
Matéwre
Matéwre kot tanhma Jejus kot amnhi nhipéx to ho pa ha kaga
Matéwre na pre kagaja nhipéx. Kép Jejus nhy ha hkrajé jahkre xwynh na pre. Né kép
Ijaew. Hixi hd pé na Rewi. T4 na pre mé pama kagaja nhipéx né kama Jejus kot pika hwyr
wryk né kator né tanhma ri amnhi nhipéx to ho pa ha haré né ha kaga. Né kép mé panho
pahihti mex o mex 4 haré né ha kaga. A na pre Matéwre mé pama Jejus jaré né ha kaga
ané.

Apraaw kanréha hkra né htamnhwyjé nhixi
Rukre 3.23-38

1 Amnepém Jejus Kris korma pika hwyr wryk két ri hkukama higétjé nhixi na jajaja.

Wyj ri higétjé hd nhixi na pre kép Tawi.

Né Tawi xwyj ri higét nhixi pé na pre Apradw.

2N€ Apraaw kra na pre kép Ijak.

Né Jjak kra na pre kép Jako.

NEé Jako hkra na pre kép Juta mé htdjaja.

3 N€ Juta hkra na pre wa kép Pere né Jera.

NE Pere mé Jera wa katorxa na pre kép Tama.

NEé Pere hkra na pre kép Erd.

NEé Erd hkra na pre kép Ari.

4NE€ Ari hkra na pre kép Aminatap.

Né Aminatap kra na pre kép Nasd.

N& Nasd hkra na pre kép Sama.

5N€é Samg hkra na pre kép Poas.

NEé Poas katorxa na pre kép Raap.

NE& Poas kra na pre kép Opex.

N& Opex katorxa na pre kép Rutre.

Né Opex kra na pre kép Jese.

6 NE€ Jese hkra na pre kép Pahihti Tawija.

N& Tawi hkra na pre kép Sarumaw.

Sarumaw katorxaja Uristi hprd na pre. Ta nhiim pre Uristi ty nhiim Tawija hamri
myrpé Uristi hpro ho hprd né kama hkra. Nhiim wa hkraja kép Sarumaw.

7N€ Sarumaw kra na pre kép Ropa.
Né Ropa hkra na pre kép Apiasti.
NEé Apiasti kra na pre kép Asti.

8 Né Asti hkra na pre kép Josapa.
Né Josapa hkra na pre kép Jora.

Né Jora hkra na pre kép Ojis.

9 N€ Qjis kra na pre kép Jota.

Né Jota hkra na pre kép Akaj.

Né Akaj kra na pre kép Ejekis.

10 Né Ejekis kra na pre kép Manase.
Né Manase hkra na pre kép Amo.
Né Amd hkra na pre kép Josis.
11-12N§ Josis kra na pre kép Jekonis mé htojaja.

Korma mé htir ri na pre Papirdn nhé xwynhjaja kot mé hkuré kaxar kaxyw mé hwyr
hprot né mé uné. Tjaew piitd unénh pa né ma akupym mé 6 pyka hwyr mé ho
hapéx nhiim mé hpanha Papirdn kama pa ho pa. Jakama nhim Josis mé hkra
Jekonis mé htoéjaja mé hipééxa pyra né Papirén kama pa ho pa.

Né Jekonis kra na pre kép Saraxi.

Né Saraxi hkra na pre kép Joropape.
13 Né Joropape hkra na pre kép Apiux.
Né Apiux kra na pre kép Eriaki.

Né Eriaki hkra na pre kép Ajo.

14Né Ajo hkra na pre kép Satok.

NEé Satok kra na pre kép Aki.

Né Aki hkra na pre kép Eriux.

15 Né Eriux kra na pre kép Eresa.

NEé Eresa hkra na pre kép Mata.

Né Mata hkra na pre kép Jako.

16 Né Jako hkra na pre kép Juje.

Né Juje hprd na pre kép Marir.

N& Marir Kra na pre kép Jejus.

Mé kot kam: “Tirtlim kot mé pakaxyw am xwynh” anhjr xwynhta na pre.
17Nhiim Apradw kanréha axte axpén kanréha mé aptar nywjaja Tawija wyr kép 14. Né
Tawi nhird pé Papirdn hwyr mé hapéx két ri axpén kanréha mé aptar nywjaja mainén
kép 14. N&é ra Papirdn kama mé pa nhird pé axpén kanréha Jejus pé Tirtliim kot mé
pakaxyw am xwynhta wyr maanén kép 14. A na pre Jejus Kris xwyj ri higétjé nhixi ané.

Jejus Kris kator
Rukre 1.26-38, 2.1-7

18 T3 3 mé hixi jarénh kot anhyr kanréha na pre a Jejus Kris kator ané. Nhiim pre korma
Jujeja Marir o hprd kaxyw. Nom korma ho hprd hkét ri nhim htujaré. Korma hkukrit ta
nhiim Tirtim Kard tanhma ho nhiim htujar6. 1° Himri nhiim Jujeja harénh ma né tee ri
hamaxpér né htyx nham mého kot kép htu ha hkamnhix. Juje kot tdm amnhi nhipéx né
tam hamaxpér jakama tee ri kot ho hprd hkukama hamaxpér. Né hamaxpér o:

—Na pa man ixte hture hd. Nham méha ra kot d hipéx anhjr kéna. Na kot paj ho ixprd
hkét né. Nom kot paj ixkwyjé ma d kot amnhi nhipéx anhjr o amnhirit két né. Kot paj
ané nhiim mé kuma né ho kapér punuj nhiim amnhi kama hpijaam tyx né. Ja pymaj kot
paj ixkatat kot hkaga kuré kumréx. Nom ixkwyjé hkax 4 hkaga. Ané.

20 Né 3 hamaxpér anh§rja o ra gor né nd. Nhiim Tirtiim kapér o mé wryk xwynhjé hd
hwyr wry né hwyr axan kuri xa. Himri né kam:

—Pa Juje? E ot pa awyr té. Kwa tee ri Marir o apré hkukama ajamaxpér punuj két né.
Mamri ho aprd. Méhd kot apé tanhma ho hkét. Tirtlim Kard na pre a hipéx ané. Jakama
kwa tee ri ajamaxpér két né mamri ho aprd né war apa. 21 Koja hkrare kato né myre né
hprék. Hamri né mé kot hkdt amnhi xunhwyr xwynhjaja mé kot amnhi tomnuj piita pé
mé utar pa. Jakama koja kato ka wa ha hixi mé nhtim kép Jejus. Ané.

Nhiim pre 3 Tirtiim kapér o mé wryk xwynhja kdm kapér ané. Ijaew kapér kam Jejus
jarénhja te kép “Tirtdm kép mé papytar xwynh” anhyr pyrak. Jakama nhiim Tirtam
kapér o mé wryk xwynhja Juje 6t kdm a kdm Marir jarénh ané. 22-23 Nom korma 3 kam
kapér anhyr xwyj ri na pre ra Tirtiim nhy ha kapér xwynhjé hoja kukama tanhma harénh
to né ha kaga. Né ha kaga ho:

E mé inhma né inhmar tyx né ho apa. Koja nhjrma pyka ja kama mého korma hkukrit ta
htujard. Né hkra kato né myre. Nhiim mé omu né ha hixi mé nhiim kép Emanuew.
Ané.

ljaew kapér kam “Emanuew” jarénhja te kép “Ota ra Tirtlim mé pahkét pa ho pa” anhyjr

jarénhta pyrak. Jakama nhiim pre Tirtlim nhy ha kapér xwynhja Jejus kukama a harénh

ané né ha kaga.

24 Jakama nhiim Tirtiim kapér o mé wryk xwynhja Juje ma kapér par mé nhiim
hkrakato. Hamri né kot kdm ujarénh xa hkét Marir o hprd. 25 Nom korma tanhma ho
hkét né ri o pa raha nhiim hkrareja kato. Himri nhiim wa ha hixi mé nhiim kép Jejus né
maanén kép Emanuew.

2

Kanhéti ho studa xwynhjé jarénh

1Nhiim pre Jejus Peréj kama kato. Pika pé Jutej kama. Pahi Erox korma kot Jutej nho
xwynhjé ho amnhiptar o pa ri nhiim 6 pika kama kato. Hamri nhiim Tirtlimja kaxkwa
kama Kra kator jarénh xa ha kanhéti raxta 6 nh6 nhiim pika hé kama kanhéti ho studa
xwynhjaja omu. Kanhétija pumu né hkinh né axpén ma:

—Kwa ga mé kanhéti raxti m{ij pumu. Man raIjaew nhd pahi nywta kato nhiim kanhéti
milj kép ho amnhirit xa ha ajét. Kwa pu mé ma hapér o mé né nhyri tokyx omu na.

Ané hamri né amnhi to pikuprdonh pa né ma hapér o pa. Ma myt gjéx xa hwyr hapér
o pa hi apkati xohtd né. Hamri né ra ljaew nho pika hwyr p6j né kri pé Jerujaré hwyr
hapér o md. Pahi Erox nhd krija wyr nhiim mé hapér o mé hamri né kama pdj né mé
hkrare nywta a kri nhé xwynhjé kukjér o mo 2 né mé kam:

—Pa? Ot pa mé apé ljaew nhd pahi nywreta pumunh kaxyw mé. Ham kator xwynhta.
Mé inhd pika kama na pa prem kaxkwa hkrax riim kot ho amnhirit xa ha kanhéti raxta
pumu. Hamri né nhyri pahi nywre pumunh né kutd mé ixkon kra ho ixtém né ixkri né
kdm mex o mex 3 harénh kaxyw nétanh mé inhd kri rim hapér o md. Kwa mé inhma
haré. Nhjri na? Na pa mé inhma omunh pram tyx kumréx.

Anh§r o0 hd mé hkukjér o mér jakama nhiim mé piitd pahi nywja jarénh ma né axpén
ma harénh o hprét. 3 Nhiim pahi Eroxja harénh ma né tee ri amnhi kukama hamaxpér.
Pahi nyw kot mé ho amnhiptar & hkamnhix nhiim ja kép omnuj tyx né. Nhiim kri nho
xwynhjaja & hamaxpér anhjr & omu né tee ri amnhi kukama hamaxpér o ra kim ma né.
4Hamri nhiim pahi Eroxja amnhi wyr hkwy;jé ha kard. Mé & patre krahtiimjaja né Tirtiim
kapér tiim o mé ahkre ho mé pa xwynhjaja nhiim amnhi wyr mé ha kard né Tirtiim kot
nhyrma mé hwyr ménh ma xwynhta @ mé hkukjér kaxyw. Né mé kam:

—E Tirtiim kot nhjrma mé pahwyr ménh ma xwynhta 3 na pa mé akukjér kaxyw mé
ato akuprd. Kwa mé atd inhma haré. Koja nhjrma kator kaxyw né nhyri koja we kato?
Xa jar mé panhd kri kama na? Xa nhyri kri hd kama? Ané.

5 Hamri nhiim mé kuma né kam:

—Na mé panhd pika pé Jutej kama koja xep kato. Kri pé Peréj kamaa. Na pre Tirtiim
nhy ha kapér o mé pa xwynhja ra hkukama mé panhigétjé ma tanhma harénh to né ha
kaga. Né ha kaga ho:
¢ Pa Peré&j nhd xwynhjaja? E mé anhd kri grire htd kama koja nhjrma mé panhd Pahi

Maatija kato. Koja mé pahpé Ijaewjé piitd mé pahto amnhiptar mex o pa. Jakama
mé anhd kri grire hta koja Ijaew piitd axpén ma mex & harénh o pa.
A na pre Tirtiim kot mé& pahwyr ménh ma xwynhta kukama mé kim haré né ha kaga ané.
Ané.

7 Hamri nhiim pahi Erox tee ri & harénh anh§jrja ma hamri né amnhi wyr mé kot ha
ahkukjér o mdr xwynhjé ha kard. Nom nhyri [jaew kax 4. Himri nhlim mé ma hwyr mra
né agjé nhiim mé& omu né pahi nywta 4 mé hkukja né mé kam:

—E mé apri hd inhma pahi kator nywta jaré. Tanhma na pre ra mé ate kanhéti pumunh
d mytwry kute? Xa ham na ka prem omu na amnepé ma? E mé apri ha tanhma inhma
harénh to. Ané.

Hamri nhiim mé ihdja kam:

—Na na ra hd amgra axkrut kaxyw. Na pa prem omu hamri né inhnojarét né man ixpa
ho ixpa ry rax né mé awyr pdj. Ané.

8 Nhiim mé kuma né mé kam:

—Ty. Nom jar amrakati. Peréj kama na xep kato. E mé mamri ma hwyr mé né kama
hapér. Hamri né nhjri omu né akupyn ixwyr mé né inhma haré. Pa ijaxwyja ma hwyr
md né omu né mé apyra né kam mex o mex 4 haré. Jjaxwyja inhma omunh pram tyx
kumréx. Ané.

Nom héx rom & ri mé kam kapér ané. Kot nhjri harénh mar né ha amnénh nhiim mé
kot hpir kaxyw nhiim héx rom a kdim omunh pram tyx d amnhi jarénh ané. %10 Jakama

nhiim mé kuma hamri né kato né ma Peré&j wyr mor kuré kumréx. Hamri né korma mé
0 pika kama mé pa ri kanhéti ho studa xwynhta nhiim mé axte amnhi kukama omu né
hkinh né. Nhiim ma Peré&j wyr mé hkukama mé nhiim mé omunh pé ma hkét pa raha
hwyr p6j. Nhiim kanhétija pahi nywre nhorkwy myri ajét. 11 Jakama nhiim mé ma hkét
mra né ixkreja wyr poj né kapem xa. Himri né mé kam kapér né mé hwyr agjé né Jejus
mé katorxaja wa omu. Hamri né Jejus kuta hkon kra ho hkri hpa né kam kapér né kam:

—Pa Xugitre. Héxta waa né. Na amex o amex. Kot kaj nhjrma axaptar hamri né apé
mé inho Pahi Maati. Na &m hamri na pa mé apumu né ixkinh né. Ané.

Hamri né ahpynha kam hkinh xa gb. Kam 6r kwy g6 né kdm méhkuxwa xa hkwy go
né kam te kot ramre kuxware pyrak pé miraja nhiim mé kam hkwy gé. Mé hkinh xa ha
kaxpore xoht6 nhiim prem kiam 6r pa. 12 Hamri né ra akupym Jerujaré kama pahi Erox
wyr nojarét. Nhiim kamat nhiim mé gor né hikwy hamri né ra amyti. Nhiim Tirtiim mé
hpimtir kam mé kam kapér né mé kam:

—Pa? E mé inhma. Kér ka mé akupym pahi Erox wyr amrar né kim mé hkrata jarénh
két né. Am kwari ho kwari. N& kér ka mé pry hd ha man ma mé anhd pika hwyr akupym
apa ho apa.

Anhyr o mé kdm kapér jakama nhiim apkati nhiim mé kanhma hkri hamri né Tirtim
kot mé kdm ha kard xa hkét ma akupym mé 6 pika hwyr pa kuré kumréx né akupym pahi
Erox wyr mrar két né.

Juje mé& hprd wa kot Erox pymaj ma Jejus o mor
Apokarip 12.1-6, 12.13-18

13 T3 nhiim kanhéti ho studa xwynhjaja ma akupym hapéx hamri nhiim Tirtlim axte
Marir mjén Juje hwyr kapér o mé wryk xwynhjé hd mé. Nhiim ké axte hpimtir kam hwyr
wry né kam kapér né kam:

—Pa Juje. E kwa kanhma nhy. Na ra pahi Eroxja aprd pé hkrata & amyné. Koja tokyx
poristi hkwyjaja mé anhd kri hwyr pdj né war apé hpir kaxyw ri hapér. Jakama kwa wa
tokyx akato né ma pika pé Ejit wyr amor kuré kumréx. Né Ejit kama apa raha pa nhjrma
akupyn amné war amé. E kwa tokyx. Ané.

14 Hamri nhiim kuma né kanhma nhy né Marir mra né war amnhi to akuprd né ra
nojarét. Hamri né krija pé Jejus o kato né ma o mor kuré kumréx. Wa mor ryy né hamri
né Ejit wyr p6j né kama pa ho pa.

15-20 R6m nhiim pahi Erox tee ri amnhi wyr kanhéti ho studa xwynhjé kama hamak o
pa nom nhiim mé akup§m hwyr mrar két né. Jakama nhiim mé kama gryk né hamaxpér
o:

—Tk. Kwa na. Na mé am inhma héx né akupyn ixwyr mrar né nhyri inhma pahi nywta
jarénh két né. Na kwar mé mamri 4 inhipéx ané. M€ kot ixpé ho hpimxuure kaxyw 2.
Na kot paj mé kép kupi nhiim mé ri amnhi pumu. Na xep prem kanhéti kot harénh xaja
pumunh 3 ra hd amgra pyxi né hkét mytwry kép 6. Jakama man mé hkrata ra ha amgra
axkrut kaxyw. Na na pa ra ijamaxpér. Kot paj Peréj kama mé hkra myjaja ra mé ha amgra
axkrut xwynhjaja né korma mé ha amgra axkrut két xwynh piitd mé himex pa. Jao ra
mé kama pahi nywta pi. Na ixte hpir ma kéna. Koja hprék né ixpanha Ijaew o amnhiptar
két né.

Anhyr o hamaxpér hamri né amnhi wyr & poristi hkwyjé hd karé né mé kim mé hkrajé
ha amyné né mé kam:

—E kér ka mé ma Peré&j wyr mra né kama mé kép mé hkra myrejaja ra mé ha amgra
axkrut xwynhjé nhimex pa. N&é korma mé ha amgra axkrut két xwynhjaja maanén mé
himex par kumréx. N€& Peréj pu ha ri kri hkryre hkdt maanén ri ajapdj né & mé himex
par ané. Ané.

Hamri nhiim mé kuma né ma mé hwyr mrar kuré kumréx. Hamri né Peré&j wyr p6j né
mé kép mé hkra myre piitd mé himex pa. Jakama nhim mé katorxa né mé hipééxajaja
tee ri mé hkra htyk xwynhjé pumu né hkapri htyx né myr rinh né. Nom na pre Tirtlim
nhy ha kapér jarénh o mé pa xwynh finat Jeremistija ra amnepém 4 mé kot amnhi

nhipéx anhyrja kukama mé panhigétjé ma mé haré né ha kaga. Na pre mé kam Jjaew

kuré xwynhjé pynénh né ma mé 6 pika hwyr mé ho hapéx par kaxyw. Hamri nhiim mé

pand Rrakewja te ra kot tee ri ja hd mé omunh né tanhma amnhi nhipéx to pyrak nhiim

Jeremistija tanhma Ijaewjé jarénh to né ha kaga. N& ha kaga ho:

Amnepém Peréj kama na pre mé pana Rrakewja hpijagri ho ndrja a ra htyk kaxyw né tee
ri hkra kator ma xwynhta kukama hamaxpér né myr o nd. Nhiim hkwyjaja tee
ri akupym tam hamaxpér kaxyw kam kapér. T2 jaraha Rrakew kanréha hkra né
htamnhwy nijaja ra urak né tee ri mé hkrare ho hamak xaj myr o pa. Mé kot mé
kép utar né mé himex par jakama nhlim mé tee ri mé ho hamak xaj myr o pa.
Ané,

Nhiim pre finat Jeremisja mé hkukama 4 mé haré né mé ha kaga ané. T4 ra jardhd méni

piitd Rrakew pyra né hkrajé o hamak xaj myr o pa.

Wa kot akupym wa & pika hwyr Jejus o mor
Juaw 7.41-42

Tad nhiim mytwry grére né hapéx nhiim pahi Erox ty. Jakama nhiim kamat nhiim Jujeja
gor né nd. Né ké 6t kam axte amyti. Nhiim Tirtiim kapér o mé wryk xwynhja axte hwyr
wry né kam:

—PaJuje? E nara Marir pé hkra pir ma xwynhta ty. Jakama kwa wa mamri ma akupym
mo. Ma akupym mé apé Ijaewjé nhd pika hwyr axamnhix aprd mé hkrata wa o ma.

Anhyr o kdm kapér. Na pre ra amnepém Tirtlim nhy ha kapér o mé pa xwynhjé hgja
ja kukama mé panhigétjé ma ja jaré né ha kaga. Né ha kaga kot: “Ixpé Tirtlim kot paj
nhjrma Ejit riim ma akupym & pika hwyr ixkrata wa mé kumé.” Anh§jr o kot hkukama
harénh né ha kaga.

21 Jakama nhiim Tirtiim kapér o mé wryk xwynhja  Juje ma kard ané hamri nhiim
kuma né ma akupym wa o md. Ma akupym mé 6 pika hwyr wa o ma.

22T3 ra akupym hpdx kaxyw htép o md. Hiamri né pahi Erox kra Akérawja ra hipééxa
myr pé kot Jutej kama mé ho amnhiptar ha harénh ma. Hamri né tee ri mé amnhi kukama
hamaxpér né kam mé hwyr wa o mdr pyma né.

T4 nhiim kamat nhiim Juje ra gor né nd né ké axte amyti. Nhiim ké axte Tirtiim kapér
o mé wryk xwynhja hwyr wry né akupym 6 pika hkwy pé Jutej wyr mér né wa mé hkuré
né kam:

—Pa Juje? E kér ka Jutej wyr wa mé amdr két né. Panha nham mé anhd pika ho hwyr
man md né kama ri apa.

Ané nhiim kuma né hpanha wa mé ma mé 3 pika hkwy pé Garirej wyr wa mé juk né ma
md. 23 Né kama pdj né kri pé Najare hwyr md né kama amnhim drkwy nhipéx né kama
wa mé pa ho pa. Nhiim pre ra amnepém Tirtiim nhy h3 kapér o mé pa xwynhjé hdja ra
d mé kot amnhi nhipéx anhjrja kukama mé panhigétjé ma mé haré né ha kaga. Né ha
kaga kot:

Tirtiim kot mé pahwyr ménh ma xwynhta koja kép Najare nho xwynh. Ané.

3

Juaw Paxis kot Tirtiim kapér jarénh o pa
Makre 1.1-6; Rukre 3.1-14; Juaw 1.19-23
1 Nhiim pre Judw Paxisja & amnhi nhipéx ané. N& pika pé Jutej kama mé kam Tirtim
kapér jarénh o pa. No am krim pa hkét né&. Am mé hpu ha kri pé amym ri kapdt a ri mé
kam Tirtlim kapér jarénh o pa. 23 Tirtlim nh§y ha kapér o pa xwynh finat Ijais ra kot Judw
kukama mé panhigétjé ma tanhma harénh to né ha kaga xa hkét. Na pre hkukama ha
kaga ho:

Koja nhjrma méhd mon p6j. Kapot & mdn pdj né mé kam tanhma mémoj ta kard hto ho
ri pa. Né mé kam: “Koja Tirtlim tokyx mé pahwyr mé panhd Pahihtija mé nhiim
wry nhlim mé piitd omu. Jakama kwa mé tokyx kutép tdm amnhi nhipéx o ri apa.
Te mé kot méhd kutép pry ho mexta pyra né amnhi nhi ho tim amnhi nhipéx né

tam ajamaxpér mex o ri apa. Kér ka mé Pahihti kutép a amnhi nhipéx anhyjr o ri
apa.” Anhjr o koja mé kam ujarénh o pa. Ané.
Na pre finat Ijaisja Judw Paxis kukama 4 mé kam harénh ané né ha kaga. T4 nhiim ha
kaga xaja kot nhiim Judw Paxisja mdn p6j. Hamri né Jjais kot hkukama harénh xa hkéot
kap6t 4 ri mé kam ujarénh o pa nhim mé kam mar pram xwynhjaja ma hwyr mra. Nhtim
mé kam kapér né mé kam:

—E koja Tirtlim tokyx kot mé pakaxyw am xwynhja o amnhirit. Jakama kwa mé tokyx
kutép ama amnhi tomnuj kaga hpram xaj tdm amnhi nhipéx o apa.

Anhjr o Jejus kutép mé kam kapér o pa.

4Judw Paxisja hikaxpore hkét jakama na pre & mex két né pa. Am mémo mry pé kamer
ki ho amnhim & nhipéx né hagjé né ha pa. Né mémo mry hka ho amnhi pre né ri pa. Né&
méd mex kur két né am krit ku né menh 6r o ri pa.

5 Jakama nhiim kap6t & ri mé kam Tirtlim kapér jarénh o pa nhiim mé kot mar kaxyw
ma hwyr mra. Pika pé Jutej kama ri mé pa xwynhjaja. Né Jutej kama kri pé Jerujaré nhd
xwynhjaja. N& pyhti pé Jotdw myri mé pa xwynhjaja. Nhiim prem piitd harénh ma né
kot mar kaxyw ma hwyr mra. ¢ Himri né kapér ma né Tirtim noo ma mé kot amnhi
tomnuj xwynh 3 kim amnhi jaré. Mé kot amnhi tomnuj kaga né tam amnhi nhipéx o pa
hpram xaj 4 kdm amnhi jarénh ané. Nhiim Tirtlim kaxkwa kama hkri htd mé kuma né
amnhi katut kdt mé kot amnhi tomnuj rénh pa né axte kam hamaxpér két né. Jakama
nhiim pre Judw Paxisja Tirtlim ma gox kam mé hkra kumrar pa. Pyhti pé Jotaw kama mé
hkra kumra.

7 T4 nhiim Parijew mé Satusew nhd xwynhjaja maanén mé hkdt ma Judw Paxis wyr
mra. Mé urak né mé kép ljaew jakama haxwyja Judw Paxis kot mé hkra kumrar kaxyw
ma hwyr mra. No am hkwyjé hkinhd mé kot amnhi tomnuj kaga hpram xaj kam amnhi
jarénh két né. Am amnhi kra hkét hkwyjé hkét hwyr mra né amnhi to kuma. Nom nhiim
Juaw Paxisja ra hpri hd 2 mé hamaxpér anhyrja kot mé omunh mex né. Jakama mé kam:

—Tk kwa na. Korma mé ate amnhi tomnuj pix o ri apa kéna. Xa kot paj mé ate amnhi
tomnuj o apa rdha mé akra kumra nhiim Tirtiim ja hd mé apumu nhiim ja kim mex né?
Na koja ja kdm mex két né. Koja ja myrapé nhjrma tanhma mé atomnuj tyx to ka mé
tee ri umaj apimxur pram kapry. 8 Na htem amnhi tomnuj kaga né tdm amnhi nhipéx
né tam axpén nhipéx. Jakama e kwa mé 3 amnhi nhipéx o apa ané pa ri korma mé akra
kumra. °Na ka htem atyx ri ajamaxpér o: “Mé ixpé finat Apradw kanréha htamnhwy
hkwy na pa mé. Jakama koja Tirtlim ja hd mé ixpumu hamri né mé ixte amnhi tomnuj o
ixpa td nhiim ja hd tanhma mé ixto hkét né. Koja mé ixto mex né.” Anhyjr o atyx ri amnhi
kukama ajamaxpér. Nom ja kot anhyr két. Mé apé Apraaw kanréha htamnhwy hta mé
ate urak né tdm amnhi nhipéxre ha. Kot kaj mé apé htamnhwy hta amnhi tomnuj o ri
apa hamri né Tirtiim noo ma te mé apé pikap kénre nhikwy pix pyrak. 19 Na ra Tirtim
mé ate amnhi tomnuj myrapé tanhma mé ato kaxyw. Te ho méhé nhé mémo hpar 6 hkét
nhiim kot tee ri omunh né krahyr né kuwy kama ménh né ho kaxar par pyrak o koja mé
anhipéx. Jao amnhi né kuwy hwyr mé aré ka mé kama amnhi xa htyx kama ajamak raha
ho ri apa. Ané.

Nhiim pre 3 Judw Paxisja Parijew mé Satusew nho xwynhjé ma kapér ané. 1 Himri né
hpanha axte mé kot mar kaxyw hwyr mé mrar xwynhjé ma kapér né mé kam:

—E ra mé ate amnhi tomnuj kaga xwynhjaja. Na pa Tirtiim ma mé akra kumrar kaxyw
g0 pix o mé akrd kumrd. Nom koja tokyx ixpanha Tirtlim kot mé pakaxyw am ma
xwynhta tdm mé pahwyr p6j. ahpumunh tyx o kot ijakrenh par jakama na pa hte am
kukwak ri ixpa né amnhi ta ha ixpijaam o ri ixpa. Koja mé awyr Tirtlim Kard ré nhim
mé akard ma agjé. Ka mé § ha tam amnhi nhipéx o ri apa. Nom korma mé kot tdm amnhi
nhipéx két xwynhjaja koja Tirtiim kot mé pahwyr ménh xwynhja ja hd mé omu né mé
hipéx o te kuwy kot mémoj to kaxar par pyrak o mé hipéx.

12 _Na htem pur kdm hardj nhiké né ho gra né hpanha kahtwy. Né& kahuk pa hamri
né hkapi nhiim kék apé né pryhka ho htor pa. Nhiim mé hpanha hy ho pa né ixkre kama

g6j kdm unhwy. Ja pyra né koja tokyx Tirtiimja mé piitd mé kot tanhma amnhi nhipéx

to ho pa ha mé omunh xa hkdt mé ho axkjé. Jakama mé kot tdm amnhi nhipéx o mé pa

xwynhjaja koja ma amnhi wyr mé ho api nhiim mé kuri mex raha né pa ho pa. No mé kot

amnhi tomnuj raha ho mé pa xwynhjaja koja jajé hkinha tanhma mé homnuj to. Nhiim

mé ma kuwy raxja wyr pa né kama amnhi xa htyx kama hamak raha né pa ho pa.
Anhjr o mé kam kapér.

Juaw Paxis kot Jejus krd kumrar
Makre 1.9-11; Rukre 3.21-22; Judw 1.32-34

13 T4 nhiim Jejus pika pé Garirej riim kato né ma Judw Paxis wyr md. Juaw kot pyhti
pé Jotaw kama hkra kumrar kaxyw ma hwyr mé. Hamri né omu né kam:

—Pa. E ot pa awyr amnhfi to té. Ate mé kuxwar ixkra kumrar kaxyw. Ané.

14 Hamri nhlim tee ri kuma né kam:

—Kwa na. Aa ate amnhi tomnure ha kot pa két ri akrd kumra. Na ka kot kaj ixkrad
kumra. Ané.

15 Hamri nhiim kam:

—Kwa na. Mamri ixkrd kumra Judw Paxis. Tirtlim kam ja pram kéna kot ka két ri
axtem né ixkaga. Kot puj mé Tirtlim kdm hpram xa hkét tanhma amnhi nhipéx to ho ri
papa. Ané.

Hamri nhiim kuma né kam:

—Tbe. Na kot paj akrd kumra. Ané.

16 Hamri né pyhti hwyr o wry né kama hkra kumra. Hamri né wa akupym api né gb
my ri am raha nhiim kaxkwa axkjé. Himri nhiim kurtim Tirttim Kardja Jejus wyr te tuuti
pyra né ahpar ma hwyr wryk o té né ikre ha xa. Nhiim Jejus ari amnhi wyr wryk o htém
kdm omunh o xa. 17 Himri nhiim Tirtim kaxkwa rim kam kapér né kam:

Pa? E apé ixkra mex na ka. Am hamri na ka hte ixkanréha 4 amnhi nhipéx mex ané.
Inhma ajapé kama na ka ri apa ho apa. Ané.

4

Satanasti tee kot amnhi td Jejus kamd hamak
Makre 1.12-13; Rukre 4.1-13; mdanén Epréw 2.18, 4.15

1 T4 nhiim Jejus Tirtim Kard nhy hd ma kapot 4 ri pa. Satanasti kot amnhi t3 kama
hamak kaxyw nhiim ma kap6t 4 ri pa. 2Ri pa ha apkati xoht6 né. Ra ha arigro pé 40. Né
korma apkur két jakama ra kdm pram tyx kumréx né ri pa. 3 Himri nhim Satanastija
nhyhynh hwyr té né héx rom kam kapér né kam:

—Pa. E kwa man ka ra ama prdm tyx né na? Nom xep apé Tirtlim Kra jakama apé
mémoj hihtyx két. Tirtlim pyra né axahpumunh o axahpumunh kéna. Jakama kwa kén
nhikwy miij ma ané ké ama pawti hda amnhi jahkre ka aku né tokyx ho amnhi xihtyx. E
kwa tokyx kam akapér. Ané.

4Hamri nhiim kuma né kam:

—Tk. Na kot paj amar xa hkét d ri amnhi nhipéx anhjr két né. Koja Tirtiim kam
inhma mémoj nhor pram né inhma mémoj go pa ri korma kukré. Kapér 3 kaga htiim kot
ja jarénh kot:

Na htem mé apkur xa pix kukwak ri htir né pa hkét né. Na htem maanén Tirttim kapér
ma né hkét amnhi nhipéx né htir né pa. Ané.

—A kapér 4 kaga kama kot harénh kot anhjr jakama kot paj akapér két ri 3 amnhi
nhipéx anhjr két né. Am kwari ho kwari. Ané.

5 Hamri nhiim Satanastija tee ri kuma hamri né hpanha ma Jerujaré hwyr o mé. Né
Tirtim ma amnhi jarénh xa ha ixkre hprék nhimdk wyr ho api né kyxpé hatur xa ha
am nhlim xa. Hamri né amnhi parpé kén riinh nhikwy xwynhja pumunh o xa nhim
Satanasti kam:

6 —E apé Tirtlim Kra jakama kwa ja riim ahpar ma ajari né ma té né pikap tém. Koja
Anhipééxaja apumunh mex né ka tanhma amnhi to hkét né. Kapér i kaga htam kot
harénh kot:

Tirtm koja kapér o wryk xwynh kwyjé ma ajaré ka ajari né ahpar ma t&€ nhiim mé kyx
pé amy nhiim mémoj aka hyr két né. Ané.

—A kapér 3 kaga htiim kot ajarénh anhyjr jakamai e tokyx ajari. Ané.

7Hamri nhiim Jejus kuma né kam:

—Tk kot paj ri ate inhma kar6 xaja kot & amnhi nhipéx anhjr két né. Koja Tirtlim tdm
inhma ijari ha kard pa ri mar xa hkét ijari. No kot pa ri amar xa hkét ijari hkét né. Tirtim
kapér a kaga htiim kot ja jarénh kot:

Kér ka mé amnhi krd hkdt amnhi ta ixkama ajamak kaxyw inhixi jarénh két tanhma
amnhi nhipéx to hkét né. Ané.

—A kot ja né kapér kot anh§r jakama kwari ho kwari. Kot paj ri amar xa hkot ijari hkét
kumreéx. Tirtlim tdm kot inhma & ixte amnhi nhipéx anhyjr 4 kardre ha. Ané.

8 Hamri nhiim Satanasti tee ri kuma né hpanhad ma nhyjri kén prééti hwyr o té né
himdk 4 axte o xa. Hamri né kdm pika piitd ahkre hpa. Né mé hikukréx piita nhiim kam
ahkre ho xa. Kaxpore né mémoj mex piitd nhiim kdm ahkre nhiim Jejus piitd omunh o

xa. 9 Hamri nhlim ké Satanasti axte kam:
—E man ka kam ri mémoj mex mj piitd omunh pa. Piitd inho na. Nom kot kaj ixkuta

tém né inhma inhmex o inhmex 3 ijaré pa ama né ama piita 6r pa. Ka kam mémoj piitd
ho anhd né ho amnhiptar o apa. Jakama e kwa tokyx. Ané.

10 Hamri nhim kuma né axte kam kapér né kam:

—Tk kwa ma nhjhym té Satanasti. Kot paj ri ama amex o amex 4 ajarénh két kumréx.
Tirtlim kapér a kaga htlim kot ja né kapér kam hihtyx kéna. Kapér kot:
Kér ka mé ixkapér pix ma né ixkuta pix ma akdnkra ho akri né inhma inhmex o inhmex

a ijaré. Kér ka mé 3 amnhi nhipéx anh§r o ri apa.

—Anhyr o kot ha kard jakama kot paj ama amex o amex 4 ajarénh két kumréx. Ané.

U Hamri nhiim tee ri amnhi td kuma hamri né ma té. Tee ri kim kapér kapryja & amnhi
pumu hamri né hkaga né ma té. Hamri nhiim Tirtdm kapér o mé wryk xwynhjaja Jejus
wyr wry né tanhma ho mex to né kdm & nhiim kukré né akupym hihtyx.

Jejus kot Garirej kamd kapér o pa
Makre 1.14-15; Rukre 4.14-15
12T3 nhiim Juaw Paxisja mémoj ta pahi Erox ma akir nhiim amnhi t kuma né gryk xaj
haxa nhiim hkri ho hkri. Himri nhlim Jejusja harénh ma né ma akupym Garirej kama kri
pé Najare hwyr ma akupym té. 13 Hamri né ra pdj nom kama ri pa hkét né. N& hpanha
kurlim kato né ma kri pé Kapanat hwyr té. G6 rax pé Garirej myri na pre. Pika hkwy pé
Jepurd mé Natari wa mé kama na pre nhiim Jejus ma hwyr té. Hamri né kama pa. #Nhiim
ra amnepém Tirtlim nhy ha kapér jarénh o mé pa xwynh finat Ijaisja Jejus kukama ra mé
panhigétjé ma a kot amnhi nhipéx anh§jr 3 haré né ha kaga. Jejus kot & mé hwyr mor
anhyrja kukama nhlim pre haré né ha kaga. 1> Pika hkwy kama mé pa xwynhjaja nhiim
pre mé hkukama mé harénh mex né. N€ pika pé Garirej kama mé pa xwynhjaja nhiim
pre mdanén mé hkukama mé haré. Né pyhti pé Jotaw mé gb xujanar wa hkaéx kam pika
piitd kama mé pa xwynhjaja. Né kri pé Garirej kama mé kép ljaew két xwynhjaja nhiim
pre mainén mé haré. A na pre finat Ijaisja mé hkukama Tirtiim nhy ha mé piitd mé haré
né ha kaga ané. Jejus kot ma mé hwyr mérja kukama nhiim ra hpri ha haré né ha kaga.

Né ha kagaja o:

16 E, Kot paj mé ama mémoj mex jaré ka mé inhma. M€ ate Tirtlim pumunh két jakama
te mé ate kamat k6 kama ri apa pyrak. T2 koja Tirtlim mé ama amnhi to amnhirit
ka mé hpanha te mé ate hird kama ri apa pyrak o amnhi nhipéx né ra hkdt amnhi
xunhwy.

Anh§jr o mé hkukama mé haré né ha kaga. 17 Td nhiim ra kot hkukama mé kam ujarénh

xa hkét nhlim Jejusja mé hwyr moé né mé kam Tirtliim kapér jarénh o ri mé hkét pa. Né

mé kdm tanhma amnhi jarénh to ho pa. Nom korma hpri hd mé kam amnht jarénh két
né. Te ho nham méha jarénh pyrak o mé kdm amnhi jaré né mé kam:

—E na ra Tirtlimja kot mé akaxyw am xwynhta mé nhim mé awyr wry. Jakama kwa
mé tokyx tee ri ate amnhi tomnuj & amnhi pumu né i ate amnhi nhipéx anh§jr kaga né
hpanha Tirtiim két man amnhi nhipéx o ri apa.

Anhyr o mé kdm kapér o pa pé mé ahkre ho ri mé hkét pa.

Jejus kot amnhi wyr tep pynénh xwynhjé hwyr
Makre 1.16-20; Rukre 5.1-11

18 T4 nhlim Jejus ma gb rax pé Garirej my ri pa né goéx kam ja wa omu. Simaw Pétre
mé htd Andreja nhiim wa gbéx kam kryhti rénh o wa xa. Himri nhiim Jejus wa hwyr té
né wa omu né amnhi két wa kuwy né wa kam:

19 —Pa. E kwa ma ixkdt man war apa. Kot paj tanhma war ajahkre hto ka wa ma mé
kam ijarénh o ri apa. Mé kot war amar né ra ixkét amnhi xunhwyr kaxyw. Ané.

20 Hamri nhiim wa kuma né kryhti re né wa ma hkét htém kuré kumréx. 2! Hamri
nhiim mé ma nham axte md né ra jajé hwyr kato. Jepetew mé hkra Xiakre mé juawja
nhiim wa mé hwyr kato. Nhiim mé 6 par kam kryhti ho mex o wa mé nhy. Hamri nhiim
mé hwyr mra nhiim Jejus amnhi ko6t ja wa kuwy né wa kam:

—Pa Xiakre mé Juaw. E wa ma ixk6t man wa apa. Ané.

22Hamri nhiim wa kuma né hipééxa ma amnhi jaré né ma hkét pa ho pa kuré kumréx.

Jejus kot tanhmd amnhi nhipéx to
Rukre 6.17-19

23 T4 nhlim Jejus Garirej kama Ijaew ma Tirtim kapér jarénh o pa. Na pre hte Tirtiim
kapér o mé ahkre xa h3 ixkre hwyr agjé né kama mé kam Tirtlim kapér jarénh o hkri né
mé kam:

—E mé tee ri ate amnhi tomnuj 2 amnhi pumu né hpanha Tirtim kdt man amnhi
nhipéx o ri apa. Kot kaj mé & amnhi nhipéx ané nhiim ja hd mé apumu né mé ato hkra
kuré kumréx. Ané.

Hamri né akupym mé kim mé a xwynhjé ho mex. Ahpynha tanhma mé a kute
xwynhjaja nhlim akupym mé ho mex o pa. 24Jakama nhiim mé piita pikaja kama ri axpén
ma harénh o hprét. Né pika pé Sir kot maanén ma ri axpén ma harénh o hprét. Nhiim
mé piitd harénh ma né ma hwyr mé a xwynhjé ho mra. Ahpynha ri tanhma mé a kute
xwynhjaja. Mé a htyx xwynhjaja. Né mé 1 kama mé htyk xwynhjaja. Né mé hkra pipanh
xwynhjaja. Né mékaromnuti kot Satanasti nhy ha tanhma ri mé ho xwynhjaja. Nhiim
prem mé hamy né ma Jejus wyr mé o mra nhiim mé omu né akupym mé ho mex pa.
25 Jakama nhim mé oht6 né ma hkot pa. Kri pé Garirej riim né Tekap riim né Jerujaré
riim né pika pé Jutej riim. N€ pyhti pé Jotaw nhikjé riim mé pa xwynhjaja. Nhiim mé
oht6 né ma Jejus két omunh o pa ané.

5

Jejus kot tanhma mé ahkre hto
Rukre 6.20-23
1Nhiim Jejus amnhi k6t ri mé kot omunh o mé pa xwynhjé pumu hamri né mé ahkre
kaxyw ma té né hixét d api né himék a nhy. Hamri nhiim mé ma hkét mra né pu ha hkri
pa. 2Hamri nhiim mé ahkre né mé kam:
3E mé inhma. Kot kaj mé atd amnhi kaxyw tanhma Tirtiim mé wa inhma ajamaxpér
to né ajamaxpér o: “Koja Tirtlim inhihkd ha pa hkét pa ixtyx ri tanhma amnhi
tomnuj to ho ri ixpa raha ho ri ixpa.” Anh§jr o ajamaxpér. Himri nhiim Tirtiim
a ajamaxpér anhyr d apumu nhiim ja kdm mex né. Hamri nhim apé hkra ha ato
mex né atanopxar o akdt pa ho pa ka ajamakétkati né axamnhix akinh né ri apa.
4 Né kot ka mé atd tanhma amnhi tomnuj to. Hamri né tee ri ja hd amnhi pumu né
apijaam né akapri né. Né& akapri xaj amyr o nhj. Amyr rax né. Hamri nhiim

Tirtlim ja hd apumu nhiim ja kim mex né. Jakama nhlim ané akapri hta né ato
mex né ka ajamakétkati né axamnhix akinh né ri apa.

5 Né kot ka mé atd agryk tokyx anh§jr két né. Né kritpém amnhi ta ama mé hkapri ho ri
apa. Hamri nhiim Tirtlim ja ha apumu nhiim ja kim mex né. Hamri nhiim ato
mex né ka ajamakétkati né axamnhix akinh né ri apa.

6 N€é kot ka mé atdé ama Tirtim kdm hpram xa hkét amnhi nhipéx o ri apa hpram né.
Nhiim amnhi ta apumu nhiim ja kim mex né. Hamri nhiim ato mex né tanhma
akrd hto ka hkét pix ma amnhi nhipéx o ri apa. Jao ajamakétkati né axamnhix
akinh né ri apa.

7Né& mé kama mé axukapri ho ri apa xwynhjaja na hte Tirtiim ja hd mé apumu nhiim ja
kdm mex né. Jakama na hte mé ha mé apyra né mé akama ukapri ho pa. Jao mé
ato mex né ka mé ajamakétkati né axamnhix akinh né ri apa.

8 N€é kot ka mé atd 2 ajamaxpér ané né ajamaxpér o: “Na kot paj dm Tirtlim kapér kot pix
ma ri amnhi nhipéx o ri ixpa. Am ja pix na inhma hpram.” Anh§jr o ajamaxpér.
Hamri nhiim Tirtlim amnhi t4 mé apumu né mé ato mex né. Ka mé ajamakétkati
né axamnhix akinh né ri apa. Né nhjrma Tirttim wyr api né kuri amex raha apa
ho apa.

9 Né kot ka mé atd mého wa kot axpén kutd amnhi xam xwynhta axpén ta wa omu né wa
kot tanhma axpén nhipéx tota né tanhma wa kam akapér to né akupym tam wa
am. Hamri nhlim Tirtlim ja ha apumu nhlim ja kim mex né. N& apé hkra ha ajaré
ka ajamakétkati né axamnhix akinh né ri apa.

10 N€ koja méhd mé ate Tirtlim kapér mar xa hkdt amnhi nhipéx o apa hd mé apumu né
ha tanhma mé anhipéx kati hto. T4 nom koja Tirtlim ari mé ato mex né. Mé apé
hkra jakama mé kot tanhma mé anhipéx hto hta ka mé ajamakétkati né axamnhix
akinh né ri apa.

11-12 _Kwar mé mamri ixtd mé ato kapér ry mé ato héx ry tanhma ri mé atomnuj to.
Kwar mé mamri 4 mé anhipéx ané. Nom kér ka mé ari amnhi kaxyw inhma ajamaxpér
tyx raha pé ajamakétkati né axamnhix akinh né ri apa. Kwar mé mamri ixtd 3 mé anhipéx
ané né mé amex két 4 mé ajaré. Amnepém na prem 3 Tirtlim nhy ha kapér jarénh
xwynhjé nhipéx ané. Jakama koja mé urak né & mé anhipéx ané. Hamri nhim Tirtiim ja
ha mé apumu né amnhim mé amex 4 mé ajaré. Hamri né nhjrma kaxkwa kama wa inho
kri kama mé ato mex né. Jakama kér ka mé 4 amnhi kukama ajamaxpér anhyr pé mamri
akinh né ajamakétkati né axamnhix ri apa. Kwar mé mamri 4 wa ixt3d mé anhipéx ané.
Ané.

Jejus krajaja te kot kaxwa mé kané hpdk wa urak
Makre 9.49-50; Rukre 13.34-35

13 Nhiim Jejus ari mé kam kapér né mé kam:

—Né mé ate ixkdt amnhi xunhwyr xwynhjaja te mé ate kaxwa pyrak. Kaxwaja mé
apkur xa ho anh ma mex. No koja méhd tén kama pika hkwy mé né ho ahka. Hamri
tanhma kot wem ho né akupym ho mex? Na koja akupym mex két né. Am mé kot hkapir
pix kaxyw koja mex. Ja pyra né kot ka mé at6 ate inhma tanhma amnhi nhipéx to ho apa
ha amnhi jarénh ta gaa né ri ama ixk6t amnhi nhipéx pram két né. Hamri né ra te apé
kaxwa mé pika pihkarta pyrak. Kwa mé ixujarénh ma né kdm ajamaxpér tyx raha ho ri
apa.

14-16 _Ng te mé ate kané hpdk pyrak. Né te mé ate hixét prék nhimok 4 kri xam pyrak.
Koja krija hixét prééti nhimdk a xa nhiim mé piitd omu. Né kanéja. Xa na htem kané
hpdk né poti ho hpro? Na na htem hpok né kyx pé mémoj nhimék a unhwy nhim mé
piitd mé kdm hird nhiim mé hirad kama mémoj pumunh mex né. Ja pyra né kot kaj mé
tam amnhi nhipéx o ri apa nhiim mé piit3 ja ha mé apumunh két ra kaxkwa kama Tirttim
mex 3 harénh o pa. Ané.

Jejus kot tanhma Mojes kapér jarénh to
Rukre 16.16-17

17Nhiim Jejus ari mé kam kapér né mé kam:

—Né& amnepém Mojes kot Tirtlim nhy ha ljaewjé ma tanhma mé kot amnhi nhipéx to
ha mé kam kardja. Né amnepém Tirtliim nhy ha kapér jarénh o mé pa xwynhjé kapérja.
Ixte mé kapér o ijapéx kaxyw na pa pre mé awyr ixwryk két né. Jakama kwa mé ri a
axpén ma ijarénh anhyr két né. Két ixpri ha ixte mé ama mé kapér jarénh nhiim mé ate
mar mex kaxyw na pa pre kaxkwa riim mé awyr wry.

18 —Tirtlim kapér d kaga htiim kot mémoj jarénhja. Koja ujarénh xa hkdt mémoj
tanhma amnhi to hpar mé nhiim ri korma kaxkwa mé pika wa hapéx pa nhiim kapér
d kagaja maanén hapéx. Nom nhiim Tirtiim kapér koja mémojja pyra né aa hapéx két
né. Koja raha ho riha né aa ihkjé ho tanhma ménh to hkét né. Am hamri na pa 3 mé ama
harénh ané.

19 —Né kot ka mé atd Tirtlim kapér o pixire né hirdp xa. Himri né ra amnhi pyra né
anhi6 ma ja hd amyné. Apyra né kot hir6p am kaxyw ka kdm ha amjné. Kot kaj & amnhi
nhipéx ané hamri né apé Tirtliim kra hkét & amnhi to amnhirit. Nom kot ka két mé tam
amnhi nhipéx o ri apa. Né amnhi pyra né tim mé kot amnhi nhipéx kaxyw mé kam
akapér o ri apa hamri nhiim Tirtiim ja hd apumu né ato hkra né ato mex né.

20 —No Parijew nh6 xwynhjaja né Tirtlim kapér tiim o mé ahkre ho mé pa xwynhjaja.
Mé kot Tirtlim kapér kot amnhi nhipéx mex d amnhi jarénh td no am hkdt & amnhi
nhipéx anhyjr két né. Jakama kot kaj mé hkot amnhi nhipéx o ri apa hamri né mé urak
né nhjrma Tirtliim mé wa inhd kri kama apa hkét né. Ané.

Mé gryk o mé pa xwynhjé jarénh
Rukre 12.58-59; mdanén Roman 12.19; Epes 4.26; Wam Ximotre 2.8; Xiakre 1.19-20
21Nhlim Jejus ari mé kam kapér né mé kam:

—Né amnepém na prem mé panhigétjé ma Tirtliim kapér kwy jarénh o pa né mé kam:
Kér ka mé axpén par két né. Kot kaj mé méhdx pi nhliim mé ja myrapé atomnuj né. Né

ma mé anhd pahihti hwyr ato t&€ nhiim myrapé tanhma ato ry hkét api. Ané.

Am hamri na prem mé kdm ja jaré. 22 T4 kot paj ixpri hd mé& ama tanhma harénh to ka mé
inhma. Kot kaj mé mémoj ta anhié kama agryk. Himri nhiim Tirtéim tee ri ja hd apumu
nhiim ja kim mex két né. Jakama koja mé anhd pahihti tanhma ja ha mé ato japér ha
koja ja mex né. Ry kot kaj mé tanhma mého japry hto. Ho hagr6 ry ho rop. Myrapé
kop apu akwy kot apynénh né anhé pahihti hwyr ato htém né thkram ajaxar ronhyx ja
inhma mex né. Ry kot kaj mé tanhma anhié ma akapér punuj to né kam: “Tk. Ate ho
waréhti ha. Te apé hagr6 pyrak kénd.” Anhyjr o kdm akapér. Ta kop apu Tirtiim ra d
akapér anhyrja myrapé mé kot amnhi xa htyx kama hamak tiim xata wyr aménh ronh§jx
jainhma mex né. Ja pumaj kwa kér ka mé a axpén ma akapér anhyjr két né. Két mé axpén
ma tdm akapér pix o ri axpén kot apa.

23 —NE& kér ka mé tanhma ate anhié nhipéx hto kama Tirtlim ma mex o mex 3 harénh
két né. Kér ka mé kdm amnhi jarénh o akri hdmri né ra méhd kot mémoj ta akama gryk
xwynh ma ajamaxpér japér. 24 Himri né akato né ma hwyr atém kuré kumréx né wa
tam axpén ma akapér né tim akupym axpén xam. Hamri né ri korma ma akupym té né
Tirtim ma amnhi jarénh jatur xam amé né kam mex o mex a haré. Kér ka mé 4 amnhi
nhipéx anhyr o ri apa.

25-26 —Na htem tanhma axpén nhipéx to hamri né kot tanhma war axpén to xwynhjé
hoéja ma 6 pahi hwyr té né kam tanhma kot ho xwynhta jarénh kaxyw nojarét. Hamri
nhiim ra kama gryk xwynhta kot pahi ma harénh kaxyw nojarét a harénh ma né tee
ri amnhi kukama hamaxpér né ma hwyr té né wa akupym tam axpén xam. Na htem 2
amnhi nhipéx ané. Pahi kot wa harénh mar né tanhma axpén ta wa ho pymaj na htem
d amnhi nhipéx ané né tokyx tam akupym axpén xunhwy. No koja mé anh§jr két nhiim
pahija wa harénh ma né wa kot tanhma axpén to xwynhta 6 jaxa nhiim tee ri kdm kator
pram. Hamri né tanhma amnhi to né ra amnhi panha kim amnhirer pa nhiim pahihtija

ri korma péristi ma ané nhiim kdm ure nhiim kato. Ja pyra né kér ka mé Tirtiim tanhma
kot mé anhipéx to pymaj tokyx mé ate amnhi tomnuj kaga né hkét amnhi nhipéx raha
ho ri apa. Ané.

Tanhmd mé pahte mé pahprojé nhipéx to
Matéwre 19.3-9; Makre 9.43-47, 10.2-9; mddnén Rukre 16.18

27 Nhlim Jejus ari mé kam kapér né mé kam:

—N&é na pre finat Mojesja mé panhigétjé ma Tirtim kapér tim kwy jaré né mé kam:
“Kér ka mé amnhi pré pix tdnopxar o ri apa. No mé kuhpa hd nham mého ho amnhikati
ho ri apa hkét né.” Ané. Am hamri na pre mé kam ja ha kard. 28 T4 kot paj ixpri hd mé
ama tanhma harénh to ka mé inhma. Kot kaj mé nham mého pumu né ama ho amnhikati
hpram ma ajamaxpér. Jao te ra ate ho amnhikati pyrak o amnhi nhipéx. Korma ate ho
amnhikati hkét ta ra hkukama ajamaxpér jakama te ra ate ho amnhikati pyrak o amnhi
nhipéx. 298 mé hamaxpér punuj anhjr xwynhjaja koja mé nhjrma ma mé kot amnhi xa
htyx kama hamak tfim xata wyr ma mra né kama pa raha ho pa. Jakama kér ka mé nham
méhd pumu né ama hkinh japér hamri né te ate ano kaxar né ménh né axte ate omunh
két pyrak o amnhi nhipéx. Jao hkax & rit né ma nhjhjm atém kuré kumréx.

30 —NE€ kot kaj mé anhihkra ho tanhma amnhi tomnuj to kaxyw. Hamri né tee ri ja
hd amnhi pumu né te ate amnhi nhihkra krahyr né ménh pyrak o amnhi nhipéx né
tanhma amnhi tomnuj to hkét né. Mé thkra ho mé kot tanhma amnhi tomnuj to ho
mé pa xwynhjaja koja mé nhjrma ma mé kot amnhi xa htyx kama hamak tiim xata wyr
ma mra né kama pa raha ho pa. Ané.

Meé pahte axpén kaga hkét

31Nhiim Jejus ari mé kam kapér né mé kam:

—Né na pre finat Mojes mé panhigétjé ma Tirtiim kapér tiim kwy jaré né mé kam: “Kot
kaj mé atd aprd kaga kaxyw hamri né ate hkaga hd amnhi jarénh a kaga nhipéx né kam
agd né ri korma hkaga.” Ané. Am hamri na pre 4 mé kam Tirtlim kapér tlim jarénh ané.
32 T4 kot paj ixpri hd mé ama tanhma harénh to ka mé inhma. Kér ka mé atyx ri ama
hpram xa hkét aprd kaga hkét né. Nom koja aprd akuhpa ha nham mého ho amnhikati
ka harénh ma hamri né ama ja ha hkaga hpram né mamri kam né hkaga. Ja tanhma kute
hkét. Nom koja & amnhi nhipéx anhyr két ta ka amnhi kra hkét hkaga. Hamri nhiim
méhd apanha ho hpré né o pa. Hamri né ra kot apé aprd ho amnhikati ho pa pyrak o
hipéx. Né nija haxwyja. Te ari kép aprd htd akuhpa hd nham myja o amnhikati o pa
pyrak o amnhi nhipéx. Ané.

Tam mé pakapér 3 Jejus kot mé pama kard
Xiakre 5.12

33 Nhiim Jejus ari mé kam kapér né mé kam:

—Né na pre finat Mojes mé panhigét né pahpamjé ma Tirtlim kapér tim jarénh o:
“Kér ka mé Tirtiim ma mémoj to anhyr & amnhi jaré hamri né€ amnhi jarénh xa hkét kam
tanhma amnhi nhipéx to. Nom kér ka mé atyx ri kim tanhma amnhi jarénh to ho amnhi
to axéx két né. Am akatat kot mé ate amnhi jarénh to xa hkét kdm tanhma mémoj to.”
Ané. Am hamri na pre mé kam ja jaré. 34 T4 kot paj ixpri hd mé ama tanhma harénh to ka
mé inhma. Kér ka méhd ma tanhma amnhi jarénh to. Tirtlim ma pix ma amnhi jarénh
két nham méhd ma maanén tanhma amnhi jarénh to. Né akatat kot kam amnhi jaré.
Na ka htem mé kot mé axéx két kot mé apumunh kaxyw mémoj nhixi jarénh két amnhi
jaré. Nom kér ka mé axte 8 mémo nhixi ha amnhi jarénh anhyjr két né. Mémoj ta amnhi
jaré né akatat k6t amnhi jarénh kuré kumréx. No mé kot axéx két kot apumunh kaxyw
mémoj nhixi hkdt amnhi jarénh két né. Tanhman kaxkwa nhixi jarénh két mémoj ta
amnhi jarénh két né. Kaxkwa kép Tirtlim kri xa maati kéna kot ka két mé axtem né atyx
ri amnhi kaxyw hixi jaré. 35 Ry mé kot axéx két kdt apumunh kaxyw pika nhixi jarénh
két né. Pika kép Tirtlim par xam xa kéna kot ka két mé atyx ri amnhi kaxyw tanhma hixi
jarénh to. Né kri pé Jerujaréja maanén kér ka mé ri amnhi kaxyw tanhma hixi jarénh to

hkét né. Koja nhjrma Tirtlim mé awyr Jerujaré hwyr ixpé pahi maati ha inhmé pa kama
mé ato amnhiptar o ixkri. Jakama kér ka mé ri atyx amnhi kaxyw tanhma hixi jarénh to
ho ri apa hkét né.

36 —Né kér ka mé kot axéx két kot apumunh kaxyw mé ri tanhma amnhi kra hki jarénh
to hkét né. Kot kaj mé ané né am tanhma ha harénh to kapry. Xa kot kaj mé ajamaxpér
pix o tanhma amnhi kra hki hto? Na kot kaj mé ho anhyjr két né. Jakama mé ri atyx
tanhma harénh to hkét né.

Né mé atyx ri mémo nhixi jarénh két mémoj td amnhi jarénh o apa hkét né. 37 am
akatat k6t tdm amnhi jarénh kuré kumréx. Jao mé kam: “Ty. Na kot paj ho ané.” Anhyr
0 mémoj tanhma ho. Ry mé kam: “Na kot paj ho anh§jr két né.” Anhjr o mémoj tanhma
ho hkét né. Am akatat kot tanhma mémoj td amnhi jarénh to xa hkét ho anhyr kuré
kumréx. Mé kot Satanasti hk6t amnhi nhipéx o mé pa xwynh pixjaja na htem héx rom
mémoj nhixi jarénh két tanhma amnhi jarénh to ho pa. Ané.

Meé pahte tanhma axpén nhipéx to ha Jejus kot mé pama kard
Rukre 6.27-30, 23.34; mdanén Atre 7.60; ROman 12.14

38 Nhiim Jejusja ari mé kam kapér né mé kam:

—Na prem amnepém mé panhigétjé ma Tirtiim kapér tim jarénh o: “Koja mého apé
ano katdk né hkapa ha koja mé anhé pahija atd ma ho ané né kép no kapa. Ry koja mého
apé axwa ho hkwyr ha koja atd ma ho ané né ata kép wa hoé hkw§r.” Anhyr o mé kam ha
kard. Am hamri na prem 3 ja jarénh ané. 3° T4 kot paj ixpri hd mé ama tanhma ja jarénh
to ka mé inhma. Koja mého tanhma mé anhipéx to ka mé am amnhi td omu né tanhma
amnhi td ho hkét né. Koja anhinep akura ka am omu né tanhma amnhi ta ho hkét né. Te
ate kam ihkjé hpér nhiim kot ihkjé kama hkuranh pyrak o amnhi nhipéx nhiim ja ama
mex né. No amnhi td tanhma ho hkét né.

40 —Né koja mého anhindhka ha awy nhiim mé anhé pahija ama ané ka mamri kam
agd né tanhma ha kdm né hkét né. Te ate hkot kry pé kdm anhindhka hpaka ry jagjénh
xwynhta nhdr pyrak o amnhi nhipéx. Nom kér ka mé kama agryk kama kam o6r két né.

41 —N&é koja mého ate kdm jénh tur né hkét ho amér ryy kaxyw ama kapér ka mamri
kdam ho ané. Né kot ama nhyri ha kard xaja wyr o p6j nom kama kdam 6r két né. Kdm ho
hakrenh ryy né ri korma akupym kam agg.

42 —N@ koja mé&hd 6 mémoj két né awyr té né mémoj ta awy ka mamri kam agd. Ry
nhiim awyr té né apé mémoj to ipresta kaxyw ka mamri kdm ho ipresta. Kér ka mé 4
axpén nhipéx anhyjr o ri apa. Ané.

MEé pama axpén kinh 4 Jejus kot mé pama kard
Rukre 6.32-36; mddanén Rdman 12.14

43 Nhilim Jejus ari mé kam kapér né mé kam:

—N& na prem amnhi kra hkét axtem né tanhma mé panhigétjé ma mémoj jarénh to né
mé kam: “Kér ka mé ama mé akramnhwyjé pix kinh né tanhma mé ho mex to. No két mé
kot tanhma mé ato xwynhjaja kér ka mé mamri mé kama axahkuré ho ri apa.” Anhjr
o mé kiam kard. 44 Nom pa kot paj mé ama Tirtiim kot tanhma ja ha kard hto ha haré
ka mé inhma. Kér ka mé kot tanhma ri mé atomnuj to xwynhjaja amnhi ta tanhma mé
ho hkét né. Am tanhma mé ho mex to pix hkukama mén ajamaxpér. N& mé ho Tirtiim
wyr pix kukama man ajamaxpér. 45 Na hte 3 kaxkwa kama Mépahpam Tirtlimja amnhi
nhipéx anhyjr o pa. Mé kot amnhi tomnuj xwynhjaja né mé kot amnhi to mex xwynhjaja
nhiim hte mé ho hpimraatd mé ho mex o axpén pyrak. Jao hamé wa hwyr na ré né hamé
wa hwyr myyti ré nhiim hamé wa kam hira ho pa. Jakama kér ka mé urak né mé piita
tam mé hipéx o axpén pyrak. Mé kot amnhi tomnuj xwynhjé mé mé kot amnhi to mex
xwynhjé mé ho apimraatd mé ho mex o axpén pyrak.

46 _N& xat kaj mé ama mé piitd mé ho mex pram két né am mé kot mé ato mex xwynh
pixjaja ka mé ama mé ho mex pram nhlim Tirtlim ja hd mé apumu nhiim ja kim mex né
na? Na koja kdm mex két né. Koja mého ato mex két ta kér ka m amnhi rom ho mex né.

Nhiim Tirt{im ja hd apumu né amnhim amex 4 ajaré. Mé kot amnhi tomnuj xwynhjaja na
htem dm mé kot mé ho mex xwynh pixjaja nhiim mé amnhi xwar mé ho mex. No tim mé
kot amnhi nhipéx xwynhjaja na htem mé piitd mé ho mex o axpén pyrak. Mé kot tim
amnhi nhipéx xwynhjaja né mé kot amnhi tomnuj xwynhjaja nhiim mé ho hpimraata
mé ho mex o axpén pyrak.

47 —N& na hte mé hkwyjaja am amnhi kwyjé pix ma kapér mex o pa. Nom mé piitd
tam mé hipéx két né. Nom kér ka mé 4 amnhi nhipéx anhyr két né. Kér ka mé kurom
mé piitd tAm mé hipéx o axpén pyrak. Mé akwyjé mé mé akwy hkét xwynhjaja ka mé
hipéx o axpén pyrak. Né tam mé kam akapér o axpén pyrak. 48 Kaxkwa kama Mépahpam
Tirtlm pyra né mé kot amnhi tomnuj xwynhjé mé mé kot amnhi to mex xwynhjaja mé
ho apimraatd mé ho mex o axpén pyrak. Na hte d Tirtlimja mé panhipéx ané. Ané.

6

Mé pahte mé kép amrakati xwynhjé ho mex raha ha mé pama kard

1-2Nhiim Jejus ari mé kam kapér né mé kam:

—NEé na htem mé piitd hkwyjé noo ma tanhma mé kép amrakati xwynhjé ho mex to.
Nom kdm mé hkapri kama tanhma mé ho mex to hkét né. Am hkwyjaja kot ja hd mé
omunh né mé mex @ mé harénh pix kaxyw na htem kri hkét ri mé kép amrakati xwynh
piitd mé ho mex o pa. N& mé pikuprdonh xa ha ixkre kama kuhé né tanhma mé ho mex to.
Mé hkwyjaja kot ja hd mé omunh né amnhim mé mex & mé ho jarkrar kaxyw. Jakama koja
nh{rma Tirtlimja axte ja hd mé kim mémoj mex nhor két né. Ra jar mé hkwyjaja kot ja
hd mé omunh né amnhim mé mex a mé harénh kéna. Jakama kwa kér ka mé ho mé urak
két né. Né tanhma méhd ho mex to kaxyw né akwyjé no kuhpa hd mé hkax a tanhma
mé ho mex to. No kot kaj mé noo ma tanhma mé ho mex to. M€ kot ha apumunh né ato
jarkrar kaxyw tanhma mé ho mex to nhiim kaxkwa kama Mépahpamja ja ha apumu né
mé ha tanhma3 ato mex to hkét né. Koja am ha apumu.

3 —Ja pymaj kér ka mé mé kép amrakati xwynhjé ma mémoj nhor kaxyw hamri né mé
piitd mé no hkax a tanhma mé ho mex to. Hamri né nham ri ja ha mé kdm amnhi to
jarkrar két né. Apré ma ry akrajé ma ry akramnhwy ma ha amnhi jarénh két né. 4 Kot
kaj mé no hkax a tanhma ho mex to no nhlim Tirtiim tapxipix apumunh o nhy. Hamri
né ja hd ato mex rax né ka amex né apa. Ané.

Tanhmd mé pahte Tirtiim ma amnhi jarénh to hd mé pama karé
Rukre 11.1-13, 18.9-14

5Nhiim Jejus ari mé kdm kapér né mé kam:

—Né méaanén ja. Na htem hakwa pix o amnhi mex @ amnhi jarénh xwynhjaja Tirttim
ma amnhi jarénh kaxyw né mé kot Tirtlim kapér o mé ahkre xa ha ixkreja wyr agjé. Né
meé piitd mé noo ma kam tanhma amnhi jarénh to. Ry gap kuhé né mé piitd mé noo ma
kdam amnhi jaré. Ta mémo kaxyw na htem mé noo ma Tirtlim ma amnhi jaré? Na am mé
kot ja ha mé omunh né mé mex a mé ho jarkrar pix kaxyw. Né mé harénh o: “E miijti
pumu. Na hte apkati mé d Tirtiim ma amnhi jarénh ané. Kot amnhi to mex xwynh man.”
Anhyr a harénh kaxyw. T4 ra mé piitd mé kot ja hd omunh né amnhim mex a ho jarkrar
jakama koja Tirtiim axte ja hd tanhma ho mex to hkét né. Ra pika ja kama mé kot mé
omunh né mé mex a mé harénh kéna. ¢ No mé kajaja. Kér ka mé urak né a amnhi nhipéx
anhyr két né. Am Tirtlim m3 amnhi jarénh kaxyw né akwyjé no hkax a hitom wyr agjé
né hitom kam ahte kdm amnhi jaré. Hamri nhiim Tirtiim tapxipix ja hd mé apumu. Mé
amd amnhi to amnhirit két t3 mé apumu. Himri né mé ato mex né.

7 —N& mé kép Tirtiim kra hkét xwynhjaja na htem santi ma amnhf jarénh kaxyw né
xatd kdm amnhi jaré. N€ xatd kax péé kdm amnhi jaré. N&é hamaxpér o: “Kot paj xata
santi ma amnhi jaré nhiim inhmar japér.” Anhjr o hamaxpér jakama xata kam amnhi
jaré. No am htyx d@ hamaxpér anhyjr kapry. 8 Jakama kwa kér ka mé ho mé urak két né.

Tirtm ra kot mé ate mémoj ta hwyr xata ra ja kukama kot omunh mex kéna kot ka két

mé xatd ha hwyr o akuhé.

9 —N& kér ka mé kdm amnhi jarénh kaxyw né amnhi krad hkét tanhma kam amnhi
jarénh to ry kdm amnhi jarénh o:

Pa Mé&inhipééxa maati pé kaxkwa kama ri apa xwynh? Amex o amex Tirtliim.

10 Apé mé ijamar mex xwynh maati na ka.

Na hte kaxkwa kama mé kot ri ama tanhma amnhi nhipéx to ho mé pa xwynhjaja akét
pix ma3 amnhi nhipéx o ri pa. T4 ijaxwyja inhma mé urak né akdt pix ma amnhi
nhipéx o ri ixpa hpram.

11 Né kwa jardhd mé inhma mémoj gé pa mé akukwak ri ho apku.

12Na pa hte t6hd amnhi tomnuj né Tirtiim. Nom mé kot tanhma ixtomnuj to xwynhjaja
na pa hte am mé omu né amnhi ta tanhma mé ho hkét né. Né ja ho ijamakétkati né
axte kam ijamaxpér két né. A ixte amnhi nhipéx anhyr jakama kwa ja ha ixpumu
né ixpyra né ixte tanhma amnhi tomnuj to ha ixpumu né ha tanhma ixto hkét
né. Am ho ajamakétkati kuré kumréx né axte kim ajamaxpér két né.

13 Né kot paj nhjrma tanhma amnhi tomnuj to kaxyw ka ja ha ixpumu né ixte & amnhi
nhipéx anhyjrja né ixto htyx né pa tanhma amnhi tomnuj to hkét né. Am mémoj
punuj pé ixpytar raha ho apa Tirtlim. Ta am ja pix na hapéx. Ané.

—E kér ka mé 4 Tirtlim ma amnhi jarénh ané. Ané.

14 _N& koja méhd tanhma anhipéx to hta ka ho ajamakétkati né axte kam ajamaxpér
pix o ri apa hkét né. Ha koja kaxkwa kama Mépahpam maatija ja hd apumu né apyra né
tanhma ate amnhi tomnuj to ho hamakétkati né axte kim hamaxpér két né. 1> Nom kot
kaj mé 4 amnhi nhipéx anhyr két né. Né tanhma mé kot mé atota a anohtyx raha ho
apa hamri nhiim Mépahpam maatija mé apyra né mé ate tanhma amnhi tomnuj to ho
hamakétkati hkét né. Am ha nohtyx raha ho pa ho pa. Ané.

Tanhmad mé pahte Tirtiim ma mex o mex 4 harénh to
Rukre 18.11-12

16 Nhiim Jejus ari mé kam kapér né mé kam:

—Né mé kot amnhi to jarkrar xwynhjaja na htem Tirtim ma amnhi jarénh kaxyw
hamri né t6ha ho apkur két rahad kim amnhi jarénh jakama hkuk kapri né hkwyjé hkét
pa. Td mo kaxyw na htem & mé noo ma amnhi nhipéx ané? am mé apkur két raha Tirtim
ma amnhi jarénh 4 mé omunh pix kaxyw. T4 ra jar pika ja kama mé kot ja hd mé omunh
jakama koja Tirtiim nhjrma ja ha tanhma mé ho mex to hkét né. Jakama kwa kér ka mé
ho mé urak két né. 17 Kér ka mé t6ha Tirtlim ma amnhi jarénh ryy kaxyw axapkur kaga
hamri né amnhi kra kahd né amnhi jaxwyr mux né akuk kinh né ri akwyjé hkét apa.
18 Hamri né nhyri mé hkax 4 ahte kim amnbhi jaré né kdm mex o mex & haré. Kot kaj mé
d mé hkax 4 amnhi nhipéx ané nhiim mé akwyjaja mé axapkur kaga ha mé apumunh két
né. Nhiim Tirtlim pix ja hd mé apumu. Hamri né nhjrma ja ha mé ato mex né. Ané.

Kaxkwa kamd mémoj mex
Rukre 12.33-34; mdanén Sikiin Ximotre 4.8; Wam Pétre 1.4; Epréw 10.34

19 Nhiim Jejus ari mé kam kapér né mé kam:

—Né maanén ja. Kér ka mé jar pika ja kama akukréx riinh o apa hkét né. Két jar mé
hikukréx koja kritpém mex két né. Kot kaj mé ho akupré nhiim amnhoére apé homnu ry
paratre apé homnu. Né kax o mé akukréx nhiim haxwyja apé omnu ry nhiim méhd apé
hkwy ho ahki. 20 Jakama kér ka mé akukréx rlinh o apa hkét né. Kaxkwa kama Tirtim
kot mé akutép mé akukréx o pikuprdnhja na két mex kumréx o jar mé hikukréx jakrenh
par. Jakama kér ka mé ama nhjrma kaxkwa kama akukréx mex pram xaj tim mé piita
tam mé hipéx né mé ho mex o ri apa. Né mé kama axukapri né. Né Tirtim kot ri amnhi
nhipéx mex né. Himri nhiim 4 mé ate amnhi nhipéx anhjr & mé apumu né mé akutép
mé ama mémoj mex kwy jaxwy. Kaxkwa kama mo amnhore né mo paratre? Né kama mo
mé ahkinh xwynh? dm kama amrakati kumréx. 21 Kot kaj mé jar akukréx riinh hamri né

adm tanhma apé homnu hto pix kukama ajamaxpér. Nom kot kaj mé apé Tirtliim kra ha
kaxkwa kama akukréx ma ajamaxpér raha ho ra akinh né ri apa.

22 —Ng€ kot kaj mé ixkapér ma né ixkét amnhi nhipéx hamri né tam amnhi nhipéx.
Né tam axpén hipéx. Jao te hird kama arit mex pyrak o amnhi nhipéx. 23 No koja mého
ixkapér ma né am kuma né ixkwym ri amnhi nhipéx o pa. Hamri né te kamat kd kama
méhd rit mex két kot amnhi nhipéx pyrak o amnhi nhipéx. E kér ka mé & amnhi nhipéx
anh§yr pymaj ixkapér ma né kam ajamaxpér tyx raha ho ri apa.

24 —N& kot kaj apyxi né anhd patraw haméxkrut hamri né arigro pyxi ha hamé wa kam
axapénh o amykry hkét né. Kot kaj ané né ho gryk a iho kaga. Ja pyra né kot kaj mé jar
akaxpore né akukréx pix ma ajamaxpér né ama hapé ho akwyjé pé ho anhoxy ho ri apa.
Né gryk a Tirtlim kdm hpram xa hkét tanhma ho mé ho mex to hkét né. Jakama kwa
kér ka mé Tirtiim pix ma man ajamaxpér raha né. Jao akaxpore né akukréx pix kukama
ajamaxpér o ri apa hkét né. Ané.

Meé pahte tee ri amnhi kukama pajamaxpér két & mé pama kard
Rukre 12.22-31; mdanén Piripos 4.6; Wam Pétre 5.7

25 Nhiim Jejus ari mé kam kapér né mé kam:

—E. Kwa kér ka mé tee ri mémoj td amnhi kukama ajamaxpér két né. Tanhman
axapkur xa ry axé ka mé tee ri hkukama ajamaxpér két né. Mémoj piitd hkukama tee ri
ajamaxpeér o ri apa hkét né. Tirtiimja ahpumunh tyx o ahpumunh tyx xwynh na. Na pre
ahpumunh tyx o mé anhipéx ka mé kukwak ri atir né apa. Jakama xa kot mé ama mé anhd
ho pa kaxyw ahpumunh két? Na ja kaxyw ahpumunh tyx kéna. Kép mé anhipéx xwynh
jakama maanén kép mé ama mé anhd xwynh. Né kép mé ama mé axé nhdr xwynh.

26 —Man ka htem kuwénhre pumu. Na hte tee ri amnhi xapkur xa hkukama hamaxpér
o0 hkapri né ri pa hkét né. Mé anhipééxa maati tim na hte kdm & ho pa. T4 kam mé ajapé
htyx o kot kuwénhre jakrenh jakama koja urak né mé ama mé anhé raha ho pa.

27 —N@é xa kot kaj mé kritpém atir pram xaj ja pix kukama ajamaxpér raha né ra
ajamaxpér kot kritpém atir né apa? Na kot kaj mé anh§r két né.

28 —Man ka htem akuni kama pix6rd pumu. Na hte tee ri tanhma kute hkukama
hamaxpér o ra hkapri né harir két né. 2° T4 nom muxre né harir ka mé omu. Te ho
amnepém pahihti Sarumaw xé mex pyrak nom mex o hakre. 30 Pixdrareja koja mémo
arigro ha htir né mux né harir ta mémo arigro ha ra gra pa né hapéx. Kép pixora pix
né hapéx tokyx anhyr ta nhlim Tirtiim ho mex né nhiim mux né harir. No mé kajaja na
hte mé ato mex o pixdrd ho mexta jakre. Jakama kwa mémo kaxyw kot ka két mé tee
ri amnhi xé hkukama ajamaxpér o ri akapri né apa? Kot kaj mé a ajamaxpér anhyjr jao
korma amnhi kaxyw Tirtlim ma ajamaxpér tyx két né.

31 —Kwa mé tee ri axapkur xa hkukama ajamaxpér o ri akapri hkét né. Né tee ri amnhi
kukama tanhma ajamaxpér to ho ri akapri hkét né. 32 Mé kot Tirtliim két amnhi xunhwyr
két xwynhjaja na htem 2 ri hamaxpér anh§jr o pa. T4 nom kér ka mé ho mé urak két né.
Tirtlim ra kot mé panhd mémoj két kot mé pahpumunh mex kéna. 33 Jakama kér ka mé
hkét ri tanhma amnhi nhipéx to raha ho ri apa. Né amai ja pix tdnopxar pram. Hamri
nhiim Tirtiim amnhi t4 mé apumu né apkati mé mé ama mémoj nhdr o pa.

34 —Jakama kwa kér ka mé tee ri amnhi kukama ajamaxpér o akapri né apa hkét né.
Tirttim kot apkati mé mé pajamar mex jakama kér ka mé jaraha amnhi kukama apkati
mé ajamaxpér két né. K& apkati man. Am jardha pix ma min mé ate tanhma amnhi
nhipéx tota kukama ajamaxpér. Tirttim kot mé pahpumunh mex o pa raha kéna. Ané.

7

Meé pahte axpén to pakapér punuj két a kot mé pama kard
Rukre 6.37-38, 6.41-42; mddanén Rdman 2.1-3; Wam Korit 4.5; Xiakre 4.11-12
1Nhiim Jejus ari mé kam kapér né mé kam:

—Né kér ka mé atyx ri amnhi kra hkoét tanhma akwyjé hé kot amnhi tomnuj to ha
harénh két né. Kot kaj mé 4 harénh ané nhiim Tirtlim ja hd mé apumu né mé kajaja & mé
ajarénh ané. 2Na hte tanhma mé pahte axpén nhipéx to hd mé pahpumunh két tanhma
mé panhipéx to. 3-5Jakama kwa kér ka mé méhd kot tanhma amnhi tomnuj to hd omu
hamri né ha kdm kapér tokyx anhyr két né. Akumréx ate tanhma amnhi tomnuj to ha
amnhi pumu né hkaga hamri né ri korma ate mémoj ta omunh xwynhta wyr té né ha
tanhma kdm akapér to. Kér ka mé 4 amnhi nhipéx anhyr o ri apa.

—NE& xa koja mé akwyjé hd tanhma amnhi tomnuj to grire. Ka ate amnhi tomnuj tyx o
hakrenh ta 4 kot amnhi nhipéx anh§jr & omu né ha kam akir nhiim ami ja mex né na? Na
koja ama ja mex két né. Kot ka akumréx ate tanhma amnhi tomnuj tota kaga hamri né ri
korma anhi6 tanhma kot amnhi tomnuj to grireta né kam akapér nhlim ja ama mex né.

6 —NE€ xa na htem mé apkur xa mex jamy né rop ma kuré? Na na htem anhyjr két né.
Ja pyra né kér ka mé kot Tirtlim kaga xwynhjé ma kapér jarénh o ri apa hkét né. Ané.

Mé pahte mémoj to presija hd amnhi to Tirtim wyr
Makre 11.24; Rukre 11.5-13; Judw 14.13-14; mddnén Wam Tesardn 5.17; Xiakre 1.5-8, 4.1-3
7-11Nh{im Jejus ari mé kdm kapér né mé kam:

—NE& xa kot we akraja kdm pram né tep 4 awy ka axtem né kaga ho py né kam ag6?
Ry nhiim krahyre gre hd awy ka axtem né makre h6 py né kdm agd? Na na ka htem 2
mé hipéx anhjr két. Na ka htem kot mémoj td mé awyr xa hkoét kim mémoj gé. Mé
ate amnhi tomnuj td na ka htem akrajé ho mex o ri apa. Ta kaxkwa kama Tirtlimja na
hte mé ato mex o mé ate mé akrajé ho mex jakrenh. Kim mé ajapé htyx kot na hte mé
ama mémoj mex nhdr o pa. Jakama kot ka mé mémoj td awy nhiim mé ama né mé ate
mémoj ta hwyr xata kot ama kugd. Am xatd mé ate hd axahwyr o ri apaja nhiim mé ama
hpram xwynhta g6. Am mémoj td hwyr rdha ho ri apa nhiim mé ama né mé ama mémoj
tanhma hipéx to. Te ho mého kam tep xanh né teprénhxa hpyr né xata gox kam rénh o
am pyra né xatd mémoj ta awy. Himri nhiim mé ama né mé ama hpram xwynhta gé. Te
tep kanhér xwynhta jata kot tep kanhér pyrak. Jao mé ama mémoj pram xwynhta go.

12_NE& mé piitd mé kot tdm mé anhipéxja na mé ama hpram. T4 kér ka mé amnhi pyra
né tam mé piitd mé hipéx o ri apa. MEé kot tam mé anhipéx két ta kér ka mé axamnhix
mé kép anhoxy hkét né tim mé hipéx. Kot kaj mé 3 axpén nhipéx ané né finat Mojes mé
Tirtlim nhy ha mé kapér o mé pa xwynhjé xujarénh xa hkét axpén nhipéx mex o ri apa.
Ané.

Pry pijakrut jarénh
Rukre 13.24; mddnén Piripos 3.19-21

13-14 Nhiim Jejus ari mé kam kapér né mé kam:

—Tirtlim kapérja mé kép hihtyx jakama na htem ohtd né hkét amnhi xunhwyr két né.
Na htem am hpynhre né hkét amnhi xunhwy né hkét amnhi nhipéx. Jakama te Tirtim
nho kri hwyr pry grireta 4 hpynhre né pa pyrak. No nhiim Satanasti hk6t mé kot amnhi
xunhwyr xwynhjaja na htem Satanasti kot pix ma tanhma amnhi tomnuj to hpram. Mé
kdm mex jakama nhiim mé amnhi nhipéx o te pry krepak rax d axpén két mé ohto né
pa pyrak o amnhi nhipéx. Axtem kuwy hwyr pry krepakja nér ta nhiim mé htyx kuwyja
wyr amnhi to pa. Jakama Tirtlim kapérja mé apé hihtyx ta kér ka mé mamri hkét amnhi
xunhwy. Jao Tirtlim nhd kri hwyr pry grireta & man apa. Ané.

Mé kot amnhi to héx xwynhjé jarénh
Rukre 6.43-44; mdanén Xiakre 3.9-12; Wam Juaw 3.10, 4.4-6

15 Nhiim Jejus ari mé kam kapér né mé kam:

—E kwa mé o kora. Mé akwyjaja kot kép Tirtlim nhy ha kapér jarénh xwynh & amnhi
jarénh ta na htem ja hd amnhi to héx. Nhiim htem kdm mé kapér mar pram né. Te mé
kapér mex pyrak t3 no nhiim htem dm mé kdm amnhi to héx pix o ri mé hkdt pa. Mé kot
mar né axtem né Tirtlim kapér kwym tanhma amnhi nhipéx to kaxyw nhlim htem héx
rom tanhma mé kam kapér to. Jakama kwa mé o kora. Mé axkdm ajamak rom né amnhi

né mé omunh mex né. 16Kér ka apri hd mé piitd mé kot tanhma amnhi nhipéx to ha mé
omu né ri korma tanhma mé harénh to. Mé hamaxpér punuj xwynhjaja kép Tirttim nhy
ha kapér jarénh xwynh két. No koja mé tdm hamaxpér né tdm amnhi nhipéx ka ja ha
mé omu né mé kép Tirtliim nhy ha kapér jarénh xwynh & mé omunh kuré kumréx. Na
htem hpri hd mé kot tanhma amnhi nhipéx to ho pa hd mé omu né ri korma tanhma mé
harénh to. 17 Na htem hamaxpér punuj hamri né hkét tanhma amnhi tomnuj to. Nom
koja mého hamaxpér mex né hamri né hkét tim amnhi nhipéx mex o pa. 18 Na htem
tanhma hamaxpér to xa hkét tanhma amnhi nhipéx to ho pa.

19 —N& koja mého & pi hpar 6 hkét japér nhiim tee ri omu hamri né krahta né kuwym
kumeé. Ja pyra né koja mého tanhma amnhi tomnuj to ho pa nhiim Tirtlim tee ri ja ha
omu hamri né d kot amnhi nhipéx anhyjr o paja myrapé kuwy hwyr kumé. 20 Jakama kot
kaj mé tanhma mé kot amnhi nhipéx to ho pa ha akwyjé pumu né ra apri ha tanhma mé
kute ha mé omunh kuré kumréx. Mé kép Tirtim nhy ha kapér xwynh & mé omu ry mé
kép hkwym ri kapér xwynh & mé omu. Ané.

Me kot Tirtlim nhd kri hwyr gjéx ma xwynhjé jarénh
Rukre 13.25-27; mddnén Sikiin Korit 13.5; Wam Judw 2.3-6

21-23 Nhiim Jejus ari mé kam kapér né mé kam:

—Neé Inhipééxa Tirtlim mé wa inhd krija wyr koja mé piita gjéx két né. Am mé kot
kapér kot amnhi nhipéx o mé pa xwynh pixjaja koja mé nhjrma ma hwyr agjé. Na
hte mé hkwyjaja ixto “Pahihti” anhyr & ijarénh ta no am ixkdot ri amnhi nhipéx két né.
Jakama koja mé& nhjrma wa inhd kri hwyr apir két né. Kot paj nhjrma mé piitd mé htir
ri tanhma mé kot amnhi nhipéx to ho pa hd mé omunh xa hkét tanhma mé harénh to.
Mé mex d mé hkwyjé jaré né mé kot amnhi tomnuj & mé hkwyjé jaré. Himri nhiim mé
hkwy kot ixk6t amnhi nhipéx o pa hkét xwynhjaja kuwyta wyr ma pa pymaj tee ri amnhi
kukama hamaxpér hamri né tanhma inhma amnht jarénh to né inhma: “Kwa Jejus. Xa
ate ixpumunh két? Na pa pre amnepém ixtir ri pikap ixpare ri anhy ha aa mé kot mémoj
pumunh két kwy ho anh§r rax né. Né ixkwyjé né mékardmnuti jano né mé kam akapér
jarénh o ri ixpa. Kwa xa ate ja hd ixpumunh két?” Anhjr o inhma amnbhf jaré.

—Nom mé htir ri & mé kot amnhi nhipéx anhyr o pa hta ixkapér kot amnhi nhipéx két
jakama kot paj mé kuma né am mé kuma né amnhi né mé hano né mé kam: “Tk kwa mé
ma mra. Mé apé ixkwy hkét. M& ate ixkdt amnhi nhipéx o apare hd. Am mé ate amnhi
tomnuj xwynh na ka mé. E mé ma kuwy hwyr amrar kuré kumréx.” Anhjr o kot paj
amnhi né mé hano. Hamri nhiim mé kot ixk6t amnhi nhipéx o mé pa xwynh pixjaja ma
Tirtim mé wa inhd kri hwyr gjéx pa. Ané.

Ixkre pijakrut jarénh
Rukre 6.46-49; mdanén Xiakre 1.22-25; Wam Juaw 2.3-6

24 Nhiim Jejus ari mé kam kapér né mé kam:

—E kot paj mé ama awjaré ka mé ixujarénh ma. Na mé kot ixkapér mar né hkét amnhi
nhipéx o mé pa xwynhjaja te mé kot ixujarénh ja pyrak. Mé kot amnhi nhipéx o te mého
kot amnhi kukama hamaxpér mex né aptyx kim amnhim drkwy nhipéxja pyrak. 25 Koja
méhd aptyx kdm amnhim hipéx nhiim mémo arigro ha na wryk rax né gé htam rax né
hanhi no nhlim ari am tyx né xa. T2 kot kaj mé ixkdt amnhi nhipéx o ri apa ha kot kaj
mé te ixkre ja pyrak. Jao amex né ajamakétkati né ri apa. Te ho gb htam kot ixkre janhir
nhiim ari 3m tyxta pyrak.

26-27 —No mé kot ixkapér mar né am mar xwynhjaja. Te mé kot méhd kot amnhi
kukama hamaxpér mex két né htyx mor né gé myri gyw rerek kim amnhim drkw¥
nhipéx pyrak. Koja mémo arigro ha orkwy ha kok xapér tyx né na wryk rax né. Né
g0 htam né hanhi né kép granh pa. Jakama koja méhd ixkdt amnhi nhipéx két né te
kot & kot amnhi nhipéx anhjr xwynhta pyrak. Jakama kwa mé ixkapér mar tyx né hkot
amnhi nhipéx raha ho ri apa. Te méhs aptyx kam 6rkwy xam xwynhta pyrak. Ané.

28 Nhiim pre Jejusja 8 mé kdm ujarénh ry ané nhlim mé amnhi jaér pé kot tanhma mé
ahkre htoja mar o hkri. 29 Himri né axpén ma harénh o:

—Héxta waa né. Am hdmri na 2 mé pama kapér ané. ahpumunh tyx két na hte am
hamri tanhma mé pama ujarénh to. Pér am Tirtim kapér tiim o mé ahkre xwynhjé
kurom ahpumunh tyx kumréx. Ané.

8

Ka nhy hkro xapér o pa xwynh jarénh
Makre 1.40-45; Rukre 5.12-16
1 T3 nhiim Jejus mé kam kapér pa hamri né hixét prééta riim akupyn wry né ma té
nhiim mé oht6é né ma hkét mra. 2 Himri nhiim méhd my hka nhy hkro xapér o pa
xwynhja omu né hwyr té. Hamri né kutd hkonkrad ho tém né hipd né nhy né amnhi
to kuwy né kam:
—Pa Pahihti. E ot pa awyr amnhi to té. Akup§m ate mé ixto mex kaxyw axahpumunh
tyx jakama kot ka ama akupym ixto mex pram né mamri ixto mex. Ané.
3 Hamri nhlim Jejus kuma né hka punuti ha thkra xi. Amnhi kama kahak két né ha

thkra xi né kam:
—Na kot paj ato mex. E akupym aka mex. Ané.

Hamri nhiim hka akupym mex kuré kumréx. 4 Himri nhiim Jejus kam:

—E kér ka amnhi td mé kdm tanhma ijarénh to hkét raha ma patre hwyr té ké akupym
aka mex d apumu. Hamri ka hpanha amnepém finat Mojes kot mé ate akupym amex 3
Tirtiim ma tanhma amnhi nhipéx to ha kardta ka kdm ho ané. Ké mé piitd akupym aka
mex 4 apumu. Ané.

Poristi krahtim ma apénh xwynh jarénh
Rukre 7.1-10

5 Ta nhlim Jejus ma kri pé Kapanati hwyr m3. Hamri né hwyr p6j nhiim R6m nhd
xwynh pé poristi krahtlimja omu né hwyr té. Kép ljaew két ta hwyr té. Na pre kdm
apénh xwynh kép a htyx né nd nhiim omu né tee ri hkukama hamaxpér. Himri né Jejus
ra 6 kri hwyr hpdx & omu né hwyr té né kim haré né kam:

6 —Pa Jejus? E ot pa awyr té, Inhma apénh xwynhja na ixpé a htyx né. Ra i kama htyk
pa né nd. O milj inhdrkwy kama nd. Ané.

7Nhiim Jejus kuma né kam:

—Ty? Tde. Na pa ma akét té né akupym ama ho mex. Ané.

8-9 Hamri nhlim tee ri kuma né kam: B

—Kwa akinha ixpé Ijaew két jakama ixte amnhi kuk & ixpijaam. Am ja riim man akapér
pix o akupym inhma ho mex na? Ixpé mé hkrahtlim na pa hte inhd p6risti ma mémoj
ta kard nhim mé inhmar xa hkét inhma mémoj tanhma ho. Na pa hte mé kdm: “E mé
ma mra né 4 amnhi nhipéx ané.” Ané nhiim htem inhma né ma mrar kuré kumréx. Ry
pa mé kim: “E mé amné ixwyr mra né 3 amnhi nhipéx ané.” Ané nhiim mé inhma né
ixwyr mra. No két ixrom axahpumunh tyx kot na ka hte mé aja ma akapér nhiim ama
né mé kép hapdx né ma mrar kuré kumréx. Jakama kwa am ja riim akapér pix o akupym
inhma ho mex na? Ané.

10 Hamri nhiim Jejus amnhi jaér pé kot kam & kapér anhjrta ma né hkinh né. Hamri
né ha hkot ri mé mor xwynhjé ma kam:

—Kwa xa na ka mémyja kapér ma? M€ pahkinh a kép ljaew két td mé arom amnhi
kaxyw inhma hamaxpér tyx né. Aa mé atd urak né a amnhi kaxyw inhma ajamaxpér tyx
anhyr két t4 nhiim mé arom kam apénh xwynh kaxyw 4 inhma hamaxpér tyx ané. 11 Na
koja nhjrma mé hkwyjaja kép Iljaew két ta ohtd né pika piitd kurlim ma Tirtim mé wa
inh& krf hwyr api né hwyr agjé. Né wa ixkuri wa inho kri kama Ijaew par krax pé Apraaw
né Ijak né Jako mé pimraata pa ho pa. Mé kép Ijaew két ta mé thké ha apkur mex o hkri
nhiim Tirtiim mé ho mex rax o pa. 12No pér mé apé ljaew kwyjaja kot kaj mé hkét hwyr
agjéx két né. Tirtiim kam hwyr mé agjéx pram ta ka mé axtem né hkaga. Jakama kot kaj

mé ma kamat kd xihtyx rax wyr ajapéx né mé kép awry rax né mé kot amnhi xa htyx
kam3 hamak tiim xata kama apa ho apa. Himri né tee ri mé ixwyr agjéx pram kapry né
akapri xaj mur né amnhi kama agryk tyx né. No am tee ri amnhi kama agryk kapry. Mé
ate Tirtlim kapér kaga né hkét amnhi xunhwyr két jakama kot kaj mé nhjrma a amnhi
nhipéx ané. Ané.

13 Nh{im pre 2 Jejusja mé kam kapér ané. Hamri né pdristi krahtiimta ma kam:

—E madmri ma akupym té né ami apénh xwynhta pumu. Ra ate kaxyw inhma
ajamaxpeér tyx jakama na pa ra akupym ama ho mex. E akupym té né omu.

Anhyr o kdm kapér rom nhiim ra akupym kam mex kuré kumréx.

Jejus kot ahpynha mé a xwynhjé ho mex
Makre 1.29-31; Rukre 4.38-41

14 T3 nhlim Jejus ma Simaw Pétre nhdrkwy hwyr té€ né hwyr axa. Nhiim Simaw Pétre
xupanhgéx ra a né hka kagro htyx né né. 1> Hamri nhlim Jejus hwyr axa né omu né thkra
ha kupy nhtim hka hakry né akupym hihtyx kuré kumréx. Jakama kanhma nhy né mé
kdam més ha apénh o ri mra.

16 T3 nhiim ra awjakry. Ra kamatre ho mé nhiim mé piita Jejus wyr mé a xwynhjé ho
mra. Né mékardmnuti kot mé hwyr gjéx xwynhjaja nhiim mé hwyr mé o mra. Hamri
nhiim mé omu né akupym mé piitd mé ho mex. M€ a xwynhjé ho mex né mé hkwyjé né
mékardmnuti jano. Am kapér pix o mé né mé hano nhiim mé kép hapdj né ma hapéx.
17 Na pre ra Tirtlim nhy ha kapér xwynh finat [jaisja & amnhi nhipéx anh§jrja kukama
amnepém mé kam harénh o:

Tirtiim kot mé pahwyr ménh ma xwynhja koja nhjrma wry né mé pané mé paxa piita
rénh pa né akupym mé pahto mex pa. Ané.

Na pre & finat ljaisja Jejus kukama harénh ané. Ta nhlim wry né kot harénh xa hkét a

amnhi nhipéx anhyr o pa.

Wa kam Jejus kot amnhi xam pram xwynh wa harénh
Rukre 9.57-62

18 T4 nhlim Jejus amnhi pu ha rit né tee ri hwyr mé mrar xwynhjé pumu hamri né hkét
mé pa ho mé pa xwynhjé ma kam:

—E ma pu mé par ma agjé né ma xarma mo. Ané.

19Hamri nhiim mé nojarét r6m nhiim Tirtlim kapér tiim o mé ahkre xwynhjé hé Jejus
wyr té né kam:

—Pa mé ijahkre xwynh? E pa ma akét ri ixpa ho ixpa na. Ané.

20 Hamri nhiim kuma né kam:

—Ko ka ma. Kam né ri ma ixkot ri apa. Nom kér ka inhmar kumréx. Xore na hte pika
hkre kama hikwy. Né kuwénhre pi nhimék a hikwy. No pa ixpé Tirtlim kot mé awyr
inhménh xwynh ta mry hkinha inhérkwy hkét. Na pa hte amari nham kri hwyr ixpa né
nham hoé hwyr ixpa. Ta xa kot ka ixpyra né & amnhi nhipéx anhyr o ri apa na? Ané.

21 Hamri nhiim panha hdja hwyr té. Ra mé kot hkét amnhi xunhwyr xwynhjé hégja
hwyr té né kam:

—Pa Pahihti. E pa am3 amnhf jaré ka inhma. Kot paj ma akét ixpa ho ixpa no dm
korma. Koja nhjrma inhipééxa tanhma amnhi to né ty man. Pa haxa hamri né ri korma
ma akdt ixpa ho ixpa. Ané.

22Hamri nhiim kuma né kam:

—Kwa na ri 3 ajamaxpér anhyr két né. Ma ixkot apa ho apa kuré kumréx. Ké mémoj
inhné ano kupyr ry apé amnar két né. Kwar mé htir tim né mé pa hkét ma xwynhjaja
man axwakre kama ama anhipééxa jamar o pa né haxa. Ané.

Jejus kot kdk o pinhkrénh jarénh
Makre 4.35-41; Rukre 8.22-25
23 T2 nhiim mé ra xarma nojarét nhiim Jejus mé hkdt mé pa ho mé pa xwynhjaja par
wyr agjé hamri né himd raxja & ma xarma md. 24 Hamri nhiim Jejus ra txwa né ra gor



Matéwre 8:25 21 Matéwre 9:2

né nd. Puh nhiim naja hkoko ho mé né kdk xapér tyx kumréx. Nhiim g6 kanhma hari né
axpén tak tyx né. Xatd axpén tak né par kre kama axkapi nhiim ra ar o mé. Himri nhiim
mé tee ri omu né kdm ma htyx kumréx. N€ tee ri amnhi nhipéx. No nhlim Jejusja htyx
gor né nd. 25 Hamri nhiim mé hwyr hprdt né kumra né kam:

—Kwa Pahihti. Kot puj mé jardha pahtyk pa. Kwa tokyx kanhma nhy né ri tanhma
amnhi nhipéx to wehe. Ané.

26 Hamri nhiim hkrakato né kanhma nhy né kdk ma kapér né kam:

—E kwa hamri anhikré. Ané.

Puh nhiim hpinhkrénh pa nhlim g6ja tim nér kuré kumréx. Hamri nhlim Jejusja hkot
mé pa ho mé pa xwynhjé hwyr apkjé né mé kam:

—Héxta waa né. Kwa pér dm korma te mé ate amnhi kaxyw Tirtim mé wa inhma
ajamaxpér tyx két pyrak. H3 na ka mé ama ma xaj tee ri amnhi kukama ajamaxpér. Ané.

27Hamri nhlim mé amnbhi jaér pé 4 kot amnhi nhipéx anhyjrja d omu né tee ri hamaxpér
né axpén pumunh pé omunh o kuhé. Hamri né axpén ma:

—Koky§. Pér Jejus kép mé panhid hkét. Mé pahtd kot pu we te kot amnhi nhipéx pyra
né kok ma pakapér nhiim hpinhkrénh kuré kumréx? Na Jejusja mé pakurom ahpumunh
tyx o ahpumunh tyx. Ané.

Jejus kot wa né mékardmnuti janor
Makre 5.1-20; Rukre 8.26-39

28 T4 nhiim mé ra himd rax pé Garirejja a ré né pika pé Geras wyr pdj né kama ma.
Hamri nhiim ra méhé myja wa haméxkrut né mé kuta té. Ra mékaréomnuti kot hamé wa
hwyr gjéx xwynhja wa. Mékardmnuti xoht6 kot tanhma wa ho jakama nhiim wa opré
htyx né hihtyx rax né wa pa. Jakama nhim mé piitd kim wa uma né amnhi né mé htykjé
jagjénh xa ha kén kre kaéx kam wa kumé nhiim wa kama pa ho pa. Jakama nhiim wa Jejus
kutd té né amnhi wyr omu hamri né amnhi né tanhma kam kapér to. Nom mékardmnuti
nhy ha amra kama kam kapér né kam:

29 —Pa Tirtlim Kra Jejus? Mo kaxyw na ka mé ixwyr t€? Kwa tanhma mé ixto hkét né.
Ate tanhma mé ixtomnu hto ha arigrota korma katoore ha. Ané.

30Nhiim ra krinho xwynhjé hkrit hagrd ohtd né ri mé hpum pa. 3! Nhiim mékardmnuti
mé omu hamri né amnhi to Jejus wy né kam:

—Kwa kot ka jahti wa né mé ijapdx japér né mé kot amnhi xa htyx kama hamak tiim
xata wyr mé ixrénh két né. Hagr6é hkwy miij wyr man mé ixré pa mé hpanha hwyr man
hagjé na? Ané.

32Hamri nhiim mé kuma né mé kam:

—T6e mé tdm mé hwyr man mra. Ané.

Hamri nhiim mé kuma né myta wa kép hapdj né hagré hwyr mrar kuré kumréx né
hpanha kdm gjéx pa. Hamri nhiim hagréta mékardmnuti pymaj am§jra né ma hprot né
himé ha hixét prék a axpum rérdk né gox kam mrd né pikaprar pa. 33 Hamri nhiim
hagr6 jamar o ri mé pa xwynhjaja tee ri omu hamri né ma akupym krim hprét né mé
kam awjaré. N&é myta wa akupym tam hkra ha harénh o hprét. 34 Himri nhiim kri nhé
xwynhjaja tee ri mé hkrit jarénh ma né ma piitd Jejus wyr mra né hkaxpa. Hamri né
amnhi né kam:

—E kwa mé ma amrar kuré kumréx. Ané.

Hamri nhiim mé kuma né awjana né ma akupym pan ré.

9

i kamd htyk xwynh jarénh
Makre 2.1-12; Rukre 5.17-26; Juaw 10.37-38
1Nhiim Jejus mé hkét mé pa ho mé pa xwynhjaja awjana né ma akupym par wyr mra
né gjéx pa né akupym xarma ré né akupym Jejus nho kri hwyr mé. 2Hamri né hwyr poj
nhiim kri nhé xwynh kwyjaja mé omu né 7 kama htyk xwynhja my né Jejus wyr o té.
NGr xa kama ndr raha nhiim mé ha hije né kumy né hwyr o té. Hamri nhiim amnhi ta

mé omu. Ra mé kot hkramnhwyta kaxyw kdm hamaxpér tyx @ mé omu né i kama htyk
xwynhta ma kapér né kam:

—Pa? Kwa tee ri amnhi kukama ajamaxpér két né. Na pa ra apé tanhma ate amnhi
tomnuj to ho ijapéx pa. Kot paj axte kdm ijamaxpér két né. Ané.

3Hamri nhlim Tirtim kapér tlim o mé ahkre xwynhjaja tee ri a kot kdm kapér anhyjrja
d kuma né axpén ma:

—Tk. Kwa méhd myti mdj kép Tirtlim két ta te ri kot amnhi nhipéx pyrak & amnhi
nhipéx. Tirtlim pix na kot mé né mé kot amnhi tomnuj o hapéx xwynh. Ané.

4Hamri nhlim Jejus amnhi td mé kuma né mé kam:

—Kwa mé 3 ajamaxpér anhjr két né. 5 Ixte mé né mé kot amnhi tomnuj o ijapéx par a
amnhi jarénh t3 mé ate ja kot ixpumunh két jakama na ka mé ja kaxyw ixkdt ajamaxpér
két né. Nom kot paj mé anoo ma akupym 1 kama htyk xwynhta o mex ka mé apiita ha
ixpumu hamri né ixk6t ajamaxpér kuré kumréx. Ixpé Tirtiim kot mé awyr inhménh
xwynhta na pa. Ixte mé ané mé ate amnhi tomnuj rénh kaxyw na pre mé awyr inhmé
pa mé awyr wry. ¢ TA mé ate ja ha ixpumunh kaxyw kot paj mé anoo ma ja ho mex.

Anh§r o mé kdm amnhi jaré hamri né 1 kama htyk xwynhta ma kam:

—E kanhma xa né andr xata py né ma akupym anhdrkwy hwyr té. Ané.

7Puh nhiim kanhma am kuré kumréx né ndr xa py né mé noo ma kato né ma akupym
orkwy hwyr té. 8 Himri nhiim mé piitd no hapdx riinh né€ omunh o kuhé né kama no
pyma htyx né. Né tee ri omu né axpén ma:

—Koky§. Kwa aa mé pahte 3 mého kot amnhi nhipéx anhyr 4 omunh két ta jardhai ja
pumu.

Anhyr o Jejus jaré hamri né § ha Tirtiim ma mex o mex 4 haré.

Jejus kot amnhi két Matéwre hwyr
Makre 2.13-17; Rukre 5.27-32

9Ta nhlim Jejus mé kép kato né hkdt mé pa xwynhjé mé nhiim mé ma md. Hamri né pa
ixpé Matéwre ixpumu. Ixte Rdm kdm mé ho amnhiptar xwynh ma kri nhé xwynhjé pé
kaxpore hkwy jamynh xwynh na pa pre. Nom mé kot ho tewén kryre hta ixte amnhim
hkwy ho ixarik pram xaj na pa pre hte mé kam ho riinh né haré. Jakama nhim mé piita
kam ixkinh két né. T2 pa pre mé kép kaxpore jamynh xa ha ixkre kama mé kép hamynh
o nhy nhlim Jejus mé hkwyjaja ijainh mra né ixpumu né amnhi két ixwy né inhma:

—Pa? E axapénhta kaga né hpanha amné mé ixkdt man té né ixk6t man ri apa ho apa.
Aneé.

Hamri pa kuma né ixapénh kaga né ma hkot té. N& hpanha hkét ixpa ho ixpa.

10Hamri né mémo arigro hd amnhinhérkwy hwyr Jejus né hkét mé pa ho pa xwynhjaja
mé ixkramnhwy hkwyjé hwy. Nhiim mé piitd mra né inhdrkwy hwyr agjé né ixkuta
apkur o hkri. Né ixpyra né RGm nho pahi ma mé kép kaxpore hkwy jamynh xwynh kwy
haxwyja ixwyr mra né mé ixkuta apkur o hkri. 1! Himri nhiim Parijew nhé xwynhjaja
mra né inhdrkwy kapem mé ixapkur 3 mé ixpumu. NEé tee ri mé ixkaéx a Jejus pumu
hamri né hkét mé pa ho mé pa xwynhjé hwyr agjé né mé ixta mé kam akir né mé kam:

—Kwa mé kot jajé kutad apkur két ta mé akrahtiimja axtem né mé kutd apkur o nhy.
Kwa na mé kot amnhi tomnuj xwynh kéna. Jejus kot amnhi to mex ronhyx mé kuta apkur
két né. Ané.

12Hamri nhiim Jejus amnhi td & mé kapér anhyrja ma né mé kam:

—Tk. Na ixte tdm mé unhwyr kaxyw na pa mé kuta ixapkur o nhy. Xa na hte t6t6ja
mé mex xwynhjé hwyr mra né mé hkane? Na am mé a xwynhjé pix wyr na hte mra né
tanhma mé hkane hto. Ra mé ate ja pumunh mex. T4 ja pyra né na pa pre mé kot amnhi
to mex xwynhjé hwyr ixwryk két né. Mé kot amnhi tomnuj xwynhjé pix wyr na pa pre
wry. Ixte tim mé unhwyr kaxyw mé hwyr wry né 2 jajé kutd ixapkur o inhjr ané. 13Ga
mé ma mra né Tirtlim kapér 4 kaga htiim kot ja jarénhja kama haré né ama. Harénh kot:

Na ka htem inhma tanhma amnhi jarénh to kaxyw hamri né inhma mémoj gé né tanhma
ixto mex to. Nom kér ka mé am ja pix ho anhjr két né. Mé maanén mé piitd
tanhma mé ho mex to ho ri apa. Ané.

—A Tirtlim kapér 4 kaga htiim kot ja jarénh kot anhyr. T4 ja pyra né na pa pre mé kot
amnhi tomnuj xwynhjé hwyr wry né mé kama ixukapri ho ixpa. Mé kot amnhi tomnuj
kaga né hpanha tdm amnhi nhipéx kaxyw na pa pre & mé hwyr ixwryk ané. T4 ka mé ri
atyx amnhi kra hkéot 4 ixto akapér ané. Ané.

MEé kot mémoj ta Jejus kukjér
Makre 2.18-20; Rukre 5.33-35

1473 nhiim Juaw Paxis kot mé pa xwynhjaja Jejus wyr mra né mémoj ta hkukja né kam:

—Pa? E ot pa mé awyr mra. Kwa mé inhma mémoj jaré. Na pa htem tdha Parijew nhd
xwynhjé pyra né ixapkur két kdm Tirtlim ma amnhi jaré. T4 nom ak6t mé pa ho mé pa
xwynhjaja na htem amnhix apkur o pa kama kdm amnhi jarénh o pa. Kwa mo na htem
mé ixpyra né toha apkur két kama kdm amnhi jarénh két né? Ané.

15 Hamri nhim mé kuma né mé kam:

—Na mo kaxyw kot két mé apkur két raha kdm amnhi jaré? M€ hkaprire ha. Mé kot
ixkdt pa ho pa hd amnhi pumunh jakama na htem hkinh né ixkét pa. Korma ixte mé
kama ixpa kénd kot két mé apkur két raha Tirtim ma tanhma amnhi jarénh to. Xa na
htem hkramnhwy ha hkinh kaxyw ha akuproé né hkapri né apkur két o kamat né myr o
hkri? Na na htem anh§jr két né. Na htem ha akuprd né hkinh né ha apkur riinh né. Ja
pyra né na hte ixkdt mé pa ho mé pa xwynhjaja ixkét korma amnhix hkinh né apkati mé
apkur o pa. Nom koja mé kdm ixkuré xwynhjaja nhjrma tanhma ixto hamri nhiim mé
hkapri htyx né ri korma t6ha apkur két raha Tirtiim ma amnhi jaré. Ané.

ME pahte Jejus két amnhi nhipéx
Makre 2.21-22; Rukre 5.36-39

16 Nh{im Jejus mé piitd mé kam kapér né mé kam:

—MEé kot amnhi tomnuj xwynhjaja ra mé kot amnhi nhipéx tiim o amnhi pyrak jakama
na htem tanhma mé kot amnhi nhipéx nyw tota kaga. 17 T4 ixte amnhi nhipéx nywja te
kot mé ate amnhi nhipéx tiim pyrak két jakama na ka htem ixkapér ma né am ama. Kwa
mé inhma né mé ate amnhi nhipéx tiimja gryk a ixkaga hkét né. Ané.

Meé hkra htyk né mého ni kamré wa harénh
Makre 5.21-43; Rukre 8.40-56

18 Nhiim pre 4 Jejus mé kdm kapér anh§jr o xa. Rdm nhiim més pahihtija t& né mar o
xa. Hamri né hamaxpér o:

—Kokyy. Jejusja am hamri kép pahi maati kumréx. Ha na ri 3 kapér mex ané. E pa
hwyr té né ixkrare ho kuwy. Ané.

Hamri né hwyr té né kuta hkonkra ho nhy né kam:

—Pa akupym mé ixto mex xwynh? E ot pa awyr t&, Kwa ma ixkot té né inhma3 ixkra
nire pumu né tanhma inhma ho ké akupym inhma htir. Na ham ixpé ty pa kaxyw ama
ijjamaxpér né man awyr té. Ané.

19Hamri nhiim kuma né kam:

—Toe. Na kot paj ma akét té. Ané.

Hamri né ma hkét té. Mé ixpé hkot ixpa ho ixpa xwynhjé mé pa mé ma hkét ma.
20-21 Nhim méhd ni kamrd raha ho pa xwynhja ma mé ixkét té. Na pre hte hkamrd
hkryre raha ho pa hda amgra pé 12 né tee ri kim amnhi mex pram o pa. Jakama Jejus
jarénh ma né amnhi kaxyw kdm hamaxpér kuré kumréx né hamaxpér o:

—Ma pa kop ma hwyr té né kép € nhiré pix kupénh ta akupym inhmex japér. Ané.

Hamri né ma mé ohtdjé kaéx kot hwyr té. Né katut kot té né kép é nhiré kupé. 22Hamri
nhiim Jejus ho hakéx né amnhi ta omu né kam:

—Pa? Kwa tee ri amnhi kukama ajamaxpér két né. Ate amnhi kaxyw inhma ajamaxpér
tyx jakama na ka ra akupym amex. E mamri ajamakétkati né ri apa. Ané.

Hamri nhiim akupym mex né hkinh tyx né ma akupym té. 23 Himri pa mé ma htyk
xwynh nhipééxa hkét mra né drkwy hwyr agjé né mé pikupronh xwynhjé pumu. Nhiim
mé ra mé ha htu rax né. Né omj ri kapri xaj pifti kakor o hkri né omij ri mur. Kax pé
mur né amnhi tak o hkri. 24 Himri nhlim Jejus mé hwyr axa né mé omu. Né ra kot my
hkrata htyk 4 omunh td kuri mé myr o mé hkri xwynhjé ma kapér né mé kam am ot né
nor a haré né mé kam:

—Pa? Kwa mon ka mé ri akapri né amyr o akri? E mé ma mra. Na wa hkrata wa kép
htyk két né. Na am goér né nd. Ané.

Hamri nhiim mé kot ra htyk & omunh mex jakama kuma né am kuma. Nhim mé
hkwyja axtem né ri axpén ma ha hpér o pikénh o hkri. 25 Himri nhiim kapdt ma mé
hano nhiim mé hap6j né kapét a kuhé. Hamri nhiim Jejusja htyk xwynhta wyr axa né
hpa h3 kupy né kanhma dm nhiim akupym htir né kanhma am kuré kumréx. 26 Hamri
nhiim mé piitd akupym htir kam omu né ma ri krf piitd hkot ri mé kdm harénh o hprot.

Wa nohkre xwynh wa harénh
Matéwre 20.29-34

27T4 nhiim Jejus kato né ma té. Pa mé hkdt ixpa ho ixpa xwynhjaja ma hkét mé. Hamri
nhiim wa myja wa haméxkrut. Hamé wa nohkre xwynh wa Jejus jarénh ma né ha ajét né
hkot rérok o md. Né xatd amnhi to hwyr o hkét rérék o mé né kam:

—Pa Jejus? E Tirtlim kot mé ixkaxyw axdm jakama kwa wa ixpumu né wa ixkama
axukapri két wehe. Ané.

28 Hamri nhiim wa kuma né wa hkukama nh§ri ixkrem axa nhim wa hkét axa né xa
nhiim wa omu né wa kam:

—Pa? E xan ka wa ra amnhi kaxyw inhma ajamaxpér tyx né na? Ané.

Hamri nhiim wa kam:

—Ty. Wa ixte amnhi kaxyw ama ijamaxpér tyx kéna. Ané.

29 Hamri nhiim wa kuma né hamé wa no ha thkra xi né wa kam:

—Tb6e. Na war ate tanhma amnhi kaxyw inhma ajamaxpér to xa hkdt kot paj war
anhipéx. Ané.

30 Himri nhiim wa akupym rit mex kuré kumréx. Hamri né akupjm kato né ma htém
kaxyw nhiim wa kam:

—E kér ka wa nhim mé kdm ixte war ato mex i ijarénh két né. Am kwarf ho kwarf.

31 Anhyr td no nhiim wa kuma né am kuma né wa ma té né kri pu ha mé piitd mé kam
ri war amnhi ta harénh o mra.

Kapér két xwynh jarénh

32T4 nhiim Jejus ma axte nhyhym mé ixto mé. Hamri nhiim méhd my mékardmnuti
kot hwyr ar né tanhma ho nhiim kapér két né pa xwynhja nhiim mé Jejus wyr o té.
33 Hamri nhiim omu né né mékardmnuti jano né kam:

—E kép akato né ma té. Ané.

Hamri nhiim kuma né kurtim kato nhiim akupym kapér mex kuré kumréx. Hamri
nhiim mé kot hd omunh xwynhjaja tee ri kot mékarédmnuti janor a4 omu né kama no
pyma né. N€ axpén ma:

—Koky§. Aa mé pahte 3 mého kot anhjr pumunh két kumréx ta na pu mé jaraha ja
pumu. Ané.

34Nom nhiim mé hkwy pé Parijew nhd xwynhjaja axtem né ha mé kam kapér o:

—Tk. Kot amnhi kra hkét mé hanor két kéna. Mékardmnuti nhoé pahi nhy ha kot mé
né mé hanor kéna. Ané.

Jejus kép mé pakama ukapri xwynh
Makre 6.34; Rukre 10.2-3; Juaw 4.35
35 T4 nhiim Jejusja kri ho ohtd né hkét ri mé kam Tirtlim kapér jarénh o pa. Pa mé
hkét ixpa. Na pre hte nhjri kri hwyr pdj né mé kot Tirtlim kapér o mé ahkre xa ha ixkre
hwyr mra né hwyr agjé né mé pikuprénh xwynhjé jahkre. Né mé kam:



Matéwre 9:36 25 Matéwre 10:8

—E mé inhma. Tirtim kdm mé apiitd mé ato hkra hpram. Jakama kwa mé ate amnhi
tomnuj kaga hpram xaj hkét amnhi xunhwy né kapér két amnhi nhipéx. Jao amnhi
nhipéx nyw o amnhi nhipéx o ri apa.

Anhjr o mé kam kapér. Hamri né ahpynha ri tanhma mé a kute xwynhjé ho mex.
Nhiim mé oht6 né hkdt mar o pa. 3¢ Himri nhiim mé omu né kam mé hkapri né. Na
prem tee ri amnhi kukama hamaxpér o pa jao ra hkapri né. Nhiim Jejus ja hd mé omu né
hamaxpér o:

—Héxta waa né. Na mé mex két né pa. Te mé kép dwéhti jamar xwynh két kot amnhi
nhipéx pyrak o htyx ri pa. Mého koja kam mé hkapri né tanhma mé ho mex to ho pa?
Ane.

Hamri né mé kama ukapri né. 37 Himri né mé ha mé ixpé hkét ixpa ho ixpa xwynhjé
ma kapér né mé inhma:

—Na na mé korma ohtd rax né Tirtlim kapér mar két né. No am korma mé ate mé kam
kapér jarénh o apa kaxyw mé agrére. Te pur rax kdm ra hardj kamrék par né am ta no
am kaxyw hikénh xwynhjaja grére pyrak. 38 Jakama kwa mé ho Tirtim wy ké axte mé
kaxyw mé akwyjé ré ké mé apyra né ma mé hkot ri mé kam kapér jarénh o pa. Ané.

10

Jejus kot mé ho 12 né mé rénh
Makre 3.13-19; Rukre 6.12-16

1-4 T3 nhiim Jejusja hkét mé ixpa ho mé ixpa xwynhjé ho 12 né mé ixré. Mé ixte ma
kri piitd hwyr inhmrar né § ha mé ahkre né tanhma mé a kute xwynhjé ho mex o ixpa
kaxyw. Né § ha mé né mékardmnuti janor o ixpa kaxyw nhiim mé ixré. Na pre mé ixto
12 né mé ixré. A mé inhixi kot anhjr.

Pétre kumréx na pre kuta. Hixi h6 pé Simaw.

Né hkot ht6 Andreja ta.

Né hkot Jepetew kra Xiakreja ta.

Né hkét Xiakre ht6 Judwja ta.

Né hkét Firiptija ta.

Né hkét Patoromewja ta.

N& hkét Tomasja ta.

Né hkét pa ixpé Matéwre nhiim pre mé hkét ixta.

Ixpé pahi nhy ha kim mé kép ixujamynh xwynh ta nhlim pre jajé hkot ixta.

Né ixkot Apew kra Xiakre hoja ta.

Né hkét Tatewja ta.

Né hkot Simaw Jeroxja ta.

Né hkoét Jut Kariotja ta.

Korma kot mé kam Jejus kuré xwynhjé nhihkram 6r ma nhiim Jejus kot amnhi
kukama omunh mex ta mé hkét amnhi kaxyw kuta.
A mé ixte § ha mé ahkre o ixpa kaxyw mé ixrénh xwynhjé nhixi kot anhyr.
Jejus kot mé kép 12jé ma mé apénh a kard
Makre 6.7-13; Rukre 9.1-6, 10.1-12, 10.14; mdanén Atre 13.50-51, 18.6

5Hamri nhlim Jejus mé ixrénh pa né ma mé hwyr mé ixrénh kaxyw tanhma mé inhma
kapér to né mé inhma:

—E. Kér ka mé ma mé piitd mé kam ri ijarénh o apa. No am korma mé kép Ijaew két
xwynhjé nhd pika hwyr apa hkét né. Ry mé kép Samar nhé kri hwyr ka mé apa hkét
né. ¢ Am mé pahpé Ijaew nho kri kot pix ma man ri apa. Mé kot tee ri amnhi kukama
hamaxpér o pa jakama te mé kép dwéhti pikunor né htyx ri mex két né pa pyrak. 7Jakama
kér ka mé ma mé hwyr apa né 3 mé hkét ri mé kam akapér o apa ané né mé kam: “E kot
kaj mé ate amnhi tomnuj kaga né Tirtiim k6t amnhi xunhwy hamri nhiim amnhi ta mé
apumu né mé ato hkra. Jakama e kwa mé tokyx hkét amnhi xunhwy.” Ané. Kér ka mé
d mé kam akapér anhyr o ri mé hkét apa. 8 Himri né akupym mé a xwynhjé ho mex o

ri apa. Né mé htyk xwynhjaja ka mé akupym mé ho htir o ri apa. Né mé hkanhy riinh
xwynhjaja ka mé akupym mé ho mex o ri apa. Né mé kama mékardmnuti xwynhjaja ka
mé né mé hano. E kér ka mé 3 inhj hd mé ho mex o ri apa ané. Na pa amari tanhma mé

ato ka mé inhma amnhirer két ta ra mé& ate tanhma mé ho mex to ma tam. T4 kér ka mé
amnhi xwar amari ri mé ho mex o ri mé hkét apa. No ri mé ho mex panha kaxpore ha

axahwyr két né.

9-10 _Ng kér ka mé ma mé hwyr apa kaxyw anojarét hamri né amnhi két akukréx riinh
o apa hkét né. Am anh§ kama mé& hwyr apa. N& akaxpore ho rax né ho apa hkét né. Ry
akawa kama axé hkwy ry aparka ho xar né ho amér két né. Ry kd hé py né ri ho apa hkét
né. Am anhd mryka pix jamy né ma ho apa. Kér ké mé ate Tirtlim kapér o mé ahkre né
mé ho mex xwynhjaja man amnhi panha mé ama mé axapkur xa gé ka mé kuta axapkur
o ri mé hkoét apa.

11 _Ngé kér ka mé nhyri kri hwyr ajap6j né kama méhd kot amnhi to mex xwynh japér.
Né ra omu hamri né kuri man pdj né hkoét apikaménh tamta kurtim akupym ajapdj né
ma nham kri hd hwyr mra.

12_N& kér ka mé mého nhorkwy hwyr pdj né mé kam: “E ot pa mé awyr md. Na koja
Tirtlimja mé ato mex né.” Anhjr o mé kam akapér. 13 Koja mé ama né amnhi wyr awy
ka mé amnhi ta mé omu né mé kam: “E koja Tirtlim mé ato mex né ka mé ajamakétkati
né ri axamnhix apa.” Anhjr o mé kam akapér. No koja mé amnhi nhérkwy né mé akuré
nhiim Tirtlim ja hd mé omu né mé ho mex két né.

14 _Né& koja nhyri kri hd kama mé akaga né akapér mar két japér. Ka mé tee ri amnhi ta
mé kama ama hamri né tokyx mé kurlim ajap6j né ma akupym apa. Né akupym anojarét
né mé noo ma akuhé né amnhi par a awjagr6 kapi né ma apa. Mé kot Tirtiim kaga ha
amnhi pumunh kaxyw ka mé 4 mé noo ma amnhi nhipéx ané. Hamri né ma nhjhym
hpanha apa. 1>Koja nhjrma Tirttim mé kot amnhi tomnuj myrapé tanhma mé ho. Na
pre d Sotd mé Komo nhd xwynhjé nhipéx ané. Na prem amnhi tomnuj tyx né nhiim
Tirtlim tee ri ja hd mé omu né tanhma ha mé homnuj tyx to. Ta jar mé kdm ixkapér
mar pram két né mé kot ixkaga xwynhjaja koja ja ha mé omu né kot Soté mé Komo nho
xwynhjé nhipéx o mé hipéx. No am tanhma mé ho htyx o mé hakre. Ané.

Nhiim pre Jejus & mé inhma mé ixapénh a kard ané.

Jejus kot mé kép 12jé hkukama mé harénh
Makre 13.9-13; Rukre 12.11-12, mddnén Rukre 21.12-17; Wam Pétre 3.13-17, 4.12-19;
Rukre 6.40; Juadw 15.20; Rukre 12.2-9

16 Nhiim Jejus ari kot mé ixrénh xwynhjé ma kapér né mé inhma:

—E kot paj ma mé hwyr mé aré. Ma mé ate Tirtiim kapér o mé ahkre ho ri mé hkét apa
kaxyw. Jakama kot kaj mé te 6wéhti kot mry xopré hwyr amnhi to mrar nhtim kot hkwy
hpar pyrak o amnhi nhipéx. Koja mé hkwyjaja mé ate mé ahkre ma nhiim ja mé kép
omnuj né nhiim mé ha tanhma mé anhipéx to. T4 nom kér ka mé tee ri amnhi kukama
ajamaxpér né ama mé uma hkét né.

17 —E kwa mé o kora. Kér ka mé ma mé hwyr mra né amnhi né mé htanopxar o ri apa.
Koja mé hkwyjaja mé akapér ma né kép mé apram nokati. Né mé apyné né ma mé utar
xwynhjé hwyr mé ato mra né mé kdm tanhma mé ato héx to. Himri nhiim mé mar xa
hkét mé atak. Tirtliim kapér o mé ahkre xa ha ixkre kama koja mé 4 mé anhipéx ané.

18 _N€ koja mé ixtd tanhma mé ato kaxyw mé apyné né ma mé o pahi hwyr mé ato
mra né tanhma kdm mé ato héx to. Nom kwar mé mamri & mé anhipéx ané. Koja mé
ato ané ka mé kutd akri né mé kam Tirtim kapér jaré. ljaewjé ma né mé kép ljaew két
xwynhjé ma.

19 —NE& koja mé ma mé  pahi hwyr mé ato mra né  mé anhipéx ané nom kér ka mé tee
ri tanhma mé kdm amnhi jarénh to hkukama ajamaxpér két né. Koja Tirtlim Kard tam
tanhma mé akra hto ka mé 6 ri mé kam akapér mex né. 20 Né kot kaj mé amnhi kra hkot
ri mé kam akapér két né. Tirtiim Kard nhy ha kot kaj mé 6 ri mé kam tanhma axujarénh
to.

21-22 _Ng koja mé hkwyjaja ixtd mé akama gryk né. N&é mé atd amnénh pix o pa. Né
mé kot mé apar kaxyw mé akwyjé hd amyné. Koja mé anhipééxa hkwyjaja mé apé mé
hkra hd amjyné. Nhiim mé akra hkwyjaja mé apé mé hipééxa ha amyné. Nhiim mé atd
hkwyjaja mé apé mé htd ha amyné. Nhiim mé akatorxajaja mé atd amyné. Haimri nhiim
mé apa. No am kwar mé mamri 3 mé anhipéx ané. A mé kot mé anhipéx anhjr ta kér
ka mé tee ri amnhi kukama ajamaxpér pé ixkaga hkét né. Mé am amnhi to htyx raha ty.
Hamri né akaxwynhja ma Tirtiim mé wa inhd kri hwyr axapir kuré kumréx né wa ixkuri
akupym amex né atir tlim né apa ho apa.

23 —NE& koja mé& nhyri kri hkwy kam3 ixtd tanhma mé anhipéx hto ka mé mamri mé
kuriim ajap6j né ma nhyhym kri ho hwyr apa. Né hpanha kama mé kam ri ijarénh o mé
hkét apa. Kot kaj mé korma Ijaewjé nhd kri piitd hwyr apa hkét ri pa akupyn mé awyr
wry. Kwa kér ka mé ixkapér ma ajamaxpér tyx raha ri apa.

24-25 —Mé ate ixkot apa ho apa xwynh na ka mé. No pa na ixpé mé ajahkre xwynh.
Jakama koja mé kot tanhma inhipéx to ho madnén mé anhipéx. Koja mé nhjrma tanhma
inhipéx to né ma ixkdt mé ato ané né. Mé pahte amnhi nhipéxja kot axpén pyrak. Jakama
koja mé ixpé Satanasti h3 ijaré né maanén tanhma mé ajarénh punuj to ho pa. Mé pahte
amnhi nhipéxja kot axpén pyrak jakama koja mé panhipéx o axpén pyrak.

26 —T4 nom kér ka mé tee ri amnhi kukama ajamaxpér pé ama mé uma ho apa hkét
né. Na htem piitd axpén pé tanhma hamaxpér punuj to ho hpimxur o pa nom tee ri ho
pimxur pram kapry. Koja nhjrma mé hamaxpér piitd amnhirit pa. Né mémoj piita ra
hpimxur mex ti koja nhjrma amnhirit par kumréx.

27 —Né koja nhjrma mé piita ixte amnhi nhipéx két ixpumu. Na pa ra mé hkax a mé
ami ixujarénh rax né. T4 kér ka mé ma mé piitd mé kdm harénh o ri apa. Né ra ixte mé
hkax & ahte ixte mé ama mémoj jarénhta ka mé hpanha ma mé kam harénh o ri apa ké
mé apyra né harénh ma.

28 —F kér ka mé ama mé kot tanhma mé ato ma xwynhjé pyma ho apa hkét né. Mé
kot mé apar ma ta koja mé dm mé akrahka pix pa nom tanhma mé akaxwynh to hkét
né. Tirtliimja tapxipix na hte mé hkrahka né mé hkaxwynh mé ho pimraata kot amnhi
xa htyx kama hamak tiim xata wyr mé rénh pumunh. Ta kot hwyr mé arénh pymaj kér
ka mé& ama kapér kwym ri tanhma amnhi nhipéx to pyma ho ri apa.

29-31 —Né& Tirtlim kot mé pahto hapéx par pumunh ta maanén kot mé pajamar mex.
Min ka htem kuwénhre pumu. Na hte Tirtim kuwénhre jamar mex o pa. M€ piitd mé
kot am omunh t3 nom nhiim Tirtim mé kurom hamar mex pé mé htanopxar raha ho pa.
T4 kdm mé pajapé htyx o kot kuwénhre jakrenh jakama kwa mé tee ri amnhi kukama
ajamaxpér o ri akapri né apa hkét né. Koja Tirtiim mé pahtanopxar raha ho pa. Kot mé
panhi piitd omunh par. N& ahpynha tanhma mé pahkra hki kute hk6t mé pahpumunh
par. T4 kot mé pahtanopxar raha jakama mo kaxyw kot kaj két mé ri ama mé uma ho
apa? Ané.

Mé pahte Jejus két amnhi xunhwyr ry mé pahte hkaga jarénh

32Nhiim Jejus ari kot mé hwyr mé ixrénh xwynhjé ma kapér né mé inhma:

—E kwa mé mamri akwyjé ma mé apé ixkwy ha amnhi jarénh o ri apa né ama mé uma
x3j tee ri amnhi nhipéx két né. Kot kaj mé kam ra ate ixkdt amnhi xunhwyr 2 amnhi
jaré. Pa ja hd mé apumu hamri né mé apyra né kaxkwa kama Inhipééxa ma ra ate ixkot
amnhi xunhwyr 3 mé ajaré. 33 Nom kot kaj mé kot ixta tanhma mé ato pymaj apé ixkwy
ha amnhi jarénh két né. Pa ja hd mé apumu hamri né nhjrma amnhi xwar Inhipééxa
ma mé apé ixkwy hkét 3 mé ajaré. Jakama kwa mé mamri mé kam apé ixkwy hd amnhi
jarénh o ri mé hkot apa ké mé ama né amnhi kaxyw inhma hamaxpér japér. Ané.

MEé kam Jejus a hkwyjé kuré xwynhjaja
Makre 8.34-35; Rukre 9.24, mdanén Rukre 12.51-53, 14.26-27; Apokarip 12.11
34 Nhiim Jejus ar kot mé hwyr mé ixrénh xwynhjé ma kapér né mé inhma:

—Ra mé awyr ixwryk ta koja mé piitd ixkukwak ri hamakétkati né amnhix ri pa hkét
né. Korma. Koja mé akwyjaja ixkapér ma né mé apyra né amnhi kaxyw ixkdt hamaxpér.
Nhiim mé akwyjaja axtem né kuma né am kuma. Hamri né ixta tanhma mé atomnuj to
ho pa ka mé amnhi xa htyx kama ajamak o ri apa.

35 —Koja mé akrajaja ixtd mé apé mé hipééxa né mé katorxa kutd amnhi xunhwy.
Nhiim mé wyjjaja ixtd mé umregéxjé kutd amnhi xunhwy.

36 —Koja mé 4 mé akwyjaja ixtd mé akutd amnhi xunhwyr ané. Mé anhorkwy kama
mé akukwak ri pa hta ixtd mé akutd amnhi xunhwy.

37 —N&é mé ama mé anhipééxa né mé akatorxa japéé. Né mé ama mé akrajé japéé. T2
nom kot kaj mé gryk 3 ixk6t amnhi nhipéx mex o ri apa hkét hamri né apé ixkwy ma tam
két. 38 Ry nhiim mé nhjrma ixtd mé apar kaxyw ka mé tee ri amnhi kukama ajamaxpér
né mé kot mé apar pymaj ixkaga ha kot kaj apé ixkwy ma tam két né. 39Koja mé nhjrma
ixpi pa mé ané ty. Ta mé ate ixkdt amnhi nhipéx o apa xwynhjaja. Koja mé ixpyra né ixta
mé apar ma ta kwa kér ka mé am3 atyk pymaj ixkaga hkét né. Kwar mé mamri tanhma
ixtd mé ato. Kot kaj mé nhjrma Tirtlim mé wa ixri axte amnhi xa kama ajamak két né
atir tim né amex rahd apa ho apa. Nom kot kaj mé jar ama amex né apa hpram xaj ixkaga
hamri né nhjrma wa ixri atir tiim né apa ho apa hkét né. Ané.

ME kot Jejus krajé ho mex xwynhjé jarénh
Matéwre 25.34-40; Makre 9.41; Judw 13.20

40 Nh{im Jejus arf kot mé hwyr mé ixrénh xwynhjé ma kapér né mé inhma:

—E koja méhd nhjri mé apumu né mé apé ixkra hd tanhma mé ato mex to né te pa kot
ixto mex pyrak. Né kot kaj mé tanhma pa ixto mex to né te Tirtiim o mex pyrak.

41 —_Né kot ka mé nhyri Tirtim nhy hd mé kam kapér jarénh xwynhjé hé tanhma ho
mex to nhiim Tirtim ha apumu né nhjrma ha ato mex né. Ry ka mé mého kot Tirtim
kot amnhi nhipéx xwynhjé hé pumu né tanhma ho mex to. Nhiim Tirtlim ha apumu né
mainén ha ato mex né. Te ate méhd ho mexta pyra né maanén ato mex né. 42 Nhiim
mého nhjri mé kot ixkoét korma amnhi xdm nyw né korma ahpumunh tohtuj anhjr
xwynhjé hé pumu. Né kdm kor & omu né hamaxpér o: “Kwa Jejus kot ri pa xwynh miij
kam kor. Korma kot Jejus kot amnhi xam tyx két ta kép hkwyy. E kot paj kam g hkwy
ké ho ixkd.” Ané hamri né kam hkwy nhiim ho ixkd. Hamri nhiim Tirttim hd omu nhiim
kot kdm g6 pix nhér nhiim kot ho hkém ta nhiim ja ha ho mex rax né. Ané.

Nhiim pre 4 Jejus kot mé hwyr mé ixrénh xwynhjé ma kapér ry rax ané. Mé ixpé 12jé
ma 3 kapér ané.

11

Juaw Paxis kot Jejus jarénh mar
Rukre 7.18-23, 7.5, mdanén Rukre 4.16-21

1T3 nhiim Jejus ra kot mé hwyr mé ixrénh xwynhjé ma kapér pa hamri né kato né ma
kri pu ha kri hkwyjé hkot ri pa. Né mé kam Tirtliim kapér jarénh o ri mé hkét pa.

2 Nhiim Juaw Paxisja ari kép prés né mé hagjénh xa kama hkri. Nhiim pre hte hkét
mé pa ho mé pa xwynhjaja hwyr mra né kam Jejus kot tanhma amnhi nhipéx to ho pa
ha haré. Hamri nhiim harénh ma né tee ri hkukama hamaxpér. Himri né hkét mé pa
xwynh wa ho axkrut né wa kuta 3 né hwyr wa kumé né wa kam:

—Kwa wa ma Jejus wyr té né hkukja né kam: “Xa ka na pre Tirtim mé ixwyr amé na?
Xa korma axtem méhd na pa mé ri hamar o ri ixpa?” Anhyr o hkukja hamri né tanhma
kot amnhi jarénh to hd ama né man akupyn ixwyr té né inhma haré. Ané.

4Hamri nhim wa kuma né ma hwyr té. Nhiim Jejus korma tanhma mé a kute xwynhjé
ho mex o xa. Mé nohkre xwynhjaja nhim akupym mé ho mex. Né mékardmnuti kot mé
hwyr gjéx xwynhjaja nhiim mé né mé hanor o dm raha nhiim Judw két wa pa xwynhta
wa hwyr tén p6j. Né korma mé ha omunh o wa xa. Haimri né kam Juaw Paxis kapér jaré
nhiim wa kuma né wa kam:

—Ty. Na am hamri na ja ha ijaré. Ixpé mé ate ixkama ajamak o apa xwynhta na pa.
Na ka wa kam 4 ixte amnhi nhipéx anhyr 3 ixpumu. Jakama wa ma akupym té né apri ha
kdm ijaré. 5 Na pa hte akupym mé nohkre xwynhjé ho mex. Né mé hkanhy xwynhjaja pa
akupym mé hka ho mex. Né mé hyk o mé pa xwynhjaja pa akupym mé hte ho mex.
Né mé htyk xwynhjaja pa akupym mé ho mé htir. N& mé kép amrakati né ri mé pa
xwynhjaja pa mé& kdm mémoj mex jarénh o ri mé hkét ixpa. A na pa hte mé hipéx anhjr
o ri ixpa. Jakama e wa ma akupym Juaw wyr té né a kdm ijarénh ané. ¢Ké ijarénh ma né
ixkdt hamaxpér tyx né tee ri ixkukama hamaxpér két né. Koja & amnhi nhipéx ané né
hamakétkati né ri pa. E wa tokyx ma akupym té né kdm 2 ijarénh ané. Ané.

Jejus kot tanhmd Judw Paxis jarénh to
Rukre 7.24-35

79 Nhiim pre 4 Jejus Juaw Paxis kot wa pa ho wa pa xwynhja wa kim amnhi jarénh ané
né akupym hwyr wa kumé nhiim wa ma akupym hwyr t&, Himri nhiim Jejus mé kot mar
o0 kuhé xwynhjé ma tanhma Juaw Paxisja jarénh to né mé kam:

—Na ka pre htem kapdt 3 Judw Paxis mar kaxyw ma hwyr mra. Nom & mex 4 omunh
kaxyw ry hpijaam kam tanhma kapér to ha mar kaxyw na ka prem hwyr amrar két né.
Tirttim nhy ha kapér o pa jakama na ka prem ate mar kaxyw ma hwyr mra. Tirtim nhy
ha ixkukama ijarénh o pa xwynh na. Ixpé Tirtlim kot mé akaxyw ixam xwynh a na hte
ijjarénh o pa. Né hpri hd tanhma mé ama ijarénh to. Jakama kapérja mex o kot wam
Tirtim nhy ha kapér jarénh xwynhjé kapér piita hakrenh par. 10 Tirtiim kapér 4 kaga
htiim kot Juaw kukam3 tanhma harénh to né harénh kot:

Kot paj Ixkra hkukama ma mé hwyr harénh xwynhja mé nhiim ma ri kutép mé kam
harénh o pa. Mé kot mar né kutép tdm amnhi nhipéx o pa kaxyw.

—Anhyr o Tirtlim Judw Paxis kukama haré nhiim prem ha kaga. Ta nhiim ixkukama
mé awyr kumé, 11 Judw Paxisja na mex kumréx. Na pre hpri hi ixkukama tanhma ijarénh
to ho pa. T4 nom ixk6t mé pa ho mé pa xwynhjé hkinha na pre ixké6t pa ho pa hkét né.
Jakama ixkét mé pa ho mé pa xwynhjaja kot ixkét hpri ha ixkapér mar o pa jakama na
mé mex o mé kot Judw Paxisja jakrenh. Ané.

12-13_Na pre finat Mojes kumréx mé kam Tirtlim kapér kwy ha kaga. Ta nhiim hpanha
Tirtlim nhy ha kapér jarénh xwynhjaja Mojes myr pé hkwy ha kaga. Nhiim prem kama
haré né kuma né hkét amnhi nhipéx o pa. Himri nhiim Judw Paxisja mé myrpé kato
né tam Tirtim kapér o mé ahkre ho ri pa. T4 pa hpanha ho mé ajahkre ho ri mé akét
ixpa nhim mé ohtd né inhma né ixkdt amnhi xunhwy né kam ixkapér kot pix ma amnhi
nhipéx o ri pa hpram né.

14 —Amnepém na pre Tirtliim nhy ha kapér jarénh xwynhjaja méhoja kukama tanhma
harénh to ho pa. Né mé kdm harénh o: “Koja nhjrma mého te Eris kot amnhi nhipéx
pyrak o amnhi nhipéx né mé awyr md. Né mé ama Tirtim kot mé awyr ménh ma
xwynhja jarénh o pa ka mé ama.” Anhjr o mé kdm mého jaré. T2 kot paj mé ama kot
hkukama harénh xwynhta nhixi jaré ka mé inhma. Na Judw Paxisja kukama na prem 2
harénh anhyr o pa.

15 —F kot pa mé ama mé piitd htyx ri tanhma mé hamaxpér to ho mé pa ha mé ama
mé haré ka mé harénh ma. 16 Te méhprire kot amnhi nhipéx pyrak o na htem amnhi
nhipéx. Méhprirejaja na htem mé drkwy kapem mémoj to amnhikati né tee ri hkwyjé
kot amnhi nhipéx pumu né mé kam:
17Kwa na pa mé ama gre htad ka mé ixkutd anhdkrepdx két né. Pa mé ja ha mé apumu

né hpanha mé ama mé htyk jaré hta ka mé akapri né amyr két né. Kwa mé ri a
amnhi nhipéx anhyr két né. Ané.

—Meéhprijaja na htem 3 axpén ma kapér ané. Ta te mé ate mé urak. Tirtlim kot mé
awyr ¥ ha kapér jarénh xwynhjé rénh ta ka mé te méhprire kot amnhi nhipéx pyra né
mé ama né dm mé ama né mé hkdt amnhi nhipéx két né.

18 —Judw Paxis na pre mé awyr md né ixkinha apkur mex o ri pa hkét né. Né ixkinh
d wihti ho hkdm két né. Ka mé ja hd omu né hkaga né atyx ri Satanasti nhy ha tanhma

kot amnhi nhipéx to ha hkamnhix. Himri né méhprire kot amnhi nhipéxta pyra né hkot
amnhi nhipéx két né.

19T3 hamri pa hpanha mé awyr mé né Juaw Paxis rom apkati mé ixapkur mex o ri mé
akot ixpa. N& kurom mé akutd wihti hkwy ho ixkdm o ri ixpa. Td ka mé ja ha ixpumu né
atyx ri ixapkur riinh né ixpipanh o ri ixpa ha ixkamnhix né d axpén ma ixto akapér ané.
N& mé& kot amnhi tomnuj xwynhjé hkét ri ixpa xwynh 4 axpén mai ijaré. A na ka htem
axpén ma ijarénh ané. Jao te mé ate Judw Paxis nhipéx pyra né ixkaga né ixkdt amnhi
nhipéx két né. Na hte @ htyx ri tanhma mé hamaxpér to ho mé pa xwynhjaja amnhi
nhipéx ané. No tam ri mé hamaxpér xwynhjaja na htem ahpynha wa ixte amnhi nhipéx
d wa ixpumu né axpén ma wa ijarénh o: “Na ahpynha wa kot amnhi nhipéx td no am
hamé Tirtlim nhy ha kapér mex o pa. E pu mé wa urak né Tirtim kot amnhi xunhwy.”
Anhjr o axpén ma wa ijaré. Ané.

ME kot Tirtlim kdt mé hamaxpér két xwynhjé jarénh
Rukre 10.13-15

20 Na pre hte Jejus kri piitd hkot pa né kri nhd xwynhjé ma kapér né mé kot amnhi
tomnuj @ mé kam kapér. Koraji mé Pese nhd xwynhjé kumréx ma kapér né mé kam:

21-22 _E mé inhma. Amnepém kri pé Sitd mé Xir wa kama mé pa xwynhjaja na prem
tanhma amnhi tomnuj tyx to ho pa nhiim Tirtlim tee ri ja hd mé omu né mé kot amnhi
tomnujta @ tanhma mé ho. Ta kwa mé o kora Koraji mé Peséj nho xwynhjaja. Ra ixte mé
amd aa mé ate mémoj pumunh két kwy ho anh§r rax ta ka mé omu né am omu né amnhi
tomnuj kaga hkét né. Ari tanhma amnhi tomnuj to ho ri apa. Myrapé kot kaj mé amex
két né. Kop apu Sitd ry Xir kama man ixte mé kdm aa mé kot mémoj pumunh két kwy
ho anh§r o ri ixpa ronhjx mé omu né mé arom amnhi kaxyw ixkét hamaxpér tyx kuré
kumréx. Né tee ri kot tanhma kot amnhi tomnuj to hd amnhi pumu né hkapri né hkaga
hpa. No mé kajaja na pa hte tee ri mé ama aa mé ate mémoj punuj két kwy ho anhjr o
ixpa kapry. Ka mé ja hd ixpumu né am ixpumu né amnhi tomnuj kaga hkét né. Jakama
koja nhjrma Tirtim tanhma mé atomnuj tyx to. Né tanhma Sitd mé Xir wa kama mé
pa xwynhjé jarénh to nhiim mé kot amnhi tomnuj myrapé amnhi xa htyx kama hamak
rdha ho pa. No mé kajaja mé ate amnhi tomnuj tyx o mé hakrenh jakama koja Tirttim
mé hkinha mé atomnuj tyx kumréx. Ka mé amnhi xa htyx kama ajamak raha ho ri apa
kdm ga. Ané.

23-24 Nhiim pre 4 Jejus mé kam kapér ané. Né hpanha Kapanali nhd xwynhjé ma kapér
né mé kam:

—No mé apé Kapanaii nhé xwynhjaja. Kot kaj mé ajaxwyja mé urak né amex két né. Ra
ixte mé ama aa mé ate mémoj pumunh két kwy ho anh§jr rax nhiim mé ate ha ixpumunh
td amnhi tomnuj kaga hkét ta Tirtlim mé wa inhd kri hwyr akra. No am hwyr akra kapry.
Kot kaj mé atd hwyr axapir két né. Kop apu Sotd nhé xwynhjaja man kot 4 ixte amnhi
nhipéx anhyjr 4 ixpumunh ronhjx mé ra kot amnhi tomnuj kaga né ixkét amnhi xunhwyr
kuré kumréx. No mé kajaja na ka mé & amnhi nhipéx anhyr két né. Jakama kot kaj mé
nhjrma ma kuwy maatita wyr ajapéx pa kdm ga. Ané.

Jejus kot 6 Papaj md amnhi jarénh
Rukre 10.21-22

25-26 T3 nhlim Jejus Tirtiim ma amnhi jaré né kam:

—Pa Papaj? Na apé mé inho Pahi Maati na ka. Pikap ri mé pa xwynhjaja né kaxkwa
kama mé pa xwynhjaja apé mé ixpiitd mé inhd Pahi Maati na ka. Am hamri na ka hte
amnhi nhipéx mex o ri apa. Na ka hte mé ahpumunh tyx 4 mé kot amnhi to jarkrar
xwynhjé ma axahpumunh tyx o amnhirit két né. Am mé ahpumunh két 4 mé kot amnhi
jarénh xwynhjé pix ma na ka hte axahpumunh tyx o amnhirit nhiim mé tapxipixjaja ja
h3 apumu. Na m hamri. Am hamri na ka hte ama hpram xa hkét 3 mé piitd mé hipéx
anhyr o ri apa Papaj. Jakama mé kot amnhi to hkryre xwynh pixjaja na htem hpri ha ate
amnhi nhipéx két apumunh o pa. Ané.

Nhiim pre 2 Jejus Tirtim ma amnhi jarénh ané. 27 Himri né hpanha mé kot mar o
kuhé xwynhjé ma kapér né mé kam:

—Na na pre ra Inhipééxaja inhihkra kama mémoj piitd hagjénh pa. Ixte kim ho
amnhiptar o ixpa kaxyw. Jakama tapxipix na kot ixpé Kra ha ixpumunh par. No jar pika
ja kamd mé pa xwynhjaja na mé kot ja ha ixpumunh két. Né papxipix na ixte Inhipééxa
kot tanhma amnhi nhipéx to hd omunh par. Jakama na pa hte & amnhi nhipéx o ri ixpa
ané né inhma hpram xa hkét mé hkwyjé ma ho amnhirit o ri ixpa. Jakama nhiim mé
ixpyra né Inhipééxa kot tanhma amnhi nhipéx to ho pa hkdt omu.

28-30 —_N§€ tee ri amnhi kukama mé ajamaxpér o ri apa xwynhjaja te mé ate mémoj
pyti rax tur né ahte ho apa pyrak. Kwa mé ixk6t amnhi xunhwy né ixte amnhi nhipéx a
ixpumu. Ixte mé akama ixukapri xwynh na pa. Na pa hte mé akuta inhnojarét raha ho
ixpa. Jakama kot kaj mé ixkdt amnhi xunhwy pa te ixte mé ané mémoj pyti ho ixwryk
pyrak o mé anhipéx né tim mé axunhwy ka mé tdm ajamaxpér né tdm amnhi nhipéx o
ri apa. Mo kaxyw koja ixk6t mé kot amnhi nhipéx o pa xwynhjaja tee ri amnhi kukama
hamaxpér o pa? Na na htem ixkamnar rom hamakétkati né amnhix ri pa ho pa. Ané.

12

Jejus kép arigromnu hpam
Makre 2.23-28; Rukre 6.1-5

1T4 nhiim [jaew nhd arigromnu pé sapja kato. Himri nhiim Jejus mé hkdt ri mé ixpa
ho mé ixpa xwynhjé mé pa mé ma mé hpur két ri nhjhym ri ixpa. Himri né ra mé inhma
pram né mémo hy te kot hardj pyrak xwynhja kwy ré né kugra né ma Jejus kot hkanhar
0 md. M€ ixpé ljaew na pa htem axpén pur kdm d amnhi nhipéx anhjr o ixpa. 2 Himri
nhiim mé ixkwy pé Parijew nhé xwynhjaja kim mémoj ta Jejus o kapér pram jakama a
mé ixte amnhi nhipéx anhyr @ mé ixpumu né mé ixta Jejus kukjér kuré kumréx né kam:

—Kwa Tirtlim kapér tlim kot mé panhé arigromnu ha mé pahte mé hpur kam mémoj
nhikénh né mé pahkuré hta nhiim ri akét mé pa ho mé pa xwynhjaja axtem né a amnhi
nhipéx anhyr o ri akét pa. Mémo hyta ré né akot hkanhar o pa. Kwa mé kdm ané ké mé
d amnhi nhipéx anh§jr két né. Na htem arigromnu ha mémoj ta apénh két kéna. Ané.

3-4 Hamri nhiim mé kuma né hpri hd mé kam Tirtlim kapér jaré né mé kam:

—Tk. Xan ka htem Tirtlim kapér a kaga htlim kot pahi Tawi kot tanhma amnhi nhipéx
tota kama harénh né mar két né? Na pre hkot ri mé pa xwynhjé mé nhlim mé pram xaj
Tirtim ma amnhi jarénh xa ha ixkre hwyr agjé. Hamri nhiim mé 6 patre maatija mé
kdm pram tyx & mé omu né kdm mé hkapri né mé kdm mémoj gé. Mé kot Tirtlim noo
ma pawti jaxwyr xwynhta gé nhiim mé kuku. Tirtiim kapér 4 kaga htiim kot ja né mé
hkuré hta nhiim mé kdm pram tyx & mé omu né mé kama ukapri xaj mé kam kugé. Am
mé § patre pix kot ja hkur kaxyw td nhiim mé kam kugé nhtim mé kuku. Ta nom nhiim
Tirtlim ja hd mé omu nhiim ja kép omnuj két né. Kot mé kama ukapri né mé kam or a
omu nhlim ja kim mex né.

5 —MEé panho arigromnu hta na hte patrejaja ari ha Tirtiim ma amnhi jarénh xa ha
ixkre kama apénh o pa. Tirtlim kapér d kaga htiim két na htem arigromnu htd nhiim mé
ari ha apé nhiim Tirtlim pé jamnuj két né. Kuma mé apénh xwynh kéna. ¢ dm hamri na
pa mé ama ja jaré. Tirtlim ma amnhi jarénh xa ha ixkreta mex ta nom ixpé Tirtlim Kra
jakama inhmex o ixte ixkreta jakrenh. 7 Tirtiim kapér a kaga htiim kot ja harénh kot:
Kér ka mé inhma amnhf jarénh kaxyw né am inhma mémoj nhdr pix pé inhma amnhi

jarénh két né. Mé madnén mé kama axukapri o ri apa pé inhma amnhi jaré. Ja
na két inhma hpram.

—A harénh kot anhjr. T4 mé ate apri hi ja mar ronhjx ka mé ixk6t mé pa xwynhjé
kot mémo hy rénh né hkanhar o mér & mé omu né ri tanhma mé ho akapér to hkét né.
Am mé kdm pram a mé& omu né mé kama axukapri né.

8 —K&ét pa na pre Tirtiim mé akaxyw ixdm né mé awyr inhmé. Jakama papxipix na pa
hte arigromnu ha tanhma mé kot amnhi nhipéx to hd mé kam karé. Kwa mé jajé pumu

né mé kama axukapri két wehe. Kwar mé mamri mémo hyta ré né hkanhar o ixkdt ma.
Ané.

ihkra gra xwynh jarénh

Makre 3.1-6; Rukre 6.6-11

9 Nhiim pre 2 Jejus Parijew nhd xwynhjé ma kapér ané hamri né Tirtim kapér o mé
ahkre xa ha ixkre hwyr té né axa. 1° Nhiim Parijew nhd xwynhjaja tanhma ho kapér to
kaxyw htanopxar o kuhé. Jakami nhiim ixkre kam3 méhd my thkra gra xwynhja mé
pikuprénh xwynhjé nhihké ha nhy nhiim Parijew nhd xwynhjaja omu né axpén ma:

—Kwa pu mé jar pakuhé né Jejus kot tanhma amnhi nhipéx to hd omu. Xa koja
arigromnu had mijti ho mex na? Koja ho ané né Tirtiim kapér tiim kuhpa hd amnhi
nhipéx. E pu mé kop xa né hd omu. Ané.

Hamri né ha Jejus kukja né kam:

—E mé& inhma mémoj jaré. Xa na htem arigromnu ha akupym mé ho mex nhiim Tirtiim
kam ja mex né na? Ané.

1 Hamri nhiim mé hamaxpér két mé omunh mex né mé kam:

—Kwa tanhma na htem arigromnu ha amnhi nhipéx to ho pa wehe? Xa koja we mé
akrit dwéhti ahkrehti kama tém ka omu né am omu né arigro mex jamar pé ho axapir két
né? Na kot kaj mé tee ri omu né ho axapir kuré kumréx. 12 Arigromnu hd mé ho mexja
ja mex kéna. Tirtlim ma mé pahpé panhija na mé pamex o mé hkrit jakrenh jakama kér
pu mé tee arigromnu htd pu mé ha tanhma axpén to mex to ho papa. Ja na Tirtiim kim
hpram.

Anhjr o mé kam kapér. 13 Hamri né hpanha myta ma:

—E anhtihkra katat. Ané.

Hamri nhiim thkra katat né mex kuré kumréx. 14 Himri nhiim Parijew nhd xwynhjaja
tee ri ja hd omu né Jejus kama gryk né. Arigromnu pé sap a kot ho mex jakama nhiim mé
kama gryk tyx né. Himri né ma mra né hapdj né ha axpén kukjér o kuhé né axpén ma:

—Kwa a kot amnhi nhipéx anhjrja myrapé tanhma kot puj wem ho? i kapér anhyjrja
o te mé papamjaja mé pahte hkinha mé kama paxukapri két pyrak & mé pajaré. Koja mé
pahkwyjaja kuma hdmri né mé pahte amnhi nhipéx kaga né amnhi kaxyw hkét pix ma
hamaxpér. Kwa tanhma kot puj wem ja né ho?

Anhyr o axpén kukjér o kuhé.

Jejus kép Tirtim kot mé pahwyr ménh xwynh a harénh
Makre 3.7-12

15 Hamri nhiim Jejus amnhi ta Parijew nhd xwynhjé jamaxpér kot mé omu hamri né
mé kép kato né hpanha ma nhjhym kri hé hwyr ma té. Nhiim mé ohté né omu né ma
hkét mra nhiim mé omu né akupym mé kam mé a xwynh piitd ho mex. 1 Himri né mé
kam:

—E na pa akup§m mé ato mex. Nom kér ka mé amnhi t3 ixto axamra ho ri apa hkét
né. Ixpé Tirtlim Kra hd mé kam ijarénh két né, Am kwari kumréx.

Anhyr o mé kam kapér. 17 Na pre ra amnepém Tirtiim nhy ha kapér xwynh finat Iljaisja
Jejus kukama mé kam tanhma harénh to né ha kaga. Te Tirtlim tam kapér pyrak o haré
né hi kaga. Né ha kaga ho:

18 Ota ixkdt amnhi nhipéx o pa xwynhta xa. Pa na pa amnhi kaxyw am. Inhma hapéé. Na
pa hte tanhma kot amnhi nhipéx to ho pa ha omu né ixkinh tyx né. Kot paj hwyr
amnhi karé mé nhiim hwyr axa nhiim ma § ha pika piitd hkét mé piitd mé kam
ijarénh o ri mé hkdt pa. Mé kot hpri hd ixte tanhma amnhi nhipéx to né tanhma
ijjamaxpér to had ixpumunh kaxyw.

19Nom koja ri amnhi to amra o pa hkét né. Ry kdm amnhi to rax pram o mé kdm tanhma
amnhi nhipéx to ho pa hkét né.

20 3m kapér xukapri pix o koja mé hirerek xwynhjé ma kapér o pa. Né mé kot tee ri amnhi
nhipéx 4 amnhi pumunh xwynhjé kama ukapri o pa. Né mé kot htyx ri amnhi
nhipéx o mé pa xwynhjé kuta nojarét raha ho pa jakama nhiim mé hpanha tam

amnhi nhipéx o pa. Koja & amnhi nhipéx anhyjr o ri mé hkét pa raha ra akupym
mémoj piitd tAm haxwyr pa.
21 3 kot amnhi nhipéx anhyr o pa jakama koja pika piitd hkdt mé pa xwynh kwyjaja
kukwak ri amnhi kaxyw Tirtlim k6t hamaxpér né hk6ét amnhi xunhwy. Ané.
Na pre 3 finat Ijaisja Tirtiim nhy ha korma Jejus wryk né kator két ri tanhma kot amnhi
nhipéx to ho pa hkukama harénh né ha kaga ané. Ta nhiim mé hwyr wry né 4 mé hkét
amnhi nhipéx anhyjr o pa.

Jejus mé mékardmnuti wa harénh

Makre 3.20-30; Rukre 11.14-23, 11.31-32, 12.10
22T3 nhiim prem Jejus wyr mého myja o mo. Mékardomnuti kot hwyr ar né ho nohkre

né ho kapér két xwynhta nhiim mé hwyr o ma. Hamri nhiim omu né né mékarémnuti
jano né akupym ho mex kuré kumréx nhiim akupym rit mex né akupym kapér mex né.
23 Hamri nhiim mé amnhi jaér pé omu né kama no pyma né ha axpén kukjér o:

—Kokyy. Jejus na hte am mé ho mex o mé ho mex o pa. Man kép Tirtiim kot mé pahwyr
ménh ma xwynhta na na? a na hte & amnhi nhipéx anh§jr o pa. Man kép pahi finat Tawi
kanréha tamnhwyta na na? Ané.

24 Nom nhlim Parijew nhd xwynhjaja a Jejus kot amnhi nhipéx anhjr & omu né kép
mékardmnuti hkwy ha hkamnhix. Jakama mé kot ha axpér kukjér 3 mé kuma né mé
kam:

—Tk pér hinhu nhiké6ti nhy ha na hte mé né amnhi kwyjé jap6x o pa. Ané.

Hinhu nhikd6ti nhixi hd pé Satanasti nhiim prem 4 Satanasti nhy ha Jejus kot amnhi
nhipéx 3 hkamnhix ané. 25 Nhiim ra mé hamaxpér k6t mé omunh mex jakama mé kam:

—Kwa mé inhma mé ate ixpé Satanasti hkwy ha ixkamnhix xwynhjaja. Koja pika nhd
xwynhjaja axpén kutd amnhi xunhwy né axpu hamri né anhgra né ma ahpynha ri pa.
Hamri né amnhi kra hkét ri tanhma amnhi nhipéx to ho pa. Jakama nhiim mé & pahija
mé hamar két né. Né koja kri nho xwynhjaja. Ry mé kot axpén to hkwy xwynhjaja mémoj
ta axpén kdm gryk né axpén kutd amnhi xunhwy. Himri né ahpynha awry ha pa nhiim
mé § pahija tee ri kim mé hamar pram kapry. Mo mé hkwyjaja kot ri mé hamar o pa?
No koja pahija tim amnhi né amnhi kwyjé janor két né. 26 T3 ja pyra né ixte Satanasti
nhy ha tanhma amnhi nhipéx to ho ri ixpa ronhyx pa ri mé né amnhi kwyjé janor két
né.

27 —No mé akwyjaja? Xa Satanasti nhj hd na htem mé né mékardmnuti japox o pa?
Kép apu pa ixte § hd mé né amnhi kwyjé japox ronhjx mé akwyjaja ixpyra né § ha mé né
amnhi kwyjé japdx o pa. Na Tirtlim nhy ha mé ixte mé né mé hapdx o ixpa kéna. Jakama
mé ate 3 ijarénh anhyrja mex két. 28 Tirtlim Kard nhy ha ixte mé né mé hapox jakama
kwa mé ja hd ixpumu né ixte mé ato amnhiptar kaxyw Tirtiim kot mé awyr inhménh kot
ixpumu két wehe. Pa na ka htem ijamar o apa.

29 —Satanastija ahpumunh tyx jakama na htem tee ri kép hkdt mé kot amnhi xunhwyr
xwynhjé pytar kaxyw nhiim mé né mé omunh mex né. T4 nom ixahpumunh tyx o ixte
Satanasti jakrenh par jakama na pa hte kép mé uta nhiim mé hpanha ixkdt ri amnhi
nhipéx.

30 —Ra mé ama ixkapér mar pram t3 nom korma ixk6t amnhi xunhwyr két né. Kwa
wem ma amnhi to amdr gri né tokyx ixk6t amnhi xunhwy két wehe. Kot kaj mé anhyjr
két hamri né mé apé ixkutd amnhi xunhwyr xwynh pyrak o amnhi nhipéx.

31-32_Ng koja méhd ixkapér ma né kam ixpram két nhliim Tirtlim ixta omu nom tokyx
tanhma ixtd ho hkét né. Koja korma amnhi td hama. Kard kot axte kdm ijarénh o
amnhirit nhiim jata kot mar né kam ixpram né ixkét amnhi xdm pram xaj nhiim korma
amnhi td ham3. Nom koja Kard xatd mé kdm tanhma ixto amnhirit to htd nhiim mé
kuma né am kuma né te mé kép amnhi jamak pro pyrak. Jao ra Karé ha hpijaam két o
amnhi nhipéx. Myrapé koja Tirtiim nhjrma amnhi xwar te kép amnhi jamak pro pyrak
0 mé hipéx nhiim mé tee kam amnhi kapri kapry. Himri né amnhi xa htyx kama hamak
0 pa xata wyr ma pa né kama pa raha né pa ho pa. Ané.

MEé pajamaxpér xa hkot tanhma ri mé pakapér to
Rukre 6.43-45

33 Nhiim Jejus ari Parijew nhé xwynhjé ma kapér né mé kam:

—N& kot kaj mé atd anhd mémo par nhiim ama 6 mex né. 0 rax né. Ka omu né akinh
né amnhim mex 4 haré. No koja apé 6 hkét ka tee ri omu né mex két 4 haré. Na htem
d amnhim mémo x6 hpar pumunh két tanhma kute ha harénh ané. Ja pyra né na htem
tanhma mé kot amnhi nhipéx to hd mé omunh két tanhma mé harénh to. Mé kot amnhi
tomnuj xwynh @ mé haré ry mé kot amnhi to mex xwynh a mé haré.

34-35 _N€ koja méhd hamaxpér mex né hamri né kapér mex o pa. Nom koja hamaxpér
punuj né kapér punuj pix o pa. Né& htyx ri tanhma amnhi tomnuj to ho pa. Na htem
ahpynha amnhi jamaxpér xa hkét tanhma kapér to ho pa. No mé kajaja na ka htem kaga
xopré jamaxpér pyrak o ajamaxpér punuj pix o ri apa. Jao akapér punuj né. No tdm
ajamaxpér o tdm akapér o ri apa hkét né. Na htem tanhma hamaxpér to xa hkét tanhma
ri kapér to ho pa. 3637 Koja nhjrma Tirtlim mé piitd tanhma mé kapér to hd mé mar xa
hkét tanhma mé harénh to. Jakama mé akapér mex o mé apa xwynhjaja koja mé amex
d mé ajaré. Nom mé atyx ri akapér punuj o mé apa xwynhjaja koja mé amex két a mé
ajaré. Himri né mé akapér punuj o apaja myrapé mé atomnuj tyx né. Ané.

Jejus kot Johti jarénh
Makre 8.11-12; Rukre 11.29-32

38 Hamri nhiim Tirtim kapér tiim o mé ahkre xwynh mé Parijew nhd xwynh kwyjaja
mémoj ta Jejus wy né kam:

—Kwa Pahihti. Mé inhma aa mé ixte mémoj pumunh két & ho ané. Kot paj mé omu
hamri né Tirtlim kot mé ixwyr aménh a apumunh kuré kumréx. Jakama e mé inhma
meémoj to ané na. Ané.

39 Hamri nhiim mé kuma né mé kam:

—Tk. Pér dm mé ajamaxpér punuj pix o na ka htem apa. Ixpé Tirtlim kot mé awyr
inhménh xwynh td mé ate ja ha ixpumunh két. Né mé ate ja hd axpén ma ijarénh két ta
ixte mé ama aa mémoj pumunh két & ho anhjr kaxyw ha ixwy. Na pa mé ama ho anhyjr
két né. Korma. Am amnepém Johti kot tanhma amnhi nhipéx toja pix kot paj mé ama
haré.

40 —Tirtiim nhy ha kapér xwynh Johtija amnepém na pre tep rax kumréxja htir raha
kukré. Nhiim &xahkre kama htir né hkri ha apkati axkrunépxi hamri né htir raha
Oxahkre riim kato. Ta ixpé Tirtiim kot mé awyr inhménh xwynh kot paj nhjrma kén
kre kama ixtyk né inhndr a apkati axkrunépxi. Johti hkinha ixtyk kumréx né inhnor a
apkati axkrunépxi hamri nhiim Tirtlim akupym ixto ixtir.

41 —N§€ koja nhjrma Tirtlim akup§m mé htyk né mé hikwy xwynh piitd akupym mé
ho htir hamri nhiim mé piita Inhipééxa mé wa ixkuta hkri pa wa tanhma mé harénh to.
Tirtdm mé wa ixkuri mé htir tiim né mé pa ho mé pa ma xwynhjé ha mé hkwyjé jaré
né wa ixkuri mé pa ho mé pa hkét xwynhjé jaré. M€ piitd & ahpynha mé harénh ané.
Amari mé pa xwynhjaja né mé 6 pahijaja. Jakama nhiim Niniwe nhd xwynhjaja tanhma
wa inhma mé ajarénh to. Johti kot mé hwyr mor né mé kam Tirtiim kapér jarénh o pa
xwynhjaja nhiim mé tanhma wa inhma mé ajarénh to né wa inhma: “Na pre Jéhtija man
mé inhd kri hwyr mé né mé inhma akapér jarénh o ri mé ixkdt pa. Pa prem kuma né mé
ixte amnhi tomnuj kaga né ak6ét amnhi xunhwyr kuré kumréx Tirtlim. No or war akuta
mé hkri xwynh kwy ata mé na pre Akra Jejus tim mé hwyr mé né mé kam kapér o ri
mé hkdt pa nhiim prem mar ta mé ixkinhd mé kot amnhi tomnuj kaga né hkét amnhi
xunhwyr két né, Mé ixkurom mé kot Akra mar ta amnhi kaxyw kdm hamaxpér két né.”
Anh§r o koja mé wa inhma mé ajaré ka mé tee ri mé ama né ra mé ama ma né. Nom am
mé ama ma kapry.

42 _Né sur kdm mé 0 pahi nitita koja mé hpanha tanhma wa inhma mé ajarénh to né
wa inhma: “Na pa pre inhma pahi Sarumaw kot war anhy ha ahpumunh tyx 4 harénh
ma hamri né inhma mar pram xaj ma awry ha 6 pika hwyr mé né omu né kapér ma.

Hamri né ma akupym inhé pika hwyr mé né ixkwyjé ma ahpumunh tyx d harénh o ri
ixpa. T4 Akra Jejus na kot ahpumunh tyx o pahi Sarumaw jakrenh ta or war akutd mé
hkri xwynh kwy ata mé. Mé kot kapér mar ta ixkinha kam mar pram két. Na prem kuma
né am kuma.” Anhyjr o koja wa inhma mé ajaré. Hamri né ja hd mé ama akir ka mé tee
ri mar o akri né amnhi kama agryk o akri. Nom dm amnhi kama agryk kapry. Ané.

Mékardmnuti kot tanhma méhd hto ha harénh
Rukre 11.24-26

43 Nhiim Jejus ari Parijew nhd xwynhjé mé Tirtiim kapér tiim o mé ahkre xwynhjé ma
kapér né mé kam:

—Te mé ate ixte méhod né mékarémnuti japéx xwynhta pyrak. Nhiim te kép kator
né ma htém pyrak. N& nhjri amgra kama ri pa pyrak. Koja ja kép omnuj nhiim tee ri
kama nhyjri hkot xa japér o pa. Nom tee ri hapér o pa kapry. 44 Himri né tanhma amnhi
kukama hamaxpér to né hamaxpér o: “E kot paj ma akupym mé kot né ixkator xwynhta
wyr té né axa né kama man ri ixpa.” 4> Anhjr o hamaxpér hamri né ma akupym hwyr té.
Nom korma akupym hwyr ar két ri nhim kama amrakati né ri pa. Jakama nhiim akupym
hwyr axa. Nom ahte hwyr ar két né. Amnhi két hkwyjé ho 7 né hwyr mé ho gjéx pa. Mé
kép 7jaja né wamta mé nhiim mé piitd hwyr gjéx pa. No mé kép 7jaja na omnuj tyx o kot
wamta jakrenh jakama nhiim mé kot hwyr gjéx xwynhta mé § ha ra amnhi tomnuj tyx né
opré htyx o pa. Wam pyxire kot hwyr arta nhy hd nhiim amnhi tomnuj o ri pa nom kawax
pé opré. Ta nhiim ra axte hwyr mé ohtd né gjéxta nhy ha hamri opré htyx kumréx. Ja
pyra né kot kaj mé tokyx ixk6t amnhi xunhwyr két né hamri né amnhi tomnuj tyx pix o
ri apa. Ané.

Jejus kot tanhma hkwyjé jarénh to ha harénh

46 Nhiim Jejus ari mé ahkre ho nhy. R6m nhiim katorxa né htdjaja nhjhjnh hwyr mén
p6j. Nom korma hwyr gjéx két né. Mé kot ha htu rax jakama nhiim mé tee ri hwyr gjéx
kaxyw korma kapot & hd mé omunh o kuhé. 47 Himri nhiim méhgja kap6t & mé omu né
Jejus ma mé haré né kam:

—Kwa Pahihti. Ota akatorxa mé atdjaja awyr mon pdj né tee ar kaxyw. O miij mé kap6t
d kuhé. Ané.

48-50 Hamri nhlim kuma né kam:

—Toe. Na kot pa ixkato né mé omu. Inhma mé hapéé. Nom kot kaj mé atd Tirtiim
kapér ma né hkdt amnhi xdm né hkét amnhi nhipéx. Ha kot kaj te apé ixt6 ry ixkatorxa
pyrak o pu mé axpén nhipéx o ri papa. Painhma ixkatorxa né ixtdjé japé pyra né maanén
inhma mé ajapé né. Ané.

13

Mémo hy hkre xwynh jarénh
Matéwre 13.18-23; Makre 4.1-9; Rukre 8.4-8

1Hamri nhiim Jejus mé kdm kapér pa né ixkre riim kato né ma himé rax wyr té né g
myri mé kdm ujarénh kaxyw nhy. Pa mé ixpé hkét mé ixpa ho ixpa xwynhjaja ma hkét
mra. 2-3Hamri né géta wyr pdj né myri ixkri. Nhiim mé Jejus 4 htu rax né nhiim tee ri mé
omunh o nhy. Himri né hamaxpér né kanhma xa né té né par krem axa né par kre kama
m{itim awry rim mé ahkre ho nhy nhim mé piitd omunh né mar mex o hkri. Nhiim mé
kam ujarénh o mé ahkre ho nhy. Nom mé kam tam ujarénh két né. Mé kot Tirtiim kapér
mar né tanhma hkét amnhi nhipéx to ho paja nhiim ha kuxi né mé kam harénh o nhy
nhiim mé amgra kama kyx pé mar o hkri. Nhiim mé kam:

4 —E mé inhma. Koja méhd ma pur ma mo né pur kim mémo hy ho ukapér o ri pa.
Nom nhlim hy piitd amex kdm rdrok két né. Koja hkwyja ahpynha nhyri rérék. Kwy
aptyx kam rérdék nhiim kuwénhre omu né hwyr mra né hkrér pa.

5 —N§€ koja kén kdam hkwy rorék né ra higrét kutd nojarét né higrét pa. Nom nhim
kama aptyx né kép pika hkryre. ¢ Jakama nhiim higrét nhim ha myt ahpa né arigro htyx
mé nhiim gra pa. Haré hkryre jakama gra pa.

7 —N& koja mronhi kama hkwy rordk né higrot ta no nhiim utija kép amyta nhiim &
hkét né.

8 —No két hird kama pika mex kam rérok xwynhja hird kama rorok jakama higrot mex
né piitd 6 riinh né. Kama 6 hkwy kép 30 né kama hkwy kép 60 né kama hkwy kép 100.
A mé ujarénh kot anhgyr. 9 Kwa kér ka mé ixujarénhja ma né kam ajamaxpér tyx raha ho
apa. Ané.

Mémo kaxyw Jejus kot mé ujarénh o mé ahkre
Makre 4.10-25; Rukre 8.9-15

10 Hamri pa mé ixpé Jejus kot mé ixpa ho ixpa xwynhjaja Jejus kot mé kdm 2 ujarénh
anhyrja @ kuma né tee ri hkukama ijamaxpér. Himri né ha hkukja né kam:

—Kwa axujarénhta na pa mé ixpri ha hkdt mémoj pumunh két né. Mon ka hte am mé
ujarénh pix o mé ahkre? Ané.

1 Hamri nhiim mé inhma:

—Toe. Na kot paj mé ama haré. Tirtiim kdm mé ate apri hd mar pram jakama3 kot paj
ixpri hd mé ama haré. Mé kot amnhi tomnuj kaga nhiim Tirtiim kot ja hd mé& omunh né
mé ho hkra. Ja na pa haré. No miijjaja mé akinha kam ja mar pram két jakama na htem
ixujarénhja ma né am kuma né htyx ri pa.

12_No két mé kajaja na ka mé ixkdt ri apa ho apa. Né xatd ixkapér mar o apa jakama
na ka mé apri ha ixkapér ma. T4 mé ate ixkdt amnhi nhipéx o apa jakama na pa tanhma
mé akra hto ka mé apri ha mar mex o mé. No mé kot ixkapér mar né am mar xwynhjaja
na mé akinha inhmar tyx két né. Jakama nhiim Tirtliim tanhma mé hkra hto nhiim mé
ha no hkét tokyx ané htyx ri pa.

13 “Ixte mé kam aa mé kot mémoj pumunh két kwy ho anhjr rax ta nhiim mé omu né
am omu. N€ ixte amnhi nhipéxja nhim mé kdm hkinh két né. Né mé kot ixkapér
mar t3 am inhma né kam hpri had inhmar pram két né.”

—Jakama na pa hte 4 mé kdm mémoj te ho tdm pyra né haré no am ha haxwy né mé
kam ixujarénh ané.

14-15 _Na pre ra Tirtiim nhy ha kapér o pa xwynh Ijaisja amnepém mé hkukama
tanhma mé harénh to né ha kaga. Mé kot inhmar né am inhmar xwynhjé jaré né tanhma

mé hkukama mé harénh to né mé harénh o:
Koja mé ujarénh mex mar pymaj amnhi jamak pro né amnhi no hpro né hkét hamaxpér

két né. Jakama koja mé kam mé kot amnhi nhipéx mex pram két né harénhja ma
né am kuma. Né omu né dm omu. Mé kam hpram két jakama koja mé a4 amnhi
nhipéx ané. A mé& kot amnhi nhipéx anhjr két ronhjx mé ra Tirtliim kapér ma
né hkdt amnhi xunhwy. Himri nhiim amnhi ta mé omu né mé né mé kot amnhi
tomnuj rénh pa. Himri nhiim mé hkét amnhi nhipéx mex né kapér mar mex o
pa. T4 no nhiim mé A amnhi nhipéx anh§jr két né. Ané.

—A Tjaisja mé hkukama mé haré né mé ha kaga ané.

16 —No két mé kajaja na ka htem ano ho ixte tanhma amnhi nhipéx to ho ixpa ha
ixpumunh o ixkét apa. Né mé ajamak o ixkapér mar o ri ixkdt apa. 17 Amnepém mé
akukama pahijaja né Tirtlim nhy ha mé kam kapér o ri mé pa xwynhjaja na prem kam
ixpumunh pram tyx o pa. Né mé kdam ixkapér mar pram tyx o pa. No am mé akinha
ixpumunh né ixkapér mar két raha htyk pa. Korma ixwryk né jar ixkator két jakama na
prem arf htir né pa ri ixpumunh két raha ra htyk pa. Am mé kapxipixjaja na ka mé myr
pé ixte amnhi nhipéx 3 ixpumunh né ixkapér mar o ixkét apa. T4 mé kurom mé ate ano
ho ixpumunh né ajamak o ixkapér mar o ixkét apa jakama kwa mé ja hd amnhi pumu né
tadm amnhi nhipéx o ri apa pé akinh né ri apa. Ané.

Nhiim pre 4 Jejus mé ixpé hkét ixpa ho ixpa xwynhjé ma kapér ané.

Jejus kot hpri hd mémo hy jarénh
Makre 4.13-20; Rukre 8.11-15
18 Himri nhiim Jejus mé ixpé hkdt ixpa ho ixpa xwynhjé ma hpri ha mé ujarénhta jaré
né mé inhma:



Matéwre 13:19 37 Matéwre 13:31-32

—E kot paj ixpri hd mé ama mémo hy ho ukapér xwynh 3 ixujarénhta jaré ka mé
inhma. Na mémo hyta te kép Tirtlim kapér pyrak. Né ahpynha mémo hy rérdk a pikata
te kép mé apé panhi ahpynha mé ate Tirtlim kapér mar né ahpynha hkét tanhma amnhi
nhipéx tota pyrak. 19 Jakama mé kot mar xwynh kwyjaja te mé kot aptyx kdm hy rérok
nhiim kuwénh kot hwyr mrar né hkrér par xwynhta pyrak. Jao Tirtlim kapér ma no
nhiim Satanasti te kuwénh kot hy krér parta pyra né mé kot mar né amnhi kaxyw hkét
hamaxpér né hkét amnhi xunhwyr pymaj hamri ra tanhma kapérja né mé hkra hto.
Jakama nhlim mé kuma nom ho hamakétkati tokyx ané né axte kim hamaxpér két né
pa.

20 —Né mé kot mar xwynh kwyjaja te mé kot kénre kama hy hkwy rérdk né higrét né
gra par tokyx anhjr xwynhta pyrak. Jao Tirtlim kapér ma né hkinh né. Né kam mar
pram né. 21 T4 nhiim méhd Tirtim né tanhma mé kam kapér to nhiim mé kuma né
Tirtim kaga. Te mémo hy higrdt nom ra gra par tokyx anhyrta pyrak.

22 —_Né mé kot mar xwynh kwyjaja te mronhi kama hy hkwy rérok né higrot nhiim
mronhi kot kép amnar xwynhta pyrak. Jao mé kam Tirtlim kapér mar pram td maanén
kdam mé hikukréx riinh né mé hikaxpore riinh pram. Hamri né am ja pix kukama
hamaxpér o pa. Né ja gryk 4 axte Tirtiim kapér ma hamaxpér né hkét amnhi nhipéx
két né.

23 —N€& mé kot mar xwynh kwyjaja te hird kama pika mex kam hy hkwy r6rok né higrét
né 6 rlinhta pyrak. Jao ixkapér ma né amnhi kra him hagjénh tyx né. Né ixkét ri amnhi
nhipéx mex raha ho pa. Jakama te mémo hy 6 riinh né 6 mex pyrak o amnhi nhipéx. E
d ixujarénhja kot anhyjr. Ané.

Hardj kaakre jarénh
Matéwre 13.36-43; Makre 4.26-29

24Nhiim Jejus axte mé kot mar o hkri xwynhjé ma awjaré nom hpri ha mé kam ujarénh
két né. Axte mé kdm mémoj ta kuxi né awjaré né mé kam:

—Na nhjrma Tirtim mé kot korma htir ri tanhma amnhi nhipéx to ho pa ha mé
omunh xa hkét ahpynha tanhma mé harénh toja te mé ujarénh ja pyrak. Koja mého
har6j y mex o ukapér kaxyw ma hpur ma md. Hamri né hkre hpa né ma akupym ma.
25 T4 nhlim kamat nhiim ra gér né nd. Hamri nhiim kdm hkuré xwynhja ma kép ihpur
wyr té né har6j mexta nhipy axtem né kép har6j kaakre hkre. Hardj kaakreja te kot hardj
mex pyrak nom mé kot hkur két. Ta nhiim kép hardj y mex nhipy hkre hpa hamri né ma
akupym té.

26 —T4 nhiim hamé higrot né anhipé 6. 27 Nhiim kdm mé apénh xwynhjaja tee ri haroj
mex kaéx a hardj kaakreta pumu né hpur nhé don wyr té né kam haré né kam: “Kwa ate
har6j mex pix kre hta pér hkaéx 3 har6j kaakre maanén kato. Kwa tanhma na pre amnhi
to né hkaéx a kato?” Ané. 28 Hamri nhiim tee ri mé kuma né mé kam: “Na méhd kam
ixkuré xwynh na pre 2 inhipéx ané.” Ané hamri nhiim kim mé apénh xwynhta kam:
“Kwa xa kot paj mé tokyx ma hwyr mra né né harénh pa né kuré na?” Ané. 2° Nhiim mé
kam: “Na kot kaj mé ané né har6j mexta mé ho apimraatd ixpé harénh pa. 30Kwar mamri
har6j mex mé hpimraata 6 hpa man. Ka mé ri ma hwyr mra né hardj kaakre kumréx
jarénh pa né axpén ta haré ho é né ma o mra né hpdk. Hamri né ri korma hpanha hargj
mex jaka né ho akuprd né 6 ho mra né ixkre kama haxwy.” Ané. A mé ujarénh kot anhjr.

Anhyjr o mé kam kapér.

Jejus te kot mémo hy hkryre pyrak d harénh
Makre 4.30-32; Rukre 13.18-19
31-32 Hamri nhlim Jejus ari mé kdm amnhi ta kuxi né ujarénh o nhyj. Né tanhma mé
kdm amnhi t3 ujarénh to né mé kam:
—Na Tirtlim kot mé awyr ixte mé ato amnhiptar kaxyw inhménh 3 ijarénhja. Te ixte
mémo hy pixire nhiim mé kot hkre nhiim higrét pyrak. Koja gaa né hprék. Hamri né hpa
anhgra nhim kuwénhre hwyr mra né hdpti kama amnhim haé nhipéx né kama hikwy.

Ta kot paj nhjrma mémo hy jarénhta pyra né ixpyxi hta pika piita hk6t mé ho amnhipta
né mé omunh mex raha ho ixpa. Ané.

Jejus te kot pawti kaxkrit xa pyrak d harénh
Rukre 13.20-21

33 Nhiim Jejus arf mé kdm amnhi ta kuxi né ujarénh o nhy né mé kam:

—E kot pa hpanhd mé ama tanhma pawti kaxkrit xa jarénh to ka mé inhma. Na hte
ménijaja pawti nhipéx kaxyw hamri né kaxkrit xa hkwy ho grire né kupy né trik x6m mé
ho ahka. Hamri né ho pawti nhipéx. Kaxkrit xaja grire hta pawti piitd ho kaxkrit mex
né. Td ja pyra né ixpyxi htd koja mé nhjrma pika piita hkét ixkdt amnhi nhipéx mex o
pa.

Anhyjr o mé kdm amnhf jaré.

Jejus kot mé ujarénh pix kim mé ahkre ha harénh
Makre 4.33-34 B

34Na pre 4 Jejusja mé ujarénh o mé ahkre ho pa ané. Am mé ujarénh pix o mé ahkre ho
pa. Te tdm ujarénh pyrak no am mémoj ta haxwy ry amnhi ta haxwy né mé kam tanhma
amnhi jarénh to. 354 kot mé ahkre ho pa anhjr kukama na pre ra amnepém Tirtlim nhy
ha kapér o mé pa xwynhjé hoja haré né ha kaga. Te Jejus tdm tanhma amnhi jarénh to
pyrak o hkukama haré né ha kaga né ha hkaga ho:

Kot paj mé kam ixujarénh pix kam mé ahkre ho ri ixpa. Mémoj te ho tdm pyra né haré
nom mémoj ta haxwy né tanhma mé kam ixujarénh to. Né aa mé kot mémoj mar
két xwynh kwy kot paj mé kam haré ké mé kuma. Ané.

Jejus kot hpri ha hardj kaakre jarénh
Matéwre 13.24-30, 13.47-50

36 Ta nhiim Jejus mé kam ujarénh pa né mé kure né ma tén ixkrem axa. Hamri pa mé
ixpé hkét ixpa ho ixpa xwynhjaja ma hkét mra né ixkrem agjé. Hamri né hardj kaakre
ha ujarénhta a hkukja né kam:

—Kwa apri hd mé inhma har6j kaakre jarénhta jaré na. Na pa mé korma ixpri ha mar
mex két né. Ané.

37 Hamri nhiim mé inhma: B

—To6e pa ixpri hd mé ama haré. Am paa.

Ixpé Tirtiim kot mé awyr inhménh xwynh te ixte mémo hy mex o ukapér xwynhta

pyrak.

38 Né purta te kép pika piitd pyrak.

Né har6j mexta te ra mé ate ixk6t amnhi xunhwyr né ixk6t amnhi nhipéx o apa

xwynhjé pyrak.

Né hardj kaakreta te mé kot Satanasti hkét amnhi nhipéx o mé pa xwynhjé pyrak.

39 Né kot hardj kaakre hkre xwynhta te Satanasti pyrak.

Né har6j jakar xa ha arigrota te Tirtiim kot ahpynha tanhma mé harénh to xa ha

arigrota pyrak.

Né mé kot har6j jakar xwynhjaja te Tirtlim kapér o wryk xwynhjé pyrak.

40 Mé ujarénhja kama na prem hardj kaakre kumréx jaré né ha hpdk jaré. Ja pyra né
koja nhjrma Tirtlim kot ahpynha tanhma mé harénh to xa ha arigrota & hamri @ mé kot
amnhi tomnuj 0 mé pa xwynhjé nhipéx ané.

41 —Kot paj nhjrma kdm mé piitd mé ho amnhiptar kaxyw hamri né kapér o mé wryk
xwynhjé ma ané nhiim mé ma mran wry né mé kot amnhi tomnuj xwynhjé pix o akupra.
Né mé kot nhdm mé hkwyjé kot mé urak né tanhma amnhi tomnuj to ho pa kaxyw mé
kdam anhyr xwynhjaja nhiim mé maanén mé ho akupré. 42 Himri né mé ho pikupronh
pa né te mé kot har6j kaakreta nhipéx pyra né kuwy kama mé rénh pa. Himri nhiim mé
kama amnhi xa htyx kama hamak rdha né pa ho pa. Né amnhi xa htyx d@ maj tee ri myr
rdha ho pa. N€ tee ri amnhi xa ha maj amnhi nham o axpén kamnhar tyx kapry.

43 —No ixk6t mé kot amnhi nhipéx xwynhjaja koja mé mé kurom mex kumréx né pa.
Kot paj mé ho mex rax né nhiim mé mex raha né pa ho pa. Tirtliim kot korma pika nyw

nhipéx ma xwynhta kama nhiim mé mex kumréx né pa ho pa. E kér ka mé ixujarénhja
ma né kam ajamaxpér tyx raha ho apa. Ané.

Me hikukréx mex o hpimxur jarénh
Piripos 3.7

44 Nhiim Jejus ari mé ixpiitd mé inhma tanhma ujarénh to. Nom hpri ha ujarénh két
né. Ké axte mémoj ta kuxi né mé inhma tanhma ujarénh to né mé inhma:

—MBE ate ixkét amnhi xunhwyr xwynhjaja te mé apé mé hikukréx mex a pika japror
xwynhta pyrak. Koja méhd mé hikukréx mex jamy né o té né nhjri amnhim ho amiixu.
Kaxyw kakwy né kama hagjé né hity hpa né ma akupym té. Haimri nhiim jaa nhim méhd
tén kdm kato. Ha pikata kakwy né kam kato né omu né hkinh né. Né hamaxpér o: “E
pa ma té né inhdrkwy kama ixkukréx piitd ho wéné hpa né hpanha kaxpore jamy né ho
amnhim mé hikukréx mex a pika japré né amnhim mémoj mexta o ixarik pa.” Anhyjr
o hamaxpér né akupym hity hpa né ma akupym té. Hamri né mémoj mexta gryk a 6
mémoj piitd ho wéné hpa. Hikukréx né rkwy nhlim piita ho wéné hpa. Himriné hpanha
kaxpore jamy né ma o t€ né amnhim pikata japrd. Himri né ma akupym hwyr té né kama
mé hikukréx mexta kwrynh pa né ho 6 kumréx.

—T4a te mé ate mého kot 4 amnhi nhipéx anhjr xwynhta pyrak. Na ka mé urak né
inhgryk & amnhi tomnuj kaga hpa né hpanha ixkét amnhi nhipéx. Te méhs kot mémo
mé hikukréx mex gryk 4 hikukréx tlim piitd kaga hpar né mé hikukréx mex o hpimxur
xa ha pikata japror pyrak. Ané.

Méhd kot kén jaxénh japror jarénh

45 Nhiim Jejus ari mé inhma awjaré né mé inhma:

—N& ja. Na htem kam hkinh né hamakétkati né ri hpa hpram xaj Tirtlim k6t amnhi
xunhwy né hkét ri amnhi nhipéx raha ho pa. Te méhd my kam kén jaxénh mex pram
né ma ri hapér o pa xwynhta pyrak. 46 N& ra nhjri omu né ma té né prés & mé hkukja.
Nhiim mé kdm ha ho oht6 né haré nhiim ma akupym té né kam ho & hpram xaj hikukréx
piitd ho wéné hpa. Hamri né kaxpore jamy né o t& né amnhim ho hapré. Kén jaxénh
mexta pix gryk 4 hikukréx piitd ho wéné hpa né hpanha ho amnhim hapré.

—T4 ja pyra né na ka htem amex né ajamakétkati né axamnhix ri apa hpram xaj ixko6t
amnhi xunhwy né ixkét pix ma amnhi nhipéx o apa. Ané.

Kryhti jarénh
Matéwre 13.24-30, 13.36-43

47-48 Nhiim Jejus ari mé inhma awjaré né mé inhma:

—E Tirtlim kot nhjrma tanhma mé harénh to xa ha arigro kot paj ixpri ha tanhma mé
amd harénh to. Te ho mémyjaja kot himé kama kryhti rénh pyrak. Koja mé gox kam
kumé né akupym ho api nhiim kama tep ohtd né. Nhiim omu né kyx pé amgra kama
hkapi né ahpynha ri tanhma kama kute kawra. Né kama mex kawra né kawa kama kugjé
né mé kot hkur kétja nhiim nham kuré. 4° Ja pyra né Tirtlim kot ahpynha ri tanhma mé
kot amnhi nhipéx to hd mé omunh xa hko6t tanhma mé hipéx to kaxyw arigrota 3 3 mé
hipéx ané. Koja kapér o mé wryk xwynhjaja mé kot hkét amnhi xunhwyr xwynhjé né
mé kot amnhi tomnuj o mé pa xwynhjé kawra hpa. 50 Né te mé kot tep mex né tep punu
kawra né nham rénhta pyrak o mé hipéx né ma kuwy hwyr mé o mra né kama mé kuré.
Nhiim mé tee ri amnhi xa htyx @ maj amyra né tee ri amnhi nhipéx kapry. Ané.

Nhiim pre 2 Jejusja axte mé ixpé hkot mé ixpa ho mé ixpa xwynhjé ma ujarénh ané.
51 Hamri né mé inhma:

—E xan ka mé atd apri ha ixujarénhta ma na?

Ané pa mé kam:

—Ty. Na na pa mé ata ixpri ha mar mex né. Ané.

52Hamri nhiim mé inhma:

—T6e. Na am hamri. Na ka xep mé ra ixte mé ahkre nywta mar mex né. Né mé
akwyjaja maanén Tirtlim kapér tiim mar mex né. Te mé apé méhd apkur xa rax pyra

né ma ho mé piitd mé hipéx o ri mé hkét paja pyrak. Ja pyra né kér ka mé ma mé piita
mé hkdt Tirtim mé wa ixkapér o mé ahkre ho ri mé hkét apa. Ané.

Najare nhé xwynhjaja kot Jejus kaga ha mé harénh
Makre 6.1-6; Rukre 4.16-30; Juaw 1.11

53 3 Jejus mé inhma ujarénh par ané. 54 Himri né ma akupym Najare hwyr mo né
Tirtlim kapér o mé ahkre xa ha ixkre hwyr té né axa né mé ahkre ho nhy. Nhiim mé
amnhi jaér pé tanhma kot mé ahkre hto ha kuma né tee ri hkukama hamaxpér né axpén
ma:

—Tk. Kwa kép mé panhié htd tanhma kot we amnhi to né & ahpumunh tyx két mé
pama kapér ané né ri mé kam aa mé kot mémoj pumunh két kwy ho anhjr o pa? 55-5¢ Na
pre mé panoo ma hprék nhiim mé pahte pahpri hd hkwyjé pumunh. Kép pi kuprar
xwynh Juje mé hprd Marir wa hkraa. Né kép Xiakre né Juje né Simaw né Jut mé ht35. Né
htdxjaja jar mé pakama pa nhlim mé pahte mé piitd mé omunh mex kéna kot két we mé
kurom 4 ahpumunh tyx ané. Ané.

57Hamri né kama gryk né hkaga. Himri nhiim tee ri amnhi ta mé omu né mé kam:

—Na Tirtiim nhy ha kapér jarénh o mé pa xwynhjaja na htem kri hkwy kama kdm mé
mar pram né, Nom 6 kri kama mé kot karare rim hprék kam omunh xwynhjaja na htem
kuma né am kuma. Ané.

58 T4 mé kot amnhi kaxyw hkdt hamaxpér két jakama nhlim tee ri mé kdm aa mé kot
mémoj pumunh két kwy ho anhyr rax pram. No am mé kdm mémoj to grére né ho ané.

14

ME kot Juaw Paxis pir & mé harénh
Makre 6.14-29; Rukre 9.7-9

1T3 nhiim pika pé Garirej kam3 még pahihti Erox Jejus jarénh ma 2 né tee ri hkukama
hamaxpér né ha 6 pdristi ma kapér né mé kam:

—Kwa pér Juaw Paxis na na? Ra ixte hd ixamnénh nhiim mé kot hpir ta man tanhma
amnhi to né akupym htir. Na pér tdm kéna. Jakama na hte aa mé kot mémoj pumunh
két kwy ho anhjr o pa. Ané.

3-5Na pre ra Erox htd pé€ hproptan ho hprd. T arf htir t3 nhiim axtem né kép uta né
ho hpré. Haimri nhiim Judw Paxisja harénh ma né ha kam akir né kam:

—Kwa Eroxis kép atd hprd kéna na ka két axtem né kép uta né ho aprd. Kwa ja omnuj
tyx o omnuj tyx. Ané.

Hamri nhiim amnhi t3 kuma né kama gryk né kot hpir kaxyw. T4 nom nhiim Ijaew kot
axpén ma kép Tirtim nhy ha kapér jarénh xwynh a harénh jakama nhiim mé umaj hpir
két né. Am ho prés né haxa nhiim hkri ho hkrf.

6 T4 nhlim ja3 nhiim Erox kator & arigro kato nhiim mé ha akupré né ha hkinh. Hamri
nhiim hprd nyw kra niti mé hwyr axa né ahte mé hipdk ri mé kam gre. Mé kot omunh
né kama hkuré kaxyw nhiim mé noo ma hpijaam két né mé kam grer o xa. Himri nhiim
pahi Erox omu nhlim ja kim mex né nhiim hkinh né kama nopyma né. 7 Hamri né kam:

—Na dm hamri na ka & mé inhma amnhi nhipéx ané. Jakama kwa mamri mémoj ta
ixwy. Ama mémoj pram xa hkot ha ixwy kot paj ama kugd. Am hamri na pa ami ané. E
mémoj na ama hpram? Ané.

8 Himri nhiim kuma né kam:

—Ma Juaw Paxis krd na pa inhma hpram. Inhma hkra krahta né pasiiti kama axa né
ixwyr o té né inhma agd. Ané.

Ra katorxa kot kaxyw kam kard jakama nhiim 4 ha hwyr ané. 9Hamri nhiim Eroxja tee
ri kuma nhiim ja kép omnuj né. Nom ra mé pikuprénh rax xwynhjé nhipdk ri mé noo ma
kot kdm: “E mamri ama mémoj pram xa hkét ha ixwy pa ama kugd.” Anhyjr jakama kam
kot kép né hpram két né. Hamri né Judw Paxis wyr & pdristi hkwy ré 10 nhiim mé ma mé
hagjénh xata wyr mra né uné né mut krahta. 1 Himri né hkrd my né pasiiti kama kuxa

né ma akupym nita wyr o té né kdm kugd nhlim kumy né ma katorxa hwyr o té né kam
kugs.

12Hamri nhiim Judw Paxis kot mé pa xwynhjaja tee ri mé kot hpir 4 harénh ma né ma
hwyr mra né kumy né ma o mén haxa. Himri né ma Jejus wyr mra né kam haré.

Jejus kot mé ho oht6 né mé kam mé & ha harénh
Makre 6.30-44; Rukre 9.10-17; Judw 6.1-14

13 Hamri nhiim Jejus Judw Paxis jarénh ma né hkapri né. N& ma himé nhikjé hwyr
kapdt & mor kaxyw par krem axa né ma mo. Pa mé hkdt ixpa ho ixpa xwynhjaja ma
hkét mra. Hamri nhlim kri hkwy kama mé pa xwynhjaja harénh ma né ohtd né ma mé
inhihkrep pikap mra. Né ra amnhi to wa né mé inhmdr xaja wyr p6j né mé ixkutép hkri.
14Jakama pa mé mé né mé hwyr pdj né mé omu. Himri nhiim Jejus mé omu né kam mé
hkapri né mé kam mé a xwynhjé ho mex pa.

15 T3 nhim ra myt ar kaxyw pa mé hkdt ixpa ho ixpa xwynhjaja tee ri mé omu né Jejus
wyr mra né kam:

—Kwa na ra amykry htyx né. Amnhi né mé hano ké mé ma nhyri kri hkwy hwyr mra
né tokyx amnhim mémoj japroé né kuku. Mo jar mé apkur xa hd méd? Jar akuni pix kéna.
Ané.

16 Hamri nhiim mé inhma né mé inhma:

—Na kot paj mé hanor két né. Mé kajaja kot kaj mé kam 6 nhlim mé apku. Ané.

17-21 No nhiim mé oht6 rax kumréx. Mémyjaja kép 5.000. Né kaxyw mé hpro né mé
hkrajaja. Jakama nh{im Jejus 2 mé inhma kapér ané pa mé tee ri mé hkukama ijamaxpér
né kam:

—Kwa na mé panhdja raxti hd. Mé panhd pawti kép sik pix. Né kaxyw tep graja
pijakrutre kéna kot két mé piitd mé hipéx. Na xa kot paj mé ma mra né nhjri mé kam
mé mémoj japrd nhiim mé kuku? Ané.

Hamri nhiim mé inhma:

—Na pu mé kam mémoj japror két né. Kot puj mé kdm mé panhdta o anhgra. E mé
kam ané ké mé ahpynha ri hije né hkri hpa. Ané.

Hamri pa mé kuma né mé kam ané nhlim mé piita hkri hpa. Himri nhiim Jejus pawti
mé tepja jamy né kaxkwa hwyr rit né ho Tirtiim wy né kam:

—Pa Papaj? Na apé mé inhma mé inhd ho apa xwynh jakama amex o amex. Ané.

Hamri né mé kdm ho hkry hpa né hkdt mé ixpa ho mé ixpa xwynhjé ma kugé pa mé 6
ri ho mé hipéx pa. Nhiim mé piitd apkur o hkri. Mégja grire hta nhiim Jejus tanhma mé
kdm ho rax to nhiim mé ohté rax kumréx ta piita kuku né ho hy htu hpa nhiim ari més
jakréx pra. Himri pa mé akupym hakréx o akuprd né ho kawa ho 12 né ho nyt pa.

Jejus kot g6 krahka ha am né htém a harénh
Makre 6.45-52; Juaw 6.15-21

22-23 T3 nhlim Jejus mé ixpé hkdt ixpa ho ixpa xwynhjé ma ané pa mé akupym par ma
agjé né ma xarma hkukama md. Hamri nhiim mé kot mar o kuhé xwynhjé jano nhiim
mé ma akupym hapéx. Himri nhlim Jejus kot Tirtlim ma amnhi jarénh kaxyw ahte té né
hixét 2 api né himok a kdim amnhi jarénh o nhy.

Gaa nhiim ra kamat nhiim ari ahte hixét nhimdk 2 nhy.

24ROm pa mé par kim mé inhmdr xwynhjaja korma himd nhip6k ri mé. Pu nhiim kdk
xapér tyx mé ixkaxpa. N&é gb axpén tak tyx né pa mé tee ri rrémti ho gb rénh nhipéx né
tee ri axpén pumu.

25 T4 nhiim krahyre ka nhiim Jejus man mé ixko6t gé krahka ha xan té 26 pa mé amnhi
wyr omu. No nhiim korm3 hird mex két jakama pa mé ixpri hd omunh mex két né. Hamri
né tee ri omu né mékard ha hkamnhix né umaj ixamra rax né. 27 Hamri nhiim mé inhma
kapér né mé inhma:

—Tk. Kwa mé ama ma hkét né. Pa na pa mé akdt té. Ané.

28 Hamri nhiim Simaw Pétre kuma né kam:

—Kwa xa ka na ka t&? T6e apé mé inho Pahihti jakama kwa amnhi wyr ixwy pa apyra
né g6 krahka ha xa né awyr té na? Ané.

29 Hamri nhiim kam:

—Td6e mamri amné ixwyr té. Ané.

Hamri nhiim kuma né par riim kato né hwyr té. Urak né gb krahka ha hwyr té.
30 Hamri né korma htép o htém mé kdk xapérta kama ama né tee ri amnhi kukama
hamaxpér pé ra ar o m3. Hamri né amra kama Jejus ma amnbh to akir né kam:

—Kwa tokyx ixto api Pahihti. Ané.

31 Hamri nhiim hpa ha kupy né ho apir kuré kumréx né kam:

—Kwa pér am korma ate amnhi kaxyw inhma ajamaxpér tyx két. Mon ka we ixkamnar
rom mamri man ixwyr atémre hkét né? Ané.

32 Hamri nhiim wa akupyn mé ixwyr té né wa axa. Hamri nhiim kok katat két
pinhkrénh pa nhlim g6 tdm ndr kuré kumréx. 33 Himri pa mé Jejus kot & amnhi nhipéx
anhyrja & omu hamri né kdm mex o mex a haré né kam:

—Kwa dm hamri na hte amnhi pé Tirtlim Kra ha amnhi jaré. Na apé Kra kéna. Ané.

Jenéjare kama Jejus kot akupym mé ho mex d harénh
Makre 6.53-56
34 Td pa mé ra him6 ha ré né Jenéjare hwyr pdj. 35 Hamri né ma kapé ha ri ixpa.
Hamri nhlim pika nhé xwynh kwyjaja Jejus pumu né mé piitd mé kam harénh o hprét
né ahpynha hwyr nhyhynh mé a xwynhjé ha karé. Nhiim mé man mé ixwyr mé o mra
36 né mé ho Jejus wy né kam:
—Pa? Kwa ké mé a xwynhjaja akupym mex kaxyw apé axé kupé na? Ané.
Hamri nhiim mé kam:
—T6e. Kwar mé mamri mran hkupé. Ané.
Hamri nhiim mé kuma né axpén panha hwyr mra né kép é pix kupénh ta ra akupym
mex né ma akupym mra.

15

Parijew nho xwynh mé Tirtlim kapér tiim o mé ahkre xwynhjé jarénh
Makre 7.1-13
1T4 nhlim Parijew nho xwynh mé Tirtiim kapér tiim o mé ahkre ho mé pa xwynhjaja
Jerujaré rlim ma Jejus wyr mra. Na htem mé ixkukama mé inhigétjé pyra né apkur kaxyw
né amnhi nhihkra kuhdnh ryy né. Amnhi nhihkra htyk pix kuhdnh né hkri hkét né am
amnhi nhihkra kuhdnh japjéé né. Né & prat kuhdnh japjéé né korma apkur kaxyw hkri.
Tirtim kot ja hd mé omunh né mé mex a mé harénh 3 amnhi kamnhix jakama na pre a
amnhi nhipéx anhyr o pa. Jakama nhiim mé ma Jejus wyr mra. 2 Hamri né omu né kam:
—Pa Jejus? E kwa mé inhma mémoj jaré. Amnepém mé panhigétjaja na prem apkur
kaxyw né amnhinhihkra kuhdnh japjé né ri korma apku. T4 pa htem ariijaxwyja @ amnhi
nhipéx ané. No akét mé pa ho mé pa xwynhjaja na htem mé ixpyra né a amnhi nhipéx
anhyr két né. Kwa mo na htem amnhi nhihkra tyk kuhdnh tokyx ané né hkri né apku?
Ane.
3 Hamri nhiim mé kuma né mé kam:
—Tk. Na ka htem am mé panhigétjé hkot pix ma amnhi nhipéx o apa no Tirtlim kapér
kot amnhi nhipéx két né. 4 Tirtiim na pre mémoj ta mé pama kard ho:
Kér ka mé anhipééxa né mé akatorxa wa ha apijaam né mé ho ajuta raha ho ri apa. Kot
kaj mé a amnhi nhipéx anh§jr két né tanhma mé kam akapér punuj to ho ri apa.
Ha koja mé akwyjaja ja myrapé mé apa. Ané.
—Na pre & Tirtlimja mé pama kard ané. 5> No mé kajaja na ka htem 3 akwyjé ma kard
anhyr két né. Am kapérja kwym na ka htem mé kam kard né mé kam:
Kot kaj mé mémo arigro hd akaxpore japér nom kér ka mé ho tanhma akatorxa ry
anhipééxa ho ajuta hto kaxyw wa kam hkwy nhdr két né. Am ho ate wa ho ajuta
hkét a2 wa kdm amnhi jaré hamri né Tirtim ma amnhi jarénh xa ha ixkre hwyr

0 t& né mé ixte tanhma ixkreta ho mex to kaxyw mé inhma agé. Kot kaj mé a
amnhi nhipéx ané nhim Tirtdim ja hd mé apumu nhlim ja kim mex né. Kér ka
mé 3 amnhi nhipéx anhyr o ri apa.

—Anhj§r o na ka htem mé kam karg ho ri apa.  Nom Tirtlim kapér tiim kot & ja jarénh
anhyr két. Am amnhi krd hkot na ka htem 4 mé& kdm kard punuj o ri apa ané. Te mé
akapérja mex o kot Tirtlim kapér jakrenh pyrak. 7 Mé ate Tirtlim kot amnhi nhipéx
d amnhi jarénh td am amnhi to axéx né hkét amnhi nhipéx két né. Na pre Tirtim
amnepém mé akukama tanhma mé ajarénh to. Nhiim § hda mé kam kapér jarénh xwynh
Jjaisja 6 ri mé kdm mé ajaré né ha kaga. Te Tirtlim tdm kot mé ajarénh pyrak. 8 Na pre
mé akukama mé ajarénh o:

Mé kim ixkinh & mé kot amnhi jarénh ta mé kam ixkinh két. Na htem kam ixpram 2
amnhi jarénh kapry.

9 M@ kot ixkuhpa ha amnhi kra hkét mémoj ta hkwyjé ma kard ho pa jakama na htem
kot ixkdt amnhi nhipéx o pa ha amnhi jarénh kapry. Ané.

—Na pre 4 Ijaisja Tirtlim nh§ ha mé akukama mé ajaré né mé ata kaga ané. Ané.

Nhiim pre & Jejus Parijew nh6 xwynhjé mé Tirttim kapér tim o mé ahkre xwynhjé ma
kapér ané.

Mémoj kot mé pahtomnu ha harénh
Makre 7.14-23

10 T4 nhiim Jejus amnhi wyr mé kot mar o kuhé xwynhjé hwy né axte mé kam kapér
né mé kam:

—E mé inhma né inhmar tyx né. 11 Na hte Tirtlim kapér tiim o mé ahkre xwynhjaja
amnhi kra hkot mé ate amnhi nhihkra kuhonh japjé ha mé ama karé ho pa. Né amnhikra
hkdt mé axapkur xa ha tanhma mé ama kard hto ho pa. Tirtlim kot ja hd mé apumunh kot
mé amex 4 mé ajarénh kaxyw 3 mémoj ta mé ama kard ané. Nom na hte Tirtiim tanhma

mé kot amnhi nhihkra kuhdnh to ha mé omunh xa hkét tanhma mé harénh to hkét né.
Ry mé axapkur xa pumunh két mé mex a mé ajarénh két né. Ja tanhma kam kute hkét.

Na hte 4 mé kot amnhi nhipéx anhjr & mé omunh xa hk6t mé mex a mé harénh ry mé
mex két 4 mé harénh két né. Na hte mémoj kur & mé omu né am mé omu né ha tanhma
mé harénh to hkét né. Am mé kapér punuj ry mé kapér mex 2 mé mar két pix ma na hte
tanhma mé harénh to. Ané.

12Nh{im pre 4 Jejus mé kam kapér ané pa mé hkot mé ixpa ho mé ixpa xwynhjaja kuma
hamri né hwyr mra né kam:

—Kwa na ka & mé kdm akapér ané nhiim Parijew nhd xwynhjaja tee ri ama nhiim ja
mé kép omnuj né. Ané.

13-14 Hamri nhiim mé inhma né tanhma mé inhma Parijew nhé xwynhjé jarénh to né
hpri hd mé hkukama mé harénh o:

—Tk. Kwar mamri mé kép omnuj. Mé kot Tirtlim kapér tiim o mé ahkre ho pa hta na
htem hkot amnhi nhipéx két. Jakama te mé nohkre xwynh kot amnhi nhipéx pyrak. Koja
mého nohkre htd amnhi k6t nhjh§im nohkre hd ho mé hamri né wa hamé pry pumunh
két né htyx mo hamri né nhjri ahkrehti kama tém. Ta Parijew nhd xwynhjaja te kot
wam htém xwynhta pyrak nhiim mé kot mé mar xwynhjaja te kot wam htém xwynh kot
hé htémta pyrak. Jakama Parijew nhé xwynhjaja mé kot mé mar o pa xwynhjé mé koja
mé hpimraatd nhjrma te ahkrehti kama rérdk par pyrak o amnhi nhipéx né mex két né
pa ho pa. Koja kaxkwa kama inho Papaj nhjrma amnhi né mé hanor pa.

—Inhd Papaj te kép mémo hy hkre ho pa xwynhta pyrak. Na htem mémo hy hkre
nhiim higrdt hapdj né higrét mex né. Hamri nhiim mé hwyr mra né omu né né mémoj
nhigrdt punuj jaré né kuré. Ja pyra né koja nhjrma inhd Papaj amnhi né Parijew nho
xwynhjé janor pa nhiim mé mex két né pa ho pa. Jakama kwa kér ka mé hkét ri amnhi
nhipéx két né. Ané.

Nhiim pre 3 Jejus mé ixte hkot ixpa ho ixpa xwynhjé ma hpri ha Parijew nhd xwynhjé
hkukama d mé harénh ané pa mé mar o ixkri. 15 Himri nhiim Simaw Pétre tee ri Tirtim

kot mé apkur xa ha mé omunh xa hkét tanhma mé harénh to hkét 4 harénh ma. Né am
tanhma mé kapér to pix 8 mé mar kot tanhma mé harénh toja ma hamri né ha Jejus kukja
né kam:

—Kwa mon ka ri 4 ja jarénh ané Pahihti? Ané.

16 Himri nhiim kuma né hpri hd mé inhma awjaré né mé inhma:

—Kwa xan ka mé korma apri ha ja mar két né? 17 E pa ixpri hd mé ama haré ka mé
inhma. Na na htem mémoj ku nhiim hte mé hkra hi hwyr gjéx két né. Na hte mé ohy
pix wyr agjé né gaa né nham hap6j né hapéx. Na htem mé apkur xaja ku né § ha tanhma
amnhi tomnu hto hkét né. Jakama na hte Tirtim ja hd mé omunh xa hkét tanhma mé
harénh to hkét né. 18 am mé hkra kama mé hamaxpér punuj pix nhj ha mé kot tanhma
amnhi tomnuj to jakama na hte Tirtiim mé hamaxpér & mé omunh xa hkét tanhma mé
harénh to. 19 Koja mého tanhma hamaxpér punuj to né ra hkét amnhi tomnuj pix o
pa. Na htem nham mé hpar o pa né mé kép ahki né amnhi to héx né mé hakwa kama
nham axpén ma mé hixi jarénh o pa. Né nham mé kép mé hpré ho amnhikati né mé
hkupry hwyr mra né mé ho amnhikati. N& tanhma ri axpén tomnuj to ho pa. 20 Mé
hamaxpér punuj nhy ha na htem 4 amnhi nhipéx anhjr o pa. No na hte Tirtiim mé kot
amnhi nhihkra kuhdnh japjé hkét & mé omunh xa hkét mé kot amnhi to mex xwynh a
mé harénh két né. Ja tanhma kam kute hkét. Ané.

Jejus kot Ijaew két xwynh ni kama ukapri ha harénh
Makre 7.24-30

21 T4 nhiim Jejus mé inhma kapér pa hamri né mé inhma ané pa mé ma hkdt mé. Ma
Xir mé Sit6ja wa pu ha ri ixpa. 22Nhiim méhd nija omu né hwyr té. Mé ixkinha kép ljaew
két td hwyr té. Kanad nhd xwynh na pre. Ta Jejus wyr té né kam:

—Ka Pahihti Jejus? Apé Tirtlim kot mé ixwyr aménh xwynh jakama xé ixujarénh ma
né ixkama axukapri hkét wehe. Na mékardmnutija tanhma ixpé ixkra ho nhiim ixpé
omnuj tyx kumréx. Ané.

23 Hamri nhiim Jejus kuma né am kuma né kdm tanhma né hkét né. Jakama pa mé ixpé
hkét ixpa ho ixpa xwynhjaja kam:

—Kwa hano ké ma akupym téé ri. Na am ri mé pahkdt xata hkrata jarénh pix o ri pa.
Ané.

24 Nom nhlim kot amnhi ta kama hamak kaxyw tanhma mé inhma ha kapér to né mé
inhma:

—Na dm Ijaewjé pix wyr na pre Tirtlim inhmé. Te mé kép dwéhti pikunor pyrak o na
htem htyx ri amnhi nhipéx o pa. Jakama am mé hwyr pix ma na pre inhmé. Na korma
inhma tanhma nham mé hkwyjé jarénh to hkét né. Ané.

25 Hamri nhlim nitita tee ri amnhi t3 kuma né hwyr té né kutd hkénkra ho htém né
nhy né kam:

—X@& ma we ixkama axukapri hkét wehe. Ané.

26 Hamri nhiim kam:

—Na korma. Na pre Tirttiim mé kép Ijaewjé pix wyr inhmé. Jakama na pa korma nham
tanhma mé akwyjé ho mex to hkét né. Ané.

27Hamri nhiim kam:

—Ma dm hamri na ka akapér. Nom ixpé ljaew két t3 mé kuxwar am ixto mex grire két
wehe. Ané.

28 Hamri nhiim kuma né kam:

—Na am hamri na ka & akra kaxyw inhma ajamaxpér tyx ané. Jakama kot paj né
mékardmnutita jano. Koja axte tanhma apé ho hkét kumréx.

Anh§r o kdm kapérja rom nhlim hkraja akupym mex kuré kumreéx.

Jejus kot mé a xwynhjé ho oht6 né mé ho mex 3 harénh
Makre 7.31-37
29 T3 nhiim Jejus mé inhma ané pa mé ixroha krija pé ixkato né ma himo rax pé Garirej
wyr m&. Né nhyri gb myri hixét wyr mé né ha api né ixkri. 30 Himri nhiim mé oht6 né
ma mé ixkdt mra. Né mé a xwynhjaja nhiim mé hamy né Jejus wyr mé o mra. Na prem

ohtd rax kumréx. Ra ri mé pa hkét xwynhjaja né mé nohkre xwynhjaja né mé hyk o mé
pa xwynhjaja. Né mé kapér két xwynhjaja né ahpynha ri tanhma mé a kute xwynhjaja
nhiim mé hamy né ma Jejus wyr mé o mra né kutd mé haxwy. Hamri nhiim mé omu
né ahpynha akupym mé ho mex pa. 3! Jakama na pre mé kapér két xwynhjaja akupym
kapér mex né. Né ri mé pa hkét xwynhjaja akupym mrar mex né. Né mé hyk o mé pa
xwynhjaja akupym tam ri mra. N& mé nohkre xwynhjaja akupym rit mex né. A ahpynha
akupym mex par ané. Hamri nhiim mé kot hwyr mé hamynh né Jejus wyr mé o mrar
xwynhjaja amnhi jaér pé akup§m mé mex & mé omu né mé kama no pyma né hkinh né.
Hamri né Tirtim ma mex o mex 4 haré né axpén ma harénh o:
—Na dm hamri mé panhg Tirtimja &m mex o mex. Ané.

Jejus kot mé ho 4.000 né mé kam mé 6 ha harénh
Makre 8.1-10

32T3 nhiim Jejus mé ixte hkét ixpa ho ixpa xwynhjaja amnhi wyr mé ixwy né mé ixkot
mé mrar xwynhjé jahkre né mé inhma:

—E. Ka mé ri kam jajé pumu. Na pa ra inhma mé hkapri né. Na mé pahkét ri pa ha
apkati axkrunépxi nhiim ra mé kép méoja hapéx pa. Koja mé apkur két raha ma akupym
mé & kri hwyr pa hdmri né pry ha hirot né rérdk o pa. Mé & kri hwyr awryy. Ané.

33 Nhlim pre 4 mé inhma mé harénh ané pa mé tee ri kuma hamri né kam:

—Kwa nom nhjyri kot pu mé kdm mémoj japrd nhiim mé tokyx kuku? Ja kapot pix
kéna. Né mé oht6 griid. Ané.

34 Hamri nhiim mé inhma:

—No mé panhd pawtita? Tanhma na ari kute né hikw{? Ané.

Hamri pa mé kam:

—Na am kép 7 pix. Né kaxyw tep kwy no am grére. Kot mé ho dare kaxyw &. Ané.

35 Hamri nhiim mé inhma né mé ixkdt mé mrar xwynhjé ma ané nhiim mé hkrf pa.
36 Hamri nhiim pawti mé tep gréreta jamy né ho Tirtiim wy né kam:

—Pa Papaj. Na apé mé inhma mé inhd ho apa xwynh jakama amex o amex. Am amex
kumréx. Ané.

Hamri né mé kdm mémojta o hkry hpa né mé inhma kugd pa mé 6 ri ho xa né ho mé
hipéx pa. 37-38 Himri nhiim mé piitd apku né 6hy htu hpa. Nhiim prem mémyjaja kép
4.000 né kaxyw ménijaja né méhprijaja. Mé ohtd rax kumréx ta nhlim Jejus méé ho mé
hipéx pa. Himri pa mé hakréx o akuprd né ho kawa ho 7 né ho nyt. 39 Himri nhiim Jejus
ma akupym mé & kri hwyr mé hano pa mé par krem agjé hamri né ma jjaxwyja mo. Ma
pika pé Makatd hwyr ma.

16

Parijew nhd xwynh kwy kot aa mé kot mémoj pumunh két 6 ho anhyjr 4 Jejus wyr a mé
harénh

1T3 pa mé ra hwyr pdj nhiim Parijew mé Satusew nhé xwynhjaja Jejus pumu né hwyr
mra. Né héx rom kot kama hamak kaxyw hwyr mra né kam:

—Pa Jejus? E kwa mé inhm3 aa mé ixte mémoj pumunh két & ho ané na? Pa mé ate
ho anh§yr 3 apumu né Tirtlim kot mé ixwyr aménh 3 akét ijamaxpér kuré kumréx. E kwa
tokyx. Ané.

2-3 Hamri nhiim mé kuma né mé kam:

—Tk. Na kot paj mé ama ho anhjr két né. M€ ate ha ixpumunh né ixkét ajamaxpéére
kaxyw 4. Na ka htem kaxkwa kama kakrd pumu né axpén ma na wryk d haré. Né kaxkwa
mex pumu né axpén ma amgra ha haré. T3 ixte tanhma mé ama mémoj nhipéx to ha
ixpumu nom Tirtlim kot mé awyr inhménh xwynh 3 ixk6t ajamaxpér két né. 4 am mé
ajamaxpér punuj pix o na ka htem ri ajamaxpér o apa. Ixpé Tirtlim kot mé awyr inhménh
xwynh td ka mé ja ha ixk6t ajamaxpér két né. Ta mé ate aa mémoj pumunh két kwy ixte
mé ama ho anhjr kaxyw ka mé inhma ha kard. Na kot paj mé ama ho anhyjr két né.
Korma. Kot paj am nhjrma te amnepém Johti kot amnhi nhipéx pyrak o amnhi nhipéx.

E ja pix kot paj mé ama haré. Nom kot paj mé ama aa mé ate mémoj pumunh két & ho
anhyr két né. Ané.
Nhiim pre 3 Jejus mé kam kapér ané hamri pa mé ixrohd mé kép ixkato né ma ixpa.

Jejus kot hkét mé pa xwynhjé jahkre ha harénh
Makre 8.14-21

5Ta pa mé Jejus mé ixrohd ma mo né par ma agjé né ma xarmd akupym ré né hikjé ha
md. Hamri né tee ri mé ixapkur xa japér né axpén ma:

—Kwa na pu mé panhd pawti ho pajamakétkati né kure. Ané.

¢ Hamri nhiim Jejus mé inhma né tanhma mé inhma Parijew mé Satusew nhd xwynhjé
jarénh to. Nom pawti ha kuxi né mé inhma mé haré né mé inhma:

—Kwa mé o kora. Kér ka mé Parijew mé Satusew nhd xwynhjé mé kép paw kaxkrit xa
hkwy hpyr két né. Ané.

7Hamri pa mé tee ri kuma né ixpri hd mar mex két né. Né ari kapérta a axpén kukjér
o0 hk6t md né axpén ma:

—Kwa mé pahte mé panhd pawti rer jakama man mé pahte mé 6 paw kaxkrit xa kwy
hpyr né mé pahkuré na? Ané.

8 Himri nhiim mé inhma né mé inhma:

—Héxta waa né. Mon ka mé am axpén ma mé panho pawti hkét pix jarénh o mo? Pér
korma mé ate amnhi kaxyw inhma ajamaxpér tyx két. °Ja3 ixte mé anoo ma pawti kép
5 pix td nhiim ixte ho mé kép 5.000tajé nhipéx par. Nhiim mé kot hkur né ho dhy htu
hpar nhiim mé ate mé3 jakréx o apikuprdnh par né ho kawa ho 12 né ho hipu. 1°Né ham
pawti kép 7 o mé kép 4.000 nhipéx par nhliim mé kot hkur né ho dhy htu hpar nhiim mé
ate még jakréx o apikuprdnh raxja. 11 Ra ixte mé anoo ma ja ho anhyjr o axkrut ta ka mé
ra ha ano hkét né ari axpén ma mé paxapkur xa pix jarénh o ixkdt md. Na mé paxapkur
xaja na pa harénh két né. Parijew mé Satusew nhd xwynhjé nho pawti kaxkrit xa pix na
pa hi kuxi né mé ama tanhma harénh to. Ané.

12Nhiim pre a2 mé inhma kapér ané hamri pa mé ata kuma né kam:

—Na na pa xep mé hamri ta ama. Xep mé ixte Parijew mé Satusew nhd xwynhjé kapér
kot amnhi nhipéx né na ka mé ixkuré né a mé harénh ané. Ané.

Jejus kot amnhi td hkét mé pa xwynhjé kukjér a harénh
Makre 8.27-30; Rukre 9.18-21

13 T3 pa mé axte Jejus kdt md né pika pé Sejarej Piripos kama korma mé nhiim Jejus
amnhi t3 mé ixkukja né mé inhma:

—E mé inhm3 mémoj jaré. Tanhma na hte mé akwyjaja axpén ma ijarénh to wehe?
Aneé.

14 Hamri pa mé kam:

—Na na htem ahpynha tanhma ajarénh to. Na hte kama mé hkwyjaja ajarénh o finat
Juaw Paxis 4 ajaré. Nhiim kama mé hkwyjaja ato finat Eris 4 ajaré nhiim mé hkwyjaja
toha apé Tirtiim nhy ha akapér o apa xwynhjé hd akupym atir 3 ajaré. N& tdha finat
Jeremistija ry axtem hd ha ajaré. A na htem ahpynh3 axpén m3 ajarénh ané. Ané.

15 Hamri nhiim mé inhma né mé inhma:

—No mé kajaja? Ixpé méhd ha na ka htem axpén ma ijaré? Ané.

16 Hamri nhlim Simaw Pétre kam:

—Na apé Tirtlim kot mé ixkaxyw axdm né mé ixwyr aménh xwynh na ka. Né apé mé
ixpiitd mé inhd Pahi Maati na ka. A na pa htem axpén ma ajarénh ané. Ané.

17Hamri nhiim kuma né kam;

—Na dm hamri na ka 4 ijarénh ané Simaw Pétre. Nom amnhi kra hkét na ka & ijarénh
anhyr két né. Tirtlim tdm kot ami ixto amnhirit xa hkoét na ka 2 ijarénh ané. 18 Na
akumréx na ka 2 ijarénh ané. T4 koja mé apyra né nhjrma mé kot ixkdt amnhi xunhwyr
xwynhjaja ma hkwyjé ma ja ha ijarénh o ri kri piita hkoét pa. Himri nhtim mé hkwyjaja
mé kuma né mé apyra né ixkét amnhi xunhwy. Hamri nhiim mé kép ixpram ndkati
xwynhjaja tee ri tanhma mé kot ijarénh toja ma né 3 ijarénh anhyjrja né mé kam kapér

td nom ho hkapry. A koja ixkdt mé kot amnhi xunhwyr xwynhjaja mé kam ijarénh o pa
ané. Jao te mé apé kén nhiim ixte mé ato amnhim inhdrkwy nhipéx pyrak. Ta akumréx
ate d ijarénh kot anhyr jakama kot paj te ixte akumréx amynh né ato ixtém né inhdrkwy
nhipéx kaxyw amnhim akumréx axam pyrak o anhipéx Simaw Pétre.

19 —E kér ka ma inhy ha tanhma mé piitd mé kdm ijarénh to ho ri apa. Mé kot hpri
ha amar kaxyw. Koja mé hkwyjaja ama né amnhi kaxyw ixk6t hamaxpér né ixkét amnhi
xunhwy. Ka ja hd mé omu né mé kam: “E ra mé ate Jejus két amnhi xunhwyr jakama
kot ka mé nhjrma ty né ma kaxkwa hwyr api né Tirtiim mé wa kuri amex kumréx né
atir tim né apa ho apa.” Anh§jr o mé kdm ijarénh o apa. No mé kot akapér mar né am
mar né ixk6ét amnhi xunhwyr két xwynhjaja ka mé kam: “No mé kajaja mé ate Jejus kot
amnhi xunhwyr két jakama kot kaj mé nhjrma Tirtlim mé Krata wa kuri atir tim né apa
ho apa hkét né.” Anhyjr o 4 inhy hd mé kam akapér anh§jr o ri mé hkét apa. Jao te ate
kaxkwa hwyr saf pyr né Tirtlim krajé ma kahé xa rénh né Tirtiim kra hkét xwynhjé pé
kahé pyrak o amnhi nhipéx o apa. Ané.

Nhiim pre 4 Jejus Simaw Pétre ma kapér ané. 20 Himri né hpanha mé ixpiitd mé inhma
kapér né mé inhma:

—E. Kwa kér ka mé korma mé piitd mé kam Tirtlim kot mé awyr inhménh a mé kam
ijarénh o ri apa hkét né. Korma. Ané.

Jejus kot amnhi kukamd amnhi jarénh d harénh
Makre 8.31-33; Rukre 9.22

21Hamri nhiim Jejus hpri ha amnhi kukama tanhma mé inhma amnhi jarénh to né mé
inhma:

—Na mé kajaja mé ate apri hd ixpumunh mex. No mé pahkwyjaja kdm hpri ha
ijjarénh mar né ixpumunh pram két. [jaew krahtlimjaja né Tirtlim kapér tiim o mé ahkre
xwynhjaja né patre krahtiimjaja. M€ kam hpri ha ixpumunh né kam ixkapér mar pram
két jakama kot paj tokyx ma Jerujaré hwyr mo nhiim mé kama ixpyné né ixtak rax né
ixpi. Nom kot paj ixtyk & apkati axkrunépxi nhiim Tirtliim akupjm ixto ixtir. Ané.

22Hamri nhiim Simaw Pétre tee ri kot 8 mé kdm amnhi jarénh anh§jrja & kuma né hwyr
té né hpa ha kupy né mé ixpé ho kato né mé ixkax a o xa. Né a kot amnhi jarénh anhyrja
né kam kapér né kam:

—Kwa na Pahihti. Ri d amnhijarénh anhjr két né. Mo kot két mé ri axtem né 4 anhipéx
ané? Ané.

23 Hamri nhiim kuma né hwyr apkjé né omu né kam:

—Tk. Te apé Satanasti kapér pyrak o na ka 3 inhma akapér ané. Kot kaj 3 akapér ané
hamri né ixk6t apa hkét né. Tirtlim kdm hpram xa hkét na @ mé kot inhipéx anhjr kaxyw
kéna. Ta ka Tirtlim jamaxpér o ajamaxpér két né amnhi jamaxpér o & inhma akapér ané.
Te apé ixpé axamnar xwynh pyrak o amnhi nhipéx. Ané.

Jejus krajaja kot tanhma amnhi nhipéx to ha mé harénh
Makre 8.34-9.1; Rukre 9.23-27; Juaw 12.24-26; mdanén Rdman 15.1; Wam Korit 10.23-24;
Karatas 5.24; Piripos 2.4; Wam Pétre 4.1; Apokarip 2.10, 12.11

24Nhiim pre 4 Jejus Simaw Pétre ma kapér ané hamri né hpanha mé ixpé hkét ixpa ho
ixpa xwynh piitd mé inhma kapér né mé inhma:

—E kot kaj mé ixkét amnhi xunhwyr & amnhi jaré hamri né maanén amnhi jarénh o:
“Jejus kép inhd Pahihti jakama kot paj kapér kot pix ma amnhi nhipéx raha ho ri ixpa.
Kwér ixkwyjaja tanhma ha inhipéx hto.” Anhyr o amnbh jaré.

25 —Koja mé ixtd mé atox pi ry tanhma mé atd hto ka ty. T4 nom koja akaxwynh ma
ixwyr apir kuré kumréx. Hamri ka ixkuri atir tim né amex raha né apa ho apa. Nom kot
kaj mé jar atir pram x3aj ixkaga hamri né inho kri hwyr axapir két né.

26 —_Né& koja méhd hikukréx rax gryk a Tirtiim kaga. Ta nhyrma ty hamri né amnhi két
hikukréx 6 hpyr né o mér két né. Koja tee ri kuwy hwyr mdr pymaj amnhi né hikukréx
rax o amnhi panhd amnhirer pram kapry. Tanhma koja amnhi to né Tirtim ma amnhire
né ma 6 kri hwyr api? Koja & amnhi nhipéx anh§jr két né.

27 —N@ ixpé Tirtlim kot mé& awyr inhménh xwynh kot paj nhjrma kaxkwa rtim akupyn
mé awyr wry nhiim Tirtim kapér o mé wryk xwynhjaja man ixkét wry. Hamri pa inhd
Papaj nhy ha ixte mé piitd tanhma mé kot amnhi nhipéx to hd mé omunh xa hkot
ahpynha tanhma mé harénh to. 28 am hamri na pa & mé ama amnhi jarénh ané. Kot
paj nhyrma akupyn ixte mé ato amnhiptar kaxyw man mé awyr wry. Ta kot kaj mé
akwyjaja akupyn ixwryyta kukama tokyx ixte tanhma ixte amnhi nhipéx to ha ixpumu.
Ané.

17

Jejus kot hixét prék nhimok @ hird kamda am @ harénh
Makre 9.2-13; Rukre 9.28-36; mddnén Sikiin Pétre 1.16-18

1T4 nhiim seméanja hapéx nhiim Jejus ma nhyri hixét prék wyr md. Né kaxyw Simaw
Pétre né Xiakre né Xiakre htd Juawja nhiim ma amnhi kot wa mé o m3. Nhiim wa mé mé
né hixét prék 4 api né himék a kuhé. ZHamri nhlim Jejus xep ra axtem né xa. Axtem hkuk
nhird htyx né xa. Te myyti nhira htyx pyrak. Né é haka htyx kumréx. 3 Hamri nhlim xep
ja wa kaxkwa riim hwyr wry né kuri kam kapér o xa. Mojes mé Erisja wa nhiim hwyr wry
né kuri xa. Tirtlim amnepém amnhi wyr wa ho apir ta wa akupyn wry né Jejus ma kapér
o xa. *Hamri nhiim Jejus kot mé mdr xwynhjaja wa mé omu nhiim Simaw Pétre tanhma
hamaxpér to né Jejus wyr té né kam:

—Kwa Pahihti. Na am hamri na pu mé amné md. Kwa pu mé kritpém jar axkamé né
tokyx panojarét két né. Pa mé ama pd nhirdnh o axkrunépxi né hipéx. Ama ho nhipéx
né Mojes ma ho nhipéx né Eris ma hd nhipéx ka mé kama akri. E kwa pa mé ama ho ané
na?

Anhyr o kdm kapér. Nom amnhi krd hkét 3 kapér ané. > Himri né korma 3 kam kapér
anhyr rdm nhiim ra kakra jaka htyxja wry né wa mé hkunor pa nhiim wa mé kama kuhé.
Nhiim kakrad kama Tirtiim mé kam kapér né mé kam:

—E ota Ixkra xa. Inhma hapé ho inhma hapé. E kér ka mé kapér mar tyx raha ho ri
apa. Ané.

¢ Hamri nhim mé tee ri kuma né kdm ma htyx né umaj pikap rérék né htu myrpé
hikw§. 7 Hamri nhiim Jejus mé hwyr té né mé ha thkra jaxwy né mé kam:

—E mé kanhma akuhé né ama ma hkét né. Ané.

8 Hamri nhim mé kuma né kanhma rit né Jejus pix pumu nhiim ahte xa nhiim kuri wa
am xwynhta wa ra ma akupym api. * Hamri nhiim mé korma akupym hixét nhimék riim
mé ixwyr wryk o mé nhiim Jejus mé kam:

—E kér ka mé ham ate mémoj pumunh xwynhta korma nham mé kam harénh két né.
Kot paj nhjrma ty né akupym ixtir ka mé ri korma mé kam ja ha ijarénh o ri apa. Ané.

10 Hamri nhiim mé korma akupyn mé ixwyr wryk o mé nhlim mé Jejus ma:

—Kwa mé inhma mémoj jaré. Na htem Tirtlim kapér tiim o mé ijahkre xwynhjaja mé
inhma: “Eris kumréx koja Tirtlim mé pahwyr kumé nhiim Krisja korma hapu ha wry.”
Ané. Na htem d mé inhma war ajarénh ané. T4 ka ra wry nom korma akukama Erisja
wryk két. Ané.

1 Hamri nhiim mé kam:

—Na dm hamri na prem a wa ijarénh ané. Na pre ra ixkukama te Eris kot amnhi nhipéx
pyrak xwynhta té né ixkutép mé kam ijarénh o pa. 12 Ta nom nhiim mé ja hd omunh két
né. Na prem axtem né kdm hpram xa hkoét tanhma hipéx to né kupi. T4 koja mé nhjrma
d hipéx anh§r pyrak o inhipéx. Ané.

13 Hamri nhim mé ra hpri hd kuma né axpén ma:

—Kwa Judw Paxis pimraata na 2 mé pama harénh ané. Tapxipix na pre te Eris kot
amnhi nhipéx pyrak o amnhi nhipéx o pa. T4 tim na mé pama haré. Ané.

Jejus kot méhd hkra né mékarémnuti kator 4 harénh
Makre 9.14-29; Rukre 9.37-43

14 T3 nhiim mé ra akupym ahpar ma man mé ixwyr hpéx o md nhim mé ohtd rax né
Jejus kutép kuhé. Himri nhiim méhd myja mé omu né mé kuta té né mé hkaxpa né Jejus
kutd hkon kra ho tém né nhy né hkra ho kuwy né kam:

15 —Pa Jejus. Kwa inhma ixkra kama axukapri né. Na hte mékaromnutija xatd tanhma
ixpé ho nhiim hte ¥ hd mra né ror6k né toha kuwy kama rérok né tsha gox kam mran
mrd né ixpé homnuj tyx né. 16 T2 pa akdt mé pa ho mé pa xwynhjé hwyr o t&€ nom nhiim
mé kot inhma ho mex kaxyw tee ri tanhma ho hkapry. Kwa xa kot kaj akupym inhma ho
mex na? Ané.

17Hamri nhiim kuma né mé ixte hkot ixpa ho ixpa xwynhjé ma kapér né mé inhma:

—Héxta waa né. Ra mé ate ixte Tirtim nhy ha mé ho mex 4 ixpumunh o ixkét apa
ryy htd korma ixpyra né & mé hipéx anhyjr két né. Na korma mé kaxyw Tirtlim kot mé
ajamaxpér tyx két jakama na ka mé tee mé ho mex kaxyw. Ané.

Hamri né myta ma kam:

—E amné ixwyr akrata o té pa omu. Ané.

18 Hamri nhiim kuma né hwyr o té nhiim omu né né mékardmnutija kator nhiim
akupym mex kuré kumréx. 19 Himri pa mé ixte Jejus kot ixpa ho ixpa xwynhjaja ja ha
omu mé hkax 3 amnhi ta hkukja né kam:

—Kwa na pa mé axwakre kama tee ri né hanor pram kapry. Kwa mon pa mé apyra né
né hanor nhiim kator né ma htém két né? Ané.

20-21 Hamri nhiim mé inhma:

—Na korma mé ate mé kaxyw Tirtiim kot ajamaxpér tyx két. Nom kot ka mé kaxyw
hkét ajamaxpér tyx hamri né hkét amnhi nhipéx kukwak ri mémoj ta awy nhiim mé ama
né mé ate mémoj ta axahwyr xa hkdt mé ama tanhma mémoj nhipéx to. Te mé ate pi
hpar miij ma akapér né kam: “Kwa amnhi jaré né ma té né gb xujanar kim man mro.”
Anh§jr nhiim kot amar né amar xa hkét & amnhi nhipéx anhjr kuré kumréx pyrak. Ja
pyra né kot kaj mé amnhi kaxyw Tirtiim k6t ajamaxpér tyx kukwak ri mémoj ta awy
nhiim mé ama né mé ama mémoj tanhma ho ry mé ama mémoj gé. Ané.

Jejus kot htyk kukamd amnhi jarénh d harénh
Makre 9.30-32; Rukre 9.43-45
22-23T3 hamri pa mé Jejus kot ma mo né nhyri pika pé Garirej kama korma ixpa. Hamri
nhiim Jejus axte amnhi kukama mé inhma tanhma htyk & amnhi jarénh to né mé inhma:
—Na koja mé tokyx mé kam ixtd amyné nhiim mé ixpi. Mé kot ixpir t kot paj ixtyk &
apkati axkrunépxi nhlim Tirtlim akupym ixto ixtir. Ané.
Hamri pa mé tee ri 4 kot amnhi jarénh anhyjrja 8 kuma né ixkapri htyx kumréx.
Jejus kot Tirtdm nhorkwy hwyr ar
Roman 13.5-7; Wam Korit 10.32-11.1
24 T4 pa mé Jejus kot ma md né ra Kapanati hwyr p6j. Himri nhiim mé kot Tirtlim ma
amnhi jarénh xa ha ixkre ho mex kaxyw mé kép kaxpore hkwy jamynh xwynhjaja mé
ixpumu né mé ixwyr mra né Simaw Pétre ma kam:
—Pa. Kwa xa na hte mé ajahkre xwynhja mé pahpé hkwyjé pyra né Tirtlim ma amnhi
jarénh xa ha ixkre ho mex kaxyw kaxpore hkwy nhor két né na? Ané.
25 Hamri nhiim mé kuma né mé kam:
—Ty kot mé kam or o pa kéna. Ané.
Hamri né ma mé ixkot té né mé ixkdt méhd nhorkwy hwyr axa. Hamri né kot Jejus
ma mé harénh ma ta nhlim ra hamaxpér a omu né kumréx kam kapér né kam:
—Kwa inhma mémoj jaré Simaw Pétre. Xa na hte pahi hkrajaja 6 papaj ma kaxpore
hkwy nhér o pana? Xa na hte am hkra hkét xwynh pixjaja kim hkwy nhér o pa? Ané.
26 Hamri nhim kuma né kam:
—Na mé kép hkra hkét xwynh pixjaja na hte kdm 6r o pa. Ané.
Hamri nhiim Jejus kam:
—Ty. Na am hdmri na ka ja jaré. Na hte pahi hkrajaja & papaj ma kaxpore nhor két né.
Mé kép hkra kéna. T2 ixpé Tirtlim Kra jakama mo kaxyw kot pa két drkw§ hwyr inhgjéx

kaxyw kam kaxpore hkwy g6? 27 T4 nom kot paj or két nhiim kaxpore hkwy jamynh
xwynhjaja tee ri ja hd ixpumu né axpén ma ixte amnhi tomnuj xwynh 3 ijaré. Jakama e
ma génhma té né tep 6 kanhé. Hamri né ho api né apy né hakwa jakjé né kama kaxpore
htyxre pumu. N& apy né man o té né pahpanha kaxpore jamynh xwynhta ma agd. Ané.

Nhiim pre 3 Jejus Simaw Pétre ma kard ané nhiim kuma né ma hwyr té né kot kam
kard xa hkot 4 amnhi nhipéx ané.

18

Mé kot amnbhi to riinh xwynhjé jarénh
Makre 9.33-37; Rukre 9.46-48; mddanén Piripos 2.3-7; Wam Pétre 3.4, 5.5-6

1T mé ixte Jejus kot ixpa ho ixpa xwynhjaja amnhi kukama ijamaxpér né amnhf ta
Jejus kukja né kam:

—Kwa mé inhma mémoj jaré Pahihti. Nhjrma mé ixpé pahi né anhihkd ha mé ho
amnhiptar o ri ixpata & mé ixto kot paj we mé ho amnhiptar rax o ixkwyjé jakre? Ané.

2Hamri nhiim mé inhma né amnhi wyr méhprire hd ma hpa ho apé nhiim hwyr té né
mé ixkuri xa. 3 Himri nhiim Jejus omu né ha mé inhma:

—E mé inhma. Kér ka mé apé pahi pyrak o tanhma amnhi jarénh to ho ri apa hkét né.
Am te amari ri mé apa pyrak o amnhi nhipéx. Te méhprire kot amnhi nhipéx pyrak. Kot
kaj mé a amnhi nhipéx anhyr o apa hkét hamri né nhjrma inhihkd ha mé ho amnhiptar
két né. 4Jakama kot kaj mé ama nhjrma inhihké ha mé ho amnhiptar o apa hpram. Ha
kot kaj mé te méhprire kot amnhi nhipéx pyra né ama amnhi to riinh pram két né apa.

5 —NEé kér ka mé apé pahi kot amnhi nhipéx pyrak o tanhma amnhi jarénh to ho apa
hkét né. Am te amari ri mé apa pyrak o amnhi nhipéx. Jao nhjri méhprijé hé pumu né
kama axukapri né kam mémoj tanhma ho ry kim mémoj gd. Hamri né te pa ate tanhma
ixto mex to pyrak o amnhi nhipéx. Kot kaj mé a amnhi nhipéx anh§jr o apa hamri nhiim
Tirtlim ja hd mé apumu né mé ate amnbhi to riinh két ta mé ate amnhi to riinh xwynh a
mé ajaré. E kot kaj mé ama amnhi to riinh pram ha kot kaj mé & amnhi nhipéx anhjr o
ri apa. Ane.

MEé kot amnhi tomnuj xwynhjé hkukama mé harénh

6 Nhiim Jejus ari mé inhma méhpri jaré né mé inhma:

—Né méhprire na htem amnhi kaxyw ixkét hamaxpér o pa. Ta koja méhs inhné
tanhma mé kam kapér to. Mé kot tanhma amnhi tomnuj to hpram xaj tanhma mé kam
kapér to ho pa. Himri nhiim mé kuma né mé kapér xa hkét tanhma amnhi tomnuj to.
Ha koja Tirtlim ja hd omu hamri né kot inhné tanhma kam kapér to xwynhta pumu né
homnuj tyx né. Te mé kot méhd pynénh né mut 4 kén pyti hd nhdr né ma o htém né gb
xupym kam ménh pyrak o hipéx. Te ho ja pyrak no am homnuj tyx o hakre.

7—Né koja méhd inhné tanhma mé kot ixk6t amnhi xunhwyr xwynhjé hé ma kapér to.
Kot tanhma amnhi tomnuj to hpram xaj tanhma kam kapér to. Ry kot ixkaga hpram xaj
tanhma kam kapér to. Himri nhiim kuma né mar xa hkét ixkapér kwym tanhma amnhi
tomnuj to. Ta koja Tirtlimja ja hd omu né maanén kot inhné kép amnar xwynhta pumu
né a inhné kam kapér anhjrja myrapé homnuj tyx kumréx.

8-9 —E kwa mé okora. Kot kaj mé anhihkra ho tanhma amnhi tomnuj to ry apar o
tanhma amnhi tomnuj to. Ha kér ka mé axte & amnhi nhipéx anhjr pymaj te mé ate
amnhi pé krahyr né ménh pyrak o amnhi nhipéx né axte & amnhi tomnuj anh§jr két né.
Ry ka mé ano ho mémoj punuj pumu. Ha kér ka kdm ajamaxpér pix o apa pymaj te mé ate
amnhi pé ano katdk né kaxar né ménh pyrak o amnhi nhipéx né nham arit kuré kumréx.
Kér ka mé d amnhi nhipéx anhyjr o ri apa. Hamri né nhjrma ty né ma Tirtlim nho kri
hwyr api. No kot ka mé ari akuta ano né ari akutd apar né ari akutd anhihkra raha ri apa
htad ho amnhi tomnuj o apa. Hamri né nhjrma ty né ate amnhi tomnuj myrapé ma mé
kot amnhi xa htyx kama hamak tiim xa hwyr ma mé.

10-11 —Ng kér ka mé méhprirejé kama axukapri rdhad ho apa. Na hte kaxkwa kama
Tirtlim kapér o mé wryk xwynh kwyjaja Tirtlim ma mé hamar mex o pa. T4 koja mého
tanhma kép hd hto nhiim mé ha omu né ma té né Tirtiim ma harénh kuré kumréx. Ané.

owéhti pikunor jarénh
Rukre 15.3-7

12Nhiim Jejus ari mé inhma kapér né mé inhma:

—E pa mé ama awjaré ka mé ixujarénh ma. Na koja mého my hkrit 6wéhti xoht6 né.
Né apkati mé ma hamar o pa. Himri nhiim pyxire né tanhma amnhf to né kép akunok.
Kwy kaga né ma nhjh§m ahte té né kép akunok. Himri nhim mytita ma akupym o mor
kaxyw hkwy ho pikuprénh pa hamri né tee ri hkwy kaéx a pikunor xwynhta japér nom
nhyjri omunh két né. Hamri né tee ri hkukama hamaxpér né ma hkwy ho mé né nhyjri
kure. Kutép apkur kaxyw nhyri kure hamri né ma akupjm pikunor xwynhta japér o té.
13 Hamri né hapér ryy né nhyri hwyr kato né omu né hkinh né. Hamri né kutu né ma
akupym o té. Na hte pikunor két xwynhjé nhy ha hkinh ta pikunor xwynhta ma kato
né hkinh tyx né. Krit xohtd htd nom dm kdm ho pixi né ho hpikunor pram két. A mé
ujarénh kot anhyr. 14]Ja pyra né Tirtlim kam méhd pyxi né nhjrma ma kuwy wyr mor
pram két kumréx. M€ piitd mé kot hk6t amnhi xunhwyrja na kdm hpram. Ané.

Jejus kit mé pahtdjé ho kot mé pahtomnuj jarénh

15 Nhiim Jejus ari mé inhma kapér né mé inhma:

—Né ja. Koja ixkdt mé atd ry mé atdx tanhma atomnuj to. Ha kér ka ma hwyr té né
kot tanhma anhipéx to ha amnhi t3 kdm akapér. Nom kér ka mé nham méhoé ma harénh
két né. Am tanhma kot ato xwynhta pix wyr t& né kumé war axpén ma akapér né war
axpén ma. Nhiim ama né akupym tam anhipéx ha kér ka akupym te ixkot kép atd ry atdox
pyrak o ka wa axpén nhipéx né axte jam ajamaxpér két né. 1 Nom koja ama né am ama
ry tanhma ato hkét 3 amnhi jarénh japér. Ha kér ka ma akupym té né akupym amnhi két
Kris kot atd ry atox o axkrut ry mé ho axkrunépxi né amnhi két hwyr mé o mra ké mé
axpén ta war ama. Amnepém Tirtiim kapér 4 kaga htiim kot ja jarénh o:

Kér ka mé at6 tanhma axpén nhipéx to. Himri né ha axpén ma akapér kaxyw né amnhi
kot akwyjé ho axkrut ry ho axkrunépxi né akupym hwyr mé o mra ké mé axpén
ta war ama. Ane.

—A Tirttim kapér 4 kaga htiim kot ja jarénh kot anhyr. 17 Jakama kér ka mé& amnhi kot
akupym kot tanhma ato xwynhta wyr mé o mra ké mé atd kuma. Hamri nhiim ari mé
kam kot tanhma3 ato hkét 4 amnhi jaré ka tee ri amnhi t3 omu né ikrésti hwyr té né Kris
kwy ha mé pikupronh xwynhjé ma haré. Ké mé ama hamri né ja ha axte kot tanhma ato
xwynhta ma kapér. Nhiim mé mar két né ari kot tanhma ato hkét & amnhi jaré ka mé
amnhi né hanor kuré kumréx. Hamri né te kép Kris kot mé atd ry mé atox két pyrak o
hipéx.

18 —_N& koja mého ixkdt amnhi xam né Inhipééxa Tirtiim kot ri amnhi nhipéx o pa.
Ka mé ja hda omu né inhy ha tanhma kam akapér to né kam: “E ra ate Jejus kot amnhi
xam jakama kot kaj nhjrma Tirtiim mé wa kuri amex kumréx né atir tlim né apa ho
apa.” Anhjr o kdm akapér. Nom mé kot ixk6t amnhi xunhwyr két xwynhjaja ka mé a mé
kam akapér anhyr két né. Am inhj ha mé kam: “No mé kajaja mé ate Jejus kot amnhi
xunhwyr két jakama kot kaj mé Tirtiim mé Krata wa kuri atir tiim né amex né apa hkét
né.” Ané. Kér ka mé inhy ha a ahpynha tanhma mé kam akapér to ho apa ané.

19-20 —N@ kot kaj mé Tirtlim ma amnhi jarénh kaxyw te axkrutre ry axkrunépxire hta
axpén wyr akuprd nom mé kapxipixjaja apikuprénh két né. Kot paj mé akaéx d mé
anhihkd ha mé amar o xa. M€ ate ano ho ixpumunh két t3 pa wa mé anhihké ha mé
amar o xa. Jakama kot kaj mé axpén wyr akuprd né mémoj ta Tirtliim wy nhiim kaxkwa
kama ja hd mé ama. N& mé ate ha axahwyr xwynhta nhiim mé ama tanhma ho. Kér ka
mé 3 ixkamnar rom axamnhix amnhi to Inhipééxa hwyr ané. Ané.

Nhiim pre 4 Jejus mé inhma kapér ané.

M@ pahte tanhma axpén nhipéx to ha mé pama karo
Matéwre 6.14-15; Rukre 17.3-4; mdanén Epes 4.32; Korosé 3.13

21 T3 nhiim Simaw Pétre Jejus wyr t€ né mémoj ta hkukja né kam:

—Kwa inhma mémoj jaré Pahihti. Xa koja akot ixto ry ixtdx tanhma inhipéx to pa
amnhi t3 omu né am omu né amnhi td tanhma ho hkét né. Nhiim axte tanhma ixto né
axte tanhma ixto ho 6 ti pa 4m amnhi td omu né amnhi ta tanhma ho hkét né. Am ho
ijjamakétkati né axte kdm ijamaxpér két né. A amnhi ta hipéx anhyr o 7 nhiim ja ama
mex né na? Ané.

22Hamri nhiim kam:

—Na kot kaj a2 amnhi ta hipéx anh§jr o 7 pix két né. Koja mého xata tanhma ato rdha
né ka amnhi td omu né ajaxwyja amnhi ta xatd tanhma ho hkét né. Am amnhi td omu
né am omu né tam hipéx raha ho ri apa. Mamri ho anhyr o apa rdha né aa jam anhiirer
két né.

23 —F kot paj ixpri hd mé ama tanhma ja jarénh to ka mé inhma. Tirtlim na hte xata
mé ate tanhm3 amnhi tomnuj to hd mé apumu né mé ané rénh o pa. Te kot pahi kot &
hkwyjé nhipéx anhyr pyrak. Koja mé 6 pahija kim mé apénh xwynhjaja kot kép kaxpore
ho ipresta hd mé omunh kaxyw nhy. 24 Himri nhiim mé hwyr ja ho té né kutd am. Ra
kot kép hikaxpore ho ipresta rax xwynhja. 2> T4 no am aa akupym kam or két né ra kép
ho hapéx pa. Himri nhiim pahija tee ri amnhi ta omu né hkwyjé ma ha amyné né mé
kam: “E. M& ma o té né hprd né hkrajaja né 6rkwy né hikukréx méroha ho wéné hpa né
hpanha kaxpore py né man inhma o té. Kot ixpé ixkaxpore ho ipresta né akupym inhma
or két myrapé.” Ané.

26 —Hamri nhiim kot ho ipresta xwynhta tee ri amnhi ta kuma né kuta hkdnkra ho
nhy né amnhi to hwyr kam hihtyx né kam: “Kwa na ri ixto anh§jr két né pahihti. Ixkama
axukapri né hkét wehe. Na kot paj akupym ama kugd kdm ga.” Ané.

27 —Hamri nhim amnhi ta kuma né kdm hkapri né. Hamri né kam: “Tde. Na kot paj a
anhipéx anhyjr két né. Kot paj anhd kot kaxonh pa né kumé ka mamri ma ajamakétkati
né axamnhix apa.” Ané. 28 Nhiim 4 kdm kapér ané nhiim kuma né hkinh né. Hamri né
ma té né kato né ixkre kapem p6risti hé pumu. Na pre ra kép kaxpore hkwy ho grire
né ho ipresta nhiim kato né omu. Himri né hwyr té né amnhi kinha dkre ha kumy né
kam: “Kwa tokyx akupym ate ixpé kaxpore ho ipresta panha inhma ags.” Ané. 29 Himri
nhiim tee ri amnhi td omu né ra ham kot pahi kutd amnhi nhipéxta pyra né kuta hkénkra
ho nhy né kdm: “Kwa na. Kwa ri ixto anhjr két né. Na kot paj hpanha ama kugd. Kwa
ixkama axukapri né hkét wehe.” 30 Anhjr ta nom nhiim kuma né am kuma né ha amyné.
Ha hkwyjé mad amyné né mé kam: “E mé ma jahti ho t&é né haxa. Koja kot ixpé kaxpore
ho ipresta panha inhma kugd né ri korma kato né ri amnhi pumu.” Ané. Hamri nhiim
mé kuma né ma o té né haxa.

31 —Hamri nhiim hkwyjaja tee ri mar o kuhé nhiim mé kép ja omnuj né nhiim mé pahi
hwyr agjé né kdm haré. 32 Hamri nhiim tee ri harénh ma né kama gryk tyx né akupym
amnhi wyr hd kar6é nhiim akupym hwyr axa nhiim kdm: “Tk. Kwa na ka pre amnhi
tomnuj tyx né. Ate amnhi to ixwyr nhiim inhma akapri né ixte anhd kdt kaxénh né
ménbh t3 33 ka amnhi kinha anhiéta kama axukapri hkét né ri 4 hipéx ané.” Ané. 34Hamri
né kama gryk né ha 6 poristi ma amyné nhiim mé ma o té né haxa. Mé kot mé hagjénh
xa ha ixkre kama apkati mé tanhma mé kot hipéx to kaxyw nhiim mé kam ha amyné.
Tanhma mé kot hipéx to rdhd nhiim kot akupym kaxpore raxta nhér par né ri korma
kator kaxyw nhiim m& ma o tén haxa. A mé ujarénh kot anhjr. Ané.

35 Nhiim pre 3 Jejus mé ixte hkot ixpa ho ixpa xwynhjé ma kapér ané. Hamri né mé
inhma:

—Ja pyra né koja ixkdt mé atd ry mé atdx tanhma mé atomnuj to ka mé amnhi t omu
né am omu né ho ajamakétkati kuré kumréx né axte kdm ajamaxpér két né. Te pahi kot
méhd nhd k&t kaxdnh par né axte kim hamaxpér kééta pyrak. No kot kaj mé a amnhi
nhipéx anhjr két nhiim kaxkwa kama inho Papaj ja hd mé apumu né te ho pahi tee ri kot

amnhi tomnuj xwynhta kot amnhi nhipéx 4 omunh né ha amnénh nhlim mé kot apkati
mé tanhma omnuj tota pyrak o mé anhipéx. Ané.

19

Jejus kot mé pahte axpén kaga né mé pahkuré
Matéwre 5.31-32; Makre 10.1-12; Rukre 16.18; madnén Wam Korit 7.10-16

1T4 nhiim Jejus mé inhma kapér pa né mé inhma ané pa mé ixroha Garirej rtim ixkato
né pyhti pé Jotdw ha ré né hpanha ihkjé ha ri ixpa. Pika pé Jutej kama. 2 Himri nhiim
mé ohtd né Jejus pumu né man mé ixwyr mra nhiim mé omu né mé kam akupym mé
a xwynhjé ho mex. 3 Hamri nhlim Parijew nhd xwynh kwyjaja hwyr mra. Héx rom kot
kama hamak né tanhma ho kapér punuj to kaxyw hwyr mra né kam:

—Pa? Kwa mé inhma mémoj jaré. Tanhma na pre amnepém finat Mojesja mé pahte
mé pahprd kaga hd mé panhigétjé ma kard hto? Xa kot mé pahpré pahkwym ri tanhma
amnhi nhipéx to pu mé hkaga nhiim ja Tirtliim ma mex né na? Ané.

4Hamri nhiim mé kam:

—Na na ka mé apri ha Mojes kot tanhma ja jarénh to mar mex két né. Ja kot anhyjr két.
Amnepém mémoj piitd hkrax kdm na pre Tirtiim my né nija wa hipéx. Axpén kaxyw wa
hipéx. 5Hamri né wa hkukama tanhma wa kot amnhi nhipéx to hd wa haré né wa harénh
o:

Koja mémyjaja hprd kaxyw hamri né gryk a katorxa mé hipééxa wa hkaga né am hpro
kot pix ma pa ho pa. Te wa tipxi né ri wa pa pyrak o amnhi nhipéx. Ané.

—Na pre d@ Mojes Tirtlim nhy hd mé kam ja jarénh ané. ¢ Jakama koja te wa tipxi né ri
wa pa pyrak o axpén nhipéx o pa. Tirtlim tdm kot axpén ma wa &r kéna kot két wa axtem
né ri htyx ri hamaxpér né axpén kaga. Ané.

7Hamri nhiim mé kuma né kam:

—Ty. Nom finat Mojes na pre mé pakukama mé panhigétjé ma 2 ja ha kar6 ané né mé
kam:

Kot kaj mé aprd kaga kaxyw hamri né ra kép apré hkét a ha kaga nhipéx né kdm agé né
amnhi né hano ké ma té.

—Anhyr o na pre mé kam ha kard. T4 ka na ka mé ixte axpén kaga hkét 4 mé inhma
kard. Ané.

8 Himri nhiim mé kuma né mé kam:

—Ty no am mé kam Tirtlim kapér k6t amnhi nhipéx pram két jakama na pre & mé kam
jajarénh ané. No amnepém mémoj piitd hkrax kdm na prem a amnhi nhipéx anh§jr o pa
hkét né. 2 Jakama kér ka mé aprd kaga hkét né apa. Kot kaj mé hkaga né hpanha nham
méhd ho aprd nhlim Tirtlim noo ma te ate wam apré kama nham apré nyw o amnhikati
pyrak. Tirtlim pé ja omnuj tyx né. Ry koja mého hprd kaga ka hpanha ho apré nhiim
Tirtiim noo ma te ate wam mjén pé ho amnhikati pyrak. Ja maanén Tirtiim pé omnuj
tyx né. Ané.

Nhiim pre 3 Parijew nhd xwynhjé ma kapér ané. 19 Hamri pa mé ixte hkdt ixpa ho ixpa
xwynhjaja 3 kapér anhyjrja 4 kuma né kam:

—Xa na hte mé& mjén ra kdm mé hprd hkinh két ta hkaga hkét né ari hkét pa ho pa
nhiim hte Tirtim ma ja mex né na? Jakama kwa xa kot paj mé nhjrma ixpré kaga pymaj
ixprd hkét kumréx né ixpa ho ixpa nhiim ja mé inhma mex né na? Ané.

1 Hamri nhiim mé inhma:

—Na dm hamri na ka mé ja jaré. No mé ate harénhja na mé piitd mé kim mex két. Koja
Tirtim tdm ama aprd hkét 3 ajaré ka ri aprd hkét né ahte ajamakétkati né ri apa. 12Na
htem piitd hpro né pa hkét né.

Na hte kama tanhma mé kute xwynhjaja korma hprire ri tanhma kute myrapé kam hpro
hpram két né pa.

Né kamd tanhma mé ho myrapé nhiim mé hkuré hkét né hpro hkét né pa.

Né kama mé kdm Tirtliim ma tanhma amnhi to ho pa pix pram xaj kdm hpré hpram két
né pa.

Ta kot kaj mé jajé pyra né & amnhi nhipéx anhjr pram né ri kam né apré hkét né apa.
Ané.

Jejus kot amnhi né méhprijé janor két 4 harénh

Makre 10.13-16; Rukre 18.15-17

13 T4 nhlim [jaew kwyjaja Jejus pumu né hwyr mé hkrarejé jamy né mé o mra. Kot mé
ha thkra jaxwyr né mé ho Tirtiim wyr kaxyw hwyr mé o mra. Himri pa mé ixte hkét
ixpa ho ixpa xwynhjaja tee ri mé omu né tanhma né mé kam ixkapér to né mé kam:

—Tk. Mo kaxyw na ka mé Jejus wyr mé o mra? Kormd mé raxre kénd. Kwa mé ma
akupym mé o mra na? Ané.

14 Hamri nhlim Jejus mé inhma né mé inhma:

—Kwa na mé ri inhné méhprijé kuré hkét né. Kwar mé mamri ixwyr mé o mra. Ané.

Hamri né amnhi wyr mé mé kam hpa ho apé nhiim mé hwyr mé o mra nhim mé kuri
kuhé nhiim mé omu né mé ha mé inhma:

—E mé jarejé pumu. Na htem hamakétkati né hkinh né ri pa. Né mé kdm amnhi to
riinh pram két né. T4 Tirtlim kot mé kot amnhi nhipéx o mé pa xwynhjaja te mé kot jajé
pyraa né kdm amnhi to rlinh pram két né pa. Ané.

15Hamri né mé ha thkra jaxwy né mé ho Tirtiim wy hdmri né mé inhma ané pa mé ma
axte mé kurtim mo.

Kaxpore riinh xwynh jarénh
Makre 10.17-22; Rukre 18.18-23; mdaanén Roman 3.19-20; Wam Ximotre 6.6; Xiakre 2.10

16 T3 nhiim Ijaew 0ja Jejus wyr té né kam:

—Pa mé ijahkre xwynh? Kwa inhma mémoj jaré. Tanhma kot pa nhjrma Tirtlim ri
ixtir tiim né ixpa ho ixpa kaxyw amnhi nhipéx to wehe? Ané.

17Hamri nhim kam:

—Tk. Ra Tirtlim kot nhjrma mé atir tiim né apa kaxyw mémoj ta mé ama kard nhiim
ate mar mex kéna kot ka két ri axte ja ha ixkukja. Na Tirtlimja mex o mex jakama kot kaj
ama kuri atir tiim né apa hpram ha kot kaj kapér k6t amnhi nhipéx no ri apa. Ané.

18 Hamri nhlim kam:

—No nhy kapér kot kot paj amnhi nhipéx o ri ixpa wehe? Ané.

Hamri nhiim kam:

—Na pre mé ama mémoj ta kard ho:

Kér ka mé axpén par két né.

Né& nhdm mé hprd ho amnhikati hkét né.

Né mé kép axahkinh két né.

Né tanhma mé ho axéx to hkét né.

19 N& anhipééxa mé akatorxa wa ha apijaam né wa ho mex pé wa kutd anojarét o ri

apa.
Né& ama akwyjé ha ma ho te ka ama amnhi ta ma pyrak o mé hipéx. Jao tim mé& hipéx
o ri apa.

E kot kaj ama nhjrma Tirtlim kuri atir tim né apa hpram ha kér ka d amnhi nhipéx anhyr
oriapa. Ané.

20 Hamri nhiim kuma né kam:

—Ku nhiim. Ra 4 ixte amnhi nhipéx anhjr o ri ixpa kénad. Nom te korma ixtir tim né
ixpa kaxyw ixte tdm két pyrak. Kwa axte inhma mémoj jaré na? Ané.

21Hamri nhiim kam:

—Na korma mémoj pyxi né arik. Na ka ama akukréx rax pram tyx o ama Tirtlim pram
jakre. Jakama ma akupym té né akukréx rax o wéné hpa né hpanha kaxpore jamy né ma
mé kép amrakati xwynhjé ma dr pa. Hamri né ri akupyn ixwyr t& né ri ixkot apa ho apa.
Ané.

22 Hamri nhim kuma né tee ri amnhi kukama hamaxpér. Kdm hikukréx rax japé né
kam kama thkra karo hpram két né. Hamri né tee ri Jejus kot 4 kdm ha kard anh§jrja ma
nhiim ja kép omnuj né nhiim ma akupym htém kuré kumréx. 23 Himri nhiim Jejus tee ri
omu né mé inhma:

—Héxta waa né. Koja mé hikukréx rlinh xwynhjaja oht6 né kim mé hikukréx japé xaj
Tirtiim mé wa ixri htir tiim né pa ho pa hkét né. Wa ixte amnhi nhipéxja mé kép hihtyx.
24 Mé kdam hikukréx riinh ma thkra karo hpram két raha tee ri kam Tirtim két amnhi
nhipéx pram kapry. Te ho mého kot menh kagd ha hkre né kam kago katdk pram két
rdaha kdm guhkrax kam ar pram kapryta pyrak. Ané.

Nhiim pre 4 Jejus mé inhma kapér ané. 25 Himri pa mé kuma né tee ri amnhi kukama
ijjamaxpér né kam:

—Kwa mé ixpiitd mé inhma mé ixkukréx japé kéna. Jakamai xa kot paj mé ixpiitad
nhjrma war ari ixtir tlim né ixpa ho ixpa hkét né na? Ané.

26 Hamri nhiim mé inhma:

—Na kot kaj mé amnhi kra hk6t mé& ama mé akukréx japéja ma anhiirer két né. Am
Tirtlim pix na hte ja kaxyw tanhma mé akra hto ka mé ama akukréx japé hkét né. Jao ra
mé apé Tirtlim mé wa ixri atir tim né mé apa ho mé apa ma xwynh. Ané.

27Hamri nhiim Simaw Pétre kam:

—Kwa no we mé pajaja Pahihti? Na pa prem agryk 3 mémoj piitd hkaga hpa né akét
ixpa ho ixpa. Jakama kot paj mé nhjrma war ari ixtir tfim né ixpa ho ixpa na? Ané.

28 Hamri nhiim kuma né mé ixpiitd mé inhma:

—Ty. Kot paj nhjrma mémoj piitd ho nyw pa hamri né ixte mé ho amnhiptar o ixkri
xa maati kama nhy né mé piitd mé kot tanhma amnhi nhipéx to hd mé omunh xa hkét
tanhma mé harénh to. Ta mé kajaja mé ate ixkdt apa ho apa xwynhjaja kot kaj mé inhma
Ijaew kot amnhi nhipéx & mé omunh xa hkét ahpynha tanhma inhma mé harénh to. Mé
mex 4 mé haré ry mé mex két @ mé haré. Kot kaj mé a inhma mé harénh ané. Am hamri
na pa mé ama ixkapér ané.

29 —Né ka mé at6 inhma tanhma amnhi nhipéx to ho apa kaxyw akwyjé re né mainhma
mémoj to anhjr o ri apa. Tanhman anhorkwy ry atd ry atox re. Ry aprd né akrajé re.
Ry akatorxa mé anhipééxa war are. Ry akukréx piitd rer pa hdmri né ma mé piitd mé
kam ixkapér o mé ahkre ho ri mé hkét apa. Ha kot paj mé apumu né mé ato mex rax né.
Hamri ka mé ma mé hkét apa né mé kam ixkapér jarénh o apa nhiim mé kot mé amar
xwynh kwyjaja mé ama né kdm mé akinh né. Né ra mé ate akwyjé rer par ta mé tamjaja
te mé apé mé hkra ry mé htoé ry mé htdx pyrak o mé anhipéx né mé ato mex o pa. Hamri
ka mé nhjrma ty né ma Tirtiim mé wa inhd kri hwyr api né wa ixkuri amex kumréx né
atir tlim né apa ho apa. 3 Nom kwa kér ka mé amnhi t4 ja ma né amnbh to riinh xwynh
d amnhi kamnhix két né. Jar mé kot amnhi to riinh & amnhf to jarkrar xwynhjaja koja
mé nhjrma amnhi to hkryre ha amnhi pumu. No jar mé kot amnhi to hkryre xwynh a
amnhi jarénh xwynhjaja koja mé nhjrma amnhi to riinh 2 amnhi pumu. Ané.

20

Jejus kot nhjrma hkrajé ho mex 4 harénh
Roman 9.14-16

1Nhilim Jejus ari mé ixte hkot ixpa ho ixpa xwynhjé ma awjaré né mé inhma:

—NEé kot paj nhjrma tanhma mé ato mex to. Te ixpé hpur nhé don kot amnhi nhipéx
pyrak o mé anhipéx. Koja pur nhd dénja ihpur kdm mémo x6 ra hka hpa nhiim omu
hamri né kaxyw mé apénh xwynhjé japér kaxyw ma gam té. N& gap xa né mé kam akir
nhiim mé ha akuprd. 2Hamri nhiim mé kdm: “E. Kot kaj mé jardha inhma ixpur kam apé.
Kot kaj mé inhma axapénh o amykry pa hpanha mé kot apkati pixi hd mé apénh panha
mé kam amnhirer xaja kot mé ama amnhire.” Ané hamri nhiim mé kuma né kam: “Tée.
Na kot paj mé ama apé.” Ané nhlim pur wyr mé kuré nhiim mé ma kdm apénh ma mra.

3 —T4 nhiim ari kyx ma myt té nhiim pur nhd don akupym gam té nhiim mé hkwyja
ari kuhé. 4 Nhiim tee ri mé omu né mé kam: “Kwa mon ka mé axapénh két né ari akuhé?
E. Mé ma wamtajé hkdt mra né inhma apé pa hpanha mé ama amnhirer mex né.” Ané.
5 Hamri nhiim mé kuma né ma mé hkét mra. T4 nhiim ra myt kaxkwa nhipdk ri ajét
nhiim hpur nhé dénja ma hkwyjé ho ané né. Ké axte mé hkoét jajé jano nhiim mé ma mé



Matéwre 20:6 56 Matéwre 20:20

hkét mra. T4 nhlim ra myt ahpanh grire nhiim ma akupym kéwe gam té né ma mé ho
ané né axte mé hkot jajé ré.

6 —Ta nhiim ra myt grire nhiim ma akupym kéwe gam té né jajé pumu nhiim ké wem
ari gap kuhé. Hamri nhiim tee ri mé omu né mé kam: “Kwa mon ka mé axapénh két né
atyx gap akuhé ho akuhé&?” Ané. 7 Hamri nhiim mé kdm: “Na méhd kot mé inhma mé
ixapénh 4 kardre hd.” Ané. Hamri nhiim mé kam: “Tde. M& ma mé hkét ixpur wyr mra
né inhma man apé.” Ané hamri nhiim mé kuma né ma hkwyjé hkdt mra.

8 —Ta nhlim ra kamat. Hamri nhiim hpur nhé dénja kdm apénh xwynhjé krahtim
wyr té né kam: “E. Ma mé hwyr té né mé kam ané ké mé apénh kaga né man akét mra ka
inhma mé kam amnhire. Nom kér ka hapu hd mé mér xwynhjé kumréx ma amnhire né
wam mé mor xwynhjé ho hapu né mé kdm amnhire.” Ané. Himri nhiim kam: “Tde. Na
kot paj mé ho ané.” Ané.  Hamri né 4 mé kam amnhirer ané. Hapu hd mé mrar xwynhjé
kumréx ma amnhire. Te mé kot kwyhta apénh o amykry pyrak o nhiim hpanha mé kam
amnbhire. 1 Himri nhiim wam mé mrar xwynhjaja ja hd mé omu né hkinh né. Hamri né
htyx hamaxpér o: “Na kot paj xep kaxpore jamynh rax o mé hakre. Ixapénh rax o ixte
mé hakrenh kéna.” Anhyr ta no nhiim mé piita mé kdm amnhirer o axpén pyrak. Ra pur
nho don kot kdm ha kard xa hkét. 12 Himri nhiim mé hamy né tee ri hkre kama omu né
we ra hpur nhé donja kama gryk né. 12 Hamri né hwyr mra né kdm: “Kwa jajaja na mé
ama apénh o ore pyxi né. No két mé pajaja na pa mé kwyhta ixapénh rax o kamat. Arigro
htyx kam ixapénh o ixdm o ixta kamat ta ka pér am mé inhma amnhirer o axpén pyrak.
Kwa na ka mé ixtomnuj né.” Ané. 13 Hamri nhiim mé kuma né mé kam: “Tk. Na na pa mé
atomnuj két né. Na pa kwyhta tanhma mé ama amnhirer to xa jaré ka mé inhma nhiim ja
mé ama mex né ka mé ma hwyr axapénh ma mra. 14 Kwa mé akaxpore jamy né ma mra.
Am pa inhma hpram xa hkét na pa @ mé ama amnhirer ang. 15 Ixkaxpore jakama kot paj
nham inhma mého ma 6r pram xa hkét kam kugs. Td ka mé & mé ha ixkama agryk ané.
E mé akaxporeja my né ma mra.” Ané. Nhiim 4 hpur nhd dén mé kam kapér ané. A mé
ujarénh kot anhyjr. Ané.

16 Nhiim pre 2 Jejus mé inhma ujarénh ané né mé inhma:

—Ja pyra né wam mé ate ixkdét amnhi xunhwyr xwynhjaja né hapu ha mé kot korma
ixkdt amnhi xunhwyr ma xwynhjaja kot paj nhjrma mé apiitd mé ato mex kumréx o
axpén pyrak. Ané.

Jejus kot htyk kukama amnhi jarénh
Makre 10.32-34; Rukre 18.31-34

17Ta nhlim Jejus mé inhma ané pa mé ixrohd ma Jerujaré hwyr mé. Mé ohtdjé hkot
md. Hamri nhiim Jejus mé ixpé 12jé ma ané né mé ixkwyjé hkax 2 mé inhma kapér kaxyw
ahte hapu ha mé ixto md. 18 Himri né mé inhma amnhi kukama tanhma amnhi jarénh
to né mé inhma:

—E na pu mé ra Jerujaré hwyr mé. Kama koja mé pahkwyjaja inhipéx kati né. Koja
mé patre krahtlimjé mé Mojes kapér o mé ahkre xwynhjé nhihkram ijaxa nhiim mé kot
ixpir kaxyw ixtd amyné. 1° Koja mé kam ixkuré xwynhjaja ixpyné né Rom nho xwynhjé
nhd poristijé hwyr ixto t&€ né mé kam tanhma ixto héx to. Hamri nhiim mé kuma né mé
mar xa hkdt tanhma inhipéx to. Nhiim mé hkwyjaja ixtd hpér o axké né ixta akunha
nhiim mé hkwyjaja ixto kapér punuj né tanhma ijapry hto né ixtak. Hamri né ma ixto
té né pi kahpa ha inhd né ixpi. A koja mé inhipéx ané. Nom kot paj ixtyk 3 ixtd apkati
axkrunépxi nhlim Tirtlim akupym ixto ixtir. Ané.

Xiakre mé Judw wa katorxa kot wa ho Jejus wyr 4 harénh
Makre 10.35-45; mdanén Ro6man 12.3, 12.10, 12.16; Epes 4.2; Piripos 2.3-8; Xiakre 4.6;
Wam Pétre 5.3
20 T3 nhiim Jepetew proja amnhi kot Jejus wyr hkra Xiakre mé Judwja wa o té. Kot wa
ho Jejus wyr kaxyw hwyr wa o té. Mé ixpyra né wa kot Jejus kot pa ho pa xwynhjé ho

na pre wa nhliim wa katorxaja Jejus wyr wa o té. Hamri né kutd hkdnkra ho tém né nhy
2 nhiim kam:

—Pa mo na? Ané.

Hamri nhiim kam:

—Ma ixkrata na pa ixte wa ho awyr kaxyw awyr wa o té. Xé kot kaj nhjrma ate mé piita
mé ho amnhiptar kaxyw nhy nhiim ixkrata wa akuta anhijé né wa kép anho kéwenat6
né akutd anhijé né wa ato nhy. Ja prdm xaj na pa @ wa ho awyr ané. Ané.

22 Hamri nhiim kuma né Xiakre mé Juaw wa omu né wa kam:

—Na na war akatorxaja htyx d war ato ixwyr ané. Koja mé tokyx ixpi kot paj amnhi
xa htyx kdm ijamak kam ty. T4 xa koja mé ixpyra né d war anhipéx ané ka wa ixpyra né
amnhi xa htyx kama ajamak rax kdm ty na? Ané.

Hamri nhiim wa kam:

—Ty. Na kot pa wa ijaxwyja ané né apyra né amnhi xa htyx kam ijamak kam ty. Ané.

23 Hamri nhiim wa kam:

—Na am hamri na ka wa amnhi jaré. War ate ixpyra né ixk6t amnhi xa htyx kidm
ajamak kam atyk ma kéna. T4 nom war akatorxa kot war ato ixwyrta 4 kot paj tanhma
war ama né hkét né. Két inhd Papaj tam koja ixkaxyw méha japér nhiim inhihké ha nhy.
No pa kot paj amnhi kaxyw méhg jarénh két né.

Anhyr o wa kdm kapér. 24 Hamri pa mé ixte wa urak né Jejus kot ixpa ho ixpa xwynhjaja
wa katorxa kot @ wa ho Jejus wyr anhyrja d kuma né wa kama inhgryk né. Himri né axpén
m3 ixkapér o:

—Tk. Na koja Judw mé Xiakre wa nhjrma kép & kéwenatd né mé pahto amnhiptar két
kumréx. Ané.

25 Nhiim Jejus mé inhma né amnhi wyr mé ixpiitd mé inhma hpa ho apé né mé inhma:

—E mé amné ixwyr axkamé pa mé amé awjaré man. Ané.

Hamri pa mé hwyr axkamé nhiim mé inhma:

—E mé inhma. Na hte Ijaew két xwynhjé nhé pahijaja & amnhi nhipéx anhjr o ri pa
né amarf hkri xa kama hkri ho hkri. ahpumunh tyx jakama amari ixkre hkre jakry kama
hkri ho hkri né kam mé apénh xwynhjé pix ma mémo mé apénh i kard. Na htem 2
amnhi nhipéx anhyr o hkri. Né mé kot mex a harénh kaxyw tanhma mé ho mex to ho
pa. 2627 T4 no mé kajaja. Kér ka mé& ho mé urak két né. Am te amari ri mé apa pyrak o
axpén nhipéx o ri apa. Né te mé apé mé kiam axapénh xwynh pyrak o amnhi nhipéx o
ri mé hkot apa. No kér ka mé ho amnhiptar ma ajamaxpér o ri apa hkét né. 28 M€ ate
mémoj ta pa ixkutd anojarét ho apa kaxyw na pa pre mé awyr ixwryk két né. Ixte amari
mémoj to mé kamjaja mé akuta inhnojarét o ixpa kaxyw na pa pre mé awyr wry. Né mé
ate ixkét amnhi xunhwyr xwynhjé né ixtyk kaxyw na pa pre wry. Ané.

Jejus kot no hkre xwynh wa ho mex a harénh
Matéwre 9.27-31; Makre 10.46-52; Rukre 18.35-43
29Ta pamé Jejus kdt korma Jerujaré hwyr ra Jeriko htép o mé. Hamri né kuriim ixkaton
md nhiim mé oht6 né mé ixk6t mra. 30 Nhlim pry nhihkjé ha no hkre xwynh wa ahwyr
o hkri xwynhja wa amnhi wyr mé inhmrar mar o nhy. Mé ohtd6 né Jejus kot mé mrar
xwynhjé mrar ma né mé kam:
—Kwa mo na? Mémoj wyr na ka mé axohtd né mra? Ané.
Hamri nhiim mé wa kam:
—Na Jejus pé Najare nhd xwynhta kot na pa mé mra. Ané.
Hamri nhiim wa mé kuma hamri né kax pé Jejus ma kapér né kam:
—Pa Pahihti? E apé mé inhd Pahihti mex na ka. Te apé amnepém anhigét pahihti
Tawita pyrak. Jakama kwa wa ixkama axukapri né akupym wa ixto mex. Ané.
31Hamri nhiim Jejus kot mé mdr xwynhjaja wa kuma né wa kam:
—Tk. Kwa war akapér két né nhy na. Ané.
Ta no nhiim wa am mé kuma né xata amnhi to kuwy. Kax pé amnhi to kuwy. 32 Hamri
nhiim Jejus wa kuma né xa né wa omu né wa kam:
—Pa mo na? Tanhma kot pa wa ato? Ané.

33 Hamri nhiim wa kam:
—Na akup§m wa inhma wa ixrit mex pram. Ané.

34 Hamri nhiim kdm wa hkapri né wa no htok nhiim wa akupym rit mex kuré kumréx.
Hamri né rit mex & amnhi pumu né hkinh tyx né ma Jejus kot hkwyjé hkét mé.

21

Jejus kot Jerujaré hwyr ar 4 harénh
Makre 11.1-11; Rukre 19.28-40; Juaw 12.12-19

1 T3 nhlim Jejus korma Jerujaré hwyr korma mé. Pa mé hkot md né ra Petake hwyr
ixahtép o md. Hixét pé Oriwéhti kahti ri na pre krija xa. Jakama pa mé wa hwyr ixahtép
o md nhlim Jejus mé ixte hkdt ixpa ho ixpa xwynhjé wa ho axkrut né amnhi kukama wa
kumé. ZNé wa kam:

—E wa ma kri milj wyr mé ixkukama wa té. N& wa hwyr axa né nhjri juménre mé
hkra wa kdm & né wa am xwynh wa omu hamri né kim é xa hp6t né man akupyn amné
hamé wa o té. 3 Koja méhd ja ha war apumu né ha tanhma war ama kapér to ka wa kam a
ijarénh ané né kam: “Na mé panho Pahihti na hi kard pa wa hwyr t&.” Anhjr o wa kim
ijaré. Hamri nhiim war ama né war ama or kuré kumréx. E wa ma hwyr té. Ané.

4 Tirtlim kapér a kaga htiim ra kot ja kukama harénh. Na pre ra Tirtiim nhy ha kapér
xwynhjé hd ja jaré né ha kaga ho:

5 Pa Jerujaré nho xwynhjaja. Kwa mé tee ri amnhi kukama ajamaxpér ho ama ma hkét
né. Ota mé anhd pahi nywta ra juménre hd nhj né mé awyr hpox o té. Te kot
amnbhi to grire xwynh pyrak o amnhi nhipéx né té.

¢ Anh§jr o kot hkukama harénh jakama nhiim Jejus amnhi kukama ja wa kumé hamri

nhiim wa ma hwyr htém kuré kumréx. 7 Né krita wyr pdj nhiim Jejus kot wa kdm harénh

xa hkét nhiim wa juménreta pumu. Hamri né hamé wa kiam & xa hpdt né ma Jejus wyr
wa o té. Hamri né kaxyw amnhi x& hkwy hkwry né kam ho juménre nywta kd kahty. Né

kam ho htyx né o xa nhlim Jejus hd nhj né ha ma. 8 Korma Jerujaré hwyr hixét d apir o

md. Nhiim mé kot omunh o kuhé xwynhjaja hkinh né ma hkukama pry ho mex kaxyw

amnhi x& hkwyptyr ho mé. N& p6 hkwy jaka né utyr o mé. ° Nhiim mé hkwyjaja Jejus

kukama mra nhim mé hkwyjaja hapu ha hkdt mra. Né piita kax pé Tirtim mex o mex 4

harénh o hkdt md né harénh o: B
Ota Tirtlim kot mé pahwyr ménh xwynhta ra p6j. Am hamri na mé pahwyr wry. Ja na

mex kumréx. Kép mé panhd Pahihti mex na. Am hamri na pre Tirtiim mé pahwyr

kumé. Tirtim mex kumréx. Am mex o mex.
Anhjr o Jejus kot Jerujaré hwyr harénh o mé. Kot mé ho amnhiptar kuré kumréx a

hkamnhix jakama hkinh né hkdt 4 harénh anhjr o md. 19Hamri nhiim kri nhd xwynhjaja
tee ri mé kuma né axpén ma:

—Kwa méhd na we hp6x o md nhiim mé 4 hkdt harénh anhjr o ma? Ané.

1 Hamri nhiim Jejus két mé mrar xwynhjaja mé kuma né mé kam:

—Na Tirtlim nhy ha kapér jarénh xwynh pé Jejus na. Kép Garirej kama kri pé Najare
nhd xwynhta na. Ané.

Jejus kot Tirtiim nhorkwy hwyr ar 3 harénh
Makre 11.15-19; Rukre 19.45-48; Juaw 2.13-22
12-13 T3 hamri nhlim Jejus Jerujaré wyr axa né juménre riim wry né ma Tirtim ma
amnhi jarénh xa ha ixkre hwyr té né axa. Hamri né tee ri mé kot tanhma ixkre kama
amnhi nhipéx to hd mé omunh o xa. Nhiim mé axtem né moéx né dwéhti né tuuti ho
wéné ho kuhé. M€ kot haproér né Tirtlim ma amnhi jarénh kaxyw kam hpar né 6r kaxyw
mé kam ho wéné ho kuhé. Nom axtem né mé kam ha ohtd rax kdm mé kam ho wéné.
Hamri nhiim Jejus mé hwyr axa né tee ri mé omu nhiim ja kép omnuj tyx kumréx. Hamri
nhiim mé& hwyr té né mé kot kaxpore ho pinhpanh xwynhjé pé mé & mésti rénh pa. Né
mé kot tuuti ho wéné xwynhjé pé hkri xa hkujate né rénh pa. Himri né mé kam:
—Tk. Kwa Tirtlim kapér a kaga htlim kot ixkreja jarénh kot:

Inhdrkwyja 4m mé ate inhma amnhi jarénh xa ha ixkre pix kaxyw na.
Anhj§r o kot harénh ta ka mé axtem né kama a amnhi nhipéx ané. E kwa mé ajap6x tokyx
ané. Ané.

Hamri né mé kator pa nhiim mé ma hapéx. 1# Himri nhiim mé no hkre xwynhjaja né
mé hyk o mé pa xwynhjaja mra né agjé né Jejus kutd kuhé nhiim mé omu né akupym mé
ho mex. 1516 Himri nhiim méhpri hkwyjaja hwyr mra né kuri kim mex o mex a gre né
kam grer o:

Amex kumréx Pahihti.

Tirtiim na pre mé ixwyr amé.

Kot kaj te anhigét Tawi pyra né mé ixto amnhiptar o apa.

Anhjr o kdm grer o kuhé. Hamri nhlim patre krahtlim mé Tirtlim kapér tiim o mé ahkre
ho mé pa xwynhjaja tee ri & mé grer anhyr 4 mé kuma. Né tee ri Jejus kot mé no hkre
xwynhjé mé mé hyk o mé pa xwynhjé ho mex @ omunh o kuhé né gryk né Jejus wyr té
né kam:

—Kwa na méhprijaja mé grer kim 2 ajarénh ané ka mé mar két né? Mé grerja mexti
ha. Ané.

Hamri nhiim mé kam:

—Ty ixte mé mar kéna. Tirtlim kdm hpram xa hkét na mé a inhma inhmex o inhmex
d ixta grer ané. Tirtlim kapér 2 kaga htlim kot & mé hkukama harénh kot anhjr. Mé
harénh kot:

Koja méhprijaja Pahihti ma mex o mex & grer o kuhé.
Anhyr o kot mé hkukama harénh kéna. Td man ka mé korma kama harénh két jakama
na ka mé ja jarénh mar két né. Kwar mé mamri a inhmex 4 grer ané.

17 Anhyr o mé kam kapér hamri né mé inhma ané pa mé ixkreta rlim ijap6j né ma
akupym Petdn wyr mra né kama amnhim hikra.

Jejus kot mémo hpar ma kapér a harénh
Makre 11.12-14; mddnén Xiakre 1.6

18 T4 nhiim kwyhtd nhiim Jejus kanhma nhy né mé inhma ané pa mé ixroha ma
akupym Jerujaré hwyr mra. Hamri né korma mé nhiim Jejus pry kahti ri ra kdm pram
né. 19 Hamri né mémo pi pé fikéhti jarénhja pumu né kot & hkwy rénh né hkrér kaxyw
hwyr mat. Himri né tee ri 6 japér nhiim 6 hkét né am ho hpix harir. Himri nhim tee ri
omu né kam:

—E kot kaj axte axd hkét kumréx.

Anhyrja o nhlim gra par kuré kumréx. 20Hamri pa mé ixte hkot ixpa ho ixpa xwynhjaja
omu neé Jejus ma:

—Koky§. Kwa tanhma na we amnhi nhipéx to né gra kuré kumréx? Ané.

21 Nhiim mé inhma:

—Na kot kaj mé ixpyra né fikéhti kot tanhma amnhi nhipéx to kaxyw Tirtim ma
ajamaxpér tyx né nhiim ama hpram xa hkét ama tanhma hipéx to. Nom kér ka mé
ajamaxpér kati ho tee ri hkukama ajamaxpér két né. Am kaxyw Tirttim két ajamaxpér
tyx né nhiim mé ama tanhma mémoj nhipéx to. Am hamri na pa mé ama ja jaré. No am
ja pix két. Kot kaj mé maanén hixét miij ma akapér né kam: “E anhjr xata riim akato né
ma té né gb rax kam mrd.” Ané nhiim amar xa hkoét & amnhi nhipéx ané.

22 —N@ kot kaj mé mémoj ta Tirtim wy né kaxyw kdm ajamaxpér tyx kim ha awy
nhiim ama mémoj pram xwynhta g3. Ané.

Méhd nhy ha Jejus kot mé ahkre ha harénh
Makre 11.27-33; Rukre 20.1-8
23 Nhiim arigro hd ha nhlim Jejus kéwe axte Tirtiim ma amnhi jarénh xa ha ixkreja
wyr axa né kama mé ahkre ho nhy. Mé kdm tanhma mé kot amnhi nhipéx to né nhjrma
Tirtlim mé wa kuri htir tfim né pa kaxyw tanhma mé kam kapér to ho nhy. Hamri nhim
ljaew krahtlimjé mé mé & patre krahtiimjaja hdmri hwyr mra né héx rom mémoj ta
hkukja né kam:

—Kwa mé inhma amnhf jaré. Méhd nhy ha na ka hte 8 amnhi nhipéx anhjr o apa? Na
ka hte akupym mé ho mex o apa né tanhma meé ahkre hto ho apa. Xa amnhi kra hkét na
ka hte 3 amnhi nhipéx ané na? Ané.

24Hamri nhiim mé kam:

—Na kot pa ixkumréx mémoj ta mé akukja. Ka mé inhma né tanhma inhma harénh to
pa ri korma mé ama amnhf jaré. 2>-26 Finat Judw Paxis 4 kot paj mé akukja. Mého nhy ha
na pre hte mé hkra kumrar o pa? Xa amnhi krd hkét na? Xa Tirtiim nhy ha? E mé atd
inhma ja jaré. Ané.

Hamri nhiim mé kuma né tee ri kot tanhma kuta kdm harénh to hkukama hamaxpér
pé axpén pumunh o kuhé né axpén ma:

—Kwa tanhma kot puj wem kam ja jarénh to? Or mé kot mar o kuhé xwynhjaja na
htem kép Tirtlim nhy ha kapér jarénh xwynh 3 haré. T4 kot puj mé kam kot amnhi kra
hkét kot mé hkra kumrar 4 haré nhiim mé tee ri mé pama né mé pakama gryk tyx né. Né
mé paxéx rom 4 mé pahte kdm pakapér anhjr & mé pahpumu né kén o mé pahtak o mé
panhimex. No kot puj mé kdm Tirtiim nhy ha kot mé hkra kumrar 3 haré hamri nhiim
mé pama: “Kwa 4 kot anh§jr kéna na ka prem kapér ma né hkot ajamaxpér két né?” Ané.
Jakama kot puj mé ja pymaj tanhma kdm harénh to hkét né. Kot puj mé am kam aa te
mé pahte ja jarénh mar két pyrak o haré. Ané.

Mé kot tanhma Jejus ma né nhiim kot ta panha tanhma mé kam né pymaj nhiim mé
tee ri kdm tanhma né hpram kapry o kuhé. 27 Himri né kam:

—Konén. Mé ixte méhd nhy ha kapér o pa hd omunhre ha. Ané.

Hamri nhiim mé kuma né mé kam:

—Tk. Tde kot pa xep ijaxwyja mé ama tanhma amnhi jarénh to hkét né. ljaxwyja ixte
méhd nhy ha 3 ixte amnhi nhipéx anhyr o ri ixpa hd amnhi pumunhre ha. Ané.

Mé&hd my mé hkra wa pijakrut & wa harénh
Matéwre 7.21-23; Rukre 7.29-30

28 Hamri nhim Jejus axte ljaew krdhtfimjé mé mé & patre krahtlimjé ma kapér né
mémoj ta kuxi né tanhma mé kam ujarénh to né mé kam:

—E pa mé ama awjaré ka mé inhma. Koja méhd hkra my haméxkrut. Hamri né hkra
kot waja ma tanhma kapér to né kam: “E kér ka jaraha ma té né inhma pur kam apé.”
Ané. 29 Hamri nhiim kuma né pur ma htém kaga né hitét né. Tad no dm ha ahtiimre
né tanhma hamaxpér to hamri né ma hwyr té né kama apénh o xa. 30 Himri nhiim wa
hipééxaja hpanha hkra kot hapu hwyr té né ma kam kapér ané né kim: “E kér ka ajaxwyja
atd hkot té né wa inhma apé.” Ané nhlim kuma né kam: “Tde. Na kot paj ma té.” Anhyr
ta no dm héta kinha htém két né.

31 —jakama e. Nhy hkra na pre hipééxa kapér ma né hkét amnhi nhipéx né kapér
nhirdp am két né? Xa kot waja na? Xa kot haputa? E mé atd tanhma inhma wa harénh
to. Ané.

Hamri nhiim mé kuma né kam:

—Na kot wata. Kot wata na hitdt td tanhma hamaxpér to né ma té né kam apé. Ané.

Hamri nhiim mé kam:

—Ty dm hamri na ka haré. No mé kajaja te mé ate hkra kot haputa kot amnhi nhipéx
pyrak. M@ ate Tirtlim kapér kot amnhi nhipéx o apa hd amnhi jarénh ta hkwym ri amnhi
nhipéx o apa. Te mé ate kot hapu kot hipééxa ma apénh a amnhi jarénh ta kam apénh
kééta pyrak. No két mé kot amnhi tomnuj o mé pa xwynh kwyjaja na mé arom Tirtlim
kapér ma né hkdt amnhi nhipéx. Jao ra tim amnhi nhipéx o pa. Jakama mé arom ma
kaxkwa hwyr pa kaxyw ra tdim né. Am hamri na pa mé ama ixkapér. 32 Na ka mé finat
Juaw Paxis 4 ixkukja. Judw Paxisja na pre hte mé ate tim amnhi nhipéx 2 mé ama karé
ho pa. T4 no ka mé dm ama né am ama né aa kapér kot amnhi nhipéx két né. Nom mé
kot amnhi tomnuj o mé pa xwynh kwyjaja mé arom kuma né Tirtiim k6t amnhi nhipéx.
Ka mé ja hd mé omu né am mé omu né mé urak né & amnhi nhipéx anhyjr két né. Ané.

Mé apénh punu xwynhjé jarénh
Makre 12.1-12; Rukre 20.9-18

33 Nhiim Jejus ari [jaew krahtlimjé mé mé & patre krahtlimjé ma kapér. Né mé kot
tanhma hipéx to hkukama mé kam tanhma amnhi jarénh to. No am amnhi t kuxi né
mé kam awjaré né mé kam:

—Koja méhd mé kot kdm pur kdm apénh kaxyw hkwyjé ma karé nhiim mé ma hwyr
mra né kama mémo hy hkre né hkre pa. Himri nhiim hpur nhé dén nhjhym nojarét né
kdm mé apénh xwynhjé ma tanhma hpur jarénh to né mé kam: “E or ixpur nd. Ké kama
mémoj ka hpa ka mé mamri kama axujamynh pa né ho axkjé. Né ixkutép inhma inhd
jaxwy né mamri anhd tanhma ho hpram xa hkét tanhma ho.”

—Anhyr o mé kam kapér hamri né ma nhyhym ma. 34 Ta nhiim ra pur kdm mémoj
hka pa nom nhiim hpur nhé dén ari kri ho kama ha ujahkre ho ri pa hta kuri kim apénh
xwynhjé ho axkrunépxi né akupym mé hwyr mé kuré. Mé kot mé kam hkwy nhér nhiim
mé ma kot kdm o mdr kaxyw nhiim ma mé hwyr mé kuré. 35> Nhiim mé ma hwyr ma.
M3 né ra hwyr p6j nhiim mé amnhi wyr mé omu né axtem né mé homnuj né. Né mé
uné né ja tak né ja pi né hoja nhiim mé kén o htak hamri né amnhi né wa hano nhiim
wa ma akupym § kama m4. 3¢ Hamri nhiim mé 6 patrawja tee ri wa omu né hamaxpér o:
“Kwa na na mé ixpé inhma mé apénh xwynhjé homnuj tyx né. Na kot paj axte mé hwyr
mé hkwyjé ré. Nom hpanha mé ho ohtd né mé kuré. Ké mé ohtd né mé hwyr mé né ta
inhma inh6 hkwy jamy né man ixwyr o mo.”

—Anhyr o hamaxpér hamri né mé hwyr jajé ré nhiim mé ma akupym mé hwyr ma.
Nhiim mé amnhi wyr mé ohtd ha né ma mé ho ané né mé hipéx kati né nhiim mé y kama
ma 0 patrawja wyr akupym md. 37 Himri nhiim tee ri mé omu né hamaxpér o: “Héxta
waa né. Tanhmai kot paj amnhi nhipéx to? Na kot paj pér mé hwyr ixkraja man mé.
Inhm3 hapé htyx t3 kot paj mé hwyr kumé ké ma mé hwyr mé. Hamri nhiim mé kép
ixkra ha omu né tanhma ixpé ho hkét né. Né ta inhma kam inhoja kwy g3.” Ané.

—Hamri né mé hwyr kumé nhiim ma mé. 38 T2 hamri ra mé hwyr hpéx o mé nhiim mé
amym amnhi wyr omu né kép hkra hd omu né axtem né ha axpén ma amyné né axpén
ma: “E onéj hpur nhé don krata té. Koja nhjrma 6 papaj myr pé amnhim hpur a pykata
pyta né ho 6. Jakama kwa pu mé hpir kuré kumréx né kép hpur ho arik né ho panhé. E
tokyj pu mé kupi ri.” Ané.

39 —Hamri nhiim ra té né mé hwyr p6j nhiim mé uné né hpur né ho kato né ma ho ané
né kupi. A mé ujarénh kot anhyr. Ané.

40 Nhiim pre 4 Jejus mé kam ujarénh ané. Himri né ha mé hkukja né mé kam:

—E koja pur nhé dénja hkra jarénh ma hamri né tdm mé hwyr mé hamri né tanhma
mé hipéx to wehe? Ané.

41Hamri nhiim mé kam:

—Na koja ma akupym mé hwyr mé hamri né mé homnuj tyx né mé himex pa. Himri
né hpanha nham hpur & mémojjé ré nhlim mé ta katat kot kam apénh o pa. Ané.

42Hamri nhiim Jejus mé kam:

—Ty dm hdmri na ka & mé harénh ané. Kot mé ho anhjr ma tam kéna. Man ka prem
ra Tirtlim kapér a kaga htiim kot tanhma3 ja jarénh toja ma? Harénh kot:

Mé kot kén o amnhim &rkwy nhipéx kaxyw né kén maati pumu né htyx omnuj a
hkamnhix né hkagata. Mé kot hkaga hta nhlim Tirtiim mé kurom mex o kot kén
piitd hakrenh par & omunh kuré kumréx. Tirtlim kot kén maati mex 3 harénh
xwynhta mé pama mex o mex.

A Tirtlim kapér 3 kaga htiim kot ja jarénh kot anhyr. 43Ja pyra né na pre ra Tirtiim amnhi

kaxyw mé apé ljaew xunhwy. M€ apé hkra né hkét mé ate amnhi nhipéx kaxyw amnhi

kaxyw mé axunhwy. T4 ka mé axtem né hkaga. Te mé kot kén maati pumunh né mex két

a hkamnhix né hkagata pyrak. Jakama koja mé apanha ljaew két xwynh kwyjé xunhwy

nhiim mé arom hkét amnhi nhipéx mex o pa. Jao ra mé kép hkra né. Ané.

44Nhiim pre & Jejus mé kam te kép kén maati pyrak o mé kam amnhijarénh ané. Hamri
né axte amnhi ta kuxi né mé kam axte kén jarénh pyrak a amnhi jaré né mé kam:

—Na kot kaj mé atd ixkaga hamri né te méhd htyx htém né kén pumunh két né ha
hték né tém pyrak o amnhi nhipéx. Jao ixkutd amnhi xdm. Ry ka tanhma ajamaxpér to
né ixkaga nhlim te kén maati kot anhipy tém né ax6m par pyrak o anhipéx ka mé amex
két kumréx. Ané.

45 Nhiim pre & mé kdm ujarénh kim mé harénh ané. Himri nhiim patre krahttimjé mé
Parijew nhd xwynhjaja tee ri amnhi ta kuma 46 nhiim ja mé kép omnuj tyx jakama nhtim
mé kdm unénh né haxar pram né. No mé am amnhi td kim mé kot mar o kuhé xwynhjé
puma né. Mé kurom Jejus kép Tirtliim nhy ha kapér xwynh d hkamnhix jakama nhiim
mé kam mé uma né. Hamri né korma tanhma ho hkét né.

22

Pahi kot hkra hprd kaxyw hkwyjé hwyr a harénh
Rukre 14.15-24; mdanén Wam Korit 6.9-11; Epes 5.5-6; Apokarip 19.7-8

1-2T3 nhlim Jejus axte mé kdm awjaré. ljaew kot Tirtiim kaga ha mé kam ha kuxi né
awjaré né mé kam:

—E pamé ama ahpynha mé kot Tirtlim kapér mar né tanhma amnhi nhipéx to xwynhjé
jaré ka mé inhma. Te mé kot pahihti kot hkra hpré kaxyw nhim kot amnhi wyr hkwyjé
hwyr nhiim mé kot harénh mar né ahpynha tanhma amnhi nhipéx to xwynhjaja kot
amnhi nhipéx pyrak. Koja pahihtija hkra ha hkinh né ha apkur mex kaxyw amnhi wyr
hkwyjé ha kard. 3 Himri nhiim kdm mé apénh xwynhjaja ra kot amnhi wyr mé ha kard
xwynhjé hwyr mra né mé kam nojarét nhiim mé kuma né am mé kuma né axtem né mé
kép hitdt né. Himri nhiim mé tee ri mé kuma né akupym té né pahihti ma mé haré.

4 —Hamri nhlim tee ri amnhi ta mé harénh ma né hpanha mé hwyr axtem kam apénh
xwynh kwyjé ré nhiim mé ma mé hwyr mra né mé kdm: “Pa. E kwa mé tokyx. Nara
pahihti mé akutép més nhipéx pa. Na mé mox kwy hpa né ho ar mex né. Né mé akutép
mémoj nhipéx par jakama e kwa mé tokyx na.” Ané. >a mé kam kapér anhjr ta nhiim mé
kuma né am mé kuma né ma ahpynha nhyhym mra. Nhiim ja ma apénh ma mra nhim
jama ihpur kdm apénh ma ma té nhlim ja ma nhyhjym mémo to wéné ho té. ¢ Nhiim mé
hkwyjaja mé kam ujarénh xwynhjé pyné né mé htak o mé kupa.

7 —Hamri nhlim pahihtija mé harénh ma né ahkuré né. Hamri né mé hwyr poristi
hkwy ré nhiim mé ma mé hwyr mra né mé uné né mé kupa né mé 6 kri ha hpék pa.
8 Haimri nhiim pahihti kim mé apénh xwynh kwyjé ma kam: “Kwa ra ixte mé kutép méd
mex kwy xunhwyr td nhiim mé ixwyr mrar két né. Ixtyx ho mé mex & mé hkamnhix né
amnhi wyr mé ha kard no mé mex két. Mé kot mé ixkutd apkur ma tam két. o E kwa mé
ma kri hkot axtem mé hkwyjé japér o mra. Né nhjri méhé pumu né kdm awjaré ké man
ixwyr té né ixkra ha hkinh né mé ixkuta apku. Mé 4 mé kdm axujarénh o amrar ané.”
Ané.

10 —Hamri nhiim mé kuma né ma mé hapér o mra né mé piitd mé kdm anhyjr o mra.
Nhiim mé kuma né wam tajé rom ma mé hkét mrar kuré kumréx, Mé kot amnhi to mex
xwynhjaja né mé kot amnhi tomnuj xwynhjaja hamri piitd ma mé hkét mra. Hamri né
ixkreja wyr mra né hwyr gjéx kaxyw nhim mé kdm mé é mex gb nhiim mé hagjé hamri
né korma mé apkur xa ha ixkre hwyr agjé né ho nyt pa. 1 Himri nhiim pahihtija mé
hwyr axa né mé piitd mé omu. Nhiim ja pixi né axtem né hkwyjé hkinha mé kot kam é
mex nhdrja jaxar két rahad axa né apkur o nhy. 2Hamri nhiim tee ri ja hd omu né hwyr
té né kam: “Pa. Tk. Kwa na htem ixkrem gjéx kaxyw né mé kot mé kam mé é mex nhor
jagjé né ri korma hwyr agjé né apku. Td mon ka akwyjé hkinha haxar kaga? Kwa na
htem a amnhi nhipéx anh§jr két né.” Anhjr o kdm kapér nom nhim kuma né am kuma
né tanhma kutd kam né hkét né. Am htyx apkur o nhy. 13 Jakama nhiim tee ri omu hamri
né hd mé kot kam apénh xwynhjé ma amyné né mé kam: “E mé hwyr t& né uné né hpa
né hte hpre né ma o té né kamat k6 kama amé. Ké tee ri mur né amnhi xa htyx kama

hamak o amnhi nham o axpén kamnhar tyx kapry ho nd né ri amnhi pumu.” Ané. Hamri
nhiim mé kuma né kdm ho ané. A mé ujarénh kot anhyr., Ané.

14 Nhiim pre Jejus @ mé kdm ujarénh ané hamri né mé kam:

—Na Tirtlim kot pahihtita pyra né amnhi wyr mé ho oht6 né mé hwyr ta na hte mé
piitd hk6t amnhi xunhwyr két né. Jakama na hte am mé ho grére né amnhi wyr mé ho
api. Ané.

Parijew nhé xwynh kot Jejus kama hamak 4 mé harénh
Makre 12.13-17; Rukre 20.20-26; mdanén Roman 12.1, 13.7

15-16 T3 nhiim Parijew nhd xwynhjaja 3 Jejus kot mé kam ujarénh anh§jrja ma hamri
né kurtim kato né tanhma hkukama axpén ma ha amnénh to. Hamri né hwyr mé hkwyjé
mé Erox kot mé pa xwynh kwyjé ré. Héx rom mé kot mémoj ta hkukjér kaxyw hwyr mé
kuré nhiim mé ma hwyr mra né omu né kam:

—KwaJejus. Na am hamri na ka hte Tirttim kapér o mé ahkre mex o ri apa né mé kama
akahak o apa hkét né. Mé kot tanhma ato kapér punuj to hta ka apri ha mé ahkre mex o
ri apa. 17 E kwa mé inhm3 mémoj jaré. Rom nhd pahihti kot mé pahpé ljaew mé pahte
kam kaxpore hkwy nhdr & mé pama kardta. Kwa xa ja amad mex na? Xa kot pu mé kam
hkwy g7 Na xa kot pu mé kam or két né? E kwa mé inhma tanhma ja jarénh to. Ané.

18 Nh{im prem & héx rom ahkukjér anhyr td no nhiim ra mé hamaxpér & mé omu né
mé kam:

—Tk. Kwa mon ka mé 3 axé€x rom ja ha ixkukjér ané? 19-20 E mé atd inhma kaxpore
htyxre ho g6 pa omu. Ané.

Hamri nhiim mé kam ja g& nhiim kupy né kanhma mé kam kupé né mé kam:

—E méhd nhixi né méhd kard na ja ha? Ané.

21Hamri nhiim mé kam:

—Pabhi Sesti kard né hixi na ha. Ané.

Hamri nhiim mé kuma né mé kam:

—Ty. T6 kér ka mé mamri kdm hkwy nhdr o apa. Ha hkard né ha hixi. Tam kot hipéx
xwynh jakama & na. No mé kajaja na pre Tirtlim mé anhipéx nhiim mé apé & jakama kwa
kér ka mé kapér kot pix ma ri amnhi nhipéx o ri apa. Ané.

22Hamri nhim mé amnhi jaér pé a kot kaxpore jarénh anh§jrja ma né axte kam tanhma
né hkét né. Hamri né akryk omu hamri né ma akupym mra.

Akupym mé htir & mé harénh
Makre 12.18-27; Rukre 20.27-40; Juaw 5.21, 6.39-40; mddnén Wam Korit 6.14, 15.12-28; Wam
Tesaron 4.13-18
23 T4 nhiim Satusew nhd xwynh kwyjaja mé kot akupym mé htir két 8 mé hkamnhix

két xwynhjaja na pre mé. Na pre htem mé htyk né mé hapéx kumréx a2 mé hkamnhix
jakama axpén ma tanhma Jejus jarénh to né axpén ma:

—E kwa pu mé hwyr mra né mémoj xihtyx a hkukja. Ké mé pama né tee ri tanhma
mé pama kapér to hkukama hamaxpér kapry. Ké mé piitd ja hd omu né ahpumunh két
a omunh kuré kumréx. E tokyx pu mé hwyr.

Anhyr jakama Parijew nhd xwynhjé pyra né héx rom ma hwyr mra né hkukja né kam:

24 —Pa Jejus? Kwa mé inhma mémoj jaré. Na pre finat Mojesja Tirtiim nhy ha 3 mé
panhigétjé ma kard ané. Mé hkra hkét rahd mé pa né mé htyk xwynhjaja nhiim mé
harénh o:

Koja mého hpro né kama hkra hkét raha pan ty. Ha koja hkét htdja hpanha hprs ho hprd
né kama hkra. Himri nhlim kato né te kép hté htyk xwynhta hkra pyrak. Ané.
A na pre Mojesja Tirtlim nhy hd mé kdm kard ané. 25Jakama kwa ga mé ixujarénh ma.
Koja mé kot axpén to htd xwynhjaja kép 7. Nhlim kot waja hamri hpré né wa pa nhiim
kama hkra hkét raha ty. Nhiim hkét htéja hpanha ho hpré 26 né wa axpén to pa. Nhiim
maanén kama hkra hkét raha ty. Nhiim hto hota haxwyja hpanha tam o hprd né we wa
axpén to pa grire nhlim haxwyja kama hkra hkét raha ty. Himri nhim hté hkwyjaja ni
pyxi né axpén panha ho hpré hpa no méhs kama hkra hkét raha htyk pa. 27 Hamri nhiim

mé hprota mé hkdt amnhi to hitep né ty. 28 Ta Tirtlim kot akupym nhjrma mé ho htir
ronhyx nhy nhyx kép nija mjén kumréx? Ra piita kot ho hprd kéna. E mé inhma ja jaré.
Ané.

29-30 Hamri nhlim Jejus mé kuma né mé kam:

—Na kaxkwa kama mé kot amnhi nhipéxja axtem na. Mé htir ri mé kot Tirtiim két
amnhi xunhwyr xwynhjaja na htem ty hamri né Tirtim nhd kri kama axte kdm hprd
hpram két né pa. Jakama hprd hkét né pa. Ry ni japér né mjén két né pa. Nom ri kim
mjén ry hprd hpram két né pa. Haimri né Tirtim kapér o mé wryk xwynhjé pyra né axte
htyk két né. Am htir tiim raha né pa ho pa. Pér mé ate Tirtlim kapér 4 kaga htiim mar
mex két jakama na ka mé 2 ja ha ixkukjér ané. Tirtiim ahpumunh tyx o ahpumunh tyx
jakama kuma mé ate mémoj ta ixkukjér xwynhta na tanhma kép kute hkét. Ra ja kukama
ahpumunh tyx kéna.

31-32 _Nom mé ate akupym mé htir két & mé hkamnhixja kot paj ixpri hd mé ama haré.
Amnepém na pre Tirtlim pi hpdkja kama tanhma Mojes ma kapér to. Man ra mé ate mar.
Na pre kam:

Ixpé Apradw nho Tirtlim na pa. Né maanén ixpé Apraaw kra Ijak mé htamnhwy Jako wa

0 Tirtlim na pa.

Anhjr o Mojes ma amnhi jaré nhiim kuma né ha kaga. Kép apu ari mé htyk raha nhjx
pre & mé harénh anhyjr két né. Nhjx pre mé harénh o: “Amnepém Apradw né hkra né
htamnhwy mé htir ri ixpé mé 6 Tirtlim na pa pre.” Anh§jr o nhyx pre mé haré. Nom na
pre 4 amnhi jarénh anhyr két né. Mé pama te Apradwja mé htyk né mé hapéx pyrak.
Nom nhiim prem ra Tirtlim ri ra akupym htir né mex né pa ho pa. Ta ka htem Tirtim
kapér kwym ri akupym mé htir két & mé harénh o apa.

Anhyr o Satusew nhd xwynhjé ma kapér. 33 Hamri nhiim mé kot mar o kuhé xwynhjaja
amnbhi jaér pé kot mé ahkreja ma.

Tirtiim kapér maati jarénh
Matéwre 10.37; Makre 12.28-34; Rukre 10.25-28; mddnén Wam Juaw 5.3
34Td nhlim Parijew nhd xwynhjaja Satusew nhd xwynhjé jarénh ma. Mé kot tee ri kim
hamaxpér o Jejus jakrenh pram kapry ha mé harénhja ma hamri né axpén wyr akuprd
né Jejus wyr mra. Kot mé urak né héx rom ahkukjér né hamaxpér o hakrenh kaxyw hwyr
mra. 3> Hoja kép Tirtlim kapér tiim o mé ahkre o mé pa xwynh jakama héx rom kama
hamak kaxyw kam kapér né kam:
36 —_Kwa Jejus. Ot pa mé awyr mra. Kwa mé inhma mémoj jaré. Na pre Tirtiim ahpynha
mémoj to 10 né ha mé pama kard. Mé pahte hkdt amnhi nhipéx kaxyw ha mé pama kara.
T4 nhy kapér na mex o kot hkwy jakrenh wehe? Ané.

37 Hamri nhiim kuma né mé kam:
—Na kot mé pama hi kard kot:

Kér ka mé anhi piitd ho ama Tirtlim kinh tyx o apa. Mé ama hkinh tyx o mémoj piita
hakrenh par o apa.

38 E Tirtlim kot mé pama ha kar6 ja na mex o piitd hakrenh par. 3° Né hkét ja:

Kér ka mé ama akwyjé hd ma ho te ka ama amnhi ta ma pyrak. Jao ra tim mé hipéx.

40 3 Tirt{im kapér 4 kaga htiim kot mé pama ha kard kot anh§jr. A mé pahte amnhi nhipéx

anh§r o papaja na Tirtiim kam hpram tyx kumréx. Kot kaj mé ja wa hkét amnhi nhipéx

rdha ho ri apa né maanén ra Tirtlim kot mé pama mémoj ta kard xwynh piitd hkét amnhi

nhipéx. Ja na pre Mojes mé Tirtlim nhy ha kapér xwynhjaja amnepém Tirttim nhy ha

mé panhigétjé ma ha kard ho pa. Ané.

Jejus kot amnhi td mé hkukjér a harénh
Makre 12.35-37; Rukre 20.41-44; mddnén Roman 1.3-4
41 Nhiim Parijew nhé xwynhjaja ari Jejus mar o kuhé nhim amnhi ta tanhma mé

hkukjér to. Nom te nham mého ha mé hkukjér pyrak o mé hkukja né mé kam:
42 _F mé inhma mémoj jaré. Tanhma na ka htem axpén ma Tirtiim kot mé akaxyw dm
ma xwynhta jarénh to? Kép mého kanréha htamnhwy koja wehe? Ané.

Hamri nhiim mé kam:

—Na koja kato né kép pahi finat Tawi kanréha htamnhwy koja.

43 Ané nhiim Jejus mé kuma né mé kam:

—Ty. Am hamri na ka m& haré. No mo na htem axpén ma kép pahi Tawi hkanréha
htamnhwy pix 4 haré né maanén kép 6 pahihti ha harénh két né? Tawi na pre Tirtim
Kard nhy ha tanhma harénh to né harénh o:

44 Na pre Tirtlm inhd Pahihti ma a kapér ané né kam: “E amné ixwyr té né inhihkoé ha
nhy né inhma mé ho amnhiptar o akri. Kot paj mé kot kam akuré xwynh piita
mé unénh pa né awyr mé o mra né anhihkram mé haxar pa.” Anhjr o pre kam
kapér.

45 3 Tawija Tirtlim kot Kris ma kapér jarénh né kép & pahi ha kaga ané. Mé kajaja na ka

htem am kép Tawi tamnhwy pix a axpén ma harénh o ri apa. No két Tawija na pre kép &

Pahihti ha harénh o pa. Ané.

46 Hamri nhiim mé kuma né tee ri kot tanhma kuta kam kapér to hkukama hamaxpér
né axte mémoj td hkukjér két né. Tanhma kot mé amnhi to né hamaxpér o hakre?
Na prem tee ri kim hamaxpér o hakrenh pram kapry. Jejus mémoj piitd hkukama
ahpumunh tyx o ahpumunh tyx.

23

Jejus kot tanhmd Parijew nhé xwynhjé jarénh to
Makre 12.38-40; Rukre 11.43-46, 20.45-47

1 T3 nhlim Jejus mé ixte hkét ixpa ho ixpa xwynhjé mé mé kot mar o kuhé xwynhjé
ma kapér né mé inhma tanhma Parijew nhé xwynh mé Mojes kapér o mé ahkre xwynhjé
jarénh to né mé inhma:

2 —Na Parijew nhd xwynh mé Tirtlim kapér tiim o mé ahkre xwynhjaja na htem hpri
ha Tirtiim kapér 4 kaga htiim mar mex né. 3 Jakama kér ka mé mar tyx né mé kot ho mé
ajahkre kot amnhi nhipéx. No mé kot amnhi nhipéxja kér ka mé hkét amnhi nhipéx két
né. Mé kot Tirtlim kapér tiim o mé ajahkre hta hkét amnhi nhipéx két né. 4 Te mé kot
méhd kot mé katut & mé kam mé jénh pyti janhor td no am mé kuxwar hkwy htur két
kot amnhi nhipéx pyrak o na htem amnhi nhipéx o pa. Jao mé ama mémoj ta kard né
mé ama: “E kér ka mé d amnhi nhipéx ané né a amnhi nhipéx ané.” Anhyjr pix o mé ama
kapér o pa. Nom mé tdmjaja amnhi kapér kot amnhi nhipéx két né.

5 —Na htem hkwyjé kot mé omunh né mé kot amnhi to mex & mé harénh kaxyw mé
noo ma tanhma amnhi nhipéx to. Né mé mé noo ma mé € mex pix kam pa. Né amnhim
Tirttm kapér 3 kaga htlim kwy ha kaga né amnhinhdkra ha hanh6 né amnhi pa hd hanhé
né ha pa. Mé kot ha nohtyx raha ha mé hkamnhix kaxyw nhlim htem & amnhi nhipéx
anhyr o pa. Né mé kdm mé piitd mé kot amnhim mé riinh & mé harénh o paja nhiim
htem kam hpram.

6 —N& mé pahpé ljaewjé nhd Tirtliim kapér o mé ahkre xa ha ixkre kama mé kot amnhi
to rlinh xwynhjé hkri xa mex pix kama kam hkri hpram. Né mémoj ta mé apkur xa mex
a arigro ha nhiim htem ma mé apkur xa ha ixkre hwyr akuprd nhiim mé kot amnhi to
riinh xwynhjé hkri xa mex pix kama kam hkri hpram. 7 Né nhyri pry hd mra nhiim mé
kot mé omunh né mé kép mé ahkre xwynh maati ha mé ha hpijaam kam tanhma mé kam
kapér mex toja nhiim htem kdm hpram. A na hte Parijew nhd xwynh mé Tirttim kapér
tiim o mé ajahkre xwynhjaja héx rom mé anoo ma amnhi nhipéx anhyjr o pa.

8-10 _No mé kajaja. Kér ka mé ho mé urak két né. K& mé axpén ma mé ajarénh o: “Pahi
Maati” anhjr o mé ajarénh két né. Ry mé ajarénh o: “mé ijahkre xwynh maati” anh§jr
0 axpén ma mé ajarénh hkét né. Két paxipix na pre Tirtlim mé akaxyw ixdm jakama
paxipix na ixpé mé anho Pahi Maati. N& paxipix na ixpé mé ajahkre xwynh maati. No
mé kajaja ixkdt mé apé axpén to atdx né atd na ka mé.

—Né kér ka mé ri axpén jarénh o: “Mépahpam” anhyr két né. Két kaxkwa kama na
Mépahpiamja.

11-12 _Ng kot ka mé amnh to rax pram xaj tanhma amnhi to jarkrar to ho apa htd no
nhiim akwyjaja ama né 4m ama né ak6t hamaxpér két né. No kot kaj mé piitd mé kuta
tanhma anojarét to ho apa nhiim mé amnhi ta mé apumu né axpén ma mé amex 3 mé
ajaré. Jakama kot kaj mé& ama mé piitd mé kot mé amex d mé ajarénh pram hamri né ri
mé piitd mé kdm tanhma amnhi nhipéx to pé mé kuta anojarét raha ho ri apa. Ané.

Jejus kot mé hkwyjé ma kapér tyx a harénh
Makre 12.40; Rukre 11.39-52, 20.45-47

13-14 T3 nhiim Jejus hpanha Parijew nhd xwynh mé Tirtiim kapér tiim o mé ahkre ho
mé pa xwynhjé ma kapér. Né mé kiam kapér kam hihtyx né mé kam:

—E mé apé Parijew nhd xwynh mé Tirtim kapér tiim o mé ahkre xwynhjaja. E mé
inhma. Kot kaj mé amex két né. Mé& apé mé no kupyr xwynh na ka mé. N& mé ama
Tirtlim k6t amnhi nhipéx pram két. Né nhjrma atyk né mé ama & kri hwyr axapir pram
két. Né akwyjaja kot hwyr apir pymaj na ka htem akwyjé né tanhma mé kam axéx to ho
apa. Mé kot mé apyra né Tirtim kapér kwym amnhi nhipéx pram xaj na ka htem amnhi
mé tanhma mé kam axéx to ho ri apa. Jao te mé ate mé kép Tirtiim nhd kri hwyr kahéxa
kahé htyx pyrak o apa.

15 _Né mé akwyjaja kot mé ak6t amnhi xunhwyr né mé akét amnhi nhipéx pram xaj
na ka htem ma awry ha nhjhym tanhma mé kam ri axujarénh to ho ri apa. Jakama nhim
mého mé ama né mé akoét amnhi xam hamri né ra amnhi tomnuj tyx o mé ajakre. Jakama
koja mé nhjrma mé apyra né ma mé kot amnhi xa htyx kama hamak tiim xata wyr pa.
Jakama kwa mé o kora. Kot kaj mé amex két né.

16 _Héxta waa né. Mé apé Parijew nhd xwynhjé mé mé apé Tirtiim kapér tim o mé
ahkre xwynhjaja kot kaj mé amex két kumréx. Na ka htem mé kép mé hikaxpore jamynh
pram xaj atyx ri tanhma mé ahkre hto ho apa né mé kam: “Kot kaj mé am hamri mémoj
ta amnhi jarénh kaxyw hamri né Tirtiim ma amnhi jarénh xa ha ixkre nhixi jarénh kot
méhd ma amnhi jaré nhiim ama né hamaxpér o: ‘Ko. Apu dm hamri na inhma amnhi jaré
ry ko na apu am amnhi to héx.” Anhjr o hamaxpér. Nom kot kaj mé ixkreta ho mex kaxyw
mé kam kaxpore hkwy g6 hamri né ate mé kam or xata jarénh két am hamri mémoj ta
méhd ma amnbhi jaré. Himri nhlim ama né hamaxpér o: ‘Na dm hamri na 4 inhma amnhi
jarénh ané. Kot ixkre ho mex kaxyw kaxpore hkwy nhor kot & amnhi jarénh ané. Jakama
na amnhi to héx két né.” ” Anhjr o hamaxpér. Na ka htem @ mé ahkre ho apa ané. 17 Nom
mé ate mé ahkreta mex két. Pér mé ajamaxpér mexti ha. Tirtim ma amnhi jarénh xa
ha ixkreta mex o ixkre ho mex kaxyw kaxpore nhéorta jakrenh. T3 ka htem axtem né mé
kot kdm kaxpore nhdrta mex o ixkre jakrenh & haré. No mé pahte am hamri mémoj ta
amnhi jarénh né aa paxéx két raha ho papaja na Tirtliim kdm hpram.

18 _N€ na ka htem mé kép mé hikukréx jamynh pram xaj d atyx ri mé ahkre ané né mé
kam: “Kot kaj mé am hamri mémoj tad amnhi jarénh kaxyw né Tirtiim ma mémoj nhor
xa ha méstija jarénh k6t méhd ma tanhma amnhi jarénh to. Hamri nhiim mé ama né
hamaxpér o: ‘Na dm hamri na inhma amnbhf jaré ry ko na apu am inhma amnhi to héx.’
Anhyr o hamaxpér. Nom kot kaj mé Tirtlim ma mémoj nhor xa ha méstija & kim mémoj
xi. Hamri né ra mé ate kdm Or xata jarénh kot am hamri mémoj ta méhd ma amnhi
jaré. Hamri nhim ama né hamaxpér o: ‘Na am hamri na 4 inhma amnhf jarénh ané. Kot
Tirtim ma mémoj nhdr & amnhi jarénh kdt kot amnhi jarénh anhjr jakama na amnhi
to héx két né.” Anhjr o hamaxpér.” Ané. Na ka htem d mé ahkre ané. 19 Mé ajamaxpér
két xwynh na ka mé. Tirtliim mad mémoj nhoér xa ha méstija na mex o mé kot had kam
mémoj nhorta jakrenh. Ta na ka htem axtem né mé kot hd kdm mémoj nhorta mex o
mésti jakrenh 4 haré. 20 Nom Tirtiim ma mésti mé mé kot ha kaim mémoj nhorta te kot
axpén pyrak jakama kot kaj mé méstija jarénh k6t mémoj ta amnhi jaré né mainén mé
ate ha Tirtlim ma mémoj xirja jarénh k6t amnhi jaré. Hamé wa kot axpén pyrak jakama
hamé wa harénh pé amnhi to axéx két né. Jakama kér ka mé mémoj td amnhi jarénh
kaxyw né hamé wa harénh kot am hamri mémoj ta amnhi jaré né ho axéx két né. 21 T2
kot kaj mé& am hamri amnhi jarénh 4 mémoj ta amnhi jarénh kaxyw né Tirtliim ma amnhi

jarénh xa hi ixkre hkot ha amnhi jaré né maanén Tirtlim kép ixkre hpam kot ha amnhi
jaré. Jakama kér ka mé hamé wa harénh pé amnhi to axéx két né.

22 _Né kot kaj mé am hamri amnhi jarénh & mémoj ta amnhi jarénh kaxyw né kaxkwa
jarénh kot amnhi jarénhja o maanén kaxyw kaxkwa kama Tirttim kri xa maati hkot
amnhi jaré. Né maanén Tirtlim kot amnhi jaré. Jakama kwa hamé wa harénh pé amnhi
to axéx két né.

23 —Héxta waa né. M@ apé Parijew nhd xwynh mé mé apé Tirtiim kapér tiim o mé
ahkre xwynhjaja kot kaj mé amex két né. Mé ate mé no kupyr xwynh na ka mé. Na ka
htem Tirtlim kapér piitd hkét amnhi nhipéx két né am hkwy kot pix ma amnhi nhipéx
o ri apa. Na ka htem am kapér o hpynhre né hkét amnhi nhipéx & amnhi pumu né ate
amnhi to mex xwynh d amnhi jarénh o apa. No Tirtlim kam hpram xa piitd hkét amnhi
nhipéx két né. M€ ate tdm mé hipéx né mé ho mex né mé kama axukapri ha kot mé ama
kardja. Né mé ama Tirtlim kinh a kapér k6t amnhi nhipéx ha kardja ra mé ate mar ta hkot
amnhi nhipéx két né. M€ ate kapér piitd hkét amnhi nhipéx ronhyx ja mé ama mex o
mex. 24 Mé ate am kapér o hpynh né hkdt amnhi nhipéx jakama te mé ate atyx ri tanhma
axapkur to ho mé akri pyrak. Jao te mé axapkur xa hd méd kama pure pumunh né né
hanhir né rénh ta mainén kama kén rax pumunh ta né hanhir né rénh két raha hkur
pyrak. Jao Tirtlim kapér o hpynhre né hkét amnhi nhipéx no piitd hkét amnhi nhipéx
két né. Pér mé ajamaxpér két td na ka htem atyx mé ahkre ho ri apa.

25 —Héxta waa né. Mé apé Parijew nhd xwynh mé mé apé Tirtiim kapér tim o mé
ahkre xwynhjaja kot kaj mé amex két né. M€ ate mé no kupyr xwynh na ka mé. Na mé
apé Parijew nhd xwynhjaja te mé ate mé kot apkur kaxyw prat kre kuhdnh punuj ta mex
d harénh né kama apkur pyrak o na ka mé. Jao am mé akrahka riim pix ma mé amex. Né
mé noo ma te mé amex pyrak no mé anhdxahkre kaxwynh kdm mé ajamaxpérja mex két.
Mé akapér pram né mé axahkuré né mé anhdxyy. 26 Mé ajamaxpér mex két kéna. Kwa
kér ka mé tam ajamaxpér o tim akwyjé nhipéx o ri apa. Né axamnhix ri mé kép amrakati
xwynhjé ma mémoj nhor o ri apa. Kot kaj mé & amnhi nhipéx ané nhlim Tirtlim ja ha
mé apumu né amnhim mé amex d mé ajaré. No na ka htem ama mé amnhi to mex pram
xaj am tee ri amnhi kuhdnh japjé kapry.

27 —Héxta waa né. Mé apé Parijew nhd xwynhjé mé mé apé Tirtim kapér tiim o mé
ahkre ho mé apa xwynhjaja kot kaj mé amex két né. Te mé ate mé htykjé jagjénh xa
pyrak. Na htem mé hagjénh xa ho mex o pa nom kama mé hi né ahpunuj pix. 28 Ja pyra
né 4 mé ate amnhi nhipéx anhyr. Kapdt rim mé anhija na mex. Te mé ate mé ho mex o
apa pyrak o na ka htem amnhi nhipéx nhim mé am akrahka pix pumu nom dm mé akra
hi kaxwynh kdm mé ajamaxpér punuj raha ha mé apumunh két né. Mé ate tanhma mé
no kupyr to pix kukama ajamaxpér jakama te mé ate mé htykjé jagjénh xa pyrak.

2930 —_Héxta waa né. Mé apé Parijew nhd xwynh mé mé apé Tirtiim kapér tim o mé
ahkre xwynhjaja kot kaj mé amex két né. Mé ate mé no kupyr xwynh na ka mé. Na ka
htem ma mé ha pika hwyr apa né Tirtlim nhy ha kapér o mé pa xwynhjé ha pika ho mex.
Né mé kot amnhi to mex xwynhjé ha pika ho mex. Né axpén ma mé harénh o: “Héxta
waa né. Na pre amnepém mé pakukama mé panhigétjaja Tirtim nh§ ha mé kam kapér
xwynhjé homnuj né mé kupa. No két mé papajaja mé kama ri papa ronhjx pu prem mé
urak né a mé hipéx anhyjr két né.” Anhjr o axpén ma mé hkapri ho ri apa. 31-32Nom
am amnhi to axéx. Mé ate 4 amnhi nhipéx anhjr o apa kéni. A mé ate amnhi nhipéx
anhyr jao ra apé mé hkanréha mé hkra kumréx 3 amnhi to amnhirit mex o apa. 33 Te mé
ate kaga xopré kot mé hkamnhar né mé homnuj tyx pyrak jakama koja Tirtim nhjrma
ma mé kot amnhi xa htyx kama hamak tiim xata wyr mé ajano ka mé ma hwyr ajapéx.
Hamri né tee ri ama ajap6x pram kapry né ri amnhi pumu.

34 —Kot paj nhjrma ma mé awyr inhy ha ixkapér jarénh o mé pa xwynh kwy ré. Né
inhy ha mé ahpumunh xwynh kwy ré. Né ixkapér o mé ahkre xwynh kwy ré. Nom kot
kaj mé am mé kapér ma né apé mé hpram ndkati né tanhma mé homnuj tyx to ho apa.
Né ixpé mé hkwyjé hpar o apa. Jao pi kahpa hd mé hanhér o mé hkwyjé hpa. Nhiim

mé hkwyjaja Tirtiim kapér o mé ahkre xa hi ixkre kama mé ahkre ho hkri ka mé omu
né mé uné né ixkreja kama mé htak. Himri nhiim mé apymaj nham ahpynha kri hkwy
hwyr hprat né mra. A kot kaj mé inhy ha ixkapér jarénh xwynhjé nhipéx anhyjr o apa.
35-36 Na prem ra mé himex rax né. Amnepém panhi kator krax riim Ataw kra Apewta na
pre Tirtiim nhy ha kapér o pa nhiim htdja kim mar pram két né kupi. Td nhiim Tirtim
axte mé hwyr ¥ ha kapér o mé pa xwynh kwyjé ré nhiim prem ma mé ho ané né mé
hkwyjé nhimex. Nhiim pre xatd mé hwyr mé hkwyjé ré nhiim mé xata mé kupa. Apew
riim Parakis kra Jakaris wyr na prem mé himex rlinh né. Himri nhiim prem Tirtiim ma
amnbhi jarénh xa ha ixkre kama Jakarisja pi. Ta mé kajaja mé ate mé urak né mé ama
Tirtdm kapér mar pram két né mé urak né ama Tirtiim nhy ha kapér xwynhjé nhimex
pram né. A mé ate mé anhigétjé pyra né mé hipéx anhjr myrapé koja Tirtiim mé apé
mé hkanréha mé hkra né mé htamnhwyjaja mé ato hpimraata tanhma mé ato htyx to
ka mé amnhi xa htyx kama ajamak raha ho ri apa. Ané.

Jejus kam Jerujaré nho xwynhjé japé htyx d harénh
Rukre 13.34-35; mdanén Roman 11.25-27

37Hamri nhiim Jejus te ra kot Jerujaré nho xwynhjé pumunh né mé kam kapér pyrak
o tanhma kapér to ho xa. Né mé kam:

—Héxta waa né Jerujaré nhd xwynhjaja. Tirtlim kot xatd mé awyr § ha kapér jarénh
xwynhjé rénh nhiim mé kot mé akdt mé ama kapér jarénh o pa htd ka mé kapér mar két
kumréx. Né axtem né kén o mé htak o mé himex o apa. A na ka htem amnhi tomnuj o
apa ané. Td nom ari inhma mé ajamar o ri ixpa hpram. Te ho krahyre kot nore hpro né
ho hikw§ pyrak o na pa inhma mé anhipéx pram né. Nom mé ama ixpram ndkati né mé
ate ixkaga kumréx. 38 Myrapé koja Tirtlim mé anhd kri jamar két né. 39 Kot paj tokyx ty
né mé apiitd mé are né ma akupym api ka mé axte ixpumunh két né. Am akupyn ixwryk
xa ha arigrota pix 4 koja mé akwyjaja mé amyrpé kri ja kama ixp6x a ixpumu. Himri né
mé akurom ixpumu né hkinh tyx né. Né ta ixk6t amnhi xunhwyr kuré kumréx. Hamri
né axpén md ijarénh o:

Ota Tirttim kot mé pahwyr ménh xwynhta wry. Na am hamri na mé pahwyr wry. Ja mex

0 mex.
Koja mé 3 axpén ma ijarénh ané. Ané.

24

Jejus kot mé pakukama mémoj jarénh
Makre 13.1-13; Rukre 21.5-19; mdanén Wam Ximotre 4.1-3; Sik{in Ximotre 3.1-9;
Apokarip 6.1-17

1 T4 nhiim Jejus Tirtim ma amnhi jarénh xa ha ixkre riim kato né ma té. Pa mé ixte
hkét ixpa ho ixpa xwynhjaja korma ixkreja pumunh o ixkuhé né kam haré né kam:

—Kwa Pahihti. Héxta waa né. Ixkreja am mex kumréx. Ané.

Hamri nhiim mé inhma:

2 —Ty mex nom koja nhjrma mé kam Tirttim kuré xwynhjaja granh pa. Koja ari kén
6 axkrutre né axpén mynh né ndr két né. Koja piitd anhgra né ahpynha ri hikwy. Ané.

3 Hamri pa mé kuma né tee ri hkukama ijamaxpér. Himri nhiim Jejus ma té né hixét
pé Oriwéhti ha api né hd nhy pa mé ma hkét mra né mé kot 3 ixkre nhipéx anhyjrta a
hkukja né kam:

—Kwa xa am hamri koja mé 3 ixkreta nhipéx ané? Kwa mé inhma3 apri ha haré. Xa
koja mé nhyrma ho ané na? Xa koja mé tokyx ho ané? N& akupyn mé ixwyr awryk
nhiim mémoj piitd hapéxja. Kwa mémo koja we wyj ri tanhma amnhi nhipéx to wehe?
Ané.

4 Hamri nhiim mé inhma hpri hd tanhma mémoj kot amnhi nhipéx to hkukama
ujarénh o nhy né mé inhma:

—Na nhjrma mémoj piitd hapéx kaxyw tanhma amnhi nhipéx toja kumréx kot paj mé
ama haré ka mé inhma. Na koja mé ohtd né mé awyr mra né héx rom te pa ixte amnhi

nhipéx pyrak o amnhi nhipéx o mé akét pa. > Né mé ama amnbhi jarénh o: “E Tirtlim na
pre mé awyr inhmé. Ixpé kaxkwa riim ixwryk xwynhta na pa.” Anhyr o mé akét mé ama
amnhi to héx o pa. Jao ohtd né mé nokupyr o pa.

6 —Né koja mé nhyri awry had axpén par o pa né mé at axpén par o pa. Nom kér ka mé
harénh ma né ri tokyx mémoj piita hapéx a hkamnhix két né. Korma mémoj piitd hapéx
xa hi arigroja korma. 7 Koja mémoj piitd hapéx kaxyw nhiim ahpynha ri pika piitd hkot
mé pa xwynhjaja pika hé nhé xwynhjé kutd kuhé né pijapu ho kuhé. Jao ra axpén par
o pa. Hamri nhiim nhyri pika hkwy htertet tyx kumréx. Né mé hpur kam mégja hapéx
nhiim mé kam pram tyx né pa. Jakama nhiim mé ohtd né pram xaj axkapra. & Nom ja
korma mémoj hapéx kaxyw krax pix na. Te ho ménijé ho hpijagri kaxyw né korma kawax
pé dhy xa pyrak.

9 —N& koja mé piitd ixk6t mé akama gryk né kam mé akuré htyx o pa. Né mé awyr
mra né ixtd mé apyné né mé atomnuj tyx né mé apa. 1°Jakama koja mé kot ixk6t amnhi
xunhwyr xwynh kwyjaja mé umaj tee ri amnhi kukama hamaxpér hamri né ixkaga. Né&
ixkdt mé kam axpén td amyné né axpén kam gryk o pa. 1 Nhiim nhjri mé hkwyjaja
Tirtim nhy ha kapér jarénh xwynh d amnhi to héx o pa. Jao mé oht6é né mé nokupyr
0 pa. 12Koja mé 4 amnhi nhipéx anhyrja o ra piitd kdm axpén kama ukapri hkét o pa.
13Koja mé d ixtd mé atomnuj o pa ané. Ta nom kér ka mé amnhi to htyx né ixkaga hkét
né. Mé kot mé apar td ka mé kaxkwa kama akupjym atir kuré kumréx.

14 _Ng& kot kaj mé apé ixkwyjaja ma kri piita hkot Tirtiim kapér o mé ahkre ho apa.
Mé kot amnhi tomnuj kaga né ixkdt amnhi xunhwyr nhiim Tirtim kot ja ha mé omunh
né mé ho hkra ha mé kdm harénh o ri mé piitd mé hkét apa. Kot kaj mé piitd mé kam
ijarénh pa pa ri korma akupyn mé awyr wry. Ané.

M@ pahtomnuj tyx xwynh maati hd harénh
Makre 13.14-23; Rukre 21.20-24; mdanén Sik{in Tesardn 2.3-4

15 Nh{im Jejus ari mémoj kukama mé inhma kapér né mé inhma:

—Amnepém Tirtiim nhy ha kapér xwynh finat Taniewja na pre tanhma mé atomnuj
tyx xwynh maatija jarénh to. T2 koja nhjrma ra kot harénh xa hkdt axtem né Tirtim
ma amnhi jarénh xa ha ixkre hwyr axa né Tirtlim xam xa kama xa. Ka mé ja hd omu
hamri né mé kot kri granh par a hkamnhix kuré kumréx. 1¢ Koja @ amnhi nhipéx ané
ka mé amym amnhi wyr mé omu hamri né ajapdj né ma aprét né amrar kuré kumréx.
Mé apé jar pika pé Jutej kama mé apa xwynhjaja kaj mé omu hamri né mé kot mé apar
pymaj aprdt né ma amrar kuré kumréx. 17 Ry ka mé anhdrkwy hkramnénh o akri japér
né amym amnhi wyr mé omu né akukréx wyr axar né hd hpyr ma ajamaxpér két né. Am
wry né aprdt né ma atém kuré kumréx. 8 Ry ka mé apur kdm axapénh o apa japér né
amym mé& omu hamri né akupym anhdrkw§ hwyr axé jamynh kaxyw atém két né. Am
mé umaj aprot né ma atém kuré kumréx.

19 —No mé htujar6é né mé hkra karare xwynhjaja koja mé kép mémoj omnuj tyx né.
Tanhma kot mé amnhi to né mé umaj hprét tyx? Na pika ja kama koja mé mex két o mex
két. Mé kot amnhi tomnuj myrapé koja Tirtiim tanhma mé homnuj tyx to.

20 —N@é kwa kér ka mé amnbhi to Tirtim wy ké & mé kot amnhi nhipéx anhyr xa ha
arigroja na wryk pé a amnhi nhipéx anhjr két né. Ry mé hkét xa ha arigro pésap a2
amnhi nhipéx anhyr két né.

21 —N€ 4 mé kot amnhi nhipéx anhyjr 4 arigroja d koja mé piitd amnhi xa htyx kam
hamak tyx kumréx. Amnepém Tirtlim kot pika ho kator krax riim amné mé pa xwynhjaja
korma aa kot 2 amnhi xa htyx kama hamak anh§jr két ta arigroja d koja mé amnhi xa htyx
kumréx kama ama. Hamri né axte pika ja kama & amnhi xa htyx kumréx kama hamak
anhyr két né. 22 Kop apu Tirtlim kot mé kot amnhi xa htyx kama hamak xa ha arigro
hkwy ho gri hkét ronhyx ka mé apiita apikaprar pa. Ja pymaj koja mé ama ho gri. Kot ra
amnhi kaxyw mé arénh xwynhjé japé xaj mé ama ho gri.

23-24 —T4 2 mémoj kot amnhi nhipéx anhjr jakama koja mémojaja tanhma mé ama
ixto héx to né mé ama: “Ota ra Kris akupyn wry. Kwa mé hwyr mra né omu.” Ané. Ry
mé ama: “Krisja kri m{ij kama na raa. Kwa mé ma hwyr mra né omu.” Anhyr o mé ama
ixto héx o pa. Ry mé awyr mra né mé ama amnhi to héx né mé ama: “E. Ot pa ixpé Kris 4
mé awyr wry. Tirtlim na mé awyr inhmé pa wry.” Ané. Ry mé ama: “E ixpé Tirtiim nhy
ha ixkapér xwynh na pa mé awyr mdn pdj.” Anhjr o mé ama amnhi to héx. Hamri né
mé anokupyr kaxyw mé ama aa mé kot mémoj pumunh két kwy ho anh§jr o pa. Tirtim
kot amnhi kdt mé arénh xwynhjaja kdim mé ate ja hd mé omunh né mé gryk 2 ixkaga
hpram xaj koja mé & mé anoo ma amnhi nhipéx anhjr o pa. Nom dm a amnhi nhipéx
anhyr kapry ka mé ixkaga hkét né.

25 —E kwa mé inhmar tyx né. Na pa ra ixpri hd & mé kot amnhi nhipéx anh§jrja kukama
d mé ama mémoj jarénh ané. Td kér ka mé amnhi né & mé kot amnhi to héx anhjr o mé
pa xwynhjé pumunh mex o apa né axkdm ajamak rom. 26 Ry koja mé tanhma mé ama
ixto héx to né mé ama: “Ota Tirtliim kot mé pahwyr ménh xwynhta kapdt & mon pdj. E
mé tokyx ma hwyr mra né omu.” Anh§jr o mé amai ijaré ka mé ama né am mé ama né
hwyr amrar két né. Ry nhiim mé ama: “Ota hitom kdm xa. E mé mamri hwyr agjé né
omu.” Ané no ka mé am mé ama né am mé ama né hwyr agjéx két né. 27 Kot paj nhjrma
akupyn mé awyr ixwryk kaxyw hamri né ixpimxur kdm ixwryk két né. Koja pika piita
hkét mé pa xwynhjaja anhipé ixwryk kam ixpumu. Te mé piitd anhipé mé kot na haxénh
pumunh pyrak o kot kaj mé anhipé apiitd ixpumu. 28 Te nhjri mémoj kro né nér nhiim
nhonhti kot omunh né ha htor né hpinhpanh nhlim mé piitd ha omunh pyrak o kot paj
amnhi nhipéx. Ané.

Jejus akupyn wryk xwyj ri mémoj kukama harénh
Makre 13.24-31; Rukre 21.25-33; mddnén Wam Tesardn 4.16-17
29 Nhlim Jejus ari mé ixte hkot ixpa ho ixpa xwynhjé ma kapér né mé inhma:
—Neé kot paj akupyn mé awyr inhnojarét nhiim ri Tirttim kaxkwa kama tanhma mémoj
nhipéx to. Kapér 4 kaga htiim kot tanhma ja kukama harénh to né harénh kot:
Koja Tirtim kaxkwa ho ak nhiim kanhéti piitd roérék pa nhiim myyti ahtyk nhim
mytwryre urak né axte hpok két né. Ané.
30Koja & mémoj amnhi nhipéx anhjr pa hamri pa kaxkwa hd mé ama mémoj nhé. Hamri
nhiim pika piitd hkot ri mé pa xwynhjaja piitd omu né tee ri amnhi kukama hamaxpér
o hkapri né myr rax kumréx. No mé kajaja kot kaj mé omu hamri né akupyn mé awyr
ixwryk né mé ato amnhiptar ma ajamaxpér kuré kumréx. Kot paj kakra kama hirad htyx
kdm akupyn ixihtyx kam mé awyr wry. 3! Hamri né Tirtim kapér o mé wryk xwynh
maati ma ané nhiim pifti kaké hamri nhiim hkwyjaja kuma né ma mé awyr pika piita hkét
anhgra né ma mra né inhma mé ato akuprd. Ixte amnhi kaxyw mé axunhwyr xwynhjé
o akuprd né man akupyn ixwyr mé ato hapéx. Ané.

Jejus kot mémo par o ejép jarénh
Makre 13.28-31; Rukre 21.29-33

32Nh{im Jejus ari mé inhma kapér né mé inhma:

—E ka mé pi hpar m{ij pumu. Na hte mémo mytwry ha ra nhiim mé omu né 6 hkukama
hamaxpér kuré kumréx. 33 Ja pyra né koja a ixte mémoj jarénh anhjr xwynhja amnhi
nhipéx par mé ka mé omu né akupyn mé awyr ixwryk ma ajamaxpér kuré kumréx. Kot
paj te ra mé anhorkwy kapem ixam pyrak o amnhi nhipéx. 34 Nom akupyn ixwryk két ri
koja & mé kot mémoj kot amnhi nhipéx anhyr pumunh xwynhjaja korma piita htyk két
ri pa akupyn wry.

35 —N& koja nhjrma pika né kaxkwa wa hapéx pa. Ta no am ixkapérja koja wa urak
né aa hapéx két né. Koja am raha ho raha. Kot paj aa ihkjé ho tanhma ménh to hkét né.
Ané.

Mg pahte akup§yn Jejus wryk xa ha arigro pumunh két & mé pajarénh
Makre 13.32-37; Rukre 12.37, 17.26-30, 17.34-36; mdanén Wam Tesardn 5.2

36 Nhiim Jejus ari mé inhma kapér né mé inhma:

—Né ixte akupyn mé awyr ixwryk xa ha arigroja mé ate omunh két. Né kaxkwa kama
Tirtlim kapér o mé wryk xwynhjaja haxwyja kot ja pumunh két. Né ijaxwyja ixpé Tirtim
Kra hta ixte ja hd amnhi pumunh két. Am inhd Papaj pix na kot ja pumunh.

37 —N& kot paj nhjrma man akupyn mé awyr wry. Akupyn mé awyr ixwryk xa ha
arigrota a koja mé htyx ri amnhi tomnuj o pa. Te amnepém Noehti korma htir ri mé
pa xwynhjaja kot htyx ri amnhi tomnuj o pata pyrak. 38 Na pre htem amnhi kaxyw
Tirtim ma hamaxpér két né. Am jar mé kot amnhi nhipéx pix kukama hamaxpér kot
pix ma3 amnhi nhipéx o pa. Rdm nhiim Noehtija g htam pymaj par rax nhipéxta ma
axa. 3 Nhiim mé ja hd omu né 4m omu né tanhma ri amnhi kukama hamaxpér to hkét
né. Hamri nhiim naja mé haér pé wry né wryk rax o mé hanhir pa. T4 akupyn ixwryk xa
ha arigroja 3 koja mé htyx ri & amnhi nhipéx anh§jr o paja o pa mé haér pé naja pyra né
akupyn wry.

40 —E kot paj mé ami nhjrma akupyn ixwryk né tanhma mé anhipéx to hd amnhi
jaré. Te kot ja pyrak. Koja mémyjé hoé wa haméxkrut né hpur kdm apénh o xa. Nhiim
hdja ra ixk6t amnhi xam nhiim héja ixkdt amnhi xam két japér. Haimri pa amnhi wyr ra
kot ixkdt amnhi xam xwynhta o api nhiim kot ixk6t amnhi xam két xwynhta hpur kam
ahte ari xa. Hamri né tee ri hkramnhwy japér rit o xa. 41 Ry nhiim ménijé wa haméxkrut
né hardj kahuk o xa. Nhiim hoja ra ixk6t amnhi xam nhiim hoja ixkét amnhi xam két
japér. Himri pa amnhi wyr kot ixk6t amnhi xam xwynhta ho api nhiim kot ixkot amnhi
xam két xwynhja tee ri hkramnhwy japér rit o xa hamri né hamaxpér rax kumréx. Kot
paj nhjrma akupyn wry né 3 mé anhipéx ané. 42 T4 mé ate akupyn ixpox xa ha arigro
pumunh két jakama kwa kér ka mé ijjamar raha ho ri apa. 43Na htem htyx ri nhjri tanhma
amnhi nhipéx to ho pa nhiim mé kép ahkinh xwynh mé érkw§ hwyr agjé né mé kép ahki.
44T3 mé ate akupyn ixwryk xa ha arigro pumunh két jakama kwa kér ka mé ixwakre kama
te mé apé mé drkwy nhé don kot amnhi nhipéx pyra né atyx ri tanhma amnhi tomnuj
to ho apa hkét né. Ixkutép axkdm ajamak rom né ri apa. Jao tam ixkutép amnhi nhipéx
rdha ho ri apa. Ané.

MEé kam mé apénh mex xwynhjé jarénh
Rukre 12.41-48

45 Nhiim Jejus ari mé inhma kapér né mé inhma:

—E koja mé kam apénh xwynhjé hd apénh mex o pa hamri nhiim & patraw apénh
omu hamri né ma nhjhym mar kaxyw né thkram mémoj piita haxar pa né kdm: “E kér
ka ixwakre kama inhma inhdrkwy tdnopxar mex né. N& inhma mé apénh xwynhjé ma
mé apkur xa nhor o apa.” Anhyr o kim mémoj td kard hamri né kato né ma nhjhym
md. 4 Hamri nhiim kot kdm apénh mex xwynhja wakre kama kam apénh mex o pa.
Jakama nhiim & patraw akupyn hpéx o mé nhiim amnhi wyr harénh ma né hkinh né.
Né tee ri amnhi kukama hamaxpér o kdim uma hkét né. Kot wakre kama kutép kam
apénh mex jakama tee ri tanhma amnhi kukama hamaxpér to hkét né. 47 Jakama nhiim
0 patrawja akupyn pdj né kot kim apénh mex d omu né hkinh né. Hamri né kot kam &
mémoj piitd hamar o pa kaxyw thkram haxar pa. 48 No koja axtem né wakre kama kam
apénh mex két japér. Né hamaxpér o: “Tk. Na koja tokyx akupyn mor két né.” Anhjr o
hkamnhix. 49 Hamri né wakre kama kdm mé apénh xwynhjé htak né pipanh pix o pa. Né
kam kagoxyhti xanh xwynhjé kot pix ma pa. 50 Hamri nhiim 6 patrawja haér pé akupyn
poj né tee ri ja hd omu. 51 Hamri né kama gryk tyx né tanhma homnuj htyx to né kim
mé apénh punuj xwynhjé mé mé ho hpimraatd amnhi né mé kator pa. Hamri né mé
kot kapér kwym amnhi nhipéx xwynhjé mé mé ho hpimraata tanhma mé homnuj to né
amnhi né mé kator. Himri nhim mé tee ri amnhi kukama hamaxpér né mur né tee ri
amnhi nhipéx. T4 kér ka mé ixwakre kama ho mé urak két né. Mé kurom ixwakre kama
ixkapér k6t amnhi nhipéx mex raha ho ri apa. Ané.

25

Kormd mé mjén két xwynhjé ho 10 né mé harénh
Wam Tesaron 5.1-3

1Nhiim Jejus ari mé inhma kapér né mé inhma:

—N& meé ate Tirtlim kdt amnhi nhipéx o mé apa xwynhjaja kér ka mé akupyn amnhi
wyr ixkdm ajamak rom né ri apa. Nom mé kép Tirtliim pram ndkati xwynhjaja koja mé
akinh3 am htyx tanhma amnhi to pix kukama hamaxpér o pa. Te korma mé mjén két
xwynhjaja kot amnhi nhipéxta pyrak. E pa mé ama tanhma mé harénh to ka mé inhma.
Koja korma mé mjén két xwynh kép 10jaja ma hkramnhwy mjén ma xwynh kuta pry ha
mra. Amnhi kot kané jamy né o mra né kutép pry nhikrep hkri. 24 Nhiim mé kép 5jaja
hkwyjé rom amnhi kukama hamaxpér mex né kané kaxyw amnhi két orti hkwy ho ma.
No nhiim mé kép 5 né mé hkinha am htyx kané pix jamy né o mra. > Haimri né mé mjén
ma xwynhja kutép axpén ma kapér o hkri. Nhiim tokyx htém két nhiim mé kutép hkri
né gaa né ra dtxwa né gaa né hikwy né ra ot pa.

6 —Td nhiim kot 4 kamat hamri nhiim mjén ma xwynhta hpox o té. Hamri nhiim kot
hkukama harénh xwynhja mé 6t o mé hikwj xwynhjé ma amjra né mé kam: “Kwa mé
hamri. Ota mjén ma xwynhta té. Mé tokyx kanhma akri pu mé kuta mra.” Ané. 7 Hamri
nhiim mé hkra hapdj né kané hpdk. 8 Nom nhiim mé hkwyjé hkinha & kané kaxyw orti
ho pa hkét xwynhjaja ra mé kép mé kanéja hkapry hpa nhiim mé tee ri kot hpdk kaxyw.
Hamri né orti hkwy ha hkwyjé hwy né mé kam: “Xé mé inhma orti ho inho kané go.”
Ané. ® Nom nhiim mé kép né né mé kam: “Ma mé inhd kané kama orti grire kéna kot pa
két mé ama ho go. Xé mé tokyx ma mra né nhjri amnhim hkwy japré mé.” Ané. 10Hamri
nhiim mé tee ri mé kuma né ma amnhim hkwy japrér ma ma mra.

—ROm nhiim mjén ma xwynhta mé hanh té nhiim kané kama ari mé orti xwynhjaja
omu né hi jét kuré kumréx. Haimri né ma hkdt mén mé pikuprénh xa ha ixkreja wyr wa
ha hkinh né apkur kaxyw gjéx pa nhiim mé ha kahé. Mé gjéx xa ha oreja ra hwyr hpox
jakama nhiim mé ha kahé.

11 —T3 nhiim ma mé kot orti japror ma mrar xwynhjaja hamri amnhi to hapu né mra
né tee ri mé ha hakwakre kupé né htatak né tee ri mé kam akir né mé kam: “Xé mé inhma
kahé xa mé pa mé awyr agjé.” Ané. 12Hamri nhiim hpré ma xwynhta mé kuma né mé
kam: “Tk. Na ixte mé apumunhre ha kot pa két mé ama kahé xa mé. Kwa mé ma akupym
mra.” Ané. A mé ujarénh kot anhjr. Ané.

13 Nhiim pre 2 Jejus mé inhma ujarénh ané. Hamri né mé inhma:

—E kér ka mé te kot amnhi kot orti hkwy ho mdr xwynhjaja kot amnhi nhipéx pyrak.
M@ ate akupyn ixwryk xa ha arigro pumunh két jakama kér ka mé apkati mé ixkama
ajamak rahi ho apa. Ané.

Mé kam mé apénh xwynhjé jarénh
Rukre 19.11-27

14 Nhiim Jejus ari mé inhma kapér né mé inhma:

—E kér ka mé ixwakre kama inhma tanhma amnhi nhipéx mex to ho ri apa pa hpanha
mé ama amnhirer mex né. Mé ate tanhma inhma amnhi nhipéx to ho apa xa hkét kot paj
mé ama amnhire. Te méhd my kot kdm mé apénh xwynhjé nhipéx pyrak. Koja nhjhym
nojarét né kim mé apénh xwynhjé ma hikukréx piitd hkaga hpa. Orkw§ né hpur né
hkrit. Am mémoj piitd mé kot wakre kama kdm hamar o pa kaxyw mé kam hkaga hpa.
15 Hamri né ahpynha mé kam kaxpore hkwy g6. Mé kot kutép kam tanhma ho riinh to
kaxyw ahpynha mé kam 6r pa. Kot kaxpore pumunh mex xwynhja ma nhiim ho 5.000
né kugd. Né kot hkot kax pé omunh xwynhja ma nhtim ho 2.000 né kugd. Né korma kot
omunh tyx két xwynhja ma nhlim dm ho 1.000 pix né kugé. Hamri né mé kam amnhi
jaré né ma nhjhym mé. 16 Hamri nhiim kot ho 5.000 né hamynh xwynhja kaxporeta py
né ma o mdr kuré kumréx né tanhma ho apénh to ho mér kam ra hipy axte ho 5.000 né
kumé. 17 Nhiim kot ho 2.000 né hamynh xwynhja maanén tanhma ho apénh to ho moér

kama ra hipy axte ho 2.000 né kumé. 18 Nom nhiim kot ho 1.000 pix né hpyr xwynhja wa
hkinh 4 axtem né ma o té né kam kakwy né kama haxa né hity hpa né ma akupym té.

19 —T3 nhiim mé & patrawja akupyn mon pdj né mé kam: “E mé amné ixwyr mra né
ixte mé ama kaxpore ho ixpigranh xwynhta jaré. Tanhma na ka prem ixkutép inhma
hipéx to?” Ané. 20 Hamri nhiim kot ho 5.000 né hpyr xwynhta kumréx hwyr té né kam:
“E ota akaxporeta. Ate inhma ho 5.000 pix né or ta pa ama ho rax né ama hipy axte ho
5.000 né kumé nhiim ho axkamur né ra ho 10.000. T4 ota.” Anh§jr o kdm kapér hamri né
kam kugd 2! nhiim amnhim hamy né omu né hkinh né. Hamri né kam: “Na dm hamri na
ka inhma ho ané. Ixte ama ho 5.000 pix né or ta ka ra inhma ho rax jakama kot kaj apé
inhma mé apénh xwynhjé hkrahtiim. E amné ixwyr axa pu mé apku né pahkinh.” Ané.

22 —Hamri nhiim hpanha kot ho 2.000 né hpyr xwynhta hwyr té né 6 patrawta ma
kam: “E ota akaxporeta. Ate inhma ho 2.000 pix né or ta pa ama ho rax né ama hipy axte
ho 2.000 né kumé. T4 ota.” Ané.

23 Hamri nhiim kuma né amnhim hamy né omu né hkinh né. Hamri né kam: “Na am
hamri na ka 4 inhma ho rax ané. Ixte ama ho 2.000 pix né or ta ka inhma ho rax jakama
kot kaj apé inhma mé apénh xwynhjé hkrahtiim. E amné ajaxwyja ixwyr axa pu mé apku
né pahkinh.” Ané.

24 —Ta nhlim kot ho 1.000 pix né hpyr xwynhta hapu hd wa hkét té. Haimri né 6 patraw
ma tanhma kapér to né kam: “Na ra ixte apumunh tiim. Pér axahkuré pix kdm na ka hte
apa. Né ami akaxpore ho rax né anhd ho rax pix kukama ajamaxpér o ri apa. Nom
mé pajaja mé ixapénh rax pix kukwak ri na ka hte akaxpore rax né apa. 25 Jakama na pa
inhma apyma né. Né akaxporeta py né ma o té né kaxyw kre né kama haxa. T4 ka akupyn
mdn pdj pa ajarénh ma hamri né hkapa né man akupyn ama o té. T4 ota anhd 1.000ta.”
Ané. 2627 Hamri nhlim tee ri kuma né kdm: “Tk. Kwa ami ixpyma né ate ixpumunh
mex anhyjr td na ka ixte ama kaxpore nhorta pyr né ma ho atém. Né mé kot mé kép
kaxpore jamynh o kuhé xa kama mé kam &r nhiim mé ixkutép tanhma inhma ho rax to
hkét né? Pér am ama kaga né ate amnhi tomnu pix o ri apa xwynh.” Ané. 28-30 Himri
né kép kaxporeta py né nham jam kugd né kam: “E amy né o té né kot inhma ho 10.000
né or xwynhta ma agd. Hamri né jahti pyné né ma o té né kamat kd kama amé. Apénh
mexti ha. Koja tee am§jra né€ amnhi xa htyx kama hamak xaj tee ri amnhinham o axpén
kamnhar tyx kapry né ri amnhi pumu.” Anh§jr o kam kapér nhiim kuma né hpa ha kupy
né ma o t€. Hamri nhiim mé & patrawja mé apénh xwynhjé ma kam: “E mé ate ixwakre
kama mé axapénh mex xwynhjaja kot paj & mé ato mex rax ané ka mé akinh né. Nom
mé kot inhma mé apénh mex két xwynhjaja kot paj mé kép méd mémojta jamy né nham
méhdm kugd nhiim hkapri né.” Ané. A mé ujarénh kot anhjr. Ané.

Jejus kot nhjrma mé piitd tanhma mé harénh to ha harénh
Matéwre 13.35-43, 13.47-50; mdanén Apokarip 20.11-15

31Nh{im Jejus ari mé inhma kapér né mé inhma:

—Neé kot paj nhjrma akupyn mé awyr wry nhiim Tirtiim kapér o mé wryk xwynh piita
man ixko6t wry. Kot paj wry né ixpé pahi maati ha ixkri xa maati kama inhmex né nhy.
32-33 Hamri né Tirtim kapér o mé wryk xwynhjé ma ané nhiim mé ma kri piitd hkét mé
apiitd mé ato pikuprénh pa né akupyn ixwyr mé ato hapéx. Pa mé apumu né tanhma mé
axunhwyr to. Te 6wéhti jamar o pa xwynh kot 6wéhti kaéx a motre pumunh né nham
né motre xunhwyr parta pyrak. 34 Himri né ixup6k riim mé ate ixkdt amnhi xunhwyr
xwynhjé ma ixkapér né mé ama: “E mé kajaja kot kaj mé amex kumréx né ri apa ho apa.
Amnepém korma mémoj piitd hkét ri na pa pre Inhipééxa mé wa mé akukama tanhma
ijjamaxpér to né mé ama mémoj mex xunhwyr riinh né. 35Ta ka prem ajapdj hamri né
ixkét amnhi xunhwy né tanhma ixto mex to ho ri apa.

Na pa pre inhma pram né ixpa ka prem ixpumu né ixkama axukapri né inhma mémoj goé
pa kuku.

Né na pa pre inhma kor né ixpa ka prem ja ha ixpumu né inhma gé pa ho ixkd né akupym
ixihtyx.

Né aa mé ate ixpumunh két t3 ka prem nhjri ixpumu né amnhi nhorkwy hwyr ixwy.

36 N€ na pa pre ix€ pynajti né ri ixpa ka prem ja ha ixpumu né inhma axé go pa haxa né
ri h3 ixpa.

Né na pa pre ixa né inhikwy ka prem ixwyr mra né ixkane né tanhma ixto mex to pa
akupym inhmex.

Nhiim prem ijaxa pa mé hagjénh xa kama ixkri ka prem ixwyr mra né tanhma ixto mex
to.

A mé ate ixto mex anh§r o ri apa jakama nhiim inhd Papajja ixtd mé apumu. T4 koja ixta

mé ato mex rax né.” Ané.

37 —Kot paj & mé ate tAm amnhi nhipéx xwynhjé ma ixkapér ané. Hamri ka mé tee ri
inhma né amnhi ta ixkukja né inhma: “Kwa xa mé pajaja na pa prem  ato mex ané? Na
mé ixte 3 anhipéx anh§jr kam amnhi pumunh két ta na ka & mé ijarénh ané. Kwa nhyjri
na ka pre ama pram né apa pa prem apumu né ama mémoj go ka aku? N& nhyri na ka
pre ama kor né apa pa prem ama gd hkwy ka ho ixkd? 38 Né nhyjri na pa prem apumu
né amnhi nhorkw§ hwyr awy? Ry ka pre axé pynajti né apa pa prem ama inhinéhka go
ka hagjé? 39 Né nhyri na ka pre axa né anhikwy pa prem apumu né akane? N& nhyjri na
prem ajaxa pa mé hagjénh xaja wyr mra né kama tanhma ato mex to? Na mé pa hkét.”
Anh§r o amnhi t3 ixkukja. 40 Himri pa mé ama: “Na mé kép amrakati xwynhjaja na pre
htem pa pyrak. T4 ka prem mé kama axukapri hd tanhma mé kuta anojarét to ho ri apa
jao te pa tanhma ixto mex to ho apa pyrak. Am hamri na ka prem 4 mé ho mex anhjr o
ri apa.” Ané. Kot paj 3 mé ate amnhi to mex xwynhjé ma ixkapér ané.

41 —Hamri né hpanha apke riim mé kot ixk6t amnhi xunhwyr két xwynhjé ma tanhma
ixkapér to né mé kam: “No mé kajaja kot paj ixup6k riim mé unhwyr xwynhtajé hkinha
mé ato mex két né. Amnepém na pre Tirtlimja Satanasti mé mé kot tanhma kam amnhi
nhipéx to ho mé pa xwynhjé mé mé ho hpimraatd mé kaxyw kuwy rax kumréxja nhipéx.
Mé kot amnhi tomnuj tyx myrapé nhjrma kama amnhi xa htyx kama hamak raha né pa
ho pa kaxyw. T4 kot kaj mé ajaxwyja ma mé hkoét hwyr ajapéx. M€ apé Satanasti hkot mé
ate amnhi nhipéx o apa xwynh jakama kot kaj mé uran ma hwyr ajapéx pa. 42 Aa mé ate
tanhma3 ixto mex to hkét. Na ka pre htem inhma pram né ixpa ha ixpumu nom inhma
mémoj nhor két né. N& inhma kor né ixpa ha ixpumu nom inhma gé hkwy hkét né. 43 Né
nhyri ahte ixpa ha ixpumu nom amnhi nhérkwy hwyr ixwyr két né. Né ixé pynajre né
ixpa hd ixpumu nom inhma ax€ nhor két né. Né ixa né inhikwy ha ixpumu nom ixkane
hkét né. Né mé kot ijaxar nhiim arf ixkri had ixpumu nom ixwyr amrar né tanhma ixto
mex to hkét né. A mé ate inhipéx anhjr o apa jakami e mé ma kuwy hwyr apa kuré
kumréx.” Ané. Kot paj 3 mé kiam ixkapér ané. 44 Himri nhiim mé tee ri inhma né amnhi
ta ixkukja né inhma: “Kwa na a@ mé ijarénh anhyjr két né. Aa mé ixte d anhipéx anhyjre
ha. Nhyjri na pa prem tanhma akute ha apumu? Na aa mé ixte nhyri 4 ate amnhi nhipéx
anhyr 4 apumunhre had.” Ané.

45 —Koja mé 4 inhma amnhi ta aprar anh§jr kapry. Kot paj mé kam: “Na na ka pre htem
mé kép amrakati xwynhjé pumu né dm mé omunh o ri apa né mé kama axukapri hkét
né. A mé hipéx anhyjr jao te pa a inhipéx anh§jr pyrak. Jakama kwa mé tokyx ma kuwy
hwyr ajapéx kuré kumréx.” Ané. Kot paj & kuwy hwyr mé hanor ané. 46 Himri né hwyr
mé rénh pa nhiim mé ma hwyr hapéx né kama amnhi xa htyx kdm hamak raha né pa ho
pa né aa kator két kumréx. No két mé ate tim amnhi nhipéx o mé apa xwynhjaja kot kaj
mé kurom ma Tirtiim mé wa inhd kri hwyr api né kama amex né atir tiim né apa ho pa.
Kot paj & ahpynha mé apiitd mé anhipéx ané. Ané.

Nhiim pre 4 Jejus akupyn wryk & amnhi kukama mé inhma ujarénh ané. Hamri né mé
inhma ujarénh pa.

26

ME kot Jejus @ amnénh 4 amnhi jarénh
Makre 14.1-2; Rukre 22.1-2; Juaw 11.45-53

1T4 nhiim Jejus mé ixte hkdt ixpa ho ixpa xwynhjé ma ujarénh pa né mé inhma:

2 —E kot puj mé axte pahtd apkati axkrut hamri nhiim arigro pé Pas kato. Jakama koja
mé piitd amnepém Tirtiim kot Ejit nhd xwynhjé pé mé pakukama mé panhigétjé kator
ma hamaxpér né ha hkinh kaxyw Jerujaré hwyr akuprd. Kama koja mé ixpyné né pi
kahpa ha inhd né ixpi. Koja mé tokyx 4 inhipéx ané. Ané.

Nhiim pre & amnhi kukama mé inhma amnhi jarénh ané. 3 R6m nhiim Jerujaré kama
patre krahtiimjé mé ljaew pigétjaja patre maati Kajpasja nhorkwy kama axpén wyr
akuprd. 45Ra mé kim Jejus pir pram ta mé kam mé kot hkét kapér mar o pa xwynhjé
pyma né. Hamri né tee ri hamaxpér né axpén ma:

—Héxta waa né. Tanhma kot puj wem ho né kupii? Kot puj mé pahkinh kam tanhma
ho nhiim mé hkinh xwynhjaja hd mé pakama gryk tyx né. Pumé ha axpu né ha tanhma
axpén to. Jakama kwa pu mé korma tanhma ho hkét né.

Anhjr o axpén ma.

Méhb ni kot Jejus kra gregrer d harénh
Makre 14.3-9; Rukre 7.36-50; Judw 12.1-8

6Ta nhlim Jejus korma kri pé Petdn kama Simaw nhdrkwy kama apkur o nhy. Simawja
na pre hka kro xapér tyx o pa nhiim Jejus ra arigro hd ha akupym hka ho mex. Hamri né
akupym 6 kri hwyr pdj né drkwy hwyr té né kuri apkur o nhy. 7 Himri nhiim mého nija
hpdx & omu né hamaxpér o:

—Ma koja pér Jejusja pa ha apkati grére hamri né ty. An pa ma hwyr té né méhkuxwa
xa ho hkuxwa.

Ané hamri né kén jaka ho kax kdm méhkuxwa xaja nhiim kumy né ma hwyr o té.
Hamri né ho hkra gregrer né ha hkapir pa né ho hkuxwa hpa. Méhkuxwa xa ha kaxpore
xoht6 rax td nhiim 4 ha hkapir par ané. & Himri pa mé ixte Jejus kot ixpa ho ixpa
xwynhjaja tee ri d kot hipéx anhyr & omu né axpén ma:

—Tk. Kwa na hd méhkuxwa xata kapir pa. 2 Kop apu ma kot o htém né ho wéné né
hpanha kaxpore ho rax kumréx né hamynh né ho mé kép amrakati xwynhjé nhipéx par
o0 nhyx ja kim mex né. Kwa mo na we @ amnhi nhipéx anh§jr két né? Ané.

10 Hamri nhlim Jejus amnhi td mé inhma né mé inhma:

—Kwa kot ixto mex kaxyw kéna na ka mé axtem né ixta kam akir. 11 Mé& kép amrakati
xwynhjaja koja mé ari mé akdt pa rahd né. Ka mé ama mémo arigro hd tanhma mé ho
ajuta hto hpram né tanhma mé ho ajuta hto né mé kam mémoj g6. No pa kot paj ri mé
akét ixpa ka mé ixto mex ry ho apa hkét né. Kot paj tokyx mé apiitd mé are. 12 Ixtyk
nhiim mé kot ijaxar kukama na 3 ixkuxwa ané. Am hamri na  inhipéx ané. 13 dm hamri
na pa mé ama kot 4 inhipéx anhyrja jaré. Koja mé kri piitd hkot axpén ma ijarénh a kaga
kama ijarénh o pa né kama nija kot a inhipéx anhjr kama haré né kuma. Ané.

Jut Kariot kot mé kam Jejus & amnénh
Makre 14.10-11; Rukre 22.3-6

14 T3 nhlim Jut Kariotja. Kép mé ixpé Jejus kot ixpa ho ixpa xwynh pé 12 hd hta ra
tanhma hamaxpér to né axtem né Satanasti nhy ha ma patre krahtiimjé hwyr té né
tanhma Jejus o mé mar to né mé kam:

15 —F ot pa mé ama Jejus jarénh o té. Xa kot paj mé ama ha amjyné ka mé hpanha
inhma amnhire na? Ané.

Hamri nhiim mé kuma né hkinh né. Hamri né kam:

—Na kot paj mé ama amnbhire.

Ané hamri né kdm kaxpore ho 30 né ér kuré kumréx nhim hamy né hkinh né kato né
ma té. 16 Himri né mé kam Jejus pynénh kaxyw tanopxar o ri hkét ri pa. Mé kot mar o
ri pa xwynhjé hkax & unénh né ma mé hwyr o htém kaxyw.

Jejus kot hkét mé pa xwynhjé kuta apkur
Makre 14.12-21; Rukre 22.7-13; Juaw 13.21-30

17 T4 nhiim mé hkinh pé Pasja kato. Amnepém korma Ejit kdm mé pa ri na pre mé
inhigétjaja 6wéhti hkrare hkwy hpa né ho ané né kuku. Tirtiim kot ja hd mé omunh
né Ejit nhd xwynhjé né mé kator kaxyw nhlim prem d amnhi nhipéx ané. T4 mé ixpé
mé hkanréha mé htamnhwyjaja na pa htem ari amgra mé arigro pé Pasja 4 axpén wyr
akuprd né jam ijamaxpér pé mé urak né 6wéhti hkrare hkwy pa né pawti kaxkrit két
kam kuku. Jakama pa mé ixte Jejus kot ixpa ho ixpa xwynhja wa axkrut né Jejus wyr té
né amnhi ta hkukja né kam:

—Kwa nhyri kot paj we wa té né mé akutép Pas a mé panhd ha apé? Ané.

18 Hamri nhiim wa kam:

—Na wa mamri ma Jerujaréja wyr wa té. Né& krim axa né méhd myti pumunh kuré
kumréx né kam: “E Jejus na wa inhmé pa wa awyr té. Na awyr hpér ménh o: ‘E na pa ra
inhnojarét. Jakama nhyri kot paj we ixkdt ri mé pa ho mé pa xwynhjé mé Pas 3 axpén
kutd apku?” Anh§jr o awyr hpér mé.” Ané. E wa 4 kim akapér ané ké war ama né war ama
Orkwy nhimdk 3 ixkre rax 6 jahkre. Kama ra kaxyw mé paxapkur xa ha mémoj piitda. Ka
wa omu hdmri né mamri mé ixkutép kama mémoj td apé. Ané.

19Hamri nhiim wa kuma né ma Jerujaré hwyr té. Né hwyr axa hamri né ra kot wa kam
mémoj jarénh xa hkét mémoj piitd omu hamri né mé ixkutép méd ha apénh o wa xa.

20 T3 nhiim kamat pa mé Jejusja kot ixkreta wyr ixpdx pa né hwyr agjé né ixapkur
kaxyw ixkri. M& ixte Jejus kot ixpa ho ixpa xwynhjé pé 12jaja pa mé ixpiita Jejus kuta
ixapkur o ixkri. 21 Himri nhlim Jejus tanhma mé inhis jarénh to né mé inhma:

—E pa mé amd mémoj jaré ka mé inhma. Kot kaj mé atd mé kam ixkuré xwynhjé
nhihkram ijaxa. Ané.

22Hamri pa mé tee ri kuma né ixkapri htyx né. Himri né axpén panha amnhi td hkukja
né kam:

—Kwa xa pa? Na pa hkét. Kot paj 4 anhipéx anhjr két kumréx Pahihti.

Anhyjr o axpén panha kdm amnhi ta apra. 23 Himri nhiim mé inhma:

—Na @m hamri na pa mé ama ixkapér. Mé ate ixkutd guhkrax kim anhé pawti ho mry
kagd nhek o akri xwynhjé hé kot kaj mé kam ixtd amyné. 24 Tirtiim kapér 4 kaga htiim
ra kot ixkukama harénh xa hkét koja mé tanhma ixto rax né ixpi. Nom kot mé kam ixta
amnénh ma xwynhta héxta waa né. A kot amnhi nhipéx anhjrja myrapé koja amnhi xa
htyx kdm hamak rax kumréx. Kop apu aa 6 mamaj nhoxa hkre riim kator két ronhyx ja

kdm mex né. Ané.

25 Hamri nhiim Jut Kariot kot mé kdm ha amnénh ma xwynhta hamri amnhi ta kuma
né kam:

—Kwa xa we pa Jejus? Xa pa kot paj 4 anhipéx ané? Kwa na pa hkét. Ané.

Hamri nhiim kam:

—Ty. Ka & ate inhipéx anhjr ma kéna. Ané.

Jejus kot amnhi kamrd pikapir kukama harénh
Makre 14.22-26; Rukre 22.14-23; mdanén Wam Korit 11.23-26

26 T4 nhlim Jejus pawti hd py né Tirtiim ma haré né mé inhma ho hkry né ho mé
inhipéx pa né mé inhma:

—E na pa a8 mé ama pawti ho hkry né mé ama 6r ané. Ja pyra né koja mé a inhipéx ané
né te ixto hkry hpar pyrak o inhipéx pa amnhi xa htyx kama ijamak kdm ty. Nom mé ané
kot paj ty. E mé mamrf aku.

Anhjr o mé inhma amnhi jaré pa mé kuma né kot mé inhma ho hkry xwynhja ku.
27-28 Hamri nhiim hpanha kop py né ma ho ané né Tirtiim ma haré né mé inhma kugd né
mé inhma:

—Meé kot ixpir xa ha arigroja 4 koja ixkamrd axkapi. Nom koja mé amarfi ixpir nhiim
amari ixkamrd hpikapir két né. Am paa. Pa kot paj mé ané mé thkram amnhi jaxa nhiim
mé 3 inhipéx ané né ixpi. Koja ixkamroé axkapi nhiim Tirtliim omu né ixkukwak ri mé

ate ixk6t amnhi xunhwyr xwynhjé né mé ate amnhi tomnuj piitd te amnhi katut kot
rénh par pyrak o hipéx né mé ato hkra. Ra amnepém kot & amnhi jarénh anh§jr xa hkot.
Jakama e mé ixkamré pikapir ma ajamaxpér pé wihti ho akdm o axpén nhipéx. 2°am
hamri na pa & mé ama amnhfi jarénh ané. Kot paj axte wihti ho ixkdm két raha nhim
nhjrma inhd Papaj akupyn mé awyr inhmé. Hamri pu mé akupyn ixwryk xa ha arigrota
a pahkinh rax kumréx. No dm axtem tanhma ha pahkinh to. Ané.

Nhiim pre 3 Jejus mé inhma amnhi jarénh ané. Pa mé axpén panha kopta py né wita
kwy ho ixks. 30 Himri né mé ixpiitd ho ixkdm pa né Tirtlim ma mex & gre. Hamri né
ijap6j né hixét prék pé Oriwéhti hwyr ma mra.

Jejus kot Simaw Pétre md kapér a harénh
Makre 14.27-31; Rukre 22.31-34; Judw 13.36-38

31T nhiim Jejus tanhma mé ixte hkét ixpa ho ixpa xwynhjé jarénh to né mé inhma:

—E Tirtlim kapér 4 kaga htiimta kot tanhma mé akukama mé ajarénh to né mé ajarénh
kot:

Kot paj 6wéhti jamar o pa xwynhja pi hamri nhiim 6wéhti hpigranh pa né ma anhgra né
ri mra.

Anh§r o kot mé ajarénh. Te ho mé apé 6wéhti pyra né & mé ajarénh ané. T4 kamat ja

kama koja mé tanhma inhipéx to ka mé ixtd mé omu né mé umaj 6wéhti pyra né apiita

ixkaga hpa né ma aprot né mra. 32 Né& mé kot ixpir ta kot paj akup§m ixtir. Himri né ma

akupym mé akukama pika pé Garirej wyr md. Kama kot puj mé axte axpén pumu. Ané.

33 Hamri nhiim Simaw Pétre tee ri tanhma mé kot amnhi nhipéx to hkukama amnhi
jarénhja ma né hkapri né kam:

—Tk. Na kot paj 4 amnhi nhipéx anhjr két né Pahihti. Koja pahkwyja akaga japér no
pa kot paj aa akaga hkét né. Kot paj akot ixpa raha né. Ané.

34 Hamri nhiim Jejus kam:

—Na ra ixte akukama ixahpumunh mex. Koja apkati hkot krahyre hkar két ri ka ra
mé umaj ate ixkot apa hkét 2 mé kam amnhi ta axaprar o axkrunépxi kdm ga. Kwa jam
ajamaxpér tyx né. Ané.

35 Hamri nhiim tee ri kuma né axte kam:

—Kwa na. Mé kot ajaxar né apir ta kot paj ari akdt ri ixpa nhiim mé pahto amyra né
tanhma panhipéx to. Na kot paj aa akaga hkét né.

Anh§jr o kdm amnbhi jaré. Pa mé ijaxwyja 4 kim amnhi jarénh ané.

Jejus kot Tirtdm ma amnhi jarénh
Makre 14.32-42; Rukre 22.39-46

36 T3 nhiim Jejus mé inhma ané pa mé ma nhyjri mé kot kam “Gesém” anhjr xwynhja
wyr mra. Himri nhiim mé inhma:

—E mé jar ixkutép akri. Pa ma miitiim té né Tirtiim ma amnhi jaré man. Ané.

37 Hamri né mé ixkwyjé ho axkrunépxi né amnhi két mé kuwy. Simaw Pétre né
Jepetew kra pijakrut pé Xiakre né Judwja wa nhiim amnhi k6t mé kuwy nhiim mé ma
hkét mra. Himri nhlim Jejus tee ri mé kot tanhma hipéx tota kukama hamaxpér o hkapri
né amnhi kama kahak tyx né. 38 Himri né mé kam:

—Héxta waa né. Na pa tee ri amnhi xa htyx kama ijamakja kukama ijamaxpér né
amnhi kama ixkahak tyx o ra ixkapri né. Te ixkapri kot ixpir o mor pyrak. Jakamai e
mé jar anohtyx né ixto Tirtiim wyr o akri ké tanhma ixto pa mé kot tanhma ixtoja kuta
ixihtyx né. Ané.

39 Hamri né mé kurtim htém grire né Tirtiim ma amnhi jarénh kaxyw htu myr pé tém
né pikap nd né kam:

—Kwa Papaj. Héxta waa né. Inhma amnhi xa htyx kam ijamak pram két kumréx. Na pa
tee ri amnhikukama ijamaxpér né amnhi kama ixkahak tyx né. Jakama kot kaj ama inhné
ja ho ajapéx pram né mamri inhné ho ajapéx nhiim mé kam ixkuré xwynhjaja tanhma
ixto hkét né. Ry ko. Kot kaj ama mé kot tanhma ixto hpram ké mé mamritanhma inhipéx
to. Nom pam inhma hpram xa hkét két. Ané.

40Hamri né kanhma xa né akupym Simaw Pétreja mé hwyr té né tee ri mé omu nhiim
mé ra 6t pa né hikwy. Nhiim mé omu né Simaw Pétre ma kam:

—Kwa Simaw Pétre. E mé hamri akrd hapdj. Kwa wem anohtyx grire 41 né ixkutép
amnhi to Inho Papaj wyr o akri ké mé ixkdt tanhma mé ato htd ka mé ama mé uma xaj
ixkaga hkét né ari mé kutd amnhi to htyx né akuhé. A mé& ami mé ate amnhi nhipéx
anhyr pram nom korma mé ama maa.

42 Anhyr o mé kam kapér hamri né akupym té né axte Tirtlim ma amnhi jaré né kam:

—Kwa Papaj. Na inhma amnhi xa htyx kam ijamak pram két. Na pa amnhi kukama
ijamaxpér né amnhi kama3 ixkahak tyx kumréx. Jakama kot kaj ama inhné ja ho ajapéx
pram né mamri inhné ho ajapéx ké mé kam ixkuré xwynhjaja tanhma ixto hkét né. Nom
ko. Kot kaj ama mé kot tanhma ixto hpram ké mé mamri tanhma inhipéx to. Nom pam
inhma3 ja pram xa hkot két. Ané.

43 Hamri né kanhma xa né Simaw Pétreja mé hwyr akupym té. Né mé omu nhiim ké
mé axte gor né hikwy. Ra mé dtxwa htyx né axte gor né hikwy. Nhiim Jejus té né tee ri
mé omunh o xa 44 nom axte tanhma mé kam né hkét né. Am awjana né akupym té né ké
wam kot Tirtim ma amnhi jarénh xa hkét axte kdm amnbhi jaré. 4>-46 Himri né akupym
mé hwyr té né mé kam:

—Kwa xan ka mé ari gor né anhikwy? E mé tokyx akrd hap6j. Na mé ra mé kot ixwyr
mrar né ixpynénh ma. Koja mé tokyx ixkutd mé kot amnhi xunhwyr xwynhjaja mé kam
ixtd amyné. Ota ra kot ixtd mé kdm amnénh xwynhta té. E mé tokyx kanhma akri pu mé
kutd mra. Ané.

Mg kot Jejus pynénh 2 harénh
Makre 14.43-50; Rukre 22.47-53; Juaw 18.2-11

47 Nhlim Jejus mé kam kapér o dm rdha nhiim Jut Kariot pé mé inhidja hwyr té. Né
amnhi k6t mé ohtd né hwyr mé o té nhlim mé wapohti né k6 jamy né hkét o mra. Patre
krahtiim mé ljaew krahtlimjaja kot Jejus wyr mé rénh xwynhjaja nhiim mé man hkét
Jejus wyr mra. 48 Na pre ra Jut Kariot amnhi kukama mé kdm amnhi jarénh o:

—Kot paj ixkumréx hwyr té ka mé ixkdt hapu hd mra. Kot paj hwyr té né kam ixkapér
né kahti hkdt kumy. Ka mé ha ixpumu né hwyr mra né unénh kuré kumréx. Ixte kahti
hkét mynh xwynhta kot kaj mé uné. Ané.

49 Hamri né Jejus wyr té né kam:

—Pa Jejus? Xan ka korma anhot két né xa?

Ané né kahti hkot kumy. 50 Hamri nhiim amnhi td omu né kam:

—Kwa Jut. Ate tanhma ixto kaxyw ma xwynh jakama e kam né mamri tanhma ixto.
Aneé.

Hamri nhiim Jut kbt mé mrar xwynhjaja Jut kot kahti hkét mynh & omu né hwyr mra
né unénh kuré kumréx. 5! Himri nhiim mé inhidja tee ri ja hd mé omu né & wapo kapa
né patre maati ma apénh xwynh kot mé hkét htém xwynhta ma ho apé. Né kot ho hkra
nhipénh ma ta kuhpaw né updk riim hamak nhikjé pix krahta. 52 Hamri nhiim Jejus omu
né né kam kapér né kam:

—Kwa akupym awapota hkam haxa né amari xa. Na htem wapo ho mé opré ho pa
nhiim mé amnhi xwar wapo ho mé kupa. 53 Xa kot paj amnhi to Tirtiim wy nhiim am
inhma né tanhma jajé pé ixpytar to hkét né? Na kot paj amnhi to kuwy nhim ixwyr
kapér o mé wryk xwynhjé rénh kuré kumréx nhiim mé ohté rax kumréx né wry né mé
kép ixpyta. 54 Nom kot paj & amnhi to hwyr anh§jr két né. Tirtliim kapér d kaga htlim
kot amnepém ixkukama 4 mé kot inhipéx anhjr & mé harénh jakama kwar mé mamri
Tirtlim kdm hpram xa hkét & inhipéx ané. Ané.

55 Hamri né hpanha mé kot unénh xwynhjé ma kapér né mé kam:

—Kwa na pa pre apkati mé Tirtim ma amnhi jarénh xa ha ixkre kama mé kam
ixujarénh o ixpa. Ka prem tokyx ixpynénh két t jaraha te ixte amnhi tomnuj xwynh
pyrak o inhipéx né ixwyr wapohti né kd ha akapén né ixwyr té. 56 Td nom ra Tirtim

kapér 4 kaga htiim kama Tirtim nhy ha mé kapér xwynh kot mé akukama mé ajarénh
né mé atd kaga xa hkot na ka mé ri 4 inhipéx ané. Ané.

Nhiim pre 3 Jejusja amnhi ta mé kam kapér ané. Hamri pa mé ixte hkot ixpa ho ixpa
xwynhjaja mé omu né tee ri amnhi kukama ijamaxpér né mé umaj ixprot né anhgra né
ma inhmrar kuré kumréx.

ME kot patre maati hwyr Jejus o mdr 4 harénh
Makre 14.53-65; Rukre 22.54-55, 22.63-71; Judw 18.12-14, 18.19-24

57 Nhiim pre ljaew krahtimjé mé Tirtlim kapér tiim o mé ahkre xwynhjaja ra patre
maati Kajpas nhorkwy hwyr akuprd né Jejus kutép hkri. Hamri nhiim mé kot unénh
xwynhjaja ma mé hwyr o té. 58 Hamri né mé hwyr ho axa né hkét gjéx pa. Nhiim Simaw
Pétre mé hkdt hapu hd mé htanopxar o té né kitare hwyr axa né pdristi nhihké ha nhy.
Hamri né tee ri Jejus kukama hamaxpér o nhy né hamaxpér o:

—Kwa tanhma koja mé ixpé mé inhd Pahihti nhipéx to? E pa jar amym tanhma mé
kot hipéx to hd mé omunh o nh§. Ané.

59 Hamri nhQim patre krahtlimjé mé juistijaja kdm Jejus pir pram tyx né. Jakami na
prem Ijaew wa ho haméxkrut né axpén két tanhma mé kdm ho héx to nhiim mé kot
ha wa mar né ra hpir kaxyw mé pikuprénh xwynhjé kapi. €0 Jakama nhiim prem axpén
panha mé hwyr mra né tanhma ho héx to. Nom axpén két harénh két né. Am ahpynha
tanhma ri harénh to nom wahé wa axkrut né axpén kot harénh két né. Jakama nhiim
mé tee ri hd mé kuma.

T4 nhlim ja wa mé hwyr té né axpén kot haré né mé kam:

61 —Na na pre tanhma Tirtlim ma amnhi jarénh xa ha ixkre jarénh to né harénh o: “Kot
paj nhjrma inhma ixkreja granh par pram né kugra hamri né am ixta apkati axkrunépxi
pix né akupym hipéx pa. Ja kaxyw ixahpumunh tyx.” Anh§yr o na amnhijaré pa wa kuma.

62 Anhyr o mé kdm ho héx. Himri nhiim patre maatija wa kuma né kanhma xa né Jejus
ma kapér né kam:

—Kwa xa dm hamri na wa 3 ajarénh ané na? Xan ka pre 4 amnhi jarénh ané? E mé
inhma tanhma amnbhf jarénh to. Ané.

63 Nom nhlim amari mé kdm xa né mé kam tanhma né hkét né. Hamri nhiim patre
maatija tee ri omu né axte kam kapér né kam:

—Kwa apri hd mé inhma tanhma amnbhi jarénh to. Tirtlim noo ma ama ixkapér jakama
kér ka akatat k6t mé inhma amnhi jaré né amnhi to axéx két né. Xa apé Tirtlim Kra? Xa
ka na pre Tirtliim mé ixkaxyw axam? Kwa akatat kot mé inhma amnhi jaré. Ané.

64 Hamri nhiim ta hpri hd mé kam amnhi jaré né mé kam:

—Ty. Na dm hamri na ka & ijarénh ané. Ixpé Tirtlim kot mé akaxyw ixdm xwynhta na
pa. Na pre mé awyr inhmé pa mé awyr wry. T4 kot paj nhjrma axte kaxkwa riim amné
akup§yn kakra kama mé awyr wry. Hamri né Tirtiim xahpumunh o ahpumunh xwynhta
nhihké ha nhy hamri né pam tanhma mé ajarénh to ka mé amnh ta ixpumu né inhma.
Ane.

65 Hamri nhiim patre maatija tee ri 4 kot amnhi jarénh anhyr 4 kuma né kama gryk
tyx né. Hamri né gryk xaj kép patre maati ha é kapa né hkaxonh pa né kumé né hkwyjé
ma kam:

—Tk. Kwa mo kaxyw kot puj mé axte ri tanhma kot amnhi tomnuj to hd harénh xwynh
G japér? Tam kot amnhi pé Tirtiim Kra hd amnhi jarénh 4 amnhi to héx nhiim mé pahte
mar kéna. 66 Jakama e kwa tanhma kot puj mé hipéx to? Ané.

Hamri nhiim mé kam:

—Na 4 kot amnhi jarénh anhjr myrapé koja ty. Ra htyk ma tdm kéna. Ané.

67 Hamri né tanhma hipéx kati hto. M& hkwyjaja hkuk kuhtd né thkra ho htak nhiim
mé hkwyjaja thkra hpo ho htak né ha hpér o axké né kam:

68 —F apé Tirtiim Kra ha ate amnhi jarénh jakama man urak né axahpumunh tyx.
Jakama e mé kot atak xwynhta nhixi jaré pa mé ama. Ané.

Simaw Pétre kot Jejus kot pa hkét G amnhi jarénh
Makre 14.66-72; Rukre 22.56-62; Juaw 18.15-18, 18.25-27

69 Rdm nhiim Simaw Pétre ari kitare kama nhy. Himri nhiim mé kam apénh xwynh
nitita omu né hpri hd omunh kuré kumréx. Hamri né kam:

—X& pér apé Jejus kot mé pa xwynhjé ho na ka. Ané.

70 Hamri nhlim tee ri amnhi ta kuma né kam mé uma xaj mé kam amnhi ta apra né
kam:

—Tk. Koky. Ixte méhd my ata pumunhre ha. Ané.

71Hamri né mé umaj kanhma xa né té né kitare hwyr hakwakrem ahte mé hkax 2 xa.
T4 nhiim hpanha héja omu né ha mé kam:

—X& ma pér am hamri na mé haré. Kép Jejus kot ri mé pa xwynhjé hd na pér. Ané.

72Hamri nhiim amnhi t3 kuma né kam:

—Tk. Na mé ri & amnhi kra hkét ri ixto axéx anhjr két né. Ixte aa méhota pumunh
két kumréx. Ané.

73 T4 nhiim mé hkwyjaja hwyr mra né kam kapér nhiim tanhma mé kam kapér to
nhiim mé kuma né kam:

—Kwa pér am hiamri na mé ajaré. Apé Jejus kwy na ka. War akapér kot axpén pyrak
kéna. Ané.

74Hamri nhiim tee ri mé kuma mé kdm amnhi ta aprar kdm hihtyx né mé kam:

—Kwa na. Na pa Tirtlim noo ma mé ama amnbhi jaré. Kot paj amnhi to ixéx japér nhiim
inhma né ha tanhma ixto. Na urak ixpé Garirej nho xwynhre ha. Ixte méhd miij pumunh
két kumréx t3 ka mé xatd axpén kot ixte hkot ixpa ho ixpa xwynh 4 ixkamnhix o xa.

Anhjrja o ra mé kdm amnhi ta aprar o axkrunépxi nhiim krahyre hkar kuré kumréx.
75 Hamri nhiim Simaw Pétre kuma né ra Jejus kot hkukama krahyre hkar két ri kot ha
amnhi aprar o axkrunépxi ha harénhta ma hamaxpér kuré kumréx. Hamri né kanhma
hakry hpar o té né hkapri htyx kumréx né kitare pé kato né té né awry ha xa né myr rax
né.

27

ME kot pahihti Pirat wyr Jejus o htém & mé harénh
Makre 15.1; Rukre 23.1-2; Juaw 18.28-32
1T4 nhlim ra myt kator o mdr mé nhiim mé hkrahtiimjé mé patre krahtiimjaja axpén
wyr pikuprdnh pa. Himri né Jejus d axpén mar o hkri né axpén ma:
—Na kot puj mé ha amyné ké mé kupi. Kép Tirtiim Kra ha kot amnhi jarénh o amnhi
to héx kéna. Ané.
2Hamri né méo poristijé ma ané nhiim mé hpa hpre hpa né ma pahihti Pirat wyr o té.
Pirat ké€p RGm nhd pahihti nhy hd mé ixpé Ijaewjé ho amnhiptar jakama nhiim mé ma
hwyr o té né thkram haxa.

Jut Kariot kot amnhi pir @ harénh
Atre 1.15-19
3ROm nhlim Jut Kariot tee ri mé kot Jejus pir kaxyw mé harénh ma né hkapri né. Ra

kot mé kam ha amnénh ta mé kot hpir kaxyw @ mé harénh ma né tee ri amnhi kukama
hamaxpér o hkapri htyx né. Himri né hamaxpér o:

—Héxta waa né. Mo na pa pre ri axtem né a amnhi nhipéx ané? Na na pa pre amnhi
tomnuj tyx kumréx. Ané.

Hamri né ra mé kot kdm kaxpore ho 30 né drta jamy né ma akupym patre krahttimjé
mé Ijaew pigétjé hwyr o t€. Himri né mé kot Tirtlim ma amnhi jarénh xa ha ixkreja wyr
mé hwyr axa 4 né nhyri mé omu né mé hwyr té né mé kam:

—E ota mé akaxporeta. Na pa 8 mé ama Jejus & ixamnénh anh§jrja o amnhi tomnuj tyx
né. Kot tdm amnhi nhipéx o pa htd pa axtem né & mé ama ha ixamnénh ané. Jakama e
mi. Mé akupym akaxporeta jamy. Kot paj amnhim hamynh két né. Ané.

Hamri nhiim mé tee ri kuma né kam:

—Koky. Nom ka na ka pre mé ixwyr té né ho mé inhmar kéna. Ané.

57 Hamri nhiim tee ri mé kuma hamri né pikap kaxpore rénh pa né ma té né kato.
Hamri né hkapri htyx kumréx né hamaxpér o:

—Kwa tanhma kot pa we amnhi to? Na kot paj amnhi pi. Ané.

Hamri né kri pé kato né ma mé kot pika kakwynh né ho amnhim poti nhipéx xa ha
pika hwyr té€ hamri né amnhi mut ma & né ho amnhi pi. Himri nhiim patre krahtiimjaja
harénh ma né tee ri kot kaxpore rénhta kawra né ha axpén kukja né axpén ma:

—Kwa tanhma3 kot puj wem ja ho? Jut kot mé pama Jejus & amnénh nhiim mé pahte
hpir xa ha kaxpore na. Jakama kot puj mé ho Tirtlim ma amnhi jarénh xa ha ixkre ho
mex két né. Finat Mojes kot ja né mé panhigétjé kuré jakama na htem mé hpar xa ha
kaxpore ho ixkreta ho mex két né. Jakama kwa tanhma kot puj mé ho? Ané.

Hamri nhiim ja mé kam:

—E na pa ra ijamaxpér. Pu mé ho Jut kot amnhi pir xa ha pikata japr6é hamri né kama
jar mé kép mé pahkwy hkét htyk xwynhjé jagjénh o papa. Ané.

Hamri nhiim mé kuma nh{im ja mé kam mex né. Jakama nhiim arigro h6 ha nhiim mé
ma hwyr mra né haprd. 8 Himri né ha hixi mé nhiim kép “mé hkamrd pikapir xa kama
pika”. M€ kot Jejus pir xa ha kaxpore ho haprdr jakama nhiim prem 2 ha hixi ménh ané.
Nhiim htem ari axpén ma 2 hixi jarénh anh§jr o pa. %10 Nhim pre ra amnepém Tirtim
nhy ha kapér o pa xwynh finat Jeremisti mé hkukama hpri ha ja jaré né ha kaga. Né ha
kaga o:

Koja Ijaew nho patrejaja méhd kot mé kam méhs my ha amnénh panha kam kaxpore ho
30 né or xwynhja jamy. Himri né ma o té né nhjri mé kot amnhim pika kakwynh
né ho poti nhipéx o pa xa ha pika hkwy japrd. Ra Tirtiim kot inhma mé harénh
xa hkot koja mé @ amnhi nhipéx ané. Ané.

a finat Jeremisti kot Tirtiim nhy ha mé hkukama mé harénh né ha kaga anh§jr xaja kot

nhiim prem d amnhi nhipéx ané.

Pahihti Pirat kot Jejus kukjér & harénh
Makre 15.2-5; Rukre 23.3-5; Juaw 18.33-38

11 R6m nhlim mé pahihti Pirat wyr Jejus o té né hwyr ho axa né kutd am nhiim xa
nhiim Piratja omu né kam:

—E. Kwa inhm3 amnhi jaré. Xa apé Ijaew nho pahi na ka na? Xa ka na htem amnhi
wyr ajamar o pa? Ané.

Hamri nhiim kam:

—Ty. Na am hamri na ka ijaré. Ané.

12 Hamri nhiim mé hkrahtiimjé mé patre krahtlimjaja pahihti Pirat ma tanhma ho
kapér punuj to. Nhiim amnhi ta mé kuma nom tanhma kdm amnh ta aprar to hkét né.
13 Jakama nhlim pahihti Pirat tee ri ja hd omu né kam:

—Kwa xa na ka @ mé kot ato kapér anhyrja mar két né na?

14 Anhyr td nom nhiim Jejus akryk xa né axte tanhma kam né hkét né. Hamri nhiim
Pirat tee ri kot & amnhi nhipéx anhjr & omu né hamaxpér o:

—Koky§. Mé kot ho kapér punuj ta nhiim am mé kuma né te kim mé uma hkét pyra
né tanhma inhma amnhi ta aprar to hkét né. Ané.

Pirat kot Jejus pir kaxyw ha amnénh d harénh
Makre 15.6-15; Rukre 23.13-26; Juaw 18.39-19.16

15-21 T3 nhiim Pirat korma mé kot axpén mar xa ha ixkre kama yr rahad nhiim hproja
hwyr hpér mé né kam:

—X& tanhma mé kam Jejusja @ axamnénh to hkét né. Na pa kamat ja kama hk6t amyti
né tee ri hkukama ijamaxpér. Kot amnhi to mex xwynh na. Aa tanhma kot amnhi tomnuj
to hkét jakama xé tanhma mé kdm ha axamnénh to hkét né. Kwari. Ané.

Hamri nhiim Piratja kuma né hamaxpér o:

—Na ixte [jaew krahtlimjé pumunh tiim. Ijaew kwyjaja kdm Jejus kinh nhiim mé
hkrahtiimjaja kot mé ha Jejus kama gryk né. Jakama ixte tanhma mé kam ha ixamnénh
to kaxyw na mé 4 ixwyr o htém ané. Ané.

Na htem Pas nhd arigrota hapéx mé nhlim pre htem ljaew o amnhiptar xwynhja mé
kdm mé hagjénh xa kama hkri xwynhjé ho hpynh né mé hapdj. Mé kdm hpram xa hkéot
nhiim mé kam mé hap6j nhiim mé akupym kapot 4 hamakétkati né amnhix pa. Jakama
nhiim ra mé hagjénh xa kama méhd my pé Parapasja hkri. Na pre tanhma amnhi tomnuj
to nhiim mé myrapé uné né haxa. Jakama nhiim ljaewjaja mé ho amnhiptar xwynh Pirat
wyr akuprd né kuhé nhiim mé kam:

—E kot paj jardhd mé ama mé hagjénh xa kama mé hkri xwynhjé hoé ma inhiire ké
amnhix kato né ri pa. Nhy kot paj mé ama kdm inhiire? Xa Parapas na? Xa mé akwy
kot amnhim ho mé anhé pahihti Jejus pé Tirtlim kot mé akaxyw am xwynhta kot paj mé
ama kdm inhiire? Nhy wehe? E mé inhma nhy jaré. Ané.

Pirat na pre mé inhd patre krahtfimjé pumunh mex né. Ijaew kdm Jejus kapér mar
pram tyx d nhiim mé ha kama gryk tyx né hwyr o mrarja kot nhiim mé omunh mex né.
Jakama d ha mé hkukjér ané. Hamri nhiim méhpigét mé patre krahtlimjaja kuma hamri
né mé pikupronh né mé kuhé xwynhjé ma kam:

—Kwa mé kam ané ké mé pama Parapas ma man ure né mamri Jejus Kris pi. E kwa mé
tokyx kdm ané ké Parapas ma ure. Ané.

Hamri nhiim mé mé kuma né pahihti Pirat ma kam:

—Na mé inhm3 Parapas ma man anhfire. Ané.

22Hamri nhiim tee ri mé kuma né mé kam:

—Kwa no mé ate Jejus pé Tirtim kot mé akaxyw dm xwynh d harénh xwynhta?
Tanhma kot paj hipéx to? Ané.

Hamri nhiim mé kam:

—Api ri. Tokyx pi kahpa ha anhd ké ty. Ané.

23 Hamri nhim tee ri mé kuma né mé kam:

—Tk. Kwa na. Tanhma kot amnhi tomnuj tore ha kot pa két ri pi kahpa kunh6 nhiim
ty. Ané.

Hamri nhiim mé xat3 amra kama kam:

—Kwa pi kahpa hda man anho ké ty. Kwa tokyx @ mé inhma hipéx ané. Ané.

24Hamri nhiim tee ri ja né tanhma mé kam kapér to no nhiim mé mar két né. Nhiim
tee ri mé amra mar o xa. Himri né kam Jejus pir pram két jakama amnhim gd hkwy janhi
né mé piitd mé noo ma amnhi nhihkra kuhdnh o xa. Mé kot ha omunh xa hkét kam hpir
pram két a2 omunh kaxyw. Haimri né mé kam:

—E na pa mé anoo ma a amnhi nhihkra kuhdnh ané ka mé ja ha ixpumu. Na inhma
hpir pram két. Tanhma kot amnhi tomnuj tore ha. Mé kaxipixjaja mé ama hpir hpram
jakamd mé kam né tanhma ho. No pa kot paj tanhma ho hkét né. Am kwari ho kwarf.
Aneé.

25 Hamri nhiim mé kuma né kam:

—T6e. Na am hamri. Kot paj mé pamjaja amnhi ta htykja nh6. Né mé ixkra né mé
ixtamnhwyjé mé amnhi to ixpimraatd amnhi ta kunhd. Ké Tirtiim kdm tanhma ha mé
ixt6 hto hpram né mamri tanhma ha mé ixtd hto. Ané.

26 Hamri nhiim mé kuma né mé kam hpram xa hkot mé kam Jejus & am§né né mé kam
Parapas ma ure. Ra Parapas kot pahi Pirat pé & poristi kutd amnhi xam né kép hoxpirja
myrapé nhiim mé kot unénh né haxar ta ljaew kdm hpram xa hkdt akupym kam ure.
Hamri né 0 pdristijé ma ané nhiim mé Jejus tak. Né htak rax né hamri nhiim Pirat mé
kdam ha amyné nhiim mé kot pi kahpa ha nhdr o hpir kaxyw ma o té.

Péristi kot Jejus d hpér o pikénh 3 harénh
Makre 15.16-20; Juaw 19.2-3
27 T4 nhiim poristijaja mé kot pi kahpa ha Jejus nhoér kaxyw ma o té né pahihti Pirat
nhorkwy kama ixkre hd hwyr ho axa. Nhiim pdristi ohtd né hwyr akupré né ha pér o
pikénh kaxyw axpén ma:

—E kwa tokyj pu mé kdm pahi xé jaxa ri. Kép pahi ha kot amnhi jarénh kéna. Ané.

28 Hamri né kép & kapa né hpanha kép pahi ha mé & kamrék mexja py né kam haxa.
29 N€é kam pahi hd mé ahka nhipéx né hkram haxa. Nom axtem akuni kama mémo mro
nhi te kot ronh kanére pyrak xwynhja nhiim mé hikax né hkram haxa. Né kam pahi ha
kd gb nhiim kupy né o xa. Hamri nhiim mé ho anhyjr pa né kuta hkén kra ho rérék né
hkri hpa né ha pér o pikénh kama kam:

—E @m hamri. Apé ljaew nhd pahi punuti na ka. Ané.

30 Hamri né kanhma kuhé né hkuk kuhté né kép ké pyta né xatd ho hkrax pé htak.
Nhiim prem 2 pér o pikénh kam hipéx ané. 31 Hamri né kép pahi ha é kapa né akupym
kam & jaxa né mé kot pi kahpa ha nhér kaxyw ho kato né ma o té.

Poristi kot pi kahpa ha Jejus nhér @ harénh
Makre 15.22-32; Rukre 23.27-43; Judaw 19.17-25

32Nhilim poristijaja Jejus o kato né ma kapot ma o té. Né kam pi kahpa pytija gé nhiim
kumy né mé hkdt o hkwy. Nom ra hirot tyx né nhiim mé tee ri ja hd omu né méhs kot
ho ajuta kaxyw mé kot omunh xwynhjé kapi ho xa. Hamri né Sirén nhd xwynh Simaw
ka htyk pumu né uné né kam kot Jejus o ajuta kaxyw ha kard nhiim hwyr té né kép pi
kahpata my né hkot kam kumy né o té. 33 Hamri nhiim mé kén nhixét te kot mé hkra hi
pyrak xwynhta wyr mé o p6j. M€ kapér kam na prem hixétja jarénh o: “Korkot.” No mé
pakapér kam Korkot jarénhja kép “mé hkra hi xa” nhiim mé ma hwyr Jejus o pdj. 34Hamri
né mé kot pi kahpa ha nhor kaxyw nhiim a htyx kumréx kama hamak pymaj kam mémo
mé hkanexaja g6. Wihti mé mémo mry ma xa ho pihkar nhiim mé kam hkwy gé. Nom
nhiim hkaki né mé kot amnhi xa htyx kama hamak két xa ha omunh kuré kumréx né
hkaga. Nhiim mé tee ri ja hd omu hamri né kép é kapa né kumé né pi kahpa ha kuxi né
prek o thkra né hpar o htyx pa. Himri né kanhma pi jari né ahkre kama am né ho htyx
nhiim kyxpé ajét. 35> Hamri nhiim poristi hkwyjaja axpén ma & hkwy ho pigranh kaxyw
ha kénre ho joka. 3¢ Himri né ho anh§jr pa né pikap Jejus jamar o hkri.

37 Na htem mé hpar kaxyw né tanhma mé kot amnhi tomnuj to ha kaga né mé myri pi
kahpa ha hanhé. Jakama na prem tapti hd py né tanhma Jejus a kaga hto né ha kaga ho:
IJAEW NHO PAHI NA JA
HIXI PE JEJUS
Hamri né hwyr ho api né myri kunhé. A Jejus kot amnhi jarénh anh§jrja myrapé na prem

kupi.

38 Haimri nhiim mé hpanha wa ahkinh xwynh wa ho axkrut né maanén pi kahpa ha wa
kunhd. Né akuti ho Jejus nhijé nhiim war ajét.

39Td nhlim pry hd mé mrar xwynhjaja Jejus pumu né ha hpér o pikénh o mra né kam:

40 —Kwa ka na ka pre ate Tirtiim ma amnhi jarénh xa h3 ixkre granh par né ata apkati
axkrunépxi né akupym hipéx par 4 amnhi jaré. Né apé Tirtlim Kra hd amnhi jaré. Né
axahpumunh o axahpumunh jakama e kwa amnhi kapa né wry pa mé ja ha apumu. Kwa
tokyx. Ané.

41 N€ patre krahtlimjé mé Tirtlim kapér tim o mé ahkre o mé pa xwynh mé mé
hkrahtlimjaja piitd hwyr mra né ha hpér o axké. 42Né axpén ma harénh o:

—E jahti na xep pre mé kama ukapri ho pa né tanhma mé ho ajuta hto ho pa. Td nom
tadm tanhma amnhi to né wryk két né. Kwa pu mé ari pakuhé né kot amnhi kaxar né
wryk kdm omu. Koja wry pu mé omu né kép mé panhd pahihti ha hkét pajamaxpér kuré
kumréx. E tokyx wry Jejus. Pa mé awryk kdm apumu. Na kot kaj awryk rax né. 43 Na hte
amnhi kaxyw Tirtiim ma hamaxpér o pa. Né kép Kra ha amnhi jarénh o pa. Jakamai e.
K& Tirtlim tam hwyr t& né kép Kra ha akupym mé pahpé uta. Ané.

44 Hamri nhiim wa kot akuta hijé né jét xwynhta wa haxwyja mé mar xa hkét ma ho
kapér ané.

Jejus tyk @ harénh
Makre 15.33-41; Rukre 23.44-49; Juaw 19.28-30; mddanén Epréw 10.19-20

45 T3 nhiim kaxkwa nhipok ri myt jr mé nhiim te kamat pyrak nhiim kamat ko rax
kumreéx. Jao hda awry mé nhiim ra akupym myt katér o mé. 46 Hamri nhiim Jejus kapér
kam hihtyx né amra htyx kdm Tirtlim ma kapér né kam:

—Inhd Tirtlim inhd Tirtiim. Kwa mon ka ixkaga? Ané.

Nom kapér kama kam kapér o:

—Eri Eri. RGma sapatani. Ané.

47Hamri nhiim mé kot mar xwynhjaja kot Eri jarénh a kuma né htyx ho finat Eris ma
kapér a hkamnhix. 48 Nhlim Jejus par pé guhkrax kdm wihti punure xa. Jakama nhim
mé 4 kapér anhjr 4 kuma nhiim mého kam hkapri né. Hamri né mémo rerek py né o
té né kaxyw pi rytija py né ho hkanhwy. Né akupyn o té né ho wihti nhek né Jejus kot
hkadr kaxyw kam kupé. 4° Himri nhiim hkwyjaja tee ri ja hd omu né né kam kapér né
kam:

—Tk. Kwa nham xa. Pu mé kop Eris jama man. Koja hwyr té né ho wryk japér. Ané.

50 Hamri nhiim kamat k6 mé nhiim Jejus ra htyk kaxyw né axte amra htyx né hamri né
ty. 51 Tykja kot nhlim Tirtdim ma3 amnhi jarénh xa ha ixkre kama hakwakre ha kupéxéja
kyj riim ahpar ma axkjé né amnhi kahé xa ménh kuré kumréx. Uti rax t3 axkjé né amnhi
kahé xa mé. Te Jejus htyk o te kot mé pahte hkét amnhi xunhwyr xwynhjé ma Tirtim
wyr pry jakwa kre kahé xa ménh pyrak o 4 amnhi nhipéx ané. Nhiim pika htertet tyx
kumréx o kén riinh kwy ohtd né hkrakrak pa. 52 Himri nhiim mé htyk & pika kama mé
htykjé nhdrkwy ho oht6 né mé ha axkjé nhiim mé hikwy xwynhjaja akupym htir né
hapdj né kuhé. Na prem korma htyk két ri amnhi kaxyw Tirtiim kot hamaxpér. Ta nhiim
Jejus ty nhitm mé ohtd né akupym htir né hapj né kuhé. 53 Nom korma nhjhym mrar
két né. Ari mé ha pika nhipy Jejus akupym htir 4 hamar o kuhé. T4 nhiim Jejus apkati
hé ha akupym htir 4 arigrota 4 nhiim mé ri korma ma Jerujaré hwyr mra né hwyr agjé
nhiim mé ohtd né akupym mé htir & mé omu.

54Nhiim korma Jejus htyk o mérta & nhlim pdristi krahtiim mé p6risti hkwyjaja hamri
hparpé hamar o kuhé né htyk kim omu. Né pika htertet kama ama né mémoj kot tanhma
amnhi nhipéx toja pumu né tee ri hamaxpér né kdm ma htyx kumréx. Haimri né axpén
ma:

—Héxta waa né. Pér am hamri na pre htyk xwynhta amnhf jaré. Kép Tirtlim Kra kéna.
T4 pu mé amari pahtyx kupi. Ané.

55-56 Nhiim pre ménijaja oht6 né amym Jejus tyk kim omunh o kuhé. Marir Matarén
né Xiakre mé Juje wa katorxa Marir né Xiakre hd mé Juadw wa katorxaja nhiim mé korma
htyk kdm omunh o kuhé. Na prem Garirej riim hkdt tanhma ho ajuta hto ho hkét Jerujaré
wyr mo.

ME kot Jejus jaxar 3 harénh
Makre 15.42-47; Rukre 23.50-56; Judw 19.38-42

57 T4 nhiim ra myt grire nhiim kri pé Arimatej riim hikaxpore rax xwynh pé Jujeja té.
Nom axtem Juje hd na pre. Ra kot Jejus kot amnhi xam jakama kdm ho wryk né haxar
pram né. 58 Hamri né ma pahi Pirat wyr té né 1 ha kuwy né kam:

—E ot pa awyr té. Kwa inhma htyk xwynhta g6 pa ma o té né haxa na? Ané.

Hamri nhiim kuma né kdm haré nhiim ma o té né haxa. 59 Kaxyw kupéxé mex  py né
ho hkupu pa ¢ né ma o té né 4 kén kre kama haxa. Na pre htyk kukama kén kre kakwy
nhiim mé kot korma kama méha jaxar két ta kama na pre Jejus jaxa. Himri né ha kén
rax 0 xam né ho hitom né ma akupym té. 61 Nhiim Marir Matarén mé Marir Gja wa kén
kreta kapem omunh o wa nhy.

Poristi kot kén kre jamar o kuhé d harénh
62 T4 nhiim apkati nhiim mé inhé arigromnu pé sap kato. Hamri nhiim Parijew nhd
xwynhjé mé patre krahtlimjaja ma pahi Pirat wyr mra né kam:
63 —Kwa pahihti. Na amnhi to héx o pa xwynhta na pre korma htir né pa ri tanhma
amnbhi jarénh to ho pa. Né nhjrma ty né htyk a apkati axkrunépxi pix né akupym htir
d amnbhi jaré. ¢4 Jakama kwa hwyr anhd poristi hkwy ré ké mé ma hwyr mra né hamar

mex o apkati axkrunépxi. Kot ka anhyr két nhiim hkét mé pa ho mé pa xwynhjaja ma
hwyr mra né ho ahki né ma o mra né nhyri haxa né mé piitd mé kam ra akupym htir a
harénh o héx o pa. Te tdm kot amnhi kukama amnbhi jarénh pyrak. Nom mé kot axte 4
harénh anhyrja koja omnuj tyx o tdm kot & amnhi jarénh anh§rja jakre. Ané.

65 Hamri nhiim mé kuma né mé kam:

—Tde. Na koja mé ho ané. E mé ma hwyr amnhi két pdristi hkwy ho mra ké mé
hakwakre kahé xa jamar mex o kuhé. Ané.

66 Hamri nhiim mé kuma né ma hwyr mra né hakwakre ha kén raxta o htyx pa. Né
méhd kot omunh né kahé ménh pymaj menh & ho hkukd. Hamri né ho anhyr pa né
poristi ma kam:

—E Kér ka mé jar kuri hamar mex o akuhé. K& mého té né tanhma ho hkét né. Ané.

28

Jejus akupym htir d harénh
Makre 16.1-8; Rukre 24.1-12; Juaw 20.1-10

1 T4 nhlim apkati nhiim témik. Hamri nhiim Marir Matarén mé Marir 6ja kwyhta
kanhma nhy né ma akupym kén kreta wyr wa té. 2 Puh nhiim pika htertet tyx né nhiim
Tirtlim kapér o mé wryk xwynhja kén kre wyr wry né nham hakwakre né kén raxta mé
né ha nhy. 3 Hird htyx kdm nhy. Te na jaxénh pyrak. Né & haka htyx kumréx. 4 Nhiim
poristijaja tee ri omu né kdm ma htyx né htertet né umaj pikap rorék pa né te htyk pyra
né hikwy. >Hamri nhiim wa nita kén kre hwyr pdj né tee ri Tirtim kapér o mé wryk
xwynhta pumu. Nhiim wa kam:

—Kwa wa ama ma hkét né. War ate Jejus pumunh kaxyw na ka wa té. Mé kot pi kahpa
ha nhoér xwynhta. ¢ Nom jar amrakati. Na ra akupym htir né kato né ma té. E wa kam né
amné axa né ndr xa kapry pumu. Ané.

Hamri nhiim wa kuma né tee ri kén kre kama Jejus japér nhiim kama amrakati. ?Hamri
nhiim Tirtiim kapér o wryk xwynh wa kam:

—E wa tokyx ma akupym t& né hkot mé pa ho mé pa xwynhjé ma haré. Koja ma Jejus
mé akukama akupym Garirej wyr md. Garirej kama kot kaj mé axte axpén pumu. Ra kot
mé am3 amnhi jarénh xa hkét. E kwa wa tokyx ma akupym mé hwyr té. Ané.

8 Hamri nhiim wa kuma né ma akupym hprét né htém kuré kumréx. Kadm ma hta hkinh
né. Né ma Jejus kot mé pa ho mé pa xwynhjé ma ujarénh kaxyw ma mé hwyr hprét né
wa té. 9 Pu nhiim ra Jejus tdm wa kuta té né wa hkaxpa. Himri né wa haér pé wa kam
kapér né wa kam:

—Pa? Nhjhym na ka wa té? Ané.

Hamri nhim wa omu né hkinh tyx kumréx né hwyr hprdt né hpar pé hkdn kra ho tém
né akuta hpar a kumy né kdm mex o mex 4 haré né kam:

—Héxta gaa né. Ma amex kumréx. Amex o amex. Ané.

10 Hamri nhiim wa kam:

—E war ama ma hkét né. Mamri ma té né ixkét mé pa ho mé pa xwynhjé ma ijaré ké
mé ma Garirej wyr mra. Kama kot paj mé axte axpén pumu. Ané.

Poristi kot kaxpore hpram xaj Jejus o héx @ harénh

1 R6m nhiim pdristi hkwyjaja akup§m tdm hkra hamri né ma kén kreta rtim akupym
krim mra. Hamri né patre krahtfimjé hwyr mra né mé kam ujarénh pa. 12 Hamri nhim
mé tee ri mé kuma né méhpigétjé ho akupré né mé ha axpén mar o hkri. Himri né axpén
mar pa né pdristi ma amnhirer rax né mé kam:

13 _E mé amnhim kaxpore jamy né ma ri 8 mé kdm amnhi jarénh anh§jr o apa. Nom
kér ka mé kdm amnhi to axéx né mé kdm: “Na pa prem kén kre kapem ixtyx gor né
inhikwy nhiim Jejus kot mé pa ho mé pa xwynhjaja mra né mé ixpé 1 ho ahki né ma o
mra.” Anhjr o mé kdm amnhi to axéx o apa. Mé ixte kaxpore ho mé ama amnhirerta
panha. 14 Koja pahihti Piratja mé anh&t 3 mé ajarénh ma né ha tanhma mé ato kaxyw
ha kot paj mé axy pé tanhma kam ixkapér to nhiim tanhma mé ato hkét né. Jakama e.



Matéwre 28:15 86 Matéwre 28:20

Meé tee ri amnhi kukama ajamaxpér két né. Mé mamri ma mra né 3 mé kdm axujarénh
anhyr o ri apa. Ané.

15Hamri nhlim mé kuma né mé kot amnhi to héxta panha kaxpore jamy né ma mé mar
xa hk6t mé piitd mé kam Jejus két mé pa xwynhjé ho héx o pa. Ta na htem ari jardha
ljaewjaja 3 axpén ma mé harénh anh§r raha ho pa.

Jejus kot hkét mé pa ho mé pa xwynhjé ma mé apénh 2 karé
Makre 16.14-18; Rukre 24.36-49; Juaw 20.19-23; Atre 1.6-8

16 T4 pa mé ixte Jejus kot ixpa ho ixpa xwynh pé 11jaja hamri akupym Jejus htir &
harénh ma hamri né ma Garirej wyr mra. Nhyjri Jejus kot mé inhma mémo hixét prék
jarénhja wyr.

17N€ ra hwyr ixpéx o mrar mé Jejus pumu. Td nom nhlim mé ixkwyjaja tee ri omu né
htyx ho nham méhd ha hkamnhix. No két mé pajaja na pa prem ixpri hd omunh kuré
kumréx né ixkinh tyx né. Né ixkinh né hwyr ixprét né kam:

—Pa Jejus? Héxta waa né. Amex o amex. Ané.

18 Hamri nhim mé inhma:

—E na pre Tirtlim d inhma kapér ané né inhma: “E kér ka amnhi nhy hd mémoj piita
tanhma ho ho apa. Kaxkwa kama né pika kama. Mamri nhyhym amnhi krd hk6t ama
tanhma amnhi to hpram xa hkét tanhma amnhi nhipéx to ho ri apa.” Ané. Na pre mé
akaxyw 4 inhma kapér ané.

19 —Jakama e. Kér ka mé ma pika piitd hkoét ri mé kdm ijarénh o ri apa. Ké mé ixte
mé né tanhma amnhi nhipéx to ha ijarénh ma hamri né ixkét amnhi xunhwy né ixkét ri
amnhi nhipéx o pa. Né kér ka mé ja hd mé omu né Tirtim mé wa inhma mé hkra kumra.
Wa ixkard nhy ha mé hkra kumra. Mé kot wa inhy ha pix ma tanhma amnhi nhipéx to
ho pa kaxyw.

20 —N&é mé kam ané ké mé ixkapér piitd hkét amnhi nhipéx raha ho pa. E kér ka mé
ma mé kam 3 ijarénh anhyr o ri mé hkét apa. Kot paj mé anhihkd ha ri ixpa raha nhiim
nhjrma pikaja hapéx o hapéx. Ané.

Na pre 3 Jejus mé inhma mé ixapénh a kard ané.

Matéwre kot Jejus jarénh né ha kagaja ja kot na hapéx.

Makre
Makre kot tanhma Jejus kot amnhi nhipéx to ho pa hi kaga

Juaw Makre na pre kagaja nhipéx. Na pre hte ma hkwyjé hkét mé kam Jejus kot tanhma
amnhi nhipéx to hd harénh o ri pa. Na pre ra Simaw Pétreja hpri ha Tirtiim kapér o ahkre
nhiim kuma né mar tyx né. Hamri né mé pama tanhma Jejus a kaga hto. Simaw Pétre
x0 ri tanhma kot amnhi nhipéx to ha kaga. Jejus kép Tirtiim Kra ha hihtyx o hihtyx né
ahpumunh o ahpumunh a nhiim pre haré né ha kaga. N& kép mé pakuta nojarét xwynh
4 haré né ha kaga. A Juaw Makreja mé pama Jejus jaré né ha kaga ané.

Matéwre 3.1-10; Rukre 3.1-9; Juaw 1.6-8, 1.19-23
1Pa Kris kot ixkramnhwyjaja. E kot paj mé ama tanhma Jejus kot amnhi nhipéx to ho
pa ha kaga ka mé kama haré né ama. Kép Tirtlim Kra na. TAm na pre mé pakaxyw am né
mé pahwyr kumé. T4 tdm kot mé pahwyr wryk né tanhma amnhi nhipéx to ho paja kot
paj mé ama ixpri ha haré né ha kaga ka mé kama haré né ama.

Juaw Paxis kot Jejus kukama harénh

2Korma Jejus mé pahwyr wryk xwyj ri na pre Tirtliim nhy ha kapér o pa xwynhjé hd
pé Tjaisja kukama tanhma harénh to né ha kaga. Né Jejus kukama harénh o mdr xwynh
Judw Paxisja nhiim pre m3anén hkukama tanhma harénh to né ha kaga. Te Tirtliim tam
hamaxpér pyrak o haré né harénh o:

E kot paj Ixkra hkukamad ma mé hwyr kot harénh xwynhjé homé ké ma kutép mé kam
harénh o ri pa. K& mé kuma né kutép tam amnhi nhipéx mex o pa.

3 Koja kukama harénh xwynhja ma kapdt a ri hwyr mé mrar xwynhjé ma harénh o ri
pa. N& kyx pé mé kiam kapér né mé kiam: “E mé inhma. Koja Tirtiim tokyx mé
pahwyr mé panho Pahihti mé nhlim wry pu mé pahpiitd omu. Jakama kwa mé
tokyx kutép tdm amnhi nhipéx. Te ho mé kot méhd kutép pry ho mex pyrak o
amnhi nhipéx. Nom pry kumréx o mex két né. Am amnhi nhi ho tdm amnhi
nhipéx né tam axpén nhipéx. Pahihtita kutép. Mé pahte amnhi nhipéx tlimja
te kot pry nhinur né kra hakyx né pry juk nhiim mé tee ri kot kim ha mrar mex
pram kapry pyrak. Jakama kot kaj mé Pahihti nyw kutép ate amnhi tomnuj kaga
né tam amnhi nhipéx né tdm axpén nhipéx. Hamri né te mé kot pry nhinur o
mex né ho katat nhiim ra katat mux né nér pyrak o amnhi nhipéx. E kwa kér ka
mé 4 kutép amnhi nhipéx ané.” Anhjr o koja mé kam harénh o pa. Ané.

Na pre a Tirtlim Judw Paxis kukama harénh ané nhiim § ha kapér xwynh pé Jjaisja mé

pama ha kaga.

4Ta ra kot harénh xa hkét nhiim Judw Paxisja té. Himri né kap6t a ri mé kam Tirtim
kapér jarénh o pa né mé kam:

—Kwa mé tokyx amnhi tomnuj kaga né tam ri amnhi nhipéx. K& Tirtiim ja hd mé
apumu né mé ané mé ate amnhi tomnuj rénh pa né mé ato hkra. Pa mé piitd mé kot ra
mé apé hkra ha mé apumunh kaxyw mé akra kumra. Ané.

5 Hamri nhim mé oht6 né kot kapér mar kaxyw ma nhyhynh hwyr kapét ma mra.
Pyka pé Jutej riim né Jutej kama kri pé Jerujaré rim nhiim mé ohtd né hwyr mra. Hamri
né nhyri omu né kam:

—E ixte amnhi tomnuj kaga hprdm xaj na pa awyr amnhi to té. Na pa hte amnhi
tomnuj pix o ri ixpa. T2 tee ri ja hd amnhi pumu né ixkapri né. Hamri né ra inhma
amnhi tomnuj kaga né tdm amnhi nhipéx pram né.

Anhyr d@ amnhi jaré. Hamri nhiim Tirtlimja kaxkwa kama hkri htd mé kuma né
amnhi katut k6t mé kot amnhi tomnuj piitd rénh pa né axte kdm hamaxpér két né.
Jakama nhiim Juaw Paxis gox kdm mé hkra kumra. Pyhti pé Jotdw kama. ¢ Judw Paxisja
hikaxpore hkét jakama na pre é mex két né pa. Am mémo mry pé kamer ki ho amnhim

€ nhipéx né hagjé né ha pa. Né mémo mry hka ho amnhi pre né ri pa. Né méd mex kur
két né am krit ku né menh 6r o ri pa. 7 Hamri né mé kdm tanhma Jejus jarénh to ho pa
né mé kam:

—E mé inhma. Koja tokyx Tirtlim kot mé pakaxyw dm xwynhta mé pahwyr wry.
Ahpumunh tyx o kot ijakrenh jakami na pa hte am kukwak ri ixpa né amnhi ta ha
ixpijaam raha ho ri ixpa. Te ixkram & ixpijaam o amnhi nhipéx pyrak. 8 Na pa hte g
pix o Tirtiim ma mé akrd kumrar o ri ixpa. Nom mé pahwyr wryk ma xwynhja koja mé
awyr Tirtlim Kard ré nhiim mé akaxwynh ma agjé. Ka mé ¥ ha tdm ri amnhi nhipéx raha
ho ri apa. Ané.

Juaw Paxis kot Jejus krd kumrar @ harénh
Matéwre 3.13-17; Rukre 3.21-22; Judw 1.32-34
9 T4 nhiim Jejusja tdm Judw Paxis wyr té. Garirej kama kri pé Najare riim ma hwyr
tén pdj. Hamri nhiim Judwja hkra hkumra. Pyhti pé Jotdw kama hkra kumra. 10 Hamri
né wa gdj riim api né myr ri kaxkwa pumunh o xa. Nhiim kaxkwa axkjé nhiim kuriim
Tirtim Kard te tuuti pyra né Jejus wyr wryk o té né ikre ha xa nhim amnhi ta omunh o
xa. 11 Hamri nhiim Tirtlim kaxkwa riim kam kapér né kam:
E apé Ixkra mex na ka. Am hamri na ka hte ixkanréha amnhi nhipéx mex o apa. Inhma
ajapé kama na ka ri apa ho apa. Ané.

Jejus kot Satanasti kaga hd harénh
Matéwre 4.1-11; Rukre 4.1-13; mdanén Epréw 2.18, 4.15
12T3 nhiim Tirtlim Kardja ma kapdt ma Jejus o mé 13 nhiim kap6t & mry xopré kaéx a
ri mrar o ha arigro pé 40. Himri nhiim Satanasti omu né ma hwyr té né ri hkét pa. Kapdt
a ri hkot héx rom tanhma kam kapér to nhiim kot mar né hkét amnhi xam pram xaj ma
hkét pa. Nom nhiim Jejus hkaga kumréx nhiim tee ri ho anh§jr kapry né ma akupym té.
Hamri nhiim Tirttim kapér o mé wryk xwynhjaja Jejus wyr wry né tanhma ho mex to.

Jejus kot Tirtiim md apénh krax d harénh
Matéwre 4.12-17; Rukre 4.14-15

14 Nhiim pre ra mé ixpé Ijaew o amnhiptar xwynh pé Eroxja Judw Paxis kot mémoj
ta kdm akjér myrapé nhiim pre ra uné né haxa. T4 kot haxar jakanh pé nhiim Jejus ma
akupym pyka pé Garirej wyr md né kama mé kam Tirtlim kapér jarénh o pa. Né Tirtim
kot mé hwyr ménh a amnhi jarénh o pa. Nom te nhdm mého jarénh pyrak o amnhi jaré
15 né mé kam:

—E na Tirtim kdm mé ato hkra hpram né. Jakama na ra kot mé awyr am xwynhta mé
nhiim mé awyr wry. Kwa mé tokyx kapérja ma né amnhi kaxyw hkoét ajamaxpér. Hamri
né ate amnhi tomnuj kaga né Tirtlim k6t man amnhi nhipéx o ri apa. Kot kaj mé & amnhi
nhipéx ané nhiim Tirtlim amnhi td mé apumu né mé ato hkra. Ané.

Jejus kot amnhi két tep pynénh xwynh wa hwyr d harénh
Matéwre 4.18-22; Rukre 5.1-11
16 T3 nhiim Jejus ma Garirej kama gb rax pé Garirej myri mo. Hamri né Simaw mé htd
Andreja wa hwyr kato né wa omu. Wa kot tep pynénh xwynh jakama na pre wa gox kam
kryhti rénh o xa nhlim Jejus wa hanh té né wa omu. 17 Himri né amnhi két wa kuwy né

wa kam:
—E war amné ixkot té né ixkét man apa. War apé tep kanhér rax o ri apa xwynh ta

kér ka war axapénhta kaga né hpanha ixkét apa ho apa. Kot paj tanhma war akra hto ka
wa tep pynénh panha ma ri mé hkét mé kam ixkapér jarénh o ri apa. Mé oht6 né mé kot
war amar né Tirtiim k6t amnhi xunhwyr kaxyw. Jao kot kaj te war ate tep kanhér rax né
Tirtlim ma or pyrak o amnhi nhipéx.

Anhyjr o wa kam kapér. 18 Himri nhim wa kuma né kryhti kaga né ma hkét pa ho pa
kuré kumréx. 19 Himri né mé gé myri mo né Jepetew kra Xiakre mé hté Juaw wa hwyr
kato né wa omu. Nhiim wa korma hipééxa nhihké ha par kam kryhti ho mex o wa nhy
nhiim Jejus wa mé hwyr kato né wa omu né amnhi két wa kuwy. 20 Himri nhiim wa kuma

né ma hkoét pa ho pa. Par kre kama mé kam apénh xwynhjé ri hipééxa re né ma Jejus kot
pa ho pa.

Jejus kot méhd né mékardmnuti janor 4 harénh
Rukre 4.31-37

21 Hamri nhiim Jejus mé hkdt mé pa ho mé pa xwynhjaja ma kri pé Kapanaii hwyr mé
hamri né hwyr pdj. Himri nhiim mé ixpé ljaewjé nhd arigromnu pé sap kato nhiim Jejus
ma Tirtlim kapér o mé ahkre xa ha ixkre hwyr té né hwyr axa. Himri né kama mé kot
Tirtim kapér mar kaxyw axpén wyr mé pikuprénh xwynhjé jahkre ho nhy. 22 Né mé
ahkre mex nhiim mé kuma né tee ri hamaxpér né axpén ma:

—Héxta waa né. Pér am hamri na @ mé pama mémoj jarénh ané. Tirtlim kapér tiim o
mé ahkre xwynhjé rom ahpumunh tyx kot na hpri hd mé pajahkre mex né. Ané.

23 Hamri nhiim méhd myja mé hwyr axa. Na pre ra mékardmnuti hwyr axa nhiim §
ha amnhi tomnuj o pa. Himri né mé hwyr axa né Jejus pumu né kam kapér. Nom tam
kapér két né. Mékardomnuti nhy ha kam kapér. Kax pé kam kapér né kam:

24—PaJejus? Kwa tanhma mé ixto hkét né. Ixte apumunh mex. Apé Najare nhd xwynh
ta maanén apé Tirtlim kot mé ixwyr aménh xwynh maati na ka. Tirtiim riim na ka pre
mé ixwyr wry. Kwa xa kot kaj mé ixto ajapéx na? Ané.

25 Hamri nhiim kam:

—Tk. Kwa anhikré né myta kurim akator kuré kumréx. Ané.

26 Hamri nhiim kuma né amra htyx kdm myja o ak tyx né kép kato né ma té nhim
akupym mex. 27 Himri nhim mé piitd omu né kama no pyma né. Hamri né xatad axpén
ma harénh o pa né axpén ma:

—Kokyy. Jejus na pre ahpumunh tyx k6t mékardmnuti jano nhim kuma né mé kurtim
hap6x kuré kumréx. Ané.

28 Hamri nhiim Garirej kama mé piita ri axpén ma harénh o pa.

Jejus kot akupym Simaw xupanhgéx o mex d harénh
Matéwre 8.14-15; Rukre 4.38-39
29 T4 nhlim Jejus Xiakre mé Judw méroha Tirtlim kapér o mé ahkre xa ha ixkre riim

kato né ma Simaw mé Andre wa Srkw§ hwyr mé. 30 Haimri né mé hwyr agjé. Nhiim
Simaw xupanhgéxja ra a né hka kagro htyx né né nhiim Jejus mé hwyr axa nhiim mé
kam haré. 31 Himri nhiim mé kuma né hwyr axa né omu né hpa ha kupy né kanhma yr
nhiim hka hakry né akupym mex kuré kumréx. Hamri né kanhma xa né té né mé kam
mémoj nhipéx nhiim mé hkur o hkri.

Jejus kot akupym mé hkwyjé ho mex d harénh

Matéwre 8.16-17; Rukre 4.40-41
32-33 T4 nhlim myt axa nhiim mé oht6 né Simaw mé Andre wa orkw§ hwyr mra né

hakwakrem Jejus & akuprd. Né amnhi kot mé a xwynhjé ho mra. Né mékardmnuti kot
mé hwyr gjéx xwynhjaja nhiim mé hwyr mé o mra. 34 Hamri nhlim Jejus mé omu né
akupym ahpynha mé piitd mé ho mex pa. Né mékaromnutija nhtim mé kurim mé hapé;.
Mékardmnuti kot kép Tirtlim Kra hd omunh ta no nhlim kapér né mé hkuré né mé hano
nhiim mé kapér két rahd mé kurim hapdj né ma mra.

Jejus kot Tirtdm ma amnhi jarénh d harénh
Rukre 4.42-44
35 T3 nhlim apkati nhim korma myt kator két ri nhiim Jejus kanhma nhy né té né kato.
Hamri né ma kapdt d ahte nhjhjm té né nhyjri Tirtim ma amnhi jarénh o nhy.
36 Hamri nhlim Simaw Pétre mé hkwyjaja hkra hapdj né tee ri ixkre kama hapér. Himri
né hapdj né ma hpry jakop o ma. 37 Haimri né hwyr kato né omu né kam:
—Pa. Kwa na mé piita tee ri ajapér. Ané.
38 Hamri nhiim mé kam:
—T6 ma pu mé md. Nom kot puj mé akupym mé hwyr pamér két né. Kot puj mé
hpanha nham kri hkwy hkét méan ri pajapdj. Pa kama mé kam Tirtiim kapér jaré man.

Ja kaxyw na pre mé awyr inhmé. Kri piitd hkét mé pa xwynhjaja kot kapér mar kaxyw.
Ané.

39 Hamri né mé ma axte Garirej kama kri hkwy hkét pa. N& kri piitd hkdt Tirtdim
kapér o mé ahkre xa ha ixkre kama mé kam Tirtlim kapér jarénh o pa. Né mé kurlim
mékardmnuti japdx o pa.

Jejus kot akupym méhd hkamnu ho mex 3 harénh
Matéwre 8.1-4; Rukre 5.12-16

40 T34 nhiim méhd hka hkro xapér tyx xwynhja Jejus wyr té. Hamri né ha hpijaam
kaxyw kuta hkonkra ho tém né nhy né kam:

—Pa Pahihti. E ot pa awyr amnhi to té. Akup§m ate mé ixto mex kaxyw axahpumunh
tyx jakama kot ka akupym ama ixto mex pram né mamri akupym ixto mex. Ané.

41Hamri nhiim kuma né kama ukapri né ha ithkra xi né kam:

—Na kot paj ato mex. E akupym aka mex.

42 Anhjrja kot nhiim akupym hka mex kuré kumréx. 43-44Hamri nhlim Jejus kam kapér
kam hihtyx né hano né kam:

—E kér ka amnhi td akwyjé ma tanhma ijarénh to hkét rahd ma patre hwyr té ké
akupym aka mex a4 apumu. Hamri ka amnepém Mojes kot mé ate akupym mé amex
d Tirtim ma tanhma amnhi nhipéx to hi kard xwynhta ka kdm ho ané. K& mé piitd
akupym aka mex 3 apumu. Ané.

45 Hamri nhiim kuma né ma té. Nom axtem né ma mé piitd mé kdm amnbhi jarénh o ri
mra. Jejus kot kim kard xa kuhpa hd ma mé kim amnbhi jarénh o ri mra. Jakama nhiim
mé kuma né piitd nhjhynh Jejus wyr mra. Mé ohtd rax kumréx né hwyr mra nhiim tee
ri mé noo ma nhyri krim pa ma. Hamri né am kri pu ha ri pa htad nom nhiim mé ari oht6
né hwyr mra.

2

Jejus kot akupym 1 kama htyk xwynh o mex 3 harénh
Matéwre 9.1-8; Rukre 5.17-26; Juaw 10.37-38

1T3 nhiim Jejus ha apkati grére né hkét mé pa ho mé pa xwynhjé méroha ma akupym
Kapanat wyr md. Himri né hwyr p6j nhim mé piita nhjri méhd nhorkwy kama hpdx két
harénh ma né ha akuprd. 2Ra ha pikuprdnh rax né ixkre nhitom pa. Nhiim mé hkwyjaja
kapdt 2 kuhé nhiim Jejus Tirtiim kapér o mé ahkre ho nhy. 3 Haimri nhiim mémyjaja kép
kwat né T kama htyk xwynhja my né Jejus kot ho mex kaxyw hwyr o té. 4 Hamri né tee
ri hd mé pikuprdnh rax xwynhjé pumu né nhyhynh kot hwyr o ar kaxyw tee ri amnhi
kukama ho ukapi ho pa. Himri né hamaxpér né ixkre nhimék po hwyr ho api né himék
kwy gra né hkot 1 kama htyk xwynhta ndr xa méroha hkét Jejus wyr haxa. 5Hamri nhiim
mé kot kaxyw kdm hamaxpér tyx @ mé omu né 7 kama htyk xwynhta ma kapér né kam:

—Pa? Kwa tee ri amnhi kukama ajamaxpér két né. Na pa ra ané ate amnhi tomnuj
piitd ho ijapéx. Kot paj axte kdm ijamaxpér két né. Ané.

¢ Hamri nhiim Tirtim kapér tlim o mé ahkre xwynhjaja tee ri 4 kapér anhyjrja  kuma
né hamaxpér o:

7 —Tk. Kwa pér méhd myti miij kép Tirtim két ta te kapér pyrak o amnhi nhipéx né
mé né mé kot amnhi tomnuj o hapéx d amnhi jaré. Tirtlim pix kot mé né mé kot amnhi
tomnuj o hapéx kéna. Ané.

8 Nom nhiim Jejus mé hamaxpér kot mé omunh mex né. Mé kot Tirtiim pix kot mé né
mé kot amnhi tomnuj rénh né akupym mé a xwynhjé ho mex k6t mé hamaxpérja nhiim
mé omunh mex né mé kam:

—Kwa mé 3 ajamaxpér anh§jr két né. 9 Ixte mé né mé kot amnhi tomnuj o ijapéx par
d amnhi jarénh ta mé ate mé ano ho ja kot ixpumunh két jakama na ka htem ja ha ixkét
ajamaxpér két né. Nom kot paj mé anoo ma akupym myja o mex. Ka mé ja ha ixpumu
hamri né ixkdt ajamaxpér kuré kumréx. 10 Ixpé Tirtlim kot mé awyr inhménh xwynh na

pa. Ixte mé ané mé ate amnhi tomnuj rénh kaxyw na pre mé awyr inhmé pa wry. Td mé
ate ja kot ixpumunh kaxyw kot paj mé anoo ma mytija ho mex.

11 Anh§jr o mé kam kapér hamri né T kama htyk xwynhta ma kapér né kam:

—E kanhma xa né andr xa my né ma akupym anhdrkwy hwyr té. Ané.

12Hamri nhiim kuma né kanhma am kuré kumréx. Hamri né akupjm mex a amnhi
pumu né hkinh tyx né nér xa my né mé noo ma kato né ma akupym orkw§ hwyr té.
Hamri nhiim mé kot omunh xwynhjaja amnhi jaér pé omu né no hapoéx kaxyw né hkéot
omunh o kuhé né kama no pyma htyx né. Né tee ri omu né axpén ma:

—Héxta waa né. Aa mé pahte 3 mého kot amnhi nhipéx anhjr & omunh két kumréx
ta jaraha ja pumu. Na Tirtlimja am mex o mex. Ané.

Jejus kot amnhi wyr Rewi hwyr 4 harénh
Matéwre 9.9-13; Rukre 5.27-32

13 Hamri nhiim Jejus mé ma mra né akupym g rax pé Garirej wyr mra né gé my ri pa.
Hamri nhiim mé piitd omu né hwyr mra né ha akuprd nhiim Tirtim kapér o mé ahkre
ho nhy. 1# Hamri né mé kure né axte hk6t mé pa ho mé pa xwynhjé méroha ma axte mra
né nhjri Apew kra Rewija pumu. R6m kdm mé & pahihti ma amnhi kwyjé pé kaxpore
hkwy jamynh xwynh na pre. Jakama nhiim apénh o nhy nhiim Jejus hanh té né omu né
amnhi k6t kuwy né kam:

—Pa? E kwa axapénhta kaga né hpanha amné mé ixk6t man ri apa ho apa. Ané.

Hamri nhiim kuma né apénh kaga né ma hkét mé né hkét pa ho pa.

15 Hamri nhiim mémo arigro ha nhlim Rewi nhé mé apkur xa hd méo rax né. Jakama
nhiim amnhi nhdrkw§ hwyr hkramnhwyjaja né Jejus mé hkét mé pa ho mé pa xwynhjé
hwy. Hamri nhim mé ma hkét mra né rkwy hwyr agjé né kuri apkur o hkri. Né maanén
mé kép Rdm nhd pahi ma mé kép kaxpore hkwy jamynh xwynh kwy né mé ohtd né mé
kutd apkur o hkri. 16 Himri nhim Tirtim kapér tiim o mé ahkre xwynh kwy pé Parijew
nhd xwynhjaja mra né mé apkur 8 mé omu. Né tee ri mé hkaéx 2 Jejus pumu né hkdt mé
pa ho mé pa xwynhjé hwyr agjé né ha mé kam akir né mé kam:

—Kwa na htem mé kot amnhi tomnuj xwynhjé kutd apkur két ta ka mé Jejus mé
apimraatd axtem né mé kuta axapkur o akri. Mé ate amnhi to mex ronhjx ka mé kuta
axapkur két né. Ané.

17Hamri nhiim Jejus amnhi t3 mé kapér ma né mé kam:

—Tk. Ixte tdm mé unhwyr kaxyw ixte mé kuta ixapkur o inhjr kéna. Xa na hte t6td
mé mex xwynhjé hwyr mra né mé hkane? Na na hte am mé a xwynhjé pix kane ho pa. Ra
mé ate ja pumunh mex. Ja pyra né na pa pre mé kot amnhi to mex xwynhjé hwyr ixwryk
két né. Am mé kot amnhi tomnuj xwynhjé pix wyr na pa pre wry. Ixte tim mé unhwyr
kaxyw mé hwyr wry né jajé kuta ixapkur o nhy. Mé& ate amnhi tomnuj ma anhiirer né
hpanha tdm amnhi nhipéx o apa kaxyw na pa pre mé awyr wry né mé akama ixukapri
ho ri mé akot ixpa. Td ka mé atyx 4 ixte mé kutd ixapkur anhyrja 4 ixto akapér ané. Ané.

ME kot Tirtiim ma amnhi jarénh kaxyw méd kaga ha mé harénh
Matéwre 9.14-17; Rukre 5.33-39

18 Juaw Paxis kot mé pa xwynhjé mé Parijew nho xwynhjaja na prem tdha Tirtiim ma
amnbhi jarénh kaxyw né apkur két raha kama kdm amnbhi jaré. Nom nhiim Jejus kot mé
pa ho mé pa xwynhjaja na prem kdm amnhi jarénh pram né apkur kdm amnhix kam
amnbhi jarénh o pa. Jakama nhlim ljaew kwyjaja tee ri ja hd mé omu né Jejus wyr mra né
mé ha hkukja né kam:

—Pa? Kwa apri hd mé inhma mémoj jaré. Na hte Parijew nh6 xwynhjé mé Juaw Paxis
kot mé pa xwynhjaja téha Tirtim ma amnhi jarénh kaxyw né apkur két rahad kam amnhi
jaré. No akdt mé pa ho mé pa xwynhjaja na htem amnhix apkur o pa kama kdm amnhi
jarénh o pa. Kwa mo na htem mé urak né toha apkur két raha kam amnhi jarénh két né?
Aneé.

19Hamri nhiim Jejus mé kam:

—Tk. Mo kaxyw kot mé 4 amnhi nhipéx ané? Mé hkapri hkét kéna. Mé kot ixkét pa
ho pa hd amnhi pumunh jakama na htem hkinh né pa. Korma3 ixte mé hkot ixpa kéna
kot két mé Tirtlim ma kapér kaxyw né ho apkur két kama kdm amnhf jaré. Xa na htem
hkramnhwy ha hkinh kaxyw ha akuprd né hkapri né apkur két né myr o hkri? Na na
htem ha akupré né hkinh né apkur riinh né. Ja pyra né na hte ixkét mé pa ho mé pa
xwynhjaja ixk6t korma amnhix hkinh né apkati mé apkur kdm kam amnbhi jarénh o pa.
20 Nom koja mé kam ixkuré xwynhjaja nhjrma tanhma ixto hamri nhiim mé ri korma
hkapri htyx kam ho apkur két raha Tirtiim ma amnhi jaré. Ané.

Nhiim pre a Jejus mé kam hkét ri mé pa ho mé pa xwynhjé jarénh ané hamri né axte
mé kam kapér né mé kam:

21-22 —Mé kot amnhi tomnuj xwynhjaja mé kot amnhi nhipéx tiim o amnhi pyrak
jakama na htem mé kot amnhi nhipéx nyw kaga. T4 ixte amnhi nhipéx nywja te kot
mé ate amnhi nhipéx tiim pyrak két jakama na ka htem inhma né am inhma. Kwa mé
inhma né mé ate amnhi nhipéx tiim gryk a ixkaga hkét né. Ané.

Jejus kép arigromnu hpam d kot amnhi jarénh
Matéwre 12.1-8; Rukre 6.1-5

23 T4 nhiim mé ixpé ljaew nhd arigromnu pé sap kato nhiim Jejus mé hkét mé pa ho
mé pa xwynhjaja ma nhyhym mo. Ma mé hpur kahti hkét nhjhym mé nhiim hkét mé
pa ho mé pa xwynhjaja ra kim pram né. Hamri né pram xaj purta kama amnhim mémo
hy te kot har6j pyrak xwynhta kwy ré né ma Jejus kot hkanhar o moé. Mé ixpé Ijaewjaja
na pa htem axpén pur kam ixpa né 4 amnhi nhipéx ané. 24 Himri nhiim Parijew nhd
xwynhjaja mé hkoét mra né tee ri ja hd mé omu né Jejus wyr mra né mé ha kam akir né
kam:

—Kwa jaraha sap ta akot mé pa ho mé pa xwynhjaja mémo hy hkwy ré né akét hkanhar
o pa. Tirtiim kapér 3 kaga htiim kot mé panhé arigromnu ha mé pahte mémoj nhikénh
né mé pahkuré kéna. Kwa mé kam ané ké mé a amnhi nhipéx anhyr két né. Ané.

25-26 Hamri nhlim Jejus mé kuma né hpri ha mé kam Tirttim kapér tiim jaré né mé kam:

—Kwa xan ka mé korma Tirtlim kapér 4 kaga htlim kama pahi Tawi kot tanhma amnhi
nhipéx to kama harénh né mar két né? Korma Apiatar kép patre maati ri na pre Tawi
hkot ri mé pa xwynhjé mé pram xaj Tirtlim ma amnhi jarénh xa ha ixkre hwyr agjé.
Hamri nhim Apiatar mé kdm pram tyx & mé omu né mé kama ukapri né mé kaim mémoj
g0. ME kot Tirtiim noo ma pawti jaxwyr xwynhta nhiim mé kam kugé nhiim mé kuku.
Tirttim kapér d kaga htiim kot ja né mé kuré htd nhiim mé kam pram tyx & mé omu né
mé kama ukapri xaj mé kiam kugd. Patre pix kot ja hkur kaxyw td nhiim mé kam kugd
nhiim mé kuku. T4 nom nhlim Tirtlm ja ha mé omu nhiim ja kép omnuj két né. Patre
kot mé kama ukapri né mé kam &r nhiim ja hd omu nhiim ja kim mex né. Ané.

Hamri né mé kam:

27 —Na pre Tirtlim panhi kumréx o kato né korma mé hkokdt né Tirtiim ma hamaxpér
o hkri kaxyw arigromnu ho kato. No na pre arigromnu kumréx o kato né hpanha kaxyw
panhi ho kator két né. 26 T4 pa na pre Tirtiim mé akaxyw ixam né mé awyr inhmé. Jakama
papxipix na pa hte arigromnu ha tanhma mé kot amnhi nhipéx to ha mé kiam karé ho ri
ixpa. Jakama kwadr mé mamri mémojta ré né ixkét hkanhar o md. Ané.

3

Jejus kot akup§m ihkra gra xwynh o mex 3 harénh
Matéwre 12.9-14; Rukre 6.6-11
1 T4 nhiim mé ixpé ljaewjé nho arigromnu pé sapja axte kato. Hamri nhiim Jejus
Tirtlim kapér o mé ahkre xa ha ixkreja wyr té né axa né kama Tirtliim kapér o mé ahkre
ho nhy. Nhiim méhoé my ihkra gra xwynhja mé thkd ha mar o nhy. 2 Nhiim Parijew
nhd xwynhjaja kdim mé hkrahtiimjé ma Jejus o kapér pram jakama htanopxar o kuhé né
axpén ma:

—E kwa pu mé jar pakuhé né kot tanhma amnhi nhipéx to hd omu. Xa koja jaraha
ihkra gra xwynh miij o mex na? Jardha arigromnu kéna kot két kam thkra ho mex. Koja
ho ané né ra Tirttim kapér tim nhir6p xa. E pu mé xa né hd omu. Ané.

3 Hamri nhiim Jejus thkra gra xwynhta pumu né kam:

—Pa? E kanhm3 xa né amné ixwyr té. Ané.

Hamri nhiim kanhma xa né hwyr té né mé piitd mé noo ma xa. 4 Himri nhiim Jejus
mé kot omunh o hkri xwynhjé hwyr rit né arigromnu ha tanhma mé kot amnhi nhipéx
to ha mé hkukja né mé kam:

—E mé inhma. Tanhma na htem arigromnu ha axpén nhipéx to wehe? Xa kot ka mé
arigromnu ha axa htyx né amex pram xaj ma mého hwyr amnhi to t& nhiim apumu né
apkatim arigro mex jamar pé akane hkét ka ty nhiim ja ama mex né? Ry nhiim apumu né
tanhma atomnuj to né akupym amnhi né ajano nhiim ja ama mex né? Na koja d anhipéx
ané nhiim ja ama mex két né. E mé inhma mémoj jaré. Tanhma na pre finat Mojesja
Tirtlim nhy ha arigromnu ha mé pahte axpén nhipéx & mé pama kard hto? Xa kot puj
mé ha axpén kdm paxukapri ry hd mé pama axpén kuré ho papa? Xa kot puj mé ha
mémoj punuj pé mé uta ry kot puj mé dm arigro mex pix 3 mé utar kaxyw arigro mex
jama? E mé atd inhm3 ja jaré. Ané.

Ra kot hpri hd mé hamaxpér 2 mé omunh mex né a héx rom mé hkukjér ané. Nom
nhiim méhd tanhma kutd kdm né hkét né. Mé am piita akryk mar pé omunh o hkri.
Mé kot tanhma kam né nhiim ta panha tanhma mé kdm né pymaj nhiim mé tee ri kim
tanhma né hpram nom akryk mar o hkri. > Himri nhiim Jejus tee ri mé ukapri hkét 4 mé
omu né hkapri né mé kama gryk né. Hamri né thkra gra xwynhja ma kam:

—Tk. Mé kot tanhma inhma ujarénh tore ha. E anhihkra katat. Ané.

Hamri nhiim thkra katat né akupym mex kuré kumréx. ¢ Himri nhiim Parijew nhd
xwynhjaja tee ri 4 Jejus kapér anhjrja & kuma né kot sap d akupym myta o mex 4 omu né
kama gryk tyx né. Né hapdj né ma pahi Erox kot mé pa xwynhjé hwyr mra né mé kam
haré né tanhma ha axpén kukjér to né axpén ma:

—Kwa tanhma kot puj mé ho? Na & kapér anhyjrja o mé pahto kapér punuj né. Te
hkinha mé papamjaja mé kama paxukapri hkét pyrak & mé pajaré. Koja mé pahkwyjaja
kuma hamri né mé pahte amnhi nhipéx kaga né amnhi kaxyw hkét pix ma hamaxpér o
pa. Ja pymaj kwa tanhma kot puj mé ho? Ané.

MEé oht6 né kot Jejus kapér mar kaxyw hwyr mrar & mé harénh
Matéwre 4.23-25; Rukre 6.17-19

7-8 T4 nhiim Jejus mé hkét mé pa ho mé pa xwynhjé méroha ma akupjm g6 rax wyr
md nhiim mé ohtd né omu né ma hkdt mra. Pyka pé Garirej mé Jutej wa kurim né kri
pé Jerujaré riim né pyka pé ltuméj riim né pyhti pé Jotdw nhikjé ha kri hkwy riim né kri
hkwy pé Xir mé Sitd wa pu ha kri hkwy riim ohtd né ma hwyr mra. Na prem ra harénh
ma né nhjhym maor & omu né axpén ma harénh o:

—E kwa tokyj pu mé ma hwyr mé a xwynhjé o mé ké akupym mé ho mex. Ané.

Hamri né hwyr mé o mra né ha pikupronh rax né. %19 Hamri nhiim Jejus akupym mé
a xwynhjé ho mex. G6 myri xa né tanhma mé ho mex to. Jakama nhim mé axte oht6 né
hwyr mra né piita kot htok né akupym mex kaxyw hwyr axpén nhiga. Haimri nhiim tee
ri amnhi wyr mé omu né hkot mé pa ho mé pa xwynhjé ma:

—Kwa mé ma mra né amné kandre jét miij kjénh o té né jar inhma anhd. K& mé ixta
axpén nhiganh o ijanénh japér pa hwyr axa né amym mé ho hpynh né akupym mé ho
meXx. Ané.

Hamri nhiim mé kuma né ma mra né kam ja o té né kunhd. 11 Na pre mékardmnuti
hkwyja mé hkwyjé hwyr agjé. Jakama nhlim mé Jejus pumu né mékardmnuti nhy ha kép
Tirtlim Kra hd omunh kuré kumréx. Hamri né ha hpijaam kaxyw kuta hkénkra ho hkri
né mékardmnuti nhy ha kdm kapér né kam:

—Kwa apé Tirtlim Kra na ka. Ané.

12Hamri nhiim tee ri amnhi ta mé kuma. Kdm mékardmnuti d kot harénh anhjr pram
két né. Am mé piitd mé kot kapér mar né kot amnhi nhipéx @ omunh pé kép Tirtiim Kra
ha omunhja na kdm hpram. Jakama nhiim mékardmnuti & harénh ané nhiim ja né mé
kam kapér né mé kam:

—Tk kwa na kér ka mé tanhma ijarénh to hkét né. Ané.

Jejus kot amnhi kaxyw mé kép 12 rénh 3 harénh
Matéwre 10.1-4; Rukre 6.12-16

13 T4 nhiim Jejus hkot mé pa ho mé pa xwynh kwyjé ma kam:

—E pu mé ma md né krdhakyx miij 4 api. Ané.

Hamri né mé ma hwyr mé né ha api ¥ nhiim Jejus amnhi kaxyw mé ho 12 né mé kuré.
Mé kot ma ¥ ha Tirtlim kapér o mé ahkre 15> né § ha mé né mékardmnuti janor o pa kaxyw.
16 3 mé hixi kot anhyr.

Na pre ja kép Simaw no nhiim Jejus hpanha ha hixi ho mé nhiim hpanha maanén kép

Pétre.

17Né hkot Jepetew kra Xiakre mé ht6 Juawja wa kuta.

Hamri né kot Simaw nhipéx pyra né wa ha hixi hd mé nhiim wa hpanha maanén
kép Poanes. Wa kot amnhi préprék jakama nhiim 3 wa ha hixi ménh ané.

18 Né ho pé Andreja ta.

Né hkét Andre htd Firiptija ta.

Né hkot Patoromewja ta.

Né hkot Matéwreja ta.

Né hkét Tomasja ta.

Né hkoét Arpéw kra Xiakreja ta.

Né hkot Tatewja ta.

Né hkot Simaw dja ta.

Simawja na pre kdm mé ixpé Ijaewjé nhd pika pé ljaew kinh tyx né. Jakama na pre
kdam nham pika hd nhd pahi kot mé ho amnhiptar pram két né pa.

19 N€é hkot Jut Kariotja ta.

Korma kot mé kam Jejus kuré xwynhjé nhihkram &r ma nhiim Jejus kot amnhi
kukama omunh mex t3 mé hkét amnhi kaxyw kuta.
A mé kot § hd mé ahkre o pa kaxyw mé rénh xwynhjé nhixi kot anhjr.

Jejus mé mékardmnuti wa harénh
Matéwre 12.22-32; Rukre 11.14-23, 12.10; Juaw 10.19-21

20 Hamri nhiim Jejus hkét mé pa ho mé pa xwynh kwyjé rénh pa né ma amnhi két
méhd nhorkw§ hwyr mé o mé. Na prem apkur két ry rax né ra kam pram tyx né nhiim
ma mé apkur kaxyw amnhi kot mé o md. Himri nhiim axte mé a xwynhjaja mé omu né
Jejus wyr pikuprdnh rax nhiim mé tokyx apkur két né. 21 Himri nhlim Jejus katorxa né
htdjaja tee ri mé apkur két & mé harénh ma né axpén ma:

—Kwa man dm ra tanhma hkrd amnhi to na? H3 na mé kot omunh kaxyw ha
hpikupronh rax jakama nhim korma apkur két né. E tokyx pu mé ma hwyr mra né
omu né mé kép uta né akupyn amnhi két o md. Ané.

22 R6m nhlim Tirtim kapér tim o mé ahkre xwynhjaja Jerujaré riim Jejus wyr mon
p6j. Hamri né tanhma ho kapér punuj to. Kép mékaréomnuti hkwy ha hkamnhix jakama
harénh o:

—Tk pér hinhu nhik66ti nhy ha na hte mé né amnhi kwyjé jap6x o pa. Ané.

Hinhu nhiké6ti nhixi ho pé Satanasti nhiim prem § ha Jejus kot amnhi nhipéx o pa ha
hkamnhix. 23 Himri nhiim amnhi t4 mé& omu né amnhi wyr mé kam hpa ho apé né mé
kdm amnhi jaré. Nom amnhi ta kuxi né mé kam mémoj jaré né mé kam:

—Kwa mé inhma mé ate ixpé Satanasti hkwy ha ixkamnhix xwynhjaja. Xa na hte
Satanasti mé né amnhi kwyjé janor o pa? Na na hte & amnhi nhipéx anh§jr két né.
24 Na hte pika nhé xwynhjaja axpén kutd amnhi xunhwy né axpu hamri né anhgra né

ma ahpynha ri pa né amnhi kra hkét ri tanhma amnhi to ho ri pa. Jakama nhiim mé
8 pahija mé hamar o pa hkét né. 25 Né kri nhd xwynhjaja haxwyja. Mé kot axpén to
hkwy xwynhjaja koja mémoj ta axpén kdm gryk né axpén kutd amnhi xunhwy hamri né
anhgra né ahpynha pa hamri nhiim mé 6 pahi tee ri kim mé hamar o pa hpram. Mo
hkwyjaja kot két ri mé hamar o pa? Nom tdm kot amnhi né mé hanoore ha. Mé timjaja
na prem axpén kam gryk né anhgra né ahpynha pa. 26 T4 ja pyra né ixte Satanasti nhy
ha tanhma amnhi nhipéx to ho ixpa ronhjx pa ri mé kurtim amnhi kwy;jé jap6x o ri ixpa
hkét né. Mékaréomnutijaja kép Satanasti hkwy kéna. Koja Satanasti ixte mé kurlim mé
hap6x kaxyw tanhma inhma né hkét né. 27 ahpumunh tyx jakama na hte mé kot hkét
amnhi xunhwyr xwynhjé pumunh tyx o pa nhiim méhg tee ri kép mé utar kaxyw. Ta
ixahpumunh tyx o ixte hakrenh jakama ixte kép mé utarja inhma tanhma kute hkét. Na
pa hte kép mé uta nhiim mé hpanha ixkét amnhi nhipéx o pa nhiim Satanasti tee ri mé
ha ixpumunh o pa kapry.

28 —Am hamri na pa mé am3 ixkapér. Kot kaj mé tanhma amnhi tomnuj to ho apa.
Né amnhi tomnuj tyx kumréx raha ho apa. Ry tanhma akapér punuj to ho apa. Ry
tanhma Tirtm o akapér punuj to ho apa. T4 tee ri ja hd amnhi pumu né akapri né 2 ate
amnhi nhipéx anh§jrja kaga né Tirtim két amnhi xunhwy. Hamri nhiim amnhi td mé
apumu né amnhi katut kot mé ate amnhi tomnuj né mé akapér punuj rénh pa né axte
kdm hamaxpér két né. Koja ho hapéx par kumréx. 2°Nom koja Tirtiim Kard xatd mé
am3 ixto amnhirit ta ka mé ama né am ama né te kép amnhi jamak pro pyrak o amnhi
nhipéx. Jao Tirtlim Kard ha apijaam két & amnhi to amnhirit. Ja myrapé koja Tirtim
nhjrma amnhi xwar te mé apé amnhi jamak pro pyrak o mé anhipéx ka mé tee ri kim
amnhi kapri kapry. Himri né€ mé kot amnhi xa htyx kama hamak o pa httim xa wyr ma
apa né kama apa rahd apa ho apa. Ané.

30 M€ kot Satanasti nhj hd mé né mékardmnuti janor o pa hd hkamnhix jakama nhiim
pre Jejus & mé kam kapér ané.

Jejus katorxa mé htdjé jarénh
Matéwre 12.46-50; Rukre 8.19-21; mdanén Epréw 2.11-12

31R6m nhiim Jejus katorxa mé htdjaja hwyr mra no dam korma hwyr gjéx két né. Mé
kot ha htu rax jakama nhiim mé tee ri hwyr gjéx kaxyw korma kap6t d kuhé. Hamri né
mé kot mar o kuhé xwynhjé hd ma kapér né kam:

—Kwa ma tén Jejus ma mé ijaré ké mé ixwyr kato. Ané.

32R6m nhiim ixkre kama mé hkri xwynhjaja mé omu né Jejus ma mé haré né kam:

—Kwa Pahihti. Ota akatorxa mé atGjaja awyr mra né pdj né tee ri awyr gjéx ma né
korma kap6t d kuhé né atd kard. Ané.

33-35 Hamri nhiim mé kuma né mé kam:

—To6e pa ixkato né mé omu. Inhma mé hapéé. Nom kot kaj mé atd Tirtlim kapér ma
né hkdt amnhi xdm né hkét amnhi nhipéx. Ha kot kaj te apé ixtd ry ixkatorxa kot amnhi
nhipéx pyrak o pu mé axpén nhipéx. Pa te inhma mé hapé pyra né inhma mé ajapé né.
Aneé.

4

Mémo hy hkre xwynh jarénh
Matéwre 13.1-9; Rukre 8.4-8
1 T4 nhiim Jejus axte go jakax & mé ahkre ho nhy. Hamri nhiim mé axte ha htu rax
jakama nhlim tee ri mé omu hamri né par krem axa né géx kam amym mé ahkre ho nhy.
Nhiim mé piita kyxpé omunh né mar mex o kuhé. 2Hamri nhiim mé ahkre ho nhy. Nom
mé ujarénh pix kam mé ahkre. M€ kot Tirtiim kapér mar né tanhma hkdt amnhi nhipéx
to ho paja nhiim ha kuxi né mé kam ha ujarénh o nhj né mé kam:
3 —E mé inhma. Koja mé&hd ma pur ma md né pur kim mémo hy ho ukapér o pa nom
nhiim hy piitd amex kam r6r6k két né. Koja ahpynha roérék. 4Koja hkwy aptyx kam rorok
nhiim kuwénhre omu né hwyr mra né hkrér pa. 5-¢ Né koja kén kam hkwy rérék hamri

né higrdt kutd nojarét né higrdt pa. Nom nhiim kama aptyx né kama kép pika hkryre

jakama nhlim higrét nhiim ha myt ahpa né arigro htyx mé nhiim gra pa. Haré hkryre

jakama gra pa. 7 Né koja hkwy mrdnhi kama r6rok né higrdt ta no nhiim utija kép amyta
nhiim & hkét né.

8 —No koja hira kama pika mex kdm hkwy rérdk. Hamri né hird kama rérdk jakama
higrét mex né piitd 6 rax né. Kama 6 hkwy kép 30 né kama hkwy kép 60 né kama hkwy
kép 100. A mé ujarénh kot anhjr. 9 Kwa mé ama né kam ajamaxpér tyx raha ho ri apa.
Ané.

Jejus kot hpri hd mémo hy jarénh
Matéwre 13.10-23; Rukre 8.9-15

10 Hamri nhiim mé Jejus xujarénh mar pa né anhgra né ma akupym mra nhiim hkét
mé pa ho pa xwynh pé 12 mé hkwyjaja pix Jejus ri arik. Himri né ujarénhta 3 hkukja né
kam:

—Kwa mon ka hte 4 mé kdm axujarénh ané Pahihti? Na pa mé ixpri hd amar mex két
né. Ané.

1-12H3mri nhiim mé kam:

—Na kot paj ixpri hd mé ama haré. Tirtliim kdm mé ate apri ha mar pram jakama kot
paj ixpri hd tanhma mé ama harénh to. Na mé kot amnhi tomnu kaga nhiim Tirtlim kot
ja ha mé omunh xa hkoét mé ho hkra ha harénhja na pa hte mé kam haré. No miijjaja
mé akinhd mé kdm mar pram két jakama na pa hte mé kam mémoj ta haxwy né awjaré
nhiim mé am ixujarénh pix ma.

Na htem kuma né am kuma né htyx ri hd pa. No kép apu mé kdm hpri hd mar pram
ronh{x mé ra hpri hd kuma né Tirtim két amnhi xunhwy nhiim amnhi ta mé
omu né mé kot amnhi tomnuj o hapéx. Nom mé kam mar pram két. Ané.

13 T4 mé ate apri hd ixujarénhja mar mex két jakama tanhma kot kaj mé amnhi to né

ixujarénh piitd ama? E kot paj ixpri hd mé ama mémo hyta jaré ka mé inhma.

14 _Na mémo hyta te kép Tirtlim kapér pyrak. Né ahpynha rérdk xa ha pikata te kép
ahpynha mé kot Tirtlim kapér mar xwynhjé kot mar né ahpynha tanhma amnhi nhipéx
to pyrak. 15Jakama mé kot mar xwynh kwyjaja hte kot aptyx kdm hkwy rérék nhiim
kuwénh kot hwyr mrar né hkrér par xwynhta pyrak. Jakama na htem Tirtlim kapér ma
nom nhiim Satanasti te kuwénh kot hy hkrér parta pyrak o mé hipéx. Né mé kot amnhi
kaxyw hkot hamaxpér né hkét amnhi xunhwyr pymaj tanhma né mé hkra hto. Jakama
nhiim mé Tirtlim kapér ma nom ho hamakétkati tokyx ané né axte kim hamaxpér két
né.

16 —N€& mé kot mar xwynh kwyjaja te kot kénre kama hkwy rérék né higrt nhiim te
ha myt ahpa nhiim gra par tokyx anhjr xwynhta pyrak. Na htem Tirttim kapér ma né
hkinh né. Né kdm mar pram né. Te hy higrdt tokyx anhyrta pyrak. 17 Td nhiim mého té
né Tirtlim né tanhma mé kam kapér to nhiim mé kuma né hkaga. Ry nhim mé Tirtlim 4
tanhma mé homnuj to nhiim mé tee ri amnhi ta mé omu né hkaga. Te mémo hy higrdt
né gra par tokyx anhyjrta pyrak.

18 —_N& mé kot mar xwynh kwyjaja te kot mronhi kama hkwy rorék né higrét nhiim
mronhi kot kép amnar xwynhta pyrak. Né mé kam Tirtiim kapér mar pram né. 1° Nom
mainén kdm hikukréx rax né hikaxpore rax pram jakama am ja pix kukama hamaxpér
o ri pa. Jao ra gryk a axte Tirtlim kapér ma hamaxpér né hkét amnhi nhipéx két né. Te
mronhi kot higrét pé amnar nhiim 6 hkééta pyrak.

20 —_No mé kot mar xwynh kwyjaja te hird kama pika mex kam hy hkwy r6érdk né higrot
né 0 raxta pyrak. Na htem ixkapér ma né amnhi krd him hagjénh tyx né. Né ixkdt ri
amnhi nhipéx mex rahi ho ri pa. Te mémo hy hkre kama 6 hkwyja kép 30 né kama
kép 60 né kama kép 100ta pyra né Tirtlim kapér két amnhi nhipéx mex raha ho pa. E &
ixujarénhja kot anh§jr. Ané.

Kané hpimxur d harénh
Rukre 8.16-18, 8.24-25; Matéwre 13.10-15, 25.14-30

21Nhi{im Jejus ari hkét mé pa ho pa xwynhjé jahkre né mé kam:

—Xa na htem kané hpdk né poti ho hpro ry hitom kdm par krak ri unhwy? Na na
htem hpdk hamri né kyx pé mémoj nhimdk a unhwy. 22Ja pyra né mé piita kot hkwyjé
pé tanhma hamaxpér punuj to ho hpimxur pram ta tee ri kot ho hpimxur pram kapry.
Koja nhjrma mé hamaxpér piitd amnhi to amnhirit pa. Né mémoj piita ra hpimxur mex
ta koja nhjrma amnhi to amnhirit pa. Te mé kot kané hpok né kyx pé unhwyr nhiim
amnhirit mex pyrak. Ja pyra né na pa hte Tirtim kapér o ri ixpimxur o ixpa hkét né. Na
pa hte ixpri hd mé ama harénh mex o ixpa. 23 Kwa mé ixujarénhja ma né kam ajamaxpér
tyx rahd ho ri apa. Ané.

Nhiim pre 4 Jejus mé kam kapér ané. 24 Haimri né mé kam:

—NEé kér ka mé axpén kdam axukapri ho ri tanhma axpén to mex to ho ri apa. Kér ké
Tirtiim ja hd mé apumu né mé apyra né mé akama ukapri pé mé ato mex o pa. 25Koja
méhd inhma tanhma amnhi nhipéx mex to pa ja hd omu né kot inhma apénh mexta
panha ho mex né. No koja inhma apénh mex két pa ja ha omu né ha ho mex két né.

—Né koja méhd kam ixkapér mar pram nom korma hpri hd mar mex két ta ari mar o
pa né gaa né mar tyx o md. No koja kuma né am kuma hamri né gaa né ha no hkét. Ané.

Pur kim mémo hy hkre xwynh jarénh
Matéwre 13.24-30

26 Nhiim Jejus ari hkét mé pa ho mé pa xwynhjé jahkre ho nhj né mé kam:

—E pa mé ama tanhma mé kot ixkapér mar tyx xwynhjé jarénh to ka mé inhma. Koja
mého ixkapér mar tyx né ra hkoét ri amnhi nhipéx o pa. Hamri né hamaxpér nyw o
hamaxpér o pa né amnhi nhipéx nyw o amnhi nhipéx o pa. Te mé hpur kam méha kot
mémo hy hkre xwynh kot amnhi nhipéx pyrak. Na hte hyja kre ho pa. 27 Himri né hkre
hpa né kamat mé 6t o hikw§ né arigro mé mémoj ta apénh o pa. Raha nhiim mémo hyja
ari hikwy ho hikwy hkét né. Koja amnhi nhipéx 6 ho amnhi nhipéx né higrét kato né
hprék. Kre xwynh kot tanhma kot amnhi nhipéx to hd omunh két ta nhiim kam hprék.

28 —Na hte hpdm hapox o pa né higrot o pyka kahte. Hamri né hprék né hé axpot
né gaa né hpanha 6. Hamri né hkamrék pa né xa. 22 Haimri né mé kot hikénh ma mex
né nhiim kot hkre xwynhta omu né amnhim hamynh pa. T4 mé kot ixkapér mar mex
xwynhjaja te mémo hy ra higrdt kator né hprék né ho pipot né & xwynhta pyrak. Né
urak né amnhi nhipéx 6 ho amnhi nhipéx o pa. Ané.

Jejus te kot mémo hy pyrak a kot amnhi jarénh
Matéwre 13.31-32; Rukre 13.18-19

30-32 Nhiim Jejus ari mé ahkre ho nhj né mé kam:

—Tirtlim kot mé awyr ixte mé ato amnhiptar kaxyw inhménh 3 ijarénhja. Te ixte
mémo hy pixire pyrak. Koja méhd mémo hy hé pixire né hkre nhiim ra higrét. Né gaa
né hprék. Himri né hpa anhgra nhim kuwénhre hwyr mra né hépti kama amnhim haé
nhipéx. Mémo hyta grire htd nhiim hkre nhiim higrét né 4 amnhi nhipéx ané. Ta kot
paj nhjrma ura né ixpyxi hta kot paj pika piitd hkét mé ho amnhipta né mé omunh mex
rdha ho ri ixpa. Ané.

A na pre Jejusja hkot mé pa ho mé pa xwynhjé ma amnhi ta kuxi né ujarénh ané. 33 Mé
kam ujarénh kdm mé ahkre ho pa. Te nham mémoj jarénh pyra né amnhi ta haxwy né
haré. Mé kot tanhma mar to ha mé omunh xa hkét tanhma mé kam ujarénh to. 34 Na pre
am ujarénh pix kam mé kdm kapér mar pram két xwynhjé ma amnhi jarénh raha ho pa.
No mé kot hkét pa ho pa xwynhjé ma nhiim hpri ha ujarénh jaré nhim méhpri hd mar
mex né.

Jejus kot kok o pinhkrénh d harénh
Matéwre 8.23-27; Rukre 8.22-25

35 Td nhiim amykry nhiim Jejus ari par kre kama nhy. Himri né hkdt mé pa ho mé pa
xwynhjé ma kdm: “E pu mé ma xarma md.” 3¢ Ané hamri né mé kot mar o hkri xwynhjé
re né par ma agjé né ma xarma md. Garirej riim kato né ma xarma pika hd hwyr ma.

Nhiim par kwyja ma mé hkét ma. 37-38 Nhiim Jejus ra txwa né té né par kre kama hkra
japar xa ha hkra xi né ra 6t tyx né n6. Nhiim kék apér tyx né nhiim gbé kanhma hari né
axpén tak. Ra ri xatd axpén tak né par kre kama axkapi nhiim ra mé kép ar o mo. Hamri
nhiim mé tee ri amnhi nhipéx né tee ri amnhi kukama hamaxpér né Jejus wyr hprét né
kumra né kam:

—Kwa kanhma nhy Pahihti. Kot puj mé jaraha pahtyk pa. Ané.

39 Hamri nhiim hkrakato né kanhma nhy né kdk mé gbta pumu né wa kam kapér o:

—E kwa wa anhikré. Ané.

Hamri nhiim g6 mé kék hpinhkrénh kuré kumréx.

40 Hamri nhiim Jejus hkét mé pa ho mé pa xwynhjé ma kam:

—Héxta waa né. Korma mé ate amnhi kaxyw Tirtiim mé wa inhma ajamaxpér tyx két.
Ha na ka mé ri ama ma né tee ri amnhi kukama ajamaxpér. Ané.

41 Hamri nhiim mé amnhi jaér pé 4 kot amnhi nhipéx anhyr & omu né tee ri axpén
pumunh pé omunh o kuhé. Himri né axpén ma:

—Koky¥. Jejus kép mé panhio hkét. Mé pahtd kot pu te kot amnhi nhipéx pyra né kdk
ma pakapér nhiim anhikré? Na mé pakurom ahpumunh tyx o ahpumunh tyx. Ané.

5

Jejus kot méhd né mékardmnuti janor 2 jarénh
Matéwre 8.28-33; Rukre 8.26-34

1 T3 nhiim Jejus mé hkdt mé pa ho mé pa xwynhjé mérohd mo né xarma Geras wyr
p6j. 24 Hamri né par riim hapsj nhiim méhd myja Jejus pumu né hwyr té. Mékardmnuti
kot hwyr ar nhiim § ha opré htyx kumréx. Himri né hkwyjé hkax a kap6t & mé ha pika
kama ri hkénh né pa ho pa. Nhiim mé xata kax o hte hpre né hpa hpre htd no nhiim
kuré. 5 Né kamat kam né arigro ha amra htyx o mrar pé kén o amnhi tak o mra. Mé ha
pyka kama né kap6t 4 hixét 4 amnhi tak tyx raha ho mra. ¢ T4 amym Jejus pumu né hwyr
hprdt né ha hpijaam kaxyw kutd hkon kra ho tém né hparpé nhy. 7-8 Himri nhiim omu
né né mékardmnuti ma kapér né kam:

—Kwa kurlim akato né ma té. Ané.

Hamri nhiim kuma né tanhma myta o nhiim tam mékardmnuti nhy ha Jejus ma kapér
né amra kama kam:

—Pa Tirtlim Kra Jejus? Mo kaxyw na ka ixwyr té? Kwa tanhma ixto hkét né na?

9-10 Ané nhiim kam:

—Tanhma na anhixi te? Ané.

Nhiim kam:

—Na ixpé Méohtdhti. Mékardmnuti ohtd né kot ixwyr gjéx jakama na htem & inhixi
jarénh ané. Kwa né mé ijanor két né na? Ané.

11-12 Hamri nhiim mékarémnuti tdm amnhi to kuwy né kam:

—Kwa kér ka jahti né mé ijapdx japér né mé kot amnhi xa htyx kama hamak o mé pa
htlim xata wyr mé ixrénh két né. Hagr6 hkwy m{ij wyr man mé ixré pa mé hpanha hwyr
man hagjé? Ané.

13 Hamri nhiim mé kam:

—Tb6e. M& tam hwyr mra. Ané.

Hamri nhiim mémyta pé hapdx pa né ma hagré hwyr mrar kuré kumréx né mé kam
gjéx pa nhliim myja akupym tam hkra. No nhiim hagrdja mékarémnuti pymaj am§jra né
axkahkiim né hprét né himd ha kra hixét 8 axpum rérdk né gox kam mrd né hpikaprar
pa. Ohtb rax kumréx. Kép 2.000 td hpikaprar pa. ¥ Himri nhiim hagré jamar o ri mé
pa xwynhjaja tee ri ja hd omu né ma mé 4 patraw wyr akupym mé piitd mé kam harénh
o0 hprot né mra. Hamri né mé kdm ujarénh pa. 15-16 Nhiim mé tee ri mé kuma né ma
Jejus wyr mra né hkaxpa né kuri myta pumu. Nhiim ra akupym tam hkra né & kama tam
amnhi nhipéx né nhy. Nhiim mé kot hd omunh xwynhjaja mé kam ujarénh pa nhim
mé kuma né myta pumu hamri né tee ri amnhi kukama hamaxpér o kim Jejus puma né.
17Hamri né amnhi né kam kapér né kam:

—Kwa mémo kaxyw na ka mé ixwyr ré? Mé ma akupym amrar tokyx ané. Ané.

18 Hamri nhiim mé kuma né akupym par wyr agjé nhiim akupym mex xwynhta tee ri
ja ha mé omu né mé hkdt hkra. 1° No nhiim Jejus kam:

—Na kot kaj mé ixk6t amédr két né. Ma akupym anhd kri hwyr man té né mé kam
Tirtlim kot akupym ato mex d amnhi jarénh o ri mé hkét apa. Ané.

20 Himri nhim kuma né ma akupym té. Hamri né 6 pyka pé Tekap kim mé kam Jejus
kot tanhma ho mex to ha harénh ri mé hkét pa nhiim mé amnbhi jaér pé kuma né tee ri
hkukama hamaxpér.

Jejus kot akupym méhd ho mex né akupym méhs ho htir a harénh
Matéwre 9.18-26; Rukre 8.40-56

21 T4 nhim Jejus mé hkdt mé pa ho pa xwynhjé méroha akupym xarma mé né ré.
Hamri né par nho né api né gd myri kuhé nhiim pika nhd xwynhjaja Jejus pumu né ha
pikuprdnh rax né. 22-23Hamri nhlim méhoé my pé Jajtija hwyr té né kutd hkdnkra ho htém
né nhy. Kép Tirtlim kapér o mé ahkre xa ha ixkre jamar xwynh maati na pre. Nhim hkra
nija kép a htyx né htyk kaxyw né nd. Korma nyw. Korma ha amgra pé 12 pix ta ra kép
htyk kaxyw. Hamri nhiim Jajtija tee ri hkukama hamaxpér né ma Jejus wyr té né hpar
pé hkdn krad ho tém né ho hwyr kdm hihtyx né kam:

—Pa akupym mé ixto mex xwynh maati. E awyr na pa té. Na ra ixkra ixpé htyk kaxyw.
Pa tee ri omu né kaxyw ama ijamaxpér né awyr té. Jakama kwa ma ixkét inhdrkwy hwyr
té né inhma omu né ha anhihkra xi né akupym inhma ho mex. Ané.

24 Hamri nhiim kuma né ma hkét té. Nhiim mé ohtd né axpén nhigdnh né axpén
kujahék o wa hkét mra. 25 Nhiim méhd nija haxwyja wa hkét té. Na pre hte hkamr6
hkryre raha ho pa ha ra hd amgra kép 12. 26 Né t6t6 ma amnhirer rax né nhiim mé tee ri
kot ho mex kaxyw nom xata hkane kapry. Hamri nhiim ra hikaxpore kép hapéx nhiim
ari dm raha né pa. 27-28 Hamri né tee ri amnhi kukama hamaxpér né Jejus jarénh ma né
hamaxpér o:

—Ma kot paj ma hwyr té né kép & pix kupénh ta akupym inhmex japér. Ma kot paj ho
ané.

Anhyr o hamaxpér hamri né ma mé hkét hwyr htém kuré kumréx. Nhiim mé oht6
raxja kaéx a mé hkot hwyr té. Hamri né katut kot kép & nhiré kupé. 2° am € pix kupénh
ta akup§m mex d amnhi pumunh kuré kumréx. 30 Himri nhlim Jejus kot kép & kupénh a
amnhi ta omu né héx rom xa né mé ho hakéx né amnhi ta mé kam kapér né mé kam:

—Kwa mé atd na ka ri amnhi kaxyw inhma ajamaxpér tyx pé ixpé ix€ kupé? Ané.

Hamri nhiim mé piitd kuma né tee ri axpén pumu né kAm amnhi ti aprad. 3! Hamri
nhiim hkét mé pa ho pa xwynhjaja kam:

—MBEé kot apé amnar grid kot ka két ri mého kot apé hkupénh xwynh 2 ri mé hkukja.
Kwa man dm méhd amari apé hkupé. Ané.

32Hamri nhiim mé kam:

—Na na amari ixpé€ hkupénh két né. Na amnhi kaxyw inhma hamaxpér tyx pé ixpé
hkupé. T4 na ixahpumunh tyx xa ho akupym mex. Nom ra ixte méhd kot ixpé hkupénh
xwynhta pumunh jakama na pa ixéx rom 4 amnhi ta ri mé hkukjér ané. E kwa mé at6
inhma amnht jaré. Ané.

33 Hamri nhiim nija kuma né tee ri kép kot amnhi to hpimxur pram. Himri né hpijaam
né hwyr htertet o té né kutd hkon kra ho tém né nhy né kdm amnbhi jaré né kam:

—Ma pa na pa inhma inhmex pram xaj apé axé kupé. T4 na pa akupym inhmex. Ané.

34 Hamri nhiim kuma né kam:

—Ty. Na ate amnhi kaxyw inhma ajamaxpér tyx kot d ate amnhi nhipéx anhyjr jakama
na ka akupym amex. Kot kaj axte akamr6 raha ho ri apa hkét né. E mamri ajamakétkati
né ma akupym anhdrkwy hwyr té. Ané.

Hamri nhiim kuma né hkinh né ma akupym té.

35 Rdm nhiim Jajti ma mé apénh xwynhjaja drkwy riim ma & patraw kutd mra né wa
hkaxpa né Jajti ma kam:

—Kwa na ra akra apé ty. Mo kaxyw kot ka két amnhi két Jejus o md? Kwar mamri ma
akupym awjana né té. Ané.

36 Himri nhiim Jejus mé kuma né Jajti ma kam:

—Kwa tee ri akra hkukama ajamaxpér két né. Am kaxyw inhma man ajamaxpér tyx
rahd né. Ané.

37-40 Hamri nhiim mé axte md né mé drkwy hwyr p6j né mé omu. Nhiim mé ra ha
htu rax né myr o hkri. Himri nhiim Jejus mé hwyr axa né mé omu né kot mé hkra htyk
kumréx d omunh ta mé kam:

—Kwa mé hamri amyr két né. Na nireta htyk két né. Na am gor né nd. Ané.

Hamri nhiim mé kot ra htyk 4 omunh mex jakama kuma né am kuma né axtem né ri
axpén ma ha hpér o axké. Himri nhiim Jejus mé hanor pa né hitom kam htyk xwynh wyr
ar kaxyw né amnhi kot Judw né Xiakre né Simaw Pétre né kaxyw htyk xwynh katorxa
né hipééxa pix amnhi két mé ho axa. 41 Hamri né htyk xwynhta wyr té né hpa ha kupy
né kam kapér né kam:

—Pa? E kwa kanhma nhy. Ané.

Nom amnhi kapér kdm haré né kam:

—Tarit kiim. Ané,
42Hamri nhiim kanhma r kuré kumréx né kanhma xa né ri mra. Na pre ra hprék né

ty. Na ra hd amgra kép 12 ta ty nhlim Jejus akupym ho htir né kanhma yr nhiim kanhma
xa né ri mra. 43Hamri nhiim kuri omunh xwynhjaja amnhi jaér pé omu né kama no pyma
né hkinh tyx kumréx. Himri nhiim Jejus katorxa mé hipééxaja wa kam:

—E man ra kdm pram né. Wa tokyx kam mémoj japér ké kukré. Nom kér ka wa inhmar
kumréx. Kér ka wa akupym ixte ho htir 4 ri mé kam ijarénh o ri apa hkét né. Am kwari
ho kwari. Ané.

6
Najare nhd xwynhjaja kot Jejus kaga hd mé harénh
Matéwre 13.53-58; Rukre 4.16-30; Juaw 1.11

1T4 nhiim Jejus ma 6 kri pé Najare hwyr ma akupym md nhim hkét mé pa ho mé pa
xwynhjaja ma hkét mé. 2Hamri né hwyr pdj. Nhiim mé & arigromnu pé sap kator jakama
nhiim Jejus ma Tirtlim kapér o mé ahkre xa ha ixkre hwyr té. Himri né kama mé ahkre
ho nh§ nhiim mé amnhi jaér pé kapér mex a kuma né tee ri axpén pumunh pé hamaxpér
o hkri. Jejus kép mé hkwy ha hkamnhix nom nhiim mé kurom ahpumunh tyx né kapér
mex jakama nhiim mé kuma né tee ri hamaxpér o hkri. Himri né axpén ma:

3 —Kwa kép mé panhi6 hta tanhma kot we amnhi to né 4 ahpumunh tyx kot mé pama
kapér ané né ri mé kam aa mé kot mémoj pumunh két kwy ho anhjr o pa? Mé panoo
ma na pre hprék. Kép pi kuprar xwynh Juje mé hprd Marir wa hkra na. Né ht6 Xiakre
né Juje né Simaw né Jutja ra mé pahte mé kép hté ha omunh mex. Né htdxjaja jar mé
pakama pa nhlim mé pahte mé omunh mex kéna kot két we mé kurom 3 ahpumunh tyx
ané. Ané.

Anhyjr o axpén ma haré. Hamri né kama gryk né hkaga 4¢ nhiim tee ri amnhi td mé
omu né hamaxpér o:

—Héxta waa né. Mé kam amnhi kaxyw ixk6t hamaxpér pram két kumréx. Ané.

Hamri né mé kam:

—Na Tirtlim nhy ha kapér jarénh o mé pa xwynhjaja na htem kri hkwy kama kdm mé
mar pram né. Nom 0 kri kama mé kot karare riim hprék o mér kim omunh xwynhjaja

na htem kuma né am kuma. Ané.
Hamri nhiim mé kot amnhi kaxyw hkét hamaxpér két jakama nhiim tee ri mé kam aa

mé kot mémoj pumunh két kwy ho anhyr rax pram kapry. Né am mé a xwynhjé ho grére
né mé ha thkra jaxwy né akupym mé ho mex. Hamri né mé kurfim kato né ma kri hkwy
hkét ri Tirtim kapér o mé ahkre ho pa.

Jejus kot mémoj ta mé kép 12jé ma kard ha harénh
Matéwre 10.5-15; Rukre 9.1-6, 10.1-12; mddnén Atre 13.50-51, 18.6

7 Tad nhiim Jejus amnhi wyr mé kot § hd mé ahkre ho pa xwynh pé 12jé hwy. Ra kot
amnhi kaxyw mé rénh xwynhtaja nhiim amnhi wyr mé kuwy. Hamri né axpén kaxyw
mé ho axkrut né mé kuré né mé kim mé apénh 2 karé né ma mé hkwyjé hwyr mé kuré.
Né mé kam:

—E kér ka mé ma mé pahkwyjé hwyr mra né inhy ha Tirtiim kapér jarénh o ri mé hkét
apa. N&é mé kurtim mékardmnuti japdx o ri mé hkét apa. 8- Nom kér ka mé amnhi kot
akukréx rax né ri apa hkét né. N& kawa htu né ho ri apa hkét né. Né amnhi kot axapkur
xa ho ri apa hkét né. Ry akaxpore rax né ri ho apa hkét né. Am mé anhd kamis né mé
apar ka ho pixire né agjé né ri hd apa. Né mé amnhi kaxpar xa ha mé anhd ké pix o apa.
Mé 3 anhy kama mé hkoét ri apa ané.

10 —N§& kér ka mé nhyri kri hd hwyr p6j. Né ap6x xa kama méhd nhorkwy kama hkot
ri apikaménh tdmta kurtim akupym ajapdj né ma hpanha nham kri hé hwyr apa. Nom
atyx ri nham mé hwyr amrar né nham mé hwyr amrar két né.

11 —Né€ koja mé nhyjri mé akapér kaga ka mé tee ri amnhi ta mé kama ama hamri né
tokyx mé kurlim ajapdj né ma apa. Né anojarét né mé noo ma akuhé né amnhi par a
awjagro kapi. M€ kot Tirtlim kaga ha amnhi pumunh nhiim kot amnhi pyra né mé hkaga
ha omunh kaxyw ka mé @ mé noo ma amnhi nhipéx ané. Hamri né hpanha ma nhjhym
apa.

12 Anhyr o mé kdm mé apénh i kard. Nhiim mé kuma né hap6j né ma mé hkwyjé hkot
pa. Ma kri piita hkét Tirttim kapér o mé ahkre ho ri mé hkét pa né mé kam:

—E kwa mé tokyx ama ate amnhi tomnuj kaga hpram xaj Tirtim k6t man amnhi
xunhwy. Ané.

13 Hamri né mé né mékardmnuti jano. Né akupym mé a xwynhjé ho mex kaxyw mémo
htwym o mé hkra gregrer né Jejus nhy ha akupym mé ho mex.

ME kot Juaw Paxis pir & mé harénh
Matéwre 14.1-12; Rukre 9.7-9

14 T3 nhiim mé piitd Jejus jarénh ma né axpén ma tanhma harénh to ho pa. Nom
ahpynha tanhma harénh to. Na prem kama harénh o:

—Na Judw Paxis pimraata na. Pér akupym htir jakama na hte 3 mé kot aa mémoj
pumunh két kwy ho anhyjr o pa. Ané.

15 Né kam3 axtem harénh o:

—Na tdm két. Pér finat Eris na. Ané.

N& kama axtem harénh o:

—Na tam két. Pér Tirtlim nhy ha kapér jarénh xwynhjé hd na. Te kot amnepé ma
mé kot Tirtlim nhy ha tanhma amnhi nhipéx to xwynhjé kot amnhi nhipéx pyrak o kot
amnhi nhipéx kéna.

Anhyr o ahpynha haré. 16 Himri nhiim [jaew o amnhiptar xwynh pé Erox axipasja mé
kot & harénh anh§jr & mé kuma né Judw Paxis ma hamaxpér kuré kumréx. Himri né mé
kam:

—Na pér Judw Paxista na. Ixte mé kdm ha ixamnénh nhlim mé kot inhma mut krahyr
xwynhta man ra tanhma amnhi to né akupym htir. Ané.

17-20 Na pre ra pahi Erox axipasja htd Pirip pé hprd Eroxis pyta né ho hprd nhiim hkra
niti mé wa hwyr ahpa. Himri nhlim Judw Paxisja tee ri ja ha pahihti Erox dxipasja pumu
né ha kam akir né kam:

—Tk. Kwa Tirtiim kép ja omnuj. Ra kot ja né mé pahkuré hti ka axtem né 4 amnhi
nhipéx ané.

Anh§r jakama nhlim hprd Eroxisja amnhi t3 kuma né kama gryk tyx né. N&é kam hpir
pram né. No nhiim pahi Erox dxipas kdm hpir pram két né. Judw Paxis kot Tirtiim két
amnhi nhipéx nhiim kot hd omunh mex jakama kam hpir pram két né. Judw na pre hte
xatd kdm Tirtlim kapér jarénh o pa. Nhiim pahihti Erox dxipasja korma hpri hd mar mex
két ta ha hpijaam né kdm mar pram né. Nom nhiim hprs kdm hpir pram jakama nhiim
kép mé kam ha amyné nhiim mé ma o té né haxa nhiim mex né mé hagjénh xa kama

hkrT ho kri.

21-24 T3 nhiim j34 nhlim pahi Erox dxipas kator 4 arigro kato nhiim mé piitd hwyr mra
né ha akuprd né ha hkinh né ha apkur o hkri. O kéwenatdjaja né hkramnhwyjaja né kri
hkwy kama méd pahijaja nhiim mé oht6 né ha akuprd né ha hkinh. Himri nhiim hprd
Eroxis kra nitija mé hwyr axa né mé kam gre. Mé kot omunh né kama hkuré pix kaxyw
mé noo ma hpijaam két né 3 mé kam grer ané. Hamri nhiim pahi Erox omu nhiim ja kdm
mex né nhiim mé piitd hkinh né kama nopyma né. Né grer kdm hpijaam két né tanhma
mé kam grer to nhiim mé omu né kama no pyma né. Hamri nhiim pahi Erox dxipasja
kam:

—Na dm hamri. Na ka mé inhma agrer mex né. Jakama kwa mamri mémoj ta ixwy.
Amai mémoj pram xa hkét inhma mémoj jaré pa ama kugd. Am hamri na pa ama amnhi
jaré. Na pa Tirtlim noo ma d amad amnhi jarénh ané. Ka mamrfi ixkukréx mex kwy ha
ixwy pu axpén ma ho axkjé. E mémo na ama hpram? Ané.

Hamri nhiim kuma né ma katorxa hwyr té né kam haré né kam:

—X& mémoj ti kot paj we kuwy? Ané.

Hamri nhiim kuma né hamaxpér o:

—Ma am hamri koja mé ta jardhd inhma Judw Paxis pi. Ané.

Hamri né hkrata ma kam:

—Ma Juaw Paxis kra ha kot kaj awy ké mé ama kugd ka man ixwyr o té. Ané.

25 Hamri nhiim kuma né akupym pahi hwyr axa né kam:

—Ma Juaw Paxis kra kot kaj inhma agg. Pasiiti kama axa né inhma agd pa ma amnhim
0 ixtém kuré kumréx. Am ja pix na inhma hpram. Ané,

26 Hamri nhiim tee ri kuma né hkapri né. Né hamaxpér o:

—Héxta waa né. Inhma hpir pram két. Nom ra ixte ixkutd mé hkri xwynhjé noo ma
inhma kam mémoj pram xwynh nhor & amnhi jarénh nhiim ixte kdm dr & amnhi jarénh
nhiim mé piitd mé kot inhmar jakama tanhma kot pa we amnhi to né kép né? Na pa né
hkét né. Ané.

27Hamri né 6 poristijé ma kam:

—E mé ma Judw Paxis wyr mra né mut krahta né pasiiti kama hkra xa né akupjn o té
né kam agd. Ané.

Hamri nhiim mé kuma né ma mé hagjénh xa hwyr mra né Juaw wyr axa hamri né mut
krahta. 28 Himri né pasiiti kama hkra xa né akupym o té né kot ha hwyr xwynh ma kugd
nhiim kumy né ma katorxa hwyr o té né kam kuggd.

29 Hamri nhiim Juaw Paxis kot mé pa ho mé pa xwynhjaja tee ri harénh ma né hkapri
htyx né. Himri né pahi Erox dxipas wyr mra né 1 hd kuwy nhiim mé kam kugé nhiim mé
kumy né ma o mra né kén kre kama haxa.

Jejus kot mé ho 5.000 né mé kam & ha harénh
Matéwre 14.13-21; Rukre 9.10-17; Juaw 6.1-14

30 T3 hamri nhiim mé kot Jejus nhy ha mé ahkre ho mé pa xwynhjaja akupyn Jejus wyr
mon pdj né kam amnhi jaré. Tanhma mé kot mé ahkre hto ho pa né tanhma mé ho mex
to ho pa hd kim amnhi jarénh pa.

31 T3 nhiim mé piitd axpén panha kot Jejus mar kaxyw mé hwyr mra nhiim mé korma
apkur két né. Jakama nhiim Jejus hkét mé pa ho mé pa xwynhjé ma:

—E ma pu mé awra kapry hwyr md né nhyri pahkri né pakdkot né apku.

32 Ané hamri nhlim mé gbx kdm kandre wyr agjé né ma ahte xarma awra kapry hwyr
md. 33 Nhiim kri hkwy nhd xwynhjaja mé omu hamri né nhjhym mé mor xa ha mé
omunh kuré kumréx. Hamri né kri hkwy riim ma mé thkrep mra né mé kam amnhi to
wa né pdj né mé kutép hkri. 34 Hamri nhiim mé mo né mé hwyr p6j né kre kura né kanore
nhd. Hamri nhiim Jejus mé hwyr api né mé omu né hamaxpér o:

—Héxta waa né. Na mé omnu né pa. Te mé kép dwéhti jamar xwynh két né htyx ri pa
xwynh kot amnhi nhipéx pyrak. Méhg kot mé kama ukapri né tanhma mé ho mex to ho
pa? Ané.

Hamri né mé kama ukapri né xa né Tirtiim kapér o mé ahkre rax né.

35-36 T4 nhiim myt ar kaxyw nhiim hkét mé kot pa ho pa xwynhjaja hwyr mra né kam:
—Kwa hamri na ra amykry htyx né. Mé hano ké mé ma nhyri kri hkwy hwyr mra né
tokyx amnhim mémoj japrd né kuku né hikwy né gér. Mo jar kapot a mé apkur xa? Ané.

37 Hamri nhiim mé kuma né mé kam:

—Kwa na mé kamjaja mé kaim mémoj gé ké mé kuku. Ané.

Hamri nhiim mé kuma né tee ri hamaxpér né kam:

—Kwa mo mé kaxyw mé pakaxpore rax? Kot pu mé pakaxpore ho 200 né ho mé kam
mémoj japror td nom nhiim mé am ho hkryre né kuku né ho Shy htu hkét né. Mé oht6
rax kumréx kéna. Ané.

38 Hamri nhiim mé kam:

—Na kot puj mé kdm mémoj japror két né. No mé panhd pawtita? Tanhma na arikute?
E mé atd té né omu né akupyn té né inhma haré. Ané.

Hamri nhiim ja ma té né omu né akupyn té né kam:

—Na pawti am kép 5 pix. N& kaxyw tep am pijakrutre. Ané.

39 Hamri nhiim Jejus kuma né mé kam:

—T6e. Mé kdm ané ké mé ahpynha ri hije né hkri. Ané.

40Hamri nhiim mé piitd ahpynha kép 50 né hije né hkri hpa.

41 Nhiim Jejus pawti mé tepta jamy né kanhma kaxkwa hwyr rit né Tirtim ma kupé
né kam haré né kam:

—Pa Papaj? Na ka na apé mé inhma mé inh6 ho apa xwynh jakama amex o amex. Ané.

Hamri né mé kam ho hkry hpa né hkdt mé pa ho mé pa xwynhjé ma kugd nhiim mé 6
ri ho mra né ho mé hipéx pa. Pawti mé tepta nhiim mé ho mé hipéx pa. 4244 Nhiim mé
piitd apkur mex né. Mégdja mé kép grire hta nhiim Jejus tanhma mé kam ho rax to nhiim
mé oht? rax ta piitd kuku né ho dhy htu hpa. Mémyjaja kép 5.000 né kaxyw mé hprs né
mé hkrajaja nhiim mégja ho mé hipéx pa nhlim ari hakréx pra. Jakama nhiim Jejus kot
mé pa ho mé pa xwynhjaja akupym hakréx o pikuprénh pa né ho kawa o 12 né ho nyt.

Jejus kot g6 krahka ha htém 3 harénh
Matéwre 14.22-33; Juaw 6.15-21

45-46 T3 nh{im Jejus hkdt mé pa ho mé pa xwynhjé ma kam:

—E mé kandre ma axa né ma akupjm ixkukama kri pé Petséj wyr ré. Pajajé jano hamri
né ma t€ né nhyri Tirtiim ma amnhi jaré né ri ma mé akot té. Ané.

Hamri nhiim mé kuma né kanére ma gjéx pa né ma md nhim Jejus mé kot mar
xwynhjé janor pa né ma hixét prék a api né Tirtiim ma amnhi jarénh o nhy.

47 T3 nhiim kamat nhiim arf ahte kyxpé nhy. Nhiim hk6t mé pa ho mé pa xwynhjaja
korma kanoére kama ma. 48 Himri nhiim Jejus amym mé omu nhiim kék ra mé kuta apér
tyx kumréx nhiim mé tee ri amnhi nhipéx né tee ri rrémti ho gd rénh nhipéx o hkri.

Ta nhiim ra krahyre ka nhlim Jejus Tirtiim ma amnhi jarénh pa né kanhma xa né ma
mé hkot té€. Nom kanére kama htém két né gb krahka ha xa né mé hwyr hpar o té.
49-50 Hamri né mé hwyr kato né mé kama hamak kaxyw héx rom kot mé hakrenh ma.
Nhiim mé amnhi wyr omu né mékaré ha hkamnhix né tee ri amnhi kukama hamaxpér
né umaj htertet né amra rax né. Himri nhiim mé kam:

—Tk. Kwa mé ama ma hkét né. Pa na pa mé akdt té. Ané.

51 Hamri né mé hwyr kanoére hkrem axa nhiim kok xapér tyxta hapéx. Himri nhiim
mé Jejus kama no pyma né tee ri hamaxpér né axpén ma:

—Kokyy. Tanhma na we amnhi to né gé krahka ha hpar o man mé pahkét té mé
pahwyr ar mé nhiim kék hapéx par kuré kumréx. Ané.

Hamri né tee ri kot & amnhi nhipéx anh§jrja kukama hamaxpér o hkri. 52 Korma mé
kot hpri ha Jejus tanhma kute hda omunh két jakama. Tirtim pyra né ahpumunh o
ahpumunh 3 omunh mex két jakama tee ri pawti grére ho mé hipéx par né goé krahka ha
hté&m né kok o pinhkrénh 4 omu né tee ri 4 kot amnhi nhipéx anhjrja kukama hamaxpér.

Kenéjare kama Jejus kot akupym mé ho mex 3 harénh
Matéwre 14.34-36

53 T4 nhiim mé xarma ré né kri pé Jenéjare hwyr pdj. Hamri né kandre nhd >4 né api
né kuhé nhiim kri nhé xwynhjaja Jejus pumunh kuré kumréx né axpén ma:

—Kwa pér Jejusta na md. Na tam kéna. Ané.

55 Hamri né hkinh né ma kape ha mé a xwynhjé hkdt mrar kuré kumréx né mé harir
xa rahd mé hamy né akupym Jejus wyr mé o mra. Nhjri hpox xa kama omu né hwyr mé
o mra.

56 Na pre htem 2 Jejus nhipéx ané. Jakama nhlim hte ma nhjyhym mra. Kri riinh két
mra né kri hkryre hkét mra nhim mé omu né hwyr mé a xwynhjé ho mra né mé ho kuwy
né kam:

—Pa? Kwa ké jajaja akupym mex kaxyw apé axé pix kupé na? Ané.

Hamri nhiim mé kam:

—Tbe. Na kwar mé mamri hkupé. Ané.

Hamri né mé kot kép & kupénh xwynh piitd akupym mex pa.

7
ME higét hkdt mé kot amnhi nhipéx xwynhjé jarénh
Matéwre 5.21-48, 15.1-20
1-4 T3 nhlim Mojes kapér o mé ahkre o mé pa xwynh kwyjaja Jerujaré riim Jejus wyr

md. Hamri né ha akuprd né hkét mé pa ho mé pa xwynhjé kot amnhi nhipéx & mé omunh

o kuhé. Ijaew na prem mé hkukama mé higétjé kapér kot ri tanhma amnhi nhipéx to ho

pa. Jakama mé urak né apkur kaxyw né xatd amnhi nhihkra kuhdnh japjé né ri korma

apku. No mé amnhi nhihkra gra pix kuhonh né hkri né apkur két né. Kuhdnh japjé né
korma hkri né apku. Tirtlim kot ja hd mé omunh né amnhim mé mex @ mé harénh
amnhi kamnhix jakama na prem 4 amnhi nhipéx anh§jr o pa. N&é nhjri amnhim més
hkwy japrd né akupym drkwy hwyr o mra né haxwy né mé higét pyra né wyr japjé riinh
kumréx né ri korma apku. Né mé urak né poti né gbj né papére hkre kahonh japjé riinh
né ri korma kama & nhipéx. Mé higét pyra né & amnhi nhipéx anhjr o pa. Tirtlim kot
ja hd mé omunh né amnhim mé mex 4 mé harénh pram xaj. Nom nhiim Jejus kot mé
pa xwynhjaja na prem a amnhi nhipéx anhyr két né. Na prem apkur kaxyw né katat
kdt amnhi nhihkra kuhd né amnhix apkur o hkri. Jakama nhiim Parijew nhd xwynh mé

Tirtlim kapér tlim o mé ahkre xwynhjaja tee ri 8 mé kot amnhi nhipéx anhjr a mé omu

né mé ha Jejus kukja né kam:

5—PaJejus? Kwa mé inhma mémoj jaré. Amnepém mé panhigétjaja na pre htem apkur
kaxyw né amnhi nhihkra kuhdnh japjé riinh kumréx né arf korma hkrin apku. Jakama
na pa htem mé urak né 8 amnhi nhipéx ané. No ak6t mé pa ho mé pa xwynhjaja na htem
ho mé ixpyra két né. Kwa mo na htem d amnhi nhipéx anh§jr két né? Ané.

6 Hamri nhiim mé kuma né mé kam amnepém Tirtim nhy ha kapér xwynh pé Jjais
kapér jaré né mé kam:

—Na am hamri na pre finat ljaisja amnepém tanhma mé ajarénh to. Te Tirtiim tam

kapér pyrak o mé ajaré né mé ajarénh o:

Mé kam ixkinh 4 amnhi jarénh ta mé kam ixkinh két. Na htem am kdm ixpram a amnhi
jarénh kapry.

7 Mé kot ixkapér kuhpa hd amnhi kra hkét mémoj ta hkwyjé ma kard ho pa jakama na
htem am kot ixkét amnhi nhipéx @ amnhi jarénh kapry. Ané.

A na pre mé ajarénh ané. 89 am hamri na pre mé ajaré. Na ka htem mé panhigét kapér

kot pix m3 amnhi nhipéx o apaja gryk 2 ra Tirtiim kapér kaga hpa. Te mé akapér mex o

kot Tirtlim kapér jakrenh pyrak. 10Na pre finat Mojes Tirtlim nhy hd mémoj ta mé pama

karg ho:

Ker ka mé anhipééxa né mé akatorxa wa ha apijaam o ri apa. Jao wa kuta anojarét raha
né. Nom kot kaj mé& ho mex hkét né tanhma mé kam akapér punuj to hamri nhiim
mé akwyjaja ja myrapé mé apa. Ané.

Na pre 4 finat Mojesja Tirtiim nhj hd mé pama kar6 ané. 11 No mé kajaja na ka mé axtem

né tanhma akwyjé ma ja ha kard hto né mé kam: “Kot kaj mé mémo arigro ha akaxpore

hkwy nom anhipééxa ho ajuta kaxyw kdm hkwy nhér két né. Am wa kam ate ho ajuta
két & amnhi jaré hamri né Tirtim ma amnhi jarénh xa ha ixkre hwyr man o té né mé
ixte ixkre ho mex kaxyw mé inhma ags. Kot kaj mé & amnhi nhipéx ané nhiim Tirtiim ja
ha mé apumu nhiim ja kim mex né. E kér ka mé 4 amnhi nhipéx anh§jr o ri apa.” Anhyr
o na ka htem akwyjé ma kard. 12Jao mé kot mé hipééxa né mé katorxa ho ajuta né mé
hkuré. 13 Te mé ama mé panhigét kapér mex o kot Tirtlim kapér jakrenh pyrak o na ka
htem amnhi nhipéx. Jao te Tirtlim kapér mex két pyrak o hipéx né mar két né apa. A na
ka htem Tirtlim kapér kuhpa ha amnhi nhipéx anhyjr o ri apa. Ané.

M@ pajamaxpér punuj kot mé pahtomnu ha harénh
Matéwre 15.10-20

14 T4 nhiim Jejus Parijew nhd xwynhjé mé hkwyjé ma kapér pa hamri né amnhi wyr
ra mé kot mar o kuhé xwynhjé ma hpa ho apé né mé kam:

—E pa mé ama mémoj jaré ka mé inhma né inhmar mex né. 15-16 Na hte Tirtim kapér
tiim o mé ahkre xwynhjaja amnhi kra hkét mé ate amnhi nhihkra kuhonh japjé ha mé
ama kard ho pa. Né amnhi krd hkét mé axapkur xa ha tanhma mé ama kard hto ho
pa. M@ ate 4 amnhi nhipéx anh§jr nhiim Tirtéim kot ja hd mé apumunh k6t amnhim mé
amex d mé ajarénh kaxyw nhiim htem & mémoj ta mé ama kard ané. Nom na hte Tirtiim
tanhma mé panhihkra kuhdnh to ha mé pahpumu né am ha mé pa hpumu. Né mémo
mé paxapkur xa hd mé pahpumu né am ha mé pahpumu. Ja kdm tanhma kute hkét. Na
hte ja hd mé omunh xa hkdt amnhim mé mex a2 mé harénh ry mé mex két  mé harénh
két né. Ry mé hakwa ho mémoj kur & mé omunh xa hkdt tanhma mé harénh to hkét né.
Am mé hakwa ho tanhma kapér to pix 4 mé mar kot na hte tanhma mé harénh to.

Anhyr o mé kdm kapér. 17 Himri né mé kot mar o kuhé xwynhjé re né hkdt mé pa ho
mé pa xwynhjé mé mé amnhim hikranh xa ha ixkre hwyr agjé. Himri nhiim hkét mé pa
ho mé pa xwynhjaja tee ri Jejus kot tanhma mé hakwa jarénh to ha kuma né ha hkukja
né kam:

—Kwa mon ka ri mé inhma3 3 ja jarénh ané? Ané.

18 Hamri nhiim mé kam:

—Kwa xan ka mé korma apri ha ja mar mex két né? E pa ixpri hd mé ama haré ka mé
inhma. Na mé apkur xa na hte mé hkra hi kama mé hamaxpér wyr gjéx két né. 1°Na hte
am mé Shy pix wyr agjé né gaa né nham hapdj né hapéx. Na htem mé apkur xa nhy ha
tanhma amnhi tomnu to hkét né. Jakama na hte Tirtim mé apkur xa hd mé omunh xa
hkét tanhma mé harénh to hkét né. Ané.

Nhiim pre & mé kam kapér anhjr o mé paxapkur xa piitd mex 2 haré. Jakama na hte
Tirtlim krajaja amnhix mémoj piita hkur o pa né kim mémoj kur pyma hkét né. Jakama
nhiim Jejus 4 mé kam kapér ané né mé kam:

20 —ME€ hkra hi kama mé hamaxpér punuj pix nhy ha na htem tanhma amnhi tomnuj
to. Jakama na hte Tirtlim tanhma mé hamaxpér to ho pa hd mé omunh xa hkét tanhma
mé harénh to. Nom mé kot mémoj kur 2 mé omunh xa hkét ry mé thkra kuhénh japjé ha
mé omunh xa hkét tanhma mé harénh to hkét né. Ja tanhma kép kute hkét. 21-22 Nom
koja méhod hamaxpér punuj né ra hkét tanhma amnhi tomnuj to.

Jao axpén kama hpijaam két né.

Ry méhdx pi ry mé kép ahki.

Ry mé kép mé hprd ry méhkupry ho amnhikati.

Ry ri axpén pé oxy.

Ry tanhma hkwyjé homnuj to.

Ry tanhma mé ho kapér punuj to.

Ry héx rom mé no kupyr o ri pa.

Ry mémoj ta amnhi to jarkrar o pa.

Ry axpén kukréx pumu né kam ho 6 hpram xaj ha 6 xwynhta kama gryk.

Ry htyx ri tanhma amnhi nhipéx to.

Mé hamaxpér punuj jakama na htem 3 ri amnhi nhipéx anh§jr o pa. 23 T4 3 mé kot amnhi
nhipéx anhyr & mé omunh xa hkét na hte Tirtiim mé kot amnhi tomnuj xwynh hd mé
haré. Ané.

Mého kot hkra kaxyw Jejus ma hamaxpér 4 harénh
Matéwre 5.21-28

24 T4 nhiim Jejus mé hkét mé pa ho mé pa xwynhjaja nhyhjm nojarét hamri né kri
riim hap6j né ma kri pé Xir pu ha ri pa. Himri nhiim Jejus hkwyjé ma:

—E kwa pu mé tokyx ixkre miij wyr md mé kuri pdj né kama amnhim hikra. Pu mé
pahpox tokyx ané ké kri nhd xwynhjaja mé pahpox & mé pahpumunh két né.

Anhyjr td nom nhlim mé piitd mé harénh ma né mé ha akuprs. 25-26 Nhiim mého ni
haxwyja Jejus hpox & harénh ma né ma hwyr té€. Nom kép ljaew két axtem Gres nho
xwynh na pre. Pika pé Sir kama kri mé kot kam “Wénis” anhjr xwynh kama na pre kato.
Nhiim pre mékardmnuti kép hkra ni ma axa. Himri nhiim 6 mam3j tee ri omu né ra Jejus
hpdx 4 harénh ma né ma hwyr té. Hamri né hwyr axa né hparpé hkdnkra ho htém né
nhy né kam:

—X@& Pahihti. Inhm3 ixkra né mékarémnuti jano ké ma té ké akupym inhma mex. Ané.

27Hamri nhiim kam:

—Na korma. Na pre Tirtlim taxy korma Ijaewjé pix wyr inhmé. Jakama na pa korma
nham mé akwyjé hd tanhma mé ato mex to hkét né. Ané.

28 Hamri nhiim tee ri amnhi t3 kuma né kam:

—Ma am hamri na ka ja jaré. Ixpé Ijaew két ta nom mé kuxwar we ixto mex grire két
wehe. Ané.

29 Hamri nhiim kam:

—Na dm hamri na ka 3 akra kaxyw inhma ajamaxpér tyx ané. Jakama kot paj né
mékardmnutita jano. Koja axte tanhma apé ho hkét né. E ma akup§m hwyr té né omu.
Ané.

30 Hamri nhiim kuma né ma akupym Srkwy hwyr té né omu. Nhiim ra mékarémnutija
kép kato né ma té nhiim akupym tam hkra né hkinh né par kam hkékét o né.

Hamak kro né kapér krok xwynh jarénh
Matéwre 15.29-31

31 T3 nhiim Jejus mé hkdt mé pa ho mé pa xwynhjaja kri pé Xir riim hap6j né akupym
g0 rax pé Garirej wyr ma mra. Pyka pé Sitd jakre né mé né pyka pé Tekap jakre. 32Hamri
né korma hpdx o moér rom nhiim mé amnhi wyr Jejus pumu né hwyr méhd myja o té.
Kapér krok né umar két xwynhta nhiim mé wyr o té né kam:

—Pa? Ot pa mé awyr ixkramnhwyta o té. Kwa ha anhihkra xi ké akupjm mé inhma
mex. Ané.

33 Hamri nhiim omu né hpa ha kupy né mé kép o kato né nhjri mé hkax 3 o xa. Né
akuta hamak kre kupé né argdéx mé né ho Shto htok. 34 Hamri né kaxkwa hwyr rit né htyk
xa ménh tyx né kdm kapér. Mé pakapér kim kam: “E ajamak katér né anhdhto kaxkrit.”
Ané. Nom kapér kam kdm: “Epata.” Ané. 35 Hamri nhiim hamak katér né dhto kaxkrit
kuré kumréx né tam kapér né tdm ama. 3637 Himri nhiim mé kot omunh xwynhjaja
amnbhi jaér pé Jejus kot ho mex 4 omu né kama no pyma né. Himri nhiim mé kam:

—Kwa kér ka mé akwyjé ma ja ha ijarénh két né.

Anhyr t3 no nhiim mé kuma né am kuma né ma mé piita mé kdm harénh o ri hprét né
mé kam:

—Kwa Jejus na mex o mex. Na hte mé ho mex o pa nhiim mé umar két xwynhjaja
akupym tdm ama nhlim mé kapér két xwynhjaja akupym tam kapér. Am hamri na hte 4
mé hipéx anhjr o pa. Na am mex o mex. Ané.

8

Jejus kot mé ho 4.000 né mé kam mé 4 ha harénh
Matéwre 15.32-39

1-2 T3 nhiim arigro hd ha nhiim mé ohtb né nhyjri kap6t a Jejus d htu rax né kot mé
ahkre mar o kuhé hi apkati axkrunépxi. Nhiim mé apkur xa ha mégja ra mé kép hapéx.
Hamri nhiim Jejus ja hd mé& omu hamri né hkét mé pa ho mé pa xwynhjé ma akir né mé
kdam hpa ho apé né mé kam:

—E mé amné ixwyr mra né ixkapér ma. Ané.

Nhiim mé hwyr mra né kuhé nhiim mé kam:

—Kwa na pa inhma mé kot inhmar o kuhé xwynhjé kapri né. Na mé ra mé pahkét ri pa
ha apkati axkrunépxi nhiim mé apkur xa ha médja mé kép hapéx. 3 Mé 6 kri hwyr awry
jakama koja mé mémoj kur két rahd ma akupym pa hamri né pry ha hirot né rérék o pa.
Hamri pa inhma mé hkapri né. Ané

4Hamri nhiim mé kuma né axte tee ri hamaxpér né kam:

—Kwa na nhjhynh kot puj két mé kdm mémoj to mra? Jar am kapdt pix kéna. Ané.

Hamri nhiim mé kam:

5 —Na tanhma na mé anhd pawtija kute? Ané.

Nhiim mé kam:

—Am kép 7 pix. N& kaxyw tep kwy no dm grére. Ané.

¢ Himri nhiim mé kuma né mé kot mar o kuhé xwynhjé ma ané nhiim mé kuma né
hkri pa. Hamri nhiim pawti jamy né ho Tirtiim wy né kam:

—Pa Papaj. Na ka na apé mé inhma mé inhd ho apa xwynh. Jakama amex o amex. Am
amex kumréx. Ané.

Hamri né mé kam ho hkry pa né hkét mé pa ho mé pa xwynhjé ma kugd nhiim mé ho
mé hipéx pa. 7 Nhiim hpanha tepta py né ma ho ané né ho Tirtiim wy. Hamri né hkét
mé pa ho mé pa xwynhjé ma kugd nhiim mé ma ho ané né hamy né ho mé hipéx pa.
8-9 Hamri nhiim mé oht6 rax kumréx ta piitd apku né 6hy htu pa. Mémyjaja kép 4.000 né
kaxyw mé hprojaja né mé hkrajaja. Ta nhlim Jejus mé apkur xaja o mé hipéx pa. Nhiim
hkét mé pa ho mé pa xwynhjaja hakréx o akuprd né ho kawa ho 7 né ho nyt. Hamri
nhiim Jejus ma akupym mé 3 kri hwyr mé kot mar xwynhjé jano nhiim mé ma akupym
hapéx. 19 Hamri nhiim Jejus hkét mé pa ho mé pa xwynhjé mé ro ha kandre hkrem agjé
né mé hkwym ma Tamanut wyr ma.

Parijew nhd xwynh kwy kot mémoj ta Jejus kama hamak & mé harénh
Matéwre 12.38-42, 16.1-4; Rukre 12.54-59

1173 nhim mé Tamanut wyr pdj nhlim Parijew nhd xwynh kwyjaja Jejus pumu né ma
hwyr mra né mémoj ta kuwy né kam:

—Pa. Ot pa mé awyr mra. Kwa mé inhma aa mé ixte mémoj pumunh két & ho ané. Pa
mé ja hd apumu né Tirtlim kot mé ixwyr aménh 3 akét ijamaxpér kuré kumréx. E tokyx.
Aneé.

Kot tee ri mé kim mémoj to anhjr kaxyw né ho anhjr két nhiim mé kot ha omunh né
ma hkwyjé ma ho kapér punuj kaxyw nhiim mé 4 héx rom kam kapér ané. 12 Nhiim ra
kdam mé kot amnhi kaxyw hkét hamaxpér két kam 3 kapér anhjr mar kaga né. Himri né
tee ri amnhi td mé hamaxpér 4 mé omu né htyk xa ménh tyx né mé kam:

—Héxta waa né, Mé ajamaxpér punuj pix o na ka htem ri ajamaxpér o apa. Ixpé Tirtiim
kot mé awyr inhménh xwynh ta ka mé ja ha ixkdt ajamaxpér két né. Na mo kaxyw kot
pa két mé ama mémoj to ané? Kot paj ho ané ka mé omu né am omu né ixkdt ajamaxpér
két né. Na kot paj mé ama mémoj to anhjr két né. Ané.

13 Hamri né mé kure né hkét mé pa ho mé pa xwynhjé méroha ma mra né akupym
kanore hkrem agjé né ma xarma ma.

Jejus kot mé pa xwynhjaja kot hpri ha omunh két & mé harénh
Matéwre 16.5-12; mdanén Makre 6.52
14 T4 nhiim mé korma kandre kama xarma mor rom nhiim Jejus kdt mé pa ho mé pa
xwynhjaja tee ri mé apkur xa japér né axpén ma:
—Kwa héxta waa né. Na pu mé panhd pawti re né amnhi kot o pamor két né. N&é am
pixire né o mo. Ané.

15 Hamri nhiim Jejus tee ri mé kuma né tanhma ha mé kam kapér to. Nom mémoj ta
kuxi né mé kam awjaré né mé kam:

—Kwa oko kér ka mé amnhi né Parijew nho xwynh mé Pahi Erox nhd paw kaxkrit xa
pumunh mex né. Ané.

16 Hamri nhiim mé kuma né tee ri kapérja kukama hamaxpér pé ha axpén kukjér o
hkri né axpén ma:

—Kwa mo na ri 2 mé pama paw kaxkrit xa jarénh ané? Man mé panhé pawti hkét a
mé pahpumu ha na ri 4 harénh ané na? Ané.

17Hamri nhiim Jejus mé kapér & mé kuma né mé kam:

—Kwa mon ka wem dm xatd axpén ma mé panhd pawti hkét jarénh pix o md? Xan
pa hte mé apyra né tee ri mé paxapkur xa hkét kukama ijamaxpér o ixpa? Na inhma
ja tanhma kute hkét. 18 Ra mé ano ho mé ate ixpumunh mex ta korma apri ha tanhma
ixkute ha ixpumunh mex két. Né mé ajamak o ixkapér mar mex t3 apri ha mar tyx két.
Kwa wem ixte amnhi nhipéx ma ajamaxpér tyx né. E mé inhma mémoyj jaré. 1°Ja3 ixte
mé kép 5.000 ma pawti kép 5 nhirénhta. Tanhma na ka prem hakréx o akuprd né ho
kawa ho nyt to? E mé atd inhma haré. Ané

Hamri nhlim ja kdm: “Na pa prem ho kawa ho 12 né ho nyt.” Ané. 20 Nhiim kuma né
mé kam:

—Ty na pre hakréx 3 kawa kép 12. T4 ham ixte mé kép 4.000 ma pawti kép 7 nhirénhta.
Tanhma na ka prem hakréx ho akuprd né ho kawa ho nyt to? Ané.

Nhiim ja kdm: “Na pa prem ho 7.” Ané. 21 Himri nhiim kuma né mé kam:

—Ty ra ixte mé anoo ma 4 ja ho anh§r o axkrut t3 ka mé ra hd ano hkét né ari axpén ma
mé panhd pawti hkét pix jarénh o ixk6t md. Korma mé ate ixahpumunh tyx 3 ixpumunh
két. Ané.

Jejus kot akupym nohkre xwynh o mex d harénh
Juaw 9.1-7

22 T4 nhiim mé ma kri pé Peséj wyr md né ra hwyr p6j. Himri nhiim kri nhé xwynh
kwyjaja mé omu né Jejus wyr méhd myja o té. Ra nohkre né rit két né pa xwynhja nhiim
mé hpa ha kupyn hwyr o té. Himri né ho kuwy né kam:

—Pa Pahihti? Ot pa mé awyr ja ho té. Kwa ha anhihkra xi né akupym mé inhma no ho

mex. Ané.
23 Hamri nhiim mé kuma né nohkre xwynhta pumu né hpa ha kupy né o té né kri pé

ho kato né nhyri mé hkax a o xa. Himri né no ha argéx mé né ha ihkra xi né kam:

—E man ka mémoj pumu na? Ané.

24 Hamri nhim kuma né hkrakato né ri rit hamri né kam:

—Ty na pa mémoj pumu. Nom ixpri hd omunh mex két né. Te mémo pi hpar kwy ri
mrar pyrak. Ané.

25 Hamri nhiim axte no ha thkra xi nhiim ta rit mex né. Ri hpri hd mémoj piitd omunh
mex né. 26 Himri nhlim Jejus akupym drkw§ hwyr kumé né kam:

—E kér ka kape ha ri amrar két né. Am ma ma akupym anhdrkwy hwyr atém kuré
kumréx. Ané.

Jejus kot amnhi ta hkét mé pa xwynhjé kukjér a harénh
Matéwre 16.13-20; Rukre 9.18-21

27 T4 hamri nhiim Jejus ma hkét mé pa ho mé pa xwynhjé mé mé ma ms. Ma kri pé
Sejarej Piripos pu ha kri hkwy hkét md. Né korma pry hd mé nhlim Jejus amnhi ta hkét
mé pa ho mé pa xwynhjé kukja né mé kam:

—Kwa mé inhma mémoj jaré. Tanhma na htem ahpynha ri axpén mi ijarénh to wehe?
Ané.

28 Hamri nhiim mé kam:

—Na na htem ahp§nha tanhma ajarénh to. Na hte kama mé hkwyjaja axpén mi ato
finat Judw Paxis 4 ajaré. Né kama mé hkwyjaja ato finat Eris 4 ajaré né mé hkwyjaja apé
Tirtim nhy ha kapér o pa xwynh ra htyk xwynhjé hé ha ajaré. A na htem ahpynha axpén
ma ajarénh anhyjr o pa. Ané.

29 Hamri nhiim mé kuma né mé kam:

—No we mé kajaja? Ixpé méhd ha na ka htem axpén ma ijaré? Ané.

Hamri nhiim Simaw Pétre kam:

—Na mé pajaja na pa htem apé Tirtliim kot mé ixkaxyw axdm né mé ixwyr aménh
xwynh 3 ajaré. N& apé mé ixpiitd mé inhd Pahi Maati ha ajaré. A na pa htem axpén ma
ajarénh ané. Ané.

30 Hamri nhiim kuma né mé kam:

—Na am hamri na ka htem 4 ijarénh ané. A ixte anhjr. Kwa nom kwa kér ka mé inhma.
Kér ka mé korma 3 akwyjé ma ijarénh anhyjr két né. Ané.

Jejus kot amnhi kukama amnhi jarénh d harénh
Matéwre 16.21-23; Rukre 9.22

31 T4 nhlim Jejus amnhi kukama hkét mé pa ho mé pa xwynhjé ma tanhma amnhi
jarénh to né mé kam:

—Na ra mé ate Tirtlim kot mé akaxyw ixdm 2 ixpumunh mex. No mé pahkwyjaja kim
ja ha ijarénh mar né ixpumunh pram két. ljaew krahtlimjé mé Tirtiim kapér tim o mé
ahkre o mé pa xwynhjé mé patre krahtiimjaja na mé kam ja ha ixpumunh pram két.
Jakama koja mé& nhjrma ixpyné né ixtak rax né ixpi. Nom kot paj ixtyk 3 ixta apkati
axkrunépxi hamri nhiim Tirttim akupym ixto ixtir. Ané.

32 Hamri nhiim mé kot hpir 8 amnhi jarénh ma né tee ri hkukama hamaxpér. Hamri
nhiim Simaw Pétreja hwyr té né hkwyjé pé ho kato né mé hkax a o xa né kam:

—Kwa na Pahihti. Koja Tirtlim ané mé omunh mex né nhiim mé 3 anhipéx anhyjr két
né. Kwa ri d kapér anhyjr két né. Ané.

33 Hamri nhiim kuma né hwyr apkjé né pu ha hkét mé pa ho mé pa xwynh piita omu.
Hamri né mé hamak ma Simaw Pétre ma kapér né kam:

—Tk. Kwa na ka 4 inhma akapér anh§rja o te Satanasti nhy ha akapér pyrak. Tirtiim
nhy ha na ka a inhm3 akapér anhyr két né. Am jar mé kam Tirtim kapér mar pram két
xwynhjé jamaxpér o na ka ajamaxpér né d inhma akapér ané. No Tirtlim jamaxpér o
ajamaxpér két né. Ané.

Jejus krajaja tanhmd kot amnhi nhipéx hto ha mé harénh
Matéwre 6.24-28; Rukre 9.23-27; Juaw 12.24-26; maanén Apokarip 2.10,12.11

34 T4 nhiim Jejus amnhi wyr mé kot mar o kuhé xwynhjé mé hkét mé pa ho mé pa
xwynhjé ma ané nhiim mé hwyr axkamé né kuhé. Hamri nhiim tanhma mé ahkre hto
né mé kam:

—E mé inhma. Kot kaj mé ixkdt amnhi xunhwyr & amnhi jaré ha kot kaj mé maanén
amnhi jarénh o: “Jejus kép inhd Pahihti jakama kot paj am kapér két pix ma amnhi
nhipéx raha ho ri ixpa. Kwar ixkwyjaja tanhma ha inhipéx to pa ari hk6t amnhi nhipéx
rahd ho ixpa.” Anhyr o amnhi jaré.

35 —Koja mé ixtd mé atdx piry ixtd tanhma mé ato ka ty. Ate tanhma ijarénh to ho apa
ha nhlim mé api. Td nom koja akaxwynh ma inhé kri hwyr apir kuré kumréx né kama
atir tim né amex rahd né apa ho apa. Nom kot kaj mé jar atir pram xaj ixkaga hamri né
hwyr axapir két né.

36-37 —N€ koja méhd hikukréx gryk d Tirttim kaga. Hamri né nhjrma ty né § kama
kuwy hwyr ma mé né amnhi k6t kukréx 6 hpyr né o mor két né. Koja tee ri kuwy hwyr
mdr pymaj amnhi né hikukréx rax o amnhi panha amnhirer pram kapry. Tanhma koja
amnbhi to né Tirtiim ma amnhire né ma & kri hwyr api? Koja @ amnhi nhipéx anhjr két
né.

38 —N€ koja mého ixte mé ahkre ha inhma nhiim ja kép omnuj japér. Nhiim kot mé
kam ixpram nokati xwynhjé hkot pa gryk a ixkaga. Ha kot paj nhjrma mé ato amnhiptar
kaxyw akup§n wry né amnhi xwar kot ixkaga xwynhta kaga. Am hamri na pa mé ama ja
ha amnhi jaré. Kot paj nhjrma inhd Papaj nhy ha ixte mé ho amnhiptar kaxyw akupyn
wry nhiim kapér o mé wryk xwynhjaja man ixkdt wry. Pa mé wry hamri né ra mé kot
ixkaga xwynhjaja pa amnhi pyra né amnhi xwar mé hkaga hpa. Ané.

1Nhiim Jejus ari mé kdm kapér né mé kam:

—Am himri na pa mé ama amnbhi jaré. Kot paj nhjrma akupyn ixte mé ato amnhiptar
kaxyw mé awyr wry kam ga. Ta kot kaj mé akwyjaja korma atir ri ja kukama tanhma ixte
amnhi nhipéx to ha ixpumu. Ané.

Jejus hird htyx kdm am & harénh
Matéwre 17.1-9; Rukre 9.28-36; mddanén Siktin Pétre 1.16-18

2 T4 nhiim arigro kép 6 né hapéx nhiim Jejus ma nhyri hixét prék wyr té. Né Simaw
Pétre né Xiakre né Judwja nhiim ma amnhi k6t wa mé o md. Nhiim wa mé ahte mo né
hixét prék a api né himék a kuhé. Hamri nhiim Jejus axtem né xa. 3 Ra & haka htyx
kumréx né xa. 4 Hamri nhlim ja wa kaxkwa riim hwyr wry né kuri kdm kapér. Finat
Mojes mé finat Erisja wa wry né kuri kdm kapér o xa. Tirtiim amnepém amnhi wyr wa
ho apir ta nhiim wa akupyn wry né kam kapér. >-¢ Nhiim wa mé mex kumréx né hira htyx
kam kuhé nhiim Jejus k6t mé moér xwynhjaja wa mé omu né mé kama no pyma né. Né tee
ri mé kam tanhma kapér to hkukama hamaxpér. Hamri nhlim Simaw Pétre hamaxpér
né Jejus ma kam:

—Kwa Pahihti. Na am hdmri na pu mé amné md. Kwa pu mé kritpém jar axkamé né
tokyx panojarét két né. Pa mé ama p6 nhirénh o axkrunépxi né hipéx. Ama né Mojes
ma né Eris ma hd nhipéx ka mé kama akri. Kwa xat pa mé ama ho ané na? Ané.

7 Hamri nhiim kakra jaka htyx wry né wa mé hkunor pa nhiim wa mé kama kuhé.
Hamri nhim kakra kama Tirtiim mé kdm kapér né mé kam:

—Ota Ixkra xa. Inhma hapé ho inhma hapé. Kér ka mé kapér mar tyx raha ho ri apa.
Ané.

8 Himri nhlim mé kuma né amnhi pu ha rit nhiim am Jejus pix mé kuri xa nhiim Mojes
mé Erisja wa ra ma akupym api nhiim mé am Jejus pix pumu.

9 Hamri nhiim mé ma akupym hkwyjé hwyr wryk o md nhiim Jejus mé kam:

—Kwa kér ka mé ham mé ate mémoj pumunh xwynhta korma nham mé kam harénh
két né. Koja mé mémo arigro ha ixpi hamri nhiim Tirtim akupjym ixto ixtir ka mé ri
korma mé kam ja ha ijarénh o ri apa.

10 Ané hamri nhiim m& kuma né mé kam harénh két né. Am axpén ma pix ma haré né
kot akupym htir 4 amnhi jarénhja a axpén kukjér o pa né axpén ma:

—Kwa mo na ri 4 akupym htir 4 amnhi jarénh ané? Tanhma kot we amnhi to né htyk
ta akupym htir? Ané.

Hamri né tee ri hkukama hamaxpér o hkét pa.

Juaw Paxis te kot Eris pyrak d harénh
Matéwre 11.13-15, 17.10-13

11 Hamri nhiim mé korma ahpar ma wryk o mdr mé nhlim Jejus kot mé mor xwynhjaja
mémoj ta hkukja né kam:

—Kwa mé inhma mémoj jaré. Na hte Tirtiim kapér tiim o mé ahkre xwynhjaja mé
inhma: “Eris kumréx koja Tirtim mé pahwyr kumé nhiim Krisja hapu hd wry.” Ané. Na
htem 3 mé inhm3a war ajarénh ané. T4 ka na ka ra wry nom nhiim korma Erisja akukama
wryk két né. Ané.

12-13 Hamri nhiim mé kam:

—Na dm hamri na htem mé ami 3 ja jarénh ané. Na pre ra ixkukama3 te kot Eris kot
amnhi nhipéx pyrak xwynhta té né ixkutép mé kam ijarénh o pa. Nom mé kot ixkukama
ijjarénh xwynh 3 omunh két jakama na prem axtem né kim tanhma hipéx to hpram xa
hkét tanhma hipéx kati hton kupi. T3 koja mé 4 hipéx anh§jr pyra né ma ixto ané né
inhipéx kati né tokyx mé kam ixpram két xwynhjaja ixpyné né ixpi pa amnhi xa htyx
kama ijamak kam ty. Tirttim kapér d kaga htiim kot wa ijamé wa ixkukama wa ijarénh xa
hkét. Ané.

Jejus kot méhd hkra né mékarémnuti janor a harénh
Matéwre 17.14-21; Rukre 9.37-43

14 Hamri nhiim Jejus né Simaw Pétre né Xiakre né Judwja mé akupym hkwyjé hwyr
hpdx o mra né amnhi kukama hkwyjé pumu nhlim mé ohtd né mé ha akuprd né mé kam
kapér. Nhiim Tirtlim kapér tim o mé ahkre ho mé pa xwynhjaja mémoj ta mé hkukjér o
kuhé. 15 Jakama nhiim Jejus mé hwyr hpox o té€ nhiim mé pikuprénh xwynhjaja amnhi
wyr omu né hkinh né. Hamri né kuta hprét né kam:

—Pa. Na am hamri na ka akupyn mé ixwyr té. Ané.

16 Hamri nhiim mé kam:

—Kwa mémoj ta na ka mé axpén mi axakjér o akuhé? Ané.

17-18 Hamri nhiim méhd myja kam:

—Na ixkra hd na pa mé axpén ma ixkapér. Na pre mékardmnuti ixpé hwyr axa né
tanhma ixpé ho nhlim kapér két né pa. Nhiim hte xatd tanhma ixpé ho nhiim pykap
amnhi ré né hakwa jamr6 ho hikwy. Himri né a htyx kama ama né amnhi nham o axpén
kamnhar tyx kumréx pé htyx pa né hikwj né ixpé omnuj tyx né. Na hte & mékardmnuti
nhy hd amnhi nhipéx anhjr o pa. Jakama na pa ate inhma ho mex kaxyw man o té né
tee ri ajapér. Hamri né ho akét mé pa ho mé pa xwynhjé hwy nhiim mé kot inhma ho
mex kaxyw tee ri tanhma ho hkapry. Ané.

19 Hamri nhlim Jejus kuma né hkét mé pa ho mé pa xwynhjé ma kam:

—Héxta waa né. Ra mé ate Tirtiim nhy ha ixte mé ho mex 4 ixpumunh ryy hta ixpyra
né d amnhi nhipéx anhyr két né. Man ka mé korma kaxyw Tirtlim kot ajamaxpér tyx két
né. E amné ixwyr akra ho té pa omu. Ané.

20 Hamri nhiim mé hwyr o t& nhiim mékardmnuti Jejus pumu né tanhma hkrata o htyx
to nhlim pykap tém né hakwa jamr6 né amnhi rénh o nd. 21 Nhiim Jejus omu né hipééxa
ma:
—Kwa tanhma na ra kot amnhi nhipéx a mytwry kute? Ané.

Nhiim kam:

—Na hprire riim na hte 4 amnhi nhipéx anhjr o pa. 22 Na hte mékaromnuti xata
ixpé hpir kaxyw kuwy kama kuré né gox kam kuré. Kwa kot ka ate ho mex kukama
axahpumunh japér né wa ixkama axukapri né akupym inhma ho mex. Ané.

23 Hamri nhiim Jejus kam:

—Xan ka tee ri ixte ho mex kaxyw ixkukama ajamaxpér? Na ixte mémoj piita ho anh§jr
kaxyw ixahpumunh tyx kéna. Kot ka mé atd mémoj ta amnhi kaxyw ixkdt ajamaxpér tyx
ha kot paj ama ho ané. Ané.

24 Hamri nhiim kuma né kam hkra mex pram tyx xaj kapér tyx né kam:

—Na na pa amnhi kaxyw akot ijamaxpér. Nom kot kaj tanhma ixkrad hto pa akét
ijjamaxpér tyx raha ho ri ixpa Pahihti. Ané.

25 R6m nhlim mé ohtd rax né hwyr korma mra nhiim Jejus amnhi wyr mé omu hamri
né mékardmnutija ma kapér kuré kumréx. Né kam kapér kam hihtyx né kam:

—Pa mékardmnuti. E apé mé ho mé kapér két né mé umar két o apa xwynh a pa ama
ix~kaj£>é1: ka inhma. Kér ka mé hkrata pé akato né ma amdr o mé né axte tanhma ho hkét
né. Ané.

26 Hamri nhiim tee ri kot kdm kardja ma né gryk xaj xatd amyra né mé hkrata o htyx
kumréx nhiim htertet tyx o nd. Hamri nhiim kép kato né ma té nhiim te htyk pyra né
nd nhiim mé tee ri omu né ra htyk d hkamnhix. 27 Hamri nhiim Jejus hpa ha kupy né
kanhma am nhiim akupym mex né kanhma xa né ri mra. Né tam kapér o mra né umar
mex né.

28 T3 nhiim Jejus hk6t mé pa ho mé pa xwynhjé méroha ma akupym amnhim hikranh
xa ha ixkreja wyr mra né hwyr agjé né hkri. Hamri nhiim Jejus két mé pa ho mé pa
xwynhjaja amnhi td hkukja né kam:

—Kwa mé inhma mémoj jaré Pahihti. Na pa mé tee ri axwakre kama mé hkrata né
mékardmnuti janor kapry. Kwa mon pa mé apyra né ja ho anhjr mex két né? Ané.

29 Hamri nhiim mé kam:

—Na axtem na mékardmnuti ja. Na htem mé né hanor tokyx anhjr két né. Na htem
ho Tirtiim wyr tyx né ri korma hano. Ané.

Jejus kot htyk kukamd amnhi jarénh
Matéwre 17.22-23; Rukre 9.44-45

30-31 T4 nhlim Jejus mé hkét ri mé pa ho pa xwynhjé mé krija riim hap6j né ma nham
md. Né ma pyka pé Garirej kahti hk6t m&. Nom mé piitd mé hkax & ma. Jejus korma kot
amnhi td tanhma hkdt mé pa ho mé pa xwynhjé jahkre hto ho pa jakama kdm mé hkax
d mé o pa hpram né. Hamri né amnhi kukama mé kam tanhma amnhi jarénh to né mé
kam:

—E kot paj mé ama tanhma amnhi jarénh to ka mé inhma né inhmar tyx né. Koja mé
kam ixpram két xwynhjaja tokyx mé kam ixtd amyné nhiim mé ixpi. Kot paj ixtyk 4 ixta
apkati axkrunépxi hamri nhiim Tirtim akupym ixto ixtir. Kwa kér ka mé ja ma né ha
anohtyx né ho apa. Ané.

32Hamri nhiim mé tee ri 4 kot amnhi jarénh anhjrja ma né axpén ma:

—Kwa mo na ri & mé pama amnhi jarénh ané? Na kép mé panhd Pahi Maati ha kot
amnhi jarénh kéna kot két méhé kupi.

Anh§r 0 axpén ma harénh o hkét md. Hamri né 4 kot amnhf jarénh anhjr mar pram
két jakama hpri ha tanhma hkukjér to hkét né. Am akryk hkét mar o ma.

ME kot amnbh to riinh xwynh jarénh
Matéwre 18.1-5; Rukre 9.46-48

33-34 T4 nhiim Jejus mé hkdt mé pa ho pa xwynhjaja korma ma kri pé Kapanali hwyr
md nhiim hkdt mé pa ho mé pa xwynh pé 12jaja tanhma amnhi kukama hamaxpér to
hamri né axpén ma:

—Kwa mé pahtd kot puj we nhjrma pahpé pahi né mé ho amnhiptar rax o ri pahkwyjé
jakre?

Anhyr o axpén kukjér o Jejus kot mo. Né axpén ma: “Na pa.” Nhiim mé hkwyjaja: “Na
két pa.” Anh§jr o hkét mé. Hamri nhiim Jejus mé mar o md. Hamri nhiim mé md né
nhjri amnhim hikranh xa ha ixkre hwyr pdj né hwyr agjé nhiim mé kam:

—Kwa mémoj ta na ka mé pry hd amnhi jarénh o md? Ané.

Hamri nhiim mé tee ri kuma né hpijaam né. Né kdm tanhma amnhi jarénh to hkét né.
35 Jakama nhiim Jejus nhy né mé kam ané nhiim mé kuri hkri pa nhiim mé kot mé kam
mé ho amnhiptar rax pramta & mé kam kapér né mé kam:

—E mé inhma. Ka mé atd ama mé ho amnhiptar rax pram. Ha kér ka te apé mé piita
mé kdm amari axapénh xwynh pyrak o amnhi nhipéx o mé hkédt apa. Jao mémoj to mé
kutd anojarét raha né. Ané.

36 Hamri né amnhi wyr méhprire hd ma hpa ho apé nhiim hwyr té nhiim kumy né o
nhy né ha mé kam kapér né mé kam:

37 —E mé inhma. Kér ka mé apé pahi pyrak o tanhma amnhi jarénh to ho ri apa hkét
né. Am te amari ri mé apa pyrak o amnhinhipéx o ri apa. Jao nhjri méhprire hd pumu né
kama axukapri né kaim mémoj tanhma ho ry kam mémoj g6. Hamri né a amnhi nhipéx
anhjr o te pa ate tanhma ixto mex to pyrak o amnhi nhipéx. Né kot ka mé atd pa tanhma
ixto mex to né te ate Tirtlim o mex pyrak o amnhi nhipéx. E kér ka mé ama amnhf to
riinh pram né & amnhi nhipéx anhyjr o ri apa. Ané.

38 Hamri nhiim Juaw nhjhynh tén mé hwyr axa né Jejus ma:

—Kwa Pahihti. O miij méhd kép mé pahkwy hkét ta anhj ha mé né mékardmnutijanor
0 pa. Pa mé tee ri ja hd omu né kép mé pahkwy hkét jakama pa mé d kot amnhi nhipéx
anhyrja né kam ixkapér. Ané.

39-40 Hamri nhim kuma né kam:

—Kwa na né tanhma kam né hkét né. Koja méhd inhy hia aa mé kot mémoj pumunh
két kwy ho ané hamri né kép mé panhid né ri mé pahkwym tanhma mé ahkre hto ho pa
hkét né. Ra mé pahkot kot amnhi nhipéx ma kéna. Jakama kwa mé ja né tanhma kam né
hkét né. Kwar mamri 4 amnhi nhipéx ané. Ja mex kéna.

41 —Koja méhd nhyri mé até ama kér & apumu né hamaxpér o: “Kwa Jejus kot ri pa
xwynh miij kam kér. E pa kam g6 hkwy ké ho ixkd.” Anh§jr o hamaxpér né apé ixkwy

ha ama gd hkwy ka ho ixks. Nhiim dm kot ama g6 pix nhdr nhiim ate ho akdm t4 nhim
Tirtlim atd omu né ho mex rax né. Ané.

M@ pahte amnhi tomnuj pymaj tanhma amnhi nhipéx to hd mé pajarénh
Matéwre 18.6-9; Rukre 17.1-2

42Nhiim Jejus ari hkoét mé pa ho mé pa xwynhjé ma kapér né mé kam:

—Né mé kot ixk6t amnhi xunhwyr tohtuj anhjr xwynhjaja. Koja méhd ma mé hwyr
té né inhné mé kam kapér. Mé kot mé mar né tanhma amnhi tomnuj to hpram xaj héx
rom mé kdm kapér nhiim mé mar xa hko6t tanhma amnhi tomnuj to. Ha koja Tirtim ja
ha omu né kot inhné tanhma kam né xwynhta pumu né homnuj tyx né. Te mé kot méhd
pynénh né mut a kén pytii hd nhor né ma o htém né gd xupym rax kdm ménh pyrak o
hipéx. Te ho ja pyrak no am homnuj tyx o hakre.

43-47 —E kwa mé o kora. Kot kaj mé anhihkra ry apar o tanhma amnhi tomnuj to. Ha
kér ka mé axte 4 amnhi nhipéx anhjr pymaj te ate amnhi pé anhihkra ry apar krahyr
né ménh pyrak o amnhi nhipéx né axte & amnhi tomnuj anhjr két né. Ry ka mé ano ho
mémoj punuj pumu. Hamri né kdm ajamaxpér pix o apa pymaj te ate amnhi pé ano katok
né ménh pyrak o amnhi nhipéx né nham arit kuré kumréx. Kér ka mé a amnhi nhipéx
o0 apa raha né. Hamri né nhjrma ty né ma Tirtim mé wa inho kri hwyr api. No kot ka
mé ari akutd ano né ari akuta apar né ari akuta anhihkra raha ri mrar ta t6ha tanhma ho
amnhi tomnuj to. Himri né nhjrma ty né ma mé kot amnhi xa htyx kama hamak tiim
xa pé kuwy maatita wyr ma apa.

48 Kuwyja kama na htem mé kot amnhi tomnuj myrapé amnhi xa htyx kama hamak raha
ho pa ho pa hamri né aa hapox két né.

49 3 koja mé kot amnhi tomnuj o mé pa xwynh piitd amnhi nhipéx anhyr raha né pa ho

pa. 50 Jakama kwa kér ka mé axpén to mex raha ho ri apa. Nom axpén kam agryk né

tanhma axpén nhipéx to ho ri apa hkét né. Ané.

Nhiim pre 4 Jejus hkdt ri mé pa ho mé pa xwynhjé jahkre ané.

10

Meé pahte axpén kaga né Jejus kot mé pahkuré
Matéwre 5.31-32, 19.1-12; Rukre 16.18; mdanén Wam Korit 7.10-16

1T3 nhiim Jejus mé hkét mé pa ho pa xwynh méroha ma pyka pé Jutej wyr mo. Hamri
né pyhti pé Jotaw 3 ré né hpanha ma xarma md. Nhiim mé axte mé ha akuprd nhiim ké
Jejus axte mé ahkre ho xa. 2Hamri nhlim Parijew nhd xwynh kwyjaja hwyr mra. Mé kot
héx rom kama hamak né mar né tanhma ho kapér punuj to kaxyw hwyr mra né kam:

—Pa. Ot pa mé mémoj ta akukjér kaxyw awyr mra. Kwa tanhma na pre amnepém finat
Mojesja mé pahte mé pahprd kaga hd mé panhigétjé ma kard hto? Xa koja mé pahprd
mé pakapér hkwym tanhma amnhi nhipéx to pu mé myrapé hkaga nhiim Tirtlim ja ha
mé pahpumu nhiim ja kim mex né na? Ané.

3 Hamri nhiim mé kam:

—Tanhma na pre Mojes Tirtlim nhy ha ja hd mé ama kard hto? Ané.

4 Nhiim mé kam:

—Na na pre harénh o:

Kér ka mé apro kaga kaxyw hamri né ate hkaga ha amnhi jarénh 4 kaga né kam agd né
ri korma hkaga. Ané.
Na pre 2 mé inhma3 ja ha kard ané. Ané.

5Hamri nhiim mé kam:

—Ty nom mé kam Tirtlim kapér k6t amnhi nhipéx pram két jakama na pre 4 mé kam
ja jarénh ané. ® Amnepém mémoj piitd hkrax kdm na prem axpén kaga hkét né. Na pre
Tirtiim wam myja nhipéx né hpanha kam hprd nhipéx. Axpén kaxyw wa hipéx. 7 Jakama
na hte mémyjaja hprd kaxyw né gryk d katorxa né hipééxa wa hkaga né am hprd kot pix
ma pa ho pa. 8 Te wa tipxi né ri wa pa pyrak o axpén nhipéx o pa. ° Tirtlim tam kot axpén

ma wa Jr kéna kot két méhd wa kot axpén kaga kaxyw tanhma wa hipéx to ry tanhma
wa kam kapér to. Ané.

Nhiim pre 2 Jejus mé kam kapér ané. 10 Himri né hkét mé pa ho mé pa xwynhjé mé
akupym ixkrem agjé nhiim mé kam:

—Kwa apri hd mé inhma mé kot axpén kaga hda mé harénhta jaré pa mé ixpri hd kuma
na. Ané.

Hamri nhiim mé kam:

11 —Na kot kaj mé apro kaga né hpanha nham méhd ho aprd nhlim Tirtim noo ma te
ate wam aprd kama nham aprd nyw o amnhikati pyrak. Tirtim pé ja omnuj tyx né. Ry
koja méhd hprd kaga ka hpanha ho aprd nhiim Tirtiim noo ma te ate wam mjén pé ho
amnhikati pyrak. Ja maanén Tirtim pé omnuj tyx né.

12_N& ménijaja. Koja méhd ni ra mjén kaga né hpanha nham méhé ho mjén. Ja mex
két. Mjén krax kép mjén kumréx kéna kot két hkaga né hpanha nham hé ho mjén. Koja
ané nhlim Tirtlim noo ma te kot wam mjén kama nham hd ho amnhikati pyrak nhiim
Tirtiim pé ja omnuj tyx né. Ané.

Jejus kot amnhi né méhprijé janor két 4 harénh
Matéwre 19.13-15; Rukre 18.15-17

13 T3 nhiim Jjaew kwyjaja Jejus wyr mé hkrarejé jamy né mé o mra. Kot mé ha ihkra
jaxwyr né mé ho Tirtiim wyr kaxyw hwyr mé o mra. Hamri nhiim hkét mé pa ho pa
xwynhjaja tee ri ja hd mé omu né mé kam:

—Kwa mo kaxyw na ka mé Jejus wyr mé o mra? Korma mé raxre kéna. Mé ma akupym
mé o mra na? Ané.

14 Hamri nhlim Jejus ja hd mé kuma né mé kam:

—Kwa na kwar mé mamri ixwyr mé o mra. M€ ri inhné méhprijé kuré hkét né. Ané.

Hamri né mé kdm hpa ho apé nhiim mé hwyr mé o mra nhiim mé kuri kuhé. Hamri
nhiim mé ha hkdt mé pa ho mé pa xwynhjé ma kam:

—E mé jarejé pumu. Na htem hamakétkati né hkinh né ri pare. Mé kam amnhi to riinh
pram két né ri pare. T4 Tirtlim kot mé kot amnhi nhipéx o ri mé pa xwynhjaja na htem
mé urak né kAm amnbhi to riinh pram két né ri pa.

15 —Na hte jarejaja hipééxa né katorxa wa kapér ma né wa hkét ri amnhi nhipéx o ri
pare. T4 ixpé Tirtlim kot mé awyr inhménh xwynh na pa. Kot ka mé ama ixkdt amnhi
xunhwyr pram ha kot kaj mé jarejé kot amnhi nhipéx pyrak o amnhi nhipéx. Jao ixkapér
ma né ixkdt ri amnhi nhipéx mex o ri apa. Ané.

16 Hamri né méhprirejé jamy né mé ha thkra jaxwy né mé ho Tirtiim wy né kam:

—Pa Papaj. E kér ka jarejé ho mex raha né ké mé mex né pa. Ané.

Hikaxpore rax xwynh jarénh
Matéwre 19.16-22; Rukre 18.18-23; mdandn Wam Ximotre 6.6-10; Xiakre 5.1-6

17 T4 nhiim Jejus mé hkét mé pa ho pa xwynhjaja nhjri pry hd mé nhiim Jjaew
krahtiimja omu né hwyr té né mémoj ta hkukja né kam:

—Pa mé ijahkre xwynh maati? E kwa inhma mémoj jaré. Nhjrma Tirtlim ri ixtir tim
né ixpa hpram xaj mémo kot pa we ho anhyr o ri ixpa? Ate amnhi to mex pix o ri apa
xwynh jakama kwa inhma tanhma ja jarénh to. Ané.

18 Hamri nhlim kam:

—Xa ate ixpé Tirtlim kwy ha ixpumunh kot na ka ixte urak né amnhi to mex xwynh a
ijaré? Tirtlim pix na kot amnhi to mex rahd xwynh jakama kot kaj 4 ijarénh ané né ixpé
Tirtlim Kra hi ijaré. Jao urak né ixte amnhi to mex xwynh 3 ijaré. Na xan ka am atyx ri
amnhi kra hkot 2 ijarénh ané?

19 —Tirtiim mex o mex jakama kot kaj ama nhjrma kuri atir tiim né apa hpram hamri
né ra kot mémoj ta mé ama kard xa hkét amnhi nhipéx o ri apa. Ra ate mar mex kéna.
Na pre mé ama:

Kér ka mé axahkinh o ri apa hkét né.

Né& mé hpar két né.

Né tanhma3 axéx két né.
Né axéx rom tanhma mé nokupyr to hkét né.

Né& mé kép mé hprd ho amnhikati hkét né.
Né anhipééxa mé akatorxa wa ha apijaam né wa ho mex pé wa kuta anojarét raha ho
ri apa.
E kot kaj ama nhyrma Tirtlim kuri atir tim né apa hpram ha kot kaj & amnhi nhipéx
anhyr o ri apa. Ané.

20 Hamri nhiim kuma né kam:

—Kwa ixprire ri ra d ixte amnhi nhipéx anh§jr o ri ixpa kéna. Nom te ixtir tiim né ixpa
kaxyw ixte korma tam két pyrak. Ané.

21Hamri nhiim kuma né hpri ha omu né kdm hapé né. Hamri né kam:

—Na korma mémoj pyxire né arik. Na ka ama akukréx rax kinh tyx o Tirtlim jakre.
Jakama kér ka ma akupym anhorkwy hwyr té né akukréx rax o wéné hpa. Né kaxpore
jamy hamri né ma mé kép amrakati xwynhjé ma or o ri apa. Himri né akupyn té né ari
ri ixkdt apa ho apa. Ané.

22Hamri nhiim kuma né tee ri hikukréx rax kukama hamaxpér. Kim hapé jakama kam
kam thkra karo hpram két né. Hamri né tee ri Jejus kot 4 kam ha karé anh§yrja ma nhiim
ja kdm mex két nhiim awjana né hkapri né ma akupym té. 23 Himri nhiim Jejus tee ri
omu né hkét mé pa ho mé pa xwynhjé ma kam:

—Héxta waa né. Koja mé hikukréx riinh xwynhjaja oht6 né kam mé hikukréx japé xaj
Tirtiim mé wa ixri htir tim né pa ho pa hkét né. Wa ixte amnhi nhipéxja mé kép hihtyx.
Ané.

24 Hamri nhiim mé tee ri kapérja ma nhiim Jejus mé hamaxpér k6t mé omunh mex
jakama axte tanhma mé kam harénh to né mé kam:

—Na Tirtiim mé wa ixte amnhi nhipéxja na mé hikaxpore riinh xwynhjaja pé ja hihtyx.
25 M€ kam hikukréx rax ma thkra karo hpram két raha tee kam Tirtiim k6t amnhi nhipéx
pram kapry. Te ho méhd kot menh kagd ha hkre né kdm kagd katok pram két rahd kam
guhkrax kam ar pram kapryta pyrak. Ané.

26 Hamri nhiim mé kuma né tee ri amnhi kukama hamaxpér né kam:

—Kwa no mé ixpiitd mé inhma mé ixkukréx japé kéna. Jakama xa kot paj mé ixpiita
nhjrma war ari ixtir tim né ixpa ho ixpa hkét né? Ané.

27 Hamri nhiim mé kam: B

—Na kot kaj mé amnhi krd hkét mé ama mé akukréx japé ma anhiirer két né. Am
Tirtlim pix na hte ja kaxyw tanhma mé akra hto ka mé ama akukréx japé hkét né. Jao ra
mé apé Tirtiim mé wa ixri atir tiim né mé apa ho mé apa ma xwynh. Ané.

28 Hamri nhiim Simaw Pétre kam:

—Kwa Pahihti na pa prem agryk a mémoj piita hkaga hpa né akét ixpa ho ixpa. Jakama
xa kot paj mé nhjrma war ari ixtir tlim né ixpa ho ixpa két né na? Ané.

29 Hamri nhiim kuma né hkét mé pa ho pa xwynh piitd mé kam:

—Na ka mé atd inhma tanhma amnbhi to ho apa kaxyw akwyjé re né ma inhma tanhma
amnhi nhipéx to ho ri apa. Anhorkwy re ry ato ry atdx ry aprd né akrajé re. Ry akatorxa
né anhipééxa wa are. Ry akukréx piitd rer pa hamri né ma ixkapér o mé piitd mé ahkre
ho ri mé hkét apa. 30 Ha kot paj amnhi ta mé apumu né mé ato mex rax né. Hamri ka
mé ma mé kam ixkapér jarénh o mé hkét apa nhiim mé kot mé amar xwynh kwyjaja mé
ama né kam mé akinh né. N€ ra mé ate akwyjé rer par ta mé tdmjaja te mé apé mé hkra
ry mé hto ry mé htdx pyrak o mé anhipéx. Jao tanhma mé ato mex to ho pa.

—Né koja mé kam ixpram két xwynhjaja ixta tanhma mé atomnuj to hd ka mé nhjrma
ma Tirtlim mé wa inho kri hwyr api né wa ixkuri amex né atir tlim né apa ho apa. 31 Nom
kér ka mé ja hd amnhi pumunh két amnhi to rax xwynh & amnbhf to jarkrar két né. Mé
kot amnh to riinh xwynh & amnhi jarénh xwynhjaja koja mé nhjrma amnbh to riinh két
d amnhi pumu. Né mé kot amnhi to hkryre xwynhjaja koja mé nhjrma amnhi to rtinh 4
amnhi pumu. Ané.

Jejus kot amnhi kukamd axte amnhi jarénh
Matéwre 20.17-19; Rukre 18.31-34

32T4 nhiim Jejus hkét ri mé pa ho mé pa xwynhjé ma kapér pa hamri né ma Jerujaré
hwyr mé o md. Ra kama kam hkuré xwynhjaja kot hpir & amnhi jarénh ta ma hwyr mé
o md. Jakama nhiim mé tee ri hkukama hamaxpér o hkét mé. Nhiim mé amari mé hkét
mrar xwynhjaja haxwyja kdm ma né. Hamri nhlim Jejus mé kép 12ta o mé né hkwyjé
hkax 4 amnhi kukama tanhma mé kam amnhi jarénh to ho mo né mé kam:

33 —E na pu mé ra Jerujaré hwyr mo. Kot puj mé hwyr pdj nhiim mé kam ixkuré
xwynhjaja patre krahtiimjé mé Tirtiim kapér tlim o mé ahkre xwynhjé nhihkram ijaxa.
Hamri nhiim mé kam Tirttim kapér két amnhi nhipéx pram két xwynhjaja ixpir kaxyw
mé kim ixtd amyné 34 nhiim mé mar xa hkdt tanhma3 inhipéx kati hto. N&é mé hkwyjaja
ixta hpér o axké né ixta akunha. Né mé hkwyjaja tanhma ijapry hto né ixta argdx ré né
ixtak hamri né ixpi. Koja mé 4 inhipéx ané. Nom kot paj ixtyk 4 ixtad apkati axkrunépxi
nhiim Tirtiim akupym ixto ixtir. Ané.

Xiakre mé Juaw wa kot amnbhi to Jejus wyr @ wa harénh
Matéwre 20.20-28; Rukre 22.24-30; md@nén Piripos 2.3-8; Wam Pétre 5.3

35 T4 nhlim Jepetew kra Xiakre mé Judw wa tanhma hamaxpér to né Jejus ma kam:

—Kwa mé ijahkre xwynh. Pa wa am3 mémoj jaré ka wa inhma “y” ané na? Ané.

Hamri nhiim wa kam:

36 —Ko wa mamri inhma mémoj jaré pa wa ama man. Ané.

37Hamri nhiim wa kam:

—Na kot kaj nhjrma ate mé piitd mé ho amnhiptar kaxyw nhy pa wa akutd anhijé. Né
wa papxipix ixpé anhd kdwenatd né akutd anhijé né ato nhy. Ja na pa wa inhma hpram.
Ané.

38 Hamri nhiim wa kam:

—Na na ka wa am atyx ri & amnhi to ixwyr ané. Koja mé tokyx ixpi pa amnhi xa htyx
kama ijamak rax né ty. T4 xa koja mé ixpyra né a war anhipéx ané ka wa ixpyra né amnhi
xa htyx kama ajamak rax kdm ty na? Ané.

39 Hamri nhiim wa kam:

—Ty. Na kot pa wa ijaxwyja ané né apyra né amnhi xa htyx kama ijamak kam ty. Ané.

Hamri nhiim wa kam:

—Na dm hamri na ka wa ja hd amnhi jaré. War ate ixpyra né ixkdt amnhi xa htyx kam
ajamak kdm atyk ma kéna. 4° T3 nom war ate amnhi to ixwyrta 3 kot paj tanhma war
ama né hkét né. Inhd Papaj tam koja ja kaxyw méhd japér nhiim inhihkd ha nhy. No pa
kot paj ri ja kaxyw mé atd rénh két né. Ané.

41 Hamri nhlim wa urak né Jejus kot mé pa ho mé pa xwynh kwyjaja & wa kot amnhi
to hwyr anhyr 4 wa kuma né wa kama gryk né. 42 Jakama nhiim Jejus mé piitd mé ho
akuprd né mé kam:

—E mé inhma. Na hte Ijaew két xwynhjé nhé pahihtijaja & amnhi nhipéx anhyjr o ri
pa né amari hkri xa kama hkri ho hkri. ahpumunh jakama amarfi ixkre kre jakry kama
hkr1 ho hkri né kam mé apénh xwynhjé pix ma mémo mé apénh a kard ho hkri. Na htem
d amnhi nhipéx ané. Né mé kot amnhim mex & harénh pram xaj tanhma mé ho mex to
ho pa. #3-45 T4 no mé kajaja kér ka mé até6 ama amnhi to rax pram hamri né ho mé kot
amnhi nhipéx pyrak két né. M€ piitd mé kutd anojarét raha ho ri apa. Két paa. M€ ate
inhma axapénh o apa kaxyw na pa pre mé awyr ixwryk két né. Am pa ixte tanhma mé
ama amnhi nhipéx to ho ixpa kaxyw na pa pre mé awyr wry. M€ ate nhjrma kuwy wyr
apa pymaj mé ané ixtyk kaxyw na pa pre mé awyr wry. Jakama kot kaj mé at6 ama amnhi
to rax pram ha kér ka ixpyra né akwyjé kuta anojarét raha ho ri apa. Himri né inhma te
ate amnhi to rax o amnhi nhipéx pyrak o amnhi nhipéx. Ané.

Jejus kot akupym Paximew o mex 3 harénh
Matéwre 20.29-34; Rukre 18.35

46 T3 nhiim Jejus mé hkdt mé pa ho mé pa xwynhjaja korma Jerujaré hwyr mor ri ra
kri pé Jeriko hkét md. Himri nhiim mé ohtd né mé ha ajét né mé hkét mas. Nhiim mého
myja pry nhihkrep nhy. Ximew kra Paximew nohkre xwynhja pry kama ahwyr o hkri.
47Hamri nhlim Jejus mé hkwyjaja hwyr htép o mé nhiim amnhi wyr mé kuma né mé kot
Jejus nhixi jarénh o mér @ kuma hamri né kax pé kdm kapér né amnhi to kuwy né kam:

—Pa Jejus? Na apé mé inhd Pahihti mex kumréx na ka. Te apé amnepém anhigét
pahihti Tawi kot amnhi nhipéx pyrak. Jakama kwa we ixkama axukapri né akupym ixto
mex két wehe. Ixte amnhi kaxyw akét ijamaxpér xwynh na pa. Ané.

48 Hamri nhiim Jejus kukama mé mrar xwynhjaja kuma né kam:

—Tk. Kwa akapér két né nhy na. Ané.

T4 nom nhiim dm mé kuma né xata amnhi to kuwy. Kyx pé amnhi to kuwy né axte
kam:

—Kwa ixkama axukapri né akupym ixto mex Pahihti. Ané.

49 Hamri nhiim Jejus kuma né xa né hkét mé pa ho mé pa xwynhjé ma kam:

—E mé atd hwyr té né hpa ha apy né amné ixwyr o té. Ané.

Hamri nhiim mé kuma né nohkre xwynhta ma kapér né kam:

—E tee ri amnhi kukama ajamaxpér két né. Na atd kard. E tokyx kanhma xa. Ané.

50 Hamri nhiim mé kuma né hkinh tyx né. Né kanhma hari né amnhi né 6 kajaati mé
né hwyr htém kuré kumréx. 5! Himri nhiim Jejus kam:

—Pa mo na? Tanhma kot pa ato? Ané.

Hamri nhiim kam:

—Na akupym inhma ixrit mex pram Pahihti.

52 Ané nhiim kam:

—Tde. Na ra ate amnhi kaxyw inhma ajamaxpér tyx jakama kot kaj akupym arit mex
kuré kumréx. E mamri ma akupym té. Ané.

Nhiim akup§m rit mex & amnhi pumu né hkinh o hkinh. Hamri né Jejus a ajét né ma
hkét hkinh né té.

11

Jejus kot Jerujaré hwyr ar d harénh
Matéwre 21.1-11; Rukre 10.28-40; Judw 12.12-19

1Ta nhiim Jejus mé hk6t mé pa ho mé pa xwynhjé mé korma Jerujaré hwyr mé. Hamri
né kri pé Petake mé ho pé Petdn wyr ahtép o mo. Hixét pé Oriwéhti kahti ri na pre krija
wa xa. Jakama nhiim Jejus hkét mé pa ho mé pa xwynh wa ho axkrut né mé amnhi
kukama wa kumé 2né wa kam:

—E wa ma kri miij wyr mé ixkukama wa té. Himri né hwyr pdj né nhyri juménre nyw
ma & né am xwynhta pumu. Korma mé kot ha hkri hkét kumréx xwynhta. 3Ka wa omu
né kam é xa hpdt né man akupyn ixwyr o té. Koja méhs war apumu né ha tanhma war
ami kapér to ka wa 3 kim ijarénh ané né kim: “Na mé panho Pahihti na ha karé pa wa
hwyr té.” Anhyr o kdm ijaré. E wa ma hwyr té. Ané.

4Hamri nhiim wa kuma né ma hwyr htém kuré kumréx né hwyr pdj. Nhiim Jejus kot
wa kdm ha kard xa hkét juménre nywreta pumu. 5 Hamri né kam & xa hpdt o xa nhiim
kuri mé kuhé xwynhjaja tee ri hd wa omu né wa kam:

—Kwa mo kaxyw na ka wa kdm & xa hp6t o xa? Kwa kot ka wa mé ixpé ho ahki na?
Ané.

6 Hamri nhiim wa mé kam:

—Na mé panhd Pahihti na wa inhma ha kard pa wa hwyr té. Wa ixte ma hwyr o ixtém
kaxyw. Ané.

Hamri nhiim mé wa kam:

—Ty? T6e wa mamri ma kdm o té. Ané.

7Hamri nhiim wa ma akupym Jejus wyr o té. Hamri né kaxyw amnhi xé hkwy hkwry
né kam ho hké kahty hpa né kam ho htyx né o xa nhiim Jejus ha nhy né ma. 8 Né korma
Jerujaré hwyr hixét 4 apir o mé. Nhiim mé kot omunh o kuhé xwynhjaja hkinh né ma

hkukama pry ho mex kaxyw amnhi xé hkwy hkwry né ho kam uty. Nhtim mé hkwyjaja

nhyri pd hkwy jaka né o mra né hkukama kam uty. 10 Nhiim mé hixét d api né ahpar

ma wryk o md nhiim mé piita kax pé Tirtiim mex o mex 4 harénh o hkét mé. Nhiim mé

hkwyjaja kukama mra nhiim mé hkwyjaja hapu ha mra nhlim prem piita hkét Tirtim

mex 0 mex d harénh o md. Né harénh o:

E ota Tirtlim kot mé pahwyr ménh xwynhta ra p6j. Na am hamri na mé pahwyr wry. Ja
mex kumréx,

Kép mé panhd Pahihti mex na. Koja mé panhigét pahi Tawi pyra né mé pahto amnhipta
né mé pahto mex o pa.

Am hamri na Tirtlim mé pahwyr kumé.

Tirtiim mex kumréx. Am mex o mex. Kukwak ri pix ma na pu htem pajamakétkati né
paxamnhix papa raha ho papa.

Anhyr o Jejus kot harénh o mé. Kot mé ho amnhiptar kuré kumréx @ hkamnhix né hkinh

né a hkot kapér anhjr o mé. 11 Jao ra Jerujaré hwyr p6j nhiim Jejus Tirtlim ma amnhi

jarénh xa ha ixkre hwyr tén axa. Nom nhlim ra amykry htyx jakama nhiim hwyr axa né

am hkre pumunh o xa hamri né akupym kato né hkét mé pa ho mé pa xwynh pé 12jé mé

nhiim mé ma akupym Petdn wyr mra.

Jejus kot pi hpar pé fikéhti ma kapér a harénh
Matéwre 21.18-22

12T3 nhiim apkati nhiim Jejus mé hkét mé pa ho pa xwynhjé méroha Petan riim hapdj
né ma akupym Jerujaré hwyr mra. Nhiim Jejus ra kdm pram né md. 13 Hamri né amym
mémo pi hpar hopti rax pé fik€hti pumu né hamaxpér o:

—E pa hwyr té né 6 hkwy ré né kuwb man. Ané.

Hamri né hwyr té. Nhiim korma 6 kaxyw 6 mytwry kator két jakama nhiim 6 hkét né
am hd pix né xa. 1 Hamri nhiim hwyr té né tee ri 6 japér né am hd pix pumu. Hamri né
tee ri omu né kam:

—E kot kaj axte axd hkét kumréx.

Anhyr o kdm kapér nhiim hkét mé pa ho mé pa xwynhjaja ha kuma.

Jejus kot Tirtdim nhérkwy hwyr ar 4 harénh
Matéwre 21.12-17; Rukre 19.45-46; Judw 3.13-22
15-17 T3 nhiim Jejus mé hkét mé pa ho mé pa xwynhjaja Jerujaré hwyr agjé né Tirtim
ma amnhi jarénh xa ha ixkre hwyr agjé. Nhiim Jejus tee ri kama mé kuhé xwynhjé pumu.
Nhiim mé ra ixkre kama axtem né mdx né dwéhti né tuuti ho wéné ho kuhé. ixkre hwyr
mrar xwynhjaja kot haprér né Tirtim ma amnhi jarénh kaxyw kam hpar né 6r kaxyw
mé kiam ho wéné. Nom axtem né ha ohtd rax kim mé kam ho wéné nhiim mé hkwyjaja
mé kam mé hikaxpore ho anhipa. Hamri nhiim Jejus mé hwyr axa né tee ri mé kot 4
amnhi nhipéx anhyr & mé omu né mé kam akir né mé kam:
—Tk. Kwa Tirtlim kapér a kaga htlim kot 6rkwy jarénh kot:
Inhorkwyja am pika piitd hkot mé piitd kot inhma amnhi jarénh xa ha ixkre pix kaxyw

na.
Anhyjr o kot harénh t3 ka mé axtem né kama a amnhi nhipéx anh§jr o akuhé. E kwa mé
ma mra né ajapdx tokyx ané. Ané.

Nhiim pre & mé kdm kapér anhjr pé mé ahkre hamri né ixkreja né mé kator pa.
18 Hamri nhiim patre krahtlimjé mé Tirtiim kapér tim o mé ahkre xwynhjaja tee ri a
mé hipéx anhyr & omu né kapér ma né kama gryk tyx né. Haimri né mé kot ha amnénh
kaxyw tanhma axpén mar to né axpén ma:

—Tk. Kwa na mé ohtd né kdm mar pram né. Koja mé ané né gryk & mé pahkaga né
axte mé pakapér mar két né. Kwa pu mé kupi ri. E tanhma kot puj mé ho né kupi? Ané.

19 T3 nhiim myt axa nhiim Jejus mé hkét mé pa ho pa xwynhjaja Jerujaré riim hapdj
né ma nhyri amnhim hikranh kaxyw mra.

Mé pahte tanhma mémoj ta Tirtiim wyr to hd mé pama kard
Matéwre 6.14-15, 17.20; Makre 11.13; Juaw 14.13; mdanén Xiakre 1.6; Wam Juaw 3.22

20 T4 nhiim apkati nhiim Jejus mé hkdt mé pa ho mé pa xwynhjaja Jerujaré hwyr
akupym mra. Himri né axte pi hpar pé fikéhtita pumu. Jejus ra kot kam kapér xwynhta
pumu nhiim ra gra pa né xa. 21 Himri nhim Simaw Pétre Jejus kot tanhma pi ma kapér
toja ma hamaxpér né ha kam:

—Kwa mé ijahkre xwynh. Ga mémoj m{ij pumu. Ja3 ate fikéhti ma akapér xwynhta na
gra par kumréx né xa. Ané.

22-23 Hamri nhlim kuma né mé piitd mé kam:

—Ty na dm hamri na pa mé ama ixkapér. Kot kaj mé mémo kaxyw Tirtim ma
ajamaxpér tyx pé mémoj td awy nhiim ama né ama hpram xa hkoét tanhma ama hipéx
to. Ka mé amnhi kaxyw Tirtlim ma ajamaxpér tyx pé hixét miij ma akapér né kam: “E
xa né ma té né gb xujanar kam mro.” Anhyr o kam akapér nhlim amar xa hkdt & amnhi
nhipéx ané né tén kama mrad. 24 Kot kaj mé mémoj ta Tirtliim wy né kaxyw dm pix ma
ajamaxpér tyx né nhiim ama ho ané.

25-26 —Ngé kot kaj mé Tirtiim m3 amnhi jarénh kaxyw né ra méhd kot tanhma ato ma
ajamaxpér. Hamri né ja ho ajamakétkati kuré kumréx né axte kam ajamaxpér két né. Am
mémoj nyw pix ma ajamaxpér o tim amnhi nhipéx o apa. Himri nhiim Tirtiim kaxkwa
riim ja hd apumu né apyra né ate tanhma amnhi tomnuj to ho hamakétkati né axte kam
hamaxpér két né. Ané.

Mého kapér kot Jejus kot mé ahkre ha mé kot hkukjér
Matéwre 21.23-27: Rukre 20.1-8

27 Nhiim mé akupym Jerujaré hwyr agjé nhiim Jejus ké axte Tirtiim ma amnhi jarénh
xa ha ixkre hwyr axa. Nhim hkét mé pa ho mé pa xwynhjaja hkét hwyr mra né hkét
agjé né korma kama kuhé. Hamri nhiim [jaew krahtiimjé mé mé kot Tirtiim kapér tim
0 mé ahkre xwynh mé mé & patre krahtiimjaja Jejus pumu né hwyr mra né héx rom
tanhma kam kapér to. Na pre ra Jejus ixkreja né mémoj to wéné xwynh mé kaxpore o
mé hpinhpanh xwynhjé jano nhiim mé tee ri ja hd omu né kama gryk tyx né. Jakama
nhiim akupyn mé hwyr axa nhiim mé axte omu né hwyr mrar kuré kumréx 28 né kam:

—Kwa mé inhma amnhf jaré. M&hd nhy ha na ka hte 2 amnhi nhipéx anh§r o ri apa?
M&hg na pre mé ixwyr amé ka pre md? Na xa amnhi kra hkét na ka hte 2 amnhi nhipéx
anhyr o ri apahti? E kwa mé inhma amnbh jaré. Ané.

29 Nh{im Jejus kot tanhma mé hamaxpér to hkét mé omunh mex jakama mé kam:

—Na kot pa ixkumréx mémoj td mé akukja. Ka mé inhma haré pa ri korma mé ama
tanhma amnhi jarénh to. 30 Finat Judw Paxisja 4 kot paj mé akukja. Méhd nhy ha na pre
hte mé hkra kumrar o pa? Xa amnhi kra hkdt na xa Tirtim nhy hd? E mé at6 inhma
haré. Ané.

3132 Hamri nhiim mé kuma né tee ri kot tanhma kutd kdm harénh to hkukama
hamaxpér né axpén ma:

—Kwa tanhma kot puj mé kam ja jarénh to? M€ kot mar o kuhé xwynhjaja na htem
Juaw Paxis kép Tirtiim nhy ha kapér jarénh xwynh 4 axpén ma harénh o pa. Jakama kot
puj mé kam kot amnhi krad hkdt mé hkrad kumrar o pa ha haré nhiim mé tee ri mé pama
né mé pakama gryk né. Né mé paxéx rom d kim mé pakapér anhjr 4 mé pahpumu né
kén o mé pahtak o mé panhimex. No kot puj mé kam Tirtiim nh§ ha mé hkra kumrar a
haré nhiim mé pama né mé pama: “Kwa a kot anh§jr kéna na ka prem kapér mar ta ixkot
amnhi xunhwyr két né?” Ané. Na kot puj pér mé kam tanhma harénh to hkét né. Kot
puj mé dm kam aa te mé pahte ja jarénh mar két pyrak o haré. Ané.

ME kot tanhma kam né nhlim kot ta panha tanhma mé kam né pymaj nhliim mé tee ri
tanhma kdm né hpram kapry ho kuhé.

33 Hamri né Jejus ma kam:

—Konén. M€ ixte méhd nhy ha kapér o pa hd omunhre ha. Ané.

Hamri nhitim mé kuma né mé kam:

—Tk. Tde kot pa xep ijaxwyja mé ama tanhma amnhi jarénh to hkét né. ljaxwyja ixte
méhd nhy ha 4 ixte amnhi nhipéx anhyjr o ri ixpa hd amnhi pumunhre ha. Ané.

Mé apénh punuj xwynhjé jarénh
Matéwre 21.33-46; Rukre 20.9-18

1 Nhlim Jejus ari ljaew krahtiim mé méd patre krahtiim mé Tirtlim kapér tim o mé
ahkre xwynhjé ma kapér o xa. Né mé kam mé kot tanhma hipéx to hkukama mé kam
tanhma amnhi jarénh to. No am ha kuxi né mé kam awjaré né mé kam:

—Koja méhd hpur 4 hkwyjé ma kars. Mé kot kama kam apénh kaxyw mé kam kard.
Hamri nhiim mé ma hwyr mra né kama mémo hy hkre né hkre pa. Hamri né pu ha kahé
hpa né pur kaéx kam ixkre hprék nhipéx. Mé kot himdk & mé kot kép ahkinh pymaj mé
hapér o hkri kaxyw. Himri né hipéx pa nhiim méd patrawja awry ha kri hé hwyr nojarét
né mé kam tanhma hpur jarénh to né mé kam: “E or ixpurta nd. Ké kama mémoj ka hpa
ka mé mamri kama awjamy né ho axkjé. Hamri né ixkutép inhd jaxwy né mamri anho
tanhma ho hpram xa hkét tanhma ho.”

—Anhyr o mé kdm kapér hamri né ma ma. 2Ta nhiim ra pur kim mémoj hka pa. Nhiim
hpur nhé dén arf kri hd kama ha ujahkre ho pa hta kuri kam apénh xwynhjé hoja nhiim
akupym mé hwyr kumé. M€ kot kdm 6 hkwy nh&r nhiim ma kot kdm o mér kaxyw ma
mé hwyr kumé nhlim ma akupym mé hwyr md. M6 né ra mé hwyr pdj. 3 Hamri nhiim
mé omu né axtem né homnuj né. N& uné né htak né akupym hano nhiim § kama ma
akupym mo. 4 Hamri nhiim 6 patrawja tee ri omu né hpanha ja mé nhiim ma mé hwyr
md. M63 né mé hwyr pdj. Himri nhiim ké wem omu né ma ho ané né. Uné né htak né
hkrax pé htak né akupym hano nhiim wamta pyra né ma akupym § kama ma. 5 Hamri
nhiim axpén panha kim mé apénh xwynh kwyjé ré nhiim mé axpén panha ma mé hwyr
pa. Ma mé hwyr pa né p6j nhiim mé te ho wamtajé mé hipéx pyra né mé hkwyjé pyné
né htak rax né mé hano né mé hkwyjé pa. ¢ Nhiim mé & patraw mé harénh ma né tee
ri amnhi kukama hamaxpér né hamaxpér o: “Héxta waa né. Tanhma kot paj we amnhi
nhipéx to né inhdta kwy jamy? Na kot paj mé hwyr ixkraja mé. Inhma hapé hta kot paj
mé hwyr kumé ké ma mé hwyr mé. Hamri nhim mé kép ixkra hd omu né tanhma ixpé
ho hkét né. N€ jatd inhma kam inh&ja kwy g6 nhiim man ixwyr o té. Na kot paj ané.”

—Anhj§r o hamaxpér hamri né ma mé hwyr hkraja mé nhiim ma mé hwyr ma.

7 —T4d mé hwyr hp6x o md nhiim mé amym amnhi wyr omu né kép hkra ha omunh
kuré kumréx né ha axpén ma amyné né axpén ma: “E. Na onéj hpur nhé don krata té.
Koja nhjrma & papaj myrpé amnhim pur a pyka pyta né ho &. Jakama e pu mé kupi né
kép hpur ho arik né ho panhd. E kwa tokyj pu mé kupi ri.” Ané.

8 —R6m nhiim ra mé hwyr hpdx o té né ra p6j nhiim mé uné né pur né ho kato né ahka
kama kupi. A mé ujarénh kot anhjr. Ané.

9Nhiim pre 4 Jejus ljaew krahtlimjé ma ujarénh ané. Hamri né ha tanhma mé hkukjér
to né mé kam:

—E mé inhma mémoj jaré. Koja pur nhd donja tee ri mé kot hkra hpir & harénh ma
hamri né tam mé hwyr md hamri né tanhma mé hipéx to wehe? Na koja ma mé hwyr mo
né mé himex pa hamri né hpanha nham hpurta 8 mémojjé ré. 1°Man ka prem ra Tirtiim
kapér 4 kaga htiim kot ja jarénh ma na? Harénh kot:

Na prem kén o amnhim drkw§ nhipéx kaxyw hamri né kén maati pumu né htyx omnuj
a hkamnhix né hkaga. Mé kot hkaga htd nom nhiim Tirtiim mé kurom mex o kot
kén piitd hakrenh par & omunh kuré kumréx.

113m hamri na pre 3 mex 3 omunh ané. Ané.

A Tirttim kapér 3 kaga htiim kot harénh kot anhgr. Ané.

12Nh{im pre 4 Jejus mé kdm ujarénh kdm mé harénh ané nhiim mé amnhi ta kuma.
Tirtim kapér tim o mé ahkre xwynh mé mé 6 patre krahtim mé ljaew krahtiimjaja
nhiim mé kot mé kam kén maati kaga xwynhjé jarénh o te mé tdm harénh pyrakja ma
nhiim ja mé kép omnuj né. Jakama nhiim mé kam unénh né haxar pram né. Nom amnhi
ta kdm mé kot mar o kuhé xwynhjé puma né. 13 Jakama na prem ma mra né hap6j hamri
né Jejus wyr Parijew nhd xwynh mé pahi Erox kot mé pa xwynh kwyjé ré. Mé kot héx

rom mémoj ta hkukjér nhiim kot mé mar né tanhma R6m nhd xwynhjé nho pahi Sesti
kapér kuhpa ha ri tanhma mé kam né nhiim mé kot mar kaxyw. 14 Jakama nhiim mé ma
hwyr mra né héx rom kam kapér né kam:

—Kwa Jejus? Na dm hamri na ka hte Tirtlim kapér o mé ahkre mex né. Na ka hte mé
kam3 akahak o apa hkét né. Né mé kot tee ri mé kot tanhma ato kapér punuj to hta ka
hte ari apri hd mé ahkre mex o ri apa. E kwa mé inhma mémoj jaré. Rdm nhd pahihti
kot mé pahpé Ijaew mé pahte kim kaxpore hkwy nhdr 2 mé pama kardta. Kwa xa ja ama
mex na? Xa kot pu mé kam kugd? Xa kot pu mé kam or két né? E kwa mé inhma haré.
Ané.

15 Nhiim prem & héx rom ja ha hkukjér anhjr td no nhlim Jejus mé hamaxpér a mé
omunh mex mé mé kam:

—Tk. Kwa mon ka mé axéx rom ja ha ixkukja? E mé até inhma kaxpore htyxre hé gé
pa omu. Ané.

16 Hamri nhiim ja kdm ja g6 nhiim kupy né kanhma kupé né mé kam:

—E méhd nhixi né mého kard na ha? Ané.

Ané nhiim mé kam:

—Pabhi Sesti kard né hixi na ha.

17 Ané nhiim mé kam:

—Ty. T6 kér ka mé mamri kam hkwy nhdr o apa. Ha hkaré né ha hixi. Tam kot hipéx
xwynh jakama & na. No mé kajaja na pre Tirtim mé anhipéx nhiim mé apé 6 jakama kwa
kér ka mé kapér kot pix ma ri amnhi nhipéx o ri apa. Ané.

Nhiim pre 4 mé kam kapér ané nhiim mé piitd mar o kuhé. Nhiim mé kot héx rom
hkukjér xwynhjaja amnhi jaér pé 4 kaxpore jarénh anhyjrja 8 kuma né axpén ma:

—Kwa mé paxéx rom mé pahte had hkukjér ta nhiim am hamri mé pakutd mé pama
haré. Kwa tanhma kot puj wem hkukjér to nhiim pahi Sesti kapér kwym ri mé pama
mémoj jaré? Ané.

Hamri né tee ri tanhma hkukjér to hkukama hamaxpér o kuhé.

Akup§m mé htir xwynhjé jarénh
Matéwre 22.23-33; Rukre 20.27-40; Judw 6.21, 6.38-40; mdanén Wam Korit 6.14, 15.12-28;
Wam Tesaron 4.13-18
18 T3 nhiim Satusew nhd xwynh kwyjaja. M€ kot akupym mé htir ma hamaxpér két

xwynhjaja na pre mé. T4 mé kot mé htyk né mé hapéx 4 mé hkamnhix jakama na prem
axpén ma Jejus jarénh o:

—E kwa pu mé ma hwyr mra né mémoj xihtyx a hkukja ké mé pama né tee ri tanhma
mé pama kapér to hkukama hamaxpér. Himri nhiim mé piita ja hd omu né ahpumunh
két & omunh kuré kumréx. E tokyx ma pu mé hwyr. Ané.

Hamri né ma hwyr mra né Parijew nhd xwynhjé pyra né héx rom kam:

19 —Pa Jejus? Kwa mé inhma mémoj jaré. Na pre finat Mojesja Tirtlim nhy ha & mé
panhigétjé ma kard ané. Mé hkra hkét rahd mé pa né mé htyk xwynhjaja nhiim mé
harénh o:

Koja méhd hpré hamri né kama hkra hkét raha pa né ty. Ha koja hkét htéja hpanha hprd
0 hpro né kama hkra. Himri nhiim kato né te kép htd htyk xwynhta hkra pyrak.
Ané.
Na pre d Mojes Tirtlim nhy ha ja hd mé kdm kard ané. 20 Jakama kwa ga mé ixujarénh
ma. Koja mémojjaja mé kot axpén to htdé xwynhjaja kép 7. Nhiim kot waja hprd. Né wa
pa nhiim myja korma hpré kama hkra hkét raha ty. 21 Nhim hkét ht6 hota hpanha hprd
ho hpré né wa axpén to pa. Nhiim haxwyja kama hkra hkét raha ty. Nhiim hkét hto
héta haxwyja ho hprd né wa axpén to pa grire nhiim wamta wa urak né kama hkra hkét
raha ty. 22Hamri nhiim ht6 hkwyjaja piita nija pyxi né axpén panha ho hpré nom mého
kama hkra hkét raha htyk pa. Himri nhiim mé hprota mé hkét amnhi to hitep né ty.
23 T2 Tirtdim kot akupym nhjrma mé ho htir ronhjyx nhy nhyx kép nija mjén kumréx?
Ra piitd kot ho hpro kéna. E kwa mé inhma ja jaré. Ané.
24 Hamri nhiim Jejus & mé ujarénh anhjrja ma né mé kam:

—Tk. Na mé ate Tirtlim kapér 4 kaga htiim mar mex két. Né mé apri ha tanhma Tirtiim
kute ha omunh két jakama na ka mé 3 atyx ja ha ixkukjér ané. 25 Korma mé htir ri mé
kot Tirtlim k6t amnhi xunhwyr xwynhjaja na htem ty hamri né Tirtiim nho kri kama
axte kdm hpré hpram két pa. Ry ni japér né kam mjén pram két né pa. Himri né Tirtim
kapér o mé& wryk xwynhjé pyra né axte htyk két né. Am htir tim raha né pa ho pa.

26 _Nom mé ate akupym mé htir két & mé hkamnhixja kot paj ixpri hd mé ama haré.
Amnepém na pre Tirtlim pi hpok kama tanhma Mojes ma kapér to. Man ra mé ate mar.
Na pre kam:

Ixpé Apradw nhd Tirtlim na pa. Né maanén ixpé Apradw kra [jak mé htamnhwy Jako wa

0 Tirtim na pa.

Anh§r 0 Mojes ma amnhi jaré nhlim kuma né ha kaga. 27 Kép apu ari mé htyk raha nhyx
pre 4 mé harénh anh§jr két né. Nhjx pre mé harénh o: “Amnepém Apradw né hkra né
htamnhwy mé htir ri ixpé mé & Tirtlim na pa pre.” Anhyr o nhyx pre mé haré. Nom
na pre 4 amnhi jarénh anh§jr két né. Mé pama te Apradwja mé htyk né mé hapéx pyrak.
Nom nhiim prem ra Tirtlim ri akupym htir né mex né pa ho pa. Ta ka htem Tirttim kapér
kwym ri akupym mé htir két & mé harénh o apa. Ané.

Tirtim kapér maati jarénh
Matéwre 10.37, 22.34-40; Rukre 10.25-27; mdanén Wam Juaw 2.15, 5.3; Apokarip 2.4

28 T3 nhiim Tirtiim kapér tiim o mé ahkre xwynhjé ho mé hwyr té né mé kot axpén
ma kapér & mé omunh o xa. Hamri né Jejus kot tanhma Satusew nhoé xwynhjé ma kapér
mex toja ma né kam:

—Na dm hamri na ka 4 mé kam ja jarénh ané Pahihti. Kwa inhma mémoj jaré. Na pre
Tirtim ahpynhd mémoj to 10 né mé pama ha kars. Mé pahte hkét amnhi nhipéx o ri
papa kaxyw ha mé pama kar6. Ta nhy kapér na mex o kot hkwyjé jahkrenh wehe? Ané.

29 Hamri nhiim kam:

—Na Tirttim kapér xoht66. Kapér piitd hkot mé pahte amnhi nhipéx o papaja na kim
hpram. No pixi na mé pahte hkdt amnhi nhipéx o papaja nhiim kdm hpram tyx o kot
hkwy jakrenh. Kapér mex maati na ja. Na pre kapér o:

E mé apé Jjaew nhd xwynhjaja. Ixpé mé anhd Tirtlim & ixpixi mex na pa.

30Jakama kér ka mé ama ixkinh tyx o mémoj piitad hakrenh pa. Jao mé anhi piitd ho ama
ixkinh tyx kumréx o ri apa.

31 Anh§jr o na pre mé pama kard. Né hkét ja:

Kér ka mé nham mé hipéx o te ka ama amnhi ta ma pyrak o mé hipéx o ri apa. Jao tdm
mé hipéx raha ho ri apa. Ané.

E ja wa kumréx na Tirtiim kdm mé pahte hk6t amnhi nhipéx o ri papa hpram tyx né.

Ané.

32Hamri nhiim kuma né kam:

—Na @m hamri na ka ja jaré Méijahkre xwynh. Tirtlim pyxi mex kéna. 33 Amnepém na
pre htem kdm amnhi jarénh kaxyw né kdm mémoj goé né ri korma tanhma kam amnhi
jarénh to. Td nom kot puj mé 4 ate harénhta két amnhi nhipéx anhjr o papa jao mé
panhi piitd pama Tirtlim kinh. Né mé pama hkinh o mémoj piitd hakrenh pa. Né nham
mé hipéx o te mé papamjaja pama amnhi td ma pyrak o mé hipéx. Jao tim mé hipéx
rdha ho ri papa. Kot puj mé a amnhi nhipéx ané nhliim Tirtiim kam ja mex o mé pahte
kdm mémoj nhorta jakre.

Anhyr o kdm kapér. 34 Hamaxpér mex pé 4 Jejus ma kapér ané nhiim kuma né kam:

—Na am hamri na ka ja jaré. Na ka ra mé kot Tirtiim kdt amnhi nhipéx o amnhi nhipéx
nyw pumunh mex o md. Na te ate tokyx hkét amnhi xam kaxyw pyrak. Ané.

Hamri nhiim mé kam hkuré xwynhjaja tee ri wa kot axpén ma kapér mar o kuhé né
axte kdm mémoj ta hkukjér pyma né. Ra tee ri mé kot héx rom mémoj ta hkukjér kapry
jakama3 axte tanhma hkukjér to hkét né.

Jejus kép pahi finat Tawi nhé Pahihti hd harénh
Matéwre 22.41-46; Rukre 20.41-44; mdanén Roman 1.3-4

35 Hamri nhiim Jejus ari Tirtlim ma amnhi jarénh xa ha ixkre kama amnhi ta mé ahkre.
Nom te nham méhd ha mé hkukjér pyrak amnhi ta mé hkukja né mé kam:

—E mé inhma mémoj jaré. Tirtlim kapér tim o mé ajakre xwynhjaja na htem tanhma
mé ama Tirtim kot mé akaxyw am ma xwynh jarénh to né mé ama harénh o: “Koja kép
pahi finat Tawi kanréha htamnhwy koja.” Anhyr o kot mé ama haré. Am kép kanréha
htamnhwy pix & mé ama harénh o pa. No na pre pahi Tawija kép kanréhad htamnhwy ha
haré né maanén kép 6 pahihti ha haré. T4 nom nhiim Tirttim kapér tlim o mé ajahkre
xwynhjaja na htem ura né kép pahihti hi mé ama harénh két né. Am kép kanréha
htamnhwy pix 4 haré. Kwa mo na htem Tawi pyra né kép & pahi ha harénh két né?
36 Na pre Tawi tam Tirtlim kapér tiim kwy ha kaga né tanhma Tirtlim kot mé akaxyw am
ma xwynhta jarénh to. Tirtlim Kard nhy ha tanhma harénh to. Tirtiim mex & mé grer
xaja kwy ha kaga né ha kaga ho:

Tirtim na pre inhd Pahihti ma 3 kapér ané né kim: “E amné ixwyr té né inhihkd ha
nhy né inhma mé ho amnhiptar o akri. Kot paj mé kot kam akuré xwynh piita
mé unénh pa né awyr mé o mra né anhihkram mé haxar pa.” Anh§r o pre kim
kapér. Ané.

37 —Na pre a Tawi Tirtiim kot Kris ma kapér jarénh né kép & pahi ha kaga ané. Td nom

Tirtlim kapér tiim o mé ajahkre xwynhjaja na htem kép Tawi htamnhwy pix a ri axpén

ma harénh o ri pa. No két Tawija na pre kép & Pahihti hd harénh o pa. Ané.

Nhiim pre 2 Jejus mé kam amnhi jarénh ané nhiim mé mar o kuhé xwynhjaja kuma né
hkinh né. Né kdm axte mar pram né.

38 Hamri nhiim ari mé ahkre ho nhj né mé kam:

—Kwa mé o kora. Kér ka mé Tirtlim kapér tim o mé ahkre ho mé pa xwynhjé kot
amnhi nhipéx o amnhi nhipéx két né. Mé omu né am mé omu né mé kot amnhi nhipéx
kot amnhi nhipéx két né. Na htem piitd mé ha hpijaam kaxyw é mex pix kdm ri pa. N&
mé kot amnhim mé riinh 2 mé harénh nhim mé kot amnhi jarénh marja na htem kam
hpram. 39 Né Tirtlim kapér o mé ahkre xa ha ixkre kama mé kdm amnbhi to riinh xwynhjé
hkri xa mex pix kama na mé kam hkri hpram. Né mémoj ta mé apkur xa ha arigro ha ma
hkwyjé hkét mé apkur xa ha ixkre hwyr akupré né kim mé kot amnhi to riinh xwynhjé
hkri xa mex pix kama hkri hpram.

40 —N& mé kot mé mjén htyk xwynhjé ho mex o pa hd amnhi jarénh ta amnhi to héx.
Né na htem axtem né mé nokupyr kaxyw mé hwyr mra né mé kam: “E ot pa awyr ato
ajuta kaxyw té. Ra amjén apé htyk jakama kot paj pam ama akukréx jamar o ixpa.” Ané
hamri né mé kép mé 6rkwy pyta né amnhim mé kép mé hikukréx piita ho hapéx. Te tam
kot mé hipéx o pa pyrak nom tdm mé hipéx két né. Né te tim amnhi nhipéx pyra né
Tirtim ma amnhi jarénh japjéé ho kuhé. Te mé kot Tirtiim ma dm hamri amnhi jarénh
pyrak td hkwyjaja kot ja hd mé omunh pix kaxyw nhiim mé 3 kdm amnhi jarénh ané.
Myrapé koja mé mex két né. Koja Tirtlim tanhma mé hipéx kati hto. Jakama kwa kér ka
mé 3 mé kot amnhi nhipéx anhjr o mé pa xwynhjé két amnhi nhipéx o ri apa hkét né.
Am kwarf ho kwari. Ané.

Kép mjén htyk xwynh jarénh
Rukre 21.1-4

41 Nhiim Jejus ari Tirtliim ma amnhi jarénh xa ha ixkre kama mé omunh o xa. Na pre
hte ljaew ixkreja o mex kaxyw ixkre jamar xwynhjé ma hikaxpore hkwy nhér o pa. Nhiim
mé hikaxpore riinh xwynhjaja hwyr agjé né kaxpore gjénh xa kama hkwy ho rax né hagjé
né ma akupym mra. 42 Td nhiim méhd ni pé mjén htyk xwynhja haxwyja hwyr axa. Kép
amrakati kumréx. N& hikaxpore tyxre am pijakrutre hta kaxpore riinh xwynhjé hpanha
ixkreta wyr té. Né kdam Tirtlim kinh xaj kaxpore gjénh xa kama hamé kumé hamri né
kato né ma akupym té. 43 Hamri nhiim Jejus amym & kot amnhi nhipéx anhjr a omunh
o xa nhiim ja kim mex né. Hamri né hkot mé pa ho mé pa xwynhjé ma haré né mé kam:

—E man ka ménire htém mdj pumu. Na pre mjén kép ty nhiim kép amrakati né
hikaxpore grire htd amnhi pé dr pa. Kwyjé rom kdm Tirtiim kinh xaj amnhi pé &r pa.



Makre 12:44 124 Makre 13:11

Apkur xa ha hikaxpore na. 44 Két mé hkwyjaja na hte hikaxpore hkwy pix o mra né
gjénh xa kama hagjé nom ari mé hikaxpore riinh. No nija na mé urak né kam hikaxpore
japé hkét né. Né ho dxy hkét né amnhix piitd o té né dr pa. Ané.

13

Jejus kot nhjrma mémoj piitd ho hapéx a harénh
Matéwre 24.1-14; Rukre 21.5-9, 21.17-19; mddnén Wam Ximotre 4.1; Sik{in Ximotre 3.1
1T4 hamri nhlim Jejus k6t mé pa ho mé pa xwynhjaja ari Tirtlim ma amnhi jarénh xa
ha ixkre kaxwynh pumunh o kuhé né ha Jejus ma:

—Héxta waa né. Ixkreja mex kumréx Pahihti. Kén rinh o mé kot hipéx jakama mex o
mex. Né mé kot ri Tirtiim ma hkinh xa nhér néj haxwyja piitd mex kumréx. Ané.

2Hamri nhiim mé kam:

—Na mex td koja nhjrma mé kam Tirtlim kuré xwynhjaja granh pa. Koja ari kén
axkrutre axpén mynh né nor két kumréx. Koja piitd anhgra né ahpynha ri hikwy.

Anhjr o mé kam kapér. 3 Hamri né ixkreja riim kato né ma té né hixét pé Oriwéhti ha
api né ha nhy. Tirtim nhérkwy kuta hixétja nhiim ha api né ha nhy. Hamri nhiim Simaw
Pétre mé Xiakre mé Juaw mé Andreja ma hkdt mra. Ahte hkdt mra né mé kot Tirtlim ma
amnbhi jarénh xa ha ixkre granh par a hkukja né kam:

4 —Kwa xa am hamri koja mé 2 ixkreja nhipéx ané? E apri hd mé inhma haré. Xa koja
mé nhjrma kugra na xa koja mé tokyx ho ané? Kwa mémo koja we wyj ri tanhma amnhi
nhipéx to? Ané.

5-6 Hamri nhiim mé kam:

—Na kot paj mé ama haré. Nom nhjrma mémoj piitd hapéx kaxyw tanhma amnhi
nhipéx to kumréx kot paj mé ama haré ka mé inhma. Koja mé ohtd né mé apé ixkwyjé
hwyr mra né héx rom te pa ixte amnhi nhipéx pyrak o amnhi nhipéx o pa. Né tanhma
mé ama amnhi jarénh to né mé ama: “E pa na pre Tirtim mé awyr inhmé. Ixpé kaxkwa
rim ixwryk xwynhta na pa.” Anhjr o mé akét mé ama amnhi to héx o pa. Né mé ama:
“E na pa mé ato amnhiptar kaxyw mé awyr wry.” Anhjr o mé ama amnhi jaré. Nom kér
ka mé ama né am mé ama. Mé kot amnhi to héx xwynh na mé. Korma akupyn ixpdx xa
ha arigroja korma.

7 —N& koja mé nhyri awry ha axpén par o pa. Né mé atdd axpén par o pa. Nom kér
ka mé harénh ma né ri tee ri tokyx mémoj piitd hapéx a hkamnhix két né. Mémoj piita
hapéx xa hi arigroja korma.

8 —N€ koja mémoj piitd hapéx kaxyw nhlim ahpynha ri pika piita hkdt mé pa xwynh
piitd pika h6 nhoé xwynhjé kutd amnhi xunhwy né axpu né axpén pa.

—NE koja pika piitd hk6t tanhma mé a kuteja mé hamy nhiim mé amnhi xa htyx kam
hamak o pa. Nhiim nhyri pika htertet tyx né. N& nhyhynh pika hkwy kama mé pa
xwynhjaja pram xaj pikaprar pa. Td nom korma mé kot amnhi xa htyx kam hamak xa
hkrax pix na ja. Te ménijaja pijagri kaxyw né korma dhy xa hpynh pyrak. Koja mémoj
piitd hapéx kaxyw né a amnhi nhipéx ané.

9 —E pa hpanha mé kot Tirtiim ma amnhi jarénh xa ha ixkre granh par xwyj ri mémoj
tanhma kot hkukama amnhi nhipéx to ha ha haré. Mé ate ha ixkukjér xwynhta kot paj
mé ama haré. Na koja mé kam ixkuré xwynhjaja mé awyr mra né ixtd mé apyné né mé
atomnuj né. Né ma mé pikuprdnh xa ha ixkre hwyr mé ato mra né kama mé kam mé ato
kapér punuj né nhim mé kuma né ma mé ato mra né mé ajagjé. Mé ate ixkot apa ho apa
xwynh @ 8 mé anhipéx ané. Né mé 6 pahihti hwyr mé ato mra né mé kdm tanhma mé
ato kapér punuj to. 1 Ta nom kwa kér ka mé kuta akuhé né mamri tdm mé kam ijarénh
o akuhé. 11 Nom kér ka mé kam amnhi jarénh kukama tee ri ajamaxpér o ri amd mé uma
hkét né akuhé. Ry mé ajamaxpér o: “Héxta waa né. Mé kot ixkukjér d arigrota @ tanhma
kot pa we ri mé kdm amnhi jarénh to?” Anhjr o tee ri amnhi kukama ajamaxpér két
né. Koja Tirtlim Kard tanhma mé akra hto ka mé § ha akatat kot tanhma mé kam amnhi
jarénh to.



Makre 13:12 125 Makre 13:22-23

12 _N€ mé at6 né mé anhipééxa né mé akrajaja koja mé ixtd mé atd amyné né ma
pahi hwyr mé ato mra né kdm mé ajaré nhiim mé kuma né mé ajagjé né mé akwyjé pa.
13 Koja mé piitd ixkét mé akama gryk né a kim mé akuré ho pa ané. Nom mé kot & mé
anhipéx anhyr ma ta kér ka mé amnhi to htyx né ixkaga hkét né. Mé kot mé apar ta ka
mé kaxkwa kama akupym atir kuré kumréx. Himri né mé kurom Tirtiim mé wa ixri atir
tiim né amex raha né apa ho apa. Mé kot tanhma mé ato hta mé apé akupym kaxkwa
kama atir tiim né apa ma xwynh jakama kwa tee ri amnhi kukama ajamaxpér o ri apa
hkét né. Ané.

Mé pahtomnuj tyx xwynh maati hd harénh
Matéwre 24.15-28; Rukre 21.20-24; maanén Sikiin Tesardn 2.3-4; Apokarip 13.11-17

14-16 Nhiim Jejus ari mé kam kapér né mé kam:

—N§é koja nhjrma kot mé atomnuj tyx kumréx xwynh maatija axtem né Tirtiim ma
amnhi jarénh xa ha ixkreja kama amnhi xam. Hamri ka mé ja hd omu né mé kot kri granh
par ma ajamaxpér kuré kumréx. Koja & amnhi nhipéx ané ka mé amym amnhi wyr mé
omu hamri né ajapdj né ma aproét né amrar kuré kumréx. Mé apé jar pika pé Jutej kama
mé apa xwynhjaja mé omu hamri né mé kot mé apar pymaj ma aprot né amrar kuré
kumréx. Hixét prék wyr ajapdj né aprot né ma mra. N€ jar Jerujaré nhé xwynhjaja ké
mé umaj haxwyja hapdj né ma hprét né ma mrar o mra. Né kapdt 4 ri mé pa xwynhjaja
ké mé é jamynh kaxyw akupym kri hwyr gjéx két né. Am ma mé umaj hprét né mrar o
mrar kuré kumréx.

17 —NE& mé htujar6 xwynhjaja né mé hkra karare xwynhjaja. Jajé pé koja mémoj omnuj
tyx né. Tanhma kot wem amnhi to né hprot tyx? Na pika ja kama koja mé mex két né.
Mé kot amnhi tomnuj myrapé koja Tirtlim tanhma mé homnuj tyx to.

18-19 —Koja 4 mémoj amnhi nhipéx ané hamri nhiim mé piitd amnhi xa htyx kam
hamak riinh o pa. Tirtiim kot mé piitd mé ho kator krax riim amné mé pa xwynhjaja
na mé korma a htyx kama hamak riinh két né. Korma amnhi xa kama hamak kryre. No
nhjrma mé hprdt xa ha arigrota d koja mé amnhi xa htyx kama hamak rax kumréx.

—T4a akupyn ixte mé awyr ixwryk xa ha arigrota a kot pa mémoj punuj o ijapéx pa
ka mé axte & mémoj kot anhjr pumunh két né. Nom korma akupyn ixwryk xwyj ri kot
kaj mé amnhi xa htyx kama ajamak o apa. Jakama kér ka mé 3 amnhi nhipéx anhjrja
kukama amnbh to Tirttim wy né kdm: “Pa Tirtlim. Kwa ké mémoj 4 amnhi nhipéx anhyjr
kaxyw hamri ké amgra pé & amnhi nhipéx ané. Koja na pé 4 amnhi nhipéx ané nhiim
omnuj tyx né.” Anhyr o amnhi to awy.

20 —M& hprét xa ha arigrota 4 koja Tirtiim kdm mé apé hkrajaja mé atyk par pymaj mé
ané mémo punuta 4 arigro hkwy gra né mé akukama mé ama ho grére. Koja mé akama
ukapri xaj & mé ané hipéx ané.

21 —Né€ koja @ mémoj amnhi nhipéx anhyr kaxyw hidmri nhiim mé héx o mé pa
xwynhjaja ma mé awyr mra né héx rom tanhma mé ama kapér to né mé ama: “E ota
ra Tirtlim kot mé pakaxyw am xwynhta p6j. Kwa mé tokyx hwyr mra né omu né hkét ri
apa.” Anhjr o mé ama héx. Hamri nhiim mé hkwyjaja tee ri mé kuma né mé ama: “Na
tam két. Jar mé ixkama na. E mé tokyx amné hwyr man mra né omu.” Anh§jr o mé ama
héx o pa. Nom kér ka mé ama né am mé ama né mé hkét amrar két né.

22-23 —F kwa mé inhma. Na pa ra ixpri hd mémoj kot & amnhi nhipéx anhyjrja kukama
mé amd tanhma harénh to. T kér ka mé axkam ajamak rom né ri apa. Koja mé kot amnhi
to héx xwynhjaja axpén panhd mé awyr mra né mé ama kép Tirtlim kot mé akaxyw am
xwynh 3 amnhi to héx. Né mé hkwyjaja kép Tirtiim nhy ha kapér jarénh xwynh @ amnhi
to héx. Hamri né aa mé kot mémoj pumunh két kwy ho anhjr o pa. Te Tirtlim nhy ha kot
ho anhjr pyrak nom héx rom mé apé Tirtiim kot amnhim mé arénh xwynhjé nokupyr
kaxyw @ amnhi nhipéx anh§jr o pa. Ané.

Akupyn Jejus wryk xa ha arigro jarénh
Matéwre 24.29-31; Rukre 21.25-28; maanén Sikiin Pétre 3.10; Apokarip 1.7, 19.11-16

24-25 Nhiim Jejus ari mé kam kapér né mé kam:

—T4 koja mé kot amnhi xa htyx kama hamak xa ha arigrota hapéx nhiim Tirtiim &
mémoj nhipéx ané.
Koja kaxkwa ho ak tyx né nhiim myyti ahtyk.
Nhiim mytwryre axte hird hkét né.
Nhiim kanhéti piita axré né rordk pa.
26 Hamri pa man akupyn pika hwyr wry nhiim mé piita ixwryk kam ixpumu. Kakrd kama
kot paj ixihtyx o inhird rax kdm akupyn mé awyr wry. 27 Himri né ma krfi piitd hwyr
Tirtim kapér o mé wryk xwynhjé ré nhiim mé ma mra né amnepém ixte amnhi kaxyw
mé axunhwyr xwynh piitd ho akuprd né akupyn ixwyr mé ho mra. Ané.

Jejus kot mémo pi hpar 2 ejép jarénh

28 Nhiim Jejus ari mé kam kapér né mé kam:

—E ka mé pi hpar mij pumu. Na hte mémo mytwry ha rad nhiim mé omu né 6 hkukama
hamaxpér kuré kumréx. 2°Ja pyra né koja mémoj & amnhi nhipéx anhjr mé ka mé
akup§n mé awyr ixwryk ma ajamaxpér kuré kumréx. 30 Koja akupyn ixp6x két ri & mé
kot mémoj kot amnhi nhipéx anhjr pumunh xwynhjaja korma piita htyk par két ri pa
akup§n mé awyr wry.

31 —Né koja nhjrma pika né kaxkwa wa hapéx pa. T4 no am ixkapér koja wa urak né
aa hapéx két né. Koja dm rdha ho rdha. Kot paj aa ihkjé ho tanhma ménh to hkét né.
Aneé.

Meé pahte akup§yn Jejus wryk xa ha arigro pumunh két & mé pajarénh
Matéwre 24.36-44; Rukre 12.37-40; mddnén Atre 1.9-11; Wam Tesardn 5.2; Sik{in Pétre 3
32Nhiim Jejus ari mé kam kapér né mé kam:

—Nom akupyn ixwryk xa ha arigroja mé ate omunh két. Né kaxkwa kama Tirtiim
kapér o mé wryk xwynhjaja kot ja pumunh két. Né pa ixpé Tirttim Kra hta ijaxwyja ixte
ja ha amnhi pumunh két. Am Mépahpam maatija tapxipix kot ja pumunh.

33 —T4 mé ate akupyn ixwryk xa ha arigro pumunh két jakama kwa kér ka mé axkam
ajamak rom né ri apa. N& apkati mé amnhi wyr ijapér arit raha ho ri apa.

34-35 —F pa tanhma mé ama akupyn ixwryk xa ha arigro jarénh to ka mé inhma. Koja
méhd nhyh§m nojarét hamri né kdm mé apénh xwynhjé ma mé apénh a kard né drkwy
jamar xwynh ma tanhma kam kard hto. Himri né 6rkwy kahé xa jamar xwynh ma kam:
“E kér ka ixwakre kama ijapér arit raha ho ri apa.” Ané hamri né ma nhjhym mé. Ta
mé kot ijapér rit rahd ho mé pa xwynhjaja te kot ixkre kahé xa jamar xwynh kot amnhi
nhipéx pyrak. O patrawja akupyn hpdx xa hi arigro ha omunh két jakama na hte kahé
xa jamar rdha ho pa. Koja apu axpér kamat nhiim akupyn hpox japér. Ry kot a4 kamat ry
krahyre ka nhim akupyn hpdx japér. Ry kwyhtyk nhiim akupyn hpox japér. Ta urak né
mé ate akupyn ixwryk xa ha arigro pumunh két jakama kér ka mé ijamar raha ho ri apa.
Jao ixkutép inhma tanhma amnhi nhipéx to raha né. Ra ixte mé ama ha kard xa hkot.
36 Kop ixkre kahé xa jamar xwynhja tee ri 6 patraw kama ama hamri né ra 6txwa né htyx
6t o §r rom nhiim haér pé hwyr hpdx ronhyx ja kép mex két né. Ja pyra né kér ka mé
ixkutép ixk6ét amnhi nhipéx raha ho ri apa. Nom tee ri amnhi wyr ixkdm ama hamri né
axte inhma ajamaxpér két pé atyx ri tanhma amnhi tomnuj to ho apa hkét né.

37 —E ixte mé& amd mémoj jarénhja na pa hte ixkwyjé piitd mé kdm haré. Jakama kwa
kér ka mé akupyn ixwryk & ijapér arit raha ho ri apa. Ané.

Nhiim pre 4 Jejus amnhi kukama mé kam ujarénh ané.

14

ME kot Jejus pir kukama hamaxpér & mé harénh
Matéwre 26.1-5; Rukre 22.1-2; Jugw 11.45-53
1 T4 nhiim Jjaew hkinhi & arigro pé Pas wyr apkati axkrut. Pas 4 na hte mé ixpé
ljaewjaja amnepém Tirtlim kot pika pé Ejit pé mé inhigét né mé ixpamjé kator ma

ijjamaxpér kaxyw axpén wyr akuprd né ha ixkinh. Na pa htem arigroja ma: “Pas” ané.
Né harénh o: “Mé pahte paw kaxkrit két kur 3 arigro” ané. 2 Jakama nhiim mé inhd patre
krahtlimjé mé Tirtlim kapér tiim o mé ahkre xwynhjaja kam Jejus pir pram né. Nom mé
kam hkot kapér mar o mé pa xwynhjé pyma né. Né tee ri hd amnhi jahkre né axpén ma:

—Héxta waa né. Tanhma kot puj wem ho né kupii? Kot puj mé pahkinh kam tanhma
ho nhiim mé hkinh xwynhjaja ha mé pahpumu né mé pakama gryk tyx né. Pu mé ha
axpu né ha tanhma axpén to. Jakama kwa pu mé korma tanhma ho hkét né. Ané.

Mého ni kot Jejus kra gregrer 4 harénh
Matéwre 26.6-13; Rukre 7.36-50; Judw 12.1-8

3 R6m nhiim Jejus Simaw nhdrkwy kama korma apkur o nhy. Kri pé Petdn kama.
Simawja na pre hka kro xapér tyx o pa nhiim Jejus akupyn ho mex. Jakama akupym
0 kri hwyr p6j né kutd apkur o nhy. Hamri nhiim méhd nija harénh ma né mé hkuxwa
xa ha kax & py né ma hwyr o té. Né mé hwyr axa né nhjhjnh kax kahte né mé hkuxwa xa
ho hkra gregrer pa. 4 Himri nhiim mé apkur o hkri xwynhjaja tee ri d kot amnhi nhipéx
anh§yr 4 omu né kama gryk né. Né axpén ma:

—Tk. Kwa na na ha mé hkuxwa xata kapir par kumréx. 5 Kop apu ma o htém né ho
wéné né hpanha kaxpore ho rax kumréx né hamynh né ho mé kép amrakati xwynhjé
nhipéx par nhyx ja kim mex né. Mo na ri @ amnhi nhipéx anhyjr két né?

Ané né ha kam akir. ® Himri nhiim Jejus mé kuma né mé kam:

—Tk. Kwa mé kam axakjér két né. Am hamri na a inhipéx ané. 7 Mé kép amrakati
xwynhjaja koja mé ari mé akot pa rahd né. Ka mé ama mémo arigro hd mé ho ajuta
hpram né tanhma mé ho ajuta hto né mé kdm mémoj g6. No pa kot paj ri mé akét ixpa
ka mé ixto mex ry ho apa hkét né. Kot paj tokyx mé are. 8 Ixtyk nhiim mé kot ijaxar
kukama na 3 ixkra gregrer ané. Am hamri na 4 inhipéx ané. 9 am hamri na pa mé ama
jajaré. Koja mé kri piita hkot axpén ma ixte tanhma mé ané amnhi nhipéx to ha ijarénh
0 pa né maanén kot d inhipéx anh§jrja maanén harénh o pa. Nhiim mé piita kot tanhma
ixto mex to ha harénh ma. Ané.

Jut Kariot kot mé kam Jejus & amnénh kaxyw 3 harénh
Matéwre 26.14-16; Rukre 22.3-6; Judw 13.21-30
10 T4 nhiim Jut Kariotja. Jejus kot mé pa ho mé pa xwynh pé 12 hd na pre. T4 axtem
né Satanasti nhy ha ma patre krahttimjé hwyr té né axtem né tanhma Jejus o mé mar to
né mé kam:
—E ot pa mé ama Jejus jarénh o té. Xa kot paj mé ama ha amyné ka mé hpanha inhma
amnhire na? Ané.
1 Hamri nhim mé kuma né hkinh né. Himri né kam:
—Na kot paj mé ama amnhire. Ané.
Hamri nhiim mé kuma né kato né ma té né Jejus pynénh kaxyw htanopxar o hkét ri
pa.
Jejus kot § ha kapér o mé pa xwynhjé kutd apkur & harénh
Matéwre 26.17-19; Rukre 22.7-13
12T3 nhiim arigro pé Pas kato. Amnepém mé inhigétjaja na prem 6wéhti hkrare hkwy
pa. Tirtim kot ja hd mé omunh né Ejit kim mé kdm mé hkuré xwynhjé nhihkra né mé
kator kaxyw na prem 3 amnhi nhipéx ané. Jakama na pa htem ari mé ixpé mé hkanréha
mé htamnhwyjaja Pas 4 axpén wyr akuprd né jam ijamaxpér pé mé urak né 6wéhti
hkrare hkwy hpa né pawti kaxkrit két kam kuku.
Jakama nhiim Jejus k6t mé pa ho pa xwynh pé 12jaja Pas 4 mé apkur xa ha Jejus kukja
né kam:
—Kwa nhyri kot paj mé akutép Pas & mé panhd ha apé? Ané.
13 Hamri nhiim mé kuma né ja wa ho axkrut né mé amnhi kukama wa kumé né wa
kam:
—E wa ma Jerujaré hwyr wa té. N&é hwyr axa né méhd myja pumunh kuré kumréx.
Nhiim amnhim gd ru né amnhi kre ha poti xam né o té ka wa omu né ha ajét né ma

Srkw§ hwyr hkot té. 14 Hamri né ixkre nhd don pumu né kam: “E Jejus na wa inhmé pa
wa awyr t€. Na awyr pér ménh o: ‘Nhyri kot paj we ixkdt ri mé pa ho pa xwynhjé mé Pas
d axpén kutd apku?” Anh§jr o na awyr pér mé.”

15 —Wa 3 kdm akapér ané ké war ama né war ama drkw§ nhimék 4 ixkre rax & jahkre.
Ra kama kaxyw mé paxapkur xa hd mémoj piitaa. Ka wa omu né mamrikama mé ixkutép
mé panho ha apé. Ané.

16 Hamri nhiim wa kuma né ma hwyr té. Né krim axa né ra kot wa kim mémoj jarénh
xa hkdt mémoj piitd omu né mé kutép mé kam més ha apénh o wa xa.

Jejus kot méhd kot mé kdm ha amnénh 3 harénh
Matéwre 26.20-25; Rukre 22.21-23; Judw 13.21-30

17T nhlim kamatre nhlim Jejus mé hkdt mé pa ho pa xwynhjaja wa hkot md. 18 Himri
né kyxpé ixkreja wyr api né hwyr agjé né apkur kaxyw hkri hpa né korma apkur o hkri
nhiim Jejus mé kam:

—E pa mé am3 mémoj jaré ka mé inhma né amnhi krdm haxar tyx né. Kot kaj mé
ixkutd axapkur o akri xwynhjé hd mé kam ixkuré xwynhjé ma ixta amyné. Ané.

19 Hamri nhiim mé tee ri kuma né hkapri htyx né. Né axpén panhd amnhi ta hkukja
né kam:

—Kwa xa pa kot paj 4 anhipéx ané? Na pa hkét. Ané.

20 Hamri nhiim mé kam:

—Na mé apé 12jé ho kot kaj 4 inhipéx ané. M@ ate ixkutd guhkrax kim anhd pawti
ho mry kag6 nhek o akri xwynhjé ho kot kaj ixta amyné. 2! Tirtlim kapér a kaga htiim
kot ixkukama harénh xa hkot koja mé tanhma ixto rax né ixpl. Nom kot mé kam ixta
amnénh mi xwynhta héxta waa né. A kot amnhi nhipéx anhjrja myrapé koja amnhi xa
htyx kam hamak rax kumréx. Kop apu aa 6 madamaj nhoxa hkre riim kator két ronhyx ja
kam mex ne.

22 Ané né korma mé apkur o hkri r6m nhiim pawti hé py né ho Tirtiim wy. Himri né
mé kam ho hkry né mé piitd mé kam 6r pa né mé kam:

—E na pa mé ama pawti ho hkry né mé ama kugd. Ja pyra né koja mé 3 inhipéx ané né
te ixto hkry hpar pyrak o inhipéx pa amnhi xa htyx kama ijamak kdm ty. Nom mé ané
kot paj ty. E mé mamri aku. Ané.

23-24 N& hpanha wihti ha kop py né ma ho ané né Tirtlim ma haré. Himri né mé kam
kugd né mé kam:

—E mé kot ixpir xa h3 arigrota 3 koja ixkamré axkapi. Nom koja mé amari ixpir nhiim
amari hpikapir két né. Am paa. Pa kot paj mé& ané mé thkram amnhi jaxa nhiim mé
d inhipéx ané. Koja ixkamro axkapi nhiim Tirtim omu né ixkukwak ri mé ané mé ate
amnhi tomnuj piitd amnhi katut k6t rénh pa né mé ato hkra. Ra amnepém kot ja ha
amnhi jarénh xa hkét. Jakama e. Mé& axpén panha ixkamrd pikapir ma ajamaxpér pé
ixte mé ama kop kdm wihti nhdrta o akdm o axpén nhipéx. Ané.

Nhiim pre & mé kdm amnhi jarénh ané nhiim mé piitd ho hkém o axpén nhipéx.
25 Hamri nhiim mé kam:

—Am hamri na pa mé ama amnhi jaré. Kot paj axte wihti ho ixkdm két rdha nhjrma
Inho Papaj akupyn mé awyr inhmé. Hamri pu mé ri korma akupyn ixpdx xa ha arigrota
d pahkinh né. Nom axtem tanhma ha pahkinh to. Ané.

26 Nhiim pre & mé kdam kapér ané hamri nhim mé Tirtiim ma mex o mex  gre hamri
né hap6x pa né ma hixét pé Oriwéhti hwyr mra.

Jejus kot Simaw Pétre hkukama tanhmd harénh to
Matéwre 26.31-35; Rukre 22.31-34; Judw 13.36-38
27Ta nhiim Jejus hk6t mé pa ho pa xwynhjé hkukama tanhma mé kam ujarénh to né
mé kam:
—E mé inhma. Tirtlim kapér 4 kaga htiim kot & mé pajarénh kot anhjr.
Kot paj dweéhti jamar o pa xwynhja pi hadmri nhiim dwéhti hpigranh pa né ma anhgra né
ri mra.

Anhyr o te ixpé 6wéhti jamar xwynh nhiim mé apé 6wéhti pyrak & mé pajarénh. Ta kot
puj mé a amnhi nhipéx ané. 28 M€ kot ixpir t koja Tirtiim akupym ixto ixtir. Pa akupym
ixtir né ma mé akukama pika pé Garirej wyr md. Kama kot puj mé axte axpén pumu.
Ané.

29 Hamri nhiim Simaw Pétre tee ri mé amnhi ta kuma né kam:

—Kwa na. Ri 4 mé ijarénh anh§jr két né Pahihti. Kot paj akaga hkét né. Jajaja koja
anhgra né hprdt né ma mrar japér no pa kot paj anhjr két né. Ané.

30 Hamri nhiim kam:

—Na kot kaj ané Simaw Pétre. Koja apkati hkdt krahyre hkar két ri ka ra mé umaj ate
ixkdt apa hkét 3 mé kam amnhi t3 axaprar o axkrunépxi kim ga. Kwa jam ajamaxpér tyx
né. Ané.

31Hamri nhiim tee ri amnhi ta kuma kdm amnhi ta aprar kdm hihtyx né kam:

—Tk. Kwa na. Kot paj & amnhi nhipéx anhjr két né. Koja mé tee akdt ixpir ma ta no
pa am aa akaga hkét kumréx. Kot paj akét ixpa ho ixpa raha né. Ané.

Hamri nhiim hkét mé pa ho mé pa xwynh kwyjé piitd 4 kim amnhf jarénh ané.

Jejus kot Tirtdm mda amnhi jarénh
Matéwre 26.36-46; Rukre 22.39-46

32T3 nhiim Jejus ma nhyri mé kot kim “Gesém” anhjr xwynhja wyr hkét mé pa ho pa
xwynhjé ho mé. Hamri né mé kam:

—E mé jar ixkutép akri. Pa ma miitiim té né Tirtiim ma amnhi jaré man. Ané.

33 Hamri né€ amnhi k6t mé ho axkrunépxi né mé o md. Simaw Pétre mé Jepetew kra
pijakrut pé Xiakre né Judwja nhiim amnhi kot mé o ma. 34 Himri né amnhi kukama mé
kam hkuré xwynhjaja kot tanhma hipéx tota kukama hamaxpér o ra amnhi kama kahak
tyx o ra hkapri né. Himri né hkét mé mrar xwynhjé ma kam:

—Héxta waa né. Na pa tee ri amnhi xa htyx kama ijamakja kukama ijamaxpér né
amnhi kama3 ixkahak tyx o ixkapri né. Te ra ixkaprija kot ixpir o mor pyrak. Jakama
e mé jar anohtyx né ixto Tirtliim wyr o akri ké tanhma ixto pa mé kot tanhma ixtoja kuta
ixihtyx né. Ané.

35 Hamri né mé kurtim htém grire né amnhi kama kahak o Tirtlim ma amnhi jarénh
kaxyw htu myr pé htém né pikap né né kam:

36 _Kwa Papaj. Héxta waa né. Inhma amnhi xa htyx kam ijamak pram két kumréx. Na
pa tee ri amnhi kukama ijamaxpér né amnhi kama ixkahak tyx né. Jakama kot kaj ama
inhné ja ho ajapéx pram né mamri ho ajapéx nhlim mé kam ixkuré xwynhjaja tanhma
ixto hkét né. Ry ko. Kot kaj ama mé kot tanhma ixto hpram ké mé mamri tanhma inhipéx
to. Nom pam inhma hpram xa hkot két.

37 Anhyjr o Tirtim ma amnhi jaré hamri né kanhma xa né akupym Simaw Pétreja mé
hwyr té né mé omu nhiim mé ra htyx gér né hikwy. Hamri nhlim tee ri mé omu né
Simaw Pétre ma kam:

—Kwa Simaw Pétre. E mé hamri akra hap6j. Kwa wem anohtyx grire né ixkutép amnhi
to Inho Papaj wyr o akri 38 ké mé ixk6t tanhma mé ato hta ka mé ama mé uma xaj ixkaga
hkét né ari mé kutd amnhi to htyx né akuhé. A mé ama mé ate amnhi nhipéx anhjr pram
nom korma mé ama maa. Ané.

39 Hamri né akupym té né axte Tirtlim ma tanhma amnhi jarénh to.

40Né akupym mé hwyr té€ né mé omu nhiim mé axte 6t pa né hikwy. Nhiim té né tee
ri mé& omu hamri né tanhma mé kam né hkét né. Am awjana né ma akupym t& né axte
Tirtiim ma amnhi jaré. 41-42 Hamri né akupym mé hwyr té né mé kam:

—Kwa xan ka mé ari gor né anhikwy? E mé tokyx akrd hapdj. Na mé ra ixwyr mrar
né kot ixpynénh ma. Koja mé tokyx ixkutd mé kot amnhi xunhwyr xwynhjaja mé kam
ixtd amyné. Ota ra kot ixtd mé kdm amnénh xwynhta té. E mé tokyx kanhma akri pu mé
kutd mra. Ané.

Mg kot Jejus pynénh a2 mé harénh
Matéwre 26.47-56; Rukre 22.47-53; Juaw 18.1-11

43 Nhiim Jejus korma mé kdm kapér o am raha nhim Jut Kariotja té. Mé& hkét mé pa
ho mé pa xwynhjé hé htd nhiim ra amnhi kdt mé ohtd né Jejus wyr mé o té nhiim mé
wapohti né ko jamy né hkét o mra. Patre krahtiim mé [jaew krahtiimjé mé Tirttim kapér
tiim o mé ahkre xwynhjaja ra Jut k6t mé kuré nhiim mé man hkét Jejusja wyr mra. 44 Na
pre ra Jut Kariotja mé kdm tanhma amnhi jarénh to né mé kam:

—E kot paj nhjri mé pahte unénh ma xwynhta pumu né hwyr té né kahti hkét kumy
né tanhma kam ixkapér to. Ka mé ixpumu né hwyr té né uné né ma akupym o té.

Ané hamri né ma hwyr mé o té. 45 N€ Jejusja pumu né hwyr té né kam: “Pa mé ijahkre
xwynh.” Ané hamriné kahti hkdt kumy. 46 Himri nhiim hkét mé mrar xwynhjaja omu né
Jejus wyr mra né unénh kuré kumréx. 47 Himri nhiim Jejus két mé pa ho mé pa xwynhjaja
tee ri ja hd mé omu nhiim hoéja & wapo kapa né patre maati ma apénh xwynh kot mé hkot
htém xwynhta ma wapo ho apé. Né kot ho hkra nhipénh ma ta kuhpaw né updk rim
hamak nhikjé krahta. 48-49 Himri nhiim Jejus amnhi t3 mé kot unénh xwynhjé ma kam:

—Kwa na pa pre apkati mé Tirtiim ma amnhi jarénh xa ha ixkre kama mé kam
ixujarénh o ixpa ka prem tokyx ixpynénh két né. T4 jaraha te ixte amnhi tomnuj xwynh
pyra né ixwyr wapohti né ké ha akapén né ixwyr atém rax né. Nom ra mé ate tanhma
ixto kaxyw arigro kator jakama mé mamri tanhma ama ixto hpram xa hkét tanhma ixto.
Tirtm kapér 4 kaga htiim kot mé akukama 3 mé ate inhipéx anhyr 2 mé ajarénh xa hkét.
Ané.

50 Hamri nhiim hkét mé pa ho mé pa xwynhjaja tee ri mé kot unénh @ mé omu hamri
né mé umaj Jejus kaga né ma hprét pa nhiim ahte mé kuri xa. 51-52 Himri nhiim mé ma
o té. Nhiim korma mého nyw xwynhja tee ri ja hd mé omu né ma Jejus két té. Nhiim mé
amnhi k6t omu né kot unénh kaxyw kahty xa ha kupy nhiim mé umaj mé ihkra kama
kahty xaja re né ma hkénh né hprét né tén akunok.

Ijaew nhd patre maati kot Jejus kukjér @ harénh
Matéwre 26.57-68; Rukre 22.63-71; Judw 18.12-14, 18.19-24

53 T4 nhiim mé ma mé & patre maati nhorkwy hwyr Jejus o té. Hamri nhiim patre
krahtlimjé mé Ijaew krahtiimjé mé Tirtlim kapér tiim o mé ahkre xwynhjaja 6rkwy hwyr
Jejus d akuprd. 54 Hamri nhiim Simaw Pétre mé hkot té né mé hkot patre maati nhd kitare
hwyr axa né amym ha mé omunh o xa. Nhlim ra pdristijaja kitare kama amnhim kuto
né ha anhunh o hkri nhiim mé hwyr té né mé thké ha anhunh o nhy.

55-56 R6m nhiim ixkre kama mé pikupronh xwynhjaja tee ri Jejus a kri nhé xwynhjé
kukja né mé kam:

—E mé atd na ka pre Jejus kot tanhma amnhi tomnuj to ha omu? Mé atd mé inhma
haré pa mé ama né RGm nhd xwynhjé nhihkram haxa ké mé pama kupi. Ané.

Hamri nhiim mé axpén panha tanhma harénh to. Tanhma kot amnhi tomnuj to ha
harénh to htd nom ri ho héx jakama axpén kwym ri tanhma ri harénh to nhiim mé tee
ri mé kuma né mé kam:

—Tk. Kwa mé axpén kwym ri tanhma harénh to hkét né. Axpén k6t man ri tanhma
mé inhma harénh to. Ané.

57Hamri nhiim mé hkwyjaja kanhma kuhé né axpén két tanhma ho héx to né mé kam:

58 —Na kot paj mé ama tanhma kot amnhi nhipéx to hd haré. Na pa prem 4 kapér anh§jr
d kuma. Na pre tanhma Tirtim ma amnhi jarénh xa ha ixkreta jarénh to né harénh o:
“Kot paj ixkreja granh pa hamri né ixta apkati axkrunépxi né akupym hipéx. Nom kot
paj amnhi nhihkra ho hipéx két né.” Anh§jr 3 4 amnhi jarénh ané pa mé kuma.

59 Anhyr o harénh t3 nom axpén kot harénh két né. Ari axpén kwym ri haré. 60 Hamri
nhiim méd patre maati tee ri mé kot tanhma ho kapér toja ma né mé aptar tiimjé noo
ma kanhma xa né Jejus ma kam:

—E na ka ra mé kot a ajarénh anhyrja ma. Xa kot kaj tanhma mé inhma amnhi ta
axaprar to hkét né? Xa am hamri na mé ajaré? E kwa mé inhma tanhma amnhi jarénh
to. Ané.

61 No nhiim akryk xa né tanhma kdm né hkét né. Hamri nhim tee ri 4 kot amnhi
nhipéx anhjr & omu né axte kam:

—Kwa mé inhma amnbhi jaré. Xa apé Tirtlim Kra na ka? Xa ka na apé Tirttim kot mé
ixwyr aménh xwynh na ka? Ané.

62Hamri nhim ta kdm amnhi jaré né kam:

—Ty. Ixpé timta na pa. Ra mé ate jaraha tanhma ijarénh to kaxyw apikuprénh ta nom
kot paj nhjrma mé kamjaja tanhma mé ajarénh to ka mé amnhi ta ixpumu. Kot kaj mé
Tirtlim kot mé ato amnhiptar xa kuta akri hamri pa hwyr té né thk6 ha nhy. Kakra kama
kot paj hwyr té né thkd ha nhy hamri né § ha tanhma mé ajarénh to ka mé amnhi ta
ixpumu. Ane.

63-64 Hamri nhiim tee ri 4 kot amnhi jarénh anh§rja a kuma né gryk xaj amnhi xé kaxd
né mé aptar tiimjé ma kam:

—Kwa mo kaxyw kot puj mé axte ri ho tanhma kot amnhi tomnuj to ha harénh
xwynhjé ho japér? Ra tdm kot amnhi pé Tirtiim Kra hd amnhi to héx nhiim mé pahte
pajamak o mar kéna. E tanhma kot puj mé ho? Ané.

Hamri nhiim mé kam:

—Na kot puj mé kupi. Ra htyk ma tdm kéna. E kwa tokyx pu mé ma R6m nhd pahihti
hwyr o té ké mé pama ha amyné ké mé kupi. Ané.

65 Hamri nhiim mé hipéx kati rax né. Né hkuk kuhté né hpanha no hpro né htak né
kam:

—E mé kot atak xwynhjé nhixi jaré. Apé Tirtlim Kra ha ate amnhi jarénh jakama man
urak né axahpumunh tyx. Jakama e mé hixi jaré. Ané.

Nhiim prem 4 hipéx ané hamri né poristijé nhihkram haxa nhlim mé htak rax o kuhé.

Simaw Pétre kot Jejus kot pa hkét a kot amnhi jarénh
Matéwre 26.60-75; Rukre 22.54-62; Judaw 18.15-18, 18.25-27

66-67 R6m nhiim Simaw Pétre ari kitare kama mé thké ha anhunh o nhy. Hamri nhiim
méd patre maati ma apénh xwynh nitita mé hwyr kato né xa. Hamri né hird kama hpri
ha Simaw Pétre pumu né omunh mex kuré kumréx né kam:

—X& pér apé Najare nhd xwynh Jejus kot mé pa ho mé pa xwynhjé hd na ka. Ané.

68 Hamri nhim tee ri kuma né ra kim ma né. Né kam amnhi ta apra né kam:

—Tk. Koky. Ixte méhd my ata pumunhre ha. Ané.

Hamri né kanhma xa né ma té né kitare hwyr kahé hkét 3 mé hkax 4 ahte xa nhiim
krahyre ka. ¢ Né gaa nhiim hpanha mé kam apénh xwynhjé hoja omu né ha mé kam:

—X& ma am hamri na haré. Kot ri mé pa xwynhjé ho na pér. Ané.

70 Hamri nhiim amnhi t3 kuma né kam:

—Tk. Kwa na. M@ ri & amnhi kra hkoét ri ixto axéx anhjyr két né. Aa ixte mého ata
pumunh két kumréx. Ané.

Hamri nhiim mé hkwyja gaa né ké axte hpri ha omu né kam:

—Kwa am hamri na mé ajaré. Apé Jejus hkwy na ka. Ajaxwyja apé Garirej nhé xwynh
kéna. Ané.

71Hamri nhiim tee ri mé kuma né kam ma htyx né. Hamri né mé kam:

—Kwa na. Na pa Tirtlim noo ma mé ama amnbhf jaré. Kot paj amnhi to ixéx japér nhiim
inhma né ha tanhma3 ixto. Na uran ixpé Garirej nho xwynhre ha. Ixte méhé miij pumunh
két kumréx t3 ka mé xatd axpén kot ixte hkot ixpa ho ixpa xwynh & ixkamnhix o xa.

Anhyr o ra mé kdm amnhi td aprar o axkrunépxi. 72 Hamri nhiim axte krahyre ka. Jao
ra hkar o axkrut. Hamri nhiim Simaw Pétre kuma né Jejus kot ra hkukama & amnhi
nhipéx anhjr 4 harénhja ma hamaxpér kuré kumréx. Krahyre korma hkar o axkrut
két ri kot mé kam amnhi td aprar o axkrunépxi ha harénhja ma hamaxpér. Hamri né
ra kanhma hakry hpar o té né hkapri htyx kumréx. Hamri né tee ri amnhi kukama
hamaxpér né amnhi ma:

—Héxta waa né. Am hamri na pre Jejus ijaré. T4 pa kot ijarénh xa hkét & amnhi nhipéx
ané. Kwa mo na pa axtem né a mé kdm amnhf to ixéx ané?



Makre 15:1 132 Makre 15:15
Ané hamri né hkapri xaj myr rax né.

15

Pirat kot Jejus kukjér a@ harénh
Matéwre 27.1-2, 27.11-14; Rukre 23.1-5; Judw 18.28-38

1 T3 nhiim myt kato nhim mé axte Jejus 4 axpén wyr akuprd. Patre krahtiimjé mé
Ijaew krahtlimjé mé Tirtlim kapér tiim o mé ahkre xwynhjé mé [jaew nhg juistijaja nhiim
mé piitd ha akuprd. Himri né pdristi ma ané nhiim mé Jejus pa hpre nhiim mé ma Rém
nhd xwynhjé nhd pahi Pirat wyr o té. Piratja na pre hte Rom nhd xwynhjé nho pahi Sesti
nhy ha [jaew o amnhiptar o pa nhiim prem ma hwyr o té. 2Hamri né kuta am né tanhma
kam harénh to né kam:

—E ot pa mé awyr jahti ho té. Na hte mé inhm3 héx riinh o pa. M& ixte Pahihti Sesti
kapér kwym ri amnhi nhipéx pram xaj tanhma mé inhma héx to. N& axtem né mé ixte
Sesti ma kaxpore hkwy nhor két 4 mé inhma karé. Né Tirtim kot mé ixkaxyw kép mé
inhd pahi hd 4m 4 amnhi jarénh o pa. Na hte & mé inhma amnhi to héx anh§jr o pa. Ané.

Hamri nhiim Pirat mé kuma né Jejus pumu né tanhma hkukjér to né kam:

—E inhmd amnhi jaré. Xa dm hamri na mé 3 ajarénh ané na? Xa apé ljaew nhd pahi
na ka? Xa ka na htem amnhi wyr akdm hamak o pa? Ané.

Hamri nhiim kam:

—Ty. Na am hamri na ka 4 ijarénh ané. Ané.

3 Hamri nhiim patre krahtlimjaja tanhma kam ho kapér to. 4 Nhiim mé kuma né axte
hkukja né kam:

—Kwa na mé 3 ajarénh ané ka mé ama né dm mé ama né inhma tanhma amnhi ta
axaprar to hkét né. Ané.

5 Nom nhiim Jejus am akryk xa né tanhma axte kdm né hkét né. Jakama nhiim Pirat
tee ri omunh pé hamaxpér o nhy.

Pirat kot Jejus pir d amnénh a harénh
Matéwre 27.15-26; Rukre 23.13-25; Judw 18.39-19.16
6 Na pre hte pahi Pirat arigro pé Pasja d ljaewjaja kdm hpram xa hkét mé hagjénh
xwynhjé ho hpynh né mé kam ure. 7-10 Jakama nhim ljaew kwyjaja hwyr mra né kam:
—Pa. Kwa xa kot kaj jardhd mé inhma mé hagjénh xwynhjé hé ma anhiire na? Ané.
Hamri nhiim mé kuma né hamaxpér o:
—E paj Jejus & mé kuma né kam inhiire. M€ piitd mé kam kapér mar pram nhiim méd
patre krahtlimjaja pix kot mé hkét kama gryk né 4 ixwyr o mrar anhyr kéna. Ané.
Hamri né mé kam:
—Ty. Na kot paj mé ama hdm inhiire. Kwa xa kot pa mé ama mé anhd “pahihti”
jarénhja ma inhfire na? Ané.
1 Hamri nhlim patre krahtlimjaja tee ri kuma né mé kam:
—Kwa mé kdm ané ké Parapas ma man ure. Ané.

Hamri nhiim mé kuma né Pirat ma kam:
—Na Jejus ma anhiirer két né. Parapas ma man anhiire. Ané.

12Hamri nhiim mé kam:

—No mé ate mé anhd pahi hi harénh xwynhta? Tanhma3 kot paj ho? Ané.

13 Hamri nhim mé amra kama kdm ha amjyné né kam:

—Kwa pi kahpa ha anhd ké ty. Ané.

14 Hamri nhlim tee ri mé kuma né mé kam:

—Tk. Kwa na. Tanhma kot amnhi tomnuj tore ha kot pa 2 hipéx ané.

Anh§jr t3 nhiim mé xat3 anhipé kam kapér kam hihtyx né kam:

—Kwa pi kahpa ha man anhd ké ty. Tokyx & mé inhma hipéx ané.

Anhyjr o kuhé. Kax pé kdm anhjr o kuhé. 15 Nhiim tee ri mé kuma hamri né mé kam
hpram xa hkdt mé kam Parapas ma ure. Né pdristi hkwyjé ma Jejus & amyné né mé kam:

—T6e. Mé mamri hwyr té né htak hamri né kapdt 4 mé hpar xa ha pika hwyr o té né
pi kahpa ha anhd. Ané.

Me kot Jejus tak 2 mé harénh
Matéwre 27.27-32; Juaw 19.2-3
16 T4 nhiim pdristijaja akupym ixkreja wyr Jejus o axa né amnhi wyr hkwyjé ha kard
nhiim mé hwyr agjé né Jejus a akuprd. 17 Hamri né kép pahi ha hpér o pikénh kaxyw
kdm pahi ha mé ahka nhipéx né hkram haxa. Nom axtem né akuni kama mémo mr6 nhi
te kot ronh kanére pyrak xwynhja nhiim mé kam hikax né hkram haxa. Hamri né kép é
kapa né pahi ha mé é kamrék 6 py né kam haxa. ® Himri né kam:
—E apé l[jaewjé nhd pahi na ka. Ané.
19Hamri né xatd axpén panha hwyr mra né pi ho hkrax pé htak né hkuk kuhté né ha
hpér o pikénh pé hi hpijaam pyra né kuta hkdn kra ho hkri, 20 Himri né kép pahi xé
kapa né akupym kam & jaxa né pi kahpa ha nhor kaxyw ma o kato né o té.
21Nom nhlim ra hirot tyx né nhiim mé tee ri omu hamri né mého kot ho ajuta kaxyw
mé kot hkét omunh o mér xwynhjé kapi ho xa. Himri né Sirén nhé xwynh Simaw hka
htykreja pumu. Aresdn mé Rupti wa hipééxa na pre. Nhiim htyx hamakétkati né mé
kutd krim té. Himri nhiim mé haé né uné né kam Jejus o ajuta kaxyw ha kard nhiim kam
pi kahpaja my né mé hkét o té.

ME kot pi kahpa ha Jejus nhoér 2 mé harénh
Matéwre 27.33-44; Rukre 23.33-43; Juaw 19.17-27

22Nh{im mé ra kén nhixét te kot mé hkra hi pyrak xwynhja wyr Jejus o p6j. Mé kot kam
“Korkot” anhjr xwynhja wyr, Mé pakapér kam na htem Korkotja jarénh o: “Mé hkra hi
xa” ané. Jakama nhliim mé ra hwyr o p6j. 23 Hamri né kot pi kahpa ha nhér kaxyw wihti
hkwy ho mé mémo méhkanexa pé mira ho ahka. Kot ho kdm né amnhi xa htyx kam
hamak két kaxyw hipéx né kam kugd nom nhiim hkaga né ho hkom két né. 24-26 Hamri
nhiim myt kaxkwa nhipok wyr té nhiim mé pi kahpata 4 Jejus xi né prek o thkra ho htyx
né hpar o htyx. Né hpanha kaxyw kakwy né kanhma pi kahpa jari né kre kama am né
hity hpa. Nhiim Jejus kyx pé amnhi xa htyx kumréx kama hamak o ajét. Nhiim poristi
hdja té né tapti hd py né ha kaga ho:

IJAEWJE NHO PAHI NA JA
Hamri né Jejus wyr ho api né my ri kunhd. Hamri nhiim hparpé poristi hkwyja axpén
ma & hkwy ho hpigranh kaxyw ha kénre ho joka ho hkri.

27-28 T3 nhlim mé wa kot amnhi tomnuj xwynh wa ho axkrut né ma wa ho ané né. Né
pi kahpa ha prek o wa thkra ho htyx né wa hpar o htyx hamri né akuta ho Jejus nhijé
nhiim wa ajét.

29 Hamri nhiim mé kot omunh ma mrar xwynhjaja Jejus pumu né ha hpér o pikénh
punuj né hkra ho apé né kam:

—Kwa na ka pre ate Tirtim ma amnhi jarénh xa hi ixkre granh par né ata apkati
axkrunépxi né akupym hipéx par 4 amnhi jarénh o apa. Né axahpumunh o axahpumunh
d amnhi jarénh o apa. 30 Jakama e kwa amnhi kapa né wry pa mé ja ha apumu. E kwa
tokyx. Ané.

31Né patre krahtlimjé mé Tirtiim kapér tiim o mé ahkre xwynhjaja piitd hwyr mra né
ha hpér o pikénh o kuhé. Né axpén ma kapér o:

—E jahti na xep pre mé kama ukapri ho pa né tanhma mé ho ajuta hto ho pa. Ta
tam tanhma amnhi to né wryk két né. 32 Kwa pu mé ari pakuhé né kot amnhi kaxar né
wryk kdm omu. Koja wry pu mé omu né kép mé panhd pahihti ha hkét pajamaxpér kuré
kumréx. E tokyx wry Jejus pa mé awryk kam apumu. Na kot kaj awryk rax né. Ané.

Hamri nhiim akuta wa kot hijé né jét xwynh wa haxwyja kdm kapér punuj o ajét.

Jejus htyk d harénh
Matéwre 27.45-46; Rukre 23.44-49; Juaw 19.28-30

33 T4 nhiim ra kaxkwa nhipdk ri myt nhjr mé nhiim te kamat pyrak. Nhiim kamat ko
rax kumréx o ra hd awry mé nhiim akupym myt katér o mé. 34 Himri nhlim Jejus amra
kama Tirtim ma kapér né kam:

—Inhd Tirtiim inho Tirtiim. Kwa mon ka ixkaga? Ané.

Nom kapér kam kapér o:

—Eri Eri rama sapatani. Ané.

35Hamri nhiim mé kot mar o kuhé xwynhjaja kot Eri ha harénh ma né htyx ho finat Eris
ma kapér 3 hkamnhix. 3¢ Himri nhiim ja hprdt né mémo rereeti py né pi ho hkanhwy né
o té né ho wihti nhek né Jejus wyr o té né kot hkadr kaxyw kam kupé. Hamri né hkwyjé
ma kam:

—E hdmri pu mé jar hkax a pakuhé né Eris jama man. Koja kuma né hwyr té né o wry
na? Ané.

37 Nom nhiim Jejus ra htyk kaxyw né amra htyx né ty.

38 Hamri nhiim Tirtiim ma amnhi jarénh xa ha ixkre kama hakwakre ha kupéxéja axkjé
né amnhi kahé xa ménh kuré kumréx. Uti rax ta kyj riim ahpar ma axkjé né amnhi kahé
xa mé, Te Jejus htyk o mé pahte hk6t amnhi xunhwyr xwynhjé ma Tirtim wyr pry jakwa
kre kahé xa ménh pyrak o 4 amnhi kaxénh ané. 39 Nhiim poristi krahtiimjé hoja Jejus
parpé kutd htyk kim omunh o xa. Himri né tee ri omu né hamaxpér o:

—Héxta waa né. Am hdmri na pre hte kép Tirtlim Kra hd amnhi jarénh o pa. T3 pa mé
amari kupi. Ané.

40-41 R6m nhlim méni kwyjaja amym htyk kdm omunh o kuhé. Na pre htem Garirej
kama Jejus mé hkot mé pa ho mé pa xwynhjé ma mé apkur xa ha apénh o mé hkdt pa né
mé hkot Jerujaré hwyr mé. Marir Matarén né Xiakre mé Jojes wa katorxa Marirja. Né&
Sarome. Né maanén méni hkwyjaja nhlim mé amym Jejus htyk kam omunh o kuhé.

Me kot Jejus jaxar 2 harénh
Matéwre 27.57-61; Rukre 23.50-56; Judw 19.38-42

42 Nhlim prem arigro pé sésta ha Jejus pi nhiim ra amykry htyx né. Sap kukama na
pre htem Ijaewjaja amnhim apkur xa hd méd nhipéx pa nhlim sap kato nhiim mémoj to
anhyr két né. 43 Jakama nhiim Juje hd pé Arimatej nhd xwynhja. Kép Ijaew;jé nhd juisti
h& na pre. Nhiim mé piita kdm hkinh né axpén ma mex o mex a harénh o pa. Na pre
Tirtdm kot mé pahwyr Jejus ménh kot hamaxpér o pa. Ta Jejus htyk & omu hamri né
hamaxpér o:

—E pa ma pahi Pirat wyr té né Jejus nhi hd kuwy. Inhma uma hta kot paj ma hwyr té
né ha kuwy ké inhma kugd pa ma o té né tokyx haxa. Kot paj ho anhyjr tokyx anhyr két
nhiim mé panhd arigromnu pé sapja wyr ra myt axa hamri pa haxar két né.

Anh§r o hamaxpér né ma Pirat wyr té né hd kuwy. 4 Himri nhiim amnhf jaér pé ra
htyk 4 harénh ma né amnhi wyr poristi krahtiimjé hd ha kard né ha hkukja né kam:

—Kwa xa na ra Jejus ty? Ané.

Hamri nhiim kam:

—Ty naraty. Ané.

45 Hamri nhiim kuma né Juje ma kam:

—T6e. Mamri ma o té né haxa. Ané.

46 Hamri nhiim kuma né akupym Jejus wyr té né pdristi ma ané nhiim mé kam ho wry.
Nhiim kumy né kupéxé ho hkupu hpa né o té né kén kre kakwynh kam haxa. Hamri né
kén rax o hitom mex né ma akupym krim té. 47 Nhtim Marir Matarén mé Juje katorxa
Marir dja wa ma hkét té né kot haxar kdm omunh o xa. Kot mé hkuxwa xa ho gregrer
két raha haxar kam omu.

16

Jejus akupym htir 3 harénh
Matéwre 28.1-10; Rukre 24.1-12; Juaw 20.1-10
1-2 T3 nhiim apkati. Nom nhlim ra mé inhd arigromnu pé sap kator jakama nhiim
mé korma akupym kénkreta wyr mrar két né. Hamri arigro mex jamar pé kdokdt o



Makre 16:3 135 Makre 16:16

hkri. Hamri nhiim axte apkati nhiim té6mik nhim ra mé inhg arigromnu hapéx nhiim
Marir Matarén mé Sarome mé Xiakre katorxa Marirja mé ma akupym kénkreta wyr mra.
Korma kwyhtda. Korma myt kator o mér mé nhiim mé kanhma hkri hamri né mé kot
Jejus gregrer kaxyw mé hkuxwa xa hkwy jamy né ma hwyr o mra. 3Hamri né korma mor
ri tee ri amnhi kukama hamaxpér né axpén ma:

—X@& gaa né. Méhd koja mé pama nham kénkre né hitom raxta xam pu mé Jejus wyr
agjé né gregrer? Uti rax kumréx kéna. Ané.

4Hamri né hwyr p6j né omu nhiim ra hitom xaja kax & nd nhiim mé tee ri omu. Utirax
ta ra kax 4 nd. 5 Hamri nhiim mé kénkre hwyr agjé né upok riim méhé nyw pumu. Nhiim
€ jakajre kama nhy nhiim mé amnhi jaér pé omu né tee ri hamaxpér. ¢ Himri nhiim mé
kam:

—Kwa mé ama ma hkét né. Mé ate Najare nhé xwynh pé Jejus pumunh kaxyw na ka
mé mra. ME kot pi kahpa hd nhor xwynhta. Nom jar amrakati. Na ra Tirttim akupym ho
htir. E mé kam né amné agjé né ano ho ndr xa kapry pumu 7 né tokyx ma akupym mra
né hkét mé pa ho pa xwynhjé ma haré. Koja ma Jejus mé akukama akupym Garirej wyr
md. Garirej kama kot kaj mé axte axpén pumu. Ra kot mé ama amnhi jarénh xa hkoét.
Kwa mé tokyx ma akupym mé hwyr mra. Né kwa ké Simaw Pétreja harénh mar mex né.
Ané.

8 Himri nhiim mé kuma né awjana né ma akupym hprot. Né tee ri hamaxpér né kam
ma x3j htertet tyx jakama korma nham méhoé ma harénh két né.

Jejus kot Marir Matarén wyr kator d harénh
Juaw 20.11-18

9 Nhlim seman nyw ma ar xa ha arigro pé témikja a4 nhiim Jejus akupym htir. Himri
né Marir Matarén kumréx wyr kato. Kot né mékarédmnuti ho 7 né né hanor xwynhta
kumréx wyr kato. 10 Himri nhiim akupym htir kim omu né hkinh tyx kumréx. Né ma
akupym té né Jejus kramnhwyjé ma haré. Nhim mé hkapri né myr o hkri nhiim mé hwyr
axa né mé omu né mé kam:

11 —X& mé amyr két né. Na ra Jejus akupym htir né ham ixwyr kato pa inhno ho omu.
Xé mé hamri axte amyr két né.

Anhyr t3 nom nhiim mé htyx ho amnhi kra hkét kot ri & harénh anhjr & hkamnhix
jakama kuma né am kuma.

Jejus kot hkwyjé hwyr kator 4 harénh
Rukre 24.13-35
12 T3 nhiim Jejus axte ja wa hwyr kato. Kot mé pa ho pa xwynh wa ho axkrut né wa

hwyr kato. Na pre wa Jerujaré riim kato né akupym wa 6 kri hwyr mér mé nhiim wa
hwyr kato. Nom axtem tanhma amnhi nhipéx to né wa hwyr kator jakama nhim wa
tokyx hpri ha kép Jejus & omunh két né. 13 T kép Jejus & omu hdmri né akupym Jerujaré
hwyr mé né hkwyjé ma harénh kuré kumréx. Nom nhiim mé wa kuma né am wa kuma
né akupym htir kot hamaxpér két né.

Jejus kot hkwyjé ma mémoj ta kard ha harénh
Matéwre 28.18-20; Rukre 24.44-49; Juaw 20.19-23; mddnén Atre 1.6-8

14 T3 nhim Jejus ta hkdt mé pa ho mé pa xwynh pé€ 11 wyr kato nhiim mé kama no
pyma né hkinh tyx né omunh o kuhé. Hamri nhiim mé kam:

—Kwa héxta waa né. Marir Matarén mé akwyta mé kot akupym ixtir kdm ixpumunh
né mé ama ijarénh ta ka mé ama né am mé ama. Pér am mé akra hihtyx jakama na ka
mé ama né mé hkot ajamaxpér két né. Ané.

15 Hamri né mé kot tanhma kdm amnhi nhipéx to ho pa hd mé kam kars né mé kam:

—E kér ka mé ma krf piitd hkdt mé kam ijarénh o ri mé hkét apa. Ixte tanhma mé
né amnhi nhipéx toja ka mé apri hd mé kam ijarénh o ri mé hkot apa. 16 Né mé kot mé
akapér mar né amnhi kaxyw ixkdt hamaxpér xwynhjaja kér ka mé hkra kumra nhiim mé
nhyrma Tirtlim mé wa ixri htir tlim né mex raha né pa ho pa. No mé kot amnhi kaxyw

ixkdt hamaxpér két xwynhjaja koja Tirtim nhjrma amnhi né mé hano nhiim mé ma
kuwy hwyr pa.

17 _Né amnhi kaxyw ixk6t mé ajamaxpér xwynhjaja kot kaj mé inhy ha tanhma amnhi
nhipéx to ho ri apa. Aa mé kot mémoj pumunh két kwy ho ané né inhy ha inhixi jarénh
kot mé né mékardmnuti janor o ri mé hkét apa. Né mé ate nham mé kapér mar két ta
inhy ha ho akapér mex o apa. Mé ate mar két ta ra ho akapér nhiim mé kot mé kapérta
mar xwynhjaja hpri hd mé amar mex né. 18 Né kot kaj mé nhyjri atyx kaga xopré hd hpyr
ta no nhiim tanhma mé ato hkét né. Ry atyx mémoj to mé hpar xa hkwy ho akdm ta no
nhiim tanhma mé ato hkét né. N& inh§ hd mé a xwynhjé ha mé anhihkra jaxwy nhiim mé
akup§m mex. Kot kaj mé amnhi kaxyw ixkét mé ajamaxpér xwynhjaja & inhy hd amnhi
nhipéx anhyjr o ri apa. Ané.

Jejus kot akupym kaxkwa hwyr apir 4 harénh
Rukre 24.50-53; mdanén Atre 1.6-11

19T4 nhiim mé panhd Pahihti Jejusja hkot mé pa ho mé pa xwynhjé ma kapér pa hamri
nhiim Tirtim ma akupym amnhi wyr kaxkwa hwyr ho api. Himri nhiim kaxkwa kama
Tirtlim nhihkd ha upbk rim nhy. Kot thkd ha mémoj piitd ho amnhiptar kaxyw hkri ho
hkri. 20 Himri nhiim hk6t mé pa ho pa xwynhjaja ma akupym apir kdm omu hamri né
anhgra né ma kri piita hkét mé kam Tirtlim kapér jarénh o pa nhiim Pahihti Jejus mé
ihké ha pa ho pa. Nhiim mé ma § ha hkwyjé ma aa mé kot mémoj pumunh két kwy ho
anhyr o ri mé hkdt pa nhiim mé ja hd mé omu né axpén ma mé harénh o:

—Na am hamri na mé pama Tirtlim kapér jarénh o pa né ho héx két né. § ha mé kot
aa mé pahte mémoj pumunh két kwy ho anhjr o pa kéna. Na am hamri na 3 mé pama
kapér jarénh anh§jr o pa. Ané.

Ja kot na Makre kot Jejus jarénhja hapéx.

Rukre
Rukre tanhma Jejus kot amnhi nhipéx to ho pa hi kaga

Rukre na pre kagaja nhipéx. Kép Ijaew két xwynh na pre. T4 amnhi kaxyw Jejus kot
hamaxpér. Na pre kép tot6 né mé hkane ho pa. Né Jejus nhy ha kapér o pa xwynhjé ho pé
Pawreja kot pa ho pa. Td tanhma hamaxpér to né hkramnhwy Teopre ma kagaja nhipéx
né kama tanhma Jejus kot amnhi nhipéx to ho pa ha haré né hi kaga.

Né Jejus kép Tirtliim nhy ha kapér o pa xwynh 4 haré. Né mé pahpyra né iho1ha haré.
Né kép mé pakama ukaprixwynh d haré. Né kép mé pahte amnhi tomnuj o hapéx xwynh
4 haré. A na pre Rukreja hkramnhwy Teopre ma Jejus jaré né ha kaga ané. Né maanén
mé pahpiitd mé pakaxyw haré né ha kaga.

Rukre kot Teopre md amnhi jarénh
Atre 1.1-2

1Pa pahi Teopre. Xa amex? E ot pa awyr kaga nhipéx né awyr kumé. Ixte ama Jejus
jarénh kaxyw. Na prem ra ohtd né jar mé pahkét Jejus kot amnhi nhipéx o pa ha kaga
rax né. 2Jejus nhy ha Tirtlim kapér jahkre ho mé pa xwynhjaja na prem Jejus kot tanhma
amnhi nhipéx to hkrax kdm kot amnhi nhipéx o pa ha omunh o hkét pa. Himri né hpri
ha mé inhma haré né ha kaga nhiim mé ohtd né mé mar xa hkét mé ura né kot tanhma
amnhi nhipéx to ho pa ha kaga. 3 T4 pa mé harénh ma né ijjamaxpér o:

—E kot paj ijaxwyja Jejus kot amnhi nhipéx kwy ha kaga. Na kot paj ho ané.

Anhyr o ijjamaxpér jakama ot pa ra ixte ama ha kaga kaxyw.

4T3 kér ka kama haré né ixpyra né ama né apri ha harénh mar tyx né mé kot ama
harénh xwynhjé hkét ajamaxpér tyx o apa. Am hamri na prem mé am3 haré. E kot paj
ama hkwy ha kaga. Ixpé akramnhwy Rukre kot paj ixpri ha ama haré né ha kaga.

Tirtiim kapér o wryk xwynh kot Judw Paxis jarénh

5 Judw Paxis nhipééxa finat Jakarisja kumréx kot paj ama haré. Kép finat Apiasti
kanréha htamnhwy jakama urak né kép mé apé Iljaew nhd patre na pre. Pahihti Eroxja
korma kot mé anhd pika kama mé ho amnhiptar ri nhiim Jakaris kép patre né pa. Né
hprd ljapew mé wa kép Paraw kanréhd htamnhwy. ¢ Né wa hamé na pre Tirttim kot tam
amnhi nhipéx o wa pa. Am Tirtlim kapér két pix ma ri amnhi nhipéx raha ho wa pa.

7Nom Ijapewja tanhma hkra xa kute jakama nhiim wa hkra hkét né wa pa rdha wa ra
hpigéx tyx né.

8 Jakama nh{im Jakaris ma mé kot Tirtlim ma amnhi jarénh xa ha ixkre hwyr t&. Kwyjé
pyra né kot Tirtim ma tanhma amnhi nhipéx to kaxyw ma mé hpanha hwyr té né axa.
9-10 Hamri né kama Tirtiim ma amnhi jarénh pé kdm mé hkuxwaxa ho xét o xa. Nhiim
Ijaew kwyjaja ixkreta wyr akuprd né kapem kutép Tirtlim ma amnhi jarénh o kuhé. 11 Pu
nhiim kaxkwa riim Tirtlim kapér o mé wryk xwynhja wry né Jakaris kutd xa. Mé hkuxwa
xa ho xét xa hd més kunihti xup6k riim xa. 12 Himri nhiim amnhi jaér pé amnhi kuta
omu né akryk omunh o xa. 13 Himri nhiim kam:

—Pa Jakaris? Kwa tee ri ajamaxpér o amad ma hkét né. Na pre Tirtlim ate akra ha hwyr
o0 apa ha ama né ha apumu. Jakama koja tanhma apré hkra xa ho ka kama akra. Nhiim
no né rax né kato né myre. Ka wa ha hixi mé nhiim kép Juaw. 14 Koja kato ka wa omu né
akinh tyx kumréx. Nhiim akwyjaja haxwyja ohtd né war akra jarénh ma né war anhy ha
hkinh né. 15Koja korma akra kator két ri nhiim Tirtlim Kardja hkaré hwyr axa. Haimri
nhiim kato né gaa né hprék né Tirtliim ma tanhma amnhi nhipéx to ho pa. Tirtiim kam
hpram xa hkét pix ma tanhma amnhi nhipéx to ho pa. Nom kér ka inhmar kumréx. Ké
mémoj to wihti ho hkdm két né pa. N& kagdxyhti ho hkém két né pa. Am kwari ho kwari.
16 Koja hprék hamri né mé apé ljaew ma Tirtlim kapér jarénh o mé hkét pa. Nhiim mé

oht6 né kuma né kot amnhi tomnuj kaga né Tirtim k6t amnhi xunhwy né hkdt amnhi
nhipéx mex o pa.

17 —Tirtlim kot mé awyr mé apytar xwynh maati ménh ma xwynh kukama koja mé
kam harénh o pa. Te Tirtlim nhy ha kapér jarénh xwynh finat Eris kot amnhi nhipéx
pyrak o koja amnhi nhipéx. Né& urak né Tirtlim Kard nhy hd mé ama Tirttim kapér jarénh
0 mé akdt pa. Jakama nhiim mé akwyjaja kuma hamri né amnhi tomnuj kaga hpa né
Tirtim kot pix ma amnhi nhipéx o pa. Né tim mé hkrajé nhipéx o pa. Koja mé 4 akra
Juawja kot amnhi nhipéx ané. Jao Tirtlim kot mé awyr ménh ma xwynhta kutép tam
amnhi nhipéx o pa. Ané.

18 Nhiim pre 4 Tirtlim kapér o wryk xwynh Jakaris ma hkrata jarénh ané. Himri nhiim
tee ri kuma né kam:

—Kwa xa we dm hamri na ka d inhma ixkra jarénh ané na? Ra ixprd mé wa ijamé wa
ixpigéx tyx kéna kot pa két wa ixkra. Ané.

19 Hamri nhim kam:

—Na dm hamri na pa & ama harénh ané. Ixpé Gapriew na pa & awyr ixwryk né Tirtiim
nhy ha ama harénh ané. Ixte Tirttim nhihko ha ixkuhé xwynhjé hoé na pa. Tam na awyr
inhmé pa awyr wry né d ama akra jarénh ané. 20 T3 ate ixko6t ajamaxpér két jakama kot
kaj axte axumar két né akapér két raha nhlim akra kato. Koja kato ka ri korma akupym
akapér né akupym ama. Ate ixkot ajamaxpér két jakama kot kaj & amnhi nhipéx ané né
ri amnhi pumu. Am himri na pa 3 am3 ixkapér ané. Ané.

Nhiim pre 4 Tirtlim kapér o wryk xwynhja Jakaris ma kapér ané. Jakama nhlim tokyx
ixkre riim kator két né.

21 Hamri nhiim ixkre kapem mé kuhé xwynhjaja tee ri kama ama né axpén ma:

—Tk. Kwa mo na we ri hitom kdm ho anhjr kdm uné né tokyx kator két? Ané.

22T3 nhiim akupyn mé hwyr kato. Né tee ri kot mé kdm kapér kaxyw no am thkra pix
o ri mé kam tanhma ujahkre hto. Hamri nhiim mé amnh jaér pé kot & amnhi nhipéx
anhyr 4 omu né tee ri hkukama hamaxpér né axpén ma:

—Kwa tanhma na we amnhi to? Man hitom kdm mémoj tanhma kute hd omu ha na ri
d amnhi nhipéx ané na? Ané.

23 Hamri nhiim Jakaris ixkre kama mémoj ta apénh pa hamri né ma akupym orkwy
hwyr té.

24-25T3 nhiim hprd ljapewja htujard. Himri né amnhi tujard hd amnhi pumu né hkinh
tyx né. N& hamaxpér o:

—Héxta gaa né. Ma am hamri na pa pre ixkra hkét né amnhi kama ixpijaam o ri ixpa.
T4 ra ixtujar6. Kot paj wa axte ri amnhi kama ixpijaam két né. Ma am hamri na Tirtim
a wa inhipéx ané. Na pa wa ixkinh tyx kumréx. Ané.

Nhiim pre & hamaxpér ané hamri né ari drkwy kama hkri ho hkri. Aa nhjhym kator
né mor két raha ha mytwry kép 5.

Tirtim kapér o wryk xwynh kot Marir ma hkra jarénh
Matéwre 1.18-21
26 T3 nhiim Ijapew ra htujard ha mytwry kép 6 nhiim Tirtlim axte kapér o wryk xwynh
pé Gapriewja mé. Nhyri Garirej kama kri pé Najare hwyr kumé nhiim ma hwyr wry.
27 Mého pé Marir wyr wry. Nhiim ra Juje ho mjén kaxyw. No am korma hkukrit raha
ho mjén kaxyw. Jujeja Marir pyra né kép pahi finat Tawi kanréha htamnhwy na pre.
28 Jakama nhiim Gapriew Marir wyr wry né kam:
—Pa Marir? E ot pa ama Tirtlim kapér jarénh kaxyw awyr wry. Kot akét pa ho pa
jakama koja ato mex rax kumréx. Ané.
29 Hamri nhiim amnhi t3 kuma né tee ri hamaxpér né hamaxpér o:
—X& mémo na we ri @ inhma kapér ané? Tanhma koja we Tirtlimja ixto mex rax to?
Ané.
30 Hamri nhiim Gapriew kam:

—Kwa tee ri amnhi kukama ajamaxpér két né. Tirtiim kam ajapéé. 31 Kot kaj atujard
nhiim akra kato né myre. Ka ha hixi mé nhiim kép Jejus. 32-33 Koja Tirtiim ama ho mex
rax né. N& koja mé piitd mé kam kép amnhi Kra hd ho amnhirit. Né mé apé Ijaew o
amnhiptar kaxyw koja mé akaxyw dm nhiim higét pahi Tawi pyra né mé ato amnhiptar
0 pa. M€ ate amnhi wyr kama ajamak o apa xwynhta koja. Tirttim kdm hpram xa hkét
koja mé ato amnhiptar raha ho pa. Ané.

34 Nhiim pre 3 kim kapér ané nhiim amnhi ta kuma né tee ri amnhi kukama hamaxpér
hamri né kam:

—X@& gaané. Tanhmi kot pa két we amnhi to né ixtujard? Korma ixkukrit né mo korma
inhmjén? Mé. Xa Juje kot ixkama hkra hkukama na ka 2 ri inhma axujarénh ané? Ané.

35 Hamri nhiim kam:

—Na koja Tirtlim Kard tdm tanhma ato ka § hd tanhma amnhi to hkét ta atujar6.
Jakama koja akra kép Tirtfim Kraa. 36-37 Na ra haxwyja ana Ijapewja htujard. Ra hpigéx
tyx né aa hkra hkét nhiim hkwyjaja kot axpén ma hy kama hkra hkét kumréx a harénh
o pa hta ra htujard. Tirttim kot tanhma mé ho nhiim mé htujaré tanhma kép kute hkét.
Jakama nhlim tanhma ho nhiim mjén tam htu nhiim ra htujar6é ha mytwry kép 6. Tirtim
tam kot mémoj piitd tanhma ho kaxyw ahpumunh xihtyx. Jakama koja urak né ma ato
ané né ka korma akukrit td atujard. Ané.

38 Nhiim pre 4 Gapriew Marir ma kapér ané nhiim amnhi td kuma né kam:

—Ko. Ké mamri kdm tanhma3 ixto hpram xa hkét mamri tanhma inhipéx to. Inhma
Tirttim kapér kot amnhi nhipéx pram. Ké mamri kdm tanhma ixto hpram xa hkot
tanhma3 inhipéx to.

Ané nhiim kuma né ma akupym api.

Marir kot ljapew wyr mor d harénh
Rukre 11.27

39-40 T3 nhiim Marir amnhi tujaré hd amnhi pumu né na ljapew wyr hkra kuré kumréx.
Hamri né nojarét né o kri riim kato né ma hwyr mé. Ma ljapew papxa hwyr md. ljapew
nho krija pika pé Jutej kama nhyri hixét kama na pre. Nhiim ma hwyr m& hamri né hwyr
p6j né ljapew wyr axa né omu né kam:

—Ka? Xa wa amex? Ané.

41Hamri nhiim kuma né kam:

—Y ma wa inhmex na pa wa ixpa.

Anhyrja k6t nhiim 6hy kama hkraja haxwyja te kot Marir kapér mar né amnhi nhipéx
pyrak o htu kama ax6nh tyx o nd. Himri nhiim [japew Tirtlim Kard nhy ha tanhma Marir
ma kapér to. 42Kax pé kdm kapér né kam:

—X& gaa né. Ra Tirtlim kot ato mex jakama na ka akinh rax o mé inhni hkwyjé jakrenh
pa. Anhdhy kama akraja koja Tirtlim ama ho mex rax né. 43 Xé mon ka 4 ixto mex né
ixwyr amdr ané? Apé inhd Pahihti katorxa htd ixto mex né d ixwyr amor ané. Héxta gaa
né. Am hamri na ka ixwyr mad Marir. 44 Na ka ixwyr mdn p6j né inhma akapér hamri
nhiim ixtu kama ixkrare akapér ma né hkinh xaj ixtu kama ixkamnar tyx o nd. 45 Na ka
pre Tirtlim kapér o wryk xwynh kot ama kapérja ma né hkot ajamaxpér tyx né. Jakama
kot kaj Tirtiim nhy ha akinh né ajamakétkati né amex né ri apa. Ané.

Marir kot Tirtiim md mex o mex d grer d harénh
Rukre 6.20-26
46 Hamri nhiim Marir Ijapew kot a kdm kapér anh§jrja ma né kdm Tirtiim mex o mex 4
gre né grer o:
Tirtim na mex o mex.
47K ép ixkapri xwynh na.
Kép ixkapri xwynh jakama na pa inhmex né ixkinh né ri ixpa.
48-49 [xte amnhi to grire nhiim ja had ixpumu né ixkama ukapri né ixto mex rax kumréx.
Jakama koja mé piitd axpén kanréhd axpén mai ijarénh rahi ho pa. Tirtiim kot
tanhma ixto mex to ha ijarénh raha ho pa.

Tirtlim na mex o mex né hihtyx o hihtyx. T4 na 4 inhipéx ané.
50 Ma na hte a2 amnhi nhipéx ané né axpén kanréha mé kot ha hpijaam xwynhjé pumu
né mé kutd nojarét raha ho pa.
Né mé kama ukapri rahi ho pa.
a na hte mé hipéx mex anhyr o pa.
51N@ hihtyx o hihtyx jakama na hte mé kot amnbhi to jarkrar o ri mé pa xwynhjaja tanhma
mé ho nhiim mé axkapra.
52N€ pahihti hkwy kot kapér mar né am mar xwynhjaja.
Na hte amnhi td mé omu né mé apénh né mé hap6j né mé hpanha mé kot amnhi to
hkryre xwynh kwy jagjé.
53 Na hte mé kam kapér kot amnhi nhipéx pram xwynhjé ho mex o pa nhiim mé mex né
pa.
No mé kam hpram két xwynhjaja nhiim tanhma mé ho mex to hkét né.
54-55 3m hamri na pre amnepé ma mé panhigét ma amnhi jarénh xa hkét mé pahpé
Apradw riim axpén kanréha hkrajaja mé pahto mex o pa.
Mé pahpé Ijaew mé pahte kam tanhma amnhi nhipéx to ho papa nhiim kdm mé pajapé
xaj mé pahto mex raha ho pa.
Né mé pakama ukapri rdha ho pa. Ané.
Nhiim pre 4 Marir Ijapew ma Tirtlim mex o mex 4 grer ané. >¢ Himri né ri hkot pa ha
mytwry axkrunépxi né ma akupym 6 kri hwyr mé.

Judw Paxis kator @ harénh

57Ta nhiim ljapew hpijagri kaxyw Shy xa nhlim hkrare kato né myre. 58 Himri nhiim
omu né hkinh tyx né. Himri nhiim hkwyjaja Tirtlim kot wa kama ukapri hd wa kim wa
hkra myre nhér & harénh ma né wa § ha hkinh né.

59 T4 nhlim wa hkraja ra ha arigro pé 8 nhiim mé hkwyjaja kot my kwryt ka krahyr
kaxyw hwyr akuprd. Tirtlim kot mé kdm ha kard xa hkét nhiim mé kot kdm &r & amnhi
to amnhirit kaxyw & hipéx anhjr kaxyw. Na htem a4 mé kép Ijaew krajé piitd mé hipéx
ané. Jakama nhlim prem a hipéx ané hamri né hpanha tanhma kot ha hixi ménh to
kaxyw ri had axpén kukja. Himri né hipééxa hkdt kot ha Jakaris ménh kaxyw. 6 Hamri
nhiim katorxa tee ri axpén ta mé kuma né mé kam:

—Ma koja kép Jakaris két né. Koja kép Juaw. Ané.

61 Hamri nhiim mé tee ri kuma né kam:

—Koky. Mo jar mé pahtd pé Juaw kot két ri kép Juaw? Jar amrakati kéna kot ka két wa
ri 4 ha hixi rénh ané. Ané.

62Hamri né hixi ha hipééxa kukja. Nom nhlim ari umar két né kapér két jakama nhiim
mé tanhma ri kim mé thkra nhipéx to. 3 Himri nhiim thkra ho kaga ha ahwy nhiim mé
kam ja g6 nhiim kupy né ha mé kam hixi nhipéx. Nhiim mé kupy né omu hamri né hixi pé
Juaw kot omu. Hamri né tee ri hixija kukama hamaxpér. ¢4 R6m nhiim Jakaris akupym
ama né kapér mex kuré kumréx né Tirtim ma mex o mex 4 harénh o xa. ©5-6¢ Hamri
nhiim mé omu né ma mé piitd mé kam wa hkra jarénh o ri axpén kot hprat. Pika pé Jutej
kama hixét kape ha kri hkét nhiim mé ri mé piitd mé kdm harénh o hprét. Tirtlim kot
wa hkra k6t tdnopxar o pa né ho mex d harénh o hprét. Himri nhiim mé kuma né tee ri
hkukama hamaxpér né axpén ma:

—Héxta waa né. Tirtlim tdm na xep hte jare hkot ri pa ho pa. Jakama koja nhjrma
hprék hamri né tanhma koja we amnhi nhipéx to ho pa wehee? Ané.

Jakaris kot Tirtim nhy ha kapér a harénh
67 Hamri nhiim Jakaris Tirtim Kard nhy ha Tirtlim mex o mex 4 harénh o xa. Tirtim
kot mé kép Ijaew o mex 3 haré né mé kam:

68 Héxta waa né. Na Tirtiimja mex o mex. Na pre hte mé pahpamjaja am hkét pix ma
amnhi nhipéx o pa. Jakama nhiim hte Tirtiim mé pahpé hkrajé kama ukapri né
mé pahto mex o pa.

E kwa pu mé kdm mex o mex  harénh raha né.

9 Ra kot mé pahwyr mé pahkapri xwynh pé mé panhd pahihti ménh ma. Ja kaxyw
ahpumunh xihtyx o hihtyx jakama na pre ra mé pahwyr ménh a amnhf jaré.

Koja kép amnepém Tirtiim ma tanhma amnhi nhipéx to ho pa xwynh Tawija hkanréha
htamnhwy.

70 Amnepém Tirtlim nhy ha kapér xwynhjaja na prem mé kam Tirttim kapér jarénh o pa
né mé kam:

71“Koja Tirtliim mé pané mé kam mé pahkuré xwynhjé pumunh mex o pa.” Ané.

72 Tirtlim ra kot mé pahpamjé ma amnhi jarénh xa hkét kim mé pakama ukapri raha ho
pa hpram.

Koja aa ja ho anhjr o hamakétkati hkét né.

73-75 Na pre ra mé pahpam Apradw ma mé pakukama 4 mé pahtd amnhi jarénh ané né
kdam: “Kot paj mé ané mé kam mé akuré xwynhjé pumunh mex né mé thkra né
mé ato ixkato. Jakama kot kaj m& amnhi kama ama mé uma hkét né axamnhix ri
ajamakétkati né mé kama apa. Né kot kaj mé mamri axamnhix ri inhma tanhma
amnhi nhipéx to ho ri apa rahd né. Né ixk6t amnhi nhipéx o ri apa raha ty.”
Anhyr o na pre Tirtim mé pakukama mé pahtd amnhi jaré. Ané.

Nhiim pre 3 Jakaris mé kdm Tirtlim kapér jarénh ané. Hamri né hkrareja my né o xa né

kam:

76 —No ka Xugitre. Kot kaj aprék hamri né apé Tirtlim maati nhy ha kapér jarénh o
apa xwynh. Jakama kot kaj Pahihti hkukama mé piitd mé kam harénh o ri mé hkét apa.
MEé kot amar né kutép tdm amnhi nhipéx kaxyw.

77 —Tirtlim kot mé né mé kot amnhi tomnuj rénh né mé ho hkra ha harénhja kot kaj
mé hkdt mé kdm harénh o ri apa.

78 —Na hte Tirtiim mé pakama ukapri ho pa né mé pakama gryk tokyx anhyr két né.
Jakama koja mé pahwyr mé pahkapri xwynhja mé. Korma mé pahwyr wryk két jakama
te mé pahte kamat k6 kama tee ri mé paxahkupénh o ri papa xwynh pyrak.

—Nom koja mé pahwyr wrykja o te ra myt kator né mé pama hird né mémoj to
amnhirit mex pyrak o mé panhipéx. Ja kaxyw koja Tirtim mé pahwyr mé pahkapri
xwynhta mé nhiim man mé pahwyr wry né mé pama mé pahtyk pyma xwynhjé ma
Tirtm kapér o amnhirit o pa. Mé pahte mar né ra pajamakétkati né paxamnhix ri papa
né pahtyk kaxyw.

79 —M€ kdam mé htyk pyma xwynhjaja te kamat k& kama ri pa pyrak. Ta koja mé
pahkapri xwynhja wry hamri né tanhma mé hkra hto nhiim mé te arigro ha ri mé pa
xwynh kot amnhi nhipéx pyrak o amnhi nhipéx. Jao hamakétkati né axte kam htyk
pyma hkét né ri pa. Ané.

Nhiim pre 2 Jakaris Tirtiim Kard nhy ha hkrare ma kapér ané.

80 T4 nhiim Judwja gaa né aptar. N& Tirtlim k6t amnhi nhipéx o pa. Nom korma kot
Ijaew jahkre ho pa hkét ri kapdt a ri mé puha pa.

A na pre Juaw kator né amnhi nhipéx anh§jr o pa ané. Na pre kato né ha mytwry grére
hamri nhiim Jejusja hkét kato.

2

Jejus kator d harénh
Matéwre 1.18-25
1-2Na pre a Jejus kator ané. Nhim pre R6m nhé xwynhjé nhd pahi Sesti Akusja 6 pika
piitd hkdt mé ho kota kaxyw. Aa kot mé ho kota hkét ta ra kot mé ho kdta kaxyw. Korma
pahi Sirén haxwyja kot pika pé Sir kama mé ho amnhiptar ri nhlim pahi Sesti Akus kot
mé ho kota kaxyw. Jakama kdm apénh xwynhjé ma kapér né mé kam:
—E kér ka mé ho kota kaxyw né mé piitd mé hixi ha kaga hpa. Ané.
3 Hamri nhiim mé piita 4 kot mé hipéx anhjr & amnhi td harénh ma hamri né mé kot
mé hixi ha kaga kaxyw piitd akupym papxa hwyr ma hapéx. 4 Nhiim pre Marir mjén Juje
haxwyja ma kri pé Peréj wyr mé. Garirej kama & kri pé Najare riim kato né ma hwyr

md. Pika pé Jutej kama na Peréjja. Kama na pre Juje nhigét Tawija kato. > Nhiim Juje kép
kanréhad htamnhwy jakama na pre ma akupym hwyr mé hkwy;jé hkét md. Né ma amnhi
kot kot ho hprdé ma xwynh Marir o mé. Arf htujard rax rahd nhiim ma amnhi k6t o ma.
¢ Nhiim wa md6 hamri né hwyr pdj. Nhiim Marir hpijagri xa hd mytwry ma ar jakama
nhiim kamat nhiim 6hy xa. 7 Nom nhiim Peréj wyr mé hp6x nyw xwynhjaja ra ixkre
piitd ho nyt pa nhiim wa tee ri hpijagri kaxyw amnhi to ukapi ho pa. Hamri né nhyjri
mox nhdrkwy punajre hwyr axa nhiim Marir kama hpijagri. Nhiim hkra kato né myre.
Kra kot wa na pre. Himri nhiim kumy né kupéxé ho hkupu hpa né méx xapkur xa ha
kosti kapry kama kuxi nhim hamakétkati né gor né na.
owéhti jamdr xwynhjé jarénh

8RO6m nhlim 6wéhti jamar o mé pa xwynhjaja kapdt a ri hkrit dwéhti jamar o pa. Nhiim
ra kamat nhiim mé hamar o hkri. 9 Pu nhiim kaxkwa riim Tirtlim kapér o wryk xwynhja
wry né mé myri ajét. Himri né tanhma amnhi to né mé hpuha ho hira rax kumréx. Nom
nhiim Tirtim tdm 4 mé hipéx ané. Hamri nhiim mé tee ri jawy Tirtlim kapér o wryk
xwynhja pumu né kam ma htyx né akryk omunh o hkri. 19 Himri nhtim mé kam:

—Pa? Kwa mé ama ixpyma hkét né. Ixte mé ama mémoj mex jarénh kaxyw na pa mé
awyr wry. Kot kaj mé harénh ma né akinh né. Nom mé kapxipixjaja kaj mé akinh két né.
Koja mé piitd ja jarénh ma né mé apyra né hkinh né pa. 1! Na ra ham mé akama ukapri
xwynhta kato. Pahi Tawi nho kri mé mé anhd kri pé Peréj kama. Kép mé apiitd mé anho
pahihti na. Mé ate amnhi wyr kama ajamak o apa xwynh pé Kris na. Tam na ham kato.
12E pa ixpri hd mé ama tanhma harénh to ka mé inhma. Na kato nhlim katorxa kupéxé
ho kupu hpa né késti kama kuxi nhiim nd. Kwa mé tokyx ma hwyr mra né kép mé anhd
pahihti hd omu. Ané.

13 Nhiim pre 4 mé kdm ujarénh ané. Hamri nhiim hkwyjaja wamta kot oht66 né mé
hwyr wry né puha harir. Himri né Tirtiim ma mex o mex 2 grer o harir. 14 N& ha grer o:
Tirtiim maati na mex o mex.

Jakama mé kam hpram xa két pix ma amnhi nhipéx o mé pa xwynhjaja koja amnhi
td mé omu né tanhma mé ho nhiim mé hamakétkati né amnhix hkinh né pa ho
pa.

15 Anh§r o grer o harir hamri né ma akupym kaxkwa hwyr apir pa né akunok. Hamri
nhiim 6wéhti jamar xwynhjaja mé kapér ma né ma akupym apir & mé omu né axpén ma:

—E tokyx pu mé krim né Tirtlim kot mé pama ho amnhirit xwynhta japér né tokyx
nhjri omu. Kwa ma pu mé tokyx hwyr né omu. Ané.

16 Himri nhiim mé ma hwyr mra. Hamri né krim agjé né mox nhdrkwy wyr agjé né
mé hkrareta pumu. Nhiim kdsti kama n6é nhiim mé omu né kuri Marir mé Juje wa omu.
17Hamri né akupym hapdj né ma mé piitd mé hkoét ri mé kdm harénh o pa. Ra Tirtlim
kapér o wryk xwynh kot mé kdm harénh xaja kot nhtim mé ma mé kam harénh o ri mé
hkét pa. 18 Nhilm mé amnhi jaér pé mé kot harénh ma né tee ri hkukama hamaxpér.
19Nom nhiim Marir mé kot kdm hkrax riim tanhma hkra jarénh to xata kukama pix ma
hamaxpér raha ho pa.

20 Jakama nhiim dwéhti jamar xwynhjaja ma akupym hkrit wyr mra. Tirtlim kapér
o wryk xwynh ra kot mé kam ujarénh xa hk6t nhiim mé kot Jejus pumunh jakama ma
akup§m hkinh né Tirtiim ma mex o mex 4 harénh pé ha grer o akupym mra.

ME kot Jejus a hixi ménh & harénh
Matéwre 1.21; Rukre 1.31
21 T3 nhiim wa hkrareta ra ha arigro pé 8 nhiim mé hwyr akuprd né kam my kwryt ka
krahta. Na hte Ijaew mé hkra myre piitd & mé hipéx ané. Mé piitd mé kot Tirtliim ma or
a mé omunh kaxyw. Jakama nhlim mé kam ho ané né hpanha ha hixi mé. Marir korma
kot ho htujar6 hkét ri Tirttim kapér o wryk xwynh kot hkukama kam hixi jarénh xaja kot
nhiim mé ha hixi mé nhiim hixi kép Jejus.

ME kot Tirtlim ma Jejus nhdr pyrak o hipéx

22-24 T3 nhiim Marir hpijagri ho hapéx. Jakama nhiim Juje ma kri pé Jerujaré hwyr mé
kot Tirtlim ma amnbhi jarénh xa ha ixkre hwyr amnhi kot o mé. Na pre ra finat Mojes
amnepém Tirtlim nhy hd mé hkukama mé hpamjé ma ja ha kard. Né mé kam ha karé ho:
Koja mé aprd hpijagri. Himri né hpijagri ho hapéx ka mé ma Tirtiim ma amnhi jarénh

xa ha ixkre hwyr o mra né hpanha Tirtim ma mémoj gé. Kam tutre ho go ry
kam tuuti hd ho axkrut né agd ké patre hamy né kam kupa. Kot ja hd omunh né
hpijagri xwynhta akupym mex a harénh kaxyw.

Anhyjr o kot mé kim ja ha karé jakama nhiim wa ma 4 amnhi nhipéx anhjr kaxyw hwyr

md. Né amnhi kot Jejus my né o mo. Tirtlim kot mé kam ja ha karé nhiim mé kot ha kaga

xa hkét. Na pre ra finat Mojes mé kam ja jaré né mé kam:

Kot kaj mé akra my kot wa hamri né te mé ate Tirtlim ma 6r kaxyw hipéx pyrak o hipéx.
K& tdm amnhi nhipéx o pa né § ha tanhma kdm amnhi nhipéx to ho pa.

Anhyr jakama nhiim wa ra Jerujaré hwyr nojarét né amnhi kot Jejus my né ma amnhi

kot o ma.

Simeaw kot Jejus kukamd harénh

25-26 R6m nhiim Jerujaré kama Simeawja. Tirtiim Kard nhy ha kot tanhma amnhi to
mex to ho pa xwynh na pre. Na pre hte Tirtdm kapér kot pix ma tdm amnhi nhipéx o
pa. Jakama nhlim pre ra Tirtlim Kard d kdm kapér ané né kam:

—E inhma Simedw. Kot kaj atir raha nhjrma Tirttim kot mé akaxyw dm ma xwynhja
ka ano ho omu né ri korma ty.

Anhyr o kdm kapér jakama nhiim kuma né hkinh né am pix kama hamak o pa. Mé kép
Ijaew wyr wryk né mé ho mex ma xwynhta pix kama hamak raha ho pa. 27 Jakama nhiim
Jejus katorxa mé hipééxa purota wa Tirtlim ma amnhi jarénh xa hi ixkreja wyr Jejus o
axa né korma3 o xa. Finat Mojes kot mé kam ha kar6 xa hkét. Haimri nhiim Tirtim Kard
mé hwyr Simedwja mé nhiim ma mé hwyr té né axa. 28 Himri né wa hkrata pumu né
hkinh tyx né. Himri né wa kép kumy né o xa né ha Tirtliim ma mex o mex 4 haré né kam:
2932 pg Pahi Maati. E ot pa ixte ama tanhma amnhi nhipéx to ho ixpa xwynh 4 amnhi

jaré.

Na dm hamri na ka pre 3 inhma3 jare hkukama harénh ané. T4 ate inhma harénh xa hkét
pa ra inhno ho omu. Kép mé ixkama ukapri xwynh 3 omu. Né kép ate mé ixwyr
ménh xwynh d omu.

Na koja te arigro hda myt hira né mémoj piitd ho amnhirit mex pyrak o koja mé inhipéx o
pa. Jakama koja hprék hamri né ma Ijaew két xwynhjé ma apé Tirttim 4 akapér o
amnhirit o pa nhiim méhpri ha ajarénh ma. Né mé ixpé ljaew kot paj mé ijaxwyja
kuma né hi ixpijaam o ri ixpa.

Jakamai kot paj ixamnhix ri tanhma amnhi nhipéx to ho ri ixpa né ixamnhix ty. Ra ixte
inhno ho ate inhma harénh xwynhta pumunh kéna. Ané.

33 Nhiim pre 4 Simeaw Jejus jarénh ané. Nhiim katorxa mé hipééxa purota wa amnhi
jaér pé kot 4 harénh anh§jrja mar o xa. 3435 Himri nhlim Simedw wa ho Tirtim wy né
kam:

—E Tirtiim. Kér ka ja wa ho mex né. Wa ho mex o wa ho mex raha ho apa. Ané.

Hamri né Marir ma kapér né kam:

—Na dm hamri na pre Tirtim mé pakaxyw akrata xdm. Mé pahpé ljaew kaxyw am.
Jakama koja hprék né ma Tirtlim kapér o mé piitd mé ahkre ho ri mé hkét pa. Nhiim mé
kuma hamri né ahpynha tanhma hamaxpér to xa hkét tanhma hipéx to. Jakama nhiim
mé hkwyjaja kuma né hkét amnhi xunhwy né hkét amnhi nhipéx o pa. Jao tim hipéx o
pa. No nhiim mé hkwyjaja kuma né axtem né kam hkinh két né. Hamri né tanhma hipéx
to. Jakama kot kaj tee ri ja hd mé omu né akapri htyx né. Te mé kot wapo ho akanhwyr
né akama ho kaxkep nhiim apé omnuj tyx pyrak o kot kaj amnhi kama ama né mé omu.
Ané.

anti kot Jejus pumunh d harénh
Wam Ximotre 5.5

36-38 Rom nhiim méha ni pé antija mé hwyr axa né Jejus pumu. Antija Panuew kra na
pre. Né Ase hkwy na pre. Ni htd kép Tirtiim nhy ha kapér jarénh o pa xwynh. Na pre
ra mjén no am korma mjén né pa ha amgra pé 7 pix nhiim pre kép ty. Himri nhiim axte
mjén két né pa raha ra hpigéx tyx né. Ra hd amgra pé 84. Na pre hte Tirtiim ma amnhi
jarénh xa ha ixkre hwyr pa né kim amnbhi jarénh raha ho pa. Né kot kdm amnhi jarénh
kaxyw né apkur két rahd kdm amnhi jaré. Né arigro ha hwyr pa né kamat kam hwyr pa.
A na pre hte amnhi nhipéx anh§jr raha ho pa ané. Jakama mé hwyr axa né Jejus pumu
né hkinh né. Hamri né ha Tirtiim ma mex o mex 3 haré né kam:

—Héxta gaa né Tirtiim. Am hamri na ka mé ixwyr Jejus mé. Ma amex o amex. Ané.

Hamri né ljaew kot amnhi wyr mé kama ukapri xwynh kama hamak xwynhjé ma ra
Jejus kator & harénh o ri mé hkoét pa.

Marir mé Juje wa kot akupym Najare hwyr mdr 4 wa harénh
Matéwre 2.19-23
39 T4 nhlim Marir mé Juje wa Tirtlim kapér 4 kaga htiim két Tirtim ma amnhi jarénh
xa ha ixkre kama tanhma amnhi nhipéx to hpa hamri né kato né ma akupym mé. Ma
Garirej kama 6 kri pé Najare hwyr wa ma akupym ma.
40T3 nhiim wa hkrata ra wa kim hprékre ho mé. Né mex né ahpumunh tyx né. Tirtiim
kot tdnopxar né mémoj to kutd nojarét raha ho pa jakama nhiim mex né hkinh né pa.

Marir mé Juje wa kot tee ri Jejus japér d wa harénh
Rukre 4.22

41 Nhiim pre hte Marir mé Juje wa amgra mé hkwyjé hkét ma Jerujaré hwyr pa. Mé
kot arigro pé Pas d hkinh kaxyw. Pas 4 na hte mé kép ljaew amnepém Tirtlim kot pika
pé Ejit riim mé hpamjé katorja ma hamaxpér kaxyw axpén wyr akuprd né ha hkinh.
Jakama nhlim wa ma mé hkét ha hkinh kaxyw Jerujaré hwyr hkwyjé hkét mé. 42 Nhiim
ra Jejus hprék o mé. Ra hd amgra pé 12 jakama nhlim wa ma amnhi k6t o mé. 43-44 T3
nhiim mé hkinh pa hamri né akupym nojarét nhiim Marir mé Juje wa ma hkwyjé hkét
akup§m mo. Nhiim Jejus Jerujaré kama ahte arik né akupym wa hkdt mor két né. Nhiim
wa htyx wam ma hkwyjé hkdt htém d hkamnhix jakama wa hapér két né. Hamri né wa
hapu ha hamakétkati né mé hkét mdr o mdr a ra ha kamat. Himri né mé kot amnhim
hikranh xaja wyr mé hkdt p6j né tee ri mé hkaéx a hkra japér o ri mra nom omunh két
né. 45 Jakama nhiim apkati nhiim wa awjana né ma akupym Jerujaré hwyr mé né kama
hapér o ri pa. 46 Nom tokyx kam kator két né. Mé hkaéx 2 tee ri hapér o pa ha apkati
axkrut. N& nd nhiim apkati nhiim wa ta Tirtim ma amnhi jarénh xa ha ixkreja wyr hapér
o md né hwyr axa. Himri né omunh kuré kumréx. Nhiim ari mé kot Tirtlim kapér tim
o mé ahkre xwynhjé mar o mé kutd nhy. Né mémoj ta ri mé hkukja né tanhma mé kam
ujarénh to. 47 Nhiim mé kot mar xwynhjaja tee ri kapér a kuma né ahpumunh tyx d omu
hamri né akryk mar o hkri. 4 Himri nhiim Marir mé Juje mé hwyr axa né mé kuri wa
hkraja pumunh kuré kumréx. Hamri nhiim katorxaja hwyr té né kam:

—X& Jejus. Mon ka axtem né a ri amnhi nhipéx ané né akupym wa ixk6ét amaor két né?
Na pa wa md né mé pahkwyjé hkot p6j né tee ri mé hkaéx a ajapér né tee ri akukama
jjamaxpér. Ane.

49 Hamri nhiim amnh t3 wa kuma né wa kam:

—Ty. Nom Inhipééxa nhorkwy kama ixarik kéna na ka wa tee ri ixkukama ajamaxpér
né ijapér o ri apa. Ané.

50 Hamri nhiim wa kuma né a kot amnhi jarénh anhyjrja kukama tee ri hamaxpér.
51 Hamri né mé ma akupym md né Najare hwyr p6j né kama pa. Nhlim pre Jejus wa
kapér kot ri amnhi nhipéx raha ho pa. Himri nhiim katorxaja hkrax riim mé kot kam
tanhma hkra kot amnhi nhipéx to hkukama harénhja pix kukama hamaxpér raha ho pa.

52 Gaa nhiim Jejus ra aptar o mo. N& ahpumunh tyx né. Nhiim mé piita d kot amnhi
nhipéx anhjr & omu né kdm hkinh né. Nhiim Tirtiim haxwyja kdm hapé né.

3

Juaw Paxis kot Tirtim kapér jarénh o pa ha harénh
Matéwre 3.1-10; Makre 1.1-8; Juaw 1.19-28

1-2T3 nhlim korma pahihti Tipeja mé ho amnhiptar o pa. Na pre ra mé ho amnhiptar 3
amgra pé 15. Nhiim Pdn Piratja pahihti Xipe ma pika pé ljaew nho xwynhjé ho amnhipta.
Nhiim Eroxja kdm pika pé€ Garirej nhé xwynhjé ho amnhipta. Nhiim Erox t6 Firipja kdm
pika pé Iturej né ho pé Takonit wa kama mé pa xwynhjé ho amnhipta. Nhiim Risanja
kam pika pé Apirén kama mé ho amnhipta. Nhiim Anas mé Kajpasja wa kép Ijaew nhd
patre maati.

ROm nhiim Jejus mé Jakaris kra Judwja wa ra hamé anhipé aptar. Jakama nhiim Tirtim
tanhma Juaw ma kapér to. Korma kap6t a ri pa ri nhiim kdm kapér né kam tanhma kot
amnhi nhipéx to ho pa ha kdm kard né kam:

—Pa Juaw. E inhma. Kér ka ma mé kam ixkapér jarénh raha ho ri apa. Ané.

3 Hamri nhiim kuma né ma ri mé kam kapér jarénh o pa. Pyhti pé Jotdw myri mé piita
mé kdam harénh o ri pa né hpanha ihkjé ha ri mé pa xwynhjé ma harénh o ri pa. Né mé
kam:

—E kwa mé tokyx ama amnhi tomnuj kaga hpram xaj tam ri amnhi nhipéx. Ké Tirtiim
ja hd mé apumu né mé ané mé ate amnhi tomnuj o hapéx pa. Pa mé piitd mé kot mé apé
Tirttim kra hd mé apumunh kaxyw mé akra kumra.

Anhyr o mé kam kapér o ri pa. 4> Na pre ra amnepém mé hkukama Tirtim nhy ha
kapér o pa xwynh Jjais ra Judw kukama kot tanhma amnhi nhipéx to ha haré né ha kaga.
Né ha kaga ho:

Koja nhjrma méhd mon poj. Kapdt & mon pdj né mé kam ujarénh o ri pa. Né mé kam
ujarénh o: “E mé inhma. Koja Tirtlim tokyx mé pahwyr mé panhd pahihti mé
nhiim wry nhim mé piitd omu. Jakama kwa mé tokyx kutép tam amnhi nhipéx o
apa. Te ho mé kot méhd kutép pry ho mex pyrak o amnhi nhipéx. Jao tdm amnhi
nhipéx. N€& tdm axpén nhipéx. Pahihtita kutép. Mé& pahte amnhi nhipéx te kot
pry nhinur pyrak nhim mé tee ri kot kim ha mrar mex pram kapry pyrak. Hinur
né krad hakyx né pry juk pyrak o na mé pahte amnhi nhipéxja. Jakama kot kaj mé
ate amnhi tomnuj kaga né tdm amnhi nhipéx. Né tdm axpén nhipéx. Hamri né
te mé kot pry nhinur o mex né ho katat nhlim katat muux né nor pyrak o kot kaj
mé amnhi nhipéx. Pahihti nywta kutép. Kwa kér ka mé 4 amnhi nhipéx ané.

6 Kot kaj mé ané nhiim mé oht6 né ja hd mé apumu hamri né mé apyra Tirtiim kot mé
ho hkra kaxyw amnhi to kuwy.” Anhyr o mé kam ujarénh o pa. Ané.

Nhiim pre 2 finat [jaisja Judw Paxis kukama mé kdm ujarénh anhyjr o pa. 7 Jakama nhiim

aptar né Jjais kot ra hkukama harénh xa hkét ma Tirttim kapér o mé ahkre ho pa. Nhiim

prem kuma hamri né kot mé hkra kumrar kaxyw hwyr amnhi to mra. Nhiim mé omu né

tanhma mé ahkre hto. Né mé kam kapér kam hihtyx né mé kam:

—Tk. Kwa korma. M€ ate amnhi tomnuj pix o ri apa xwynh kéna. Xa kot paj mé ate
amnhi tomnuj rdha mé akra kumra nhiim Tirttim ja hd mé apumu nhiim ja kim mex na?
Na koja ja kdim mex két né. Koja ja myrapé nhjrma tanhma mé anhipéx to ka mé tee ri
umaj apimxur pram kapry.

8 —Na htem amnhi tomnuj kaga né hpanha tdm amnhi nhipéx. N& tdm ri axpén
nhipéx. Jakama e kwa mé 3 amnhi nhipéx anhyr o apa. No na ka htem atyx ri ajamaxpér
o0: “Mé ixpé finat Apradw kanréhd htamnhwy jakama koja Tirtlim ja hd mé ixpumu hamri
né mé ixte amnhi tomnuj myrapé tanhma mé ixto hkét né. Koja dm mé ixto mex raha
né.” Anhyr o atyx ri amnhi kukama ajamaxpér o apa. Nom ja kot anhjr két. Mé& apé
Apradw kanréhd htamnhwy hta urak né tim amnhi nhipéx o apare ha. Kot ka mé apé
kanréhad htamnhwy htd amnhi tomnuj o ri apa hamri né Tirtiim noo ma te mé apé pikap
kénre nhikwy pix pyrak.

9 —Na ra Tirtiim kot mé ate amnhi tomnuj myrapé tanhma mé ato kaxyw. Koja mé
anhipéx o te méhd nhd mémoj par 6 hkét nhiim kot tee ri omunh hamri né krahyr né

kuwy kama ménh né ho xét par pyrak o mé anhipéx. Jao amnhi né kuwy hwyr mé arénh
pa ka mé kama amnhi xa htyx kama ajamak raha ho ri apa. Ané.

Nhiim pre 4 Judw Paxisja mé kam kapér ané. 19 Hamri nhiim mé kuma né tee ri amnhi
kukama hamaxpér né kam:

—Kwa x6 wehe? Xa koja & mé inhipéx ané? Kwa tanhma kot paj mé kot 4 mé inhipéx
anhyr pymaj amnhi nhipéx to wehe? Ané.

1 Hamri nhiim mé kam:

—Na kér ka mé axpén kam axukapri ho ri apa. Né mé kép amrakati xwynhjé ma amnhi
kutd mémoj nhor o ri apa. Né mé anhinéhka axkrut né mého hindka hkét xwynhjé ma
ho pyxi né agd né pyxi né ho arik. N& mé axapkur xa ho anhdxy ho apa hkét né. Am
axamnhix ri mé kép amrakati xwynhjé ma amnhi kutd mé kam mémoj to hkryre né agg.
E kér ka mé 3 axpén nhipéx anhyjr o ri apa. Ané.

12 Hamri nhiim Rém kdm mé 6 pahihti m3 mé piitd mé kép kaxpore hkwy jamynh
xwynhjaja mé urak né hwyr mra. Kot mé urak né mé hkra kumrar kaxyw hwyr mra né
kam:

—No we mé pajaja? Tanhma kot paj wem amnhi nhipéx to? Ané.

13 Hamri nhiim mé kam:

—Na mé kajaja kér ka mé R6m nhd pahi kot mé ama mé ate mé kép kaxpore hkwy
jamynh jarénh xa hkét pix ma hamynh o ri apa. No mé atyx ri amnhi kra hkét amnhim
hkwy jamynh pram xaj mé kam hkre kama ho riinh né mé kam harénh o ri apa hkét né.
Ané.

14 Hamri nhiim hpanha pdristi hkwyjaja hwyr mra né kam:

—Kwa no we mé pajaja? Tanhma kot paj wem ri amnhi nhipéx to ho ixpa? Ané.

Hamri nhiim mé kam:

—Na kér ka mé anho pahihti kot mé axapénh panha mé ama kaxpore nhorta pix jamy
né ajamakétkati né axamnhix ri ho amnhim axujapror o ri apa. No mé akwyjaja kam
apyma né mé ama kaxpore nhor pram xaj ri mé kam tanhma amnhi pyma hto ho ri apa
hkét né. E kér ka mé 4 amnhi nhipéx anh§jr o ri apa. Ané.

Juaw Paxis kot tanhmd Jejus jarénh to ha harénh
Matéwre 3.11-12; Makre 1.7-8; Juaw 1.19-28; mddnén Atre 19.4

15 Nhlim pre 4 Judw Paxisja mé kam kapér ané. Nhiim mé kuma né htyx kép Tirtim
kot mé pakaxyw am ma xwynhta & hkamnhix. 16 Himri nhiim amnhi t3 8 mé hamaxpér
anhyr & mé omu hamri né mé kdm amnhi ta apra né mé kam:

—Na pa hkét. Na pa hte am Tirtiim ma g6 pix o mé hkra kumrar o ri ixpa. No koja tokyx
ixpanha Tirtliim kot mé pakaxyw dm xwynhta tam mé pahwyr pdj. ahpumunh tyx o kot
ijakrenh jakama na pa hte am kukwak ri ixpa né ha ixpijaam o ri ixpa. Tirtlim kot mé
pakaxyw dm xwynhta koja mé awyr Kard ré nhiim mé akaxwynh ma agjé ka mé y ha tam
ri amnhi nhipéx raha ho ri apa. Nom korma mé kot tim amnhi nhipéx hkét xwynhjaja
koja ja hd mé omu hamri né mé hipéx o te kuwy kot mémoj to kaxar par pyrak o mé
hipéx.

17 —Na htem pur kdm har6j nhiké né ho gra né hpanha kahtwy. N& kahuk pa hamri né
hkapinhlim kdk apé né pryhka ho htor né ho hapéx pa. Nhiim mé hy ho pa né ixkre kama
g0j kdm unhwy. Ja pyra né koja tokyx Tirtlim mé piitd mé kot tanhma amnhi nhipéx to
ho pa hd mé omunh xa hkét mé ho axkjé. Mé kot tim amnhi nhipéx o mé pa xwynhjaja
koja ma amnhi wyr mé ho api nhiim mé kuri mex né hkinh raha né pa ho pa. No mé kot
amnhi tomnuj xwynhjaja koja mé hkinha tanhma mé hipéx to nhiim mé ma kuwy raxja
wyr pa né kamd amnhi xa htyx kama hamak raha né pa ho pa. Ané.

18 Nh{im pre 3 Judw Paxis Tirtiim kapér o mé ahkre anh§r o pa.

Juaw Paxis kot Jejus krd kumrdr d harénh
Matéwre 3.13-17; Makre 1.9-11
19 T4 nhlim Ijaew nhd pahi Erox ra htd hprd pé Eroxis pyta né ho hprd nhim juaw
Paxisja harénh ma né ma hwyr té né ha kam akir. No dm ja pix d kdm akjér két né.

Maanén tanhma kot amnhi tomnuj tyx to ho pa ha kdm akir. 20 Nhiim amnhi ta kuma
né kama gryk tyx né amnhi ta mé kam hd amyné nhiim prem uné né haxa. Jao amnhi
tomnuj tyx né. 2! Nom korma mé kot haxar két ri nhiim Judw Paxis Ijaew kwyjé kra
kumrar o xa. Rdm nhiim Jejusja hamri tim nhyhynh hwyr t& né kot hkra kumrar kaxyw
kdm ané nhiim kuma né hkra kumra. Hamri nhiim Jejus g6j riim api né korma gbé my ri
Tirtim ma amnhi jarénh o xa. 22 Pu nhlim kaxkwa axkjé nhiim kurtim Tirtiim Kard te
tuuti pyra né hwyr wryk o té né tkre ha xa. Himri nhiim kaxkwa rtim Tirttim kam kapér
né kam:

Pa? E apé Ixkra mex na ka. Am hamri na ka hte ixkanréha amnhi nhipéx o apa. Inhma

ajapé kama na ka ri apa ho apa. Ané.

Jejus kukamd higét né hpamjé nhixi ha harénh
Matéwre 1.1-17

23 T4 nhiim Jejus Tirtim ma kapér o mé ahkre ho pa hkrax. Na pre ra hd amgra pé 30
hamri né kam ho hkrax.

E kot paj hpanha ama Jejus kukama hpamjé nhixi jaré Teopre. ljaewjaja na prem htyx
ho Juje kép Jejus nhipééxa kumréx 4 hkamnhix nom kép hipééxa kumréx két am kép
hipééxa puro na pre.

Jejus kép Eri htamnhwy na pre.

24 N€ Eri kép Matat kra na pre.

Né Matat kép Rewi hkra na pre.

Né Rewi kép Mewki hkra na pre.

Né& Mewki kép Janaj kra na pre.

Né Janaj kép axtem Juje ho hkra na pre.

25Né Juje kép Matatis kra na pre.

Né Matatis kép Amds kra na pre.

Né& Amds kép Naii hkra na pre.

Né Naii kép Eri hkra na pre.

Né Eri kép Nakai hkra na pre.

26 Né Nakai kép Mate hkra na pre.

Né Mate kép axtem Matatis & hkra na pre.

Né Matatis kép Semefi hkra na pre.

Né Semei kép Juje hd hkra na pre.

NEé Juje kép Jotre hkra na pre.

27Né Jotre kép Joanan kra na pre.

Né Joanan kép Rej kra na pre.

Né Rej kép Joropape hkra na pre.

NEé Joropape kép Saraxi kra na pre.

Né Saraxi kép Neri hkra na pre.

28 Né Neri kép axtem Mewki h6 hkra na pre.

Né Mewki kép Axi hkra na pre.

Né Axi kép Koja hkra na pre.

Né Koja kép Emata hkra na pre.

Né Emata kép Erti hkra na pre.

29 Né Erti kép Jojue hkra na pre.

NEé Jojue kép Eries kra na pre.

NEé Eries kép Jori hkra na pre.

NEé Jori kép Matat hkra na pre.

Né Matat kép axtem Rewi hé hkra na pre.

30Né Rewi kép Simeaw kra na pre.

Né Simeaw kép Juta hkra na pre.

NEé Juta kép axtem Juje hd hkra na pre.

Né Juje kép Jana hkra na pre.

Né Jana kép Eriaki hkra na pre.
31Né Eriaki kép Merea hkra na pre.
Né Merea kép Mena hkra na pre.
Né Mena kép Matata hkra na pre.
NEé Matata kép Nata hkra na pre.
Né Natd kép Tawi hkra na pre.
32NE Tawi kép Jese hkra na pre.
Né Jese kép Opex kra na pre.
Né Opex kép Poas kra na pre.
NEé Poas kép Sara hkra na pre.
Né Sard kép Nasd hkra na pre.
33 NE& Nasd kép Aminatap kra na pre.
Né Aminatap kép Ami hkra na pre.
Né& Ami kép Ari hkra na pre.
NE& Ari kép Erd hkra na pre.
Né Erd kép Pere hkra na pre.
NEé Pere kép Juta hkra na pre.
34 Né Juta kép Jako hkra na pre.
Né Jako kép Ijak kra na pre.
Né Jjak kép Apradw kra na pre.
Né Apraaw kép Tera hkra na pre.
NEé Tera kép Nako hkra na pre.
35 N€& Nako kép Jeruk kra na pre.
Né Jeruk kép Rakau hkra na pre.
Né Rakau kép Parek kra na pre.
NEé Parek kép Epti hkra na pre.
Né Epti kép axtem Sara hd hkra na pre.
36 Né Sara kép Kajna hkra na pre.
Né Kajna kép Apaxat kra na pre.
Né Apaxat kép Sére hkra na pre.
Né Sére kép Noehti hkra na pre.
Né Noehti kép Ramek kra na pre.
37Né Ramek kép Metujaré hkra na pre.
Né Metujaré kép Enok kra na pre.
Né Enok kép Jarate hkra na pre.
NEé Jarate kép Marerer kra na pre.
Né& Marerer kép axtem Kajna hé hkra na pre.
NEé Kajna kép Enos kra na pre.
38 Né Enos kép Set kra na pre.
NEé Set kép Ataw kra na pre.
Né Ataw kép Tirtiim kra na pre. Tirtiim kot wam my pé Atawja pika ho hipéx jakama
te kép hkra pyrak.
A Jejus kukama hpamjé nhixi kot anhjr.

4

Satanasti kot amnhi td Jejus kamd hamak @ harénh
Matéwre 4.1-11, 16.23; Makre 1.12-13, 8.33; mddnén Epréw 2.18, 4.15
1 T4 nhlim Jejus pyhti pé Jotaw riim akupym ma md. Hamri né Tirtiim Kard nhy
ha mémoj kutd amnhi to htyx né. Jakama nhiim nhyhym ma kap6t wyr o mé 2 nhiim
Satanasti omu né ma hwyr té né ri hkét pa. Kapét a ri hkét héx rom tanhma kam né ho
pa. Kot mar né Tirtiim kapér nhirdp dm pram xaj ma hké6t tanhma kam kapér to ho pa.

Hamri né hkét pa o ha arigro pé 40 nhiim Jejus korma apkur két o ha arigro pé 40 né
hapéx nhiim ra kim pram tyx né. 3 Hamri nhiim Satanasti kam:

—Kwa man ka ra ama pram tyx kumréx na? Nom xep apé Tirtlim Kra jakama mémoj
tanhma apé kute hkét. Kwa kén nhikw§ miij ma ané ké ama pawti hd amnhi jahkre ka
aku né tokyx ho amnhi xihtyx. E kwa tokyx kam ané. Ané.

4Hamri nhiim kuma né kam:
—Tk. Na kot paj akapér mar xa hkét tanhma amnhi nhipéx to hkét né. Koja Tirtiim

kdm inhma mémoj nhdr pram né inhma mémoj gé pa ari korma kukré. Kapér 3 kaga

htlim kot ja jarénh kot:

Na htem mé apkur xa pix kukwak ri htir né pa hkét né. Na htem maanén Tirtiim kapér
mar xa hkét tanhma ri amnhi nhipéx to ho pa ho htir né mex né pa. Ané.

A kapér 4 kaga kot ja jarénh kot anhyr jakama kot paj amar xa hkét a ri amnhi nhipéx

anhyr két né. Am kwarf ho kwari. Ané,

5 Nhiim pre 4 Jejus Satanasti ma kapér ané nhiim tee ri kuma hamri né hpanha ma
nhyhym o mé né nhyri kyx pé mémoj prééti nhimadk 4 o xa. Hamri né kam pika piita
ahkre ho xa. N& kam mé hikukréx piitd ahkre. Kaxpore né mémoj piitd nhiim kdm ahkre
hpa nhiim anhipé omunh o xa. ¢ Himri nhlim Satanasti kam:

—E mén ka kam ri mémoj miij piitd omu. Piitd inho na. Inhma na pre Tirtim piitd
dr pa. Kot paj inhma méhd ma &r pram né kam kugd. 7 Ta ama kot paj kugd. Jakama e.
Kwa tokyx ixkutd tém né inhma inhmex o inhmex 2 ijaré pa ama né ri ama piita or pa. E
tokyx. Ané.

8 Himri nhiim kuma né kam:

—Tk. Kot paj ami amex o amex 3 ajarénh két kumréx. Am kwari ho kwari. Amexti ha.
Tirtlim kapér 4 kaga htlim kot ja né kapér kam hihtyx kéna. Kapér kot:

Kér ka mé ixkapér pix ma. N& ixkutd pix ma man akdnkra ho akri né inhma inhmex o
inhmex 3 ijarénh o ri apa. Kér ka mé 4 amnhi nhipéx anhyr o ri apa.
Anhyr o kot harénh jakama kot paj ri ama amex o amex 3 ajarénh két né Satanasti. Ané.

9 Nhiim pre 2 Jejus amnhi né kdm kapér ané. Hamri nhiim tee ri kuma né hpanha
ma kri pé Jerujaré hwyr o md. N&é mé kot Tirtlim ma amnhi jarénh xa ha ixkre hprék
nhimok wyr ho api né kyxpé hatur xa ha am nhiim xa. Nhim amnhf parpé kén riinh
nhikwy pumunh o xa. Himri nhiim Satanasti kam:

—E apé Tirtiim Kra jakama kwa ja rlim ahpar ma ajari né ma té né pikap tém. Koja
Anhipééxa apumunh mex né ka tanhma amnhi to hkét né. 10-11 Kapér d kaga htlim kot
ja jarénh kot:

Tirtlim koja kapér o wryk xwynh ma ajaré ka ajari né ahpar ma té nhiim mé kyx pé amy
nhiim mémoj aka hyr két né.
A kapér 4 kaga kama ajarénh kot anh§r jakama e tokyx ajari né ma tén pikap ahto. Ané.
12Hamri nhlim kuma né ké axte amnhi ta kam kapér né kam:

—Tk. Kwa na. Kot pa ri amar xa hkdt 4 amnhi nhipéx anhyr két né. Koja Tirtiim tim
inhma ijari ha kard pa ri mar xa hkét ijari no kot pa ri amar xa hkét ijari hkét né. Tirtiim
kapér 4 kaga httim kot ja jarénh kot:

Kér ka mé amnhi kra hkét amnhi ta ixkama ajamak kaxyw inhixi jarénh két tanhma
amnhi nhipéx to hkét né.

A ja né kapér kot anhyr jakama am kwari ho kwari. Kot paj ri amar xa hkét & amnhi

nhipéx anhyr két né. Tam kot inhma ijari ha kardre ha. Ané.

13 Nhiim pre 3 Jejus Satanasti ma kapér ané hamri nhiim tee ri mémoj piitd ho mar
kapry hamri né hkaga né ma nhjyhym té. Hamri né kot nhjrma axte hwyr htém né kot
mémoj punuj o mar kaxyw korma amnhim hamar o ri pa.

Jejus kot Tirtiim kapér o mé ahkre ho hkrax a harénh
Matéwre 4.12-17; Makre 4.14-15
14T3 nhiim Jejus ma akupym Garirej wyr ma. Né Tirtlim Kard nhy ha ahpumunh tyx né
hkwyjé ma kapér jarénh o ri pa. Nhiim mé kuma né piita pikaja kama axpén ma tanhma

harénh to. 15 Na pre hte mé kot Tirtlim kapér o mé ahkre xa ha ixkre hwyr agjé né kama
mé ahkre ho hkri. Nhiim mé piita kuma né kim mar pram né. Himri né axpén ma mex
d harénh o ri pa.

Najare kamd mé kot Jejus kaga ha mé harénh
Matéwre 13.53-58; Makre 6.1-6; Juaw 1.11

16 T4 nhlim Jejus ma akupym kri kama aptar xaja wyr ma md. Najare hwyr. Himri né
kama p6j.

Nhiim I[jaew nhé arigromnu pé sap kato nhiim Jejus ma mé hkét Tirttim kapér o mé
ahkre xa ha ixkre hwyr té. Hamri né hwyr axa né mé kuri nhy. Hamri né kama mé kam
Tirttm kapér 3 kaga htlim kama harénh kaxyw kanhma xa 17 nhiim mé omu né kam ja
g0. Finat Jjais pé Tirtiim nhy ha kapér xwynh kot Tirtlim kapér kwy ha kagaja nhiim
mé kam kugd. Hamri nhiim kupy né kama korma Tirtlim kot tanhma mémoj jarénh to
hd japér o xa. N& kam kato hamri né mé kdm kama haré. Nom amnhi t3 kama mé kam
harénh o xa né mé kam:

18 Na pre ra Tirtlim Kardja ixto ixahpumunh tyx né mé kép amrakati xwynhjé hwyr
inhmé pa ra mé. Ixte mé kam mémoj mex jarénh o ixpa kaxyw. Né Satanasti
kot amnhi kot mé unhwyr xwynhjé hwyr nhiim pre maanén inhmé. Ixte mé né
Satanasti jap6x o ixpa kaxyw. Né mé kot hpri ha Tirttim kapér mar két xwynhjé
hwyr nhim pre maanén inhmé. Ixpri ha ixte mé kam kapér jarénh o ri mé hkot
ixpa kaxyw. Né mé kot amnhi tomnuj o mé pa xwynhjé hwyr nhiim pre maanén
inhmé. Ixte mé né mé kot amnhi tomnuj rénh pa nhiim mé hamakétkati né
amnhix ri pa kaxyw. A na pre Tirtlim jajé piitd hwyr inhménh ané pa ra man
mon pdj.

19Né amgra ja kép Tirtlim kot mé ato mex xa had amgraja nhlim ixte mé ama harénh o
ixpa kaxyw na pre inhmé pa mon p6j. Ané.

20 Nhiim pre & Jejus Tirtlim kapér a kaga htiim kama mé kdm amnhi jarénh ané. Hamri

né akupym mé kam kagaja gé né ho mé ahkre kaxyw akupym nhj nhiim mé piitd omunh

pé mar o hkri. 2 Himri nhiim mé kdm tanhma amnhf jarénh to né mé kam:

—E ra Jjais kot 4 ixkukama3 ijarénh anhjr xa hk6t na pa mé awyr wry né mé anooma a
amnhi nhipéx anhyr o hkrax. Ané.

22 Hamri nhiim mé amnhi jaér pé 4 kot amnhi jarénh anhyr 4 kuma. Né tee ri kuma
né axpén pumunh pé hamaxpér o hkri. Jejus mé kurom ahpumunh tyx né kapér mex ta
nhiim mé am kép amnhi kwy pix & hkamnhix kdm hihtyx né. Himri né axpén ma:

—Tk. Kwa kép Juje hkra pix kéna koja we ri 8 amnhi jarénh ané. Ané.

23 Hamri nhiim amnhi t3 mé kuma né mé kam:

—Na na ka mé ixte amnhi jarénh ma nom ixkdt ajamaxpér két né. Jakama axpén ma
ijjarénh o: “Tk. Kép mé pahkapri xwynh ro nhjx jar mé panhé kri kama aa mé pahte
mémoj pumunh két kwy tanhma mé pama hipéx to pu mé ha omu. Te ra kot kri pé
Kapanaii kama mé kdm mémoj kwy ho anh§jrta pyrak. Pu mé omu né hkét pajamaxpér
kuré kumréx.” Anh§r o ri axpén mai ijaré. 24 Koja nham kri hoé kama mého kép Tirtim
kapér jarénh xwynh d amnhi jaré ka mé harénh ma né ama ma hwyr amrar né mar pram
né. No két jar mé panhd kri kama ixpé mé anhid ha 4 amnhi jarénh ané ka mé ama
inhmar pram két né.

25 —Kwa mé inhma. Amnepém korma finat Eris htir ri na pre mé ha na wryk két ry rax
né. Jao ha amgra axkrunépxi né hkdt mytwry pé 6. Nhiim mé & hkét né pa. Ra mé kép
mémoj gra pa né hapéx nhiim mé kam pram tyx kumréx né pa. Nhiim mé kép mé mjén
tyk xwynhjaja kdm pram xaj hirot o pa. 26 Td nom Tirtiim mé ho mex kaxyw mé hwyr
Eris ménh két né. Erisja mé urak né kép ljaew ta nhiim Tirtiim kot mé ho ajuta kaxyw
mé hwyr ménh két né. Mé kot amnhi kaxyw Tirtlim k6t hamaxpér két jakama nhim mé
hwyr ménh két né. Axtem ljaew két xwynhjé hd hwyr na pre kumé. Nham Sitd kama
kri pé Sarep kama mjén htyk xwynhta wyr. Tokyx kot tanhma ho mex to kaxyw. Jakama

nhiim ma hwyr mé né tanhma kam kapér to nhiim kuma né amnhi kaxyw Tirtim kot
hamaxpér kuré kumréx.

27 —Ng finat Eriasti haxwyja. Eris pyra né kép Tirtiim nhy ha kapér o pa xwynh ta
amnhi kwy pé ljaew tanhma mé ho ajuta hto hkét né. Na prem oht6 né hka nhy né
hkro xapér o pa. Jao ra omnuj tyx né. Ta nhiim Tirtiim kot akupym mé ho mex kaxyw
mé hwyr Eriasti ménh két né. Amnhi kaxyw mé kot hkdt hamaxpéére ha. Am Sir nhd
xwynh Namdja pix na pre Tirtlim Eriasti ma ané nhiim akupym ho mex. Kép Ijaew két
ta nhiim akupym ho mex. T4 ja pyra né na pa am mé kot amnhi kaxyw ixkdt hamaxpér
pix xwynhjé ma tanhma amnhi nhipéx to ho ri ixpa. No mé ate amnhi kaxyw ixkot
ajamaxpér két xwynhjé ma tanhma ri amnhi nhipéx to hkét né. Ané.

Nhiim pre 4 Jejus mé kim amnbhi jarénh ané.

28 Hamri nhiim mé kuma né kama gryk tyx né axpén ma ha amjné né axpén ma:

—Tk. Kwa pu mé ixkre né kator né ma o té né kupi ri. Ané.

29 Hamri né kaxyw kanhma kuhé hpa né hwyr hprét né uné. Mé kot ma o htém né
hixét prék jatur xa ha hkujaék nhlim ahpar ma tén htém né htyk kaxyw. Mé & krija hixét
prék nhimdk 2 na pre. Jakama nhlim prem uné né hatur xata wyr o té. 30 T4 nom nhim
tanhma amnhi nhipéx to né mé kép akunok né hpanha nham ma té nhim mé tee ri hapér
nom nhyri omunh két né.

Jejus kot méhd né mékardmnuti kator d harénh
Makre 1.21-28

31 T4 nhiim Jejus ma akupym Garirej kama kri pé Kapanali hwyr md. Nhiim mé &
arigromnu pé sap kato nhiim ma mé kot Tirtliim kapér o mé ahkre xa ha ixkre hwyr
té né mé ahkre ho nhy. 32 Haimri nhiim mé kot mar o hkri xwynhjaja kuma né kdm mar
pram né. N€ axpén ma:

—Héxta waa né. Am hdmri na @ mé pama kapér ané. Ahpumunh tyx xa hkét na hte
am hamri mé pama awjaré. Ané.

33 Nhiim mého myja mé thkd ha haxwyja mar o nhy. Mékarémnuti na pre ra hwyr
axa nhiim § ha tanhma amnhi tomnuj to ho pa. Hamri né mé thké ha Jejus mar o
nhy né ra amra kama tanhma kam kapér to. Nom nhlim tdm kam kapér két am kama
mékaromnutija kam kapér. 34 Né kam:

—Pa? Jejus pé Najare nho xwynh? Na ate mé ixto ajapéx par kaxyw na ka mé ixwyr
md. Ra ixte apumunh mex kénd. Apé Tirtiim kot mé ixwyr aménh xwynh maatita na ka.
Jakama kwa tanhma3 kot kaj mé ixto? Mo kaxyw na ka pre mé ixwyr md? Ané.

35 Hamri nhlim kuma né mékarémnuti kot kim & kapér anhjr 2 omunh kuré kumréx.
Jakama kutd kdam kapér né kam:

—Tk. Kwa anhikré né kép akato. Ané.

Hamri nhiim kuma né myta o pika kura né kép kato né ma té. Am ho pika kuranh pix
nhiim nd. Hamri né akupym kanhma nhy né akupym mex. 3¢ Himri nhiim mé piitd omu
né kama no pyma né. Hamri né axpén ma:

—Kok§¥. Na hte Jejus amnhi krd hkét ahpumunh tyx xa hkoét mékardmnuti ma kapér
né mé hano nhiim htem kuma né mé kép hapdx kuré kumréx. Ané.

37Hamri nhiim mé méo pika kama piita ri axpén ma harénh o pa.

Jejus kot Simaw Pétre xupdnhgéx o mex d@ harénh
Matéwre 8.14-15; Makre 1.29-31
38 Ta nhiim Jejus Tirttim kapér o mé ahkre xaja riim kato né ma Simaw Pétre nhorkwy
hwyr té. Né mé hwyr axa nhlim Simaw Pétre omu né kam upanhgéx tanhma kute ha
haré né kam:
—Kwa Pahihti. Té né inhma ixupanhgéx pumu. Na hka kagro htyx né amnhi to apér
o nd. Kwa tén inhma omu. Ané.
Hamri nhiim kam:
—Toe. Na kot paj ama omu. Ané.
39 Hamri né hwyr tén kuri xa né kam:

—Pa? E kwa aka hakry. Ané.
Hamri nhiim kuma né hka hakry né akupym hihtyx kuré kumréx. Himri né kanhma
nhy né mé kam més ha apénh o ri mra.

Jejus kot mé ho ohtd né mé ho mex a harénh
Matéwre 8.16-17; Makre 1.32-34

40 T3 nhiim ra amykry htyx mé nhiim mé Jejus wyr ahpynha ri mé a xwynhjé ho mra.
Nhiim amnhi wyr mé omu hamri né mé piita ri mé ha thkra jaxwy né akupym mé ho mex
pa. 41 Nhiim ra mékardmnuti mé hkwyjé hwyr agjé nhiim mé kuriim mé hano nhiim mé
tee ri amnhi ta omu né mé kép hapdx kuré kumréx. Hamri né mé kép hapox kaxyw né
amra kama kam kapér né kam:

—Kwa tanhmi kot pa wem amnhi né ato? Héxta waa né. Apé Tirtim Kra h3
axahpumunh tyx kéna.

Anhyjr o kdm kapér. Am hamri na prem 3 harénh ané. Kép Tirtiim kot mé pakaxyw am
xwynh kéna. No nhlim [jaew nhd pahijaja kot mé kapér mar né kép mékardmnuti hkwy
ha hkamnhix pymaj nhiim Jejus amnhi né mé kam kapér né mé kam:

—Kwa mé ri 4 ijarénh anhyjr két né.

Anhyr o mé kdm kapér hamri né mé hano nhiim mé hap6j né ma mra.

Mémo kaxyw Tirtlim kot mé pahwyr Jejus ménh a harénh
Makre 1.35-39

42T3 nhlim apkati né myt kator grire nhiim Jejus kot Tirtliim ma amnhf jarénh kaxyw
kanhma nhy né kato né ma nhjhym kap6t ma té. Hamri nhiim kri nhé xwynhjaja hkra
hap6j né tee ri hapér né ma hkét hpry jakop o mé. Né nhjri hwyr kato né omu hamri né
ma nhjhym mar né kuré né kam:

—Kwa Jejus. Kér ka tokyx ma nhjhjm amdr két né. Kritpém mé ixkot axkamé man.
Ane.

43 Hamri nhiim mé kuma né amnhi ta mé kam:

—Na kot paj kritpém mé akdt ixpikaménh két né. Kot paj ma kri piitd hkot ri Tirtiim
kapér o mé ahkre ho ri mé hkét ixpa. Tirtlim kot tanhma mé ho hkra hto ha harénhja
kot paj mé hkdt ri mé kdm harénh o ri ixpa. Ja kaxyw na pre Tirtim mé awyr inhmé.
Ané.

44 Nhiim pre 3 mé kam amnhi jarénh ané. Hamri né mé kép kato né ma Iljaew nho pika
piitd hkot Tirtlim kapér o mé ahkre ho ri pa. ljaew nhé Tirttim kapér o mé ahkre xa ha
ixkre kama mé piitd ho mé ahkre ho ri pa.

5

Jejus kot amnhi két mé hkwyjé hwyr 3 harénh
Matéwre 4.18-22; Makre 1.16-20
1Ta nhiim Jejus ma gob rax pé Jené&jare hwyr md. Himri né hwyr pdj né gd myri Tirtim
kapér o mé ahkre ho xa nhim mé ohtd né pu ha mar o kuhé. Né kot hpri ha mar né hkét
omunh kaxyw ha axpén nhiganh o kuhé. 2Hamri nhiim tee ri amnhi ta mé omu né amnhi
pu ha hakéx né rit né gdx kam par kapry haméxkrut né jétja wa omu. Nhiim 6 don wa
g0x kam kryhti kuhdnh o xa. Nhiim par hamé hkapry né ajét nhiim Jejus omu. 3 Hamri
né hwyr té né hom axa né 6 don pé Simawja ma ané nhiim hkét axa né kii mé kép parja
amym kunhd nhiim ajét. Himri nhiim par kre rim amym mé ahkre ho nhj nhiim mé
piitd omu né mar mex o kuhé.
4T3 nhiim mé ahkre hpa né Simaw ma kam:
—E g6 xupym wyr anhd par o axkamé né axte anhd kryhti mé né ho amnhim tep
kwymné. Ané.
5Hamri nhiim tee ri kuma né kam:
—Kwa na pa mé ra kamat kdm tee rénh o apkati né ho hdmnénh két ta ka ri inhma
ané. Nom kot paj amar xa hkét kop kumé. Ané.

6 Hamri né upym wyr par o axkamé né htd Andre mé wa axte kryhti mé. Né am ménh
tipxi htd ho tep pynénh rax kumréx. Jakama nhiim kryhtija ra pikaxénh kaxyw. 7 Hamri
nhiim wa tee ri ho ané né amnhi wyr par 6 ho mrar xwynhta wa kam akir. Jepetew kra
Juaw mé Xiakreja wa nhiim wa amnhi wyr wa kam akir nhim wa hwyr par 6 ho té hamri
né mé kryhti ha hije né par wyr ho api. Himri né parta hamé tep o ho nyt pa né hamé
ho hipu mex né. Jao nhjx gonh ma wa axa. 810 Hamri nhlim mé amnhf jaér pé tep xohto
raxta pumu né kama no pyma né. Hamri nhiim Simawja Jejus kutd hkdn kra ho tém né
hipd né nhy né ha hpijaam kama kam kapér né kam:

—Kwa Pahihti. Kii tamii axkamé. Akinha ixte amnhi tomnuj tyx xwynh na pa. Ané.

Hamri nhiim kuma né m kuma né kam:

—Kwa na tee ri amnhi kukama ajamaxpér két né. Kot kaj jardhd hpanha tam amnhi
nhipéx o apa. Na ka ra tep pynénh riinh o apa. T2 kot kaj ja kaga né hpanha ma ri mé
hkét Tirttiim kapér o mé ahkre ho ri apa. Koja mé oht6 né ama né Tirtim kot amnhi
xunhwy né hkdt amnhi nhipéx o pa. Jakama kot kaj te ate tep pynénh riinh né Tirtiim
ma Or pyrak o amnhi nhipéx o apa. Ané.

Nhiim pre 2 Jejus Simaw ma kapér ané. 11 Himri nhim mé g6 jakax a par janhor tyx
né kama hikukréx piita hkaga hpa né ma Jejus két pa ho pa.

Jejus kot hka nhy kro tyx xwynh o mex 3 harénh
Matéwre 8.1-4; Makre 1.40-45
12 T3 nhlim Jejus ma kri hé hwyr mé. Hamri nhiim méhd my hka nhy hkro htyx
xwynhja omu né hwyr té né ha hpijaam kaxyw kuta hkdnkra ho nhy né kam:
—Pa Pahihti. E ot pa awyr amnhi to té. Kwa akupym ate mé ixto mex kaxyw
axahpumunh tyx jakama kot ka akupjm ama ixto mex pram né mamri akupym ixto mex.

Ané.
13 Hamri nhiim kuma né hka punuti ha thkra xi. Amnhi kama kahak két né ha thkra xi

né kam:

—Na kot paj ato mex. E akupym aka mex kuré kumréx.

Anhyrja kot hamri nhlim hkaja akupym mex pa. 1# Himri nhiim Jejus kam:

—E kér ka amnhi ti akwyjé ma tanhmai ijarénh to hkét raha ma patre hwyr té ké
akupym aka mex 3 apumu. Hamri ka amnepém Mojes kot mé ate akupym amex a Tirtiim
ma tanhma amnhi nhipéx to ha kardta ka kdm ho ané. K& mé mé piitd akupjm aka mex
d apumu. Ané.

Hamri nhiim kuma né kam:

—Toe. Na kot paj ané. Ané.

Hamri né ma hwyr htém kuré kumréx.

15 Hamri nhiim mé piitd axpén ma Jejus jarénh o ri hprét nhiim mé kot kapér mar
kaxyw ma hwyr mra. Né mé a xwynhjaja nhiim kot mé ho mex kaxyw nhiim mé hwyr
amnhi to mra. 16 Jakama nhlim pre hte Jejus t6ha mé kép hapoj né ahte ma kapdt a
Tirtim ma amnhi jarénh kaxyw mra. Né kim amnhi jarénh pa hamri né ma akupym mé
hwyr mra.

Jejus kot T kamd htyk xwynh o mex & harénh
Matéwre 9.1-8; Makre 2.1-12; Juaw 10.37-38
17Ta nhlim Jejus ma Tirtlim kapér o Ijaew jahkre ho pa. Jakama nhyri méhd nhorkwy
kama ho mé ahkre ho xa nhiim Parijew nhd xwynhjé mé Tirtim kapér tiim o mé ahkre
ho mé pa xwynhjaja kot mar kaxyw ma hwyr mra. Na pre ra Garirej riim mé hkwyjaja
ma hwyr mra. Né pika pé Jutej riim mé hkwy haxwyja ma hwyr mra. Né kri pé Jerujaré
riim. A na prem ohtd né kri piitd kurtim kot mar kaxyw hwyr akuprd nhiim mé ahkre
ané. Né Tirtlim kot ho ahpumunh tyx jakama nhiim § ha akupym mé a xwynhjé ho mex.
18 Hamri nhiim hkwyjaja T kama htyk xwynh my né Jejus wyr o té. N&r xa kama nér
rahd nhiim mé ha hije né hwyr o té. Hamri né tee ri kot hwyr ho ar kaxyw ri mé hkupu
ho pa. 1 Nom nhiim mé ra ixkre ho nyt rax jakama nhiim mé tee ri amnhi kukama ho
ukapi ho ri pa. Himri né ra hamaxpér né ixkre nhimék po hwyr ho api né ixkre nhimok



Rukre 5:20 154 Rukre 5:31

kwy gra né hkét 1 kama htyk xwynhta jaxa. Nor xa kama nor raha Jejus wyr haxa né mé
hipdk ri ho wry né kuta kuxi nhim nd. 20 Hamri nhlim Jejus amnhi ta mé kot kaxyw kam
hamaxpér tyx @ mé omunh mex né. Hamri né 1 kama htyk xwynhta ma kapér né kam:

—Pa? E na pa ra ané tanhma ate amnhi tomnuj to ho apaja o ijapéx pa. Kot paj axte
kam ijamaxpér két né. Ané.

21 Hamri nhiim Parijew nhd xwynhjé mé Tirtlim kapér tim o mé ahkre ho mé pa
xwynhjaja tee ri kot 4 kdm kapér anhyjrja d kuma né axpén ma:

—Tk. Kwa kép Tirtlim két ta te ri kot amnhi nhipéx pyrak o ri mé né mé kot amnhi
tomnuj o hapéx d@ amnhi jarénh o kuhé. Tirtlim pix na kot mé né mé kot amnhi tomnuj
o0 hapéx xwynh kéna. Ané.

22 Nhlim mé 3 axpén ma Jejus jarénh ané nhiim amnhi ta mé kuma né mé hamaxpér
k6t mé omunh mex né. Jakama mé kam:

—Kwa mé 3 ajamaxpér anhjr két né. 23 Ixte mé né mé kot amnhi tomnuj o ijapéx par
d amnhi jarénh ta mé ate ja kot ixpumunh két jakama na ka mé ixkot ajamaxpér két né.
Nom kot paj mé anoo ma akupym 7 kama htyk xwynhta o mex ka mé apiita ja ha ixpumu
hamri né ixkét ajamaxpér kuré kumréx. 24 Ixpé Tirtim kot mé awyr inhménh xwynhta
na pa. Ixte mé ané mé ate amnhi tomnuj rénh kaxyw na pre mé awyr inhmé pa mé awyr
wry. T4 mé ate ja kot ixpumunh kaxyw kot paj mé anoo ma myja o mex. Ané.

Hamri né hpanha i kama htyk xwynhja ma kapér né kam:

—E kanhma xa né andr xa py né ma akupym anhdrkwy hwyr té. Ané.

25 Nhiim kanhma am kuré kumréx. Hamri né amnhi pumu né hkinh tyx né ndr xa py
né mé noo ma kato né akupym drkwy hwyr ma Tirtiim ma mex o mex & harénh o té.
26 Hamri nhlim mé amnhi jaér pé omu. Né no hapdx kaxyw hkét omunh o kuhé né kama
no pyma né. Né tee ri omu hamri né axpén ma:

—Koky§. Aa mé pahte 3 méhd kot amnhi nhipéx anhjr a omunh két t na pu mé jaraha
ja pumu. Ané.

Hamri né Tirtim ma mex o mex 4 harénh o kuhé.

Jejus kot amnhi kot Rewi hwyr & harénh
Matéwre 9.9-13; Makre 2.15-17; Rukre 15.1-2

27 T4 nhlim Jejus ma hkét mé pa ho mé pa xwynhjé mérohd ma nhyhjm mo. Hamri
né nhyri Rewi pumu. Rewi nhixi ho pé na Matéwre. Rdm kdm mé & pahihti ma amnhi
kwyjé pé kaxpore hkwy jamynh xwynh na pre. Jakama nhlim ujamynh xa ha ixkre kama
mé kép hkwy jamynh o nhy nhlim Jejus mé hkét mé pa o mé pa xwynhjaja hanh mra.
Hamri nhiim Jejus apénh 3 omu né amnhi k6t kuwy né kam:

—Pa? E kwa axapénhta kaga né hpanhd amné mé ixkdt man té. Né ixkdt man ri apa
ho apa. Ané.

28 Hamri nhim kuma né apénh kaga hpa né ma hkét mo né hkét pa ho pa.

29 Hamri nhiim mémo arigro ha nhiim Rewi nhd mé apkur xa ha még rax né. Jakama
nhiim amnhi nhdrkw§ hwyr hkramnhwyjaja né Jejus mé hkét mé pa ho mé pa xwynhjé
hwy. Mé kot kuta apkur kaxyw nhiim amnhi k6t mé kuwy nhiim mé ma hkét mra né
orkwy hwyr agjé né apkur o hkri. Né mé kép Rom nhd pahi ma mé kép kaxpore hkwy
jamynh xwynh kwyjaja né mé oht6 né hwyr akuprd né axpén kuta apkur o hkri. 30 Hamri
nhiim Parijew nhd xwynhjé mé Tirtliim kapér tiim o mé ahkre ho mé pa xwynh kwyjaja
mra né mé apkur 2 mé omu né tee ri mé hkaéx i Jejus pumu hamri né Jejus két mé pa ho
mé pa xwynhjé hwyr agjé né ha mé kam akir né mé kam:

—Kwa mé kot amnhi tomnuj ho mé pa xwynhjé kutd mé apkur két ta ka mé apytar
xwynhja mé apimraatd axtem né mé kutd axapkur o akri. Kwa mé ate amnhi to mex
ronhyx ka mé kuta axapkur két né. Ané.

31 Hamri nhiim Jejus amnhi t3 mé kapér & mé kuma né mé kam:

—Tk. Na ixte tdm mé unhwyr kaxyw na pa mé kuta ixapkur o nhy. Xa na hte t6t6ja
mé mex xwynhjé hwyr mra né mé hkane? Na am mé a xwynhjé pix wyr na htem mra.
Ra mé ate ja pumunh mex kéna. Ja pyra né na pa pre mé kot amnhi to mex xwynhjé

hwyr ixwryk két né. Mé kot amnhi tomnuj xwynhjé pix wyr na pa pre wry. Ixte tdm
mé unhwyr kaxyw na pa pre mé hwyr wry né a jajé kuta ixapkur o inhyr ané. 32am mé
kot amnhi tomnuj xwynhjé hwyr na pa pre wry né mé kama ixukapri ho ri ixpa. Mé kot
amnhi tomnuj ma urer né hpanha tim amnhi nhipéx o pa kaxyw na pa pre mé hwyr wry.
T4 ka mé atyx a ri mé ixto akapér ané. Ané.

Mé hpamjaja kot amnhi nhipéx gryk a Jejus kaga ha mé harénh
Matéwre 9.14-17; Makre 2.18-22

33 T4 nhlim Ijaew kwyjaja Jejus wyr mra né kam:

—Pa? E ot pa mé awyr mra. Kwa apri hd mé inhma mémoj jaré. Na hte Parijew nho
xwynhjé mé Juaw kot mé pa xwynhjaja toha Tirtiim ma amnhi jarénh kaxyw né apkur
két raha kdm amnhi jaré. No ak6t mé pa ho mé pa xwynhjaja na htem amnhix apkur
o0 pa kama kdm amnhi jaré. Kwa mo na htem mé urak né t6ha apkur két ri kim amnhi
jarénh hkét né? Ané.

34 Hamri nhiim mé kuma né mé kam:

—Tk. Na mo kaxyw koja mé apkur két raha kdm amnhi jaré? Mé hkapri hkét kéna.
Mé kot ixkdt pa ho pa hd amnhi pumunh jakama hkinh né pa. Korma ixte mé kama ixpa
kéna kot két mé Tirtlim ma amnhi jarénh kaxyw né apkur két raha kam amnhi jaré. Xa
na htem hkramnhwy ha hkinh kaxyw ha akupré né hkapri né apkur két né myr o hkri?
Na htem ha akuprd né hkinh né ha apkur riinh né. Ja pyra né na hte ixk6t mé pa ho mé
pa xwynhjaja ixk6t korma amnhix ri hkinh né apkati mé apkur o pa. 35 Nom koja mé kam
ixkuré xwynhjaja nhjrma tanhma ixto hamri nhiim mé ri korma ixta hkapri htyx kam
apkur két ri tanhma amnhi nhipéx to. Ané.

36 Nhiim pre 2 Jejus mé kam hkét ri mé pa ho mé pa xwynhjé jarénh ané hamri né mé
kam:

—Na mé kot amnhi tomnuj xwynhjaja mé kot amnhi nhipéx tlim o amnhi pyrak
jakama na htem mé kot amnhi nhipéx nyw kaga. 37-3% Ixte amnhi nhipéx nywja te kot mé
ate amnhi nhipéx tiim pyrak két jakama ka htem inhma né am inhma. Kwa mé ixkapér
ma né mé ate amnhi nhipéx tiim gryk a ixkaga hkét né. Ané.

6

Jejus kép arigromnu hpam @ harénh
Matéwre 12.1-8; Makre 2.23-28

1T4 nhiim [jaew nhé arigromnu pé sapja axte kato. Himri nhiim Jejus mé hkét ri mé
pa ho mé pa xwynhjé mé ma mé hpur két ri nhjhjm ri pa. Himri nhiim hkét mé pa ho
mé pa xwynhjaja ra kim pram né mra hamri né pram xaj mémo hy te kot hardj pyrak
xwynhta kwy ré né kugra né ma Jejus kot hkanhar o ma. Ijaew kot amnhi nhipéx xa
hkét. ZHamri nhiim Parijew nhd xwynhjaja kim mémoj ta Jejus o kapér pram jakama a
mé kot amnhi nhipéx anhjr & mé omu né mé ha Jejus kukjér kuré kumréx né kam:

—Kwa Tirttim kapér tiim kot mé panho arigromnu ha mé pahte mé pahpur kim mémoj
nhikénh né mé pahkuré hta nhlim ri akét mé pa ho mé pa xwynhjaja axtem né mémo
hyta kwy ré né akét hkanhar o md. Kwa mé kam ané ké mé a amnhi nhipéx anhjr két
né. Na htem arigromnu hi @ amnhi nhipéx anh§jr két né. Ané.

3-4Hamri nhiim Jejus mé kuma né hpri ha mé kam Tirtiim kapér tiim jaré né mé kam:

—Kwa xa na ka mé Tirtlim kapér 4 kaga htlim kama pahi Tawi kot tanhma amnhi
nhipéx tota kama harénh né mar két né? Na pre Tawija hkot ri mé pa xwynhjé mé nhim
mé pram xaj Tirtim ma amnhi jarénh xa ha ixkre wyr agjé nhlim patre maatija mé kam
pram tyx 8 mé omu né mé kam mémoj gd. Mé kot Tirtlim noo ma pawti jaxwyr xwynhta
nhiim mé kam kugd nhiim mé kuku. Tirtiim kapér a kaga htliim kot ja né mé kuré hta
nhiim mé kam pram tyx & mé omu né mé kama ukapri xaj mé kam kugd. Patre pix kot ja
kur kaxyw td nhim mé kam kugé nhiim mé kuku. Ta nhiim Tirtiim ja hd mé omu nhiim
ja kép omnuj két né. Kot mé kama ukapri né mé kam dr nhiim mé ha omu nhlim ja kam
mex né. > T4 pa na pre Tirtim mé akaxyw ixdm né mé awyr inhménh jakama papxipix

na pa hte arigromnu ha tanhma mé kot amnhi nhipéx to ha mé kam kard ho ri ixpa. Ixpé
arigromnu hpam na pa. Ané.

Jejus kot thkra gra xwynh o mex d harénh
Matéwre 12.9-14; Makre 3.1-6

6 T4 nhlim Ijaew nhd arigromnu pé sapja axte kato. Himri nhiim Jejus Tirtlim kapér o
mé ahkre xa ha ixkre hwyr té né axa né Tirtiim kapér o mé ahkre ho nhy. Nhiim mého
myja up6k riim thkra gra xwynhja mé thké ha mar o nhy. 7 Nhlim Parijew nhé xwynhjé
mé Tirtlim kapér tlim o mé ahkre ho mé pa xwynhjaja mé kam mé hkrahtimjé ma Jejus
o kapér pram xaj htanopxar o kuhé. Né thkra gra xwynhta pumu né ha axpén ma:

—Kwa pu mé jar pakuhé né Jejus tanhma kot amnhi nhipéx to hd omu. Xa koja jaraha
mijti ho mex na? Jardha arigromnu kéna kot két kam thkra ho mex. Koja ané né Tirtim
kapér kwym ri amnhi nhipéx. E pu mé kop pakuhé né ha omu. Ané.

8 Nhlim Jejus ra kot mé hamaxpér két mé omunh mex jakama amnhi wyr myta ma hpa
ho apé né kam:

—Pa? E kanhm3 xa né amné ixwyr té. Ané.

Hamri nhiim kuma né kanhma xa né hwyr té.  Himri nhiim Jejus amnhi pu ha ri mé
ho hakéx né mé kot mar o hkri xwynhjé pumu né mé kam:

—E mé inhma mémoj jaré. Tanhma na htem arigromnu ha axpén nhipéx to ho pa
wehe? Xa kot ka arigromnu ha axa htyx né ndé hamri né amnhi mex pram xaj ma mého
hwyr amnh to té. Himri nhiim am apumu né apkatim arigro mex jamar pé akane hkét
ka ty nhiim ja ama mex né na? Ry nhiim tanhma atomnuj to né akupym amnhi né ajano
nhiim ja ama mex né na? Na koja 4 anhipéx ané nhiim ja ama mex két né. Na ka htem
d amnhi nhipéx anhyr o apa hkét né. E mé inhma mémoj jaré. Tanhma na pre finat
Mojesja Tirtlim nhy ha mé pama arigromnu ha mé pahte axpén nhipéx a kard hto? Xa
kot puj mé axpén kam paxukapri ho papa na? Kot puj mé pama axpén kuré ho papa?
Xa kot puj mé ha mémoj punuj pé axpén pyta na? Xa kot puj mé ha axpén pytar pymaj
arigro mex jama? E mé atd inhm4 ja jaré. Ané.

Nhiim pre & mé hkukjér ané. 10 Mé hamaxpér 4 mé omunh mex pé @ mé hkukjér anh§jr
o xa. Nom nhiim ari m&hd tanhma kuta kam né hkét né. Am akryk mar pé omunh o hkri.
Mé kot tanhma kam né nhlim ta panha tanhma kot mé kdm né pymaj nhiim mé tee ri
kam tanhma né hpram nom akryk mar o hkri. Hamri nhiim Jejus tee ri mé omu hamri
né myta ma kam:

—Tk. M€ kot tanhma inhma kapér tore ha. E anhihkra katat. Ané.

Hamri nhiim thkra katat né akupym mex kuré kumréx. 11 Himri nhiim mé kam Jejus
kuré xwynhjaja tee ri ja hd omu né kama gryk tyx né. Arigromnu ha kot ho mex jakama
nhiim mé kama gryk tyx né. Né& ha axpén kukjér o kuhé né axpén ma:

—Kwa d kot amnhi nhipéx anhjr myrapé tanhma kot puj wem ho? Na 4 kapér anhjrja
o tanhma mé pahto kapér punuj to. Te mé papamjaja mé pahte hkinha pahkwyjé kama
paxukapri hkét pyrak 4 mé pajaré. Koja mé pahkwyjaja kuma hamri né mé pahte amnhi
nhipéx kaga né amnhi kaxyw am hkdt pix ma hamaxpér o pa. Jakama kwa tanhma kot
puj mé jané ho? Ané.

Jejus kot amnhi kaxyw mé ho 12 né mé rénh i harénh
Matéwre 10.1-4; Makre 3.13-19
12T3 nhiim arigro hd ha nhiim Jejus ma kot Tirtim ma amnhi jarénh kaxyw ma hixét
prék wyr té né ha api. Himri né kdm amnhi jarénh o apkati.
13 T3 nhiim kwyhta nhim amnhi két kot ri mé o pa xwynhjé hwy né amnhi kaxyw mé
ho 12 né mé kuré. Né mé kam:
—E mé kajaja kot paj ma mé pahkwyjé hwyr mé aré ka mé ma inhy ha Tirttim kapér o
mé ahkre ho ri mé hkdt apa. Kot kaj mé apé inhy ha mé ahkre ho apa xwynh. Ané.
14 Kot amnhi kaxyw mé rénh xwynhjé nhixi na jajaja:
Simaw kumréx na pre kuta né axte ha hixi mé nhiim kép Pétre.

Né Simaw Pétre hkot htd Andreja ta.
Né hkét Xiakre hta.
Né hkot Juaw ta.
Né hkét Firiptija ta.
Né hké6t Patoromew ta.
15Né hkot Matéwreja ta.
Né hkot Tomasja ta.
Né hkoét Apew kra axtem Xiakre héja ta.
Né hkét Simaw Jeroxja ta.
16 Né hkot Xiakre ho hkra Jutja ta.
Né hkot Jut Kariot ta.
Jut Kariotja na pre korma kot mé kam Jejus kuré xwynhjé nhihkram 6r ma. Nhim
kot amnhi kukama omunh mex ta mé hkot amnhi kaxyw kuta.
A mé kot Jejus nhy hd mé ahkre o pa kaxyw mé rénh xwynhjé nhixi kot anhjr.

Jejus xapénh d harénh
Matéwre 4.23-25
17T nhiim Jejus akupym § ha mé ahkre ho pa xwynhjé mé hamri hixét prééta kurtim
wry né nhyri hinur kdm kuhé. Hamri nhiim nhjhjnh mé kot mar ma xwynhjaja ha
akuprd. Kot mé pa ho mé pa xwynh kwyjaja né nhjhynh kri hkwy riim mé hkwyjaja.
Pika pé Jutej kuriim mé hkwyjaja. Né kri pé Jerujaré kurlim mé hkwyjaja. Né gb my ri
Xir mé Sitdja wa kama mé pa xwynh kwyjaja. Am ahp§nha ri nhjhynh kri hkwy riim mé
kot mar ma xwynhjaja ha pikuprénh rax né. 18-19 Mé kot kapér mar nhiim kot akupym
mé ho mex kaxyw nhiim prem ma hwyr amnhi to pa. Mé hkwyjaja tanhma ri a kute.
Nhiim mé hkwyjaja mékardmnuti kot mé hwyr gjéx xwynhjaja nhiim mé piitd ma hwyr
amnbhi to pa. Na prem ra amnhi kaxyw kdm hamaxpér o:
—E pa ma hwyr té né am hkupénh pix t3 akupym inhmex japér. Ané.
Hamri né ma hwyr mra nhiim mé omu né Tirtim xahpumunh tyx o akup§m mé ho
mex pa.

Jejus kot hkét mé pa ho mé pa xwynhjé jahkre ha harénh
Matéwre 5.1-12
20 T3 nhiim Jejus hkot mé pa ho mé pa xwynhjé jahkre né mé kam:

E kot kaj mé atd amnhi kaxyw tanhma inhma ajamaxpér to né ajamaxpér o: “Na ixkukréx
rax két td na hte Tirtlim ixko6t pa ho pa. Koja ixkot pa hkét pa ixtyx ri tanhma
amnhi nhipéx to ho ri ixpa raha né. Tirtiimja mex kumréx o kot mé hikukréx
raxta jakrenh par.” Anh§yr o ajamaxpér. Himri nhiim Tirtlim 3 ajamaxpér anhyjr
a apumu nhiim ja kim mex né. Hamri nhiim apé hkra ha ato mex né atdnopxar
o akdt pa ka ajamakétkati né akinh né axamnhix ri apa.

21Né kot kaj mé atd ama Tirtiim kam hpram xa hkét tanhma amnhi nhipéx to ho ri apa
hpram tyx né. Nhiim amnhi ta apumu nhiim ja kdim mex né nhiim ato mex né.
Né tanhma ato ka hkét pix ma amnhi to mex o ri apa né ajamakétkati né akinh
né axamnhix ri apa.

Né kot kaj mé tanhma amnhi tomnuj to. Himri né tee ri ja hd amnhi pumu né ajamaxpér.
Né apijaam né akapri xaj amyr o nhy. Amyr rax né. Hamri nhiim Tirttim ja ha
apumu nhiim ja kim mex né. Jakama nhiim ané akapri hta né ato mex né. Ka
ajamakétkati né akinh né axamnhix ri apa.

22-23 Né kwar mé mamri ixtd tanhma mé ato kapér punuj to né tanhma mé ato héx to né
tanhma ri mé atomnuj to ho pa. Kwar mé mamri 4 mé anhipéx anhjr o pa. Ka
mé am inhma pix ma ajamaxpér raha ho apa pé ajamakétkati né axamnhix ri apa.
Kwar mé mamri 4 mé anhipéx ané né mé amex két 3 mé ajarénh o pa. Amnepém
na pre Tirtlim nhy ha kapér xwynhjaja nhim prem a mé hipéx ané. Jakama koja
mé urak né 3 mé anhipéx anhyjr o pa. Nhiim Tirtlim ja hd mé apumu né amnhim
mé amex 3 mé ajaré. Hamri né nhyrma kaxkwa kama wa inho kri kama mé ato



Rukre 6:24 158 Rukre 6:32

mex rax né. Ka mé akinh né ajamakétkati né axamnhix ri apa. Jakama kwar mé
mamri pika jakama 3 ixtd mé anhipéx ané. Ané.
Jejus kot ari mé kot mar xwynhjé jahkre ha harénh
Xiakre 5.1-5
24Nhiim Jejus nham hkot mé pa ho mé pa xwynhjé nhihké ha mé kot Tirtliim k6t amnhi
nhipéx o pa hkét xwynhjé hwyr apkjé. Né mé omu né tanhma mé kam kapér to. Mé
hikukréx riinh xwynhjé kumréx ma kapér né mé kam:

E kwa mé o kora mé akukréx rinh xwynhjaja. Na ka htem dm akukréx riinh pix ma
ajamaxpér o ri apa né gryk a Tirtlim ma ajamaxpér o apa hkét né. Jao mé ama
kapér mar prim két né. Né dm akukréx rlinh ma ajamaxpér pé akinh né ri
apikunhar o ri apa. T4 kot ka mé nhjrma ty hdmri nhiim akinh xaja apé hapéx.

25N& mé ama Tirtlim k6t ri amnhi nhipéx pram két xwynhjaja. Kot kaj mé nhjrma akapri
htyx kam tee ri amnhi to hwyr kapry kdm ga. Koja mé amar két né.

Né mé atyx ri mé ate tanhma amnhi tomnuj to hkukama ajamaxpér né apikunhar pé
amnhi tomnuj o apa xwynhjaja. Kot kaj mé nhjrma 4 mé ate amnhi nhipéx
anhjrja myrapé mé kot amnhi xa htyx kama hamak o pa htiim xa hwyr ma apa.
Hamri né kama akapri xaj amyr raha ho ri apa. Jakama kwa mé o kora mé ama
Tirtlm pram két xwynhjaja. Kér ka mé ixkapér ma né axkdm ajamak rom né ri
apa.

26 Amnepém mé pakukama mé pa xwynhjaja na prem Tirtlim kapér o hkwyjé jahkre ho
pa. Nom axtem né hkwym ri tanhma mé kam ho héx to nhiim mé kuma nhiim
ja mé kdm mex né nhiim mé amnhim mé mex 4 mé haré. No am mé mex két. Ta
mé kajaja. Mé kot mé urak né axpén ma mé amex a mé ajarénh ta Tirtiim ma mé
amex két. Jakama kot kaj mé amex két né. Ané.

Mé kam mé pahkuré xwynhjé jarénh
Matéwre 5.38-48; Rukre 23.34; madnén Atre 7.60; Rdman 12.14

27Hamri nhiim Jejus hpanha mé piitd mé ahkre né mé kam:

—E mé ate inhmar xwynhjaja. Kér ka mé kot mé atomnuj xwynhjaja amnhi ta tanhma
mé ho hkét né. Am mé ho mex pix o ri apa hkukama man ajamaxpér.

28 —NE& mé kot mé ato kapér punuj xwynhjaja. Kér ka mé amnhi xwar amnhi t3 tanhma
mé ho akapér punuj to hkét né. Am tdm mé kam akapér pé mé kam akapér mex o ri apa.
Né mé kot tanhma ri mé ato ho pa xwynhjaja ka mé ho mex pix o ri apa. Né mé ho Tirtiim
wyr pix kukama man ajamaxpér.

29 —N€ koja méhd anhinep akura ka dm omu né tanhma amnhi t3 ho hkét né. Te ate
kam ihkjé pér nhlim kot ihkjé kama akuranh pyrak o amnhi nhipéx nhiim ja ama mex
né. No kér ka mé amnhi ta tanhma mé ho hkét né.

—NEé koja mého apé anhindhka py ka tanhma ha kam né hkét né. Kwar mamri apé
kupy. Ka maanén te ate kry pé anhindéhka hpaka ry jagjénh xwynhta anhinéhka hkot
kam &r pyrak o hipéx. Nom kama agryk kam kam or két né.

30 —Né koja mého kép amrakati kumréx né awyr té né mémoj ta awy. Ka anhé mémoj
japér né mamri kam mémoj gd. Kép anhdxy hkét kama kdm mémoj gé. Ry koja méhd
apé mémoj to ahki ka axahkuré hkét né. Né tanhma ha ho hkét né. 3! Mé piitd mé kot
tadm mé anhipéxja na mé ama hpram. T4 kér ka mé amnhi pyra né taim mé piitd mé hipéx
o ri apa. Mé kot tdm mé anhipéx két ta kér ka mé axamnhix ri anhoxy hkét né tam mé
hipéx o ri apa.

32 —Nom kot kaj mé ama mé piitd mé ho mex o apa hpram két japér. Né am mé kot mé
ato mex xwynhjé pix ka mé ama mé ho mex pram. Xa koja Tirtlim ja hd mé apumu nhiim
jakdm mex né? Na koja kdm mex két né. Koja méhd mé ato mex két ta ka mé amnhirom
ho mex né nhiim Tirtlim ja hd mé apumu hamri né mé amex 4 mé ajaré. Mé kot amnhi
tomnuj o mé pa xwynhjaja na htem am mé kot mé ho mex xwynhjé pixjaja nhiim htem
amnhi xwar mé ho mex o pa. No tdm mé kot amnhi nhipéx o mé pa xwynhjaja na htem

mé piitd mé ho mex o pa. Mé kot tim amnhi nhipéx xwynhjaja né mé kot amnhi tomnuj
xwynhjaja nhiim mé ho hpimraatd mé ho mex o axpén pyrak o pa.

33-36 _N€ mé kot amnhi tomnuj xwynhjaja na htem dm mé kot mé ho mex xwynh
pixjaja nhiim htem amnhi xwar mé ho mex o pa. No mé kajaja. Kér ka mé mamri mé
piitd mé kama axukapri pix né. Jao axamnhix ri mé piitd mé kam mémoj nhor o ri apa.
Nhiim Tirtlim ja hd mé apumu né ja hd mé ato mex né.

—Jakama kér ka mé amari mé kam akuré xwynhjé ho mex né. Né mé kama axukapri
né. N&é mé piitd mé kdm mémoj nhor o ri apa. K& nhjrma Tirtiim maati mé hd mé ama
mémoj nhdr rax né., Né mé ate kot amnhi nhipéx két amnhi nhipéx xwynh 3 mé ajaré.
Tirtlim na hte mé kot amnhi tomnuj xwynhjé kama ukapri ho pa. Jakama kér ka mé urak
né 3 mé hipéx anhyr o ri apa. E kér ka mé 3 axpén nhipéx anhyjr raha né. Ané.

Meé pahte axpén to pakapér punuj két & mé pama kard
Matéwre 7.1-5; maanén Réman 2.1-3, 14.1; Wam Korit 4.5; Xiakre 4.11-12

37 Nhiim Jejus ari mé ahkre né mé kam:

—N& kér ka mé atyx ri amnhi kra hkdt tanhma mé kot amnhi tomnuj to ha tanhma
axpén jarénh to ho ri apa hkét né. Kér ké Tirtiim mé apyra né 3 mé ajarénh anhyjr két
né.

—Neé kér ka mé tanhma mé&hd kot ra atomnuj tota ma ajamaxpér raha hkét né. Am ho
ajamakétkati tokyx ané né axte kdm ajamaxpér két né. Kér ké Tirtlim ja ha mé apumu
né mé apyra né axte tanhma mé ate amnhi tomnuj to ma hamaxpér két né.

38 —N@ kér ka mé axpén kama axukapri pé tanhma axpén to mex to ho ri apa. Kér
ké Tirtlim ja hd mé apumu né mé apyra né mé akama ukapri pé tanhma mé ato mex to
ho pa. Na hte mé pahte axpén kama paxukapri ha mé pahpumunh xa hkét tanhma mé
pakama ukaprfi to.

39 —Nom kér ka mé atyx ri tanhma axpén to akapér to hkét né. Mé ate apri hi axpén
jamaxpér kot axpén pumunhre ha. Jakama kot kaj mé atyx ri méhd ho akapér punuj
hamri né te mé nohkre xwynhjé hd kot mémoj pumunh két taa te kot no ho omunh né
tanhma harénh to pyrak o amnhi nhipéx. 40 Tirtlimja tapxipix na kot mé pajamaxpér
kot mé pahpumunh par. Mé axahpumunh tyx o mé pahte hakrenh két jakama kwa kér
ka mé am hkét pix ma amnhi nhipéx o ri apa. Kot kaj mé & amnhi nhipéx ané hamri né
gaa né urak né mé piitd mé kama axukapri pix o ri apa. 4142 Jao méhd kot tanhma amnhi
tomnuj to hd omu hamri né tanhma ha kam né tokyx anhyr két né. Akumréx ate tanhma
amnhi tomnuj to hd amnhi pumu né hkaga hamri né ri korma méhota hwyr té né kot
tanhma amnhi tomnuj to ha kdm akapér to. Ané.

M@ pajamaxpér xa hkdt mé pakapér a2 mé pajarénh
Matéwre 7.16-20, 12.33-37
43-45 Nhiim Jejus ari mé ahkre né mé kam:
—NEé koja mémo pi hpar mex né 6 mex né. Nom koja par punuj hamri né dmnuj né.
—Né na htem mémo x6 pumu né hkét tanhma par kute hd omu. No na htem rar3;
pumu né kép akuni kama mronhi x6 ha hkamnhix két né. Na htem mémo xy hpar pumu
né 6 xanhre ha hkamnhix két né. Ja pyra né koja méhé hamaxpér punuj né maanén
hakwa ho kapér punuj pix né. Né htyx tanhma amnhi tomnuj to ho ri pa. Nom koja
hamaxpér mex né hamri né maanén hakwa ho kapér mex o pa. Na htem ahpynha amnhi
jamaxpér xa hkot tanhma hakwa ho kapér to ho ri pa. Ané.

Ixkre pijakrut jarénh
Matéwre 7.24-27; mdanén Xiakre 1.22-25; Wam Juaw 2.3-6
46 Nhiim Jejus ari mé hkdt mé pa ho pa xwynhjé jahkre ho nhy né mé kam:
—Neé kot kaj mé ixpé mé anho pahihti ha ijaré ha kot kaj mé ixkapér két amnhi nhipéx
rdha ho ri apa.
47 —E pa mé ama ixpri hd mé kot ixkét amnhi nhipéx xwynhjé kot amnhi nhipéx jaré
ka mé& apri ha inhma. 48 Mé kot amnhi nhipéxja te méhd hamaxpér mex pé aptyx kam

amnhim drkwy nhipéx pyrak. Koja aptyx kdm Srkw§ nhipéx nhiim mémo arigro hi na
wryk rax né. N& gb htam rax né hanhi nom nhlim ari am tyx né xa. T4 kot kaj mé ixkdt
amnhi nhipéx 3 kot kaj mé te ixkre jarénhja pyrak. Jao amex né ajamakétkati né ri apa.
Te gb htam kot ixkre janhir t3 nhiim am tyxta pyrak. 49 Nom koja méhd hamaxpér mex
két né htyx md né gbé myri gyw rerek kdim amnhim 6rkwy nhipéx. Himri nhiim mémo
arigro ha na wryk rax né. Né ha g6 htam rax né drkwy janhi né kép granh pa. T4 koja
mého ixkot amnhi nhipéx két né te ho méha kot gé myri gyw rerek kam ixkre nhipéxta
pyrak. Jao mex két né pa. Jakama kwa mé ixkapér mar tyx né te gb htam kot ixkre janhir
né granh parta pyrak o amnhi nhipéx o apa hkét né. Ané.

7

Jejus kot méhd ma apénh xwynh o mex 3 harénh
Matéwre 8.5-13

1 T4 nhlim Jejus mé kdm ujarénh pa hamri né ma akupym Kapanaii hwyr mo. 2 Né
mdd né ra hwyr p6j. Nhlim kri kama poristi krahttim ma apénh xwynhja a htyx né né.
Ra htyk kaxyw né né nhiim & patraw tee ri omu né kdm hapé jakama tee ri hkukama
hamaxpér o hkapri né. 3 Himri né Jejus pox a harénh ma né hwyr Iljaew pigét kwyjé ré
né mé kam:

—Kwa mé ma Jejus wyr mra né kim ijaré ké tokyx man ixwyr té né inhma apénh
xwynhta o mex. Ané.

45 Hamri nhiim mé kuma né ma hwyr mra né omu né kam:

—Pa. Na pdristi krahtiim na awyr mé inhmé pa mé mra. Mé pahkinha kép ljaew két ta
kdam mé pahkinh né. Tam na pre mé inhd kri kama mé inhma Tirtim kapér o mé ahkre
xa hd ixkreja nhipéx. T4 na kam apénh xwynhta kép a htyx né nd nhiim ap6x ha ajarénh
ma né man awyr mé inhmé. Kwa ma hwyr t& né kdm ho mex na? Ané.

6 Hamri nhiim mé kuma né mé kam:

—Tde. Ma pu mé hwyr. Ané.

Hamri né ma mé hkot té. Hamri né kormad drkwy htép o htém mé nhiim axte kuta
hkramnhwy hkwy ré nhiim mé ma kutd mra. Hamri né mra né mé hkaxpa né Jejus pumu
né kam:

—Pa? Kwa na pdristi krahtlimta & awyr kard ané. Na mé inhma: “E kér ka mé mra
né nhyri Jejus kaxpa né kam awjaré ké am ata riim kapér pix o inhma a xwynhta o mex.
Kinh 3 ixpé Ijaew két jakama ixte amnhi kuk & ixpijaam tyx. Jakama kot paj pam hwyr
ixtém két né. Kwa kam ané ké ata riim kapér pix o inhma akupym ho mex. 7-8 Ixpé mé
hkrahtliim jakama na pa hte inhd péristi md mémoj ta kard nhiim mé inhmar xa hkét
inhma mémoj tanhma hipéx to. Na pa hte mé kdm: ‘E mé ma mra né a4 amnhi nhipéx
ané.” Ané nhiim mé inhma né ma mrar kuré kumréx. Ry pa mé kam: ‘E mé amné ixwyr
mra né 4 amnhi nhipéx ané.” Ané nhiim mé inhma né ixwyr mra. No két Jejus na hte
ixrom tanhma mé a kuteja ma kapér nhiim kuma né mé kép hap6j né ma mrar kuré
kumreéx. Jakama koja ata rlim kapér pix o inhma ho mex.” Anh§jr o awyr kard. Jakama
na pa mé akutd mra né akaxpa né a ama kapér jarénh ané. Ané.

9 Hamri nhiim Jejus amnhi jaér pé mé kapér ma né hkinh né. Hamri né hkét mé kot
mar o pa xwynhjé ma kam:

—Kwa xa na ka mé a kot ixwyr kard xwynh jamaxpér anhyrta & ama? Mé pahkinha
kép ljaew két td mé arom amnhi kaxyw inhma hamaxpér tyx né. Aa mé atd urak né ate
amnhi kaxyw 3 inhma ajamaxpér tyx anhyr két ta nhiim mé arom kam apénh xwynh
kaxyw inhma hamaxpér tyx né. Ané.

10 Nhiim pre 4 mé kam kapér ané hamri nhiim poristi krahtiim kramnhwyjaja kuma
né awjand né ma akupym hkrahtiim nhorkwyja wyr mra. Nhim ra Jejus kdm apénh
xwynhta akupym ho mex nhiim mex né ri mra. Himri nhiim mé akupym p6j né akupym
mex d omu.

Jejus kot akupym mého hkra ho htir a4 harénh
Juaw 11.1-46

11 T3 nhiim Jejus ma kri pé Nai hwyr hkét mé pa ho mé pa xwynhjé méroha mé nhiim
mé oht6 né mé hkdt mra. 12 Nhiim mé ra Nai hwyr hpox o md. Né hwyr agjé. Axpér kim
agjé né mo nhiim kép mjén htyk xwynhja mé kuta té. Nhiim hkra myja ham kép ty. Kra
pyxi htd kép ty nhiim mé kasaw kama kuxa né kumy né kot haxar kaxyw o mé nhiim
katorxa mé hkét myr o mo. Nhiim kri nhd xwynh kwyjaja ma hkét ma. Piita hkapri né
hk6t myr o md. 13 T4 nhiim Jejus mé hkwyja mé mé né mé hkaxpa né katorxa myr  omu
nhiim Jejus kdm hkapri né. Hamri né xa né kam:

—Pa? Kwa amyr két né. Ané.

14Hamri né kasdwta wyr té né ha thkra xi nhiim mé kot mynh xwynhjaja omu né amari
kam o xa. Hamri nhlim htyk xwynhta ma kapér né kam:

—E kwa kanhma nhy. Ané.

15 pu nhiim kanhma yr kuré kumréx. Né kapér o nhy. Himri nhiim Jejus nita ma kam:

—E ota akrata. Na akupym ama htir. Ané.

Hamri nhiim akupym htir & omu né hkinh tyx kumréx. 16 Himri nhim mé kot omunh
xwynhjaja amnhi jaér pé akupym hkra htir kdm omu né § ha haxwyja hkinh né. Né
Tirtiim ma mex o mex 4 haré né axpén ma:

—Kwa am hamri na Tirtiim & mé panhipéx ané né mé pahwyr § ha kapér jarénh
xwynhta mé nhiim mé pahwyr mé. Tirtiim mé pakama ukapri jakama na @ mé panhipéx
ané. Na am hamri na 2 mé panhipéx ané. Ané.

17Hamri né piitd ma pikaja rim mé kdm harénh o hprdt nhiim mé piitd harénh ma.

Juaw Paxis tee ri Jejus kukamd hamaxpér 3 harénh
Matéwre 11.2-6, 11.22; Rukre 4.16-21
18 R6m nhlim Judw Paxisja kép prés né hkri nhlim hte hkét mé pa xwynhjaja hwyr mra
né kiam Jejus kot tanhma amnhi nhipéx to ho pa ha haré. Himri nhiim harénh ma né tee
ri hkukama hamaxpér. Himri né hkét mé pa xwynh wa ho axkrut né wa kuta 19 né Jejus
wyr wa kumé né wa kam:
—Kwa wa ma hwyr té né hkukja. Né kam: “Xa ka na pre Tirtlim mé ixwyr amé na? Na
xa korma axtem hd na pa mé korma amnhi wyr hamar o ri ixpa?” Ané. E wa ma hwyr
té né d hkukjér ané né tanhma kot amnhi jarénh to hd ama hamri né man akupyn té né

inhma haré. Ané.
20-21 Hamri nhim wa kuma né ma hwyr té. Nhiim Jejus korma mé ho mex o xa. Mé

nohkre xwynhjaja nhiim akupym mé no ho mex. Né mékardmnuti kot mé hwyr gjéx
xwynhjaja nhlim mé né mé hapdx o dm raha nhiim wa ra hwyr té né korma ha mé omunh
o xa. Hamri né kam Juaw Paxis kapér jaré. 22 Hamri nhim wa kuma né wa kam:

—Ty. Na am hamri na ja h ijaré. Ixpé mé ate ixkama ajamak o apa xwynhta na pa.
Jakamd e. Wa kam né tanhma ixte amnhi nhipéx to had ixpumu hamri né ma akupym
hwyr té né apri ha kam ijaré. Mé nohkre xwynhjaja na pa akupym mé no ho mex. Né mé
hkanhy xwynhjaja pa akupym mé hka ho mex. Né mé hyk o mé pa xwynhjaja pa akupym
mé ho mex. Né mé htyk xwynhjaja pa akup§m mé ho htir. Né mé kép amrakati né ri mé
pa xwynhjé ma mémoj mex jarénh o ri ixpa. Na pa hte & mé ho mex o ri mé hkét ixpa
ané. Jakama e kwa wa ma akupym hwyr té né a kdm ijarénh ané. 23 Ké ijarénh ma né ari
amnhi kaxyw ixkdt hamaxpér tyx raha né. Koja 8 amnhi nhipéx ané né hamakétkati né
ri pa. Né tee ri ijarénh kukama hamaxpér két né. E wa tokyx ma akupym hwyr té né a
kdm ijarénh ané. Ané.

Jejus kot Juaw Paxis mex d harénh
Matéwre 11.7-19

24-25 Nhiim pre 2 Jejus wa kdm amnhi jarénh ané nhiim wa kuma né ma akupym Juaw
Paxis wyr té. Hamri nhiim Jejus mé kot mar o kuhé xwynhjé ma tanhma Juaw Paxis
jarénh to né mé kam:

—Na ka prem kap6t @ mar kaxyw ma hwyr mra. Nom & mex 4 omunh kaxyw ry hpijaam
kam tanhma kapér to ha mar kaxyw hwyr amrar két né. 26 Kép Tirtlim nhy ha kapér
xwynh jakama na ka prem mar kaxyw ma hwyr mra. Tirtlim nhy ha kot ixkukama ijarénh
o pa xwynh na. Ixpé Tirtlim kot mé akaxyw ixdm xwynh & na pre mé ama ijarénh o pa.
Né hpri ha tanhma mé ama ijarénh to. Jakama na kapér mex o kot wam Tirtlim nhy ha
kapér jarénh o mé pa xwynhjé kapér jakrenh. 27 Tirtlim kapér 3 kaga httim kot Juaw
kukama tanhma harénh to né harénh kot:

Kot paj Ixkra hkukama ma mé hwyr harénh o pa xwynh mé ké ma ri hkukama mé kam
harénh o ri pa. K& mé kuma né kutép tdim amnhi nhipéx.

Anhyjr o Tirtiim Judw Paxis kukama haré nhim mé ha kaga. T4 nhiim mé awyr kumeé.

28 Juawja mex kumréx. Na pre hpri ha ixkukama tanhma ijarénh to ho pa. Nom ixkét

mé pa ho mé pa xwynhjé hkinha ixkét pa ho pa hkét am ixkukama ijarénh o pa. Jakama

ixkot mé pa ho mé pa xwynhjaja na mex o kot Juaw Paxisja jakrenh. Mé kot ixkét hpri

ha inhmar o pa jakama mé mex o kot hakrenh. Ané.

29 Nhiim pre 2 Jejus mé kdm Juaw Paxis jarénh ané. Mé kot Judw mar o kuhé xwynh
kwyjaja na pre htem tanhma amnhi tomnuj to ho pa. Ta Judw kot mé kam Tirtlim kapér
jarénh ma né axpén ma Tirtiim mex 4 haré. Né axpén ma:

—Na dm hamri. Tirtlim kapér na mex kumréx. Ané.

Hamri né amnhi tomnuj kaga né Tirtlim kot amnhi xunhwy. Jakama nhiim Juaw Paxis

Tirtim ma mé hkrad kumra.
30 No nhiim Parijew nhd xwynhjé mé Tirtiim kapér tim o mé ahkre ho mé pa

xwynhjaja jajé hkinha Judw Paxis kaga kumréx. Jakama nhiim mé hkra kumrar két né.

Mé kot Tirtlim kapér kaga jakama na pre htem Jejus kapér ma né am kuma. 3! Hamri

nhiim Jejus mé kam:

—E pa mé ama mé piitd htyx ri hamaxpér a tanhma mé harénh to ka mé kot amnhi
nhipéx & mé harénh ma. 32 Te mé kot méhprire kot amnhi nhipéx pyrak. Méhprirejaja
na htem 6rkwy kapem hije né mémoj to amnhikati ho hkri. Né tee ri hkwyjé kot amnhi
nhipéx pumu né mé kam:

Kwa na pa mé ama gre hti ka mé ixkutd anhdkrepdx két né. Pa mé ja hd mé apumu né
hpanha mé ama mé htyk jaré htd ka mé akapri né amyr két né. Kwa mé ri d amnhi
nhipéx anhyjr két né.

Anhj§r 0 axpén ma kapér. T4 te mé ate mé urak. Tirtim kot mé awyr § ha kapér xwynhjé

rénh ta ka mé te méhprire kot amnhi nhipéxta pyra né mé ama am mé ama né mé hkot

amnhi nhipéx két né.

33 —Juaw Paxis na pre mé awyr md né ixpyra né apkur mex o ri pa hkét né. Né ixpyra
né wihti ho hkdm két né pa. Td ka mé ja hd omu né hkaga né atyx ri Satanasti nhy ha kot
tanhma amnhi nhipéx to ho pa hd hkamnhix né ri harénh o ri apa. Himri né méhprire
kot amnhi nhipéx pyra né hkét amnhi nhipéx két né. 34 Ta pa Judw panhad mé awyr mo.
Né kurom apkati mé ixapkur mex o ri ixpa. Né kurom wihti hkwy ho ixkém o ri ixpa. Ka
mé ja ha ixpumu né atyx ri ixapkur riinh né ixpipanh o ri ixpa ha ixkamnhix né 3 axpén
ma ixto akapér anhyr o ri apa. Né mé kot amnhi tomnuj xwynhjé hkot ri ixpa had axpén
m4 ijarénh o ri apa. A na ka htem axpén ma ijarénh ané. Jao te mé ate Judw Paxis nhipéx
pyra né ixkaga né ixk6t amnhi nhipéx két né. Na hte d htyx ri tanhma mé hamaxpér to
ho mé pa xwynhjaja amnhi nhipéx anhyjr o ri pa.

35 —No tdm ri mé hamaxpér o mé pa xwynhjaja na htem ahpynha Judw mé wa ixte
amnhi nhipéx d wa ixpumu né axpén ma wa ijarénh o: “Na ahpynha wa kot amnhi nhipéx
ta wa hamé am hamri Tirtiim nhy ha kapér jarénh mex o pa. E pu mé wa urak né Tirtim
kot amnhi xunhwy.” Anhjr o axpén ma wa ijarénh o pa. Ané.

Parijew nhd xwynh pé Simawre jarénh
Matéwre 26.6-13; Makre 14.3-9; Juaw 12.1-8
36 T4 nhiim Parijew nhd xwynh pé Simawreja amnhi nhdrkwy hwyr Jejus mé hkét mé
pa ho pa xwynhjé mé kuwy. Mé kot kutd apkur kaxyw amnhi wyr mé kuwy nhiim mé

Srkw§ hwyr mra né mé hwyr agjé né apkur kaxyw hkri. 37 Himri nhiim méhé nija mé
hwyr axa. Na pre hte amnhi tomnuj pix o pa. Himri né Jejus & kri hwyr hp6x né Simawre
nhdrkwy kama apkur d harénh ma né ma hwyr té. Mé hkuxwaxa ha a py né ma hwyr
o té. 38 Hamri né hwyr axa né Jejus pumu né hwyr té né pum xa. N& tee ri tanhma kot
amnhi tomnuj to ho paja ma hamaxpér né hpijaam né hkapri né myr o xa. Hamri né
Jejus kutd hkon kra ho tém né nhy né no kagd ho hpar go. Hamri né amnhi kra ki ho
hpar gra né kupa hamri né hpanha mé hkuxwa xa ho kuxwa. Kadm hkinh xaj a hipéx ané.
39 Hamri nhiim Simawre tee ri ja hd omu né hamaxpér o:

—Tk. Kwa jahti kot amnhi tomnuj pix o pa xwynh td mé ixwyr axa né i Jejus nhipéx
ané nhiim amnhi né hanor két né. Kép am hamri Tirtiim nhy ha kapér jarénh o pa xwynh
ronhyx ja hd omu né amnhi né hanor kuré kumréx. Ané.

40Hamri nhiim Jejus amnhi t4 hamaxpér 4 omu né héx rom kam kapér né kam:

—E Simawre. Pa ama awjaré ka inhma. Ané.

Hamri nhiim kam:

—Tde. Mex. Mamri inhma awjaré pa ama. Ané.

41Hamri nhiim kam:

—Na koja méhd my wa haméxkrut. Nhiim h&ja méhé pé kaxpore ho rax kumréx né
ho ipresta. Nhiim hoja dm kép ho grire né ho ipresta. Hamri né wa hamé kaxpore ho
hapéx pa. 42 Hamri né akupym kot kép ho ipresta xwynhta ma hpanha 6r kaxyw tee ri
amnhi kukama hamaxpér. Ra kot ho hapéx par jakama tee ri amnhi kukama hamaxpér.
T4 nhiim kot wa kdm ho ipresta xwynhta wa hwyr té né wa kam: “Kwa wa tee ri amnhi
kukama ajamaxpér két né. Na pa ra war ate ixto tewén a kagata kaxonh pa nhiim ja
hapéx. Kot paj axte kim ijamaxpér két né. Jakama wa mamri ajamakétkati né axamnhix
ri apa.” Anhyr o wa kdm kapér. A mé ujarénh kot anhyr. Ané.

Nhiim pre 4 Jejus Simdwre ma ujarénh ané. Hamri né ha hkukja né kam:

—E nh§ myja koja we kdm ho tewén xwynhta kinh tyx né wehe? Ané.

43 Hamri nhiim kam:

—Na kot kép ho rax né ho ipresta xwynhta koja kim hkinh tyx o hota jakre. Ané.

Hamri nhiim kam:

—Ty. Na dm hamri na ka 3 harénh ané. 44 T4 man ka ni kot d inhipéx anhjr xwynhta
pumu. Na ka amnhi nhorkwy hwyr ixwy pa axa nom ka inhma g6 hkwy pa ho amnhi par
kuhdnh két né. Ta nhlim nija arom 4 inhipéx ané né no kagd ho ixpar kuhd né amnhi
kra ki ho gra ho nhy.

45 —N€& anhorkwy hwyr ixarta a ka ixkahti hkét inhmynh né ixpar két né. Ta két nija
arom xatd ixpar par o nhy. 46N€ ate orti ho ixkra gregrer két ta nhiim arom mé hkuxwaxa
ho ixpar kuxwa ho nhj. Méhkukwaxa ha kaxpore xohtd htd nhiim amnhix ho ixpar
kuxwa ho nhy. 47 3m hamri na pa ama ja jaré. Nija kot amnhi tomnuj tyx ta pa ra né kot
amnhi tomnuj o ijapéx pa. Ra kot amnhi tomnuj tyx xwynh & amnhi pumunh jakama na
amnhi kaxyw inhma hamaxpér pé kam ixkinh né 4 inhipéx ané. No ka na ka hte urak né
amnhi tomnuj tyx o apa hta urak né tee ri ja hda amnhi pumunh két né. T4 nita kinha ate
amnhi tomnuj kaga hkét jakama na ka 4m ama ixkinh grire. Ané.

Nhiim pre 3 Jejus Simawre ma kapér ané. 48-50 Hamri né nija ma kapér né kam:

—E kanhma xa. Ra ate amnhi kaxyw inhma ajamaxpér jakama na pa ra ate amnhi
tomnuyj piitd amnhi katut kot rénh pa. Kot paj axte kam ijamaxpér két né. Jakama mamri
ma ajamakétkati né axamnhix anhorkwy hwyr té. Ané.

Hamri nhiim mé kot axpén kuta apkur xwynhjaja tee ri kot kim kapér anhjrja a kuma
nhiim ja mé kdm mex két né. Jakama nhiim mé ri axpén ma harénh o:

—Tk. Kwa méhd na hte ri kot Tirtlim kot amnhi nhipéx pyrak o amnhi nhipéx né mé
kot amnhi tomnuj o hapéx d amnhi jarénh o we ri pahti? Ané.

3

Ménijé hkwy kot Jejus kot pa hd mé harénh
Makre 15.40-41, 16.9
1 T4 nhiim Jejus ma mé piitd mé kdm Tirtim kapér o mé ahkre ho ri mé hkét pa.

Kri riinh kama né kri hkryre kama. M€ kot amnhi tomnuj kaga né Tirttim kot amnhi
xunhwyr nhiim kot amnhi ta mé omunh né mé ho hkra kaxyw nhiim ri mé hkét mé kam
harénh o pa. Nhiim § ha mé ahkre ho mé pa xwynh pé 12jaja ma hkoét ri pa. 2 Né méni
hkwyjaja. Na pre ra Jejus mé hkwyjé né mékardmnutijap6j. Né mé hkwyjaja tanhma mé
a kute xwynhjaja nhim akupym mé ho mex. Xwynhjaja nhiim prem haxwyja ma hkét ri
pa. HO pé na pre Marir Matarén nhlim pre ra Jejus né mékardmnuti ho 7 né hapdj. 3 Né
Joana. Joand mjén Kujahti na pre kép pahihti Erox ma mé apénh xwynhjé krahttim. Né
Sujanre. Né kaxyw ménijé ohtd né Jejus kot tanhma mé ho ajuta hto ho mé hkét pa. Jao
mé hikaxpore ho mémoj japré né ho mé kdm mé 6 nhipéx o ri mé hkét pa.

Mémo hy hkre xwynh
Matéwre 13.1-9; Makre 4.1-9

4 T4 nhiim mé ra krf piitd riim Jejus wyr akuprd. Jakama nhiim mé ohtd rax kumréx
nhiim Jejus mé kam ujarénh o nhy. No am hpri ha ujarénh két né. Mé kot Tirtiim kapér
mar né tanhma hkét amnhi nhipéx to nhiim ha kuxi né mé kam ha ujarénh o nhy. 5Né
mé kam:

—E mé inhma. Koja méhd ma pur ma mo né pur kim mémo hy ho ukapér o ri pa. Nom
nhiim piitd amex kam rérdk két né. Kwy ahpynha nhyri rérék. Himri nhiim hkwy aptyx
kam rérok nhiim kuwénhre omu né hwyr mra né hkrér pa.

6 —N€ kén kam hy hkwy rérdk né higrot kutd nojarét né higrét pa. No nhiim kama
aptyx né kama kép pika hkryre jakama nhlim higrét nhiim ha myt ahpa né arigro htyx
mé nhiim gra pa. Kama kén nhiim amgo mex két jakama nhiim gra pa.

7 —N€& mronhi kama rérdk xwynhja haxwyja higrét ta no nhlim uti kép am§yta nhiim
0 hkét né.

8 —No hira kama pika mex kdm rorok xwynhja. Himri hira kama rérdk né higrét mex
né piitd 6 rax né. Piitd kama 6 kép 100. A mé ujarénh kot anhjr. E kwa mé ixujarénh ma
né kam ajamaxpér tyx raha ho ri apa. Ané.

9Nhiim pre 3 Jejus mé kam ujarénh ané. Himri nhiim hkét mé pa ho mé pa xwynhjaja
kuma né tee ri hkukama hamaxpér né kam:

—Kwa na pa mé ixpri ha axujarénh kdt mémoj pumunh két né. Apri ha mé inhma
tanhma harénh to pa mé ixpri ha kuma na? Ané.

10 Hamri nhiim mé kam:

—Tobe. Na kot paj mé ama haré. Tirtlim kam mé ate apri hd mar pram jakama kot paj
ixpri hd mé ama haré. Mé kot amnhi tomnuj kaga nhlim Tirtlim kot ja hd mé omunh né
mé ho hkra. Ja na pa haré.

—No mfijjaja na mé akinha kdm mar pram nokati. Jakama na htem ixujarénh ma né
am kuma né htyx ri pa. Ané.

Jejus kot pri hd mémo hy jarénh
Matéwre 13.18-23; Makre 4.13-20
1 Hamri nhlim Jejus hkdt mé pa ho mé pa xwynhjé ma:
—E kot paj ixpri hd mé ama mémo hy ho ukapér & mé ujarénhta jaré ka mé inhma.
—Na mémo hyta te kép Tirtlim kapér pyrak. Né ahpynha hy rordk a pikata te kép
ahpynha mé kot Tirtlim kapér mar xwynhjé kot amnhi nhipéx pyrak. 12 Mé kot mar
xwynh kwyjaja te kot aptyx kdm hy rér6k nhtim kuwénh kot hwyr mrar né hkrér par
xwynhta pyrak. Jao Tirtlim kapér ma nhiim Satanasti te kuwénh kot hy hkrér parta
pyra né mé kot amnhi kaxyw Tirtlim kapér kot hamaxpér né hkdt amnhi xunhwyr pymaj
tanhma né mé hkra hto. Jakama nhlim mé kapér ma nom ho hamakétkati tokyx ané né
axte kim hamaxpér né hkét amnhi nhipéx két né.

13 —N& mé kot mar xwynh kwyjaja te kot kénre kama hkwy rérok né higrét né gra par
tokyx anhjr xwynhta pyrak. Jao Tirtiim kapér ma né hkinh né. N& kdm mar pram né.
T4 nhiim méhd té né Tirtlim né tanhma kam kapér to nhiim mé kuma né Tirtiim kaga.
Te mémo hy higrdt né gra par tokyx anhyrta pyrak.

14 _Né mé kot mar xwynh kwyjaja te kot mronhi kama hkwy rorék né higrot nhiim
mronhi kot kép amnar xwynhta pyrak. Jao kdm Tirtiim kapér mar prdm né. No dm
maanén kam hikukréx rax né hikaxpore rax pram xaj am ja pix ma hamaxpér o pa. Né
gaa né ra gryk a axte Tirtlim kapér ma hamaxpér né hkdt amnhi nhipéx két né.

15 _N& mé kot mar xwynh kwyjaja te hird kama pika mex kam hy hkwy r6r6k né higrot
né d raxta pyrak. Né ixkapér ma né amnhi kra him hagjénh tyx né ixkét ri amnhi nhipéx
mex raha ho ri pa. Jakama te ra mémo hy hkreta 6 rax mex pyrak. E. A ixujarénh kot
anhyr. Ané.

Kané mé guhkrax wa harénh
Makre 4.21-25

16 Nhiim Jejus ari mé kam ujarénh o nhj né mé kam:

—E mé& inhma. Xa na htem kané hp6k hamri né guhkrax o hpro ry par krak ri unhwy?
Na na htem 2 hipéx anhjr két né. Na htem hpék né kyxpé kuhé xa kama unhwy nhiim
hird mex o kuhé. Nhiim htem ixkrem agjé né hird kama mémoj pumunh mex né. Ja pyra
né na pa hte mé ate inhmar tyx kaxyw ixpri ha mé ama awjaré. 17 Korma mé ate mémoj
pumunh né apri hd mar két ta kot kaj mé tokyx apri hd omu né ama. Te mémoj kot mé
apé hpimxur pyrak ta koja tokyx mé ama amnhi to amnhirit ka mé apri hd omunh pa.
Te mé ate kané hpdk kdm apri hd mémoj pumunh mexta pyrak. 18 Jakama kér ka mé
ixkapér mar tyx né hkét ajamaxpér raha ho ri apa. Jao ixkapér piitd mar tyx né. Nom
kot ka mé mar tyx két né ha ano hkét pa né axte kAm ajamaxpér o apa hkét né. Ané.

Jejus kot tanhmd katorxa mé htojé jarénh to ha harénh
Matéwre 12.46-50; Makre 3.31-35; mdanén Epréw 2.11-12

19Nhiim Jejus ari mé ahkre ho nhy. Rom nhiim katorxa né htéjaja nhyhynh hwyr mén
p6j. No nhiim mé kot mé ha htu rax jakama nhiim mé tee ri hwyr gjéx kaxyw né korma
kapdt 4 kuhé. 20 Himri nhiim méhdja mé omu né Jejus ma mé haré né kam:

—Kwa Pahihti. Ota ra akatorxa mé atdjaja awyr pdj né tee ri awyr gjéx ma. O miij mé
korma kap6t 4 kuhé. Ané.

21Hamri nhiim mé kuma né mé kam:

—Tbe pa ixkato né mé omu. Inhma mé hapéé. Nom kot kaj mé até Tirtiim kapér ma
né hkét amnhi xam né hkét amnhi nhipéx. Ha kot kaj te apé ixto ry ixkatorxa kot amnhi
nhipéx pyrak o pu mé axpén nhipéx. Pa te inhma mé hapé pyra né inhma mé ajapé né.
Ané.

Jejus kot kok ma kapér a harénh
Matéwre 8.23-27; Makre 4.35-41

22T3 nhiim apkati hd ha nhiim Jejus himd rax a rér kaxyw nojarét né hkét mé pa ho
mé pa xwynhjé ma kam:

—E kot puj mé jaraha ma xarma mo. Ané.

Hamri né mé par ma gjéx pa né ma xarma md. Garirej riim kato né ma xarma pika
hé hwyr korma md. 23 Nhiim ra Jejus txwa né par kre kama gor né nd. Pu nhiim kék
apér tyx né nhiim gd axpén tak tyx né kanhma hari. Né par kre kama pikapir rax nhim
parta mé kam ar o mS nhiim mé tee ri amnhi nhipéx. No nhiim Jejus ari htyx gor né nd.
24 Hamri nhiim mé tee ri amnhi kukama hamaxpér né kumra né kam:

—Kwa Pahihti kanhma nhy. Kot puj mé jaraha pahtyk pa. Ané.

Hamri nhiim kanhma nhy né kék ma kapér né kam:

—E. Kwa hamri anhikré. Ané.

Hamri nhim hpinhkrénh par mé nhiim gd tdm nér kuré kumréx. 2> Hamri nhiim Jejus
hkwyjé hwyr apkjé né mé kam:

—Kwa korma te mé ate amnhi kaxyw Tirtlim mé wa inhma ajamaxpér tyx két pyrak.
Ané.

Hamri nhiim mé amnht jaér pé kot & amnhi nhipéx anhjr a2 omu né no hawénh riinh
né tee ri axpén pumunh pé hamaxpér o kuhé né axpén ma:

—Koky¥. Jejus kép mé panhio hkét. Mé pahtd kot pu we te kot amnhi nhipéx pyra
né we kék ma pakapér nhiim we pama anhikré? Na Jejus mé parom ahpumunh tyx o
ahpumunh tyx. Jakama na d ané. Ané.

Jejus kot méhd né mékardmnuti kator 4 harénh
Matéwre 8.28-34; Makre 5.1-20

26 T4 nhiim mé ra himo nhihkjé ha kri pé Geras wyr ré. Himd nhikjé ha na pre pika pé
Garirej. N& Garirej nhikjé ha na Gerasja. Jakama nhiim mé ra hwyr ré. 27-29 Hamri né par
kre riim hap6j né api né mra nhiim méhé myja mé kuta té. Na pre ra hwyr mékardmnuti
hkwy agjé nhiim mé § ha opré htyx né hkénh né ri mra. Né drkwy kama hkri hkét né.
Am rikap6t a pa ho pa. Mé htykjé ha pika kama kén kre kaéx két ri pa. Na pre ra kri nho
xwynhjaja xatd tee ri uné né hkaxpre. Tee ri kax o ri hkaxpre htd no nhiim amnhiné rénh
pa. Nhiim mékardmnutija tanhma hkra hto nhiim kapét pix a ri mra. Jakama nhlim Jejus
mé par riim hapdj né api nhitm mé omu né mé kuta té né Jejus kaxpa. Nhiim amnhi wyr
omu né né tanhma mékarémnuti ma kapér to. Himri nhiim my xopréja hwyr té né kuta
hkon kra ho tém né nhy. Hamri né kaxpéé amnhi ta kam kapér. Nom tdm kapér két né.
Mékaromnuti nhy ha kam kapér né kam:

—Pa Tirtlim Kra Jejus? Kwa mo kaxyw na ka mé ixwyr té? Kwa tanhma mé ixto hkét
né. Ané.

30 Hamri nhiim mé kam:

—Kwa tanhma na mé anhixi kute? Ané.

Nhiim mé kam:

—Na mé ixpé Méohtdhti. Ané.

Mékaromnuti ra kot hwyr oht6 né gjéx jakama na prem d kim amnhi nhixi jarénh ané.
31-32 Hamri né Jejus ma:

—Kwa jahti né mé ijap6j né mé kot amnhi xa htyx kama hamak tlim xa hwyr mé ixrénh
két né. Hagrd hkwy miij wyr man mé ixré pa mé hpanha hwyr man hagjé na? Ané.

Hagrdja kii mé kép amym hixét a ri apkur o pa nhiim mé 2 Jejus ma mé hwyr amnhi
to hwyr ané. Hamri nhiim mé kam:

—Tbe. T6 mé tam hwyr man mra. Ané.

33 Hamri nhiim mé kuma né myta pé hapdj né ma hagrdja wyr mrar kuré kumréx né
mé kam gjéx pa. Hamri nhiim myja akupym tam hkra. No nhiim hagréja mékardmnuti
pymaj amyra né axkahkiim né hprdt né himé ha kra hixét 4 axpum rérdk né gox kam
mrd né pikaprar pa. 3¢ Himri nhiim hagrd jamar xwynhjaja tee ri omu hamri né ma mé
0 patraw wyr akupym mé piitd mé kam harénh o hprét né mra. 35-36 Nhiim mé tee ri
mé kuma hamri né ma kot Jejus pumunh ma hwyr mra né hkaxpa. Né kuri myta pumu
nhiim ra akupym tam hkrad né tdm amnhi nhipéx né é kama mex né nhy. Nhiim mé
kot hd omunh xwynhjaja mé kdm ujarénh pa. Nhiim mé kuma né tee ri amnhi kukama
hamaxpér o ra kim ma né. 37-39 Hamri né amnhi né Jejus ma kapér né kam:

—E kwa mé tokyj ma akup§m amrar kuré kumréx. Ané.

Hamri nhiim mé kuma né awjana né ma akupym par wyr mra né agjé. Nhiim akupym
mex xwynhta mé hkét hkra nom nhiim Jejus kam:

—Na kot kaj mé ixk6t amdr két né. Ma akup§m anho kri hwyr man té né Tirtiim kot
tanhma akupym ato mex to hd mé kdm amnbhi jarénh o ri mé hkét apa. Ané.

Hamri nhiim kuma né ma akupym krim t& né ri mé kam Jejus kot tanhma ho mex to
ha harénh ri mé hkét pa.

Jejus kot wa ho axkrut né wa ho mex  harénh
Matéwre 9.18-26; Makre 5.21-43

40T nhiim Jejus mé ma akupym xarma mé né ré né mé kutép mé pikuprénh xwynhjé
pumu. Nhiim mé ra amnhiwyr mé omu né mé kutép gb jakax a pikuprénh rax né. Jakama
nhiim mé mé hwyr p6j nhitm mé amnhi wyr Jejus pumu né hkinh né. 41-42 Hamri nhim
Jajti ma hwyr té. Ijaew nho Tirtim kapér o mé ahkre xa ha ixkre jamar xwynh na pre.
Nhiim pre hkra ni pyxire. Hd amgra pé 12. T4 ra kép a htyx né htyk kaxyw né nd. Hamri
nhiim hipééxaja tee ri omu hamri né Jejus wyr té né kuta hkonkra ho tém né nhy né ho
kuwy né kam:

—Pa akupym mé ixto mex xwynh maati. E awyr na pa té. Na ra ixkra ixpé htyk kaxyw.
Pa tee ri omu né kaxyw ama ijamaxpér né awyr té, Kwa ma ixkot inhdrkwy hwyr té né
inhma omu né tokyx inhma ho mex na? Ané.

Hamri nhiim kuma né ma hkot té. Nhiim mé ohtd né wa hkdt pry hd mra né axpén
nhiga né axpén kujahék o hkét mra. 43 Hamri nhiim méhd nija haxwyja wa hkot té. Na
pre hte hkamrd hkryre rdha ho pa ha ra amgra kép 12. Nhiim t6t6 tee ri kot ho mex
kaxyw hkane kapry ho pa. 44Jakama nhiim tee ri amnhi kukama hamaxpér hamri né
Jejus jarénh ma né ma mé hkét hwyr htém kuré kumréx. Nom nhiim mé oht6 rax né
hkoét mér jakama nhiim mé hkaéx kot hwyr té né hkatut két kép & nhiré kupé. Hamri né
am kép é pix kupénh td akupym mex. 45 Hamri nhiim Jejus kot kép é kupénh a amnhi ta
omunh td héx rom mé ho hakéx né mé omu né mé kam:

—Kwa mé atd na ka ri amnhi kaxyw inhma ajamaxpér tyx pé ixpé ixé€ kupé? Ané.

Hamri nhiim mé piita tee ri axpén pumu né kdm amnhi ta apra. Himri nhiim Simaw
Pétre kam:

—MBE kot apé amnar grid kot ka két ri mého kot apé hkupénh xwynh 2 ri mé hkukja.
Kwa man dm méhd amari apé hkupé. Ané.

46 Hamri nhiim kam:

—Na méhdja amari hkupénh két né. Na amnhi kaxyw inhma hamaxpér tyx pé ixpé
hkupé. T4 ixahpumunh tyx xaja kbt na akupym mex. Nom ixte méhg kot ixpé hkupénh
xwynhja pumunh jakama na pa ixéx rom 4 amnhi ta ri mé hkukjér ané. Kwa mé atd
inhma amnht jaré. Ané.

47Hamri nhiim mé&ho nita kuma né tee ri kép kot amnhi to hpimxur pram kapry. Himri
né hpijaam kam hwyr htertet o té né kuta hkén kra ho tém né nhy né kam amnhi jaré
né kam:

—Ma pa na pa inhma inhmex pram xaj apé axé kupé. T4 na pa akupym inhmex. Ané.

48 Hamri nhiim Jejus kuma né kam:

—Tde. Na ra ate amnhi kaxyw inhma ajamaxpér tyx kot ate & amnhi nhipéx anh§jr
jakama na ka akup§m amex. E mamri ajamakétkati né ma akupym té. Ané.

Hamri nhiim kuma né hkinh né ma akupjm té. 49 R6m nhiim Jajti ma apénh xwynhjé
h6 drkwy riim ma 6 patraw kuta té né wa hkaxpa né Jajti ma kam:

—Kwa na ra apé akra ty. Jakama mo kaxyw kot ka két amnhi két hwyr Jejus o mé?
Kwar mamri ma akupym té. Ané.

50 Hamri nhiim Jejus kuma né Jajti ma kam:

—Kwa tee ri akra hkukama ajamaxpér két né. Kaxyw inhma man ajamaxpér tyx né.
Koja te ra apé htyk ta koja akupym ama htir, Ané.

51-53 Hamri nhiim mé mad né 6rkwy hwyr p6j né hwyr axa né mé omu nhlim mé ra htyk
xwynhta & htu rax né. Né omdj ri mur. Himri nhiim Jejus mé hwyr axa né mé myr a mé
omu né mé kam:

—Kwa mé hamri amyr két né. Na nireta mé apé htyk két na am gor né ns. Ané.

Hamri nhim ra mé kot htyk & omunh mex jakama kuma né am kuma né axtem né ri
axpén ma ha hpér o axké. Hamri nhiim Jejus htyk xwynhta wyr hitom wyr ar kaxyw né
amnhi kot Juaw né Xiakre né Pétre né kaxyw htyk xwynh katorxa né hipééxaja. Jajé pix
na pre amnhi k6t mé ho agjé. 54 Himri né htyk xwynhta wyr té né hpa ha kupy né kam:

—Pa? Kwa tokyx kanhma nhy. Ané.

55 Hamri nhiim akupym htir né kanhma yr kuré kumréx. Hamri nhiim Jejus mé kam:

—E kwa mé tokyx kdm mémoj japér ké kukré. Man ra kdm pram né. Ané.

56 Hamri nhiim katorxa mé hipééxa wa amnhi jaér pé akupym htir kim omu né kama
no pyma ho hkinh tyx né. Himri nhlim Jejus wa kam:

—E wa inhma. Kér ka wa akupym ixte war ama ho htir 4 ri mé kam ijarénh o ri apa
hkét né. Am kwari ho kwari. Ané.

9

Jejus kot mé ho 12 né ahpynha mé rénh a harénh
Matéwre 10.1, 10.5-15; Makre 6.7-13; Rukre 10.1-12; mddnén Atre 13.49-50, 18.6

1-2 T3 nhiim Jejus hk6t mé pa ho mé pa xwynh pé 12jé ma kapér né mé kam:

—E mé amné ixwyr mra né ixkapér ma. Na pa ra mé ama ixahpumunh tyx xa hkwy
g0. Jakama kér ka mé inhy hd ma ri akwyjé hkdt tanhma mé ho mex to ho ri mé hkét
apa. Mé a xwynhjé ho mex o ri mé hkét apa. Né mé hkwyjé né mékardmnuti jap6j. Né
mé piitd mé kdm ané ké mé tokyx Tirtiim k6t amnhi xunhwy ké mé ho hkra. 3 Nom kér
ka mé amnhi két akukréx ho oht6 né ri ho apa hkét né. Né amnhi kaxpar xa ha kd ho
apa hkét né. Né kawa htur né ho apa hkét né. Né amnhi kot axapkur xa hd anhé ho apa
hkét né. Ry akaxpore rax né ho apa hkét né. Am mé anhd kamfs ho pixi né haxa né ri ha
apa. N& anhy kama 3 ri mé hkot apa ané. Ké mé kot mé akapér mar xwynhjaja tim man
mé ama mé anhd ho pa.

4 —N&é kér ka mé nhyri kri hd hwyr p6j né apdx xa kama méhd nhdrkwy kama hkét
ri apikaménh tdmta kurtim akupym ajapdj né ma hpanha nham kri hé hwyr apa. Nom
atyx ri nham mé hwyr amrar né nham mé hwyr amrar két né.

5 —Né koja mé nhjri mé akapér kaga ka mé amnhi ta mé kama ama né tokyx mé kuriim
ajapdj né ma nham apa. Né anojarét né mé noo ma akuhé né amnhi par a awjagrd kapi.
Mé kot Tirtlim kaga ha amnhi pumunh nhiim Tirtim kot amnhi pyra né mé hkaga ha
mé kot omunh kaxyw ka mé @ mé noo ma amnhi nhipéx ané. Himri né ma hpanha kri
hé hwyr apa. Ané.

¢ Nhiim pre 2 Jejus mé kdm mé apénh 4 kard ané. Nhliim mé kuma hamri né hapoj
né ma mé hkdt pa. Ma kri piitd hkot akupym mé a xwynhjé ho mex né Tirttim kapér o
tanhma mé ahkre hto ho ri mé hkoét pa.

Pahi Erox tee ri kot Jejus kukamd hamaxpér a harénh
Matéwre 14.1-12; Makre 6.14-29

7-8 Hamri nhlim pika pé Garirej kama mé piita Jejus jarénh ma né ahpynha ri tanhma
axpén ma harénh to. Mé& hkwyjaja kép finat Judw Paxis akupym htir 2 ri haré. Nhiim mé
hkwyjaja amnepém mé hkukama Tirtlim nhy ha kapér jarénh xwynhjé hé ra akupym
htir 4 haré. Nhiim mé hkwyjaja kép finat Eris 4 axpén ma haré. Jakama nhiim pahihti
Eroxja mé kot ahpynha tanhma ri harénh toja ma né tee ri hkukama hamaxpér. °Né
hamaxpér o:

—Kwa méhd na hte we ri 2 amnhi nhipéx anhjr o pa wehe? Na finat Judw Paxis két. Ra
ixte amnepém ha ixamnénh nhiim mé kot inhma mut krahyr né hpir kéna. Kwa méhd
na hte we ri 8 amnhi nhipéx ané?

Anhyr o hamaxpér hamri né kim omunh pram né.

Jejus kot mé ho ohtd né mé kim mé & ha harénh
Matéwre 14.13-21; Makre 6.30-44; Juaw 6.1-14
10 T4 nhlim Jejus nhy ha kapér o mé pa xwynhjaja akupyn hwyr mran p6j né mé kot ri
tanhma amnhi nhipéx to ho pa hd kim amnhi jaré. Himri nhiim mé kuma né ma kri pé
Peséj wyr korma mé o md. 1* Himri nhiim kri hkwy nhd xwynhjaja ra ma mé mor & mé
harénh ma né oht6 né ma mé hkét mra né nhyri mé hkét pdj. Nhiim Jejus amnhi k6t mé
omu hamri né tanhma mé ho mex to ho xa. K6t mé a né mé pa xwynhjaja nhiim akupym
mé ho mex. Hamri né Tirtiim kapér o mé ahkre né mé kam:
—E kot kaj mé atd ama amnhi tomnuj kaga hpram xaj Tirtiim két amnhi xdm nhiim
amnhi td apumu né ato hkra. Hamri ka ajamakétkati né amex né axamnhix ri apa.

Anh§r o mé kdm kapér pé mé ahkre ho xa.

12T3 nhiim myt ar kaxyw nhlim Jejus nhy ha mé ahkre ho mé pa xwynh pé 12jaja hwyr
mra né kam:

—Kwa na ra kamat o md. M€ hano ké mé amnhi to kri ho japér né tokyx amnhim
mémoj japro né kuku né hikwy né gér. Mo mé panhd? am jar kapdt pix kéna. Ané.

13-14 Hamri nhiim mé kuma né mé kam:

—Kwa ka mé kamjaja mé kam mémoj go ké mé kuku. Ané.

Nhiim mé oht6 rax né mé hkét mra. Mémyjaja kép 5.000 né kaxyw mé hprd né mé
hkrajaja. Jakama nhim mé kép 12jaja Jejus kot & mé kam kapér anh§jrja ma né tee ri mé
hkukama hamaxpér né kam:

—Kwa na mo mé panhd rax? Mé& panho pawti kép sik né kaxyw tep gra axkrutre kéna
kot két we mé piita mé hipéx pa. Xa kot paj mé ma mra né nhjri mé kim mé apkur xa
japrd nhiim mé kuku? Ané.

Hamri nhiim mé kam:

—Na pu mé kam mémoj japror két né. Mé panhota kot puj mé kdm ho anhgra. E mé
kam ané ké mé ahpynha ri hije né hkri né apku. Ané.

15 Hamri nhiim mé kuma né mé kam ané nhiim mé piitd hkri pa. 16 Himri nhiim Jejus
pawti mé tepta jamy né kanhma kaxkwa hwyr rit né kanhma kupé né Tirtim ma haré
né kam:

—Pa Papaj? Apé mé inhma mé inhd xwynh jakama amex o amex. Ané.

Hamri né mé kam ho hkry hpa né hkét mé pa ho mé pa xwynhjé ma kugd nhiim mé
0 ri ho xa né ho mé hipéx par kumréx. 17 Nhiim mé piitd apkur mex o hkri. Mégja mé
kép grire htd nhiim Jejus tanhma mé kam ho rax to nhiim mé oht6 rax ta piita kuku né
ho 6hy htu hpa. Nhlim ari méd jakréx pra nhlim Jejus kot mé pa ho mé pa xwynhjaja
akupym hakréx o pikuprdnh pa né ho kawa ho 12 né ho nyt pa.

Jejus kot amnhi ta hkét mé pa xwynhjé kukjér a harénh
Matéwre 16.13-19; Makre 8.27-29

18 T3 nhiim arigro hd ha nhiim Jejus nhyri ahte Tirtiim ma amnhi jarénh o nhy nhiim
hkét ri mé pa ho mé pa xwynhjaja ma hwyr mra. Himri nhiim amnhi wyr mé omu né
amnhi ta tanhma mé hkukjér to né mé kam:

—Kwa mé inhma mémoj jaré. Tanhma na htem ahpynha axpén ma ijarénh to wehe?
Aneé.

19Hamri nhiim mé kam:

—Na na htem ahpynha tanhma ajarénh to. Na hte kama mé hkwyjaja ato finat Juaw
Paxis 4 ajaré. Nhiim kama mé hkwyjaja ato finat Eris 3 ajaré nhiim mé hkwyjaja toha
apé Tirtim nhy ha kapér jarénh xwynhjé ho ra akupym htir 4 ajaré. A na htem ahpynha
ajarénh ané. Ané.

20 Hamri nhiim mé kuma né mé kam:

—No mé kajaja? Ixpé méhd ha na ka htem ixkamnhix? Ané.

Hamri nhiim Simaw Pétre kam:

—Na mé pajaja na pa htem apé Tirtlim kot mé ixkaxyw axdm né mé ixwyr aménh
xwynh 4 ajaré. N& apé mé ixpiitd mé inhd Pahi Maati ha ajaré. A na pa htem ajarénh
ané. Ané.

21Hamri nhiim kuma né mé kam:

—Ty. Na dm hamri na ka htem 3 ijarénh ané. A ixte anhjr kénia. Nom kér ka mé

inhmar kumréx. Kér ka mé korma 4 akwyjé ma ijarénh anhyr o ri apa hkét né. Ané.

Jejus kot amnhi kukamd amnhi jarénh
Matéwre 16.21; Makre 8.31-33
22 Nhlim Jejus ari hkét mé pa ho pa xwynhjé ma kapér né hpri ha tanhma mé kam
amnbhi jarénh to né mé kam:
—Na dm hamri na Simaw Pétre ijaré. Mé kajaja ra mé ate ja ha ixpumunh mex. No mé
pahkwyjaja na mé akinha mé kam ja ha ijarénh mar né ja ha ixpumunh pram két. ljaew
pigétjaja né Tirtim kapér tlim o mé ahkre o mé pa xwynhjaja né patre krahtiimjaja mé

kdm ja had ixpumunh pram két. Jakama koja mé nhjrma ixpyné né ixtak rax né. Hamri
né ixpi. Nom kot paj ixtyk a apkati axkrunépxi nhiim Tirtim akupym ixto ixtir. Ané.

Jejus krajaja tanhmd kot amnhi nhipéx to ha mé harénh
Matéwre 10.31, 16.24-28; Makre 8.34-9.1; Rukre 14.25-33; Judw 12.24-26; madanén Karatas 5.24;
Piripos 2.4; Wam Pétre 4.1-2; Apokarip 2.10-12

23 Nhiim pre 4 Jejus amnhi kukama hkdt mé pa ho mé pa xwynhjé ma amnhi jarénh
ané hamri né hpanha mé kot mar o kuhé xwynh piitd mé kdm kapér né mé kam:

—E kot ka mé atd ate ixk6t amnhi xam a amnhi jaré hamri né maanén 3 amnhi jarénh
ané né amnbhi jarénh o: “Jejus kép inho Pahihti jakama kot paj kapér kot pix ma amnhi
nhipéx rdha ho ri ixpa. Kwar ixkwyjaja tanhma ha inhipéx to.” Anhyjr o apkati mé a
amnbhi jarénh ané.

24 —Koja mé ixtd mé atdx pi ry tanhma mé atd hto ka ty. T4 koja akaxwynh ma inhd
kri mex wyr apir kuré kumréx. Himri né kama atir tiim né amex raha apa ho apa. Nom
kot kaj mé jar atir pram xaj ixkaga hamri né hwyr axapir két né.

25 —Né koja méhd hikukréx rax gryk & Tirtiim kaga. Ha koja nhjrma ty né § kama
kuwy hwyr ma md né amnhi két hikukréx 6 hpyr né o mor két né. Koja tee ri kuwy hwyr
mdr pymaj amnhi né hikukréx rax o amnhi panha amnhirer pram kapry.

26 —Né koja méhd ixte mé ahkre ha inhma nhiim ja kép omnuj nhiim ixkaga japér.
Ha kot paj nhjrma akupyn mé ato amnhiptar kaxyw akupyn wry né amnhi xwar kot
ixkaga xwynhta kaga. Am hamri na pa & mé ama amnhi jarénh ané. Kot paj nhjrma
man akupyn inhd Papaj nhy ha ixte mé ho amnhiptar kaxyw akupyn wry. Nhiim kapér
o mé wryk xwynhjaja man ixkdt wry. Pa mé wry hamri né mé kot ixkaga xwynhjaja pa
amnhi pyra né mé hkaga. 27 am hamri na pa 8 mé ama amnhi jarénh ané. Kot paj nhjrma
akupyn ixte mé ato amnhiptar kaxyw mé awyr wry. T2 kot kaj mé akwyjaja korma3 atir
ri ja kukama tanhma3 ixte amnhi nhipéx to ha ixpumu. Ané.

Jejus kot kén prék nhimdk 4 hird kama dm 3 harénh
Matéwre 17.1-8; Makre 9.2-8; mdanén Sik{in Pétre 1.16-18

28 T3 nhiim semanja hapéx nhiim Jejus Simaw Pétre né Xiakre né Judw wa mé kim
kapér né mé kam:

—E pu mé ma hixét prék mij wyr md né hwyr api né himdk 2 Tirtiim ma amnhf jaré.
Ané.

Hamri né ma amnhi két hwyr mé o md né hwyr mé ho api. 29-32 Hamri nhiim Jejus
Tirtiim ma amnhi jarénh o xa. Nom nhiim hkét hixét wyr mé moér xwynhjaja Stxwa
htyx né ra gor né hikwy. Pu nhiim Jejus axtem hkuk né xa. Né & haka htyx né xa. Hamri
nhiim ja wa kaxkwa riim wry né kuri kdm kapér o xa. Finat Mojes mé finat Erisja wa
kuri kdm kapér o xa. Na pre ra amnepém Tirtliim amnhi wyr wa ho api. Ta nhiim wa
ra akupyn wry né Jejus ma kapér o xa. Mé hpimraata hira htyx kam axpén ma kapér o
kuhé. Jejus korma kri pé Jerujaré kapem mé kot hpir két ri nhiim wa mé axpén ma htyk
kukama harénh o kuhé. Nhiim wa kam:

—Na Tirtlim jamaxpér xa hkét kot kaj & amnhi nhipéx ané.

Anhyr o Jejus tyk kukama kdm hamaxpér o hihtyx o wa xa.

ROm nhiim mé &t xwynhjaja hkra hapoj né tee ri Jejus pumu. Nhiim mex kumréx né
hira htyx kdm xa nhiim mé omu né kuri wa am xwynhta wa omu. 33 Himri nhiim Mojes
mé Eris wa ra akup§m nojarét nhiim Simaw Pétre tee ri ja hd wa omu né Jejus ma kam:

—Kwa Pahihti. Na dm hdmri na pu mé amné md. Kwa pu mé kritpém jar axkamé né
tokyx panojarét két né. Pa mé ama pd nhirdnh o axkrunépxi né hipéx. Ama ho nhipéx
né Mojes ma ho nhipéx né Eris ma hd nhipéx ka mé kama akri. E kwa pa mé ama ho ané
na? Ané.

Nhiim amnhi krd hkét 4 kdm kapér ané. 34 Hamri né korma kam kapér rém nhim
kakra jaka tyxja wry né mé hkunor nhlim wa mé kama kuhé. Hamri nhim Simaw Pétre
mé Judw mé Xiakreja mé tee ri kakra kot amnhi nhipéx a omu né kdm ma né. 35> Hamri
nhiim kakrad kama Tirtiim mé kam kapér né mé kam:

—E ota Ixkra xa. Mé ate kama ajamak o apa xwynhta na. Inhma hapéé. Kér ka mé am
tapxipix kapér mar tyx o ri apa. Ané.

36 Hamri nhiim mé kuma né kanhma rit né am Jejus pix pumu nhiim ahte xa. Nhiim
kuri wa am xwynhta wa ra ma akupym api nhiim mé Jejus pix pumu.

MEé tapxipixjaja na prem a Jejus kot amnhi nhipéx anhjr 8 omu nom taxy korma nham
hkwyjé ma harénh két né. Am axpén pix ma harénh pé hkukama hamaxpér o ri Jejus kot
pa.

Jejus kot méhd né mékardmnuti janor d harénh
Matéwre 17.14-21; Makre 9.14-29

37 T4 nhiim apkati nhiim mé ma akupym ahparma hkwyjé hwyr wryk o méd. Né mé
hwyr hpdx 0 md nhiim mé ra mé kutép pikupronh rax né kuhé. 38 Himri nhiim méhd
myja amnhi wyr mé omu né mé kuta té né mé hkaxpa né Jejus pumu né kam:

—Pa Jejus. Kwa ixkama axukapri né inhma ixkra ho mex. Am ixpé pyxire. 39 Na hte
mékardmnuti xatd ixpé tanhma ho nhiim § ha amyra né mra né roérok né hakwa jamr6
ho hikw§ nhlim tokyx kam urer két né. Nhiim ra ixpé homnuj tyx né. 40 Hamri pa akét
mé pa ho mé pa xwynhjé hwyr o té nhiim mé kot inhma ho mex kaxyw tee ri tanhma ho
hkapry. Ané.

41 Hamri nhiim kuma né hkét mé pa ho pa xwynhjé ma kam:

—Héxta waa né. Na ka mé ra ixte Tirtliim nhy hd mé ho mex 4 ixpumunh o ixkét apa
ryy td korma ixpyra né 4 mé hipéx anhyr két né. Man ka mé korma mé kaxyw Tirtiim
kot ajamaxpér tyx két né. Ané.

Hamri né myta ma kam:

—E amné ixwyr akra ho té pa inhno ho omu. Ané.

42Hamri nhiim hwyr o té€ nhiim mékarémnuti axte kép ho pika kura nhiim amjra né
tém né nd. Hamri nhiim Jejus omu né né mékarémnuti kator nhiim akupym mex né
kanhma nhy. Himri nhiim akupym hipééxa ma kugé. 43 Hamri nhiim mé amnhi jaér pé
Jejus kot a hipéx anh§jrja & omu né ri axpén ma harénh o:

—Kokyy. Héxta waa né. Pér am Tirtlimja am ahpumunh o ahpumunh. Ané.

Jejus kot htyk kukamd amnhi jarénh
Matéwre 17.22-23; Makre 9.30-32

44 Hamri nhiim Jejus hkét mé pa ho mé pa xwynhjé ma kam:

—E kot paj mé ama tanhma amnhi jarénh to ka mé inhmar tyx né. Na pa pre mé ate
aa mémoj pumunh két kwy ho anhyjr o ixpa pix kaxyw mé awyr ixwryk két né. Koja mé
tokyx mé kam ixtd amyné nhiim mé ixpi. E kwa kér ka mé ja ma né ha anohtyx né ho
apa. Ane.

45 Hamri nhiim mé tee ri kot & amnhi jarénh anh§jrja ma né axpén ma:

—Kwa mo na pér ri d amnhi jarénh ané? Kép mé panhd Pahi Maati ha kot amnhi jarénh
kéna kot két méha kupi.

Anhyr o axpén ma ri harénh o kuhé. Hamri né mé kdm 4 kot amnhi jarénh anhyrja
mar pram két jakama hpri ha tanhm3 ha hkukjér to hkét né. Am akryk mar o kuhé.

ME kot amnbhi to riinh xwynhjé jarénh
Matéwre 18.1-5; Makre 9.33-37; Rukre 22.24-27; mdanén Piripos 2.3-9; Wam Pétre 5.5

46 T34 nhiim Jejus k6t mé pa ho mé pa xwynhjaja tanhma amnhi kukama hamaxpér to
hamri né axpén ma:

—Kwa mé pahtd kot puj we nhjrma pahpé pahi né mé ho amnhiptar rax o pahkwy
jakre? Ané.

Hamri né ja ha axpén kukjér o Jejus két mo né axpén ma: “Na pa.” Nhiim mé hkwyja:
“Na két pa.” Anhyr o hkét mé. 47 Hamri nhiim Jejus mé kuma né mé hamaxpér kot mé
omu. Hamri né xa né amnhi wyr méhprijé ma hpa ho apé nhiim hwyr té né kuri xa.
48 Hamri nhiim Jejus hk6t mé pa ho pa xwynhjé ma tanhma harénh to né mé kam:

—E mé inhma. Kér ka mé apé pahi pyrak o tanhma amnhi jarénh to ho ri apa hkét né.
Am te amari ri mé apa pyrak o amnhi nhipéx o ri apa. Jao nhjri méhprire hd pumu né
kama axukapri ho kim mémoj tanhma ho ry kim mémoj g6. Haimri né te pa ate tanhma
ixto mex to pyrak o amnhi nhipéx. Né kot ka mé atd pa tanhma ixto mex to né te ate
Tirtlim tanhma ho mex to pyrak o amnhi nhipéx. Kot kaj mé a amnhi nhipéx anhjr o
ri apa nhlim Tirtlim ja hd mé apumu né mé ate amnh to riinh két ta nhiim tam mé ate
amnhi to rlinh xwynh & mé ajaré. E kot kaj mé ama amnhi to rlinh pram né & amnhi
nhipéx anhyjr o ri apa. Ané.

Méhd kot Jejus nhy hd tanhma amnhi nhipéx to ha harénh
Makre 9.38-41

49 Hamri nhiim Jejus két mé pa ho pa xwynhjé ho pé Juawja nhyhynh hwyr hpdx o té
né kam:

—Kwa Pahihti. O m{ij méhd kép mé pahkwy hkét ta anhixi jarénh két mé né
mékardmnuti janor o pa. Pa mé tee ri kot 2 amnhi nhipéx anhyr a omu né né kam ixkapér.
Kép mé pahkwy hkét kéna kot két & mé hanor anhyjr o pa. Ané.

50 Hamri nhiim kuma né kam:

—Kwa na ja né tanhma kam né hkét né. Koja méhs mé pahkwym ri tanhma mé ahkre
hto hkét né hamri né kép mé panhids. Ra mé pahkdt kot amnhi nhipéx o pa ma kéna.
Jakama kwa mé ja né tanhma kam akapér to hkét né. Kwar mamri 4 amnhi nhipéx anhyjr
o ri pa. Ja mex kéna. Ané.

Samar nhé xwynhjaja kot Jejus kaga ha mé harénh
Atre 8.14-15

51 Hamri nhlim Jejus akupym kaxkwa hwyr apir kaxyw ra hwyr apkati grére ho méor
jakama nhiim hamaxpér o:

—E pa ma akupym Jerujaré hwyr mad. Na kot paj ané. Mé kot kama tanhma ixto ma ta
kot paj ma akupym mé hwyr mo. Ané.

52 Hamri né amnhi kukama mé hkwyjé ré nhiim mé ma mé hkukama Samar nho kri
kama nhyri mé kot amnhim hikranh xa japér o ma. 53 Nom nhlim Samar nhd xwynhjaja
kép Jerujaré nho xwynhjé hpram nokati jakama Jerujaré hwyr mor & mé harénh ma né
amnhi né mé hkuré. 54 Hamri nhiim mé tee ri amnhi ta mé kuma né awjana né akupym
Jejus wyr mra né kam mé haré. Hamri nhiim Judw mé Xiakre wa mé harénh ma né mé
kama gryk né né Jejus ma:

—Kwa Pahihti. Na na mé axtem né amnhi né mé pahkuré. Jakama e kwa pu mé kaxkwa
riim mé hipy kuwy hpok kwy ré ké mé hkaxar pa na? Ané.

55 Hamri nhiim wa kuma né wa kam:

—Tk. Kwa na wa ajamaxpérja mex két. Pumé a ri mé hipéx anhyr két né. Koja Tirtiim
kdm ja ho anhyr pram né ritdm tanhma mé ho. No mé papajaja pu mé ri mé kama pagryk
xaj tanhma mé hipéx to hkét né. Pumé & mé hipéx ané né ra amnhi tomnuj tyx né. Kwa
wa ri 4 ajamaxpér anhyr két né. Ané.

56 Hamri né mé ma Samar riim hapdj né hpanha nham kri hé hwyr pa.

Mé hkwyjaja kdm Jejus kot pa hprdm & mé harénh
Matéwre 8.18-22

57 T4 nhlim Jejus mé korma mdr ri nhiim méhgja hwyr té né kam:

—PaJejus? E kot paj ma akét ixpa ho ixpa. Ané.

58 Hamri nhiim kuma né kam:

—Ko ka ma. Kam né ri ma ixkot ri apa ho apa. Nom kér ka inhmar kumréx né ri korma
ixkdt apa. Na hte xore pika hkre kama hikwy xa. N& kuwénhre pi nhimdk 4 hikwy xa.
No pa na Tirtiim kot mé awyr inhménh xwynh t2 jajé hkinha inhdrkwy hkét. Na pa hte
am nham kri ho hwyr ixpa né nham ixpa. T2 xa kot kaj ixpyra né a amnhi nhipéx anh§jr
oriapana? Ané.

59 Nhlim pre 4 kdm kapér ané hamri né nham méhdja wyr apkjé né kam:

—Pa? No ka? Xa kot ka ma ixkét apa ho apa na? Ané.

Hamri nhiim kam:

—Ty no am korma. Koja nhjrma inhipééxaja tanhma amnhi to né ty man. Pa haxa
hamri né ri korma ma akdt ixpa ho ixpa. Ané.

60 Hamri nhiim Jejus kuma né kam:

—Kwa na ri 4 ajamaxpér anhjr két né. Ma ixkdt apa ho apa kuré kumréx. Ké mémoj
ano kupyr ry inhné apé amnar két né. Kwar mé htir tim né mé pa hkét ma xwynhjaja
man axwakre kamad ama anhipééxa jamar o pa nhiim nhjrma ty ké mé ama haxa. Ka
mamri ma Tirtiim kapér o mé ahkre ho ri mé hkét apa. Ké mé ama né mé hkwyjaja hkot
amnhi xunhwy nhiim mé ho hkra. Ané.

61Nh{im pre 4 kim kapér ané hamri nhiim nham méhd myja haxwyja hwyr té né kam:

—E. Pa kot pa ma akoét ri ixpa ho ixpa. Nom korma. Pa ma akupym té né ixkwyjé ma
amnbhi jaré né tanhma amnhi to hpa man. Hamri né mémo arigro ha ri korma ma akét
ixpa ho ixpa. Ané.

62Hamri nhiim tee ri kuma né kam:

—Kwa na. Kot kaj 3 ajamaxpér ané hamri né ixkot apa hta te amnhi katut két arit
raha ho ri apa pyrak o amnhi nhipéx. Kwa 4 ajamaxpér anh§jr két né ma ixkot apa kuré
kumréx. Ané.

10

Jejus kot mé& hwyr mé kép 72 rénh 4 harénh
Matéwre 10.1, 10.5-15: Makre 6.7-13; Rukre 9.1-6, 9.10-11; mdanén Atre 13.50-51, 18.6

1T4 nhiim Jejus axte amnhi kaxyw mé ho 72 né mé kuré. Hamri né mé ho axkrut kapén
né ma nhyhym kri hkwy hkét amnhi kukama mé kuré. Mé kot mé hkét ri Tirtiim kapér
o mé ahkre ho pa kaxyw. 2Hamri né mé kam:

—Na mé ohtd rax né korma Tirtiim kapér mar két né. No am korma mé ate mé kam
harénh o apa kaxyw mé agrére. Te pur kdm hardj kamrék pa né am td no am kaxyw
hikénh xwynh grére pyrak. Jakama kwa mé ho Tirttiim wy ké axte mé kaxyw mé hkwyjé
ré.

3 —E kot paj ma mé hwyr mé aré. Ma mé hkot mé ate Tirtlim kapér o mé ahkre ho ri
apa kaxyw. Jakama kot kaj mé te ate Swéhti kot mry xopré hwyr amnhi to mrar nhiim
kot hkwy hpar pyrak o amnhi nhipéx. Koja mé hkwyjaja mé ate mé ahkre ma nhiim ja
mé kép omnuj né nhiim mé ha tanhma mé anhipéx to. T4 kér ka mé tee ri amnhi kukama
ajamaxpér né ama mé uma hkét né.

4 —Né kér ka mé& hwyr anojarét né amnhi két amryka ry akawa ry aparka hé ho apa
hkét né. Am anhj kama ma mé hwyr apa. Né mé hwyr mra nhiim mé nhjri pry hd mé até
kaxpa né ama kapér o xa ka wa axpén ma akapér ry hkét né. Anojarét kam kam akapér
kranre né mé hakre né ma krim apa.

5 —Né kér ka mé hwyr pdj né nhjri mé drkwy hwyr agjé né mé kam: “Xa kot paj mé
ato Tirtim wy ké mé ato mex né ka mé ajamakétkati né ri apa?” Ané. ¢ Himri nhiim
mé ama nhiim ja mé kdm mex japér nhiim mé hkinh né ama: “y kam né mamri mé ixto
awy.” Ané. Hamri ka mé ama né tanhma mé ho Tirtlim wyr to. No koja mé apé ja kaga
ka mé ho hwyr két né.

7 —Né kér ka mé nh§jri mé drkw{ kama mé hwyr p6j hamri né mé hkét ri apikaménh
tamtd né akupym mé kurlim ajapdj né ma hpanha kri hd hwyr apa. N& mé axamnhix
mé kuri axapkur o ri apa. Mémoj to akdm o ri apa. Ra mé ate mé ho mex pé mé kam
Tirttim kapér o mé ahkre ho apa kéna. Jakama kwar mé mamri amnhi pinha mé ama mé
axapkur xa g6 ka mé kuri mé apku.

8 —Né kér ka mé nhjri mé hwyr pdj nhiim mé ato mex né. Né mé ama mémo mé
apkur xa g6 ka mé mamri axamnhix aku. Aa korma mé ate mémojta kur két ta mamri
ajamakétkati né aku. No tee ri amnhi kukama tanhma ajamaxpér to hkét né.

9 —NE€ kér ka mé a4 mé kam akapér ané né mé kam: “Tirtiim kdm mé ato hkra hpram.
Na hte amnhi wyr mé awy.” Ané hamri né akupym mé kdm mé a xwynhjé ho mex. A kot
kaj mé mé kdm amnhi nhipéx anhyr o ri mé hkdt apa.

10 —Ng kér ka mé nhyri mé& hwyr p6j nhiim mé am mé apumu né amnhi nhorkwy hwyr
mé awyr két japér. Himri ka mé tee ri amnhi ta mé omu hamri né ra ma nham apa kaxyw.
1 Hamri né anojarét né mé kam: “E mé inhma. Tirtlim kot mé pahwyr ménh xwynhta
na mé awyr wa inhmé pa wa mé awyr md. Wa ixte Tirtlim kapér o mé ajahkre kaxyw.
Kam mé ato hkra hpram nhiim wa ixte mé ama harénh kaxyw na pa pre wa @ mé awyr
inhmor ané. T4 ka mé harénh ma né wa ixkaga. Jakama kot paj wa jar mé anhg kri kama
amnbhi par ka ha awjagrd kapi. Mé ate Tirtlim kaga hd amnhi pumunh nhiim Tirtéim kot
amnhi pyra né mé akaga ha mé ate omunh kaxyw kot paj wa mé anoo ma a amnhi par ka
ha awjagro kapir ané. Kot kaj mé nhjrma tee ri & amnhi nhipéx anhjrja ma ajamaxpér
né akapri htyx kumréx kdm ga. Am hamri na pa wa mé ama ja jaré.” Anh§jr o mé kam
akapér né mé kép ajapdj né ma hpanha nham kri hd hwyr apa kuré kumréx.

12 _Koja nhjrma Tirtlim mé kot amnhi tomnuj myrapé tanhma mé ho. Na pre ra d kri
pé Sotd nhd xwynhjé nhipéx ané. Na prem amnhi tomnuj tyx o pa nhiim Tirtiim tanhma
mé kot amnhi tomnuj tyx d tanhma mé ho. T4 jar mé kot kdm ixkapér mar pram két né
mé kot ixkaga xwynhjaja. Koja Tirtim ixtd mé omu né kot Sotd nhé xwynhjé nhipéx
pyrak o mé hipéx nom tanhma mé ho htyx o mé hakre.

—E kér ka mé ma kri hkwy hkét apa né @ mé kam akapér anhyr o ri apa. Ané.

ME kot Tirtlim kbt hamaxpér két xwynhjé jarénh
Matéwre 11.20-24

13-14 T3 nhiim Jejus kri hkwy nhd xwynhjé ma kapér o xa né mé kot amnhi tomnuj a
mé kam akir. Kri pé€ Koraji mé Peséj nh6 xwynhjé kumréx ma kapér né mé kam:

—E mé inhma. Amnepém kri pé Sitd mé Xir wa kama mé pa xwynhjaja na prem
tanhma amnhi tomnuj tyx to ho pa nhiim Tirtim mé omu né ha mé homnuj tyx né.
Ta kwa mé o kora Koraji mé Peséj wa kama mé apa xwynhjaja. Ra ixte mé ama mé ate
mémoj pumunh két o anhjr rax o ixpa htd ka mé omu né ari amnhi tomnuj o ri apa né
tokyx amnhi tomnuj kaga hkét né. Jakama kot kaj mé amex két né. Kop apu Sitd ry Xir
kama man ixte mé kam aa mé kot mémoj pumunh két kwy ho anhjr o ri ixpa ronhjx mé
omu né mé arom amnhi kaxyw ixk6t hamaxpér kuré kumréx. Né tee ri tanhma amnhi
tomnuj to ho pa hd amnhi pumu né hkapri né 4 amnhi nhipéx anhjr kaga hpa. No mé
kajaja na pa tee ri mé ama tanhma amnhi nhipéx to ho ri ixpa kapry. Ka mé ja ha ixpumu
né dm ixpumu né amnhi tomnuj kaga hkét né. T4 koja nhjrma Tirtlim mé piitd mé kot
amnhi tomnuj myrapé tanhma mé hipéx to. Himri né tanhma Sitd mé Xir wa kama mé
pa xwynhjé jarénh to nhiim mé kot amnhi tomnuj myrapé amnhi xa htyx kama hamak
o ri pa. No mé kajaja mé ate amnhi tomnuj tyx o mé hakrenh jakama koja Tirtlim mé
hkinha mé atomnuj tyx o mé atomnuj tyx. Ka mé amnhi xa htyx kama ajamak raha ho
ri apa ho apa. Ané.

15 Nhiim pre 2 Jejus mé kam kapér ané. Hamri né hpanha Kapanat nhd xwynhjé ma
kapér né mé kam:

—No mé apé Kapanail nhé xwynhjaja. Kot kaj mé ajaxwyja mé amex két né. Mé ate
amnhi tomnuj kagare pyra né Tirtiim nhé kri hwyr akra ho apa. Nom kot kaj mé atd
hwyr axapir két né. Kot kaj mé ma kuwy maati hwyr ajapéx pa kim ga.

16 Anhjr o mé kam kapér hamri né hpanha hk6t mé pa ho mé pa xwynhjé ma kapér
né mé kam:

—Kot kaj mé Tirtiim kapér o mé ahkre ho ri apa nhiim méhé ama né akapér kot amnhi
nhipéx. Ha koja te pa kot ixkdt amnhi nhipéx pyrak o amnhi nhipéx. No koja amar két
né akaga hamri né te pa kot inhmar két né ixkaga pyrak o amnhi nhipéx. Jao maanén
Tirttim kaga.

Ané hdamri nhiim mé kuma hamri né anhgra né axkrut kapén né ma ahpjynha kri hkot
anhgra.

Mé hkinh né ri mé pa xwynhjé jarénh
Apokarip 3.5

17T4 nhim mé kép 72jaja kri hkwy riim akupyn Jejus wyr pdj. Piitd hkinh né hpox pa.
Hamri né kam:

—Kwa Pahihti. Na pa prem anhy ha mé né mékarémnuti japdx rax né. Na pa prem mé
né mé hano nhiim mé am mé kurtim hap6x kuré kumréx. Ané.

18 Hamri nhiim mé kuma né mé kam:

—Tbe. Ixahpumunh tyx o ixte Satanasti jakrenh jakama na ka htem inhy hda mé hano
nhiim mé tee ri mé akutd hihtyx pram. Hamri né te na haxénh préprék pyrak o amnhi
nhipéx né mé kurim hap6x kuré kumréx pa ja ha mé omu. 19-20 Mékarémnuti te kot
kagd xopré ry te kot makre pyrak. Ta ra ixte mé amd ixahpumunh tyx xa hkwy nhér
jakama na ka prem mé kam akapér nhiim mé tee ri akutd tanhma amnhi tyx to hpram.
T4 koja Satanasti tee ri mé ate nhjrma Tirtliim mé wa ixri atir tiim né apa pymaj tanhma
mé ano kupyr to kapry. Ra Tirtlim kot & kaga kama mé atir tlim né mé apa kaxyw mé
anhixi ha kaga kéna. Jakama kwa mé jam ajamaxpér o akinh né ajamakétkati né ri apa.
No két mékaromnuti kot mé akapér mar né mé kuriim hapoxta & mé omunh xa hkét pix
ma akinh né ri apa hkét né. Ané.

Jejus kinh kam kot Hipééxa ma amnhi jarénh
Matéwre 11.25-27

21 T3 nhiim Tirtlim Kard tanhma Jejus to nhiim § ha hkinh né xa. Himri né Tirtiim ma
kapér né kam:

—Pa Papaj? Na apé mé ixpiitd mé inhS Pahi Maati na ka. Pikap ri mé pa xwynhjaja né
kaxkwa kama mé pa xwynhjaja apé mé ixpiitd mé inhd Pahi Maati na ka. Am hamri na
ka hte amnhi nhipéx mex o ri apa. Na ka hte mé ahpumunh tyx @ mé kot amnhi jarénh
xwynhjé ma axahpumunh tyx o amnhirit két né. Am mé ahpumunh két 4 mé kot amnhi
jarénh xwynhjé pix ma na ka hte ja ho amnhirit nhiim mé tapxipixjaja ja hd apumu. Am
hamri na ka hte ama hpram xa hkoét 4 mé piitd mé hipéx anhyjr o ri apa. Jakama mé kot
amnhi to hkryre xwynh pixjaja na htem ate amnhi nhipéx a apumunh o pa.

22 —Na ka pre inhihkra kama mémoj piitd haxar pa. Ixte ho amnhiptar o ri ixpa kaxyw.
Jakama kapxipix na ka hte ixpé akra ha ixpumunh par. No jar ri mé pa xwynhjaja na mé
kot ja hd ixpumunh két. Né maanén papxipix na ixte ate tanhma amnhi nhipéx to ha
apumunh par. Jakama na pa hte 8 amnhi nhipéx ané né inhma hpram xa hkét mé hkwyjé
ma ato amnhirit o ri ixpa nhiim mé ixpyra né ate tanhma amnhi nhipéx to ho apa hkét
apumu. Ané.

Jejus kt mé pa xwynhjaja kot hkét omunh o pa hd mé harénh
Matéwre 13.16-17

23-24 Nhiim pre Jejus 4 Tirtlim ma amnhi jarénh ané hamri né hpanha hkét mé pa ho
mé pa xwynhjé ma kapér né mé kam:

—E na ka htem ixk6t mé ano ho ixte tanhma amnhi nhipéx to ha ixpumunh o ri apa.
Né mé ajamak o ixkapér mar o ri ixkét apa. No amnepém mé akukama pahijaja né Tirtiim
nhy ha kapér jarénh o ri mé pa xwynhjaja kdm ixpumunh pram tyx o pa htd mé akinha
ixpumunh két rdha htyk pa. Korma ixwryk né jar ixkator két jakama na prem ixpumunh
két raha ty. N& mé kam ixkapér mar pram ti mé akinha ixkapér mar két né. Am mé
kapxipixjaja na ka mé myr pé ixte amnhi nhipéx a ixpumunh né ixkapér mar o ixkot
apa. T4 mé kurom mé ate ano ho ixpumunh né ajamak o ixkapér mar jakama kwa mé ja
ha amnhi pumu né tdm amnhi nhipéx o akinh né ri apa. Ané.

Samar nhé xwynh jarénh
Matéwre 22.34-40; Makre 12.28-34; mddanén Wam Juaw 3.17-18
25 T4 nhiim Tirtlm kapér tim o mé ahkre o mé pa xwynhja Jejus wyr té né héx rom
kot kama hamak kaxyw kam:
—Pa? E kwa inhma mémoj jaré. Tanhma kot paj we nhjrma Tirtlm ri ixtir tim né
ixpa kaxyw amnhi nhipéx to wehe? Ané.
26 Hamri nhiim kam:

—Tanhma na ka hte Tirtlim kapér d kaga htiim kot mé htir tim né pa ha kaga kama
harénh né mar to? Ané.

27Hamri nhiim kam:

—Na harénh kot:

Kér ka mé anhi piitd ho ama Tirtlim kinh o ri apa. Mé ama hkinh tyx o mémoj piita
hakrenh par o ri apa.

Né kér ka mé ama mé piitd hd ma ho te ka ama amnhi t3 ma pyrak o mé hipéx o ri apa.
Jao tdm mé hipéx o ri apa. Ané.

A Tirttim kapér 4 kaga htiim kam3 ja jarénh kot anhyjr. Ané.

28 Hamri nhiim Jejus kuma né kam:

—Ty. Na dm hamri na ka haré. Kot kaj & mé hipéx anhyjr o ri apa né nhjrma Tirtiim
mé wa ixri atir tiim né apa ho apa. Ané.

29 Hamri nhiim kuma nom kdm mé piitd mé ho mex pram két né. Am amnhi kwy
pixjaja nhiim kdm mé ho mex o pa hpram. Jakama héx rom kam:

—Kwa no mémojaja kot pa we ri & mé hipéx anhyr o ri ixpa? Xa mé pahkwy pé Ijaew
pixjaja na? Ané.

30 Hamri nhiim kuma né tanhma kam ujarénh to. Nom ha kuxi né kam awjaré né kam:

—E pa am3 awjaré ka inhma. Koja ljaew nhd xwynhja ma Jerujaré riim Jeriko hwyr
ahpar ma ma md. M36 nhiim ra mé ahkinh xwynhjaja kutd mra. Hamri né pry kahti ri
hwyr kato né uné né htak rax né. Né& kép é hkwrynh pa né ma kurim hprdt né mra né
akunok nhiim mé kot htak o hka rénh raha ra htyk kaxyw né nd. 31 Himri nhlim patreja
té né omu. No dm omunh o hanh té né hkupu né ma té. Urak né kép ljaew td am omu né
tanhma ho ajuta hto hkét né hanh omunh o t& né hkupu né ma té. 32 Hamri nhiim patre
ho ajuta xwynhja maanén té. Né patre pyra né omu né am omu né hkupu né ma té. Urak
né kép ljaew ta omu né am omu né hkupu né ma té.

33 —T3 nhiim Samar nhd xwynhja maanén mad. Samar nhd xwynhjé mé Ijaew na prem
kdam axpén kinh két ta nhiim md né omu né kama ukapri né. Kép ljaew d omunh t3 tee
ri omu né kama ukapri né. 34 Hamri né hwyr t& né omu né kdm mé kot htak o hka rénh
xa kane né kam hkupu pa. Hamri né kanhma am né hkrit juménre ha kumé né ma nhyri
mé kot amnhim hikranh xa ha ixkre hwyr o mé né hwyr o p6j. Hamri né omunh mex
o apkati. 3> Hamri né akupym nojarét né kaxpore hkwy jamy né o té né kot mé kam 6
xwynhja ma kugé né kdm: “E kot paj hdmri ma mé. Ota ixkaxporeta. Kér ka inhma a
xwynhta tdnopxar mex né. Né inhma omunh mex ké akupym mex. Koja kaxporeja apé
grire ha kot paj nhjrma akupjn mo né axte hkdt ama hkwy g6.” Anhjr o kam kapér né
ma akupym m3. A mé ujarénh kot anhyjr. Ané.

36 Nh{im pre 4 Jejus kdm ujarénh ané. Himri né kam:

—E nhy na pre kim mé kot htak xwynhta kapri ho te tdm kdm amnhi t3 ma pyrak

wehe? Ané.
Hamri nhiim Tirtlim kapér tiim o mé ahkre xwynhta kam:

—Na kot kama ukapri xwynhta na pre omu né kama ukapri né ho mex o te tdm kam
amnhi td ma pyrak o hipéx. Ané.

37Hamri nhiim Jejus kam:

—Ty. Na am hamri na ka haré. Urak né kép Ijaew két td kama ukapri né ho mex né.
T4 kér ka urak né d@ mé piitd mé hipéx anhyr o ri apa. Urak né mé kép akwy hkét ta mé
kama axukapri ho ri apa. Ané.

Jejus kot Matre mé Marir wa hwyr mér @ harénh
Rukre 12.29-31

38 T3 nhlim Jejus kri riim kato hamri né hkdt mé pa ho mé pa xwynhjé mé mé ma nham
kri hé hwyr mé. M66 né hwyr p6j. Himri nhiim Matre mé omu né amnhi nhdrkwy hwyr
mé kuwy nhiim mé ma hwyr mé né drkwy hwyr pdj. 3° Himri nhiim Jejus mé ahkre ho
nhy nhiim Matre htéx Marirja ari hpar pé mar o nhy. 40 Hamri nhim Matre mé hwyr
axa né omu. Né tee ri apénh rax kukama hamaxpér né Jejus wyr té né kam:

—X& ma Pahihti. Korma ixapénh rax t3 nhiim Marir ixto ajuta hkét né. Am akapér pix
mar gryk 4 ixkét htém né ixto ajuta hkét né. Pa ahte mé panho ha ixapénh o xa. Xa ama
ja mex? Xé kam ané ké tokyx ixkot té pa wa ha axkrut né mé panhd ha ixapénh tokyx
ané. Ané.

41Hamri nhiim tee ri kuma né kam:

—Kwa Matre. Na ka am mé panhd pix kukama ri ajamaxpér né gryk & tee ri amnhi
nhipéx. 42am hamri na Marir kdm ixkapér mar pram né. Jakama kot paj ri amnhi né
akot hanor két né. Ané.

11

Mé pahte tanhma Tirtliim ma amnhi jarénh to ha mé pama karé
Matéwre 6.9-13, 7.7-11

1T nhiim apkati hd ha nhiim Jejus nhjri Tirtiim ma amnhi jarénh o nhy. Né kam
amnhi jarénh pa nhiim hkét mé pa ho mé pa xwynhjaja kot kim amnhi jarénh @ omu né
hwyr mra né kam:

—Kwa Pahihti. Amnhi pyra né mé ixte Tirtlim ma amnhi jarénh kaxyw tanhma mé
ijahkre hto. Kér pa mé apyra né tanhma kdm amnhf jarénh to ho ri ixpa. Na pre finat
Juaw Paxisja hkdt mé pa ho mé pa xwynhjé ma ja jahkre nhiim mé kuma né tam kam
amnbhi jaré. E kwa mé inhma tanhma3 ja jahkre hto na? Ané.

2Hamri nhiim mé kam:

—Tde. Na kér ka mé kdm amnhi jarénh kaxyw né mamri amnhi kra hkét tanhma kam
amnbhi jarénh to. Ry kdm amnbhi jarénh o:

Pa Mé&inhipééxa maati? Na amex o amex Tirtiim.

Apé mé ijamar mex xwynh maati na ka.

3 N€é kwa kér ka apkati mé mé inhma mémo gé pa mé akukwak ri ho ixapkur o ri ixpa.

4N& na pa hte t6ha amnhi tomnuj né Tirtim. Nom mé kot tanhma ixtomnuj to xwynhjaja
na pa hte am mé omu né amnhi ta tanhma mé ho hkét né. Né ja ho ijamakétkati
kuré kumréx. A na pa hte amnhi nhipéx anhjr o ri ixpa.

Jakama kwa kér ka ja ha ixpumu né ixpyra né ixte tanhma amnhi tomnuj to ha ixpumu
né hi tanhm3 ixto hkét né. Am ho ajamakétkati kuré kumréx né axte kam
ajamaxpér két né.

Né kot paj tanhma amnhi tomnuj to kaxyw japér ka ja ha ixpumu né ixte  amnhi nhipéx
anhyrja né ixto htyx né pa ja ho anhjr két né.

E am ja pix na hapéx. Ané.

E kér ka mé 4 Tirtlim m3 amnhi jarénh anhyr o ri apa. Ané.

Mé pahte amnhf to Tirtlim wyr rahad ha mé pama karé
Matéwre 7.7, 15.21-28; Makre 11.24; Rukre 18.1-8; Juaw 14.13-14; mdanén Rdman 12.12; Epes
6.18; Wam Tesardn 5.17-18

5-6 Nhiim Jejus ari hkot mé pa ho pa xwynhjé jahkre ho nhj né mé kam:

—NE ja. Koja mé akramnhwyjé ho. Nhiim két & kamat nhim nhjhynh awyr mon pgj.
Ka anhd mémoj két hamri né anhijuk ri akramnhwy hwyr té. Hamri nhiim ra amnhi
ta kahé né nd. Ka tee ri omu hamri né hakwa krem xa né kam akapér né kam: “Pa
ixkramnhwy. Na ka mé ra gor? Kwa kanhma nhj né inhma anhd mémoj japér. Na
ra ham ixkramnhwyta mén p6j. N& kdm pram tyx né mé nom kaxyw inhd hkét. Kwa
kanhma nh§ né inhma anhd mémoj japér né inhma hkwy pa ma o t& ké kukré. Am inhd
hkét kumréx. Am hamri na pa ama amnhi jaré. Kwa tokyj kanhma nh§ né inhma mémoj
japér na?” Anh§jr o kdm akapér. 7 Hamri nhiim ama nom kam kanhma jr pram két né.
Né amd: “Tk. Na ra mé ixte amnhi ta kahé hpar né inhikwy kéna kot pa két kanhma
nhy né ama mémoj japér.” Ané. 8Ka tee ri ama né xatd kdm: “Kwa & inhipéx anhyjr
két né ixkramnhwy. Kwa tokyx.” Anh§jr o xa. Né xatd kdm anojarét o xa. Himri nhim
ra kim amar kaga hamri né ta kanhma nhy né ama ate ho presija xwynhta gd. No am

kép akramnhwy h3 ate ha axahwyr tipxi hd ama dr két né. Am xat3 ate ho presija htyx
xwynhja ma hamaxpér né ta kanhma nhy né ama kugdé. A mé ujarénh kot anhgyr.

9-10 —T3 kér ka mé ja pyra né amnhi to Tirtiim wyr rdha ho ri apa nhiim ama né ate
mémoj ta hwyrta ami kugd. Am xati ate hd axahwyr o ri apa nhiim ama kugd. Am
mémoj to hwyr raha ho ri apa nhiim ama hamri né ama mémoj tanhma hipéx to. Te ho
mého kam tep xanh né géx kam xata tep rénh xa rénh o dm pyra né xatd mémoj ta hwyr
o ri apa. Himri nhiim ama né ama hpram xwynhta g6é. Te ho tep kanhér xwynhta ta kot
tep & kanhér pyrak o anhipéx né ama mémoj pram xwynhta gd. Ané.

Tirtiim kot hkrajé ma mémoj mex nhér d harénh
Makre 7.9-11

11 Nhiim Jejus ari hkdt mé pa ho mé pa xwynhjé jahkre né mé kam:

—NEé xa koja akra kam tep xanh né ha awy ka ama né axtem né kam kaga xopré ho
py né agd? 12Ry nhiim krahyre gre ha awy ka axtem né kam makre hd py né agd? Na
na ka htem 3 akrajé nhipéx anhjr két né. Na ka htem mé kot mémoj ta ahwyr xa hkét
kdam mémoj go. 13 ME kamjaja mé ate amnhi tomnuj o ri apa htd ka htem akrajé ho mex
o ri apa. T4 kaxkwa kama Tirtlimja na hte mé pahto mex o mé ate mé akrajé ho mexta
jakrenh. Kdm mé pajapé htyx kot na hte mé pama mémoj mex nhdr o pa. Né mdanén
amnhi Kardja na hte mé pama kugd. Jakama kot kaj mé at6 Kard hd awy nhiim ama né
awyr kumé nhiim wry né akaré mai axa. A na hte Tirtlim kdm mé pajapé xaj mé pama
mémoj mex nhdr o pa ané. Ané.

Jejus mé Satanasti wa harénh
Matéwre 12.22-32; Makre 3.20-30

14 T3 nhiim Jejus nhjri axte méhd né mékardmnuti kator. Na pre ra mékaromnuti
tanhma ho nhiim kapér két né pa. Hamri nhiim Jejus omu né né kator nhiim akupym
kapér mex né. Nhiim mé piitd amnhi jaér pé omu né no hawénh riinh né omunh o kuhé.
15 Nom nhlim mé hkwyjaja Jejus kot d hipéx anh§jr & omu né htyx ho kép mékardmnuti
hkwy ha hkamnhix né axpén ma harénh o:

—Tk pér hinhu nhik66ti nhy ha na hte mé né amnhi kwyjé japox o pa. Ané.

Hinhu nhikd6ti nhixi ho pé Satanasti nhiim prem Satanasti nhy ha Jejus kot & amnhi
nhipéx anhyjr o pa hd hkamnhix. 16 Jakama nhiim mé hkwyjaja hwyr mra né kam:

—Kwa mé inhm3 aa mé ixte mémoj pumunh két 6 ho ané. Pa mé omu né ate Tirtiim
nhy ha tanhma amnhi nhipéx to ho apa ha apumunh kuré kumréx. Ané.

Nom héx rom mé kot kama hamak kaxyw & kdm kapér ané. 17 Nhiim ra Jejus mé
hamaxpér kot mé omunh mex jakama mé kapér ma né mé kam:

—Kwa mé inhma mé ate ixpé Satanasti hkwy ha ixkamnhix xwynhjaja. Koja pika nhé
xwynhjaja axpén kutd amnhi xunhwy né axpu hamri né anhgra né ma ahpynha ri pa.
Hamri né amnhi krd hkét ri tanhma amnhi to ho ri pa. Jakama nhiim mé & pahi mé
hamar o pa hkét né. Ry koja kri nhé xwynhjaja. Mé kot axpén to hkwy xwynhjaja mémoj
ta axpén kam gryk né axpén kutd amnhi xunhwy hamri né€ axpén pé anhgra né ahpynha
pa hamri nhiim mé & pahi tee ri kdm mé hamar o pa hpram. Mo & kri kama mé hkwy kot
ri mé hamar o pa? No na pre mé & pahi tim amnhi né mé hanor két né.

18 _T3 ja pyra né ixte Satanasti nhy hd tanhma amnhi nhipéx to ho ixpa ronhjx pa
mé né amnhi kwyjé janor o ri ixpa hkét né. Nhyx Satanasti ixte mé né mé hanor kaxyw
tanhma inhma né hkét né.

19 —No két mé akwyjaja? Xa Satanasti nhj hd na htem mé né mé hapéx o pa na? Kép
apu pa ixte ¥ ha mé né mé hapbéx ronhyx mé akwyjaja ixpyra né ¥ ha mé né mé hapéx o
pa. Na Tirtiim nhy hd mé ixte mé né mé hapdx o mé ixpa kéna. Jakama a mé ate ijarénh
anhyr o apaja mex két. 20 Tirtlim Kard nhy ha ixte mé né mé hapdx o ri ixpa kéna. Jakama
kwa mé ja hd ixpumu né Tirtiim kot ixte mé ato amnhiptar kaxyw mé awyr inhménh kot
ixpumunh kuré kumréx két wehe. Pa na ka htem ixkama ajamak o apa.

21-22 —Satanastija ahpumunh tyx jakama na htem tee ri kép mé kot hkdt amnhi
xunhwyr xwynhjé pytar kaxyw nhiim mé né mé omunh mex né. Nom ixahpumunh tyx
o ixte Satanasti jakrenh jakama pa na pa hte kép mé uta nhim mé hpanha ixkét ri amnhi
nhipéx.

23 —M& ama ixkapér mar pram ta na ka mé korma ixkdt amnhi xunhwyr két né. Kwa
wem ma amnhi to amdr gri né tokyx ixkét amnhi xunhwy két wehe. Kot kaj mé anhyjr
két né hamri né te mé ate ixkutd amnhi xunhwyr xwynh pyrak o amnhi nhipéx. 24 Mé
ate ixk6t amnhi xunhwyr két xwynhjaja te mé ate méhé né mékardmnuti japdx xwynh
pyrak. Nhiim te kép kator né ma mo né nhyri amgra kama ri pa. Nhiim ja kép omnuj
nhiim tee ri kama nhyjri hk6koét xa japér o pa. Nom tee ri hapér o pa né hamaxpér o: “E
kot paj ma akupym mé kot né ixkator xwynhta wyr té né hwyr axa né hkét man ixpa.”
Ané. 25 Hamri né ma akupym hwyr t€. Nom korma akupym hwyr ar két ri nhiim kama
amrakati né pa. 26 Jakama nhim ma akupym hwyr tén axa. Nom ahte ar két né. Ra amnhi
kot amnhi kwyjé ho 7 né hwyr mé ho agjé. Né hwyr gjéx pa. Mé kép 7jaja né wamta mé
nhiim mé piitd hwyr gjéx pa. No mé kép 7jaja omnuj tyx o kot wamta jakrenh jakama
nhiim mé kot hwyr gjéx xwynhta mé § ha amnhi tomnuj tyx o pa. Opré htyx né. Wam
pyxire né kot hwyr ar nhy hd amnhi tomnuj o ri pa nom dm kawax pé opré. Ta axte hwyr
mé oht6 né gjéxta nhy ha opré htyx kumréx. Ja pyra né kot kaj mé tokyx ixkét amnhi
xunhwyr két né hamri né dm amnhi tomnuj tyx pix o ri apa. Ané.

Mé hkinh né mé pa xwynhjé jarénh
Rukre 8.19-21

27Nhlim pre 2 Jejus mé ahkre ané nhim méha nija kuma né kam:

—Héxta gaa né. Mian akatorxa 4 ate amnhi nhipéx anh§jr o apa ha apumu né hkinh né.
Ané.

28 Hamri nhiim kam:

—Ty. Na kot anhjr kéna. Nom kot ka mé atd Tirtlim kapér ma né hkdt amnhi nhipéx
hamri né akinh rax o ixkatorxa kot ixpumunh né hkinhta jakre. Ané.

Jejus kot tanhma J6hti jarénh to
Matéwre 12.38-42; Makre 8.12

29 T4 nhiim mé ohtd né Jejus a akuprd né mémoj ta kuwy né kam:

—Pa. Kwa mé inhmd aa mé ixte mémoj pumunh két & ho ané pa mé omu. Ané.

Hamri nhiim mé kuma né mé kam:

—Tk. Kwa mé ajamaxpér punuj pix o na ka htem ri ajamaxpér o apa. Ixpé Tirtiim kot
mé awyr inhménh xwynh ta ka mé ja ha ixkdt ajamaxpér két né. Td mé ate aa mémoyj
pumunh két kwy ixte mé ama ho anhjr kaxyw ha inhma kar6. Na kot paj korma mé
ama ho anhyr két né. Kot paj nhjrma te amnepém finat Johti kot amnhi nhipéx pyrak
o amnhi nhipéx ka mé ha ijarénh ma né korma ja ha ixpumu. 3° Tirtiim nhy ha kapér
xwynh pé Johtija amnepém na pre tep rax kukré. T nom nhiim htir raha dxahkre riim
kato nhiim mé& omu né Tirtlim kot mé hwyr ménh a omu. T4 kot paj nhjrma JGhti pyra
né tanhma amnhi nhipéx to nhiim mé ja ha ixpumu né Tirtiim kot mé awyr inhménh
xwynh 4 ixpumunh kuré kumréx.

31 —Né koja nhjrma Tirtlim akupym mé htyk né mé hikwy xwynh piitd akupym mé
ho htir hamri nhiim mé piitd Inhipééxa mé wa ixkutd hkri. Pa wa mé piitd tanhma mé
harénh to. Tirtim mé wa ixkuri mé htir tim né mé pa ho mé pa ma xwynh a mé hkwyjé
jaré. Né wa ixkuri mé pa ho mé pa hkét xwynhjé jaré. Mé piitd & mé harénh ané. Amari
mé pa xwynhjaja né mé 6 pahijaja. Hamri nhiim sur kdm mé & pahi niti Tirtiim ma
tanhma amnhi jarénh to hdmri né hpanha tanhma mé ajarénh to né kim mé ajarénh
0: “Na pa pre inhma pahi Sarumaw kot anhy ha ahpumunh tyx a harénh ma hamri né
inhma mar pradm xaj ma awry ha 6 pika hwyr ixpa né omu né kapér ma. Hamri né ma
akupym inhd pika hwyr ixpa né ixkwyjé ma ahpumunh tyx a harénh o ixpa. T4 Akra Jejus
na ahpumunh tyx o pahi Sarumaw jakrenh ta or war akutd mé hkri xwynh kwy mj na
prem kapér ma no am ixkinha kam mar pram két né. Na prem kuma né am kuma.” Anhyr

o wa inhma mé ajaré. Hamri né ja hd mé ama akir ka mé tee ri mar o akri né amnhi kama
agryk o akri.

32 —Hamri nhiim hpanha Niniwe nho xwynhjaja wa inhma tanhma amnhf jarénh to.
Johti kot mé hwyr mdr né mé kam Tirtiim kapér jarénh o pa xwynhjaja nhiim mé tanhma
wa inhma amnhi jarénh to. Himri né pahi nita pyra né wa inhma tanhma mé ajarénh to
né wa inhma: “Na pre Johti man mé inho kri hwyr mé né mé inhma akapér jarénh o ri
mé ixkot pa. Pa prem kuma né mé ixte amnhi tomnuj kaga né ak6t amnhi xunhwyr kuré
kumréx Tirtim. Nom or war akutd mé hkri xwynh kwy miij na pre Akra Jejus tim mé
hwyr md né mé kam kapér o ri mé hkdt pa nhiim prem kuma no am mé ixkinha amnhi
tomnuj kaga né hkét amnhi xunhwyr két né. M€ kot Akra mar t3 amnhi kaxyw kam
hamaxpér két né.” Anhjr o koja mé wa inhma mé ajaré ka mé tee ri mé ama né amnhi
kama agryk tyx né. Jakama e kwa ixte mé ama 2 ixkapér anh§jrja ma né kdm ajamaxpér
tyx raha ho ri apa. Ané.

MEé pajamaxpér mex te kot kané hpok mex pyrak d harénh
Matéwre 5.15, 6.22-23

33 Nhiim Jejus ari mé ahkre ho nhy né mé kam:

—Xa na htem kané hpdk né poti ho hpro? Na na htem ho anhyr két né. Na htem hpok
né kyx pé mémoj nhimdk a unhwy nhiim mé piitd mé kam hird mex nhiim htem ixkrem
agjé né hird kama mémoj pumunh mex o mra. 34Ja pyra né kot ka mé até ixkapér ma
né ixkdt amnhi nhipéx né tim amnhi nhipéx o ri apa. N& tdm mé hipéx o ri apa. Jao te
hird kama mé rit mex xwynhjaja kot amnhi nhipéx pyrak. Nom koja méhd inhma né am
inhma né ixkwym ri tanhma amnhi nhipéx to ho pa. Jao te kamat kd kama mé rit mex
két xwynhjaja kot htyx amnhi nhipéx o pa pyrak o amnhi nhipéx.

35 —E kér ka mé 3 amnhi nhipéx anhjr pymaj ixkapér ma né kam ajamaxpér tyx raha
ho ri apa. 3¢ Kot kaj mé ixkapér ma né ixk6t amnhi nhipéx. Hamri né te mé ate kané
hpdk mex nhirad kama ri apa pyrak o amnhi nhipéx. Jao apri ha ixkapér ma né apri ha
ixte tanhma amnhi nhipéx to ha ixpumunh mex né. Ané.

Jejus kot tanhma Parijew nhé xwynhjé jarénh to
Matéwre 23.25-26

37 T4 nhlim Jejus ra mé ahkre pa. Himri nhiim Parijew nhd xwynhja hwyr té né kam:

—Pa. E kwa ma ixkot té né mé ixkuta apku. Ané.

Hamri nhiim kuma né kam:

—Tobe. Na kot paj ma akot té. Ané

Hamri né ma hkot té né drkwy hwyr axa né apkur kaxyw mé thké ha nhy. 38 No am mé
hkukama mé& hpamjé pyra né amnhi nhihkra kuhdnh ryy hkét né. Am amnhi nhihkra
htyk pix kuhdnh tokyx ané né nhy. Né& & prat kuhdnh ryy hkét raha apkur kaxyw nhy.
Jakama nhiim kot amnhi két hwyr xwynhta tee ri ja hd omu né hamaxpér o:

—Tk. Kwa na hte mé ixte amnhi nhipéx k6t amnhi nhipéx mex két né.

39 Ané nhiim Jejus amnhi ta hamaxpér & omu né kam:

—Na mé apé Parijew nhd xwynhjaja te mé ate mé kot apkur kaxyw prat kre kuhénh
punuj td mex a harénh pyrak o amnhi nhipéx. N& dm mé akrd hka riim pix ma na
mé amex. N& mé noo ma te mé amex pyrak no am mé anhdxahkre kaxwynh kam mé
ajamaxpér mex két. Am mé akapér pram. Né mé axahkuréé. Né mé anhdxyy. 40 Mg ate
atyx ri amnhi nhipéx o ri mé apa xwynh kéna. Kwa kér ka mé am akrahka pix riim amex
né ri apa hkét né. M& maanén anhdxahkre kaxwynh kam ajamaxpér mex o ri apa. Né
tam mé piitd mé hipéx o ri apa. 4! Kér ka mé tam ajamaxpér o tdm mé hipéx o ri apa.
Né axamnhix ri mé kép amrakati xwynhjé ma mémoj nhdr o ri apa. Kot kaj mé & amnhi
nhipéx ané hamri nhiim Tirtiim ja hd mé apumu né amnhim mé amex d mé ajaré. No na
ka htem mé ama mé amnhi to mex pram xaj tee ri amnhi kuhdnh japjé kapry. Ané.

Jejus kot Parijew nhé xwynhjaja mex két kukama mé harénh
Matéwre 23.4, 23.7, 23.13-24, 23.27-38; Makre 12.38-39

42Nhiim Jejus ari Parijew nhd xwynhjé jahkre né mé kam:

—Kwa mé okora Parijew nhd xwynhjaja. Kot kaj mé amex két né. Na ka htem Tirtiim
kapér piitd hkot amnhi nhipéx o apa hkét né am hkwy két pix ma amnhi nhipéx o ri apa.
Né dm kapér o hpynhre né hkét amnhi nhipéx hamri né ha amnhi pumu né ate amnhi
to mex xwynh 4 amnhi to jarkrar o ri apa. Nom Tirttim kdm hpram xa piitd hkdt amnhi
nhipéx hkét né. Mé ate tAm mé piitd mé hipéx o ri apa ha kot mé ami kargja. Né mé ama
Tirtlim kinh 4 kapér kot amnhi nhipéx o ri apa ha kardja mé ate mar mex ta hkét amnhi
nhipéx két né. Mé ate kapér piitd hkdt amnhi nhipéx ronhyx ja mé ama mex kumréx.

43 —Kwa mé o kora. Mé piitd mé kot amnhim mé ate amnhi to riinh xwynh & amnhim
mé ajarénhja na mé ama hpram. N& mé piitd mé kot amnhim mé apé mé ahkre mex
xwynh maati ha mé ajarénhja na mé ama hpram.

44 —Kwa mé o kora. Kot ka mé amex két né. Mé kot mé akapér mar né mé akét amnhi
nhipéx xwynhjaja te mé kot htyx ri mé ha pika nhimék a ri mé pa xwynh kot amnhi
nhipéx pyrak. Jao mé ate amnhi to mex 4 amnhi kamnhix nom mé ate amnhi to mex
két. Te mé kot pika mex & hkamnhix né htyx ri mé ha pika nhimdk 2 ri mé pata pyrak o
na htem amnhi nhipéx. Ané.

Nhiim pre 3 Jejus Parijew nho xwynhjé ma mé kot amnhi nhipéx jarénh ané.

Jejus kot Tirtiim kapér tlim o mé ahkre xwynhjé ma kapér
Matéwre 23.1-4, 23.13, 23.29-36

45 Hamri nhiim Tirtlim kapér tim o mé ahkre ho pa xwynhja kuma né kanhma xa né
kam:

—Kwa na ka 2 Parijew nhd xwynhjé jarénh punuj anh§jr jao maanén a mé paja jarénh
ané na? Mé ixte amnhi nhipéxja dm tipxi kéna. Ané.

46 Hamri nhiim kam:

—Ty. Maanén mé kajaja. Kwa o kora mé apé Tirtlim kapér tiim o mé ahkre xwynhjaja.
Kot kaj mé urak né amex két né. Na ka htem mé kdim mémoj ta kard ho ri apa né mé
kam: “E kér ka mé 4 amnhi nhipéx ané né a amnhi nhipéx ané.” Anhjr ta no am mé
kajaja amnhi kapérja kot amnhi nhipéx két né. Te mé ate mého kot mé katut @ mé kam
mé jénh pyti janhdr ta mé ho ajuta né hkwy htur kééta pyrak o na ka htem amnhi nhipéx
o ri apa.

47-499 —_Na pre Tirtdm amnepém mé pahpdmjé hkukama tanhmi mé harénh to.
ahpumunh tyx xa hkét tanhma mé hkukama mé harénh to né mé harénh o: “Kot paj
ma mé hwyr inhy ha ixkapér jarénh xwynhjé ré. Nom koja mé omu né am mé omu né
kép mé hpram nokati né tanhma mé hipéx to ho pa. N& ixpé mé hkwy;jé hpar o pa. A koja
mé inhy ha ixkapér jarénh xwynhjé nhipéx ané.” Anhjr o mé hkukama mé haré. Ta a
mé harénh anh§jr xa hkdt nhiim prem 3 mé hipéx ané né mé hkwyjé hpa né mé hkwyjé
pyné né mé hagjé.

—Amnepém mé akukama mé kot 4 mé hipéx anhjr nhiim mé ate mé ano ho ja hd mé
omunh két ta ka htem ari mé ha pika ho mex o ri apa. Te mé ama mé hapé né mé ho
ajamak pyra né mé ha pika ho mex o ri apa. Nom mé ama mé hapé ha ho mex hkét né.
Am ra mé htyk né hapéx né mé ama Tirtlim kapér jarénh o pa hkétja 3 na ka htem akinh
né 4 axéx rom mé ha pika ho mex anhyr o ri apa.

50-51 —Na prem Tirtliim nhy ha kapér jarénh o mé pa xwynhjé nhimex rax né.
Amnepém panhi kator krax riim finat Ataw kra finat Apewja na pre Tirtiim nhy ha kapér
o pa nhiim htd kdm mar pram két né kupi. Ta nhlim Tirtliim axte mé hwyr § ha kapér
jarénh o mé pa xwynh kwyjé ré nhiim prem ma mé ho ané né mé hkwyjé nhimex. Nhiim
pre xatd mé hwyr mé hkwyjé ré nhiim mé xatd mé kupa. A Apew riim finat Jakaris wyr
na prem mé himex rax ané. Né hpanha Jakarisja nhiim prem Tirtlim ma amnhi jarénh
xa ha ixkre kama kupi. T4 ka mé ajaxwyja ama Tirtlim kapér mar pram két né mé urak
né ama § ha kapér jarénh o mé pa xwynhjé nhimex pram. Ta & mé pahpamjé mé ato
hpimraatd mé ate mé hipéx anhyrja myrapé koja Tirtlim ja hd mé apé mé hkanréha mé

htamnhwyjaja tanhma mé ato htyx to ka mé amnhi xa htyx kama ajamak o ri apa raha
né kam ga.

52 —Jakama kwa mé o kora mé apé Tirtim kapér tiim o mé ahkre xwynhjaja. Mé
ajaxwyja na ka htem Parijew nhd xwynhjé pyra né Tirtim kapér o mé ahkre ho apa.
Né apri hd mar mex td no am amnhi kaxyw hkot ajamaxpér né hkdt amnhi nhipéx két
né. Hamri né mé kot mé amar o pa xwynhjé ma atyx ri tanhma mé ahkre hto nhim htem
mé ama né mé apyra né amnhi kaxyw Tirtlim két hamaxpér né hkét amnhi nhipéx két
né. Mé kam hpri ha kapér mar mex pram ta mé amar xa hkét mé ate amnhi nhipéx pyrak
o amnhi nhipéx o pa. Nom mé kajaja na ka htem mé kdm mé hamaxpér mex nhor kétja
myrapé nhiim htem 3 amnhi nhipéx anhyr o pa. Jakama kwa mé o kora kot kaj mé amex
két né. Ane.

Nhiim pre 4 Jejus mé kam kapér ané. 53->4Hamri né kato né ma té. Nhiim Tirtlim kapér
tlim o mé ahkre ho mé pa xwynhjé mé Parijew nh6 xwynhjaja hamri kot tanhma mé kam
kapér toja ma né kama gryk tyx né. Jakama ma hkét mra. Héx rom mémoj ta hkukjér o
hkét mra. Né ha hkukjér kdm hihtyx o hkét mra. Kot tanhma mé kam ujarénh to nhiim
mé kot mar né ra hd amnénh kaxyw ma hkét ahkukjér o mra.

12

Mg pahte Tirtliim pé mé pajamaxpér punuj o pahpimxur két
Matéwre 10.26-33

1-3 T3 nhiim mé Jejus & htu rax kumréx né ha axpén nhiganh o kuhé. No nhiim korma
mé kam tanhma kapér to hkét né. Am korma hkét mé pa ho mé pa xwynhjé kumréx ma
kapér né mé kam:

—MBE piitd kdm amnhi kwyjé pé hamaxpér punuj o hpimxur hpram ta koja nhyrma
mé hamaxpér piitd amnhirit pa. Né mémoj piitd ra hpimxur mex ta koja nhjrma piita
amnhirit pa. Né mé kot kamat kd kamd hpimxur pé mémoj jarénh ta koja mé piitd
nh{rma kot mémoj jarénhta ma. N& mé kot hitom kdm kawax pé axpén ma mémoj punuj
jarénh ta koja nhjrma mé piitd mémoj jarénhta ma. Jakama kwa kér ka mé tanhma
Parijew nho xwynhjaja kot amnhi nhipéx to ho pa hd mé omu né am mé omu né mé
hkdt amnhi nhipéx két né. Te mé kot tdm amnhi nhipéx pyrak o amnhi nhipéx ta no am
tam amnhi nhipéx o pa hkét. Na htem dm htyx ri tanhma amnhi to héx to ho pa. Ta kér
ka mé urak né 4 amnhi nhipéx anh§jr két né. Ané.

Mg pahte pahkwyjé pumaj Tirtiim kaga hkét 2 mé pama kard
Matéwre 10.28-31

4 Nhiim Jejus ari hkét mé pa ho mé pa xwynhjé ma kapér né mé kam:

—E ixkramnhwyjaja. Kér ka mé ama akwyjé puma ry nham mé hkwyjé puma ho ri
apa hkét né. Koja mé apar ta am mé anhi pix pa nom tanhma mé akard hto hkét né.
5 Tirtlimja tapxipix na hte mé i né mé hkard ho hpimraata mé kot amnhi xa htyx kama
hamak tiim xa hwyr mé kuré. T2 kér ka mé ja pumaj Tirtim kapér kwym tanhma ri
amnhi nhipéx to ho apa hkét né.

6-7 —N@ Tirtlim kot mé pahto hapéx par pumunh td maanén kot mé pajamar pumunh
mex. Man ka htem kuwénhre pumu. Na hte Tirtim hamar mex o pa. Mé piitd mé kot
am kuwénhre pumunh o pa htad nhiim Tirtim mé kurom hamar mex o pa. Né htanopxar
rdha ho pa. Nom kdm mé pajapé htyx o kuwénhre jakrenh jakama kwa mé tee ri amnhi
kukama ajamaxpér o ri akapri né apa hkét né. Koja Tirtiim mé pahtanopxar raha ho pa.
Ra kot tanhma mé pakute hd mé pahpumunh par. N& ahpynha tanhma mé pahkra hki
kute hk6t mé pahpumunh par. T3 kot mé pahtanopxar raha jakama mo kaxyw kot kaj
két mé ri ama méhd puma ho ri apa?

8 —Jakama kwa mé mamri mé kdm mé apé ixkra hd amnhi jarénh o ri apa né€ ama mé
uma xaj tee ri amnhi nhipéx o ri apa hkét né. Kot ka mé kam ra mé ate ixkdt amnhi
xunhwyr d amnhi jaré. Pa ja hd mé apumu hamri né mé apyra né kaxkwa kama Tirtlim
kapér o mé wryk xwynhjé ma ra mé ate ixkdt amnhi xunhwyr @ mé ajaré. ° Nom kot

ka mé kot ixtd tanhma mé ato pymaj apé ixkwy ha amnhi jarénh két japér. Pa ja ha mé
apumu hamri né nhjrma amnhi xwar mé kam mé apé ixkwy hkét & mé ajaré. Jakama kwa
mé mamri mé kam apé ixkwy hd amnhi jarénh o ri mé hkét apa ké mé ama né tanhma
inhma hamaxpér to. 1°Koja mé ama né am ama né kam ixpram két japér. Himri nhiim
Tirtlim ixtd mé omu nom tokyx ixtd tanhma mé ho hkét né. Koja korma amnhi td mé
hamar o pa. Kard kot axte mé kdm ijarénh o amnhirit nhiim mé hkwyjaja kot mar né
kdam ixpram né ixkét amnhi xunhwyr kaxyw nhiim korma amnhi td mé hamar o pa.
Nom koja Kard xatd mé kam ixto amnhirit t4 nhiim mé kuma né am kuma né te mé kot
kép amnhi jamak pro pyrak o amnhi nhipéx o pa. Jao Karé ha hpijaam két myrapé koja
Tirtlim nhjrma amnhi xwar te kot mé kép amnhi jamak pro pyrak o mé hipéx nhiim mé
tee kdm amnhi kapri kapry. Himri né amnhi xa htyx kama hamak tiim xata wyr ma pa
né kama pa ho pa. Jakama kwa mé mamri mé kdm mé apé ixkra hd amnhi jarénh o ri mé
hkét apa né tanhma mé kam ijarénh to ho ri apa. 11 Koja mé ama né kdm mé amar pram
két japér hamri né ixtad mé apyné né tanhma mé anhipéx to kaxyw. Né ljaew nhd Tirtim
kapér o mé ahkre xa ha ixkre hwyr mé ato mrar japér. Ry mé 6 pahi hwyr mé ato mrar
né tanhma kam mé ato héx to. Nom kér ka mé mé kdm amnbhi jarénh kaxyw né tee ri
amnhi kukama ajamaxpér o ama mé uma két né. 2 Koja Tirtlim Kard ja kaxyw mé ama
mé ajamaxpér mex gd hamri ka mé 6 ri mé kdm amnhi jaré. Jakama kwa mé tee ri mé
kdm amnhi jarénh kukama ajamaxpér o ri mé ama mé uma ho apa hkét né. Ané.

Me hikukréx riinh pix kukama hamaxpér xwynhjé jarénh
Wam Ximotre 6.9-10; Xiakre 4.13-17, 5.1-6

13 Nh{im Jejus ari mé ahkre o xa nhiim mé mar o kuhé. R6m nhiim méhé myja hwyr
té né kam kapér né kam:

—Pa? Kwa ot pa awyr am3 mémoj jarénh ma té. Na pre inhipééxa ty nhiim ixt6 ixrom
amnhim & mémoj piitd ho arik pa. O pika né hkrit né hikukréx né am mémoj piita ho
arik par kumréx. Kwa ma ixkdt té né kim ané pa wa amnhim ho axkjé na? Ané.

14 Hamri nhiim kuma né kam:

—Tk. Koky. Na pa pre mé ama mé mémoj to ixpikjér kaxyw mé awyr ixwryk két né.
Ané.

15 Hamri né mé kot mar o kuhé xwynh piitd mé kam kapér né mé kam:

—Kwa kér ka mé ama anhd mémoj riinh pram o ri apa hkét né. Na htem mémoj riinh
kukwak ri Tirtlim wyr apir két né. Mémojta kép pika pix nhd xwynh na.

16 Anhjr o mé kam kapér hamri né mé kam awjaré. Mé hkukréx rax a kuxi né mé kam
awjaré né mé kam:

—Na koja mého 6 mémoj rax né. Né hpur kam 6 rax né. No am & jaxwyr xa ha ixkre
kép grire. 17 Hamri nhlim tee ri hpur kdm & rax kukama hamaxpér né hamaxpér o: “Kwa
tanhma kot pa amnhi to né ja piitd nhjri haxwy wehe? Inhma amari mé kép amrakati
xwynhjé ma hkwy nhoér pram két. Kot paj am amnhim piita ir pa né kritpém hkur o ixpa.
Nom ixpé haxwyr xa ha ixkreja ixpé grire.” Ané.

18 —Hamri né hamaxpér o: “Na na pa ra ijamaxpér. Kot paj ixkre grireta gra né hpanha
rax 0 nhipéx. Hamri né ixpur kdm inhdta jamy né kama ir pa. N& ixapénh xa ha ixkukréx
piitd kama haxwyr pa. Na kot paj ho ané.” Ané.

19 —_Hamri né ra ixkreja granh pa né hpanha rax & nhipéx. Né hipéx pa hamri né kama
hpur kam &ta xir pa. N€ apénh xa ha hikukréx piitd kama unhwy. Hamri né omu né
hkinh né. N& hamaxpér o: “Na hamri. Kot paj tokyx axte mémoj ta ixapénh két né. Ra
inhd rax kumréx kéna. Kot paj kritpém ho ixapkur mex o ixpa. Na dm hamri na pa amnhi
kukama ijamaxpér mex pé ixkre rax nhipéx.” Ané. 20Ta nhiim Tirtlim tee ri 4 kot amnhi
nhipéx anhjr & omu nhiim ja kim mex két né. Hamri nhiim ha kam kapér né kam: “Na
na ka atyx ri anhd rax mé akukréx rax o apikupronh kapry. Na ka am amnhi pix kukama
ajamaxpér o apa pé 4 amnhi nhipéx ané. Nom kot kaj kamat ja kama ty né anhy kama
ma md né amnhi kdt anhé mémoj rax 6 ho amar két né. Koja hpanha méhs amyr pé ho

amnhiptar pa ka ri amnhi pumu.” Ané. Nhiim 4 Tirtiim kdm kapér ané. A mé ujarénh
kot anhyr.

21 —Mé kot amnhi nh& né amnhi kukama pix ma hamaxpér o mé pa xwynhjaja na htem
myja pyra né Tirtim ma hamaxpér o pa hkét né. Jakama koja mé nhjrma ty hamri né
hkukréx pix kukama hamaxpér né amnhi ma pix ma hamaxpér o paja myrapé Tirtiim mé
wa ixri htir tim né mex né pa ho pa hkét né. Mé kot amnhi nhd pix kukama hamaxpér
xwynhjaja né amnhi kukama pix ma mé hamaxpér xwynhjaja né mé kama ukapri hkét
xwynhjaja mé 6 mémoj riinh ta koja mé nhjrma ty hamri né amnhi két hé ho pixi né o
mor két né. Koja mé mémoj piitd rer pa né ma § kama ma md. Jakama kwa kér ka mé
jajé pyra né anhd mémoj to anhdxy ho ri apa hkét né. Ané.

Meé pahte tee ri amnhi kukama pajamaxpér két & mé pama kard
Matéwre 6.25-34; madanén Wam Pétre 1.3-9

22T3 nhiim Jejus hpanha tanhma hk6t mé pa ho mé pa xwynhjé jahkre hto né mé kam:

—Kwa kér ka mé tee ri amnhi kukama ajamaxpér o ri apa hkét né. Amnhi xapkur
xa ry ax€ ka mé tee ri hkukama ajamaxpér két né. N& mé am mémoj piitd hkukama
tee ri ajamaxpér két né. 23 Tirtliim ahpumunh tyx o ahpumunh tyx xwynh na. Na pre
ahpumunh tyx o mé anhipéx ka mé kukwak ri atir né apa. T4 xa kot mé ama mé anho
ho pa hkukama ahpumunh két? Na ja kukama ahpumunh xihtyx kéna. Kép mé anhipéx
xwynh jakamd maanén kép mé ama mé anhd ho pa xwynh. Né kép mé ama mé axé nhor
o pa xwynh,

24 —Man ka htem kuwénhre pumu. Na hte tee ri amnhi xapkur xa hkukama hamaxpér
o hkapri né ri pa hkét né. Na hte Tirtliim tdm kot kdm 6 ho pa. Ta kdm mé pajapé
htyx o kuwénhre jakrenh jakama koja urak né mé pama mé panhd mex o pa raha né.
25-26 Jakama kwa kér ka mé mémo arigro ha axapkur xa hkryre pumu né ate amnhi pé
hkrér par né ama pram o akapri né apa hkukama tee ri ajamaxpér két né. Am Tirtiim
kamnar rom axamnhix anho hkryreta ku né akinh kdm tanhma amnhi nhipéx to ho ri
apa. Xa kot ka anhd mry grire pumu né akaprire nhlim ra tanhma ama amnbh to rax to?
Na htem dm tee ri mémo hkukama hamaxpér o hkapri né pa kapry. Jakama kér ka mé a
ri ajamaxpér anhyr o akapri né apa hkét né.

27 —Min ka htem akuni kama pixdrdre pumu. Na hte tee ri tanhma amnhi kute
hkukama hamaxpér o hkapri né harir két ta muxre né harir ka mé omu. Te ho amnepém
finat pahihti Sarumaw xé& mex pyrak nom dm mex o kot hakrenh.

28 —PixOrareja arigro ja ha htir né muxre né harir ta koja mémo arigro ha gra pa né
hapéx. Kép pixora pix né hapéx tokyx anhyjr ta na hte Tirtim ho mex né nhiim mux né
harir. Nom mé pajaja na hte mé pahto mex o pixorare ho mexja jakrenh. Jakama kwa
mémo kaxyw kot ka mé tee ri amnhi xé hkukama ajamaxpér o akapri né apa? Na kot kaj
mé ané né amnhi kaxyw Tirtiim ma ajamaxpér tyx két né.

29 —Kwa mé tee ri amnhi xapkur xa hkukama ajamaxpér raha o ri akapri né apa hkét
né. Né mé tee ri amnhi kukama tanhma ajamaxpér to ho ri akapri né apa hkét né. 30 Mé
kot Tirtlim kot amnhi xunhwyr két xwynhjaja na htem a ri hamaxpér anhyr o hkapri né
pa. Td kér ka mé ho mé urak két né. Tirtlim kot mé panhé mémoj két kot mé pahpumunh
mex kéna. 31 Jakama kér ka mé am hkot ri amnhi nhipéx raha né. Né ama ja pix kukama
ajamaxpér o ri apa hpram. Hamri nhiim amnhi td mé apumu hamri né apkati mé tam
mé ama mémoj nhdr o pa. Ané.

Kaxkwa kamd mé pakukréx rax jarénh
Matéwre 6.19-21; mdanén Siklin Ximotre 4.8; Epréw 10.34; Wam Pétre 1.4

32Nhlim Jejus ari mé kam kapér né mé kam:

—E mé ate ixk6t amnhi xunhwyr xwynhjaja. Ra Tirtiim kot mé ato hkra jakama kwa
mé axamnhix hkamnar rom ri tanhma amnhi nhipéx to ho ri apa. Na hte mé apé hkra ha
mé apumu né hkinh né. Koja nhjrma kaxkwa kama 6 kri hwyr mé ato api ka mé kama wa
ixkuri amex né atir tim né apa ho apa. Ja na mex o kot jar pika ja kot mé 6 mémoj riinh né

pa xwynhta jakrenh. 33 Jakama kér ka mé axamnhix ri akukréx kwy ho wéné né hpanha
kaxpore jamy né mé kép amrakati xwynhjé ma ho apigranh o ri mé hkét apa. Kot kaj mé
d amnhi nhipéx ané hamri né kaxkwa kama akukréx rax né. Mo kaxkwa kama mé ahkinh
xwynh koja mé apé ho ahki? Né kama mo amnhoére kot mé apé homnu? Kaxkwa kama
ja amrakati kumréx. Jakama Tirttim kot mé ama mé akukréx nhor ma xwynhta koja aa
apé omnuj né hapéx két kumréx. 34 Kot kaj mé jar pika ja kama akukréx rax hamri né
tanhma apé omnu hto pix kukama ajamaxpér raha ho ri apa. Nom kot kaj mé apé Tirttiim
kra ha kot kaj mé jar akukréx rax két ta kaxkwa kama akukréx pix kukama ajamaxpér
rdha ho ra akinh né ri apa. Ané.

ME pahte Jejus kutép tanhma amnhi nhipéx to hd mé pama kard
Matéwre 24.42-43; Makre 13.32-37; Rukre 21.34-36; mdanén Wam Tesardn 5.4-8

35 Nhiim pre Jejus ari mé ahkre né mé kam:

—E na pa pre ra mé apé ixkot mé apa ho apa xwynhjé ma tanhma amnhi kukama amnhi
jarénh to. Ixtyk né akupym ixtir né ma akupym ixapir hamri né mémo arigro ha akupyn
mé awyr ixwrykja na pa pre ra mé ama ja hd amnhi jaré. T4 kwa kér ka mé ixwakre kama
ixte mé ama & amnhi jarénh anhjrja ma ajamaxpér tyx pé ixkét amnhi nhipéx raha ho
ri apa.

36-38 _Te mé § patraw ma mé apénh mex xwynhjaja kot amnhi nhipéx pyrak o amnhi
nhipéx o ri apa. Koja mé 6 patraw ma mé kot axpén ma wa rer ma xwynh pumunh
ma ma nhyhym té. Himri nhiim kdm mé apénh xwynhjaja ari kutép drkwy kama hkri.
Axkdam hamak rom né kutép hkri. Akupyn htém nhiim mé kot amnhi wyr mar né kam
kahé xa ménh tokyx anhjr kaxyw ari kutép &t két né hkri. Kot & kamat nhlim akupyn
hpdx o htém ry arigro hwyr hpox o htém nhiim mé kot amnhi wyr mar né kam kahé xa
ménh tokyx anhjr kaxyw kutép &t két né hkri. Akupyn hpox & omunh hamri né tokyx
apkur kaxyw kam 6 nhipéx kaxyw. Kér ké akupjn pdj né @ mé kot amnhi nhipéx anhyr
d mé omu né hkinh né. Ta kér ka mé apénh xwynhtajé pyra né ixwakre kama inhma
ajamaxpér rahd ho ri apa. Jao ixkama ajamak o apa ho ixkét amnhi nhipéx mex raha
né. No kot paj akupyn mé awyr wry hamri ka mé apénh xwynhjé pyra né inhma mémoj
nhor két né. Két pa kot paj mé & patrawta kurom mé ama mémoj mex go.

39 —Na htem mé kép ahkinh pymaj amnhi nhdrkwy jamar raha ho pa. 40 Ja pyra né mé
ate akupyn ixwryk xa ha arigro pumunh két jakama kér ka mé drkwy nhé donta pyra né
ixkutép axkdm ajamak rom raha né ri apa. Jao tdm amnhi nhipéx raha né. Ané.

MEé & patraw ma mé apénh mex xwynhjé jarénh
Matéwre 24.45

41 Nhiim pre 4 Jejus hkot mé pa ho pa xwynhjé jahkre ané. Himri nhiim Simaw Pétre
kuma né kam:

—Kwa Pahihti. Xan ka mé piitd mé kdm 4 akapér ané na? Xa dam mé papxipixjé ma?
Ané.

42Hamri nhiim kam:

—Na dm ixwakre kama mé ate ixk6t tanhma inhma amnhi nhipéx to ho mé apa xwynh
piitd mé ama na pa 3 ixkapér ané. Koja mé apénh xwynhjé ho & patraw ma apénh mex
o0 pa nhiim amnhi t4 omu né ma nhjhjm moér kaxyw né thkram mémoj piita haxar
pa. Hamri né kdm: “E kér ka ixwakre kama inhma inhdrkwy htanopxa. Né mé apénh
xwynhjé ma 6 mex ké mé apkur mex o pa.” Ané. Koja a kim mémoj ta kard ané hamri
né kato né ma nhjhym ma. 43 Hamri nhiim kdm apénh mex xwynhta wakre kama kam
apénh mex o pa. Jakama nhiim & patraw akupyn hpdx o mé nhiim amnhi wyr harénh
ma né hkinh né. Né mémoj td amnhi td kama kahak két né. Ry tee ri wakre kama kam
apénh punuj & amnhi pumu né tee amnhi kukama hamaxpér két né. Kot wakre kama
kutép apénh mex jakama akupyn hpdx d harénh ma né hkinh né.

44 —Jakama nhiim & patrawja akupyn pdj né kot kdm apénh mex a omu né haxwyja
hkinh né. Hamri né kot kim hamar o pa kaxyw kdm mémoj piitd thkram haxar pa. 45Nom
koja kdm apénh xwynhta axtem né wakre kama kam apénh mex két né. Né tokyx akupyn

mor két a2 hkamnhix né wakre kama kdm mé apénh xwynhjé htak né pipanh pix né mé
kdm g6 xanh xwynhjé kot pix ma pa japér. 46 Himri nhiim & patraw haér pé akupyn pdj
né tee ri @ amnhi nhipéx anhjr 8 omu. Hamri né gryk tyx né tanhma homnuj to. Hamri
né kam mé apénh punuj xwynhjé mé mé ho pimraatd amnhi né mé hanor pa. Ta kér ka
mé ixwakre kama ho mé urak két né. Mé kurom ixkapér kdt tim amnhi nhipéx mex raha
ho ri apa.

47-48 _Né koja mého korma Tirtlim kapér mar két né htyx ri tanhma amnhi tomnuj to
ho pa. Hi koja Tirttim ja hd omu né nhjrma kot amnhi tomnuj o pata myrapé tanhma
ho nhiim amnhi xa htyx kama hamak tiim xa kama pa. Nom akranhma amnhi xa kama
hamak o pa. Aa kot Tirtlim kapér mar két jakama koja am akranhma amnhi xa kama
hamak o pa. Nom koja mého kapér mar mex tad am kuma né hkdt amnhi nhipéx két
né. Né xatd hir6p kuhé né tanhma amnhi tomnuj to. Ha koja Tirtlim tee ri ja hd omu
né nhjrma tanhma homnuj tyx to. Himri nhlim wamtajé pyra né amnhi xa htyx kama
hamak tiim xata kama pa ho pa nom mé kinha amnhi xa htyx kama hamak raha ho pa.
Ane.

Jejus kot nhjrma mé kot amnhi tomnuj xa ho hapéx d harénh
Matéwre 10.34-36

49 Nhiim Jejus ari hkdt mé pa ho mé pa xwynhjé jahkre né mé kam:

—Na ixte mé omnu xa piitd ho ijapéx par né mé kot tanhma amnhi tomnuj to piita
ho ijapéx par kaxyw na pa pre wry. Ta ra ixte piitd ho ijapéx par o inhmdr ronhyx ja
inhma mex kumréx. Nom korma. 50 Kot paj amnhi xa htyx kdm ijamak rax o mé kot
amnhi tomnuj o ijapéx o hkrax. Haimri né nhjrma ho ijapéx pa. Na pa ra ixtyk kaxyw
ixte amnhi ka xa kama ijamak kukama ijamaxpér o ra amnhi kama ixkahak né ri ixpa.
T4 kot paj ja ho ijapéx pa né ixkinh tyx kumréx. Ané.

Mé kot Jejus d axpén kutd amnhi xunhwyr 3 mé harénh
Matéwre 10.21, 10.34-35

51 Nhiim Jejus ari mé ahkre né mé kam:

—Né ra mé awyr ixwryk ta koja mé piita ixkukwak ri hamakétkati né amnhix ri pa hkét
né. Korma. Koja mé akwyjaja ixkapér ma né mé apyra né amnhi kaxyw ixkdt hamaxpér.
No nhlim mé akwyjaja mé akinha kuma né am kuma. Hamri né ixta tanhma mé anhipéx
to ka mé ixpyra né amnhi xa htyx kama ajamak o ri apa.

52 —Né koja tanhman ixkre pyxi kama mémojaja oht6n pa. Nhiim war axkrutre né
ixkét amnhi xunhwy nhiim mé axkrunépxi né ixkwym ri amnhi nhipéx né ixkutd amnhi
xunhwy. 53 Nhiim mé hipééxa hkra my mé wa ixta axpén kutd amnhi xunhwy. Nhiim
mé katorxa hkra ni mé wa ixta axpén kutd amnhi xunhwy. Nhiim mé wyj umregéx mé
wa haxwyja ixtd axpén kutd amnhi xunhwy. Koja mé 2 ixtd axpén nhipéx anhyjr o pa.
Ané.

Mé pahte amnhi tomnuj kaga né Tirtlim két amnhi nhipéx & mé pama karo
Matéwre 5.25-26, 16.2-4

54Nhiim Jejus hpanha mé kot hkét amnhi xunhwyr két xwynhjé ma kapér né mé kam:

—Kwa mé inhma mé ate ixkdt amnhi xunhwyr két xwynhjaja. Na htem kaxkwa kama
na htyk rax pumu né na wryk ma hamaxpér kuré kumréx. Hamri nhim na wry. 55 Né&
amgra pé kok krihkritja nhiim htem kuma né arigro htyx ma hamaxpér kuré kumréx.
Hamri nhiim arigro htyx né. 5657 3 na ka htem apri hd mémoj pumunh két mémoj
kukama ajamaxpér mex o ri apa ané. Nom nh{im Tirtiimja mé ate tanhma amnhi tomnuj
to myrapé tanhma mé ato kaxyw nhlim mé ate ja hd amnhi pumunh ta tokyx amnhi
tomnuj kaga hkét né.

58-59 —_Na htem tanhmi axpén tomnuj to. Hamri nhim kot tanhma war axpén to
xwynhta pahi hwyr htém né kdm tanhma kot ho xwynhta jarénh kaxyw. Hamri nhiim
kama gryk xwynhta kot pahi ma harénh kaxyw d harénh ma né hamri tokyx hwyr té né
wa tdm akupym axpén xdm. Na htem 4 amnhi nhipéx ané. Pahi kot ja mar né tanhma
mé ho pymaj na htem d@ amnhi nhipéx ané né tokyx akupym tdm axpén xunhwy. No



Rukre 13:1 187 Rukre 13:14

koja mé @ amnhi nhipéx anhyjr két né nhiim pahija mé harénh ma hamri né tanhma kot
h6 ho xwynhta pyné né haxa nhiim tee kdm kator pram o hkri kapry. Himri né tanhma
amnhi to né amnhi panha kdm amnhi rer pa nhiim pahihtija korma mé kdm ané nhiim
mé kdm ure nhlim kato. Ja pyra né kér ka mé Tirtiim tanhma kot mé anhipéx to pymaj
tokyx mé ate amnhi tomnuj kaga né hkdt amnhi nhipéx raha ho ri apa. Ané.

13

1 T4 nhiim axtem mé hkwyjaja Jejus wyr mra né kam:

—Pa? Kwa xan ka ra Garirej nho xwynh kwyjé jarénh ma na? Na xep prem Jerujaré
hwyr mra né ham mé kot Tirtlim ma amnhi jarénh xa ha ixkre kama kdm amnhi jarénh
kaxyw korma kam mry hpar o kuhé nhiim xep pahihti Piratja mé harénh ma né mé ha
amyné nhiim mé ma mé hwyr mra né mé himex pa. Kwa man mé kot amnhi tomnuj tyx
0 mé pajakrenh d na prem mé himex na? Ané.

2-3 Hamri nhiim mé kam:

—Na mé kot amnhi tomnuj tyx myrapé mé kot mé himex két. M€ apiitd mé ate amnhi
tomnuj o axpén pyrak kéna. Ta kot ka mé amnhi tomnuj kaga né Tirtlim kdt amnhi
xunhwyr két ha kot ka mé nhjrma ty hamri né 6 kri hwyr axapir két né. 4 No Jerujaré
kama3 ixkre prékja mé kot kam “Siroe” anhjr xwynhta mé ho 18 né mé hipy htem né mé
himex par xwynhjaja. Xa mé kot amnhi tomnuj tyx myrapé na prem ty? Xa mé kot amnhi
tomnuj tyx o Jerujaré kama ari mé htir xwynhjé jakrenh? 5Na kot anhyr két. Mé apiitd
mé ate amnhi tomnuj o axpén pyrak. Jakama kot kaj mé & amnhi nhipéx anhjr kaga né
Tirtim k6t amnhi nhipéx két né hamri né mé urak né nhjrma ty hamri né Tirtim nho
kri hwyr axapir két né. Jakama kwa mé ixkapér ma né kam ajamaxpér tyx raha ho ri apa.
Ané.

Tirtiim kot mé pakama gryk tokyx anhyr két a harénh
Roman 2.4; Sikiin Pétre 3.8-9
6Ta nhlim Jejus ké axte tanhma mé ahkre hto. Né Tirtéim kot tanhma mé panhipéx to
ha kuxi né mé kam awjaré né mé kam:
—Koja hpur nhd dén mémo par kre nhiim ra hprék mex né 6 ma tam né. T4 aa 6 hkét
d ra ha amgra axkrunépxi. 7 Himri nhiim kot hkre xwynhja tee ri omu né kam apénh
xwynh wyr té né kim: “E kwa ma té né mémo par mij krdhta né amé. Mexti ha. Ra
0 hkét 3 amgra axkrunépxi kéna. Koja pér aa 6 hkét né. Mo kaxyw kot két 6 hkét td 6
mex xwynh kaéx 4 mé kép amnar o kuhé? E hwyr té né krahta né amé.” Ané. 8- Hamri
nhiim tee ri kot kdm ha kardja ma né kam: “Kwa na korma. Pa kop ixamnhix par krax a
mémo japdk kwy kapi né kop hama man. K& axte ha amgra pyxi né hapéx né 6 hkét pa
korm3 krahta né kumé. Koja amgra ja kama ama 6 japér ka omu né akinh né.” Ané. A
mé ujarénh kot anhyjr. Ané.
Nhiim Jejus & mé kdm ujarénh ané. Mé kot amnhi tomnuj tyx o pa htd nhiim Tirtim
kot pur nhd dén ma apénh xwynhta pyra né mé kama gryk tokyx anh§jr két a nhim 4 ha
kuxi né mé kam ujarénh ané.

Jejus kot arigromnu ha méhé ho mex 3 harénh
Rukre 14.1-6; Juaw 5.16-17
10 T4 nhiim mé & arigromnu pé sap kato nhiim Jejus ljaew pikuprdnh xa ha ixkre hwyr
axa né kama Tirtiim kapér o mé ahkre ho nhy. 12 Nhiim kama mého ni hikét raha né pa
xwynhja nhy. Na pre ra amnepém mékardmnuti tanhma ho nhlim katat né ri mrar két
kumréx. Am hikét raha né ri pa ha ra hd amgra pé 18. 12-13 Hamri nhiim Jejus omu né
amnhi wyr kdam hpa ho apé nhiim hwyr té nhiim ha thkra xi né kam:
—E na ka ra akupym amex.
Ané nhlim akupym katat né mex kuré kumréx. Haimri né amnhi pumu né hkinh tyx
né Tirtim ma mex o mex a harénh o xa. 14 Nom nhiim mé pikuprdnh xa ha ixkre jamar
xwynh maatija tee ri ja hd omu hamri né Jejus kama gryk tyx né. Mé d arigromnu ha

akupym kot ho mex jakama nhlim kama gryk tyx né. Hamri né mé pikuprénh xwynhjé
ma kam:

—Tk. Kwa semdn 4 mé apénh xa ha arigro xohtdd. Kép 6. Kot kaj mé mamri tdmik né
sikin né tés né kwata né kita né sésta ja 4 ka mé apé ry mamri Jejus wyr amnhi to mra ké
akup§m tanhma mé ato mex to. No sap a kwari. Sap kép mé pahpé ljaew nhé arigromnu
kéna. Na pu htem ha paxapénh két né. Jakama arigro ja ha kot akupym mé ato mexja
mex két. Ané.

15 Hamri nhiim Jejus kuma né kam:

—Kwa xa mé kajaja na ka htem sap a axapénh két né apa? Na mé ate ha axapénh
kéna. Xan ka htem sap 4 akrit kawar né akrit mdx ma mé ho apa né mé hkém két né?
Na na ka htem ma mé ho apa nhiim htem ixkd. Mot ka két mé ri axtem né mé kot sap a
tanhma amnhi toja né mé kam akapér? 1¢Ixte ni ho mex xwynhta mé pahpyra né kép
finat Apradw kagrot nyw 6 na. Nhiim pre Satanasti te kot kam é né ri o pa pyrak o hipéx
jakama nhiim § ha hik6t né ri paja a ra ha amgra kép 18. T4 pa né te ixte Satanasti ho
ixkrihkrit né ixte kép utar pyrak o hipéx né akupym ho mex. Mo kot pa két ri omu né
adm omu né arigromnu ha ho mex két né? Na ixte arigro piitd ha akupym mé ho mex o
ixpa xwynh kéna. Ané.

17 Hamri nhiim mé kot kdm kapér mar pram két xwynhjaja kuma né kama gryk né.
Te ho méhprijé ma mé hamaxpér nhor pyrak o mé hipéx pyrak jakama nhiim mé amnhi
ta kuma né kama gryk né. No nhlim mé kot ra & amnhi nhipéx anhyr o pa hd omunh
xwynhjaja ja hd omu né kdm hkinh né.

Jejus te kot mémo hy pyrak 4 harénh
Matéwre 13.31-33; Makre 4.30-32
18-19 Nhiim Jejus ari mé ahkre né tanhma mé kdm amnhi ta ujarénh to né mé kam:
—NE@ Tirtlim kot mé awyr ixte mé ato amnhiptar kaxyw inhménh 3 ijarénhja. Te ixte
mémo hy pixire pyrak. Na htem hkre nhlim higrét. Né gaa né ri hprék. Hamri né pa
anhgra nhiim kuwénhre hwyr mra né hé pyti kama amnhim haé nhipéx. Ta kot paj
nhjrma mémo hy jarénhta pyra né ixpixi hta kot paj pika piitd hkét mé ho amnhipta né
mé omunh mex raha ho ri ixpa. Ané.

Jejus te kot pawti kaxkrit xa pyrak d harénh
Matéwre 13.33-35 -
20-21 Nhiim Jejus ari mé ahkre ho xa. Nom hpri hd amnhi jarénh két né. Am amnhi ta

kuxi né mé kam awjaré né mé kam:

—E kot pa hpanha tanhma mé ama pawti kaxkrit xa jarénh to. Koja ménijé hd am
hkwy ho grire né kupy né kaxyw mémo x6m kam kumé né ho pihkar pa né ho pawti
nhipéx. Nhiim kaxkrit xaja grire htd pawti piita ho kaxkrit mex né. Ja pyra né kot paj
ixpyxi htd koja mé nhyrma pika piitd hkoét ixkét amnhi nhipéx mex o pa. Ané.

Nhiim pre 3 Jejus mé kam amnhi t3 paw kaxkrit xaja xi né harénh ané.

Kaxkwa hwyr hakwa kre kahé xa jarénh
Matéwre 7.13-14, 7.21-23; Juaw 10.7-10

22Tanhiim Jejus ari kri pé Jerujaré hwyr kri hkdt ri mé ahkre ho mé hkét ri pa. 23 Hamri
nhiim mého myja hwyr té né mémoj ta hkukja né kam:

—Pa. Kwa inhma mémoj jaré. Xa koja mé ohtd né nhjrma Tirtliim ri htir tim né papa
ho na koja mé grére? Ané.

24 Hamri nhiim kuma né mé kot mar o kuhé xwynbh piitd kam:

—Na mé kot Tirtlim két amnhi xunhwyr xwynhjé pix koja mé & kri hwyr agjé. Wyr
mé gjéx xaja dm pixii nom koja mé ohtd né kam hkot wyr gjéx pram két né. Na htem te
hwyr mé gjéx xa hé japér o pa pyrak. Nom pa na te ixp€ hwyr mé gjéx xa pixita pyrak.
Jakama kwa kér ka mé tokyx ixkét amnhi xunhwyr tyx né ixkét ri amnhi nhipéx o ri apa.
Na htem ohtd né kam ixk6t amnhi xunhwyr pram két né. Ixte amnhi nhipéxja mé kép
hihtyx jakama nhiim htem ixkaga.

25 —T4 koja mé& nhjrma ty né tee ri kdm Tirtiim wyr gjéx pram kapry. Kot paj te mé
kép kahé pyrak o mé hipéx nhiim mé kap6t 3 kuhé né tee ri amnhi ta ixpumu né inhma:
“Kwa mé inhma kahé xa mé pa mé awyr agjé Pahihti.” Ané. Himri pa mé kam: “Na ixte
mé apumunhre ha kot pa két ri mé ama kuré.” Ané.

26 —_Hamri nhiim mé tee ri inhma né inhma: “Kwa na ra ate mé ixpumunh mex kéna.
Na ka pre mé inhd kri kama mé ijahkre ho ri apa né mé ixkuta axapkur o ri apa.” Ané.
27Hamri pa mé kam: “Tk. Ixte mé akuta ixapkur ta mé ate ixk6t amnhi xunhwyyre ha.
Jakama e mé ma mra. Mé ate amnhi tomnuj pix o mé apa xwynh jakama kot kaj mé ixwyr
agjéx két né.” Ané. Kot paj 4 mé kam ixkapér ané.

28 —_Hamri nhiim mé amym ri mé inhmex d mé ixpumunh o kuhé. Kaxkwa kama mé
ixkinh né ri mé inhmex né ixpa hd amym mé ixpumunh o kuhé. Apradw né Ijak né Jako
né Tirtlm kapér jarénh o mé pa xwynh piitd nhiim mé amym mé ixkinh né mé ixapkur
mex d mé ixpumunh o kuhé. Hamri né tee ri mé ixwyr kdm gjéx pram kapry né hkapri
né mur né amnhi kra hki jaré né amnhi ka nhé né amnhi kama gryk tyx né. No am tee ri
amnhi kama gryk kapry. A koja mé& amnhi nhipéx ané. 29 Nom Tirtlim kot mé kot amnhi
xunhwyr xwynhjaja koja mé kurom pika piita kuriim axpén wyr akuprd né Tirtim wyr
agjé né kuri hkinh né apkur mex o hkri. Mé akwyjaja né pika piitd kurim hoht6 rax né
axpén wyr akuprd né hwyr agjé né kuri apkur mex né hkinh né pa ho pa.

30 —ME€ apé ljaewjaja mé ama ljaew két xwynhjé hpram ndkati hta koja mé hkwyjaja
mé akwyjé rom Tirtlim ri axpén wyr akuprd né hkinh né axpén kuta apkur mex o hkri.
Jakama kwa kot kaj mé urak né ama Tirtlim mé wa ixwyr agjéx pram ha kot kaj mé ixkot
amnhi xunhwy né ixkapér k6t amnhi nhipéx mex o ri apa. Ané.

Jejus kam Jerujaré nhd xwynhjé japé ha harénh
Matéwre 23.37-39

31 Hamri nhiim Parijew nhé xwynh kwyjaja Jejus wyr mra né kam:

—Pa. E ot pa mé awyr mra. Kwa kér ka ma Jerujaré hwyr amdor két né. Na ra mé hkinh
wyr pahi Eroxja pdj né kot tanhma ato kaxyw atd amnhi jaré pa mé kuma. Jakama kwa
mé hwyr amdr két né. Nham kri hd hwyr man mé. Ané.

32Hamri nhiim mé kuma né mé kam:

—Tk. Na kot pa umaj nham kri hé hwyr inhmdr két né. Kot paj ma mé hkwyjé né
mékardmnuti japdx pé mé hkwyjé ho mex o ma hwyr méd. Pahi Erox kdm mé hpar pix
pram. E mé mamri ma akupym hwyr mra né a kam ixkapér jarénh ané. No kot paj umaj
nhyhym ixprot né ixtém né kép ixpimxur két né. Ra ixte & kri hwyr inhnojarét kéna.
Ané.

33 Hamri né mé kot mar xwynhjé ma amnhf jaré né mé kam:

—Kot paj tanhma amnhi nhipéx to ho ri ixpa raha Jerujaré hwyr mén pdj né kama ty.
Kama na htem mé kot Tirtlim nhy ha kapér jarénh xwynhjé nhimex. Ta hwyr kot paj
mo. Ané.

Nhiim pre 3 Jejus mé kdm amnhi jarénh ané. 34 Himri né te ra kot Jerujaré nho
xwynhjé pumunh o am né mé kam kapér pyrak o kapér né mé kam:

—Héxta waa né mé apé Jerujaré nho xwynhjaja. Tirtiimja xatd mé awyr § ha kapér
jarénh o mé pa xwynhjé rénh td ka mé kapér mar két né. N& axtem né kén o mé htak
0 mé himex o apa. Na ka htem a amnhi tomnuj o apa ané. T4 ari inhma mé ajamar o ri
ixpa hpram. Te ho krahyre kot nore hpro né ho hikw§j pyrak o na pa inhma mé anhipéx
pram td ka mé apé ixpram nokati né ixkaga. 3> Myrapé koja Tirtlim mé anhd kri jamar
két né. Kot paj tokyx ty né mé apiitd mé are né ma akupym api ka mé axte ixpumunh
két né. Am akupyn ixwryk xa hi arigrota pix 4 koja mé akwyjaja mé& amyr pé kri ja hwyr
ixwryk kdm ixpumu. Himri né mé akurom ixpumu né hkinh tyx né. Né ta ixk6t amnhi
xunhwy né axpén ma ijarénh o:

E ota Tirtlim kot mé pahwyr ménh xwynhta p6j. Na am hamri na mé pahwyr wry. Na
mex kumréx. Ané.

Jejus kot axte arigromnu hd méhd ho mex d harénh
Rukre 13.10-17

1T4 nhiim sap nhiim Jejus ma Parijew nhd xwynhjé krahtiim kuta apkur kaxyw drkwy
hwyr té. Himri nhiim mé wa ha htu rax né Jejus apkur a tanopxar o kuhé. Mé kot amnhi
nhipéx kwym ri tanhma amnhi nhipéx to nhiim mé kot hd omunh né ra ha amnénh
kaxyw nhiim mé kuri htanopxar o kuhé. ZNhiim ixkreja kama mého my hte hikot xwynh
mé kuri xa. 3 Hamri nhiim Jejus omu né ha Parijew nhé xwynhjé mé Tirtlim kapér tim
o mé ahkre xwynhjé kukja né mé kam:

—Kwa mé inhma mémoj jaré. Jardhd na mé panhd arigromnu pé sap. Tanhma na pre
finat Mojesja Tirtlim nhy ha mé pahte sap d tanhma amnhi nhipéx to ha mé pama karé
hto? Xa kot puj mé akupym mé ho mex na? Kot puj mé am mé omu né akupym mé ho
mex két né? E mé atd inhma ja jaré. Ané.

4 Hamri nhiim mé kuma né tanhma kuta kdm né hkét né. Am akryk mar o kuhé. Mé
kot tanhma kdm né nhiim kot ta panha mé kam tanhma né pymaj nhiim mé akryk mar
o kuhé né tanhma kuta kdm né hkét né. Hamri nhiim tee ri mé omu hamri né myja a
thkra xi né akupym ho mex. Hamri né hano nhim ma akupjm mex né hkinh né ma té.
5Hamri nhiim Jejus mé kam:

—E mé inhma. Xa koja mé akra sap 4 mé apé ahkrehti xupym kiam tém ka mé am omu
né arigro mex jamar pé tokyx ho axapir két né? Na kot kaj mé ho axapir kuré kumréx.
Ry koja akrit méx gyw ma axa xat ka mé omu né am omu né arigro mex jamar pé tokyx
hkaxar két né? Na kot kaj mé hkaxar kuré kumréx. Na htem sap 4 tanhma mé ho mex to
ho pa. Mé panhé arigromnu hta pu htem ha tanhma mé ho mex to. Jakama na pa 4 ha
myta ho mex kuré kumréx ané né ri arigro mex jamar két né. Ané.

6 Nhiim pre 4 Jejus mé kdm amnhi jarénh ané nhiim mé kuma nom kuta kam mémoj
jarénh két né. Ra kot akupym ho mex jakama nhiim mé tanhma ha kdm né hkét né kuhé.

MEé pahte amnhi to hkryre hda mé pajarénh

Matéwre 23.6-14; Rukre 6.32-36; mdanén Xiakre 4.10; Wam Pétre 5.5-6

7 Hamri nhiim mé apkur kaxyw mé hkri xa ha hkri hpa. Nhiim mé hkwyjaja hkwyjé
pé amnhi to wa né mé hkri xa mex kam hkri hpa. Hamri nhiim Jejus ja hd mé omunh o
xa né axte mé kam mémoj jaré. No am mémoj ta kuxi né mé kim awjaré né mé kam:

8 —Na koja mé axpén ma mého rer kaxyw né amnhi wyr mé ata kard. Mé ate kuta
axapkur kaxyw. Hamri kér ka mé hwyr mra né axapkur kaxyw né kupip kam akri kuré
kumréx. No kot kaj mé kép amnhi to wa né mé hkri xa mex pyta né ha akri nhiim ra
kot amnhi to rax xwynhjé hoja hapu hd mé akdt tén axa. ® Himri nhiim ixkre nhd don
kot amnhi wyr mé awyr xwynhta mé hkri xa mexta 2 mé awy né mé ama: “Kwa mé atd
kanhma xa né kdm mé hkri xa kaprd.” Ané. Hamri ka nhim xa né kdm anhyjr xata go.
Hamri né apijaam kdm hpanha kupip kdm nhy. 10Ja pymaj kér ka mé kupip kam akri kuré
kumréx. Ké ixkre nho donja tee ri ja hd mé apumu né mé ama: “Tk. Kwa ixkramnhwyjaja.
Mé kupip kam akri hkét né. Kwa mé mra né jar mé hkri xa mex 3 man akri.” Ané hamri
nhiim ja mé ama mex né. Nhlim mé piita kot mé ato mex d mé atd omu ka mé ajaxwyja
amnhi ta omu né akinh né ajamakétkati né akri.

11 —Né koja méhd te amnhi to rax o hkwyjé jakrenh pyrak o amnhi nhipéx o ri pa
hamri nhiim Tirtlim ja hd omu né tanhma ha ho. Himri nhiim ra amnhi to grire hd amnhi
pumunh o ri pa né ri amnhi pumu. Nom koja méhd amnhi to rax o hkwyjé jakrenh pyrak
0 amnhi nhipéx o ri pa hkét nhiim Tirtlim ja hd omu hamri né tdm amnhim kot amnhi
to rax xwynh & haré. Ané.

Mé pahte mé kép amrakati xwynhjé ho mex & mé pama kard
12Nhiim pre 2 Jejus mé ahkre ané hamri né hpanha mé apkur xa ha ixkre nhé dénja
ma kapér né kam:

—Na na ka hte amnhi wyr akwyjé pix wy. At6jé hwy né akramnhwyjé hwy. Né mé
hikaxpore riinh xwynhjé hwy. Nom nhjrma mé kot amnhi xwar amnhi nhérkwy hwyr
awyr pix kaxyw na ka hte & amnhi wyr mé hwyr ané. 13 No két amnhi wyr mé no kre
xwynhjé man wy. Né mé hyk o mé pa xwynhjé man wy. Né mé hkra pipanh puro
xwynhjé man wy. Né mé hpigéx tyx xwynhjé man wy. Né mé hirot né apénh két xwynhjé
man wy. Kér ka amnhi wyr jajé man wy ké mé awyr mra né akutd apku. 1# Mo mé kot
amnhi xwar awyr kaxyw mé 6 mémoj? Mé kép amrakati. T4 kot kaj mamri amnhi wyr
mé awy nhlim Tirtim mé hd apumu hdmri né nhjrma kot akupym mé ho htir xa ha
arigrota @ mé hd ama3 mémoj mex gd né ato mex né. Hamri ka akinh né. Ané.

Tirttim kutd mé paxapkur xa maati jarénh
Matéwre 8.11, 25.1-10, 26.29; mdanén Apokarip 19.9

15 Hamri nhiim mé apkur kaxyw hkri pa nhiim Jejus nhihké ha mé apkur o mé kri
xwynhjé hdja tanhma Jejus ma kapér to né kam:

—Héxta waa né. Kot puj mé nhjrma Tirtliim nhd kri hwyr api né kutd paxapkur o
pahkri né pahkinh tyx kumréx. Ané.

16 Hamri nhiim kuma né ké axte mé ahkre. Mé kot Tirtéim kuta apkur kaxyw kot amnhi
wyr mé hwyrta 3 nhiim mé ahkre. No am ha kuxi né tanhma mé kam ujarénh to né mé
kam:

—Koja mé&hd amnhi wyr mé ho ohtd né mé kot kutd mé apkur mex kaxyw mé kuwy.
17Hamri né mé hwyr kdm apénh xwynh mé né kdm: “E ma té né mé kam awjaré ké mé
tokyx mra pa mé apku.” Ané. 18 Himri nhiim kuma né ma mé hwyr mé kam ujarénh o
té. Hamri né wamta ma ané nhlim kuma hamri né hitdt né kam: “Na kot paj hwyr ixtém
két né. Na pa ham amnhim pika hkwy japrd. Jakama kot paj ma hwyr té né ixpri hd omu
man. Kwa kér ka kam ijaré ké ixte tanhma ha né xa hkdt a ixte amnhi nhipéx anhyjrja
ma hamaxpér két né.” Ané.

19 —Hamri nhiim kuma né hpanha nham ja wyr té né kam awjaré nhiim kuma né
haxwyja hitot né kam: “Na kot paj hwyr ixtém két né. Na pa ham amnhim méx o 10
né hapré. Jakama kot paj ma hwyr té né ixpri ha ri omu man. Kwa kér ka kam ijaré
ké tee ri tanhma hamaxpér to hkét né. Ixte tanhma ha né xa hkét 4 ixte amnhi nhipéx
anhyr két.” Ané.

20 —Hamri nhiim kuma né hpanha ma ihdta wyr té né kdm awjaré nhiim kuma né
haxwyja hitdt né kam: “Na kot pa hwyr ixtém két né. Na pa korma ham ixprd. Korma
ixprd nyw né inhma rer pram két jakama kot paj ma hwyr ixtém két né.” Ané.

21 —Hamri nhiim kdm apénh xwynhta tee ri mé kuma né awjana né ma akupym té.
Kot ma mé hwyr ménh xwynhta wyr ma akupym té né kam mé haré. Himri nhiim tee ri
mé harénh ma né mé kama gryk né. Hamri né hpanha mé kép amrakati xwynhjé hwyr
kam apénh xwynhta mé. Mé hkra pipanh puro xwynhjé hwyr kumé. Né mé hpigéx tyx
xwynhjé hwyr kumé. Né mé hirot né apénh hkét xwynhjé hwyr kumé nhiim ma mé kam
ujarénh o té. Hamri né amnhi kot mé kuwy nhiim mé kuma né wamtajé rom hkdt mrar
kuré kumréx. Hamri né agjé né apkur kaxyw mé hkri xa kama hkri hpa. 22 Himri nhim
kam apénh xwynhja 6 patraw wyr té né kim mé haré né kam: “E ate mé ha kard xata
kot na mé ra hkri hpa hta ari mé hkri xa hkwy hkapry.” Ané.

23 —Hamri nhiim kuma né kam: “Héxta waa né. Két am mé hkri xata hipu mex ronhyx
pa omu né ixkinh né. No dm korma3 piitd hipu hkét. Kwa ma kri pu ha ri mé hapér o mra.
Né nhjri mé hkwyjé pumu né mé hapré né man amnhi két mé o mra ké mé hkrixa ho
hipu hpa. 24 No két wam ixte amnhi wyr mé hwyr xwynhtaja. M€ hitdt xwynhjaja kot
paj axte amnhi wyr mé& hwyr két né.” Ané. A mé ujarénh kot anh§yr. Na hte  Tirtiim
amnhi wyr mé piitd mé hwyr ané. Ané.

MEé pama Jejus kinh tyx & mé pama kard
Matéwre 10.37-38; Makre 8.34; Rukre 9.23-25; Juaw 12.26



Rukre 14:25 192 Rukre 14:34-35

25 T4 nhiim Jejus mé drkwy riim kato né korma Jerujaré hwyr moé nhiim mé hoht6 rax
né hkdt md. Hamri nhlim Jejus xa né mé ho hakéx né mé omu né mé kam:

26 —F kot ka mé ato ama ixkdt amnhi xdm pram né 4 amnhi nhipéx ané. Né ama atd
né atdx né anhipééxa né akatorxa japé htyx ta kér ka ama ixkinh tyx o wa mé hakrenh
pa. Né ama aprd né akrajé japé htyx ta kér ka am3 ixkinh tyx o wa mé piitd mé hakrenh
pa. Né am3 ixkinh tyx o ama amnhi japé jakre. Kér ka mé at6 ixk6t amnhi xam kaxyw
né 4 amnhi nhipéx ané.

27 —Koja mé ixpi pa mé ané ty. T4 mé ate ixkdt amnhi nhipéx o mé apa xwynhjaja.
Koja mé ixtd mé apar ma ta kér ka mé ama ixkinh tyx o mé umaj ixkaga hkét né. Kwar
mé mamri tanhma ixtd mé ato. Kot kaj mé nhjrma Tirtlim mé wa ixri axte amnhi xa
kama ajamak két né atir tlim né amex raha apa ho apa. Nom kot kaj mé ixkinha jar pika
ja kama ama amex né apa hpram xaj ixkaga hamri né nhjrma wa ixri atir tiim né apa
hkét né. Ané.

Mg pahte amnhi kukama pajamaxpér mex & mé pama kard

28 Nhlim Jejus ari mé kam kapér né mé kam:

—Kwa kér ka mé ixk6t amnhi xunhwyr kaxyw né amnhi kukama ajamaxpér mex né.
Na htem amnhim 6rkw§ rlinh nhipéx kaxyw hamri né hkukama hamaxpér mex né. Né
kaxyw krax ma kuhé xa hkukama hamaxpér. Né kaxyw kyx pé€ kam hikwy xaja kukama
hamaxpér. Né dkwaéja kukama hamaxpér. N& ha p6ja kukama hamaxpér. A na htem
amnhim Srkw§ riinh nhipéx kaxyw hkukama hamaxpér mex ané. 2° Nom kot kaj mé
hkukama ajamaxpér mex két né am kaxyw pi ho grére né haka. Ry ra ha axapénh rax
kuré ra ama ho anh§jr kaga né hkaga hpa né hatur xam ménh két né. Haimri nhiim mé
hkwyjaja hanh mra né omu né atd hpér o axké. 30 Né axpén ma ri ajarénh o: “E ga mé
ixkre milj pumu. Na pre hipéx xwynhja hkuré kdm kaga né hipéx par két né.” Anhyjr
0 axpén mi ajaré. Ja pyra né kér ka mé ixkét amnhi xunhwyr kaxyw né amnhi kukama
ajamaxpér mex né, Né ajamaxpér o: “Na mé kot Jejus 4 tanhma ixto htyx ta kot paj hkaga
hkét né. Kot paj hk6t amnhi nhipéx raha ho ri ixpa.” Anhjr o amnhi kukama ajamaxpér.
Hamri né ri korma ixk6t amnhi xdm. No kot ka mé& umaj ixkaga hkukama ajamaxpér
hamri né ixk6t amnhi xam két kuré kumréx.

31 —N& koja kri hé kama pahihti nhé p6risti xohté né. Né kutd nham kri hd kama
pahihti nhd pdristija grére. Ta nhiim wa hpijapu kaxyw nhiim kri ho riim pahihti nho
poristi xohtdja mé gréreta wyr mra. Hamri nhiim kut3 kri hd kama mé 6 pdristi grére
nhd pahi nhy né tee ri mé amnhi kukama hamaxpér né hamaxpér o: “Kwa koja apu kri
hé riim péristi xohtd raxja nhiim inho pdristi gréreja mé axpén kuta kuhé né axpu nhiim
mé inhné mé himex. Na inhd pdristi grére kéna.” Anhjr o hamaxpér.

32 —Hamri né pahi hdta wyr 6 kdwenatd mé. Korma kri hé riim mé hohtétaja mé htép
két nhiim mé kutd kumé nhim ma mé kuta té. Hamri né awry hd mé hkaxpa né mé 6
pahihti ma kdm: “E na mé inhd pahihti akutd inhmé pa té. Na inhma: ‘Ma té né mé kam
awjaré. Kot puj pér mé papijapu hkét né. Kwari. Kot puj mé tim axpén xunhwy.” Anhjr
o kapér né mé akutd inhmé pa té.” 3 mé ujarénh kot anhjr. Ja pyra né na htem mémoj
kukama hamaxpér mex né ri korma tanhma amnhi nhipéx to.

33 —T3 kér ka mé atdé ama ixkdt amnhi xam pram hamri né pahita pyra né amnhi
kukama ajamaxpér tyx né ri korma tanhma amnhi nhipéx to. Kér ka ate inhma tanhma
amnhi nhipéx to ho apa kaxyw hamri né inhgryk 2 te ate ama amnhi japé hkét pyrak o
mémoj piitd ma anhihkra karo pyrak o amnhi nhipéx. Hamri né ri korma ixkdt amnhi
xam. 3435 No kot kaj mé amnhi kukama ajamaxpér két né atyx ri ixkét amnhi xunhwyr
japér. Hamri né mémo arigro ha mé kot ixtd tanhma mé ato xwynhjé pymaj ra ixkaga
ma. Ha kot kaj mé te mé ate kaxwa punu pyrak o amnhi nhipéx. Kaxwaja mé apkur xa
kama mex. Na htem amnhim ho & xanh né kuku. Nom koja mého kama pika hkwy mé
né ho ahka hamri tanhma kot mé ho né akupym ho mex? dm mé kot hkapir pix kaxyw
koja mex. Ja pyra né kot ka mé at6 ate inhma tanhma amnhi nhipéx to ho apa ha amnhi
jarénh ta gaa né ama ixk6t amnhi nhipéx pram nokati. Himri né ra te ate kaxwa punu

kapir ma timta pyrak. E kwa mé mémoj ta ixujarénhja ma né mé urak né amnhi kukama
ajamaxpér mex né. Ané.

15
owéhti pikunor jarénh
Matéwre 18.12-14
1 T3 nhlim mé kot pahihti ma hkwyjé pé kaxpore hkwy jamynh xwynhjé mé mé kot
amnhi tomnuj xwynhjaja Jejus kapér mar kaxyw hwyr mra. 2 Himri nhiim Parijew nho
xwynhjé mé mé kot Tirtlim kapér tlim o mé ahkre xwynhjaja mé ha Jejus pumu. Haimri
né ké wem axte axpén ma tanhma ho kapér punuj to né axpén ma:
—Tk. Kwa na hte mjti axtem né mé kot amnhi tomnuj xwynhjaja amnhi wyr mé kuwy

né toha mé kuta apku. Kwa mé kot amnhi tomnuj xwynh kéna kot két mé kuta apkur o
pa. Ané.

3 Hamri nhiim Jejus amnhi t4 mé kuma né tanhma mé kam kapér to. Nom hpri hd mé
kam kapér két né. K& am amnhi t3 kuxi né mé kam 6wéhti pikunor jaré né mé kam:

4 —Koja méhd & dwéhti xohtd né. Né ma nhyjri hamar o pa. Himri nhiim pyxire né
hkwy kaga né ma nhjhjm ahte té né akunok. Hamri nhiim & dénja ma kot akupym
piitd o mor kaxyw hkwy ho pikuprdnh pa hamri né tee ri hkwy kaéx a pikunor xwynhta
japér. Hamri né ma hkwy ho mé né nhyri kure. Kot nhyri kutép apkur o ri pa kaxyw kure
hamri né ma akupym pikunor xwynhta japér o t&. Hamri né hapér ryy né nhyri hwyr
kato. 5 N&é omu né hkinh tyx né. Himri né amnhi kre ha kumé né ma akupym hkwy hwyr
o té. Hamri né mé thkd hd kumé né hkinh né hkramnhwyjé ho akupré né érkwy hta
mé Srkw§ xwynhjé ho akupré né mé kam: “Kwa na pre ixpé ixkriita 6 akunok. Pa pre
hapér kam ixihtyx né kdm ixkato né omu né ixkinh né. Jakama kwa wem maanén inhy
ha akinh.” Ané.

—A mé ujarénh kot anhjr. 7Ja pyra né koja mé kot amnhi tomnuj tyx xwynhjé hé tee ri
amnhi pumu né kot amnhi tomnuj kaga né Tirtlim k6t amnhi xam. Hamri nhiim kaxkwa
kama mé piitd ja hd omu né hkinh tyx né. Te ho my kot 6wéhti hpikunor xwynh ma
kator né hkinh tyxta pyrak. Na hte Tirtlim tdm mé kot amnhi nhipéx o mé pa xwynhjé
pumu né hkinh né. T4 koja méhé kot amnhi tomnuj tyx td & amnhi nhipéx anhjrja kaga
né Tirtlim k6t amnhi xdm hamri nhiim amnhi ta omu né hkinh tyx né. Jakama na pa hte
mé akurom a mé kot amnhi tomnuj xwynhjé hkét Tirtiim kapér o mé ahkre raha ho ri
ixpa. Ané.

Nhiim pre & Jejus mé kot tanhma ho kapér punuj to xwynhjé ma amnhi jarénh ané.

Kaxpore pikunor jarénh

8 Nhiim Jejus ari mé kam awjaré né mé kam:

—NEé ja. Koja mého ni hikaxpore kép 10. apénh o arigro pé€ 10 panha kaxpore kép
10. T4 ho pyxi né ho akunok. Hamri né tee ri hapér né hkapri né. Hamri né kané hpdk
né hitom kapdnh pé hpri ha hapér o ri pa né kam kato. ® Himri né kupy né hkinh né
hkramnhwy;jé ho akuprd né drkwy htd mé drkwy xwynhjé ho akuprd né mé kam amnhi
jaré né mé kam: “Xé na pre ixpé ixkaxpore hota akunok pa tee ri hapér ta akupym kam
ixkato né kupy né ixkinh né. Jakama x& wem inhj ha maanén akinh.” 4 mé ujarénh kot
anhyjr.

10 —Ja pyra né koja mé kot amnhi tomnuj xwynhjé ho pyxire né amnhi tomnuj kaga né
ixkdt amnhi xdm. Hamri nhiim kaxkwa kama mé piita ja hd omu né hkinh né. Te mého
ni kot kaxpore pikunor xwynh ma kator né hkinhta pyrak. Ané.

Mg hkra pikunor jarénh
1 Nhiim Jejus ari mé ahkre ho xa. Tirtiim kdm mé piitd mé hapé htyx & mé ahkre ho
xa. No ké dm ha kuxi né ké we tanhma mé kam ujarénh to né mé kam:
—N& koja mého hkra my wa axkrut. 12 Hamri nhiim kot hapu 6 papaj wyr té né kam:
“E papaj. Ot pa awyr té. Kot kaj nhjrma ty pa wa amyr pé akukréx o ixarik. Jakama e kwa
tokyx atir ri amnhi kama wa inhma ho axkjé pa inh6 ho amnhiptar kuré kumréx na?”

Ané. Hamri nhiim kuma né wa kam hikukréx o axkjé. Kot wa ma hkwy g6 né kot hapu
ma hkwy gd. 13 Himri nhiim kot haputa dm ri hipééxa hkét pa hkranre hamri né kot
kam hikukréx nhdr jamynh pa né ma nhjhjm o md né ho wéné hpa. Hamri né hpanha
kaxpore jamy né ma nhjhym ma. Nhjhym awry ha pika hd hwyr ma mé. M66 hamri né
kri hd kama htyx ri tanhma amnhi tomnuj to ho ri pa. Himri né gaa né ra mé hkupryjé
ha kaxpore ho hapéx pa. Né kagbxyhti had ho hapéx pa. Né gaa hamri né hikaxpore hkét
né ri pa.

14 _Rdm nhiim pikaja kamad mé ha na wryk két ry rax né. Né gaa nhiim mé hpur kam
mé kép mé apkur xa hd médja hapéx pa. Jakama nhiim mé hkra kot haputa kép amrakati
né kam pram tyx né ri pa. Hamri né tee ri amnhi kukama hamaxpér. 15> Hamri né amnhi
to kri nhd xwynhjé mar o ri pa. Kot mé kam tanhma apénh to né hpanha apkur kaxyw.
Hamri nhiim méha kot kam hkrit hagré jamar kaxyw ha kumé nhiim ma hwyr té né kam
hamar o pa. Nom kot kim hamar o pata panha am kdm mémoj nhdr kryre nhiim ari kam
pram tyx kumréx.

16 N€ tee ri kot hagrd kutd 6ta kur pram né tee ri omunh o pa. 17 —N& gaa hamri
né tanhma hamaxpér to. N& tee ri kot tanhma amnhi tomnuj toja & amnhi pumu
né hamaxpér o: “Héxta waa né. Man miitar inhd kri kama inhd papaj ma mé apénh
xwynhjaja ixrom apkur mex o pa. apkur mex né nhiim még jakréx prar riinh ta pa jar
mé hkinha pram xaj ra ixtyk o mé. 18 Na kot paj ma akupym mo. Hamri né inhd papaj
pumu né i kdm amnhi jarénh ané né kam: ‘Kwa Papaj. Na pa pre ixpé akra hd amnhi
tomnuj tyx kumréx nhiim ja apé omnuj né. Nhiim Tirtlim pé ja omnuj né. 1°Jakama na
pa ixpé akra hd amad amnbhi jarénh 2 ixpijaam né. Ixte tam két kumréx. Jakama kwa xa
kot pa amd mémoj ta ixapénh o ri ixpa ka hpanha inhma inhé pa apku na?” Anhyjr o kot
pa kdm amnbhi jaré. Na kot paj ané.”

20 —Anh§r o amnhi kukama hamaxpér hamri né ma akupym mo. Mo né ra hpdx o
mo. Né kormd amym mor ri nhiim & papaj hwyr rit né omu né amnhi kra hd omunh
kuré kumréx né hkinh né ma kuta hprét né té. Omu né kdm hkapri né. Né hwyr hprot
né hkaxpa né kahti hkét kumy. 21 Himri nhiim kdm amnh jaré né kam: “Kwa papaj. Na
pa pre amnhi tomnuj né nhiim ja apé omnuj né. Né Tirtlim pé ja omnuj né. Jakama ixte
ixpé akra hd ama amnhfi jarénh 3 ixpijaam. Ixte tim két kumréx.” Ané. 22Nom korma
kdm amnhi jarénh par két ri nhiim hipééxa kam mé apénh xwynhjé ma akir né mé kam:
“E kwa mé atd ma té né kam & mex 6 py né akupyn ixkrata wyr ho aprét né kam haxa.
Né hpar ka né thkra kama kax né€ amné kam hamy né ho aprét. 23 Né akupym aprot né
mox kra htwym mexta 6 pumu né uné né api. Né mé ho ané pu mé ixkra ha pahkinh né
apku. E mé amnhi préprék né tokyx 4 amnhi nhipéx ané. 24 Na pre ma ixpé mdr o te ixpé
htyk pyrak. T4 akupyn mo né ixwyr pdj né te akupym inhma htir pyrak. Jakama e mé
tokyj.” Anh§jr jakama nhiim mé ha méx kra pi né ho ané né hkinh né ha apkur o hkri.

25 —R6m nhiim hkra kot wata korma pur kam htyx apénh o xa. apénh o am ta akupyn
hpdx o té. Hamri né amnhi kukama mé kot ri mémoj tatak né mé grer ma. 26 Hamri né
tee ri hamaxpér o té né drkwy hwyr p6j né korma kapem xa né mé ha mé apénh xwynhjé
hé kukja né kdm: “Kwa mémoj ta na ka wem 3 akinh rax ané?” 27 Ané nhiim kam: “Na
méhd hkét. Atd na akupyn pdj nhiim anhipééxa omu né hkinh tyx né. Né mé inhma
ané pa mé ha mdx kra htwym mexja piné ha ho ané né ha ixkinh né hkur o ixkri.” Ané.
28 Hamri nhiim tee ri htd jarénh ma né gryk tyx né. Hamri né gryk xaj kapem hkuk punuj
o mé omunh o xa né mé hwyr ar két né. Hamri nhiim hipééxaja tee ri omu né hwyr kato
né tee ri kot mé hwyr ho ar kaxyw ho anhyr kapry. 2° Hamri nhiim kdam: “Tk. Kwa na pa
hte am3 ixapénh rlinh raha ho ri ixpa ha ra ixtd amgra xohtd né. Né aa akapér nhirdp
tanhma ixdm to hkét. T4 ka hte ixpumunh né akinh né ixtd mémoj tdx pir két né. 30 Ta
nhiim akra kot haputa apé akukréx kwy jamynh pa né ma o mé né axtem né mé hkupryjé
ma Or par t3 akupyn md né pdj. Ka omu né akinh né ha mox kra twymta pi. Na kot paj
mé awyr ixar két né.” Ané.

—Hamri né gryk tyx né xa. 31 Haimri nhlim & papaj tee ri kuma né kdm: “Kwa nari a
akapér anhyr két né. Inhma ajapé kéna. Na ka hte ixkdt apa ho apa raha né. Né ixkukréx
piitd kép anhdo. 32 No atdja na pre te ixpé htyk pyrak ta ari htir. Né te pikunor pyrak ta
te ra akupym kator pyrak jakama na pa omu né ixkinh né. N& inhma hapé ho te maanén
inhma3 ajapé pyrak.” Ané.

—A mé ujarénh kot anhyr. Ja pyra né koja mého te kot amnhi tomnuj tyx o ri pa
htd amnhi kaxyw Tirtiim ma hamaxpér né amnhi to kuwy né hkdt amnhi xdm. Hamri
nhiim amnhi t3d omu né hkinh né. Né kam hpram né. No mé kajaja. M€ apé Parijew nho
xwynhjé mé Tirtlim kapér tiim o mé ahkre xwynhjaja. Na ka htem mé kot amnhi tomnuj
xwynhjaja kot Tirtlim kapér mar o kuhé ha mé omu né Tirtlim kinha akinh két né. Né
te hkra kot wata jamaxpér pyrak o ajamaxpér né tee ri ja hd mé omu né mé kama agryk
né. Né mé ama mé hpram nokati. Ané.

16

MEé panhoxy né Jejus kot mé pama karé

1T3 nhiim ké Jejus axte hkot ri mé pa ho mé pa xwynhjé jahkre. No am mémoj ta kuxi
né mé kam tanhma ujarénh to né mé kam:

—Na koja mého hikaxpore rax xwynhja kdm apénh xwynh ma mémoj to wéné ho pa
kaxyw am. No nhiim kdm ho mex két né. Axtem né kép amari mé kdim mémoj to fiat par
0 md&. Hamri nhiim ra méha kot 4 amnhi nhipéx anhjr 3 omu né ma  patraw wyr té né
kdam haré. 2Hamri nhiim tee ri harénh ma né amnhi wyr ha kard. Himri nhim hwyr té
né axa nhiim kdm: “Pa. Kwa xa am hdmri na mé inhma ajaré? Kwa na mon ka ri axtem
né 3 ixpé inhd mémoj nhipéx ané? E inhma ate mé kam ho fiat par xwynhjé nhixi ha
kaga né inhma agd hamri né ma té. Kot ka axte inhma axapénh két né ri amnhi pumu.”
Aneé.

3 —Hamri nhim kuma né tee ri amnhi kukama hamaxpér né hamaxpér o: “Héxta waa
né. Tanhma kot paj amnhi to? Ixihtyxre ha kot pa méhé ma pur & apé. Nom inhma
amari ri ixahwyr o ri ixpa hpram két. Ixte amnhi kuk 3 ixpijaam.” Ané. 4 Himri né
tanhma amnhi kukama hamaxpér to né hamaxpér o: “Na kot paj amnhi wyr ixte mé
kam ho fiat xwynhjé ha kard. Né mé kam mé 6 kdota ahpar ma hkamé ké mé am inho
patraw ma hkwy pix gé. Kér ké mé amnhi td ixpumu né kam ixkinh né. Hamri né inho
patraw kot ixkaga ha ixtd harénh ma né ixkama ukapri japér. Himri né amnhi wyr ixwy
pa ahpynha mé kutd ixapkur o ri ixpa nhiim pram ixpir két né. Na kot paj ané.” Ané.

5Hamri né amnhi wyr mé ha kard nhiim mé hwyr mra. Nhiim mé omu né ja ma kam:
“E tanhma na ka pre inhd patraw pé mémoj to fiat to? E inhma haré.” Ané. © Himri
nhiim kam: “Na pa pre kép orti hd a ho 100 né ho fiat. Ota ha kagata. T4 pa korma kam
amnhirer két né.” Ané nhlim kuma né kam: “Tde ka inhma. Kot paj ami anhd kot o
gri ka 3m kam ho 50 pix né agd pa ixte anho kot ho ijapéx par pyrak o anhipéx.” Ané.
7Hamri né hpanha nhiam ja ma kdm: “No ka. Tanhma na ka pre kép mémoj to fiat to?”
Ané nhiim kam: “Na pa pre kép pdy ha xak o0 1.000 né ho fiat. T4 pa korma hpanha kam
amnhirer két né.” Ané nhiim kam: “T6e. Kot paj hdmri ama anhd kdt o gri ka am kam ho
800 pix né agd pa ixte anhg kot ho ijapéx par pyrak o anhipéx.” Ané. Nhiim & mé hipéx
ané. Hamri né hamaxpér o: “E. Na pa mé kam mé & kot o hkry pa. Koja mé amnhi ta kim
ixkinh japér.” Ané.

8 —Hamri nhiim & patrawja a kot mé hipéx anhyr a harénh ma né kim: “Tk. Kwa ate pa
ixkukama ajamaxpér né inhma mémoj to anhjr mex két ta ka amnhi kukama ajamaxpér
mex pé 4 mé hipéx mex ané.” Ané. A mé ujarénh kot anhjr. Ané,

Nhiim pre & Jejus mé kam ujarénh ané. Hamri né mé kam:

—T4 ja pyra né na hte mé kot Tirtlim k6t amnhi xunhwyr két xwynhjaja m amnhi pix
kukama hamaxpér mex o pa. Jao amnhi kaxyw pix ma mé piitd tanhma mé ho mex to
ho pa. Mé kot amnhi t4 mé omunh né mé kam mé hkinh né amnhi xwar tanhma mé ho
mex to kaxyw nhlim htem 4 amnhi nhipéx anhjr o pa. Ta mé ate ixkét amnhi xunhwyr

xwynhjaja. Tirtlim kot tanhma mé ate amnhi kwyjé ho mex to hd amnhim mé ajarénh
kaxyw kér ka mé amnhi mé mé piitd mé hkukama ajamaxpér mex né. Pé tanhma mé ho
mex to ho ri apa. A mé ate amnhi nhipéx anhyjrja na mex. Nom korma mé ate & amnhi
nhipéx anhyr két.

9 —Héxta waa né. Mon ka htem mé urak né 4 axpén to mex anhjr két né? Kwa mé
apénh xwynhta kot amnhi nhipéx pyra né tanhma axpén to mex to o ri apa hkét wehe.
Jao akukréx né akaxpore ho anhdxy hkét né. Kér ka nhjrma ty né Tirtiim wyr api nhiim
jaha mé ato mex rax né. Te ho kot 6 patraw ma apénh xwynhta kot tanhma mé ho mex
to xwynhjé hwyr mrar nhim mé kot amnhi xwar tanhma ho mex tota pyrak.

10-11 —Na hte Tirtim tanhma mé pakute hd mé pahpumunh mex né. Koja mé ama
mémoj go ka mé kdm hpram xa hkét ho anhdxy hkét nhiim ja hd mé apumu né axte mé
ama mémoj gd. Nom hpanhd mé ama or rax o wamta jakre né kugé. Nom kot ka mé ri
mémojta o anhdxy ho ri apa nhiim tee ri ja hd mé apumu né axte mé ama mémoj nhor
két né. Koja mé ama mémoj gd ka mé ho anhdxy ho ri apa nhiim ja kép homnuj né.

12 _Né kot kaj mé jar Tirtlim kot mé ama mémoj nhdr xwynhja ho anhdxy ho ri apa.
Ha koja nhyrma kaxkwa kama mé ama mémoj mex nhdr két né.

13 —N& kot kaj apyxi né anhd patraw haméxkrut né arigro pyxi ha hamé wa kam
axapénh o amykry hkét né. Kot kaj ané né hd gryk d ho kaga. Ja pyra né kot kaj mé
jar pika ja kama akaxpore né akukréx pix kukama ajamaxpér o ri apa ha kot kaj mé ama
hapé htyx né mé kép ho anhdxy ho ri apa. Né akukréx rax gryk a Tirtim kam hpram xa
hkét akukréx o tanhma axpén to ajuta hto ho ri apa hkét né. Ja pymaj kwa kér ka mé am
Tirtlm pix ma man ajamaxpér raha ho ri apa. Jao te akukréx né akaxpore ma axamnhix
ri anhihkra karo ho ri apa pyrak. Ané.

Nhiim pre 4 Jejus mé ahkre ané. 14 Himri nhiim Parijew nhd xwynhjaja mar o kuhé.
Na prem ra mé hikaxpore rax gryk 2 Jejus kaga. Jakama a kot mé kam kaxpore jarénh
anhyrja ma nhiim ja mé kép omnuj né nhiim mé ha hpér o pikénh o kuhé. 1> Hamri nhiim
amnhi t3 mé kuma né mé kam:

—Na na ka htem te mé ate tdm mé kot amnhi nhipéx xwynh pyrak o amnhi nhipéx
nom ri mé kdm amnhi to axéx o ri apa. No nhiim Tirtlimja kot tanhma mé ate amnhi
nhipéx to né tanhma mé ajamaxpér to hkét mé apumunh par. N& hpri hd mé anhoxy ha
mé apumu. Te mé ate tdm amnhi nhipéx pyrak nom mé anhdxy kama na ka htem apa.
Mémoj te mex pyrak nhiim htem omu né mex a hkamnhix. No nhlim Tirtiim ahpumunh
tyx xa hkoét hpri hd mémojta pumu nhiim kép omnuj né. Mé akurom omnuj & omunh
kuré kumréx. Na hte hpri hd mé ate amnhi nhipéx 2 mé apumu. Ané.

Tirtiim kapér aa hapéx két a harénh
Matéwre 5.17-18

16 Nh{im Jejus ari mé ahkre né mé kam:

—Né na pre finat Mojesja kumréx mé kam Tirtlim kapér kwy ha kaga. Ta nhtim hpanha
Tirtim nhy ha kapér jarénh xwynh kwyjaja maanén mé kam hkwy ha kaga. Nhiim prem
kuma né mé hkét amnhi nhipéx o ri pa. T4 nhiim finat Judw Paxisja mé hpanha kato né
Tirttim kapér o mé ahkre ho ri pa. T4 pa hpanha ho mé ajahkre ho ri ixpa nhiim mé oht6
né ixkét amnhi xunhwy né kam ixkapér kot pix ma amnhi nhipéx o ri pa hpram né.

17 —Tirtiim kapér tlimja mex o mex. Koja aa hapéx két né. Koja nhjrma kaxkwa né
pika wa hapéx pa no nhiim Tirtlim kapér tliimja aa hapéx két né. Koja raha ho raha né
aa ihkjé ho ménh két né. Ané.

Mg pahte axpén kaga hkét & mé pama kard
Matéwre 5.31-32, 19.9-12; Makre 10.2-12
18 Nh{im Jejus ari mé ahkre né mé kam:
—Né kér ka mé aprd kaga hkét né apa. Kot kaj mé hkaga né hpanha nham hé ho aprd
nhiim Tirtim noo ma te ate wam aprd kama nham ho amnhikati pyrak. Nhiim ja kép

omnuj né. Ry ka ra méhd kot hpré kaga xwynhta ka hpanha ho aprd. Nhiim Tirtlim noo
ma te ate wam mjén pé ho amnhikati pyrak. Nhiim Tirtiim pé ja omnuj né. Ané.

Hikaxpore rax xwynh mé kép amrakati xwynh wa harénh
Rukre 6.20-26

19 Nhiim Jejus ari mé ahkre kama mé kam awjaré né mé kam:

—Koja méhd kaxpore rax xwynh & mex pix kdm ri pa. Né apkati mé apkur mex o pa.
20 Nhiim amrakati xwynh pé Rajareja hka nhyre né ari pry kama ahwyr o hkri. Nhim
htem hamy né ma o pa né hikaxpore rax xwynh nhdrkwy jakwakrem haxwy. 21 Nhiim 6
jakréx kwy hkrér pram xaj hakwa krem ahwyr o hkri. Nhiim rop hwyr mra né hka nhy
kunhnwynh o kuhé.

22 —T3 nhiim Rajare ty nhlim Tirtim kapér o mé wryk xwynhjaja hwyr wry né ma
akupym kaxkwa hwyr hkaré ho mé né ho api. Himri nhiim kaxkwa kama mé pahpam
Apradw nhihkd ha hkinh né apkur mex o hkri.

—T4& nhlim hikaxpore rax xwynhta maanén hkét ty. Nhiim hkwyjaja ha akuprd né ha
mur né ma o té né haxa. 23 Hamri nhiim hkard ma mé kot amnhi xa htyx kama hamak
tiim xa pé kuwy maatita wyr ma md. Né kama amnhi xa htyx kam hamak raha ho pa.
Hamri né amnhi xa ha maj kanhma rit né kaxkwa kama Apradw pumu. Nhiim Rajare
ra kuri mex né nhy. 24 Hamri nhiim tee ri wa omu né Apradw ma akapér né kam: “Kwa
Apradw. Kwa we ixkama axukapri né ixwyr Rajare mé ké ixwyr té né thkrakra ho g6 htok
né ho inhohto jakry. Na pa kuwy kama amnhi xa htyx kam ijamak tyx kumréx.” Ané.
25 Hamri nhiim kuma né kam: “Tk. Na kot pa awyr ménh két né. Na ka pre atir ri amex
né akinh né ri apa. No nhiim Rajare akinha hka nhy rax né amnhi xa htyx kdm hamak
raha ho ri pa. T2 ra jar inhihkd ha hkinh né pa. Ka pre kurom amex né apa hta kot kaj
hpanha amnhi xa htyx kdm ajamak rdha ho ri apa. 26 Né pahkaéx kdm ahkapry gria.
Jakama nhyhjnh kot két awyr ré? Ka ajaxwyja nhjhynh kot ka két mé ixwyr ré?” Ané.

27 —Nhiim 4 kdm kapér ané nhiim tee ri kuma né kam: “Kwa t6 ma inhd kri hwyr man
amé ké ma ixkwyjé hwyr wry. 28 0 mij ari inh kri kama ixt6 kép 5 né ari htir né pa.
K& wa mé kdm awjaré ké mé amné kuwy hwyr pa pymaj tokyx amnhi tomnuj kaga né
Tirtim k6t man amnhi xunhwy né hkét ri amnhi nhipéx o pa.” Ané.

29 —Hamri nhiim Apradw kam: “Na pa mé hwyr ménh két né. Ra mé kuri Tirtiim kapér
jarénh xwynhjé mé Mojes kot Tirttim kapér d kaga kéna. Ké mé kama haré né ja ma né
ri tdm tanhma amnhi nhipéx to.” Ané. 30 Hamri nhiim tee ri kuma né kam: “Kwa na.
Koja mé kagaja mar két né. No két Rajare na pre ra htyk ta akup§m htir jakama koja mé
hwyr wry né mé kam awjaré nhiim mé akupym htir 2 omu né kapér ma hamri né amnhi
tomnuj kaga kuré kumréx. Kwa na a ri anhyr két né mé hwyr amé héxta waa né.” Ané.

31 —No nhiim kdm: “Na koja mé Tirtiim kapér a kaga mar két 4 koja mé maanén Rajare
tyk né akupym htir né mé hwyr wryk né kot mé kdm tanhma ujarénh to ha mar két né.
Jakama kwari pa mé hwyr ménh két né. Kot paj ho ané né am ixte mé hwyr ménh kapry
pyrak o amnhi nhipéx.” Ané. A mé ujarénh kot anhjr. Ané.

17

ME kot Jejus né mé no kupyr & mé harénh
Matéwre 18.6; Makre 9.42; mddnén Rdman 1.32; Sik{in Pétre 2.1, 2.18

1-2 T3 nhiim Jejus hkét mé pa ho mé pa xwynhjé jahkre ho nhy né mé kam:

—E kot paj mé kot ixk6t amnhi xunhwyr tohtuj anhjr xwynhjé jaré ka mé inhma. Na
koja méhd mé hwyr té né inhné mé kam kapér. Mé kot mé mar né amnhi tomnuj pram
xaj tanhma mé kam kapér to. Himri nhiim mé mar xa hkét tanhma amnhi tomnuj to.
Ha koja Tirtlim ja ha omu né kot inhné tanhma kdm né xwynhta pumu né ja ha homnuj
tyx né. Te mé kot mého pynénh né mut a kén pyti hd nhoér né ma o htém né gb rax kam
ménh pyrak o koja hipéx. Te ho ja pyrak no am homnuj tyx o ja jakre. Jakama kwa mé
ixkapér ma né kdm ajamaxpér tyx raha ho ri apa. Ané.

Mé pahte amnhi ta tanhma mého hto hkét 2 mé pama karo
Matéwre 18.21; Makre 11.25-26; mddnén Epes 4.32; Korosé 3.13

3Nhiim Jejus ari mé ahkre né mé kam:

—NE@ koja ixkot atdjé ho tanhma atomnuj to. Ka amnhi td omu hamri né ma hwyr té
né ja hd kam akapér né kim: “Kwa mon ka axtem né ri d inhipéx ané ixt6? Kwa na ri
d inhipéx anhyjr két né.” Ané hamri nhiim amnhi td ama né ama: “Na na pa tee ri ixte
tanhma3 atota 3 amnhi pumu né ixkapri né. Na kot paj axte  ri anhipéx anhyjr két né.
Kwa kér ka axte tanhma ja ma ajamaxpér to hkét né. Te ate amnhi katut kot ménh pyrak
o hipéx pu akupym tdm axpén nhipéx o papa.” Ané. Koja & ama kapér ané ka amnhi ta
ama hamri né axte tanhma kot atoja ma ajamaxpér két né.

4 —Koja arigro pyxi ha xatd tanhma atomnuj to japér. Himri né xata tee ri ja hd amnhi
pumu né awyr mra né xatd amnhi ta am3 kapér né ama: “Pa ot pa awyr té. Na pa ra
ixkapri né. Kwa ixte d anhipéx anh§jrja pumu né am omu. Kot paj axte hkét né.” Anhyr
o xatd ama kapér. Né ra axte tanhma atomnuj to né ké axte awyr té né 4 amnhi ta ama
kapér ané. Nom kér ka ama né kama agryk két né. Am xatd kdm: “Na kot puj ané né
akupym tam axpén nhipéx. Kot paj axte tanhma ate ixtota ma ijamaxpér két né. Kot
pyj ja ho pajapéx né tam axpén nhipéx o akupym papa.” Anhyr o kér ka mé xatad axpén
nhipéx anhyr raha ho ri apa né aa jam anhfirer két né. Ané.

MEé pahte mémoj ta Tirtlim wyr hd mé pajarénh
Matéwre 17.20-21, 21.21-22; Makre 11.23

5Td nhiim Jejus nhy ha mé ahkre ho mé pa xwynhjaja hamri kam:

—Kwa Pahihti. Tanhma mé ixto pa mé amnhi kaxyw Tirtlim kot ijamaxpér tyx raha
ho ri ixpa. Ané.

¢ Hamri nhiim mé kam:

—Na ra mé ate amnhi kaxyw hkoét ajamaxpér jakama na ra amnhi td mé apumu.
Jakama mé ate hkot amnhi nhipéx kukwak ri na ka htem mémoj ta awy nhiim mé ate
mémoj ta hwyr xa hkét mé ama tanhma mémoj nhipéx to. Te mé ate pi hpar miij ma
akapér né kim: “E amnhi jaré né ma té né gb xujanar kim man mrd.” Ané nhiim kot amar
né amar xa hkét 3 kot amnhi nhipéx anhyjrta pyrak. Ja pyra né kot kaj mé ate Tirtlm kot
amnhi nhipéx o apa kukwak ri mémoj ta awy nhiim mé ama né mé ama mémoj tanhma
ho. Ry mé ama mémoj go. Ané.

Te mé pahpé Tirtlim ma paxapénh xwynh pyrak

7 Nhiim Jejus ari mé ahkre né mé kam:

—NE ja. Kot kaj mé ama mé apénh xwynh kwyjaja nhiim hd ama mémoj ta apénh o
pa & ho anhjr pa. Himri tanhma kot kaj kam akapér to wehe? Xa kot kaj kam: “E hamri
axapénhta kaga né té né nhy né apku.” Anhyr o kam akapér? & Na kot kaj kim anhyr
két né. Kot kaj kam: “E kwa tokyx té né hpanha inhma inhé ha apé. Kot pa ixapkur pa
ka ixpanha nhy né apku.” Anhjr kdm akapér. Kép ama apénh xwynh jakama ka a kam
akapér ané. ?Ja pyra né kot puj mé Tirtlim kot mé pama mémoj ta kard xa hkdt tanhma
kdm amnhi nhipéx to ho ri papa. Mé & patrawta pyra né kot tanhma mé pama karg hto
xa hkdt pu mé amnhi nhipéx.

—Xa na htem mé & patraw ma mémoj ta apénh pa hamri né hkwyjé ma amnhi to
jarkrar o ri pa né mé kam: “E ka mé ixpumu. Na pa hte inhd patraw ma ixapénh mex o
mé hakre ka mé ja ha ixpumu. Héxta waa né. Mon pa hte ri axtem 3 amnhi nhipéx ané?”
Anhyr o xa kot kaj mé kdm amnhi to jarkrar o ri apa? Na na ka htem a amnhi nhipéx
anhyr két né.

10 —_T3 pa hte mé 6 patrawta pyra né tanhma mé ama mémoj ta kard hto ho ixpa.
Jakama kér ka mé inhma né ixte mé ama mémoj ta kard xa hkét tanhma inhma amnhi
nhipéx to ho ri apa. Himri né ha amnbh to jarkrar pé amnhi jarénh o: “Am hamri na pa
d Jejus ma amnhi nhipéx ané. Héxta waa né. Ixpé Jejus ma tanhma ixte amnhi nhipéx to
mex xwynh na pa.” Anhyr o amnhf to jarkrar két né. Két am amnhi jarénh o: “Na ixte

kdm tanhma amnhi nhipéx to ho ixpa xwynh pix na pa. Na hte mémoj td inhma karé
pa kuma né § ha tanhma kdm amnhi nhipéx to.” Anhjr o amnhi jarénh o ri apa. No ri
amnhi kra hkét atyx tanhma amnhi to jarkrar to ho ri apa hkét né. Ané.

Jejus kot mé ho 10 né akupym mé ho mex 3 harénh
Matéwre 8.1-4

11 T3 nhiim Jejus ari Garirej rlim pika pé Samar hkax 2 Jerujaré hwyr korma md. 12Né
nhyri kri ho htép o mér mé nhiim kri pu ha ri mé pa xwynhjaja kép 10 né kutd mra. Mé
hkanhy hkro htyx xwynhjaja kutd mra né hkaxpa né amym kuhé né omu. 13 Himri né
kam:

—Pa Pahihti. Kwa mé ixpumu né mé ixkama axukapri né tanhma mé ixto mex to. Ané.

14 Hamri nhiim mé kam:

—Tbe. Na kot paj mé ato mex. E mé mamri awjand né ma akupym mé anhd patrejé
hwyr mra ké mé akupym mé aka mex & mé apumu. Ané.

Hamri nhiim mé kuma né kapér mar xa hkdt awjana. Ka nhy raha awjani né ma
akupym patre hwyr mra. Né korma akupym hwyr pry ha mrar raha piitd hka mex pa.
15 Hamri nhiim dm pyxi né hkwyjé rom awjana né akupym Jejus wyr Tirtiim ma mex o
mex 3 harénh o hwyr té. ¢ Himri né Jejus kaxpa né kutd hkonkra ho tém né nhj né
amnhi ta kdm kot ho mex d kdm amnhi jaré. Kwyjé hkinha kép ljaew két axtem kép
Samar nho xwynh ta mé kurom akupyn hwyr té né kdm mex o mex a haré. 17-19 Hamri
nhiim amnhi t3 kuma né kam:

—No mé akwyjaja? Ixte mé ato 10 né mé ato mex td ka am kapxipix awjana né akupyn
ixwyr té. Akwyjé hkinha apé Ijaew két td akupjm amnhi mex & amnhi pumu hamri né
mé kurom awjana né Tirtlim ma mex o mex 4 harénh o ixwyr té. Héxta waa né. Mo na
hte ixkwyjaja apyra né amnhi kaxyw ixkét hamaxpér két né? E kanhma xa né mamri ma
ajamakétkati né akinh né ma akupym té. Ané.

Jejus akupyn wryk xa ha arigro jarénh
Matéwre 24.23-24, 24.37-44; Makre 13.32-37; mdanén Wam Tesardn 5.2-8; Sikiin Pétre 3.3-
10

20-21 T3 nhlim Parijew nho xwynh kwyjaja Jejus wyr mra né omu né kam:

—Kwa mé inhma mémoj jaré. Xa koja apu Tirtlim tokyx kot mé pahwyr ménh ma
xwynhta mé nhiim mé pahwyr wry né mé pahto amnhiptar kuré kumréx na korma?
Ané.

Hamri nhiim mé kuma né mé kdm amnbh jaré. Te ho nham méha jarénh pyra né mé
kam:

—Na ra kot mé ho amnhiptar o pa kénad. Nom nhyri hkri xa kama mé ho amnhiptar
o hkri hkét né. Na htem amnhi kaxyw hkét hamaxpér né hkét amnhi xunhwy hamri
nhiim kép mé 6 pahihti hd mé ho amnhiptar o pa. Né mé kam mé hamaxpér mex go
nhiim htem hkét ri hamaxpér mex o pa. Ané.

22 Hamri né hpanha hkét mé pa ho mé pa xwynhjé ma kapér. Mé kot nhjrma tee ri
kama hamak o pa hd mé kam kapér né mé kam:

—Kot kaj mé nhjrma tee ri ama tokyx akupyn ixwryk né ixte mé ato amnhiptar pram
x3j tee ri inhma anojarét kapry ho ri apa. Né axpén ma ri ijarénh o: “Héxta waa né. Mo
na we Pahihti tokyx akupyn mé pahwyr wryk két né?” Anhyr o inhma anojarét o ri apa
pé ixkama ajamak raha ho apa.

23 —Neé koja mé ra akupyn ixwryk a tanhma mé ama ixto héx to ho pa. Nhyri ixkuhé
nhiim mé kot ixpumunh a mé ama ixto héx o pa. Nom kér ka mé ama né am mé ama.
24 Kot paj nhjrma akupyn mé awyr ixwryk kaxyw nhiim mé pika piitd hkét akupyn
ixwryk kdm anhipé ixpumu. Te mé piitd mé kot anhipé na jaxénh pumunh pyrak o kot
kaj mé apiitd ixpumu. 25 Nom korma jar pika ja kama ixpa ri koja mé ohtd né ixkaga pa
amnhi xa htyx kama ijamak kam ty. Himri né mémo arigro ha ma akupym kaxkwa hwyr
api. Hamri né nhyrma akupyn mé awyr wry.

26 —_Na kot paj nhjrma man akupyn mé awyr wry. Akupyn ixwryk xa ha arigrota d koja
jar pika ja kama mé pa xwynhjaja htyx ri tanhma amnhi tomnuj to ho pa. Te amnepém
finat Noehti htir ri mé kot htyx ri tanhma amnhi tomnuj to ho pa pyrak o koja mé amnhi
nhipéx o pa. 27 Na prem amnhi kaxyw Tirtiim ma hamaxpér o pa hkét né. Né am jar pika
ja kama mé kot amnhi nhipéx pix kukama hamaxpér o ri paja o am két pix ma tanhma
ri amnhi nhipéx to ho pa. R6m nhiim Noehti gb htam pymaj par raxja nhipéx né kam
axa. Nhiim prem ha omu né am omunh o pa né tanhma ri amnhi kukama hamaxpér to
hkét né. Ta nhlim nata mé haér pé wry. Himri né wryk rax o ra pika piitd hanhi nhiim
mé piitd pikaprar pa.

28 — Akupyn ixwryk xa hd arigrota 4 koja mé maanén te amnepém Sotd nhé xwynhjaja
kot htyx ri tanhma amnhi tomnuj to pyrak o amnhi nhipéx. Finat Rohti korma htir ri
mé kot htyx ri tanhma amnhi tomnuj to ho pata pyrak o koja mé amnhi nhipéx. Na pre
hte Sotd nhé xwynhjaja dm pika ja kama mé kot amnhi nhipéx pix kukama hamaxpér o
ri pa. Né am kot pix ma ri amnhi nhipéx o pa. Né htyx ri amnhi xapkur xa pix kukama
hamaxpér. Né mé hpur kim ri apénh pix kukama hamaxpér. Né ri amnhi xujapror pix
kukama hamaxpér né axpén ma mémoj to wéné pix kukama hamaxpér. Né amnhim
drkwy nhipéx pix kukama hamaxpér. A na prem pika ja kama mé kot amnhi nhipéx pix
kukama hamaxpér o ri pa anhyrja o amnhi kaxyw Tirtlim ma hamaxpér o pa hkét né.

29 —T3 nhiim Rohti mé & kri riim kator mé nhlim Tirtiim kri nhé xwynhjaja kot amnhi
tomnuj tyx o paja myrapé mé himex pa. Jao kaxkwa riim mé hipy mémo hpdk kwy ré
nhiim mé hkaxar pa. 30 T4 akupyn mé awyr ixwrykja mé koja mé te Rohti nho kri kama
mé kot amnhi nhipéx pyra né htyx ri amnhi tomnuj pix o pa.

31 —Né akupyn ixwryyta d ka mé anhorkwy nhimdk & hkramnénh o akri japér né
akupyn ixwryk kdm ixpumu. Hamri né akukréx wyr axar né hé hpyr ma ajamaxpér két
né. Ry ka mé apur kam axapénh o akuhé japér né akupyn ixwryk kdm ixpumu. Hamri
né akupym anhorkwy hwyr atém ma ajamaxpér két né. Mo kaxyw kot ka két hwyr t&?
Két am inhma mé ajapé ha akupyn mé awyr ixwryk ma ajamaxpér o akinh né ixpumunh
o akuhé.

32 —Né& kér ka mé Rohti prd kot tanhma amnhi nhipéx toja ma ajamaxpér raha ho ri
apa. Na pre Tirtlim kapér nhirdp xa né amnhi katut kot Sotdta wyr rit hdmri né 4 amnhi
nhipéx anhjrja myrapé htyk kuré kumréx. T4 kér ka mé ho urak né ama akukréx rax
japé xaj ixk6t amdr kaxyw anhitot két né.

33 —N& kwa kér ka mé jar pika ja kama tanhma mé ate amnhi nhipéx to pix kukama
ajamaxpér o ri apa hkét né. Né mé akukréx rax pix kukama ajamaxpér két né. Koja
nhjrma ja piitd mé apé hapéx pa. M€ ate kdm anhihkra karo hpar pyrak o piitd hipéx
hamri nhiim Tirtdim ja hd mé apumu né hpanha nhjrma mé ama mémoj mex nhdr rax
né.

34 —N& kot paj kamat kdm akupyn ixwryk japér nhlim nhjri méhé ra ixk6t amnhi xam
xwynh mé mého kot ixk6t amnhi xam két xwynh wa par kam ndr japér. Himri pa amnhi
wyr ra ixkot kot amnhi xam xwynhta o api nhiim kot ixkét amnhi xam két xwynhta ari
g0r né nd. 35 Ry pa arigro ha akupyn ixwryk japér nhiim ménijé hd wa haméxkrut né
hardj kahuk o am japér. Hamri pa ra kot ixk6t amnhi xdm xwynhja ho api nhiim kot
ixkdt amnhi xam két xwynhja ahte ari har6j kahuk o xa. Hamri né hamaxpér mex két
kumréx o xa. 3¢ Ry koja mémyjé hé wa axkrut né hpur kdm apénh o am japér. Pu pa
amnhi wyr kot ixk6t amnhi xdm xwynhta o api nhiim kot ixkét amnhi xam két xwynhta
pur kdm ahte arf apénh o xa. Hamri né tee ri hkramnhwy hkukama hamaxpér o xa. Ané.

Nhiim pre 4 Jejus hkét mé pa ho mé pa xwynhjé ma amnhi jarénh ané. 37 Himri nhiim
mé kuma né kam:

—Kwa nhyjri koja mémoj & amnhi nhipéx ané? Ané.

Hamri nhiim mé kam:

—Na koja nhjri mémojja & amnhi nhipéx ané ka mé omunh kuré kumréx. Te nhyjri
mémoj kro né ndér nhiim nhénhti kot omunh né ha htor né hpinhipanh nhiim mé kot ha
omunh kuré kumréxta pyrak. Ané.

18
ME pahte Tirtliim ma amnhi jarénh raha ho papa hd mé pama karé
Rukre 11.5-8; mddnén Wam Tesardn 5.17

1 T4 nhlim Jejus hkét mé pa ho mé pa xwynhjé ma mémoj ta kard. Mé kot tanhma
Tirtiim ma amnhi jarénh to ha mé kam karo. Mé kot xatd kdm amnhi jarénh o pa né
amnhi kaxyw kdm hamaxpér raha ho pa kaxyw. No am ha kuxi né tanhma mé kam ha
ujarénh to né mé kam:

2 —Koja nhyri kri h6 kamai juistija kdm Tirtlim pram ndkati. Né mdanén kam amnhi
kwyjé hpram nokati hta kép juisti né tanhma mé kam kapér to ho hkri. 3 Jakama nhim
méhd ni pé mjén htyk xwynh. Nhiim hte méhé xatd tanhma kép & mémoj to ho pa.
Hamri nhiim tee ri amnhi td omu né xata juistita wyr mra né kdm haré né kam: “Xé
gaa né. Na hte pahkwyjé hdja ixtomnuj raha ho pa. Xé ixtd tanhma kam akapér to ké
tam inhipéx.” Ané. N€ xatd hwyr mra né amnhi to kuwy né xatd hwyr mra né amnhi
to kuwy. 45 No nhliim kuma né dm kuma. Kam hkwyjé ho ajuta hpram két jakama am
kuma. T4 nhlim xatd hwyr mra. Gaa nhiim ri kdm mar kaga né. Hamri né hamaxpér o:
“Tk. Héxta waa né. Jahti na hte xatd ixwyr mra né tanhma inhma amnhi jarénh to. Né
am xatd ixwyr mra. Na na pa ra inhma mar kagyk né. E pa tokyx tanhma né kot tanhma
ho xwynhta ma ixkapér to. Inhma Tirtiim pyma kama ry inhma ixkwyjé kapri kama pa
tanhma né kam né hkét ta kot pa anhyr két nhiim amnhi t3 inhma harénh pix né pa ra
mar kuré ixkra tatak nd.” Anhjr o hamaxpér. A mé ujarénh kot anhyr.

6 —Juisti tdm hamaxpér két ta nhiim nija xatd hwyr mrar né amnhi to hwyr jakama
nhiim jatd tanhma ho ajuta hto. 7-8 No két Tirtlimja. Xan ka htem mémoj ta awy nhiim
juisti punutita pyra né mé ama né am mé ama? Na koja @ amnhi nhipéx anhjr két né.
Kot ka mémoj ta kam amnhi jaré nhiim ama né tanhma ama mémoj to ry tanhma ama
amnhi nhipéx to. Juistita rom mé pakama ukapri xwynh na. T4 kot paj nhjrma akupyn
wry né mé apumu ka mé ari amnhi kaxyw hkét ajamaxpér mex pé kdm amnhi jarénh
raha ho ri apa pa ja hd mé apumu né ixkinh tyx né. Ja na inhma hpram. Ané.

Tanhmd mé kot Tirtlim ma amnhi jarénh to ha mé harénh
Matéwre 6.5-8; mdanén Wam Pétre 5.5-6
9 Td nhiim Jejus mé kot amnhi to mex o hkwyjé jakrenh d amnhi to jarkrar o ri mé pa

xwynhjé pumu né tanhma mé kam kapér to. Nom mé kot amnhi to jarkrarta 3 kuxi né
mé kam awjaré né mé kam:

10 —Koja méhd wa haméxkrut né Tirtiim ma amnhi jarénh kaxyw wa té. Ja kép Parijew
nho xwynh nhiim héja kép mé 6 pahi ma hkwyjé pé kaxpore hkwy jamynh xwynh. Nhiim
wa Tirtiim ma amnhi jarénh xa ha ixkre hwyr wa tén axa. 1112 Hamri nhiim Parijew nho
xwynhta kumréx té né nhjri mé piitd mé noo ma Tirtiim ma amnhi jaré. N&é amnhi to
jarkrar pé kdm amnhi jarénh o: “Pa Tirtlim. E ra ate ixpumunh mex. Na pa hte amnhi to
mex pix o ri ixpa. Ra ate ja ha ixpumunh mex. Na pa hte kaxpore hkwy jamynh xwynh
néj rom tadm amnhi nhipéx. N& seman piitd ha ixapkur két rahd ama amnhi jarénh raha
ho ixta apkati axkrut. Nom ja pix két. Na pa hte mdanén ixapénh panha kaxpore jamy
né mé kot ama tanhma amnhi nhipéx to ho pa xwynhjé ma hkwy nhér o ixpa. Né na
pa hte ri ixahkinh o ri ixpa hkét né. Né nham mé kép mé hpré ho amnhikati ho ri ixpa
hkét né. Na pa hte mé piitd mé kurom tdm amnhi nhipéx & amnhi pumu né ixkinh tyx
kumréx. Héxta waa né. Mon pa hte ri & amnhi to mex o ixpa ané?” Anhyjr o Tirtim ma
amnbhi to jarkrar pé kdm amnbhi jarénh o xa.

13 —Hamri nhiim hpanha mé kép kaxpore hkwy jamynh xwynhta haxwyja Tirtim ma
amnbhi jaré. No am Parijew nhd xwynhta rom ki hkwyjé pé awry né ahte hip6 né kam
amnbhi jaré. Né kam amnhi jarénh pé amnhi tak né mur né kam: “Kwa Tirtiim. Na pa hte

amnhi tomnuj tyx o ri ixpa. Né ixtyx ri amd pram xa kuhpa ha tanhma amnhi nhipéx
to. Na pa tee ri ja hd amnhi pumu né ixkapri htyx né. A inhma amnhi nhipéx anh§r o ri
ixpa hpram két ta pa hte & amnhi nhipéx anh§r o ri ixpa. Kwa xa kot ka ixkama axukapri
né amnhi katut kot ixte amnhi tomnuj rénh pa Tirtim?” Anh§jr o kdm amnhi jaré.

14 _Hamri nhiim Tirtiim hamé wa kot kdm amnhi jarénh ma no am wamta ma né am
kuma. No két hkot hdja ma hamri né kot kdm amnhi td ahwyr xa hkét amnhi katut kot
kot amnhi tomnuj rénh pa né ho hkra. Jakama nhiim mex né hkinh né pa. Ra tam hkra
hamri né& hkinh né ma ht&m kuré kumréx. A mé ujarénh kot anhjr. Am hamri na pa mé
amd ja jaré. Koja mého Parijew nhd xwynhta pyra né kot amnhi to mex xwynh 3 amnhi
kamnhix hamri né Tirtlim kot amnhi katut k6t kot amnhi tomnuj rénh kaxyw amnhi to
hwyr két né. Koja am kdm amnht to jarkrar pix né. Jakama koja Tirtim te kot mar né
am mar pyrak o hipéx. No koja méhg kot kaxpore hkwy jamynh xwynhta pyra né tee ri
tanhma amnhi tomnuj to hd amnhi pumu né hkapri né. Himri né amnhi to Tirtim wy
nhiim kuma né tanhma ho mex to. Ané.

Jejus kot amnhi wyr méhprirejé hwyr 3 harénh
Matéwre 19.13-15; Makre 10.13-16

15 T3 nhlim Jejus mé hkot mé pa ho mé pa xwynhjaja ari pry ha Jerujaré hwyr mé
nhiim [jaew kwyjaja mé omu né mé hkrare jamy né Jejus wyr mé o mra. Kot mé ha ihkra
jaxwyr né mé ho Tirtlim wyr kaxyw. Hamri nhiim hkét mé pa ho mé pa xwynhjaja tee ri
ja ha mé omu né né mé kam kapér né mé kam:

—Tk. Kwa mé ma akupym mé akrata o mra na? Mo kaxyw na ka mé Jejus wyr mé o
mra? Korma mé raxre kéna. Ané.

16 Himri nhim amnhi ta mé kuma né mé kam:

—Tk. Kwa na mé ri inhné méhprijé kuré hkét né. Kwar mé mamri ixwyr mé o mra.
Aneé.

Hamri né amnhi wyr mé kdm hpa ho apé nhiim mé hwyr mé o mra nhiim mé kuri
kuhé. Hamri nhiim hkét mé pa ho mé pa xwynhjé ma kam:

—E mé jareja mé omu. Na htem hamakétkati né hkinh né ri pare. Né kdm amnh to
riinh pram két né ri pa. T4 Tirtim k6t mé kot amnhi nhipéx xwynhjaja na htem mé urak
né kdm amnhi to rinh pram két né ri pa.

17 —Jarejaja na htem hipééxa né katorxa wa kapér ma né wa hkét ri amnhi nhipéx
mex o ri pa. T4 ixpé Tirtlim kot mé awyr inhménh xwynh kot ka mé ama ixkét amnhi
xunhwyr pram. Ha kot kaj mé te ho jarejé kot amnhi nhipéx pyrak o amnhi nhipéx. Jao
ixkapér ma né ixkot ri tanhma amnhi nhipéx mex to ho ri apa. Ané.

Kaxpore rax xwynh jarénh
Matéwre 19.16-30; Makre 10.17-31; mdanén Wam Ximotre 6.6

18 T3 nhiim Ijaew nho pahihti hdja Jejus wyr té né kdm kapér né kam:

—Pa? ME ijahkre xwynh maati? Kwa inhma mémoj jaré. Tanhma kot pa we nhjrma
Tirtlm ri ixtir tim né ixpa kaxyw amnhi nhipéx mex to ho ri ixpa wehe? Ané.

19 Hamri nhiim kam:

—Xa ate ixpé Tirtlim kwy ha ixpumunh kot na ka ixte urak né amnhi to mex xwynh
4 ijaré? Tirtiim pix na kot amnhi to mex raha xwynh jakamai kot kaj 4 ijarénh anhyr jao
ixpé Kra hd ijaré. Né& urak né ixte amnhi to mex xwynh 3 ijaré. Na xan ka dm atyx ri
amnhi kra hkoét 3 ijarénh ané?

20 —Tirtimja mex o mex xwynh jakama kot kaj ama nhjrma kuri atir tim né apa
hpram hamri né ra kot mémoj ta mé ama kard xa hkdt amnhi nhipéx o ri apa. Ra ate
mar mex kénd. Na pre mé ama:

Kér ka mé axpén pé axahkinh hkét né.

NE& mé axpén par két né.

NE mé axpén to axéx o ri apa hkét né.

Né mé axpén pé aprd ho amnhikati hkét né.

Né& mé anhipééxa mé akatorxa wa ha apijaam pé wa kutd anojarét pix o ri apa.

E kot kaj ama nhjrma Tirtiim kuri atir tiim né apa hpram ha kér ka 2 amnhi nhipéx anhyr
oriapa. Ané.

21Nhiim pre 2 Jejus kdm kapér ané nhiim kuma né kam:

—Kwa ixprire ri ra d ixte amnhi nhipéx anhyjr o ri ixpa kénad. Nom ixte ixtir tiim né
ixpa kaxyw korma ixte tdm két pyrak. Ané.

22Hamri nhiim Jejus kam:

—Na korma mémoj pyxire né arik. Na ka ama akukréx rax japé htyx o Tirtlim jakre.
Jakama kér ka ma akup§m té né akukréx o wéné hpa né hpanha kaxpore jamy hamri né
ma mé kép amrakati xwynhjé ma &r pa. Hamri né ri akupyn ixwyr té né ixkdt apa ho
apa. Ané.

Z3Hamri nhiim kuma né tee ri amnhi kukama hamaxpér. Kdm kukréx rax japé né kam
thkra karo hpram két né. Jakama tee ri Jejus kot a kdm ha kard anhyjrja ma né awjana né
ma akupym té. 24 Hamri nhlim tee ri ja hd omu né ha mé kot mar xwynhjé ma kapér né
mé kam:

—Héxta waa né. Koja mé hikukréx riinh xwynhjaja ohtd né kdm mé hikukréx japé
x3j Tirtim mé wa ixri htir tim né pa ho papa hkét né. Wa ixte amnhi nhipéxja mé kép
hihtyx. 25 Na htem kdm hikukréx rax ma thkra karo hpram két raha tee ri kdm Tirtiim
kot amnhi nhipéx pram kapry. Te ho méhd kot menh kagé ha hkre né kam kago katok
pram két raha kam guhkrax kdm ar pram kapryta pyrak. Ané.

Nhiim pre 4 Jejus mé kam kapér ané. 26 Himri nhiim mé kuma né tee ri amnhi kukama
hamaxpér né kam:

—Kwa nom mé ixpiitd mé inhma mé ixkukréx japé kéna. Jakama xa kot paj mé ixpiita
nhjrma war ari ixtir tlim né ixpa ho ixpa hkét né na? Ané.

27Hamri nhiim mé kam:

—Na kot kaj mé amnhi kra hk6t mé ama mé akukréx japéja ma anhiirer két né. Tirtliim
pix na hte 4 mé kot amnhi nhipéx anhjr kaxyw tanhma mé hkra hto nhiim mé kam mé
hikukréx japé htyx két né. Jao mé kép Tirtlim mé wa ixri htir tim né mé pa ho pa ma
xwynh. Ané.

28 Hamri nhiim Simaw Pétre kam:

—Kwa Pahihti no mé pajaja? Na pa prem agryk 4 mémoj piitd hkaga hpa né akot ixpa
ho ixpa. Jakama kot paj mé nhjrma war ari ixtir tiim né ixpa ho ixpa na? Ané.

29 Hamri nhim kam:

—Ty. Na ka mé atd inhma tanhma amnhi nhipéx to ho apa kaxyw akwyjé re né ma
inhma tanhma amnhi nhipéx to ho ri apa. Anhdrkwy re ry atd ry atox ry aprd né akrajé
re. Ry akatorxa né anhipééxa war are. Ry akukréx piita rer pa hdmri né ma ixkapér o mé
piitd mé ahkre ho ri mé hkét apa. 30 Ha kot paj ja hd mé apumu né mé ato mex rax né.
Hamri ka mé ma nhjhym apa né nhjri mé kam ixkapér jarénh o ri mé hkét apa nhiim
mé kot mé amar xwynh kwyjaja mé ama né ra kim mé akinh né. Né ra mé ate akwyjé rer
par td nhiim mé tadmjaja te mé apé mé hkra ry mé htd ry mé htdx pyrak o mé anhipéx
né tanhma mé ato mex to ho pa. Himri ka mé nhjrma ty né ma Tirtlim mé wa inhd kri
hwyr api hamri né wa ixkuri amex kumréx né atir tiim né apa ho apa. Ané.

Nhiim pre 4 Jejus Simaw Pétre mé hkwyjé ma kapér ané.

Jejus kot axte htyk kukamd amnhi jarénh
Matéwre 20.17-19; Makre 10.32-34
31T4 nhiim Jejus mé kot § ha kapér jarénh o mé pa xwynh pé 12jaja mé hkwyjé pé mé
ho kato. Né& nhjri mé hkax & mé o xa né tanhma mé kdm amnbhi jarénh to né mé kam:
—Amnepém Tirtlim nhy ha kapér jarénh xwynhjaja na prem ixkukama tanhma mé kot
inhipéx to ha ijaré né ixtd kaga. Ta pu mé ra Jerujaré hwyr md. Kama koja mé tanhma
ixto rax né. Ra mé kot ixkukama ijarénh né ixta kaga xa hkot koja mé ixto ané. 32-33Koja
mé kiam ixkuré xwynhjaja ixpyné né Rom nhd xwynhjé nhé pdristi hwyr ixto té né mé
kam ixto héx nhlim mé kuma né mé mar xa hkét tanhma inhipéx to. Né mé hkwyjaja ixta
hpér o axké né akunha. Né mé hkwyjaja ixto kapér punuj né ijapry né ixta argox ré né

ixtak. Hamri né ixpi. A koja mé inhipéx ané. Nom kot paj am ixtyk 4 apkati axkrunépxi
nhiim Tirtiimja akupym ixto ixtir. Ané.

34 Hamri nhiim mé kuma né tee ri htyk né akupym htirja kukama hamaxpér no am
hpri ha hkét hamaxpér két né.

Jejus kot no hkre xwynh o mex a harénh
Matéwre 20.29-34; Makre 10.46-52

35Td nhiim Jejus mé korma Jerujaré hwyr Jerikoja tép o mé. Hamri nhiim pry nhihkjé
ha no hkre xwynhja ahwyr o nhy. 3¢ Himri né amnhi wyr mé mrar ma. Mé oht66 né
Jejus kot mé mrar xwynhjé mrar ma né mé kam:

—Kwa mémo ri? Mémoj wyr na ka mé axohtd né mra? Ané.

37 Hamri nhiim mé kam:

—Na Jejus pé Najare nho xwynh kot na pa mé ma. Ané.

38 Hamri nhiim mé kuma né kax pé Jejus ma kapér né kam:

—PaJejus? Apé mé inhd Pahihti mex na ka. Te apé amnepém anhigét pahihti Tawi kot
amnhi nhipéx pyrak. Jakama kwa ixkama axukapri né akupym ixto mex két wehe. Ixte
amnhi kaxyw akét ijamaxpér xwynhjé hd na pa. Ané.

39 Hamri nhiim Jejus kukama mé mrar xwynhjaja tee ri kuma né kam:

—Tk. Kwa akapér két né nhy na. Ané.

Ta no nhiim am mé kuma né xatd amnhi to hwyr o nhy. Kax pé kdm kapér o nhjy.
40 Hamri nhiim Jejus kuma né xa né amnhi wyr ha kard nhiim mé hpa ha kupy né hwyr
o té nhiim kam:

41 —Pa mo na? Tanhma kot pa ato? Ané.

Nhiim kam:

—Na akupym inhma3 ixrit mex pram. Ané.

42Hamri nhiim kam:

—Toe. Nara ate amnhi kaxyw inhma ajamaxpér tyx jakama kot kaj akupym ri rit. Ané.

43 Hamri nhiim akupym rit mex kuré kumréx né ja hd amnhi pumu né hkinh tyx né.
Hamri né ma Jejus kot Tirtliim ma mex o mex a harénh o mé hkét té. Hamri nhiim mé
kot ha omunh xwynhjaja haxwyja Tirtlim ma mex o mex  harénh o Jejus kot mo.

19

Jakew kam Jejus pumunh pram a harénh
Rukre 3.8, 3.12-13

1T4 nhiim Jejus arf Jerujaré hwyr md né Jeriko hwyr pdj. Hamri né kri kahti hkét pry
ha md. 2Nhlim mé ra hkdt htu rax né hkdt omunh o mé. Jakama nhiim Jakew pé R6m nhd
pahi ma kwyjé pé kaxpore hkwy jamynh xwynhjé krahtlim xwynhja. Na pre hikaxpore
rax né. 3 T4 haxwyja kdm Jejus pumunh pram né. Nom am hakooti né hprihti jakama
tee ri kot omunh kaxyw amnhi nhipéx nhiim mé kép amnar rax né. 4 Himri nhiim ra
hamaxpér né ma kukama hprét né té né nhyri pry myri pi xdm pumu né ha api né kutép
ajét. Hamri nhiim Jejus md né hapa. 5 Né kanhma rit né omu né kam:

—Pa Jakew. E kwa tokyx tén wry pa ma akét anhdrkwy hwyr té€ né ari amnhim hikra.
Ané.

6 Hamri nhiim kuma né hkinh né. N& wryk kuré kumréx né ma amnhi kot né o té.
7Hamri nhiim mé kot omunh o kuhé xwynhjaja tee ri ja hd omu nhiim ja mé kép omnuj
né nhiim mé axpén ma harénh o:

—Tk. Kwa na. Jakew kot amnhi tomnuj xwynh td nhiim Jejus ma hkét té né kuri pdj.
Aneé.

8 Hamri nhiim wa 6rkwy hwyr axa né nhy nhiim Jakew Jejus ma amnhi jarénh o:

—E. Na ra ixte pahihti ma kaxpore jamynh xwynhta na pa pre hte ho prés jakre né
amnhim hamynh rax né. T4 kot paj akup§m mé kam 6r pa. Na pa pre hte mé hkwyjé pé
ho 10 né hamy. T4 kot paj hipy ho 40 né kuré né akupym mé kam ho ixpigranh pa. A kot
paj mé hipéx ané. Né ixkaxpore jakréx kot paj ho axkjé né mé kép amrakati xwynhjé ma
ho ixpigranh pa. Ané.

9 Hamri nhiim kuma nh{im ja kim mex né. Jakama nhiim kam:

—Na dm hamri. Ate pahkukama panhigét Apradw pyra né jaraha ate amnhi tomnuj
kaga jakama na ra jardha anhorkwy hwyr mé mex xa axa. Koja Tirtlim jardha amnhi
katut kot ate amnhi tomnuj rénh pa né axte kim hamaxpér két né. 10-11 Mé ate amnhi
tomnuj xwynhjé hwyr na pre Tirtlim inhmé pa wry. Te nhjri mé apikunor nhlim ixte
mé ajapér o ixpa kaxyw Tirtlim kot mé awyr inhménh nhlim ixwryk né nhyjri ixte mé
ajapér o ixpa né mé ama ixkator né ixkinh né ma akupym hwyr mé ato inhmérta pyrak.
Aneé.

M@ pahte Tirtiim ma tanhma amnhi nhipéx to

Matéwre 25.14-30
Hamri nhim mé oht6 né Jejus mar o hkdt Jerujaré hwyr mra. Na prem htyx tanhma

kot amnhi nhipéx to ha hkamnhix o hkét mé né axpén ma:

—E ma pu mé hkét. Koja Jerujaré hwyr pdj hamri né kép mé pahpé ljaew nho pahi né
mé pahto amnhiptar kuré kumréx. E kwa ma pu mé hkét. Ané.

12 Nhiim Jejus mé hamaxpér k6t mé omunh mex né. Jakama kot mé piitd mé ho
amnhiptar xa ha arigro hd mé kadm amnhi jarénh kaxyw. Korma Jerujaré hwyr ahtép
két ri mé& kam amnbhi jarénh kaxyw. Nom hpri hd mé kdm ha amnhi jarénh két né. Am
amnhi t3 kuxi né mé kam awjaré né mé kam:

—Koja nhyri kri hd kama méhoé myja. Kot amnhi to rax o hkwyjé jakrenh xwynhja.
Né kri hd kama krf piitd hkdt pahi nhé pahihtija hdmri harénh ma né amnhi wyr kuwy.
Kot ma hwyr mér nhiim 6 kri kama né maanén kri hkwy kama kép mé 6 pahi kaxyw kot
am kaxyw nhim hwyr nojarét. 13 Himri né amnhi wyr kdm mé apénh xwynhjé ho 10 né
tanhma mé ha kard hto. Nhiim mé hwyr mra nhiim mé kam amnhf jaré né mé piita mé
kam kaxpore hkwy gb. Ahpynha mé kam hpynh né kugd né mé kam: “E ota ixkaxpore
hkwyta. Kot kaj mé ixkutép tanhma ri inhma ho rax to. Kér pa mémo arigro ha akupyn
md ké ra ixahd inhma ho oht6 né pa hamy.” Anhjr o mé kdm kapér hamri né ma ma.
14 Hamri nhiim 6 kri nhd xwynhjaja ra kép mé 6 pahi kaxyw harénh ma nhiim ja mé kép
omnuj né., N& mé kam hkinh két jakama ma kri ho kama kot mé kaxyw am xwynhta wyr
hkwy ré nhiim mé ma hwyr mra né hwyr pdj. Himri né kot mé kaxyw am ma xwynhta
pumu né kam: “Pa. E ot pa mé awyr mra. Kwa na ka xep ra mé ixkaxyw mé inhigja xam
kaxyw. Kwa na mé inhma jahti hkinhti ha. Kwa mé ixkaxyw am két né na?” Anhjr o
kam kapeér.

15 T34 no nhiim am mé kuma né am mé kuma nhiim mé awjana né ma akupym mra.
Hamri nhiim pahija mé kaxyw mé kam hkinh két xwynhta xam nhiim ma akupym & kri
hwyr m3. M&d né ra p6j hdmri né amnhi wyr kim mé apénh xwynhjé ha kard né mé
kam: “E no ixte mé ama kaxpore nhor xwynhta? Tanhma na ka prem ixkutép inhma ho
rax to? E mé inhma agd pa omu.” Ané.

16 —_Hamri nhiim wamta kdm: “Ota akaxpore ate inhma dr xwynhta. Na ka pre inhma
ho pyxi né agd pa kupy né ho mémo hy hkwy japré né hkre. Nhiim 6 pa mé kam ho wéné
ho ri ixpa né hpanha kaxpore jamy né hipy ama kuré nhlim ra kép 10. Ota. E amy.” Ané.

17 —Hamri nhiim kuma né hkinh né. Hamri né kam: “Na am hamri na ka 3 inhma ho
rax ané. Ixte ama ho pyxi né or ta ka pre inhma hamar mex né nhlim kanhma axkamé né
ra kép 10. T4 ra ixpé kri hkwy kama mé 6 pahi jakama kot ka inhma kri ho 10 né inhma
hamar o ri apa. Jakama kwa mamri amnhim kaxporeta o arik.” Ané.

18 —Hamri nhiim hpanha hoja hwyr té né kam: “E ota akaxporeta. Na pa pre ho mémo
hy hkwy japr6 né hkre nhiim 6 pa mé kam ho wéné né hpanha kaxpore jamy né hipy
ama kuré nhlim ra kép 5. T4 ota. E amy.” Ané. 1 Himri nhiim kuma né kdm: “Na am
hamri. Himri na ka 3 inhma ho rax ané. Jakamai kot kaj hpanha inhma kri ho 5 né ho
amnhiptar o apa. E mamri amnhim kaxporeta o arik.” Ané.

20-21 —Hamri nhiim hpanha hkét hota té. Nom hkwyjé hkinha 6 patrdaw ma tanhma
kaxpore ho rax to hkét né. Am tanhma hamaxpér punuj to né htyx ri kot kép ho 6xy
né amnhim piitd hamynh par né akupym kdm hkwy nhér két a4 hkamnhix. Jakama

tanhma kdam ho rax to hkét né. Am hkupu né o té né nhyri kutép kuxi. Himri nhiim
0 patraw amnhi wyr ha kard nhiim hwyr té né amnhi né kam kapér punuj né kam: “Tk.
Ota akaxporeta. Ixte amd tanhma ho rax tore ha. Ixte ama ho rax ronhjx ka amnhim
piitd hamynh pa né akupyn inhma hkwy nhdor két né. Ry ixte tanhma apé homnuj to
ronhyx ka h3 inhma akir. Jakama na pa tanhma ama ho rax to hkét né. Am hkupu né o
té né ho amiixu nhiim ari akutép hikwy. T4 ota.” Anhjr o amnhi né & patraw ma kapér
punuj né. 22-23 Hamri nhiim tee ri amnhi ta kuma. Kot amnhi to mex xwynh né kam mé
apénh xwynhjé ho mex o pa xwynh ta 4 kam apénh xwynh kot kdm kapér anh§jrja ma
né amnhi ta kama gryk né. Hamri né kam: “Tk. Kwa xa 4 ixte amnhi nhipéx anhjr? Na
ixte & amnhi nhipéx anhyr két. A ixte amnhi nhipéx anhjr nhiim am3 ixpuma ronh§yx
ka pre ama ixpuma xaj ixkaxporeta py né ixwakre kama amnhi kra hkét tanhma inhma
ho rax to. Td nhjx pa pre ra akupyn awyr té né hamy. Na na ka 2 ijarénh anhjr o axéx
né amnhi kra hko6t tanhma inhma ho rax to hkét né. Myrapé kot paj atomnuj tyx né ka
ri amnhi pumu. Pér dm ajamaxpér punuj.”

24 —Nhilim pre 3 kdm kapér ané hamri né mé kot mar o kuhé xwynhjé ma kam: “E mé
ato kép kaxpore py né wam kot ho 10 né hamynh xwynhta ma agdé.” Ané. 25Hamri nhiim
mé tee ri kuma nhiim ja mé kép omnuj nhiim mé kam: “Kwa na ra hikaxpore rax kéna.
Ra ate kdm ho 10 né or kéna.” Ané. 26 Hamri nhiim mé kam: “§§ nom taa. Mamri kam
agd. Koja méhd inhma apénh mex pa amnhi td omu né kot inhma apénh mexta panha
ho mex né. No koja inhma apénh mex két né pa tee ri ja hd omu né ho mex két né. E
mamri kdm agd.” Ané. 27 Hamri né hpanhd mé kam: “E hpanha mé kam ixpram nokati
xwynhjaja. Ixte mé ho amnhiptar ma td mé kam ixpram ndkati xwynhjaja. Mé ma mé
hwyr mra né mé ho akupré né akupyn amné ixwyr mé o mra né inhnoo ma mé himex
pa.” Ané. A mé ujarénh kot anhjr. Ané.

Nhiim pre Jejus & mé kdm ujarénh ané. Te tam kép patrawta pyra né 3 amnhi jarénh
ané. Mé kot tanhma amnhi nhipéx to ho pa hd mé omunh xa hkét tanhma mé hipéx to
ha amnh jaré.

Jejus kot Jerujaré hwyr ar d harénh
Matéwre 12.1-11; Makre 11.1-11; Juaw 12.12-19

28 Nhiim Jejus korma Jerujaré hwyr ma. 29 Himri né ra Petake mé Petan wa htép o md.
Hixét pé Oriwéhti kahti ri na kri wa xa. Jakama nhlim Jejus hkét mé pa ho mé pa xwynh
wa ho axkrut né amnhi kukama wa kumé. 30 Né wa kam:

—E. Wa ma kri m{ij wyr mé ixkukama wa té€. Né wa hwyr pdj né nhjri juménre nyw
ma é né 3m ata pumu. Korma mé kot ha hkri hkét xwynhta. Ka wa omu né kam & xa
hpdt né man akupyn ixwyr o té. 31 Nhiim méhd ja ha war apumu né ha tanhma war ama
kapér to ka wa kdm 3 ijarénh ané né kim: “Mé panhd Pahihti na ha kard pa wa hwyr té.”
Anhyr o wa kam ijaré. E wa ma hwyr té. Ané.

32Hamri nhiim wa kuma né ma hwyr htém kuré kumréx. Né wa krim p6j nhiim Jejus
kot wa kdm harénh xa hké6t juménreta pumu. 33 Hamri né kdm & xa hpdt o xa nhiim 6
ddnjaja mra né ha wa omu né wa kam:

—Tk. Kwa mo kaxyw na ka wa ri mé ixpé mé ixkrit ma & xa pdt o wa xa? Kwa xa kot
kaj wa mé ixpé ho ahki na? Ané.

34 Hamri nhiim wa mé kam:

—Na mé panho Pahihti na wa inhma ané pa wa té. Wa ixte ma akupym kuta ho inhmér
kaxyw. Ané.

Hamri nhiim mé wa kuma né wa kam:

—Tde. Na wa mamri ma kdm o té. Ané.

35 Hamri nhiim wa ma akupym Jejus wyr o té. Himri né kaxyw amnhi x& hkwy hopj
né kam ho hké kahty né kdm ho htyx né o xa nhiim ha nhj né mé. 3¢ Korma Jerujaré
hwyr hixét d apir o m6. Nhiim mé kot omunh o mrar xwynhjaja hkinh né ma hkukama
kot pry ho mex kaxyw amnhi xé hkwyptyr o mé. 37 Himri nhiim mé hixét 4 api né korma
ahpar ma wryk o md. Hamri nhiim Jejus kdt mé pa ho pa xwynhjaja kax pé Tirtiim mex o

mex 3 harénh o hk6t md. Ra mé kot hkét pikaménh ry né kot mé kdm aa mémoj pumunh

két kwy ho anh§jr rax & omunh jakama hkinh né né Tirtiim mex o mex  harénh o hkét

md. 38 N€é harénh o:

E ota Tirtlim kot mé pahwyr ménh xwynhta na ra pdj.

am hamri na mé pahwyr wry. Na mex kumréx.

Kép mé panhd Pahihti mex na. Am hamri na pre Tirtiim mé pahwyr kumé.

Tirtimja mex kumréx. Mex o mex. Kukwak ri pix ma na pu htem pajamakétkati né
paxamnhix ri papa raha ho papa.

Anhyr o Jejus kot harénh o mo. Ra kot mé ho amnhiptar kuré kumréx a hkamnhix jakama

hkinh né hkét a kapér o mor ané. 39 Haimri nhiim Parijew nhé xwynh kwyjaja mé hkét

mra né tee ri mé kuma hamri né Jejus ma kam:

—Kwa Jejus. Mé kdm ané ké mé anhikré na? Ané.

40Hamri nhiim mé kam:

—Tk. Na kot paj mé kdm anhyr két né. A mé kapér anh§jrja na inhma mar hpram.
Kwar mé mamri Tirtliim ma mex o mex 4 harénh o ixkét mé. Kot mé anhyr két nhiim
ra pikap kén nhikw§ xwynhja tee ri ja hd mé omu hamri né tam tanhma amnhi nhipéx
to né mé hpanha tam Tirtiim ma mex o mex 4 harénh o hikwy. Jakama kwar mé mamri
kapér ané. Ané.

Jejus tee ri kot Jerujaré hkukama hamaxpér 3 harénh
Rukre 23.27-31

41 Nhiim mé korma Jerujaré hwyr hpox o md. Korma hixét riim ahpar ma hwyr wryk
o md. Hamri nhlim Jejus amym amnhi hkukama Jerujaré nhé xwynhjé pumunh o mé né
mé hkukama hamaxpér o hkapri né. Hamri né hkapri xaj myr o md. 42 Hamri né te kot
mé kuri mé omunh o ri pa pé mé kam kapér pyrak o mé kam kapér né mé kam:

—Héxta waa né Jerujaré nho xwynhjaja. Kot kaj mé amex két né. ME ate amnhi
kukama axahpumunh mex ronhjx ka mé ra mé kam mé akuré xwynhjé pumaj ixkot
amnhi xunhwyr kuré kumréx nhim mé tee ri tanhma mé ato ma. Ka mé ra ixkukwak ri
amex né ajamakétkati né€ akinh né ri apa ho apa. 43-44 Tirtlim tam kot mé awyr inhménh
ta ka mé ama ixpram két né. Jakama koja nhjrma mé kam mé akuré xwynhjaja mé awyr
mra né mé anhd krim hipdk pa. Himri ka mé amnhi wyr mé omu né tee ri ajapdx kaxyw
nhiim mé awyr agjé né mé anhimex pa né mé anho krija granh pa. Né ahpynha ri mé
anhdrkwy granh pa. A koja mé mémoj piita granh par ané. Ané.

Jejus kot Tirtdm nhérkwy hwyr ar a harénh
Matéwre 21.12-17; Makre 11.15-19; Juaw 2.13-22

45-46 T3 nhiim Jejus Jerujaré hwyr axa né juménre rim wry hamri né ma Tirtim ma
amnbhi jarénh xa ha ixkreja wyr té. Hamri né hwyr axa né tee ri kama mé pa xwynhjé
pumunh o xa. Nhiim mé ra axtem né moéx né 6wéhti né tuuti ho wéné ho kuhé. Mé kot
haprdr né Tirtiim ma hpar né kam 6r pé kam amnhi jarénh kaxyw mé kam ho wéné ho
kuhé. N& axtem né mé kam ha ohtd rax kam mé kam ho wéné. Hamri nhlim Jejus mé
hwyr axa né tee ri mé omu mé kam akir né mé kam:

—Tk. Kwa na. Tirtlim kapér a kaga htiim kot 6rkwy jarénh kot:

Inhdrkwyja am mé ate inhma amnhi jarénh xa ha ixkre pix kaxyw na.
Anhyr o kot harénh ta ka mé axtem né kama a amnhi nhipéx anhyjr o apa. E mé ajapdj
né ma ajapéx tokyx ané.

Anhyr o mé kdm kapér hamri né ixkre né mé kator nhiim mé ma hapéx pa.

47 T4 nhlim Jejus apkati mé Tirtlim ma amnhi jarénh xa ha ixkreja wyr mra né kama
mé ahkre ho hkri. Himri nhiim mé & patre krahtiim mé Tirttim kapér tiim o mé ahkre
xwynhjé mé mé kot amnhi to riinh xwynhjaja kot mé ahkre ma nhiim ja mé kép omnuj
né nhiim mé kam hpir pram né. *8 Nom nhiim amari mé pa xwynhjaja mé kurom kam
mar pram né akryk mar o kuhé. Jakama nhiim mé tee ri ja hd mé omu né tanhma mé kot
hpir to hkukama ha axpén ma.



Rukre 20:1 208 Rukre 20:12

20

Mé&ho nhy ha Jejus kot mé ahkre ha harénh
Matéwre 21.23-27; Makre 11.27-33

1 Nhiim arigro hd ha nhiim Jejus ké axte Tirtliim ma amnhi jarénh xa ha ixkreja wyr
axa né mé ahkre ho nhy. Tanhma mé kot amnhi nhipéx to né nhjrma Tirtiim mé wa
kuri htir tim né pa hd mé kam kapér o nhy. Hamri nhiim ljaew nho pahijé mé mé kot
Tirtlim kapér tiim o mé ahkre xwynhjé mé mé o patre krahtimjaja héx rom mar o kuhé.
2Hamri né kam:

—Kwa mé inhma amnhi jaré. Mého nhy ha na ka hte & amnhi nhipéx anhyjr o ri apa?
Na ka hte akupym mé ho mex o apa né tanhma mé ahkre hto ho apa. Xa amnhi kra hkét
na ka hte 2 amnhi nhipéx ané na? Ané.

3 Hamri nhiim mé kam:

—Na ixkumréx kot paj mémoj ta mé akukja. Ka mé inhma né inhma haré pa ri korma
tanhma mé ama amnhi jarénh to. 4Finat Judw Paxisja a kot paj mé akukja. Mého nhy ha
na pre mé hkra kumrar o pa? Xa amnhi kra hkét na xa Tirtim nhy ha? E mé atd inhma
haré. Ané.

_5"°Hamri nhiim mé kuma né tee ri kot tanhma kuta kim harénh to hkukama hamaxpér
né axpén ma:

—Kwa tanhma kot puj mé kam harénh to? Jar mé kot mar xwynhjaja na htem kép
Tirtim nhy ha kapér jarénh o pa xwynh a harénh o pa. T4 kot puj mé kdm kot amnhi
krd hkét mé hkrd kumrar o pa ha haré nhiim mé tee ri mé pama né mé pakama gryk
tyx né. Né mé paxéx rom mé pahte kim pakapér a mé pahpumunh kuré kumréx né kén
o mé pahtak o mé panhimex. Nom kot puj mé kdm Tirtim nhy hd mé hkrd kumrar a
haré nhiim mé pama kapér o: “a kot anhjr kéna na ka prem kapér ma né ra ixk6t amnhi
xunhwyr két né?” Ané. Na kot puj mé kdm tanhma harénh to hkét né. Kot puj mé am
kam aa te mé pahte ja jarénh mar két pyrak o haré. Ané.

Mé kot tanhma kdm né nhiim kot ta panha tanhma mé kam né pymaj nhiim mé am
tee ri kdAm tanhma né hpram kapry o kuhé.

7Hamri né kam:

—Konén. Mé ixte méhd nhy ha kapér o pa hd omunhre ha. Ané.

8 Himri nhiim mé kuma né mé kam:

—Tk. Tde kot pa xep ijaxwyja mé ama tanhma amnhi jarénh to hkét né. ljaxwyja ixte
méhd nhy ha 3 ixte amnhi nhipéx anh§r o ri ixpa hd amnhi pumunhre ha. Ané.

Mé apénh punuj xwynhjé jarénh
Matéwre 21.33-46; Makre 12.1-12

9 Nhiim Jejus ari [jaew nhd pahijé ma kapér. Né mé kot tanhma hipéx to hkukama mé
kdm tanhma amnhi jarénh to. No am amnhi ta kuxi né mé kam awjaré né mé kam:

—Koja mé&hg hpur a hkwyjé kot kama kam apénh kaxyw mé kam kard. Haimri nhiim
mé ma hwyr mra né kama mémo hy hkre né hkre pa. Himri nhiim ra hpur nhé dénja
nhyhym nojarét né kam mé apénh xwynhjé ma tanhma hpur jarénh to né mé kam: “E
or ixpur nd. Ké kama mémoj hka hpa ka mé mamri kama axujamynh pa né ho axkjé. Né
ixkutép inhd jaxwy né mamri mé anhd tanhma ho hpram xa hkét tanhma ho.” Ané.

—Nhiim d mé kam kapér ané hamri né ma nhjhym ma.

10 —T3 nhiim ra hka hpa. Nom nhim hpur nhé dénja korma kri hé kama ri ha ujahkre
ho ri pa. T4 kuri kdm apénh xwynhjé héja nhiim akupjm mé hwyr kumé. M€ kot kam
kwy nhér nhiim ma kot kdm o mér kaxyw ma mé hwyr kumé nhiim ma mé hwyr ma.
M6 né mé hwyr pdj nhiim mé omu né axtem né uné né htak né akupym hano nhiim
ma akupym § kama md. 11 Himri né pdj nhiim & patrawja tee ri omu né hpanha ja mé
nhiim ma mé hwyr mé. M66 né mé hwyr pdj nhiim ké wem ma ho ané né uné né htak
né akupym hano nhlim wamta pyra né ma akupym § kama ma.

12 _Hamri nhiim ké axte hkét ja mé nhiim ma mé hwyr maanén mé. Ma mé hwyr mé
né p6j nhiim mé te ho wamta wa hipéx pyrak o hipéx né uné né htak rax né amnhi né

hano né pur né kap6t 4 kumé. Himri nhim ma akupym maanén y kama mo. 13 Nhiim mé
0 patraw tee ri mé omu né hamaxpér o: “Héxta waa né. Tanhma kot paj amnhi nhipéx
to? Na kot paj mé hwyr ixkra man mé. Inhma hapé hta kot paj mé hwyr kumé ké ma mé
hwyr mé. Hamri nhiim mé kép ixkra hd omu né tanhma ixpé ho hkét né. Né ta inhma
kam inhdja kwy g6.” Anhyr o hamaxpér hamri né ma mé hwyr kumé nhim ma mé hwyr
md.

14 —_T3 ra mé hwyr hpdx o mé nhiim mé amym amnhi wyr omu né kép hkra hd omu né
ha axpén ma amyné né axpén ma: “E onéj hpur nho don krata té. Koja nhjrma & papaj
myr pé amnhim pur 4 pyka pyta né ho 8. Kwa pu mé hpir kuré kumréx né kép hpurja o
panhd. E tokyj pu mé kupiri.” Ané.

15 —Hamri nhlim té né mé hwyr p6j nhiim mé uné né pur né ho kato né ma o té né
kupi. A mé ujarénh kot anhyjr. Ané.

Nhiim pre 3 Jejus mé kam ujarénh ané né ha tanhma mé hkukjér to né mé kam:

—E koja hpur nho dénja hkra jarénh ma hamri né tim mé hwyr mé né tanhma mé
hipéx to wehe? 16 Koja ma mé hwyr md hamri né mé himex pa. Himri né hpanha hpur
a nham mémojjé ré nhiim mé ta kdm hamar mex o pa. Ané.

Nhiim pre 3 Jejus mé kdm ujarénh ané hamri nhiim mé kot mar xwynhtaja ujarénh
kama amnhi jarénh mar kuré kumréx. Mé kot Tirtlim kot mé hwyr rénh xwynhjé kapér
mar két nhiim myrapé mé kam mé hkuré xwynhjaja kot mé kép mé & pika pytar né mé
himex par & amnhi jarénh ma nhiim ja mé kép omnuj tyx né. Hamri né héx rom Jejus
ma kam:

—Tk. Kwa na nhyx pre két pur nhé donja & mé hipéx anhyjr két né. Ané.

17Hamri nhiim mé kuma né mé omunh o xa. Né mé omunh pé mé no kagar ma mé
kam kapér né mé kam:

—Na 4 mé hipéx anhjr ma mé tam kéna. Man ka prem ra Tirtlim kapér a kaga htiim
kot ja jarénh ma. Harénh kot:

Mé kot kén o amnhim &rkwy nhipéx kaxyw né kén maati pumu né htyx omnuj a
hkamnhix né hkaga.
MEé kot hkaga htd Tirtim mé kurom mex o kot kén piitd hakrenh par & omunh kuré

B kumréx. Ané.
A Tirtlim kapér 4 kaga httim kot mé ajarénh te mé kot kén maati punuj & hkamnhix né

hkaga xwynhjé jarénh pyrak o & mé ajarénh kot anhyjr. Ané.

18 Nhiim pre 4 Jejus mé kam te kép kén maati pyrak o mé kim amnhi jarénh ané. Hamri
né axte amnhi ta kuxi né mé kam axte kén jarénhta pyra né mé kam:

—Na kot kaj mé at6 ixkaga hamri né te méhd htyx htém né kén pumunh két né ha
hték né tém pyrak o amnhi nhipéx. Jao ixkutd amnhi xdm. Ry ka tanhma amnhi to né
ixkaga nhlim te kén maati h6 htém né kot anhipy htém né axém par pyrak o anhipéx ka
amex két né. Ané.

19 Nhiim pre 2 Jejus mé kam ujarénh kdm mé harénh ané. Haimri nhlim Tirttim kapér
tim o mé ahkre xwynhjé mé mé & patre krahtiimjaja kot mé kam kén jarénh o te mé tam
harénh pyrakja ma nhiim ja mé kép omnuj tyx né. Jakama nhiim mé kam Jejus pynénh
né haxar pram né. Nom amnhi td kam mé kot mar o kuhé xwynhjé puma né.

Mé kot héx rom Jejus kukjér 2 mé harénh
Matéwre 22.15-22; Makre 12.13-17; mddnén Réman 12.1, 13.6-7

20 Hamri nhiim Tirtlim kapér tim o mé ahkre xwynhjé mé mé & patre krahtiimjaja
Jejus tanopxar o kuhé. Himri né ra amnhi wyr mémy hkwy ha kard né mé kam:

—E. Mé ma Jejus wyr mra né te mé ate hkdt amnhi xunhwyr kaxyw pyrak o amnhi
nhipéx né mémoj ta ri hkukja. Mémoj ta hkukjér rax né. Kér ké Rom nhd pahi Sesti
kapér kwym ri tanhma mé ama kapér to ka mé ama né man akupyn mra né mé inhma
harénh kuré kumréx. Pa mé ama né ma hwyr mra né ha uné né ma Sesti nhj ha mé
pahto amnhiptar xwynhta wyr o té né thkram haxa. Ané.

21Hamri nhiim mé kuma né mé kam:

—Tde. Na kot paj mé ané. Ané.

Hamri né ma hwyr mra né héx rom kdm kapér né kam:

—Pa Jejus? Na am hamri na ka hte Tirtlim kapér o mé ahkre mex o ri apa. Na ka hte
mé kama akahak két né. Né mé kot tee ri tanhma ato kapér punuj to hta ka apri ha mé
ahkre mex o ri apa. 22 Kwa mé inhma mémoj jaré. Rdm nhd pahihti kot mé pahte kam
kaxpore hkwy nhor & mé pahpé ljaew ma karota. Kwa xa we ja ama mex na? Xa kot pu
mé kam kugd na xa kot pu mé kam 6r két né? E kwa mé inhma tanhma harénh to. Ané.

23 Nhiim prem 3 héx rom kiam kapér anhyjr ta nhiim ra mé hamaxpér 4 mé omu né mé
kam:

24 —E mé atd anhod kaxpore htyxre japér né inhma hé gé pa omu. Ané.

Hamri nhiim mé kam ja g& nhiim kupy né omu né kanhma mé kam kupé né mé kam:

—E mého nhixi né méhs kard na ja ha? Ané.

Hamri nhiim mé kam:

—Pahi Sesti kard né hixi na hd kéna. Ané.

25 Hamri nhiim mé kuma né mé kam:

—Ty. T6 kér ka mé mamri kam hkwy nhdr o apa. Ha hkaré né ha hixi. Tam kot hipéx
xwynh jakama & na. No mé kajaja na pre Tirtim mé anhipéx nhiim mé apé 6 jakama kwa
kér ka mé kapér két pix ma ri amnhi nhipéx o ri apa. Ané.

26 Nhiim pre 4 Jejus mé kam kapér ané nhiim mé piitd mar o kuhé. Nhiim mé kot héx
rom kam kapér ma xwynhjaja amnhi jaér pé a kot kaxpore jarénh anhjrja ma. Himri né
tee ri axte mémoj ta hkukjér nhiim kot pahi Sesti kwym ri kot tanhma harénh to kaxyw
am tee ri tanhma hkukjér to kapry. Hamri né axte tanhma kam né hkét né am akryk
omunh pé mar o kuhé.

Akup§m mé htir jarénh
Matéwre 22.23-33; Makre 12.18-27; Judw 5.21, 6.39; mddanén Wam Korit 6.14, 15.12-28; Wam

Tesardn 4.13-18; Apokarip 20.4

27Ta nhiim Satusew nhé xwynh kwyjaja. M€ kot akupym mé htir ma hamaxpér két
jakama mé htyk né mé hapéx @ mé hkamnhix. Jakama na prem tanhma axpén ma Jejus
jarénh to né axpén ma:

—E kwa pu mé ma hwyr mra né mémoj xihtyx a hkukja ké mé pama né tee ri tanhma
mé pama harénh to hkukama hamaxpér. Himri nhiim mé piita ja hd omu né ahpumunh
tyx két & omunh kuré kumréx. E ma pu mé hwyr.

Ané né ma hwyr mra né Parijew nhd xwynhjé pyra né héx rom ahkukja né kam:

28 —Pa Jejus? Kwa mé inhma mémoj jaré. Na pre finat Mojesja Tirtiim nhy ha mé
panhigét ma 3 kard ané. Mé hkra hkét rahd mé pa né mé htyk xwynhjaja nhiim mé
harénh o:

Koja mého hprd né korma kama hkra hkét raha pa né ty. Ha koja hkét htdja hpanha
hpréta o hprd né kama hkra. Himri nhiim kato né te kép hto htyk xwynhta hkra
pyrak. Ané.

Na pre 4 Mojes mé kam kard ané. 29 Jakama kwa ga mé ixujarénh ma. Koja mé kot axpén

to htd xwynhjaja kép 7. Nhiim kot waja méhd ho hprd né wa pa nhiim kama hkra hkét

rdha ty. Nhiim hkoét htd hota hpanha hpré ho hprd 30 né wa axpén to pa. Nhiim maanén
ty. Kama hkra hkét raha ty.

31 —Nhiim ht6 hdta. Haxwyja hpanha tdm o hpro né wa axpén to pa grire nhiim
haxwyja kama hkra hkét raha ty. Hamri nhiim htd hkwyjaja piita nija pyxi né axpén
panha ho hprd hpa. No am mého kama hkra hkét raha ra htyk pa. 32 Himri nhim mé
hprdta mé hkét amnhi to hapu né ty. 33 T2 Tirttim kot akupym nhjrma mé ho htir ronhyx
nhy nhyx kép nija mjén kumréx? Ra piita kot ho hprd kéna. E mé inhma ja jaré. Ané.

34 Hamri nhiim Jejus mé kam:

—Na kaxkwa kama mé kot amnhi nhipéxja axtem na. Pika ja kama na htem pa né
aptar nhiim mé axpén ma mé kure. Ja mex. 35> No mé kot Tirtim k6t amnhi xunhwyr
xwynhjaja na htem ty hamri né Tirtiim nhd kri kama kuri axte kdm hpro hpram két né

ri pa. Ry ni japér né kim mjén pram két né ri pa. 3¢ Himri né Tirtlm kapér o mé wryk
xwynhjé pyra né axte htyk két né. Am htir tiim raha né pa ho pa. Tirtiim ra akupym kot
mé ho htir jakama koja mé kép hkra né kuri htir tim né mex né pa ho pa né axte kam
hprd ry mjén pram két né ri pa.

37 —Nom mé ate akupym mé htir ma ajamaxpér két 3 harénhja kot paj mé ama haré.
Amnepém na pre Tirtlimja pi hpok kama Mojes ma kapér né kam:
[xpé Apradw nhd Tirtlim na pa. Né maanén ixpé Apradw kra I[jak mé htamnhwy Jako wa

0 Tirtlim na pa.

Anhjr o Mojes m3 amnhi jaré nhiim kuma né ha kaga. 38 Kép apu ari mé htyk raha nhyx
pre 3 mé harénh anhjr két né. Nhjx pre mé harénh o: “Amnepém Apradw né hkra né
htamnhwy mé htir ri ixpé mé 6 Tirtlim na pa pre.” Anhjr o nhjx pre mé haré. Nom
na pre a4 amnhi jarénh anh§jr két né. Mé pama te Apradwja mé htyk né mé hapéx pyrak.
Nom nhiim prem ra Tirtlim ri akup§m htir né mex né pa ho pa. T4 ka htem Tirtiim kapér
kwym ri akupym mé htir két 2 mé harénh o apa. Ané.

39 Nhiim pre 4 Jejus mé kdm kapér ané. Himri nhiim Tirttim kapér tlim o mé ahkre ho
mé pa xwynh kwyjaja kuma né tee ri axte tanhma kam né hpram kapry né kam:

—Ty. Na am hamri na ka 3 ja jarénh ané. Ané.

40 Hamri nhiim mé axte mémoj ta hkukjér két né. Tanhma kot wem amnhi to né
hamaxpér o hakre? Na prem am tee ri kim hamaxpér o hakrenh pram kapry ho kuhé.
Jejus kot mémoj piitd hkukama ahpumunh tyx o ahpumunh tyx.

Jejus kép pahi finat Tawi nhé Pahihti hd kot amnhi jarénh
Matéwre 22.41-46; Makre 12.35-37; mddnén Rdman 1.3-4

41T3 nhiim Jejus kanhma xa né amnhi ta tanhma mé kot mar o kuhé xwynhjé hkukjér
to. Nom te nham méhd ha mé hkukjér pyra né mé kam:

—E kwa mé inhm3 mémoj jaré. Tirtim kot mé akaxyw dm ma xwynhta d na pa mé
akukja. Mo na htem axpén ma kép finat pahi Tawi kanréhd htamnhwy pix & haré né
maanén kép & pahihti ha harénh két né? 42 Na pre Tawi Tirtlim kapér kwy ha kaga né
tanhma harénh to. Tirtiim mex 4 mé grer xaja kwy kama haré né ha kaga né ha kaga ho:
Na pre Tirtlim inho Pahihti ma 3 kapér ané né kam: “E amné ixwyr té né inhihké ha nhy

né inhma mé ho amnhiptar o akri.
43 Kot paj mé kot kdm akuré xwynh piitd mé unénh pa né awyr mé o mra né anhihkram
mé haxar pa.” Anhjr o pre kam kapér. Ané.
44 Na pre 3 Tawija Tirtlim kot Kris ma kapér jarénh ané. Mé kajaja na ka htem am kép
Tawi kanréha tamnhwy pix 4 ri axpén ma harénh o ri apa. No két Tawi na pre kép 6
Pahihti ha harénh o pa. Ané.

Jejus kot tanhmd Tirtdm kapér tlim o mé ahkre xwynhjé jarénh to
Matéwre 23.1-12; Makre 12.38-40
45Nh{im pre 4 Jejus mé kam kapér ané nhiim mé piitd mar o kuhé. Himri nhiim hpanha
hk6t mé pa ho mé pa xwynhjé ma kapér né mé kam:
—Kwa mé o kora. Kér ka mé Tirttim kapér tlim o mé ahkre xwynhjé kot amnhi nhipéx
o amnhi nhipéx két né. Am mé omu né am mé omu né mé kot amnhi nhipéx két amnhi
nhipéx o ri apa hkét né. 46 Na htem mé piitd mé kot mé ha hpijaam kaxyw mé é mex
pix kim ri pa. Né mé kdm mé piitd mé kot amnhim mé riinh xwynh a mé harénh o mé
paja na mé kam hpram. N& mé panhd Tirtim kapér o mé ahkre xa ha ixkre kama mé
kdm amnhi to riinh xwynhjé hkri xa mex pix 4 na mé kdm mé hkri hpram. Né mémoj
t4 mé hkinh 4 arigro ha nhiim htem mé apkur xa ha ixkre hwyr akuprd né mé kim mé
kot amnbhi to riinh xwynhjé hkri xa mex pix 2 mé kim mé hkri hpram. A na htem amnhi
nhipéx anhyr o pa.
47 —N€& mé kép mé mjén htyk xwynhjé ho ajuta ho pa ha amnhi jarénh ta am amnhi
to héx né axtem né mé nokupyr pé mé kép mé hikukréx piitd ho hapéx par o pa. Né mé
kép mé orkwy pyta. N&é mé héx rom te tdm mé kot amnhi nhipéx pyra né Tirtim ma

amnbhi jarénh japjéé ho kuhé. Myrapé koja mé mex két né. Koja Tirtiim tanhma ja ha
mé hipéx to rax né. Jakama kwa kér ka mé a mé kot amnhi nhipéx anhjr xwynhjé hkét
amnhi nhipéx o apa hkét né. Am kwar ho kwari. Ané.

21

Kép mjén htyk xwynh jarénh
Makre 12.41-44

1 Nhiim Jejus korma Tirtlim ma amnhi jarénh xa ha ixkre kamd mé omunh o xa. Na
pre hte Jjaew piitd ixkreta ho mex kaxyw kdm mé hikaxpore hkwy nhér o pa. Jakama
nhiim mé hikaxpore riinh xwynhjaja hwyr agjé né kama kaxpore gjénh xa kama hkwy
gjé né ma akupym mra. 2Jakama nhiim méhd ni pé mjén htyk xwynh haxwyja hwyr axa.
Kép amrakati kumréx né hikaxpore tyxre am axkrutre htd mé hpanha hwyr axa. Né kam
Tirtim kinh xaj hamé kama kuxa hamri né kato né ma akupym té. 3-4 Himri nhim Jejus
ari omunh o xa. Kot & amnhi nhipéx anhjr & omunh o xa nhiim ja kim mex né. Hamri
né hkdt mé pa ho pa xwynhjé ma haré né mé kam:

—E mén ka ménire htém mij pumu. Kép amrakati né hikaxpore am kép grire hta
amnhi pé or pa. Kwyjé rom kdm Tirtlim kinh xaj amnhi pé dr par kumréx. Apkur xa
ha hikaxpore na. Mé hkwyjaja na htem hikaxpore hkwy ho mra né kugjé nom ari mé
hikaxpore rax. No nhlim nire né mé kurom kam hikaxpore japé hkét né. N& ho dxy hkét
né amnhix piita Tirtiim ma dr pa. Ané.

ME kot amnhi tomnuj xwynhjé hkukama mé harénh
Matéwre 24.1-2; Makre 13.1-2

5T4 hamri nhiim Jejus két mé pa ho mé pa xwynhjaja korma Tirtlim ma amnhi jarénh
xa ha ixkre kaxwynh pumunh o kuhé né axpén ma haré né axpén ma harénh o:

—Héxta waa né. Ixkreja mex kumréx. Kén riinh o mé kot hipéx jakama mex o mex.
Né mé kot ri Tirtlim ma hkinh xa nhor néj haxwyja piitd mex. Ané.

Hamri nhiim Jejus mé kuma né mé kam:

6 —Na mex td koja nhjrma mé kam Tirtlim kuré xwynhjaja granh pa. Koja ari kén &
axkrutre né axpén mynh né ndr két né. Koja piitd anhgra né ahpjynha ri hikwy. Ané.

7 Nhlim pre d mé kot hipéx anhjrja kukama mé kdm mé harénh ané nhiim mé tee ri
hkukama hamaxpér né kam:

—Kwa xa koja mé 3 hipéx ané? Kwa mé inhma apri ha mé kot ixkre granh parta jaré.
Xa koja mé tokyx ho ané na xa korma? Kwa mémo koja wyj ri tanhma amnhi nhipéx to?
Ané.

8 Himri nhiim mé kam:

—Na nhjrma mémoj piitd hapéx kaxyw tanhma amnhi nhipéx to kumréx kot paj mé
ama haré ka mé inhma. Koja mé ohtd né mé apé ixkrajé hwyr mra né héx rom te pa
ixte amnhi nhipéx pyrak o amnhi nhipéx o pa. Né tanhma mé ama amnhi jarénh to né
amnhi jarénh o: “E mé ixpumu. Pa na pre Tirtim mé awyr inhmé. Ixpé kaxkwa riim
ixwryk xwynh na pa.” Anhjr o mé akét mé ama amnhi to héx o pa. Haimri né mé ama:
“E ot pa ra mé ato amnhiptar kaxyw mé awyr wry.” Anhyr o amnhi jarénh o mé akét pa.
Nom kér ka mé am mé ama né am mé ama. Am mé kot mé ama amnhi to héx o pa kéna.
Korma akup§yn ixp6x xa ha arigrota korma.

9 —Né& koja mé nh§ri awry ha axpén par o pa. Né mé atda axpén par o pa. Nom kér ka
mé harénh ma né ri tee ri tokyx mémoj piitd hapéx kukama ajamaxpér két né. Mémoj
piitd hapéx xa ha arigrota korma.

10 Koja mémoj piitd hapéx kaxyw nhlim ahpynha ri pika piitd hkét mé pa xwynhjaja
axpén kutd amnhi xunhwy né pijapu né axpén pa.

11 N€ koja pika piitd hkot tanhma ahpynha mé a kute mé hamy nhiim mé amnhi xa htyx
kama hamak o pa.

Né koja pikaja tertet tyx né.

Né koja mé nhyri pika hkwy kama pram xaj hpikaprar pa.

Né koja kaxkwa kama mémoj tanhma amnhi anhipéx to nhiim pika nhd xwynhjaja tee
ri omu né kdm ma htyx kumréx né htertet o kuhé.

Koja mémoj & amnhi nhipéx ané pa ri korma akupyn mé awyr wry nhiim mémoj piita

hapéx pa. Koja mémoj & amnhi nhipéx ané.

12 _F Tirtim mad amnhi jarénh xa ha ixkre granh par xwyj ri mémoj tanhma hkukama
kot amnhi nhipéx to ha mé ate ixkukjér xwynhta kot paj hpdnhd mé ama haré ka mé
inhma. Koja mé kam ixkuré xwynhjaja mé awyr mra né ixtd mé apyné né tanhma ixta
mé anhipéx to. Né ma mé pikuprdnh xa hi ixkreja wyr mé ato mra né kama mé kam
tanhma mé ato kapér punuj to. Nhiim mé kuma hamri né ma mé ato mra né mé ajagjé.
Meé ate ixkdt apa ho apa jakama koja mé & mé anhipéx ané. Né mé & pahihti hwyr mé ato
mra né mé kam tanhma mé ato kapér punuj to. 13 T kér ka mé kuta akri né axamnhix
mamri tanhma mé kam ijarénh to ho akrf.

14 —_Nom kwa kér ka mé kam tanhma amnhi jarénh to hkukama tee ri ajamaxpér o
ri mé ama mé uma hkét né. Ry mé ajamaxpér o: “Héxta waa né. Tanhma koja we mé
kot ixkukjér a arigrota d pa we ri mé kam ixkapér to?” Anhyr o tee ri amnhi kukama
ajamaxpér két né. Am amnhi kaxyw inhma pix ma ajamaxpér tyx radha né. 15 Tanhma
mé kot mé anhipéx to ha arigrota 3 kot paj tanhma mé akra hto ka mé inhy ha tanhma
mé kam amnhi jarénh to. Hamri nhiim mé amnhi td mé ama né axte tanhma mé ato
kapér to hkukama tee ri hamaxpér o kuhé.

16 —Né koja mé anhipééxa né mé akatorxa né mé atd né mé akramnhwyjaja. Né kaxyw
kri hkét mé akwyjaja ixtd mé atd amyné né ma mé & pahi hwyr mé ato mra nhiim mé
ajagjé né mé akwyjé pa. 17 Koja mé piitd ixtd mé akama gryk né kdm mé akuré né.
18-19 Nom mé kot & mé anhipéx anhjr ma t3 kér ka mé amnhi to htyx né ixkaga hkét
né. Mé kot mé apar t3 ka mé kaxkwa kama akupym atir kuré kumréx. Himri né 3 mé kot
mé anhipéx anhjr xwynhjé rom Tirtlim mé wa ixri atir tiim né amex raha apa ho apa.
Mé kot tanhma mé ato hta mé ate kaxkwa kama atir tiim né apa ma xwynh jakama kwa
kér ka mé tee ri amnhi kukama ajamaxpér o ri apa hkét né.

20 —Koja nhjrma nhyhynh péristi oht6 né mra né Jerujaré hwyr p6j hamri né mé kam
hipdk pa né kuhé. Ka mé ja hd mé omu né mé kot krija granh par ma ajamaxpér kuré
kumreéx. 21 Koja mé a amnhi nhipéx ané ka mé amym amnhi wyr mé omu hamri né ajapdj
né ma aprot né amrar kuré kumréx. Mé apé jar pika pé Jutej kama mé apa xwynhjaja ka
mé omu né mé kot mé apar pymaj ma aprot né amrar kuré kumréx. Hixét prék wyr
ajapoj né aprdt né ma mra.

—NEé ké Jerujaré nhé xwynhjaja mé umaj haxwyja hapdj né ma hprét né ma mrar o
mra.

—N@ jar kap6t a ri mé pa xwynhjaja ké mé akupym kri hwyr gjéx két né. Am ma mé
umaj hprét né mrar kuré kumréx.

22 —M&@ kot amnhi tomnuj myrapé koja Tirtlim 2 mé hwyr mé kaim mé hkuré xwynhjé
rénh ané, Kapér 3 kaga htlim ra kot mé hkukamai ja jarénh kot anhyr. Jakama koja mé
nhjrma mé hkukama mé harénh xaja kot 3 mé hipéx ané.

23 —No mé htujard xwynhjaja né mé hkra karare xwynhjaja koja mé kép mémoj omnuj
tyx né. Tanhma kot mé amnhi to né hprét tyx? Na pika ja kama koja mé piitd mex két
né. Mé kot amnhi tomnuj myrapé koja Tirtlim & mé hipéx ané. 2 Koja mé nhjhynh kri
hé riim mé hwyr mra né mé uné né mé hkamnhwyr o mé kupa. Né mé hkwyjé pyné né
ma nhyhym ahpynha mé 6 pika hwyr amnhi kot mé o pa nhiim mé kama mé hkét pa ho
pa. Koja mé kép ljaew két xwynhjaja Jerujaré o amnhipta né & mé hipéx ané. Né kama
pa ho pa raha nhiim Tirtim nhjrma akupym né mé kator pa. T2 koja mé né mé kator
parja o pa ra akupyn mé awyr inhnojarét. Ané.

Nhiim pre 4 Jejus mé kdm mé kot Jerujaré granh par xwynhjé hkukama harénh ané.

Akupyn Jejus wryk xwyj ri mémoj kot tanhma amnhi nhipéx to
Matéwre 24.29-35; Makre 13.24-31; mddnén Sik{in Pétre 3.10; Apokarip 1.7
25 Nhlim Jejus ari hkét mé pa ho pa xwynhjé ma kapér né mé kam:

—Né kot paj nhjrma akupyn mé awyr inhnojarét nhiim kaxkwa kama kanhéti né
myyti né mytwryre axtem tanhma ri amnhi nhipéx to. Nhiim gé xujanar haxwyja hkoko
htyx jao axpén tak tyx né. Himri nhiim pika piitd hk6ét mé pa xwynhjaja kuma né omu
né né kam ma htyx né mur né htertet né tee ri amnhi kukama hamaxpér.

26 —Né koja Tirtlim tanhma kaxkwa ho ak to nhiim kanhéti piita pikarér pa. Hamri
nhiim pika hkét ri mé pa xwynhjaja omu né tee ri amnhi kukama hamaxpér o amnhi
japrar pa né hikwy. 27-28 Koja 8 mémoj amnhi nhipéx ané ka mé ja hd omu né akupyn mé
awyr inhnojarét ma ajamaxpér kuré kumréx. Hamri né mé kot ixkét amnhi xunhwyr
két xwynhjé rom akinh kam ijapér arit o akuhé.

—Na kot paj akupyn mé awyr wry. Kakrad kama hird htyx kdm akupyn ixihtyx kam
mé awyr wry. Hamri ka mé apiita pika piitd hkdt ano ho ixpumu. Kot paj 4 ixwryk ané
hamri né mémoj punuj piitd pé mé apytar pa. Jakama ka mé & mémoj kot amnhi nhipéx
anhyrja @ omu hamri né tokyx ixkot axapirta ma ajamaxpér né akinh tyx né. Ané.

29 —E ga mé pi hpar m{ij pumu. 3° Na hte mémo mytwry ha ra nhiim mé omu né &
hkukama hamaxpér. 31]Ja pyra né koja & mémoj amnhi nhipéx par anhjr mé ka mé omu
né akupyn mé awyr ixwrykja ma ajamaxpér kuré kumréx. 32 Koja akupyn ixpox két ri
mé kot & mémoj kot amnhi nhipéx anhjr pumunh xwynhjaja korma piita htyk két ri pa
ra akupyn wry.

33 —N& koja nhjrma pika né kaxkwa wa hapéx pa. T4 no am ixkapér koja wa urak né
aa hapéx két né. Koja dm raha ho raha. Kot paj aa ihkjé ho tanhma ménh to hkét né.

3435 _Né kwa mé o kora. Mé axkdm ajamak rom. M€ kot ixkét amnhi xunhwyr két
xwynhjaja na htem kam tanhma amnhi nhipéx to hpram xa hkét pix ma tanhma amnhi
nhipéx to ho ri pa. Jao am amnhi xapkur xa né amnhi to mex xa né kaxpore pix kukama
hamaxpér o pa. Né htyx ri tanhma amnhi tomnuj to ho pa. Né& pipanh kdm tanhma
amnhi to ho pa. T3 koja mé 3 amnhi nhipéx anh§jr o pa raha pa ra mé haér pé akupyn
wry nhlim mé tee ri ixpumu né kdm ma htyx kumréx. Te tutre htyx ri hardj kajyr o pa
né rapuuti hwyr ar nhlim kot haé né unénh nhiim tee kam kator pram pyrak. Koja mé a
amnhi nhipéx ané. Nom kér ka mé& ho mé urak két né. Am pa inhma hpram xa hkot pix
ma tanhma inhma amnhi nhipéx to raha ho ri apa.

36 —T3 kér ka mé 4 mé kot amnhi tomnuj o pa anh§jrja két amnhi nhipéx o apa pymaj
amnhi to Tirtim wyr rdha ho apa. Ké tanhma mé ato hihtyx to ka mé § hd ho mé urak
két né. Kér pa nhjrma akupyn wry ka mé ixpumu né mé kurom amnhi kama akahak két
né akinh tyx né man ixwyr mra. Ané.

Nhiim pre 4 Jejus hkdt mé pa ho mé pa xwynhjé jahkre ané.

37 Hamri né apkati mé Tirtim ma amnhi jarénh xa ha ixkre kama mé pikuprénh
xwynhjé jahkre ho hkri. Nhiim kamat nhiim hkét mé pa ho mé pa xwynhjé mé mé kri
rim hapdj né ma hixét prék pé Oriwéhti hwyr mra né kama amnhim hikra né hikwy.
38 Nhiim kwyhta nhiim mé kanhma hkri né ma akupym krim mra né ixkreja wyr agjé.
Hamri nhiim mé piitd ha akuprd né kot mé ahkre ha mar o hkri.

22

Mg kot Jejus 4 amnénh 3 mé harénh
Matéwre 26.14-16; Makre 14.1-2; Juaw 11.47-57
1Ta nhiim Ijaew kinha arigro pé Pasja ahtép o md. Pas @ na htem amnepém Tirtlim kot
pika pé Ejit pé mé hpamjé kator ma hamaxpér kaxyw axpén wyr akuprd né ha hkinh. Na
htem arigroja jarénh o: “Pas” anhjr a haré. Né maanén harénh o: “Mé pahte paw kaxkrit
két kur & arigro.” Anhjr o haré. 2 Jakama nhiim mé & patre krahtimjé mé Tirtlim kapér
tiim o mé ahkre xwynhjaja ra kdm Jejus pir pram né. No mé kam hkdt mé kot kapér mar
xwynhjé pyma né. Né tee ri kot tanhma ho hkukama hamaxpér né axpén ma:
—Héxta waa né. Kwa tanhma kot puj wem ho né mé kép kupi? Kot puj mé noo ma
tanhma ho nhiim mé ha mé pakama gryk tyx kumréx. Ané.

Jut Kariot kot Jejus d amnénh d harénh
Matéwre 26.14-16; Makre 14.10-11; Juaw 13.21-30
3-4 T4 nhlim Jut Kariotja. Jejus nhj hd mé ahkre ho pa xwynh pé 12 hd na pre. T2
axtem né tanhma hamaxpér to né Satanasti nhy hd ma mé 6 patre krahtim mé Tirtim
md amnhi jarénh xa ha ixkre jamar xwynh krahtlimjé hwyr té. Hamri né tanhma Jejus
0 mé mar to né mé kam:
—E ot pa mé ama Jejus jarénh o té. Xa kot paj mé ama ha amjné ka mé hpanha inhma
amnhire na? Ané.
5 Hamri nhiim mé kuma né hkinh né. Hamri né kam:
—Na kot paj mé ama amnbhire.
¢ Hamri nhiim mé kot kim amnbhirer 4 harénh ma né hkinh né mé kam:
—Tbe. Na kot paj mé ama ho ané. Ané.
Hamri né ma té né kato. Né Jejus pynénh kaxyw htanopxar o ri hkét pa. Mé kot mar
o pa xwynhjé hkax a nhjri unénh né ma mé hwyr o htém kaxyw.

Jejus kot ¥ hd mé ahkre xwynhjé kuta apkur 3 harénh
Matéwre 26.17-25; Makre 14.12-21; Judw 13.21-30

7Td nhiim Pasja kato. Amnepém Ijaewjé nhigétjaja na prem 6wéhti hkrare hkwy hpar
o pa. Tirtlim kot ja hd mé omunh né Ejit kam mé kam mé hkuré xwynhjé nhihkra né mé
kator kaxyw nhlim prem a amnhi nhipéx ané. Jakama na htem ari mé kép mé hkanréha
mé htamnhwyjaja arigro pé Pas 4 axpén wyr akuprd né mé kam hamaxpér pé mé urak
né dwéhti hkrare hkwy hpa. Himri né pawti kaxkrit két kam kuku. 8 Jakama nhiim Jejus
¥ ha mé ahkre ho mé pa xwynhjé wa ho axkrut né mé amnhi kukama wa kumé. Simaw
Pétre mé Juawja nhiim wa mé amnhi kukama wa kumé né wa kam:

—E wa ma mé ixkukama t& né mé ixkutép Pas & mé panhd ha apé. Ané.

9 Hamri nhiim wa kuma hamri né kam:

—T6e. Nhyri kot paj we wa té né mé akutép ha apé? Ané.

10 Hamri nhlim wa kam:

—Na wa mamri ma Jerujaré hwyr wa té. Né hwyr axa né méhd mytita pumunh kuré
kumréx. Nhiim amnhim g6 ru né amnhi kre ha poti xdm né o té. Ka wa omu né hi ajét
né ma hkét orkwy hwyr té. 11 Himri né ixkre nhd dén pumu né kdm: “E jar na pa wa
awyr té. Jejus na wa inhmé pa wa awyr té. Na awyr pér ménh o: ‘Nhyjri kot paj ixkot ri
mé pa ho mé pa xwynhjé mé axpén kuta Pas 4 apku?’ Ané. Na d awyr hpér ménh ané.”
Ané.

12 _F 3 kam akapér ané ké war ama né ra war ama 6rkwy nhimdk a ixkre rax & jahkre.
Kama ra kaxyw mé paxapkur xa hd mémoj piitada. Ka wa omu hdmri né mamri mé ixkutép
kam3 mémoj t3 apé. Ané.

13 Hamri nhiim wa kuma né ma krim té. Ma té né hwyr axa hamri né ra kot wa kam
mémoj jarénh xa hkét mémoj piitd omu hamri né mé kutép méd ha apénh o wa xa.

14 T3 nhiim myt axa nhiim mé wa hkét md né ixkreta wyr apir pa. Himri né apkur
kaxyw hkri hpa nhiim Jejus mé thké ha nhy. 15 Hamri né mé kam tanhma amnhi jarénh
to né mé kam:

—E na pa inhma Pas & mé anhihkd ha ixapkur pram né. Korma ixte amnhi xa htyx
kam ijamak xwyj ri. 16 Kwa mé inhma. Kot paj axte mé akutd Pas 3 ixapkur két ry rax né.
Nom koja nhjrma Tirtiim akupyn ixte mé ato amnhiptar kaxyw inhmé hamri pu mé ri
korma axte arigro mex maatija a pahkinh kdm axpén kuta paxapkur rax né. Ané.

17 Nhiim 3 mé kdm amnhi jarénh ané né hpanha wihti py né o xa né Tirtlim ma haré
né kam:

—Pa Papaj. Na am hamri na ka hte mé inhné mé kam mé ixkuré xwynhjé pumunh
mex né mé thkra pé mé ijapdj. Amex o amex. Ané.

Hamri né hpanha hkét mé pa ho mé pa xwynhjé ho ma kugd né kam:

—E mi. Apy né mé axpén panha hkwy ho ixkd. 18 am hamri na pa mé ama amnbhi jaré.
Kot paj axte wihti ho ixkdm két raha nhiim nhjrma Inhé Papaj akupyn mé awyr inhmé.

Hamri pu mé ri korma akupyn ixpdx xa ha arigrota d pahkinh rax né. No dm ra axtem
tanhma ha mé pahkinh to. Ané.

19Hamri né hpanha pawti py né ma ho ané né Tirtlim ma haré. Himri né ho hkry hpa
né mé piitd mé kam or pa né mé kam:

—E na pa d pawti ho hkry né mé ama 6r ané. Koja mé d inhipéx ané né te mé kot ixto
hkry hpar pyrak o inhipéx pa amnhi xa htyx kama ijamak kam ty. Nom mé ané kot paj
ty. Jakama kér ka mé ixwakre kama toha axpén wyr akuprd né ixte mé ate amnhi tomnuj
panhd amnhirer kaxyw mé ané ixtykja ma ajamaxpér pé akinh né pawti hkur o akri. E
mé mamri axamnhix aku. Ané.

Nhiim pre 8 mé kdm amnhi jarénh ané nhiim mé mar pé pawtita hkur o hkri. 20Hamri
né ra hkur pa. Himri nhiim Jejus axte kopta py né mé kam:

—ME kot ixpir xa ha arigro ha koja ixkamrd axkapi. Nom koja mé amari ixpir nhiim
ixkamr6 amari hpikapir két né. Am paa. Pa kot paj mé ané mé thkram amnhf jaxa nhiim
mé 3 inhipéx ané. Koja ixkamré axkapi nhiim Tirtlim omu né ixkukwak ri mé ané mé ate
amnhi tomnuj piita te amnhi katut kot rénh par pyrak o hipéx né mé ato hkra. Amnepém
kot ja hd amnhf jarénh xa hkoét. Jakama e mé ixkamrd pikapirta ma ajamaxpér pé wihti
hkwy ho ixké. Ané.

Jejus @ mé kam amnénh xwynh jarénh
Matéwre 26.21-25; Makre 14.18-21; Juaw 13.18-19

21Nh{im Jejus ari mé kam kapér né mé kam:

—Né kot mé kdm ixtd amnénh ma xwynhta na jar mé pahkaéx a mé pakuta apkur o
nhy. 22 Tirtiim kam hpram xa hkét koja mé tanhma ixto rax né ixpi. Nom kot mé kam
ixtd amnénh ma xwynhta héxta waa né. A kot inhipéx anhjrja myrapé koja amnhi xa
htyx kdm hamak rax kumréx. Ané.

23 Nhiim pre 2 Jejus mé kdm amnhi jarénh ané. Nhiim mé kuma né tee ri axpén
pumunh o hkri. Himri né ri axpén kukja né axpén ma:

—Kwa na mé pahto kot pu we 4 ri hipéx ané? Na pa hkét.

Anhyjr o tee ri axpén kukjér o hkri.

Mé pama amnht to riinh pram két & mé pama kard
Matéwre 20.20-28; Makre 10.35-45; md@anén Roman 12.3-5, 12.10, 12.16; Epes 4.2-4; Piripos
2.3-8; Xiakre 4.1-10; Wam Pétre 5.3

24 T4 nhiim Jejus nh§ hd mé ahkre ho mé pa xwynhjaja axpén ma tanhma kapér to ho
hkri né axpén ma:

—Kwa mé pahtd kot puj wem nhjrma pahpé pahi né mé ho amnhiptar rax o ri papa?
Ane.

Hamri né mé axpén ma: “Na pa.” Ané né nhanh axpén ma: “Na két paa.” Ané. Hamri
nhiim mé nétanh axpén ma: “Na két pa kéna.” 25 Anhjr o axpén ma kapér o hkri. Himri
nhiim Jejus tee ri axpén td mé kuma nhiim mé a hamaxpér anhyjrja kép omnuj né nhiim
mé kiam tanhma ha kapér to né mé kam:

—E mé inhma. Na hte Ijaew két xwynhjé nhd pahijaja 8 amnhi nhipéx anhjr o ri pa né
amari hkri xa kama hkri ho hkri. ahpumunh tyx jakama na htem amari ixkre hkre jakry
kami kdm mé apénh xwynhjé ma mémo mé apénh i karé ho hkri. Na htem 4 amnhi
nhipéx anhjr o pa. Né mé kot amnhim mex 4 harénh kaxyw tanhma mé ho mex to ho
pa. 26-27Ta kér ka mé ho mé urak két né. Két am te amari ri mé apa xwynh pyrak o axpén
nhipéx. Ixpyra né amari mémoj to mé kutd anojarét raha ho ri apa. No mé ate mé ho
amnhiptar rax kukama ajamaxpér két né. 26 Na prem axpén ma ixto héx né tanhma ixto
kapér punuj to htd ka mé ama né am mé ama né arf ixkét ri apa raha né. Am hamri na
ka htem ari ixkét ri apa ané. 29-30 Kot paj amnhi t4 mé ato mex rax né. Na pre ra Tirtim
nhyrma ixte mé ato amnhiptar o ixkri kaxyw ixam. T4 ot pa amnhi pyra né mé pahkwy
ljaew kaxyw mé axunhwy ka mé nhjrma mé piitd mé ho amnhiptar o apa. Né mé apé
ixkramnhwy ha nhjrma ixkuta axapkur o apa. Ané.



Rukre 22:31 217 Rukre 22:40

Jejus kot Simaw Pétre md kapér d harénh
Matéwre 26.31-35; Makre 14.27-31; Judw 13.36-38

31T4 nhlim Jejus Simaw Pétre ma kapér né kam:

—Kwa Simaw. Na Satanasti kdm hpri ha ixtd mé apiitd mé kama hamak pram né.
Tanhma kot mé akra hto nhiim mé ate mé kam ixkuré xwynhjé pumaj ixkaga ha kam mé
akama hamak pram tyx né. Jakama a kot mé anhipéx anhyr kaxyw na pre ra amnhi to
Inhd Papaj ma nhiim kdm: “T6e. Kam né mamri tanhma mé kama ajamak to.” Ané.

32 T3 ate mé umaj ixkaga né axte ate amnhi kaxyw inhma ajamaxpér két pymaj na
pa ra ato Inhd Papaj wyr kam ixihtyx né Simaw Pétre. Jakama kér ka mémo arigro ha
tee ri ixkaga hd amnhi pumu hamri né tokyx tam akupym ixk6t amnhi xam tyx né. Kér
ké nhjrma akwyjé hd tanhma amnhi tomnuj to né tee ri amnhi kukama hamaxpér ka ja
ha omu hamri né kam ate tanhma amnhi tomnuj tota jaré. Ké mé i ate amnhi nhipéx
anhyr d ajarénh ma né apyra né tokyx akupym tam ixkét amnhi xam tyx kuré kumréx.
E kér ka 3 akupym ixkdt mé piitd mé hipéx anhyjr o ri apa Simaw Pétre. Ané.

Nhiim pre 4 Simaw Pétre kot tanhma amnhi nhipéx to hkukama kdm ujarénh ané.

33 Hamri nhiim tee ri amnhi ta kuma né kam:

—Kwa na Pahihti. Kot paj ri akwym tanhma amnhi tomnuj to hkét né. Koja mé te
ajaxa né api hta kot paj ari akot ri ixpa ho ixpa nhiim mé pahto amyjra né tanhma pahto.
Ané.

34 Hamri nhiim kuma né kam:

—Na koja apkati hkdt krahyre hkar két ri ka ra mé umaj ate ixk6t apa hkét & mé kam
amnhi ta axaprar o axkrunépxi kim ga. Ané.

Jejus kot hkwyjé ma mémoj ta kard
Matéwre 10.5-15; Rukre 9.1-3

35 Hamri nhiim Jejus ari hkét mé pa ho pa xwynhjé ma kapér né mé kam:

—E wam ixte mé hwyr mé arénhta 4 na ka prem amnhi kot aparka hkwy ho apa hkét
né. Né kawa jamanh né ho apa hkét né. Né mryka jamanh né amnhi két ho apa hkét né.
Am mé anhy kama mé hwyr apa ha na pa pre mé ama kard. T4 xan ka prem 3 mé& hwyr
apa ané nhiim mé amnhi wyr awyr két né? Na xa na prem amnhi wyr mé awy? Ané.

Hamri nhiim mé kam:

—Ty na prem amnhi wyr mé ixwy. Mé ixte amnhi k6t mémoj to ixpa hkét td na pa
prem amari mé kuta ixapkur mex o ri mé hkdt ixpa. Ané.

36-37 Hamri nhiim mé kam:

—Tb6e. Na mé kot mé ato mex t3 nom koja mé hpanha axtem ho ho mé anhipéx. Jakama
kér ka mé akupym mé kam ijarénh o apa kaxyw anojarét hamri né anhs mryka ry akawa
htu né ma amnhi két ho apa. Né awapo. Kot kaj mé awapo hkét japér hamri né apipro
xa ho wéné né amnhim hd japrd né ma amnhi két ho apa. E kér ka mé & amnhi nhipéx
ané.

—Neé Tirttim kapér d kaga htlim kot ra ixkukama tanhma ijarénh to né kot ijarénh kot:
Koja mé hipéx o te mé kot amnhi tomnuj tyx xwynh nhipéx pyrak. Ané.

A mé kot inhipéx anhyr kukam3 ijarénh kot anhjr. T4 na mé ra 4 inhipéx anhyr kaxyw.
Ané.

38 Nhiim pre 2 Jejus mé kdm kapér ané nhiim mé kuma né kam:

—Ota mé panho wapohti haméxkrut Pahihti. Ané.

Hamri nhiim mé kam:

—Tde. Na hdmri. Mé amnhim axi né ho amnhim mémoj to ané. Ané.

Jejus kot Tirtdm ma amnhi jarénh
Matéwre 26.36-46; Makre 14.32-42

39Td nhiim Jejus ké axte krija riim kato né hixét pé Oriwéhti hwyr té né api nhiim hkét
mé pa ho mé pa xwynhjaja ma hkét mra. 40 Hamri né nhyjri hixét kahti ri hkri nhim Jejus
mé kam:

—E kwa kér ka mé ixkutép amnhi to Inhé Papaj wyr o akri. K& mé ixkét tanhma mé
ato htd ka mé ama mé uma xaj ixkaga hkét né. Ari mé kuta amnhi to htyx né akuhé. Ané.

41Hamri né mé kuriim htém grire né Tirtim ma amnhi jarénh kaxyw hkdn kra ho tém
né nhy. 42Hamri né kam:

—Kwa Papaj. Na na pa ra amnhi xa htyx kukama ijamaxpér né amnhi kama ixkahak
tyx kumréx. Inhma amnhi xa kama ijamak pram két o ijjamak pram két. Jakama kot kaj
amd inhné ho ajapéx pram né mamri inhné ho ajapéx nhiim mé kam ixkuré xwynhjaja
tanhma ixto hkét né. Ry ko. Kot kaj ama mé kot tanhma3 ixto hpram ha ké mé mamri
tanhma inhipéx to. Nom pam inhma hpram xa hkét két. Ané.

Nhiim pre 2 Jejus amnhi to Hipééxa Tirtiim wyr ané. 43 Hamri nhiim kuma né hwyr
kapér o wryk xwynhja mé nhim hwyr wry né kuri xa. Himri né xahkre kaxwynh kam
tanhma ho hihtyx to. 44 Nhiim ké axte amnhi to Hipééxa hwyr kam hihtyx né. Tee ri
amnhi kukama hamaxpér pé amnhi kama kahak tyx kumréx. Jao ha gb rax né te hkamré
xahar pyrak o pikap aha. 4> Hamri né kanhma xa né akupym hkét mé pa ho mé pa
xwynhjé hwyr t& né mé omu nhliim mé ra 6t pa né hikwy. Mé kot tee ri Jejus kot mé
kdm amnhi jarénhja kukama hamaxpér o hkapri né &t pa né hikwy. 46 Himri nhiim Jejus
té né tee ri mé omu né mé kumra né mé kam:

—Kwa na. M€ ri 3 amnhi nhipéx anhyjr két né. Kwa mé kanhma akri né amnhi to Inhd
Papaj wy ké mé ato mé axihtyx. Himri nhiim mé tanhma ixk6t mé ato ka mé inhy ha mé
kutd amnhi to htyx né akuhé. Ané.

Mg kot Jejus pynénh a2 mé harénh
Matéwre 26.47-56; Makre 14.43-50; Judw 18.1-11

47 Nhiim pre 2 Jejus mé kam kapér anhjr rdm nhim hkét pa ho pa xwynh pé Jut
Kariotja amnhi kot mé kot Jejus pynénh xwynhjé ho té. Mé ho htém rax né. Hamri
né kot Jejus kahti hkot mynh kaxyw hwyr té 48 nhiim amnhi ta omu né kam:

—Kwa Jut. Xa mé kahti hkét mé hamynh né mé hpar o na htem mé kim mé ha amyné?
Ané.

49 Hamri nhim hk6t mé pa ho mé pa xwynhjé hdja tee ri mé kot amnhi nhipéx a mé
omu hamri mé 3 wapota ma hamaxpér kuré kumréx né Jejus ma:

—Kwa Pahihti. Xa kot paj mé panhd wapohti py né ho mé pané mé hkwy hpa? Ané.

50 Hamri nhlim hdta kuma né mé kaxyw ja kapa. Nhiim mé 6 patre maati ma apénh
xwynhja mé hkot té nhiim omu né kdm wapo ho apé. Né kot ho hkra nhipénh ma ta
kuhpaw né ho up6k riim hamak nhikjé pix krahta. 51 Himri nhiim Jejus omu né né kam
kapér né kam:

—Kwa na ri 4 amnhi nhipéx anhyr két né. Amari xa. Ané.

Hamri né hamakja py né akupym kam hamak & kuxi né ho mex. 52-53 Himri né mé
kot unénh ma xwynhjé ma tanhma kapér to. Mé & patre krahtiimjé mé Tirtiim ma
amnhi jarénh xa ha ixkre jamar xwynhjé krahtim mé Ijaew nhé pahijé mé nhiim mé
ho pimraata mé kam kapér né mé kam:

—Kwa na pa pre apkati mé Tirtiim nhdrkw{y kama mé kam ixkapér o ixpa ka prem
tokyx ixpynénh két ti jaraha te ixte amnhi tomnuj xwynh pyrak o inhipéx né ixwyr
wapo né kd ha akapén né ixwyr 3 atém rax ané. No dm ra mé ate tanhma ixto kaxyw
arigro kator kéna. Jakama kot kaj mé mamri tanhma ama ixto hpram xa hkét mamri
tanhma ixto. Satanasti nhy ha @ mé ate inhipéx anhjr ma kéna. Ané.

Simaw Pétre kot Jejus kot pa hkét a kot amnhi jarénh
Matéwre 26.69-75; Makre 14.66-72; Juaw 18.15-18, 18.25-27
54Td nhlim mé Jejus pyné né ma o té. Ma mé & patre maati nhdrkwy hwyr o té. Nhiim
Simaw Pétre ma hapu hd mé hkdt hd mé omunh o té. 55 Nhiim mé patre maati nhdrkwy
hwyr Jejus o axa né hkét gjéx pa hamri nhiim Simaw Pétre kitare hwyr axa né mé kuri xa.
Nhiim mé kitare kama amnhim kuto né ha anhunh o hkri nhiim 56 mé thké ha anhunh o
nhy. Himri nhiim mé kam apénh xwynh niti hird kama hpri ha omunh kuré kumréx né
mé kam:
—XE& pér myti ja kép Jejus kot mé pa ho mé pa xwynhjé hd na. Ané.



Rukre 22:57 219 Rukre 22:71

57 Hamri nhiim tee ri amnhi ta kuma né kdm mé uma né mé kdm amnhi ta apra né
kam:

—Tk. Koky. Ixte mého my ata pumunhre ha. Ané.

58 T4 nhiim hpanha méhd myja kam:

—Kwa na. Am hamri na ajaré. Apé Jejus kot ri mé pa xwynhjé hé na ka.

Ané nhiim kuma né ké axte kam: B

—Kwa mé ri 4 amnhi kra hkot ri ixto axéx anhyjr két né. Am ixte aa méhéta pumunh
két kumréx. Ané.

59 T4 nhiim ja haxwyja axte omu né kam:

—Kwa dm hamri na mé ajaré. Apé Jejus kwy ho na ka. Urak né te apé Garirej nho
xwynh pyrak kéna. Ané.

60 Hamri nhiim tee ri kuma né mé kam amnbhi ta aprar kam hihtyx né mé kam:

—Tk. Ixpé Garirej nhd xwynh két. Am ixte méhd miij pumunh két kumréx ta ka mé
am xata hkot ixpa ho ixpa xwynh 4 ixkamnhix o akuhé.

Anh§rja o ra mé kdm amnhi td aprar o axkrunépxi mé nhiim krahyre ka. ¢! Hamri
nhiim Jejus ari ixkre kama dm t4 Simaw Pétre ho hakéx né omu. Hamri nhiim amnhi
ta no pumu né kot hkukama kam a amnhi nhipéx anhjr jarénhja ma hamaxpér kuré
kumréx. Krahyre hkar két ri kot mé kdm amnhi ta aprar o axkrunépxi ha harénhja ma
hamaxpér né kanhma hakry hpar o t& né hkapri htyx né. ¢2 Hamri né hkapri xaj kitare
pé kato né té né awry ha xa né myr rax kumréx.

ME kot Jejus tak @ mé harénh
Matéwre 26.67-68; Makre 14.65
63 Hamri nhiim mé kot Jejus pumunh o kuhé xwynhjaja ha hpér o axké né htak o kuhé.
64 N€ no hpro né htak né kam:
—E atak xwynh nhixi jaré. Apé Tirtlim Kra ha ate amnhi jarénh jakama méan urak né
axahpumunh tyx. Jakama e hixi jaré. Ané.
65 Hamri né xata hapry né kam kapér punuj né.

Mé kot mé hkrahttim wyr Jejus o htém & mé harénh
Matéwre 26.57-68; Makre 14.53-65; Juaw 18.19-24

66 T3 nhiim myt kator o m&r mé nhiim Ijaew nhd pahijé mé patre krahtimjé mé Tirtiim
kapér tlim o mé ahkre xwynhjaja axpén wyr pikuprénh pa. Himri nhiim mé ma mé hwyr
Jejus o té. 67-68 Nhiim mé omu né tanhma kot amnhf jarénh to ha hkukja né kam:

—Kwa mé inhma amnbhi jaré. Xa ka na apé Tirtiim kot mé ixkaxyw axam xwynhta? Xa
ka kot kaj Rom nhd xwynhjé pé mé ixpyta né mé ixto amnhiptar o apa? Ané.

Hamri nhiim mé kam:

—Na kot paj tanhma mé ama amnhi jarénh to ka mé ixkot ajamaxpér két né. Ixte am
hamri mé ama amnbhi jarénh t4 ka mé inhma né am inhma. Né kot pa amnhi xwar mémoj
ta mé akukja ka mé& amnhi xwar inhma tanhma harénh to hkét né. Am mé axéx rom mé
ate 3 ixkukjér anhyr kéna. ¢ T4 nom kot paj tokyx ma akupym Inhipééxa Tirtiim wyr
api. Hihtyx o hihtyx rah3 né pa ho pa xwynh na. Jakama kot paj hwyr api nhiim amnhi
nhihkd ha inhjr pa updk riim mé apiitd mé ato amnhiptar o ixkri. Himri né nhjrma paa
tanhma mé ajarénh to. Ané.

70 Hamri nhiim mé tee ri kot 4 amnhi jarénh anhyjrja ma né kam:

—Tk. Kwa akatat kot mé inhma amnhi jaré na. Xa apé Tirtlim Kra na ka? Ané.

Hamri nhiim mé kam:

—Ty ixpé Kra na pa. Ané.

71Hamri nhiim mé tee ri & amnhi jarénh anhyjrja & kuma né axpén ma:

—Kwa mo kaxyw kot puj mé axte mé hkwyjé japér nhiim mé tanhma kot amnhi tomnuj
to ha haré? Tam kép Tirtiim Kra hd amnhi to héx nhiim mé pahte pahpiitd mar kéna.
E kwa tokyx pu mé ma Rom nhd pahihti hwyr o té ké mé pama hd amjné né mé pama
kupi. Ané.

Me kot pahi Pirat wyr Jejus o htém d mé harénh
Matéwre 27.1-2, 27.11-26; Makre 15.1-5; Juaw 18.28-38

1 T4 nhiim mé Jejus o kato né nham Pahihti Pirat wyr o té. 2 Hamri né kutd am né
tanhma kdm ho héx to né kam:

—E ot pa mé awyr jahti ho té. Na hte mé inhm3 héx riinh o pa. M@ ixte Pahihti Sesti
kapér kwym ri amnhi nhipéx pram xaj tanhma mé inhma mémoj ta kard hto ho pa. Né
axtem né mé ixte Sesti ma kaxpore hkwy nhdr két & mé inhma kard. Né Tirtlim kot mé
pakaxyw kép mé panhd pahi ha am xwynh 3 amnhi jaré. A na hte mé inhma amnh to
héx anhyjr o pa. Ané.

3 Hamri nhiim Pirat mé kuma né Jejus pumu né kam:

—E kwa inhma amnhf jaré. Xa apé Ijaew nhd pahi na ka? Xa ka na htem amnhi wyr
akam hamak o pa? Ané.

Hamri nhiim kam:

—Na @m hamri na ka 3 ijarénh ané. Ané.

4 Hamri nhiim Pirat tanhma hkukjér to né tee ri kot amnhi jarénh d kuma hamri né
patre krahtiimjé ma kam:

—Kwa mémo myrapé kot pa tanhma mé ama ha ixamnénh to? Kot tanhma amnhi
tomnuj tore ha. Na kot pa kdm inhiire. Ané.

5Hamri nhiim mé tee ri kuma né kot mé kam ha amnénh pram xaj ha kam kapér kam
hihtyx né. Né kam:

—Kwa na. Na pre hte pika pé Jutej kama tanhma mé kam héx to ho pa. Himri nhiim
mé ra hd axpén kutd amnhi xunhwy né ha pijapu riinh o pa. Td maanén Garirej kama a
amnhi nhipéx anhyr o hkrax né hpanha amné mé pahwyr 4 amnhi nhipéx anh§jr kaxyw
mor ané. Ané.

Mé kot Erox wyr Jejus o htém 3 mé harénh
Rukre 9.7-9

¢ Himri nhiim Pahi Pirat mé kuma né mé kam:

—Kwa xa kép Garirej nho xwynh na? Ané.

Hamri nhiim mé kam:

—Ty. Kép Garirej nho xwynh kéna.

7 Ané nhiim mé kam:

—T& mé ma pahihti Erox dxipas wyr man o té. Kép Garirej nhd xwynhjé nho pahi na.
T4 ra jar Jerujaré kama ham pdj. No axtem ixpé Jutej kamad mé pa xwynhjé nhé pahi
jakama kwa mé ma o pahita wyr man o té ké tdm tanhma mé ama ho. Ané.

8 Himri nhiim mé kuma né ma pahi Erox axipas wyr o té. Na pre ra Erox axipasja xata
Jejus jarénh ma né kdm omunh pram né. Kam aa kot mémoj pumunh két 5 ho anhjr a
omunh pram tyx jakama nhiim mé ma hwyr o té€ nhiim omu né hkinh né. *Hamri né tee
ri mémoj ta hkukja no nhiim akryk xa né tanhma kam né hkét né. 19 Hamri nhiim mé 6
patre krahtiimjé mé Tirtlim kapér tiim o mé ahkre xwynhjaja kam ho kapér punuj né ho
héx kam hihtyx né. 11 Himri nhlim pahi Erox dxipas mé kuma hamri né & poristi mé wa
kam kapér punuj né ha hpér o axké né tanhma ri hapry to. Himri né ha hpér o pikénh
kam kép pahi ha mé & mexja py né kdm haxa né akupym pahi Pirat wyr kumé.

12 Na pre Pahi Pirat mé Pahi Erox dxipasja wa kdm axpén kinh két né. Ta hamri
nhiim Erox axipasja tee ri Jejus kot kim tanhma amnhi jarénh to ha mar pram xaj tee ri
hkukama hamaxpér hamri né Pirat d hpijaam kaxyw akupym hwyr kumé. Hamri nhiim
amnhi t3 omu hamri né wa ra akupym kdm axpén kinh né. N& akupym axpén ma hpér
o axké né pikunhar o pa pé akupjm axpén to hkramnhwy.

Pirat kot Jejus pir G amnénh
Matéwre 27.15-26; Makre 15.6-15; Juaw 18.39-19.16; mdanén Atre 3.13-14

13 T4 nhiim Pirat akupym amnhi wyr mé ha kard. Ijaew kwyjaja né mé & pahijaja né
mé § patre krahtiimjaja nhim akupym amnhi wyr mé piitd mé ha kard. 14 Haimri nhiim
mé akupym hwyr gjéx pa né kuhé nhiim mé kam:

—E na ka mé ixwyr mytita o té né tanhma inhma harénh to. Kot mé akwyjé ma tanhma
héx to ho pa ha haré. T4 pa ra jar mé anoo ma tanhma hkukjér to né tee ri kot inhma
tanhma amnbhi jarénh to ha kuma. Te kot amnhi to mex xwynh pyrak. M€ ate tanhma ho
akapér to hta nom kot anh§jr két. Kot amnhi to mex xwynh na. 1> Pahi Eroxja ra ixpyra
né tee ri tanhma hkukjér to nom nhiim tanhma kam né hkét né. Nhiim tee ri ja hd omu
né akupyn ixwyr kumé. Jakama kwa mémo myrapé kot paj mé ama ha amyné nhiim mé
ama kupi? Tanhma kot amnhi tomnuj tore ha. 16 Kot paj am mé kdm ané ké mé htak né
kdam ure ké mamri ma té. Ané.

17 Arigro pé Pas & na pre hte mé 6 pahi mé kot mé ho prés nhtim mé hkri xwynhjaja
nhiim pre htem mé ho hpynh né mé kam ure. Jakama na pre & mé kam kapér ané né kot
Jejus tak né kam urer ma. 18-19 Nom nhiim mé kuma nhlim ja mé kép omnuj né nhtim mé
kam:

—Kwa na. Api ri. Api né mé inhma Parapas ma méan anhiire. Ané.

Parapas na pre mé 0 kri kama & pdristi mé pahi Piratja mé kutd amnhi xam né kép 6
poristi hoxpi. Myrapé na prem ra haxa nhiim hkri ho hkri. Jakama nhiim mé Pirat kot
kam urer kaxyw 4 kdm kapér ané. 20 Nom nhiim kdm Jejus ma urer pram jakama axte ha
mé hkukja né mé kam:

—Kwa nom mémoj myrapé kot paj mé kdm ha amyné nhiim mé ama kupi?

21 Anh§r ta nhiim mé kuma né am kuma. Né xatd kam:

—Kwa tokyx pi kahpa ha anho ké ty. Ané.

22Hamri nhiim tee ri mé kuma né mé kam:

—Tk. Kwa na. Tanhma kot amnhi tomnuj tore ha kot pa két ha kunhd nhiim ty. Na kot
paj am mé kam ané ké mé htak né kdm ure ké ma té. Ané.

23 Hamri nhiim mé xata ha kam kapér kam hihtyx né kam:

—Kwa na. Pi kahpa hd man anho ké ty.

Anhjr o am xatd kax pé amra kama kdm hd amyné. 2% Himri nhiim Pirat tee ri mé
kuma hamri né ta mé kdm hpram xa hkét mé kam a amyné. 25 Hamri né mé kam Parapas
ma ure. Ra kot pahi Pirat pé 6 poristi kutd amnhi xdm né kép hox pir td nhiim mé kam
hpram xa hkoét akupym kam ure. Himri né mé thkram Jejus jaxa. Mé kam hpram xa hkéot
ri mé kot tanhma hipéx to kaxyw.

ME kot pi kahpa ha Jejus nhér & mé harénh
Matéwre 27.31-43; Makre 15.21-32; Juaw 19.17-20, 19.27-31; mddanén Atre 7.59-8.1

26 T2 nhiim pdristijaja Jejus o kato né ma kapdt ma o té. Né kam 6 pi kahpa gé nhim
amnhi kaxyw kumy né o t&. Nom mé kot htak rax kuré nhiim hirot tyx né nhiim mé ja
ha omu né méha kot ho ajuta kaxyw mé hkapi ho xa. Himri né Sirén nhd xwynh Simaw
hka htyk pumu. Nhiim pre htyx hamakétkati né mé kuta krim té. Hamri nhiim mé haér
pé uné né kam Jejus o ajuta kaxyw ha kard nhiim kam & pi kahpaja my né mé hkét o té.

27 Hamri nhiim mé oht6 né Jerujaré riim Jejus kot md. Nhiim méni hkwyjaja omu né
kam hkapri xaj myr o hkét mé. 28 Himri nhiim mé myr & mé kuma né mé ho hakéx né
mé omu né mé kam:

—Kwa na Jerujaré nho xwynhjaja. M& ama ixkapri xaj amyr két né. Két mé kamjaja
ama amnhi kapri xaj man mur. Né mé akrajé kama axukapri xaj man mur. 2°Koja mé
nhjrma mé apé mé anhd kri granh pa ka mé apunuj né amnhi xa htyx kama ajamak o ri
apa. Né tee ri mé akrajé hkukama tanhma ajamaxpér to né ajamaxpér o: “Héxta gaa né.
Na ixkrajaja ixpé amnhi xa htyx kdm hamak o pa. Kép apu mé hkra hkét xwynhjé pyra
né ixkra hkét né ixpa ro nhyx inhma mex né. Nhyx pa ixkinh né.” Anhjr o kot kaj mé
nhjrma ajamaxpér nom 4 ajamaxpér anhyr kapry.

30 —N€ kot kaj mé apiitd mémo punujta pymaj tee ri ama tokyx atyk né ajapéx par
pram kapry né axpén ma akapér o: “Héxta gaa né. Kot kén prék miij mé panhipy rorok



Rukre 23:31 222 Rukre 23:45-46

né tokyx mé panhimex par ronhjx mé pama ja mex.” Anhyr td no am tee ri 4 ajamaxpér
anhyr kapry. 31 Nom két pa. Aa ixte tanhma amnhi tomnuj to hkét ta nhiim mé a inhipéx
ané. Nom mé ate amnhi tomnuj myrapé koja mé nhjrma tanhma mé ato rax o & mé kot
inhipéx anh§jrja jakrenh pa. Héxta waa né. Na pa mé akukama ijamaxpér né ixkapri htyx
né. Ané.

32T4 nhiim mé ja wa ho haméxkrut né tanhma wa kot amnhi tomnuj toja myrapé Jejus
kot wa hpir kaxyw hkot madnén wa o té. 33 Jakama nhiim mé ra kén nhixét te kot mé
hkra hi pyrak xwynhta wyr mé o p6j. Mé kot kdm “mé hkra hi xa” anhjr jarénhja wyr
mé o pdj. Hamri né Jejus pé é kapa né pi kahpa ha kuxi né prek o thkra né hpar o htyx
pa. Hamri né kanhma pi kahpa xam né ho htyx nhiim xa. Himri nhiim mé hpanha wa
kot amnhi tomnuj xwynhta ma wa ho ané né. Né prek o wa thkra né wa hpar o htyx pa
hamri né akuta ho Jejus nhijé né wa am nhiim wa ajét. 3¢ Hamri nhiim Jejus kyx pé amnhi
xa htyx kumréx kama hamak o jét rahd mé ho Tirtiim wy né kam:

—Kwa Papaj. Am ixt3 jajé pumu. Mé& kot mémoj mex pumunh két jakama na mé a
inhipéx ané. Jakama dm ixta mé omu né mé kama axukapri né. Ané.

Hamri nhim hparpé pdristi hkwyjaja axpén ma é hkwy ho pigranh kaxyw ha kénre
ho joka ho hkri. 35 Nhiim mé oht6 rax né Jejus parpé omunh o kuhé. Nhiim mé 6 pahijaja
mé noo ma ha hpér o axké né mé kam:

—E jahti na pre te kép mé pakapri xwynh 3 amnhi jarénh o ri pa. Né Tirtlim kot mé
pakaxyw am xwynh 3 amnhi jarénh o ri pa. Jakama e kwa pu mé xa né kot amnhi kaxar
né wryk kdim omu. Ané.

36 Nhiim pdristi maanén tanhma ha hpér o pikénh to. Né hparpé kam wihti punuti
jahkre né kam:

—Kwa wry né mé ixkuta ja hkwy ho ixkd na. Ané.

37Hamri né kam:

—E apé Ijaew nho pahi ha kot kaj amnhi kapa né akupjn wry. Kwa tokyx pa mé ja ha
apumu. Ané.

38 Nhiim poéristija tapti h py né tanhma ha kaga hto. Né ha kaga ho:

IJAEW NHO PAHI NA JA
Anh§r o ha kaga hamri né Jejus wyr api né my ri kunhé.

Wa kot Jejus nhijé né wa jét xwynh wa harénh
Matéwre 27.44; Makre 15.32

39 Hamri nhiim wa kot thké ha jét xwynhta 6 haxwyja kim kapér punuj né kam:

—Kwa kot kaj apé Tirtlim kot mé ixkaxyw axam xwynh ha kot kaj amnhi kapa né wry.
N€é maanén amnhi kot wa ixto wry. Ané.

40-41 Hamri nhiim ihdta kuma né ha kam akir né kam:

—Tk. Kwa amarfi ajét. Xa ama Tirtlim pyma hkét 4 na ka d kép Krata ma akapér ané?
Na koja kdm wryk pram né kot wry. No pajamé pahte amnhi tomnuj myrapé koja mé
pahpi. No tdm kot tanhma amnhi tomnuj to hkét ta nhiim mé amari d hipéx ané.

42 Anhyr o kdm kapér hamri né Jejus ma kam:

—Kwa Jejus. Kér ka nhjrma mé ixto amnhipta hamri né inhma ajamaxpér né ixkama
axukapri né ixto mex né. Ané.

43 Hamri nhiim kam:

—Na kot kaj jaraha ma ixkdt kaxkwa hwyr api né hpanha ixkuri amex né atir tiim né
apa ho apa. Am hamri na pa 3 ama ixkapér ané. Ané.

Jejus tyk a harénh
Matéwre 27.45-56; Makre 15.33-41; Judw 19.28-30
4473 nhlim kaxkwa nhipdk ri myt nhjr mé nhlim te ra kamat pyrak nhiim kamat ko rax
kumréx. N& kamat ko ho ra hd awry né. Ja mé nhiim akupym myt katér o ma. 45-4¢ Nom
nhiim korma kamat kéta a nhiim Jejus ra htyk kaxyw né amra kama Tirtlim ma kapér né
kam:
—E Papaj. Mamri ixkard ho amnhipta.

Anhyrja két hamri ty. Pu nhiim Tirtiim ma amnhi jarénh xa ha ixkre kama hakwakre
ha kupéxéja axkjé né amnhi kahé xa ménh kuré kumréx. Uti rax t3 kot 4 axkjé né amnhi
kahé xa mé. Te Jejus htyk o kot mé pahte hkét amnhi xunhwyr xwynhjé ma Tirtlim
wyr pry jakwa kre kahé xa ménh pyrak o 4 amnhi nhipéx ané. 4749 Himri nhim mé
piitd mémoj d kot amnhi nhipéx anhjr & omunh o kuhé xwynhjaja. Né kaxyw Jejus
kramnhwyjaja nhiim mé amym omunh o kuhé. Né Garirej riim méni kot Jejus kot mé
pa ho mé pa xwynhjaja maanén mé kuri amym hkapri né omunh o kuhé. Nhiim poristi
krahtlimjé hoja @ mémoj kot amnhi nhipéx anhjr 4 omu né tee ri hamaxpér o:

—Héxta waa né. Pér am hamri na pre hte tdm amnhi nhipéx o pa. T4 pa mé amari mé
mar xa hkot ixtyx kupi. Ané.

Nhiim 3 hamaxpér anhjrja kot Tirtiim ma mex o mex d harénh o xa. Nhiim amari mé
kuhé xwynhjaja maanén mémoj d kot amnhi nhipéx anhjrta pumu né tee ri hkukama
hamaxpér o ra kdm ma htyx né. Himri né awjana né ma akupym krim mrar kuré kumréx.

ME kot Jejus jaxar & mé harénh
Matéwre 27.57-61; Makre 15.42-47; Juaw 19.38-42

50-51T3 nhiim axtem Juje pé€ Arimatej nhd xwynhja. Arimatejja pika pé ljaew kama na.
Nhiim Jujeja kot amnhi to mex jakama Tirtiim kdt amnhi nhipéx o pa. Jakama na pre
hkwyjé rom Tirtlim kot mé pahwyr Jejus ménh xwynh a omu né hkét hamaxpér. Kép
Ijaew nhd pahi hé hta hkwyjé hkét hamaxpér két né. Jakama nhiim prem kot Jejus pir
d amyné nhiim tee ri harénh ma nhiim ja kép omnuj né. 52 Jakama nhlim Jejus ty nhiim
Juje ma pahi Pirat wyr té né 1 ha kuwy né kam:

—Pa? E ot pa awyr té. Kwa inhma htyk xwynhta g6 pa ma o té né haxa. Ané.

53 Hamri nhiim kuma né kdm kugé nhlim ma o t& né haxa. Kaxyw kupéxé hd py né
ho hkupu né ma o té né kén kre kapry kama haxa. Mé kot korma kama méhg jaxar két
nhiim mé kama3 Jejus jaxa. >4 Arigro pé sésta hd nhlim prem kupi nhiim myt xar o mdr
mé nhiim Juje ma o t& né haxa. Ijaew kot xa ha arigromnuja wyr haxa. 55 Nhiim Garirej
rim méni hkwy kot Jejus két pa xwynhjaja ma hkdt mra né kot haxar kim omu. Mé
hkuxwaxa ho gregrer két raha haxar kdm omu. 56 Himri né ma akupym krim mra né
kaxyw mé hkuxwaxa hkwy ho ané.

Ta nhiim apkati nhiim mé & arigromnu pé sap kator jakama nhiim mé korma akupym
hwyr mrar két né. Hamri arigro mex jamar pé ari hkokét o hkri.

24

Jejus akupym htir jarénh
Matéwre 28.1-10; Makre 16.1-8; Juaw 20.1-10

1 T4 nhiim apkati nhiim témik. Hamri nhim ménijaja kwyhtad kanhma hkri né€ ma
akupym kén kreta wyr mé hkuxwaxa ho mra. 2 Hamri né hwyr ahtép o mra nhim ra
hakwakre kahé xa raxta kahé xa hkax a xa nhim mé tee ri omu. 3 Hamri né kén kre wyr
agjé né kama tee riJejus japér no nhiim kama amrakati. 4 Nhiim mé tee ri axpén pumunh
pé hkukama hamaxpér.

Hamri nhlim Tirtlim kapér o wryk xwynh wa axkrut né mé haér pé mé hwyr kato né
wa xa. Wa & jaka né hird htyx kdm wa xa. > Nhiim mé tee ri wa omu né kdm wa uma htyx
né. Né wa umaj hkdn kra ho rérék né hkri hpa. Nhiim wa mé omu né mé kam:

—Kwa mon ka mé ri mé htykjé kama ra akupym htir xwynhta japér o ri apa? ¢ Jar
amrakati. Na ra akupym htir. Korma Garirej kama pa ri kot mé ama amnbhi jarénh xa
hkét na ra akupym htir. Man ka mé ari kot & mé ama amnhi jarénh anhjrja d anohtyx
japér. 7Mé kot unénh né pi kahpa ha nhér nhiim htyk né htyk a apkati axkrunépxi hamri
né akupym htir 3 kot mé ama amnhi jarénhta man ka mé ari ha anohtyx japér.

8 Anhjr o mé kam kapér nhiim mé kuma hamri né ra Jejus kot mé kam a amnhi jarénh
anhyrja ma hamaxpér kuré kumréx. ® Hamri né awjand né ma akupym krim hkinh né
mra. N& hwyr pdj né mé kot Jejus nhj ha mé ahkre ho mé pa xwynhjé ma awjaré. Mé

kép 11 xwynhtajé mé kaxyw hkwyjé ma awjaré. 10 Méni kot mé kam ujarénh xwynhtajé
nhixi na pre Marir Matarén nhiim ja kép Joana. Né Xiakre katorxa Marir dta. Né kaxyw
méni hoja. Jakama nhiim mé ma akupym Jejus nhj ha mé ahkre ho mé pa xwynhjé hwyr
mra né mé kam awjaré. 11 Nom nhiim mé kuma né am mé kuma né htyx ho amnhi kra
hko6t mé kot ri @ harénh anhjr 4 mé hkamnhix né am mé kuma. 2 Nhiim Simaw Pétre
hamaxpér hamri né kanhma xa né ma kén kreta wyr hprét né htém kuré kumréx. Hamri
né tee ri kén kre kapry kamunh o xa né kama Jejus kupu xa pix pumu né tee ri hkukama
hamaxpér hamri né ma akupym té.

Jejus kot Emau hwyr wa mor xwynh wa hwyr kator 3 harénh
Makre 16.12-13

13 T4 nhiim ra amykry ho m& nhiim Jejus kwyjé hé wa haméxkrut né Jerujaré rim
kato né ma akupym wa & kri pé Emau hwyr wa md. Jerujaré riim Emau hwyr ahkranre.
14 Jakama nhiim wa hwyr pry ha axpén ma tanhmai Jejus jarénh to ho md. Kén kre
kama mé kot haxar nhiim ra 1 pikunorja nhiim wa axpén ma harénh o wa md. Né tee
ri hkukama hamaxpér o wa md. 15 Himri nhiim Jejus tam t& né wa hi ajét né wa hkét
té. 16 Nom nhiim wa hpri ha omunh két né. Tyx ho nham méhé ha hkamnhix né wa ari
axpén ma harénh o wa md. 17 Himri nhlim Jejus héx rom wa kam:

—Kwa mémon ka wa axpén ma harénh o wa mé? Ané.

Hamri nhiim wa hkapri kama kam haré. 18 1hé pé Kroptija kam:

—Kwa xa na ka Jerujaré kama ri apa hta kama mé kot tanhma amnhi nhipéx toja jarénh
mar két né? Kuriim amor kéna na ka ri mémoj mar két né ri apa. Ané.

19Hamri nhiim wa kam:

—Na amrakati ixte mémoj maare hd. Kwa mo na wehe? Kwa war apri hd inhma haré
pa kuma. Ané.

Hamri nhiim wa kam:

—Na mé kot mé ixpé tanhma Jejus pé Najare nhd xwynhta to kéna. Kép Tirtlim nhy ha
kapér jarénh o pa xwynh na pre. Né Tirtlim nhy ha tanhma amnhi nhipéx to ho pa nhiim
prem piitd amnhim mex 4 haré. 20 T4 nhiim mé panhd patre krahtiimjé mé mé panhd
pahijaja axtem né mé kam ha amyné. Mé kot pikahpa ha nhér nhiim htyk kaxyw mé kam
ha amyné. 21 Pa prem ixtyx ho kép Tirtiim kot mé pahwyr ménh xwynh 3 hkamnhix né
kot R&m nhd xwynhjé pé mé ixpytar & hkamnhix td nhiim prem mé ixpé kupi. Jad na
prem 3 hipéx ané né kupi. Na ra htyk 4 apkati axkrunépxi.

22-23 _N§€ jaraha kwyhtd méni hkwyjaja ma haxar xa ha kén kre hwyr mra né xep tee
kama hapér né omunh két né. Xep am Tirtlim kapér o wryk xwynhja wa ho axkrut né wa
omu nhiim wa xa. Nhiim mé kam ra akupym htir d haré nhim mé akupyn mé ixwyr mra
né mé ijaér pé mé inhma haré. 24 Hamri nhiim mé ixkwyjaja ma mé hpanha kén kreta
wyr mra nhiim ra mé kot harénh xa hkét tee ri kama hapér nom nhiim kama amrakati
kumréx. Ané.

25 Hamri nhiim Jejus amnhi ta wa kuma né wa kdm tanhma amnhf jarénh to né wa
kam:

—Héxta waa né. Pér am mé ate mémoj ma ajamaxpér tyx mex két kumréx. Na pre
ra Tirtim nhy ha kapér jarénh xwynhjaja Tirtim kapér a kaga htiim kama 3 kot amnhi
nhipéx anhyrja kukama hpri ha haré né ha kaga. Mé akukama mé anhigétjé ma haré né
ha kaga. T4 ka mé korma apri hd mar tyx két né. 26Két mé ané na Tirtlim kot am xwynhta
ty. Ta ra akupym htir né akupym kaxkwa hwyr apir kaxyw. Kot mé ato amnhiptar
kaxyw ra akupym hwyr apir ma. 27 Amnepém na pre finat Mojesja tanhma hkukama
mé anhigétjé ma harénh to né ha kaga. Né hpri had harénh o pa. Nhiim hpanha Tirtim
nhy ha kapér jarénh o mé pa xwynhjaja ma ané né mé kam harénh o pa. Ané.

Nhiim pre 4 Jejus wa hkét hpri hd wa kim amnhi jarénh anhyjr o té. Te ho nham méhd
jarénh pyrak nom tam wa kdm amnhi jarénh o wa hkét té. No nhiim korma wa hpri ha
kép Jejus & omunh két né.

28-29 Nh{im 4 wa kdm amnbhi jarénh anhjr o mér raha nhiim mé ra wa 6 kri hwyr hpdx
o m&. Nhiim ra kamatre nhiim Jejus te kot wa rer né nhjhym ma htém kaxyw pyrak o
amnhi nhipéx nhiim wa tee ri omu né kam:

—Kwa xa kot kaj wa ixre né ma té? Ra kamat o mor kéna. Kwa ma wa ixkdt té né wa
inhdrkwy kama man wa ixri pdj. Ané.

Hamri nhiim wa kuma né ma wa hkoét té. 30 Né mé wa drkw§ hwyr pdj né hwyr agjé.
Hamri né apkur kaxyw hkri nhiim Jejus tam pawti py né Tirtiim ma haré né hpanha ho
axkjé né wa kam kugd. 31 Himri nhiim wa ata kép Jejus & omunh kuré kumréx. Jao nhiim
wa kép akunok nhiim wa tee jr xa kama hapér nhim hkapry mex né xa. 32 Hamri nhiim
wa tee ri axpén pumu né ri hkukama hamaxpér né axpén ma:

—Héxta waa né. Xep tdm na. Tdm na pahk6t md né pry ha hpri hd pama Tirtlim kapér
a kaga jaré pu hkdt pahkinh né mar o mo. Héxta waa né. Xep tdm na. Ané.

33-35 Hamri né wa kanhma xa né kato né ujanar kuré kumréx. Hamri né ma akupym
Jerujaré hwyr wa hkwyjé hwyr t&. Né mé hwyr pdj né axa. Nhiim Jejus nhj hd mé ahkre
ho mé pa xwynh pé 11jaja ra axpén wyr akuprd né hkri. M& hkwyjé mé axpén wyr akuprd
né axpén ma tanhma Jejus jarénh to ho hkri. Himri nhiim wa mé hwyr axa nhiim mé wa
omu né wa kam:

—Kwa na xep ra Jejus akupym htir né Simaw Pétre hwyr kato. Ané.

Hamri nhiim wa mé kuma né mé kam:

—Ty na akupym htir kéna. Na pa wa ijaxwyja ham omu. Na pry ha wa ixtd ajét né ma
wa ixk6t mo né wa inhorkwy kama p6j. Hamri pa mé ixapkur kaxyw ixkri nhiim pawti
py né Tirtim ma haré né ho axkjé né wa inhma kugd pa wa ixpri ha kép Jejus & omunh
kuré kumréx. Ixpri hd omunh jao nhiim wa ixpé hapéx. Ané.

Jejus kot hkwyjé piitd hwyr kator d harénh
Matéwre 28.16-17; Makre 16.14; Juaw 20.19-23

36 Nhiim mé korma axpén ma Jejus jarénh o hkri rdm nhiim tdm nhjhynh mé hwyr
axa né xa. Mé haér pé mé hwyr nhyhynh axa né mé kam:

—Pa? Xan ka mé arfi akri? Ané.

37 Hamri nhiim mé amnhi jaér pé omunh jao kanhma hakry hpar o mra. Jao hakryk
kdam ma htyx kdm omunh o hkri. 38 Himri nhim mé kam:

—Kwa mon ka mé ama ixpyma kama tee ri ixpumunh o akri? Kwa mé ixkard ha
ixkamnhix né ama ixpyma hkét né. 3% Na pa akupyn inhi ho mé awyr ixkato né xa. Ga
mé inhihkra kama prek tatak xaja pumu. Né ixpar kim omu. Kwa mé ama ixpyma hkét
né. E mé mamri mra né anhihkra ho ixkupé. Kép apu ixkard hpix ronhyx ka mé inhi
kupénh két né. Mo méhkardja i? Na na pa akupym ixtir né inhi ho mé awyr ixkato. Ané.

40Hamri né mé kdm amnhi nhihkra hpé né mé kam amnhi par pé. 41 Ta nom nhiim mé
ari akryk omunh o hkri. Mé& kot omunh né hkinh ta tee ri omunh o hkri. Hamri nhiim
tee ri ja hd mé omu né mé kam:

—E kwa mé inhma mémoj japér pa kukré. Ané.

42 Hamri nhiim mé kam tep gdj kdm amta gd *3 nhiim kupy né hkur o nhj nhiim mé
ari hd omunh o hkri. Jao ra akupym htir 4 omunh kuré kumréx.

Jejus akupym nojarét né hkwyjé ma mémoj ta kard
Matéwre 28.18-20; Makre 16.15-18; mdanén Atre 1.6-8

44-45Hamri nhlim Jejus hpri hd mé kam Tirttm kapér d kaga httim kot hkukama harénh
d amnhi jaré né mé kam:

—Na korma ixtyk két ri na pa pre ixpri hd mé ama amnhi kukama amnht jaré. Tirtiim
kapér 4 kaga htlim kot tanhma mé kot inhipéx to hkukama ijarénhja. Na pre finat Mojes
Tirtlim nhy ha ixkukama tanhma ijarénh to. Né€ Tirtlim nhy ha kapér jarénh o mé pa
xwynhjaja Mojes myr pé haxwyja ixkukama tanhma ijarénh to. N& Tirtlim mex o mex
a mé grer 4 kaga xwynhjaja haxwyja ixkukama tanhma ijarénh to. Jajé piitd na prem
Tirtlim kapér a kaga htlim kama ixkukama ijaré. 46 Né ijarénh o:

Tirtlim kot mé pakaxyw am xwynh pé Krisja koja nhjrma ty. Né htyk o apkati axkrunépxi
né akupym htir.

Anhjr o mé kot ijarénh. Ta pa ra mé kot ixkukama ijarénh xa hkét 4 mé ané amnhi

nhipéx ané.

47 —No am Tirtlim kapér a kaga htiim kot papxipix ixkukama ijarénh két. Kama
mainén mé kajaja tanhma mé akukama mé ajarénh kute. M€ apé ixkdt amnhi xunhwyr
xwynhjaja ixwakre kama tanhma mé ate inhma amnhi nhipéx to ho apa hkukama
tanhma mé ajarénh kute. Né mé ajarénh kot:

E mé ate ixk6t amnhi xunhwyr xwynhjaja. Kér ka mé ma pika piita hkét mé kam Tirtiim
kot mé awyr ménh xwynhta jarénh o ri mé hkét apa. Mé kot mé amar né amnhi
tomnuj kaga né Tirtlim kdt amnhi xunhwyr kaxyw. Kér ké Tirttim ja hd mé omu
né amnhi katut kot mé kot amnhi tomnuj rénh pa. E kér ka mé ma kri piitd hkot
mé kam 3 ja jarénh anh§jr o ri mé hkdt apa. Kri pé Jerujaré kumréx kdm hamri
né ri korma pu ha kri kuhé xwynh piitd hkot ajapdj né mé kam harénh o ri apa.
Aneé.

A Tirtlim kapér 4 kaga httim kot mé& akukama mé ajarénh kot anhyr. 48 T4 kér ka mé 3
mé kam tanhma ijarénh to ho ri apa ané. 4° No am korma. Kér paj ma akupym kaxkwa
hwyr api hamri né amnhi panha mé awyr Tirtiim Kard ré man. Tirtlim kot ixte amnhi
nhipéx 4 ijarénh xa hkét kot paj amnhi panha mé awyr kuré. Ta kér ka mé korma kri ja
kama kutép apa. Kér ké mé awyr wry né mé ama agjé ka mé ri korma anhgra né ma § ha
mé kam ijarénh o ri mé hkot apa. Ané.

Jejus kot akupym kaxkwa hwyr apir 3 harénh
Makre 16.19-20; mdanén Atre 1.9-11
50T3 nhiim Jejus Jerujaré riim hkot mé pa ho pa xwynhjé kator né ma kri pé Petan wyr
mé o mo. Né korma hwyr mé o mor ri nhjri mé o xa né kanhma ithkra pé né mé ho Tirtlim
wy. 513 mé ho hwyr anh§jrja rom nhiim Tirtiim amnhi wyr ho apir o mé nhim mé noo
ma ma akupym tén api. 52 Hamri nhim mé kdm mex o mex & harénh pé ma akupym apir
kdam omunh o kuhé. Nhiim ma t& né mé kép kakram axa né mé kép akunok. Himri nhiim
mé awjani né ma akupym Jerujaré hwyr hkinh né pa. 53 Hamri né apkati mé Tirtim ma
amnhi jarénh xa ha ixkre hwyr agjé né kama Tirtiim ma mex o mex d harénh o hkri raha
né.
T4 am ja pix ixkramnhwy Teopre. Ixpé Rukre na pa awyr kagaja nhipéx né kama Jejus
kot tanhma amnhi nhipéx to ha haré né ha kaga né awyr kumé.

Juaw
Juaw kot tanhma Jejus kot amnhi nhipéx to ho pa ha kaga

Juaw na pre kagaja nhipéx. Na pre mdaanén Wam Judw né Sik{in Judw né Hapuha Juaw
né Apokarip nhipéx. Judw Paxis két axtem Juaw 3. Né Jejus kot mé pa ho mé pa xwynhjé
hé na pre. Né § hda mé ahkre ho pa xwynhjé hé na pre. Nom korma 3 amnhi nhipéx anhjr
o pa hkét ri na pre kép tep kanhér xwynh. Né kép Jejus kramnhwy mex na pre. Jakama
na pre kagaja nhipéx né kama Jejus kot tanhma amnhi nhipéx ha haré né ha kaga. Né
tanhma kapér to ha kaga.

Na pre Jejus kép Tirttim Kra ha haré né ha kaga. N& am pix kukwak ri Tirtlim wa kuri
mé pahtir tiim né mé papa ho mé papa ha haré né ha kaga. A na pre Juiwja mé pama
Jejus jaré né ha kaga ané.

Jejus te kot Tirtim pyrak a harénh
Matéwre 1.23; Judw 8.12, 8.58, 10.30, 20.28; mdanén Atre 10.36; Sik{in Korit 4.4; Piripos 2.6~
11; Koros€ 1.13-17, 2.9; Xitre 2.13; Epréw 1.1-4; Wam Juaw 1.1-4, 5.20; Apokarip 1.17-18
1 Amnepé ma korma mémoj két ri nhiim kot Tirtlim kapér o amnhirit xwynhja Tirtim
kot pa ho pa. Te kép urak né pa. Wa kot amnhi nhipéxja am tipxi. Né wa ahpumunh am
tipxi. N& wa hkard maanén am tipxi. Am wa tipxi raha né pa ho pa. 2 Korma mé&moj két
ri na pre Tirtim kapér o amnhirit xwynhta Tirttim két ri pa ho pa. 3 Né Tirtliim nhy ha
na pre mémoj piita ha apé né ho kato. Jao pyka ho kato né kaxkwa ho kato né gé xujanar
o kato. Né kama mémoj piitad Tirtiim nhy ha ho kator pa. Kop apu mémoj to kator két
ronhyx mémoj amrakati kumréx.
4Neé Tirtlim o amnhirit xwynhta pix kukwak ri na hte mémoj piita htir né pa. Né am pix
kukwak ri na htem Tirtlim ri htir tlim né pa ho pa. Né te myyti kot mé pama mémoj piitd
hird ho pa pu mé kukwak ri mémoj piitd omunh mexja pyra né na pre hte mé pahpiita
mé pama mé pahte amnhi nhipéx nyw né mé pajamaxpér nyw o amnhirit pu mé pahpri
ha mar mex né. >Ja kaxyw na pre wry né ri mé kam Tirt{im kapér jarénh o ri mé hkét pa.
Jao mé kot amnhi nhipéx nyw jaré nhiim mé kot amnhi tomnuj xwynhjaja tee ri kuma
né kam mar pram két né. Né tee ri kam kapér o hapéx pram kapry.

Juaw Paxis kumréx kot tanhma Jejus jarénh to ha harénh
Matéwre 3.1-3; Makre 1.1-4; Rukre 3.2-6
6 T4 nhiim korma Jejus mé kam kapér o pa hkét ri nhiim Judw Paxis kumréx mé né
hkukama Tirttim nhy hd mé kdm tanhma harénh to ho pa. 7 Mé kdm mé kot amnhi
nhipéx nyw nhdr xwynh pé Jejus Kris kukama mé kam harénh o ri mé hkét pa. Mé kot
mar né amnhi kaxyw Jejus két hamaxpér kaxyw. & No Judw Paxisja na pre hte mé kam
mé kot amnhi nhipéx nyw nhdr o pa hkét né. Na pre am kot mé kam 6r xwynhta kukama
mé kdm harénh o pa. 2 Jakama na pre hte mé kdm harénh o ri pa né mé kam harénh o:
—E ot pa mé ama méhgd jarénh o ri ixpa. Kot mé pama mé pahte amnhi nhipéx nyw
nhdr xwynhta. Koja tokyx mé pakama pdj pu mé omu. Koja pdj né mé piitd mé kam
Tirtim kapér jarénh o ri pa. Mé pahte pahpri hd mar mex kaxyw. Ané.

Tirtim kot mé ho hkra hpram xwynhjé jarénh
Roman 8.14; Karatas 3.26; Epes 1.5
10 T4 nhiim Jejus man kot mémoj piita ho kator xwynhta wyr wry né mé hkét ri pa. No

nhiim mé kot kép mémoj piitd ho kator xwynh a omunh két jakama na prem kapér ma né
am kuma né amnhi kaxyw hkdt hamaxpér két né. 11 Na pre wry né mé pakama i ho kato.
Kép mé pahpiitd mé pahto kator xwynh ta nhiim mé ohtd né omu né am omu né hkét
amnhi nhipéx két né. 12Na prem am grére né kuma né amnhi kaxyw hkdt hamaxpér né
hkét amnhi xunhwy. Himri nhim amnhi ta mé omu né mé kam:

—E na am hamri. Ra mé ate amnhi kaxyw ixkot ajamaxpér né ixkdt amnhi xunhwyr
jakama na ka mé ixkukwak ri apé Tirtéim kraa. Ané.

13 Na htem 4 kép Tirttim kra hpram xaj Jejus k6t amnhi xunhwyr ané. No na htem mé
katorxa nhoxa hkre riim hapox kot kép Tirtiim kra hkét né. Ry amnhi kra hkét tanhma
amnhi nhipéx to kukwak ri kép hkra hkét né. Am Tirtiim tdm kot mé ho hkra pix kukwak
ri na htem kép hkra.

Jejus wryk né 1 ho kator d harénh
Matéwre 1.20; mdanén Roman 1.2-4; Piripos 2.6-7; Epréw 2.9, 4.15; Wam Juaw 4.2
14Jakama na pre Tirtlim o amnhirit xwynhta mé pahwyr wry né mé pakama i ho kato
né mé pakama pa. Kép Tirtlim Kra ha pixi mex na pre. Né kot amnhi nhipéxja te Tirtim
kot amnhi nhipéx pyrak. Urak né mex o mex. Né urak né mé pakutd nojarét xwynh. Na

pre hte katat kot Tirtlim kapér jarénh o ri mé hkét pa. Pa prem kuma né mex o mex a
omu.
15 Nhiim Juaw Paxis na pre hkukama mé kam harénh o ri pa né mé kam:

—E ra ixte mé ama harénh o ri ixpa xwynhta na ra pdj. Te pa ixte wa né ixkator pyrak
nom amnepé ma korma ixkét ri nhlim htir raha né pa ho pa. Ham 1 ho kator t3 kép
Tirtlim Kra jakama urak né raha ho raha ha pa xwynh na. Jakama kot amnhf to rax o kot
ijakrenh par. Ané.

16 N& kép mé pakutd nojarét raha né pa ho pa xwynh jakama na hte mé pahto mex
raha pu mé kukwak ri pamex né ri papa ho papa.

17 Na pre finat Mojesja mé panhigétjé ma Tirtim kapér jarénh o ri mé hkét pa né mé
kam:

—Na pre Tirtlim mé pahte tdm amnhi nhipéx o papa ha mé pama kard. Jakama kot puj
mé kot mé pama mémoj ta kard xa hkdt & amnhi nhipéx anhjr o papa né ra tim amnhi
nhipéx o papa. Ané.

Nhiim pre Mojesja & mé kam kapér o pa ané. Hamri nhiim mé kuma no am tee ri kim
Tirtim kot tdm amnhi nhipéx o pa hpram kapry. Jakama nhiim hpanha Jejus Krisja wry
né mé pama kapér 6 ho kapér o pa né mé pama:

—E mé ate Tirtlim k6t amnhi nhipéx o apa hkét t nhiim ari kim mé ajapé né. N&é kam
mé ato mex pram. Jakama kot kaj mé amnhi to awy nhiim tanhma mé akra hto ka mé ra
tam ri amnhi nhipéx o apa. Am hamri na pa @ mé ami ja jarénh ané.

Anhjr o mé pama Tirtlim kapér jarénh o pa. Tirtlim kapér na mex o mex.

18 N& aa mé pahtd mé pahte pano ho Tirtim pumunh két. Am Kraja pix na kot no
ho omunh. Kaxkwa kamai kuri ri pa ho pa jakama kot omunh mex. Né te kot Hipééxaja
pyrak jakama na pre wry né hpri ha tanhma kute hd mé pama harénh o pa. Jakama na
pu mé ra pahpiita Tirtlim kot amnhi nhipéx & omu né mar mex né.

Juaw Paxis kot mé kam Jejus jarénh o pa ha harénh
Matéwre 3.1-12; Makre 1.1-8; Rukre 3.15-17;: mdanén Atre 19.4

19-28 Na pre Judw Paxis ma hkwyjé hkot mé kam Jejus jarénh o pa nhiim mé hkwyjaja
kuma né amnhi kaxyw Jejus k6t hamaxpér né hkét amnhi xunhwy. Hamri nhiim Juaw
Paxis ja hd mé omu né Tirtiim ma mé hkrad kumra. Pyhti pé Jotaw nhikjé ha kri pé Petan
ta ri mé hkra kumrar o pa. Himri nhiim kri pé Jerujaré kama Ijaew krahtiimjaja harénh
ma né ma hwyr hkwyjé ré. Mé kot tanhma hkukjér to nhiim kot mé kdm tanhma amnhi
jarénh to kaxyw. Jakama nhiim méd patre hkwyjé mé Tirtiim ma amnhi jarénh xa ha
ixkre kama mé ho ajuta xwynh kwyjé mé Parijew nhé xwynh kwyjé mé nhiim mé ma
hwyr mra. Judw Paxis wyr mra né omu né kam:

—Pa. E ot pa mé awyr mra. Kwa mé inhma amnhi jaré. Apé mé at6 na ka we? Xakana
apé Tirtlim kot mé ixkaxyw axdm ma xwynhta na ka na? Xa ka na pa htem amnhi wyr
akama ijamak o ixpa? Ané.

Hamri nhiim mé kuma né mé kam: “Na pa hkét.” Ané hamri nhiim mé kam:

—T6 méan xep apé amnepé ma Tirtim nhy ha kapér jarénh xwynh pé finat Erisja. Ha
na ka tanhma amnhi to né akupym atir né mé ixkét apa na? Ané.

Hamri nhiim mé kam:

—Na ixpé Eris két. Ané.

Hamri nhiim mé kam:

—T6 man xep apé finat Mojes kot mé kam harénh o pa xwynhta na ka na? Ané.

Hamri nhiim mé kuma né ké axte mé kam:

—Na ixpé tam két. Ané.

Hamri nhiim mé tee ri kot & amnhi ta aprar anhjrja ma né kam:

—Kwa apé jajé hd hkét ta na ka hte mé hkra kumrar o ri apa. Kwa na akatat kot mé
inhma amnbhi jaré. Pa mé ama né ma akupym mra né mé kot awyr mé ixrénh xwynhjé
ma tanhma ajarénh to. Tanhma na ka hte mé kdm amnhi jarénh to ho ri apa? E kwa mé
inhma amnbhi jaré pa mé ama. Ané.

Hamri nhiim ta hpri hd mé kdm amnhi jaré. Amnepé ma mé hkukama Tirtiim nhy ha
kapér jarénh xwynh pé finat Ijais kot hkukama tanhma harénh to né ha kaga xa hkot
nhiim mé kdm amnbhi jaré né mé kam:

—Tde. Na kot paj ixpri hd mé ama amnhi jaré ka mé inhma. Amnepém Tirtiim kapér
jarénh xwynhjé ho pé finat Ijaisja na pre hte mé kdm méhd hkukama harénh o ri pa.
Méhd kot mé panhé Pahihti hkukama htém né kap6t a kutép mé kdm harénh o pa
xwynhta nhiim pre hkukama harénh o ri pa. Né mé kam harénh o:

Koja nhjrma méhoja kapdt  mon p6j né mé kam tanhma ujarénh to ho ri pa. Né mé kam
ujarénh o: “E mé inhma. Koja Tirtiim tokyx mé pahwyr mé panhd Pahihti mé
nhiim wry nhim mé piitd omu. Jakama kwa mé tokyx kutép tam amnhi nhipéx
o ri apa. Te ho mé kot mého kutép pry ho mex pyrak o amnhi nhipéx o ri pa. Jao
amnhi nhi ho tdm amnhi nhipéx né tdm axpén nhipéx o ri apa. Pahihtita kutép.”

—Anhyr o na pre hte finat [jaisja kot Pahihti hkukama harénh o ri pa xwynhta kukama

harénh ané. T3 paa. Pa na pre Jjaisja 4 ixkukama3 ijarénh anhjr o pa. Pa na pa hte 3

Pahihti kutép mé kam harénh o ri ixpa ané. Ta & ixte harénh anhjr xwynhta na ra mé

pakama pa ka mé korma ja hd omunh két né. Kukama na pa hte mé piita mé kot hkot

amnhi xunhwyr & mé omunh kaxyw gd pix o mé hkra kumrar o ri mé hkét ixpa. Nom na
pre ra mé& pahwyr Tirttim kot mé pakaxyw am xwynhta tim mé pahwyr wry. Ahpumunh
tyx o kot ijakrenh jakama na pa hte am kukwak ri ixpa né€ amnhi ta ha ixpijaam o ri ixpa.

Aneé.

Juaw Paxis kot mé kam Jejus jahkre ha harénh
Matéwre 3.11; Makre 1.10; Rukre 3.22

29 T4 nhiim apkati nhim Judw Paxis amnhi wyr Jejus pumu né mé kot mar o kuhé
xwynhjé ma ithkra ho ahkre né mé kam:

—E. Ongj Tirtlim kot mé pakaxyw am xwynhta té. Mé pahpé Ijaew na pu htem xata
pahte amnhi tomnuj panha amnhirer kaxyw Tirtim ma pahkrit 6wéhti hkra nyw kwy
hpa né ho amnhi panha kdm amnbhirer o papa. No két htém néj koja nhjrma kam mé
pahpiitd mé pahte amnhi tomnuj pdnha amnhirer pa. 3°Na pa pre ra mé ama harénh o:
“Te pa ixte wa né ixkator né ixtir né ixpa pyrak. Nom amnepém korma3 ixkét ri na pre
htir rdha né pa ho pa. Né 1 ho wryk né jar kator ta kép Tirtlim Kra jakama urak né raha
né pa ho pa xwynh na. Jakama kot amnbhi to rax o kot ijakrenh par.” Anhjr o pa pre mé
ama harénh o ri ixpa ka prem inhma.

31 —Ixte mé ama d harénh anhyr t3 ijaxwyja korma ixte kép Tirtlim Kra ha omunh két
né am hkukama Tirtiim nhy hd mé ama 4 harénh anh§jr o ri ixpa. Né hkukama Tirtiim
ma mé akrd kumrar o ri ixpa. T4 na pa kép Tirtlim Kra ha omu né 4 mé ama ahkre ané
ka mé omu. Ané.

32-33 Nhiim pre 3 Judw Paxis mé kdm Jejus jahkre ané né mé kam:

—Na Tirtlim na pre ixte mé akra kumrar o ixpa kaxyw inhma ha kard. T4 na inhma kot
mé pakaxyw am xwynhta o amnhirit né inhma harénh o: “Koja nhjrma Ixkardja mého
hwyr wry né kuri arik. Ka ja hd omu né kép Ixkra ha omunh kuré kumréx. Koja amnhi
x0 ri amnhi pyra né mé kam Ixkard nhor o pa nhlim mé hkaré ma agjé.” Anh§jr o inhma



Juaw 1:34 230 Juaw 1:47

haré. T4 na pa ra omu. Na pre Tirtlim Kard kaxkwa riim te tuuti pyra né hwyr wryk o té
né kre ha xa. 34 Pa 4 kot hipéx anhyr 4 omu né kép Tirtliim Kra hd omunh kuré kumréx.
Jakama na pa @ mé ama ahkre né mé ama harénh ané. Ané.

ﬁzdw Paxis kot pa xwynh wa kot Jejus kot pa hd wa harénh
tre 19.4

35 T4 nhlim apkati nhiim Judw Paxis axte Jejus pumu. Kot hkét ri pa ho pa xwynh mé
wa nhyjri xa né omunh o xa. 3¢ Nhiim ra mé hanh té nhiim Juaw Paxis omu né hkét ri pa
xwynh wa kam:

—E onéj Tirtim kot mé pakaxyw am xwynhta té. N&j koja mé pahte amnhi tomnuj
panhd amnhire. Ané.

37 Hamri nhiim wa kuma né omu né ma hkot té né ha ajét. 38 Nhiim wa omu né wa
kdam: “Pa mo na?” Ané nhiim wa kot kép mé ahkre xwynh 3 omunh jakama kam:

—Na wa ixte ma akot ixtém né nhjri anhorkwy pumunh mi na pa wa akdot té. Ané.

39 Hamri nhiim wa kam:

—Toe. Na wa kam né ri ma ixkot té. Ané.

Hamri nhiim wa kuma né ma hkét wa té né orkwy hwyr pdj nhiim ra amykry nhiim
wa hkdt axa né kuri §r o kamat hdmri né kato né ma akupjym té. 40 K6t htém xwynhjé
héta na pre kép Andre. Simaw Pétre hté na pre. N& kaxyw hoja. Wa kuma na pre Juaw
Paxis Jejus jahkre né haré nhiim wa ma hkoét té. T4 wa ra akupym wa té. 41 Himri nhiim
Andreja htd Simaw wyr té né kam:

—Kwa na pa wa jaraha Tirtiim kot mé pakaxyw am xwynhta pumu. Ma pu hwyr ka wa
ixwar ano ho omu na. Ané.

Ijaew kapér kam “Tirtlim kot mé pakaxyw am xwynh” anhjrja te kot Gres kapér kam
“Kris” anhyr jarénh pyrak. ljaew na prem 3 Jejus jarénh ané né harénh o: “Tirtiim kot
mé pakaxyw am xwynh.” Anhyr o haré. 42 Jakama nhiim 4 Andreja htd ma harénh ané
né ma akupym hwyr o té. Né wa hwyr p6j nhiim wa omu. Wa kép Judw kra ha wa omu
hamri né Simaw ma kapér né kam:

—Pa Simaw. Na apé Simaw t3 kot paj axte atd anhixi hd mé. Kot kaj maanén apé Septi.
Ané.

M@ pakapér kiam Septija te kép “kén” jarénh pyrak. No Gres kapér kam te kép “Pétre”
jarénh pyrak. No Ijaew kapér kam kép “Septi.” Jakama nhiim pre Jejus d Simaw Pétre ha
hixi ménh ané.

Jejus kot amnhi két Firipti mé Natdnaew wa hwyr @ harénh

43-44 T3 nhlim apkati nhiim ra Jejus pyka pé Garirej wyr nojarét né nhyri Firipti pumu.
Firiptija Andre mé Simaw Pétre wa urak né kri pé Peséj nhé xwynh na pre. Jakama nhiim
Jejus nhyri omu né amnhi k6t kuwy né kam:

—E kwa ma ri ixkét apa ho apa. Ané.

45 Hamri nhiim kuma né ma té né nhjri Natdnaew pumu nhiim nhyri pi hpar parpé
nhy nhiim omu né kam:

—Kwa na pa jardha finat Mojes kot amnepém méhé ha kaga xwynhta pumu. Tirtiim
kot mé pakaxyw am xwynhta na. Tirtlim nhy ha kapér jarénh o mé pa xwynhjaja kot
hkukama harénh né ha kaga xwynhta. Kép Najare nh6 xwynh né maanén kép finat Juje
hkra. E kwa tokyx pu hwyr ka ixkuxwar ano ho omu. Ané.

46 Hamri nhiim tee ri kot tanhma harénh toja ma né kam:

—Tk. Koky. Najare nhd xwynh piitd kot amnhi to mexti ha kot két we hd kép Tirtim
kot mé pakaxyw am xwynh. Ané.

Hamri nhiim kam:

—Kwa na 4 akapér anhyr két né. Ma ixkot té né ixpyra né ano ho omu man. Né ri d ri
akapér ané. Ané.

Hamri nhiim kuma né ma hkét té. 47 Himri nhiim Jejus amnhi wyr wa omu né kuri mé
kuhé xwynhjé ma Natadnaew jarénh kuré kumréx né harénh o:

—E onéj ljaew dja mé pahwyr hpdx o t& Am hiamri na hte tdm amnhi nhipéx o pa. Na
hte higét finat Jako kurom héx rom ri tanhma mé kdm amnhi to héx to ho pa hkét né.
Na hte dm kapér mex pix o ri kapér o pa. Ané.

48 Hamri nhiim tee ri amnhi ta kuma né kam:

—Kwa mého na pre 3 ama ijarénh ané? Aa ixte nhjri apumunh két kumréx ta ka ri am
hamri 4 ijarénh ané. Ané.

Hamri nhiim kam:

—Na méhg kot tanhma inhma ajarénh to hkét. Am pa na pa hte inhno ho apumunh o
ixpa. Korma Firipti kot awyr htém né ama ijarénh két ri pa ra ixpri ha inhno ho apumu.
Na ka korma pita parpé nhy pa apumu. Ané.

49 Hamri nhiim tee ri kot hpri ha harénh 4 amnhi td kuma né kam:

—Kwa mé ijahkre xwynh. Pér am hamri apé Tirtlim Kra kumréx jakama na ka 4 ijarénh
ané. Xep ka na mé ixte amnhi wyr akdm ijamak o ixpa xwynhta na ka. Na ka na apé mé
ixpé ljaew nho Pahihti. Ané.

50 Hamri nhiim Jejus kuma né kam:

—Na @m hamri na ka ixte pi hpar pé apumunh & ajarénhja ma né hkét pix ma ixpé
Tirtiim Kra had ixpumu. T2 kot kaj ja nhird pé axte mémoj mex o kot ja jakrenh pumu.
51 Koja nhjrma kaxkwa axkjé nhiim Tirtlim kapér o mé wryk xwynhjaja kurfim axpén
japa ka mé omu. Finat Jako pyra né mé omu. Ixte Tirtlim kot mé akaxyw ixdm xwynh
wyr koja mé 3 wryk né amnhi nhipéx ané ka ja hd mé omu. Kwa jam ajamaxpér tyx raha
ho apa. Ané.

2

Jejus kot g6 ho mé kam wihti nhipéx d harénh

1T4 nhiim apkati axkrut né hapéx nhiim Jejus ari Garirej kama pa. Nhiim kri pé Kana
kama axpén ma wahoj wa rer kaxyw nhlim Jejus katorxa ma mé hwyr mé. 2Hamri nhim
mé amnhi wyr Jejus mé hkot ri mé ixpa xwynhjé wy pa mé ijaxwyja ma mé hwyr mé né
ra mé hwyr pdj. 3 Hamri né mé hkét wa ha ixkinh né apku né wihti hkwy ho ixkém o
ixkri. T4 nhlim ra wihti mé kép hapéx nhiim Jejus katorxaja harénh ma né Jejus ma haré
né kam:

—X& Jejus. Na xep ra mé kép wihti hapéx pa. Xat ka tanhma mé ho ajuta hto mé? Ané.

4Hamri nhiim kam:

—Tde. Kwa tee ri ajamaxpér két né. Kot paj tanhma mé kam ho. Nom kot paj korma
ixpé Tirtlim kot mé akaxyw ixdm xwynh a pa korma amnhi to amnhirit két né. Ané.

5 Hamri nhiim katorxa kuma né mé kdm mé apénh xwynhjé hwyr té né mé kam:

—An koja Jejus mé awyr té né tanhma mé ama mémoj ta kard hto ka mé ama né kam
ho anh§jr kuré kumréx. Ané.

¢ Nhlim mé kuri kén o poti kép 6 né kuhé. Piitd umpym riinh kumréx. Koja hé pyxi
né nyt né kama g6 kép 80 rit né hkwy kama kép 100 rit. I[jaew na htem apkur kaxyw né
amnhi nhihkra kuh&nh japjé riinh né korma apku. Né& apkur pa né axte amnhi nhihkra
kuhd. A mé kot xatd amnhi nhihkra kuhdnh jakama nhiim pre htem amnhi ri 4 poti riinh
kwy xunhwyr ané. No nhiim ra hkapry né kuhé. 7Hamri nhiim Jejus t& né omu mé apénh
xwynhjé ma kam:

—E mé ma mra né goé ru né ho poti kuhé mij piitd ho nyt pa. Ané.

Nhiim mé kuma né ma mra né ho nyt pa. 8 Himri nhiim mé kam:

—Na hamri. Panha ho kama g6 hkwy janhi né o té né mé anhd patraw ma agd ké hkwy
ho ixkd né kama ama. Ané.

Hamri nhiim mé mar xa hkét kam hkwy janhi né hwyr o té né kam kugd. %10 Nom
nhiim gb6ja ari kép gb kumréx két né. Jejus kot tanhma ho jakama nhiim ra hpanha kép
wihti. Jakama nhiim méq patraw wyr hkwy ho té né kam kugd nhiim hkaki né kama ama.
Nom Jejus kot gb ho hipéx d omunh két né. Am htyx ho wihti kumréx & hkamnhix né

mex kumréx & hkaki. Himri né amnhi wyr mjén nyw xwynh ma hpa ho apé nhtim hwyr
té nhiim kam:

—Kwa na htem wihti mex o wa né mé kam kugé hamri nhiim mé hpenh pa nhim mé
ri korma hkét omnu ho hapu né mé kam kugd. T2 ka pér mé axtem né wam mé kiam
omnu nhdr pa hamri né korma mex kumréxja o hapu né mé kam agd. Két wihti ja na
mex kumréx. Am mex o mex. Ané.

Jejus kot gb ho hipéx d omunh két jakama nhiim d kdm kapér ané. Am mé apénh xwynh
pixjaja na prem ja hd omu. 11 Nhiim Jejus korma mé kam aa mé kot mémoj pumunh két
6 ho anhyr két ta kri pé Kanad kama @ mé kdm amnhi nhipéx anhyr o hkrax. Jao amnhi
to rax o amnhi to rax & mé inhma amnhi to amnhirit. Pa mé ixpé hkdt ri ixpa xwynhjaja
d kot amnhi nhipéx anhyr & omu hamri né kép Tirtim kot mé pakaxyw dm xwynh 2a
omunh kuré kumréx.

12T3 nhiim Jejus hpanha ma kri pé Kapanaii hwyr md. Pa mé hkét ri ixpa xwynhjaja
né katorxa né htéjaja pa mé ma ixpiitd hkét md. Hamri né hwyr p6j né kama mé hkét
ixpa ha ixtd apkati grére né ma hpanha kri hd hwyr ixpa.

Jejus kot Tirtiim nhorkw§ hwyr ar 2 harénh
Matéwre 21.12-13; Makre 11.15-19; Rukre 19.45-46

13 T4 nhlim ra arigro pé Pas ahtép o md. Pasja & mé ixpé Ijaew na pa htem amnepém
Tirttim kot pika pé Ejit riim mé inhigétjé kator ma ijamaxpér kaxyw axpén wyr akuprd
né ha ixkinh. Jakama nhiim Jejus ma hkwyjé hkot kri pé Jerujaré hwyr mé. Pa mé ixpé
hkét ri ixpa xwynhjaja pa mé ma hkét ixpa. Himri né hwyr p6j 14 né Tirtim ma amnhi
jarénh xa ha ixkre hwyr mra né ixkre puha kahéja wyr agjé. Nhiim mé kama axtem né
mémoj to wéné ho kuhé. M6x o wéné né 6wéhti ho wéné né tutre ho wéné ho kuhé. Mé
kot haprér né ho Tirtiim ma hkinh xa kaxyw mé kdm ho wéné. Né kaxpore ho pinhpanh
xwynhjaja haxwyja mé kuri hkri. 15Hamri pa mé Jejus kot mé hwyr agjé né ja hd mé omu
hamri nhiim Jejus pé ja omnuj tyx né. Jakama nhiim tee ri mé omu hamri né amnhim
mry hka ho mé htak xa nhipéx né ho ixkreja né mé piitd mé kator pa. Né mox né dwéhti
né mémoj piitd kator pa. Né kaxpore ho pinhipanh xwynhjaja nhtim mé kép mé & mésti
rénh pa nhiim mé hikaxpore pykap rérok pa né anhgra né hikwy. 16 Himri nhiim Jejus
tutre ho wéné xwynhjé ma kam:

—Kwa mé anhd tutre jamy né tokyx ma mra. Na htem Inhipééxa nhérkwy kama
mémoj to wéné hkét né. Kép mé ujaproér xa ha ixkre hkét. E kwa mé tokyx ma mra.
Aneé.

Nhiim pre 3 mé kam kapér ané nhiim mé tee ri kuma hamri né ma mrar kuré kumréx.
17Pa mé hkdt mé ixpa ho ixpa xwynhjaja & kot mé hipéx anhjr & omu hamri né ra Tirtiim
kapér 4 kaga htiim kot & amnhi nhipéx anhyrja kukama ha kagata ma ijamaxpér kuré
kumréx. Kaga kot amnepém Jejus kukama te ra @ kapér anhjr pyrak o harénh. Né harénh
kot:

Na pa hte Tirtiim nhorkwy ho mex raha ho ixpa. Nhiim mémoj punuj hwyr axa pa omu
nhiim ja inhma mex két né.

Anhjr o kot hkukama harénh jakama na pa mé 4 Jejus kot mé hipéx anhjrja d omu hamri

né ra hkukama ha kagata ma ijamaxpér kuré kumréx.

Ijaew krahtimjaja kot Jejus kukjér @ mé harénh

18 T3 nhiim [jaew krahtiimjaja tee ri Jejus kot ixkreja né mé kator & omu hamri né hwyr
mra né kam:

—Pa. Kwa mon ka ri 4 Tirtiim ma amnhi jarénh xa ha ixkreja né mé kator ané? Mého
na we mé ixwyr amé ka § hd @ mé hipéx anéhti? Na xa Tirtiim na mé ixwyr amé? E mé
inhma aa mé ixte mémoj pumunh két 6 ho ané. Pa mé ja ha apumu hamri né Tirttim kot
mé ixwyr aménh xwynh & apumunh kuré kumréx. E kwa tokyx mé inhma ho ané. Ané.

19Hamri nhiim mé kuma né mé kam amnhi jaré. Nom amnhi ta kuxi né mé kam awjaré
né mé kam:

—Na kot paj aa mé ate mémoj pumunh két & ho pixi né mé ama ho ané ka mé omu.
Tirtlim nhdrkwy jaa. Kot kaj mé agra pa ixta apkati axkrunépxi né akupym hipéx ka mé
ja ha ixpumu.

20-22 Anhyr o mé kam kapér. No am ixkreja jarénh két né. Na pre am amnhi ta kuxi né
d mé kam kapér ané. Mé kot hpir nhiim htyk 2 apkati axkrunépxi né akupym htir a mé
kdam d amnhi jarénh ané. Te mé kot Tirtlim ma amnhi jarénh xa ha ixkreta granh nhiim
ha apkati axkrunépxi né akupym kot hipéx parta pyrak a ha kuxi né & mé kdim amnhi
jarénh ané. Jakama nhiim méhpri hi mar mex két né. Am tee ri kuma né kam:

—Tk. Kwa ixkre ja na prem hipéx kaxyw né ha amgra xohtd rax né hipéx. Hi amgra
pé 46 né hipéx par kéna kot ka két atd apkati axkrunépxi pix né akupjm hipéx. Ané.

Mé kot hpri ha mar két jakama na prem 3 kdm kapér ané. Pa mé hkdt mé ixpa ho ixpa
xwynhjaja 2 mé kam kapér anhyrja 4 kuma né ha inhnohtyx raha ho ri ixpa. T4 nhiim
mé kot Jejus pir nhiim ha apkati axkrunépxi né akupym htir nhd arigrota d pa mé kot a
amnbhi jarénh anh§jrja ma ijamaxpér kuré kumréx. Né axpén ma:

—Héxta waa né. Xep am hamri na pre Pahihti amnhi kukama 3 amnhi jarénh ané. Mé
kot hpir nhiim htyk 3 apkati axkrunépxi né akupym htir 2 amnhi kukama amnhf jarénh
mex né. Te mé kot Tirtdim nhorkwy granh par nhiim ha apkati axkrunépxi né akupym
hipéx & amnhi jarénh pyrak. Am hamri na pre amnhi kukama & amnhf jarénh ané. Ané.

Jejus kot mé pajamaxpér kot mé pahpumunh 3 harénh

23Td nhlim Jejus mé& hkdt mé ixpa ho ixpa xwynhjaja ari Jerujaré kama ri ixpa ho ixpa.
Nhiim ra arigro pé Pasja kato nhiim mé piita hkinh kaxyw axpén wyr akuprd. Nhim
Jejus mé kam aa mé kot mémoj pumunh két kwy ho anh§jr o ri mé hkét pa. Nhiim mé
omu nhiim mé hkwyjaja Tirtim kot mé pakaxyw dm xwynh d hkdt hamaxpér td no am
hko6t hamaxpér tyx két né. 24 Jakama nhlim Jejus amnhi td mé hamaxpér & mé omu né
hamaxpér o:

—Na mé kot ixkdt hamaxpér kryre xwynhjaja koja mé ha apkati grére né ixto
hamakétkati né htyx ri pa. Ané.

25Jejus kot mé pahte pahtyx ri amnhitomnuj o papa hd mé pahpumunh par. Né pahtyx
ri pajamaxpér punuj o papa hd mé pahpumunh par. Jakama na pre & mé harénh ané.

3

Jejus mé Nikoté wa kot axpén ma kapér a wa harénh
Juaw 1.12-13; mdanén Wam Pétre 1.23

1 T4 nhiim Parijew nhd xwynhjé & pé Nikoté. Maanén kép ljaew krahtiimjé hd.
2 Jakama na pre Jejus jarénh ma né kdm omunh pram né. Hamri né hkwy pymaj kamat
kam hwyr té né omu né kam:

—Pa mé ijahkre xwynh. E ot pa awyr té. Ra mé ixte apumunh mex. Tirtlim na pre ate
mé ijahkre ho apa kaxyw mé ixwyr amé ka mé ixwyr wry. Mého koja apyra né aa mé
inhma mé kot mémoj pumunh két kwy ho anhjr o pa? Na amrakati kumréx. Kop apu
Tirtlim kot mé ixwyr aménh két ronhyx ka & amnhi nhipéx anhyr két né. Ané.

3Hamri nhiim kuma né tanhma kam kapér to. No am amnhi t kuxi né kdm awjaré né
kam:

—Na htem piitd mé katorxa nhdxa hkre riim hap6j. Ta Tirtiim kdm mé piitd axte mé
hap6x pram. Jakama kot kaj mé akator o axkrut két né hamri né nhjrma Tirtlim ri atir
tlim né apa ho apa hkét né. Am hkrajé pix na htem kuri htir tiim né pa ho pa. Jakama
kwa jam ajamaxpér tyx né ri ho apa. Ané.

4Hamri nhiim Nikotéja kuma né tee ri 3 kot kim kapér anhyjrja kukama hamaxpér né
kam:

—Kwa ra ixaptar kéna kot pa két tanhma amnhi to né akupym ixkatorxa nhdxa hkre
hwyr axa né axte kurfim ixkato. Ané.

5-7Hamri nhlim Jejus kam:

—Na na hte mé hkrarejaja mé katorxa nhdxa hkre riim kagé hkét hap6j hamri né kép
katorxa mé hipééxa wa hkwyy. Jao wa kot amnhi nhipéx kdt amnhi nhipéx o pa. Ja pyra
né ka mé atd ama apé Tirtlim kra hpram ha kot kaj amnhi to awy nhiim wa Ixkardja akard
ma axa hamri ka ra apé hkraa. Te ra axte akator pyrak o amnhi nhipéx. Né te mé hkra kot
katorxa né hipééxa wa kot amnhi nhipéx kot amnhi nhipéx o pata pyra né apam Tirtlim
kot amnhi nhipéx két amnhi nhipéx o ri apa. Nom koja Tirtiim mé wa Ixkargja akard
m3 ar két né ka apé hkra hkét né. Jao te axte akator két pyrak o amnhi nhipéx. Jakama
na pa ama te ate akator pijakrut o amnhi nhipéx pyrak o ami 3 ja jarénh ané. Kwa jam
ajamaxpér tyx raha ho ri apa. No ama né tee ri amnhi kukama ajamaxpér két né.

8 —F pa ixpri hd ama ja jaré ka inhma. Na hte kék kdm nhjhym apér pram xa hkét
apér o pa. Pu mé kamd ama no dm pano ho nhjhynh mér xa hkét omunh két né. Né
nhyhym ma mor xa hkét omunh két né. Ja pyra né na hte Tirtliim mé wa Ixkardja mé
hkaxwynh ma agjé né mé ho Tirtlim kra nom nhiim méhpri ha kot tanhma mé ho ha

amnhi t3 omunh két né. Ané.
9 Hamri nhiim Nikoteé 3 Jejus kot kam kapér anhjr a kuma né tee ri hamaxpér né kam:

—Kwa na pa ixpri hd amar két né. Ané.

10 Hamri nhiim kam:

—Kwa mon ka hte Tirtlim kapér tiim o Ijaew jahkre ho apa t3 apri ha ixkapér mar két
né? 11 Ixte mémoj pumunh xa hkdt ixte mé ama harénh o ixpa htd ka mé apé Ijaew
krahtlimjaja mé ama ixkapér mar pram két né. A mé ate anhjr kumréx. Kwa jam
ajamaxpér tyx né. 12 Na pa ra Tirtiim kot jar tanhma amnhi nhipéx to ha harénh o ixpa
htd ka mé dm ama né ixkdt ajamaxpér két né. Jakama xa kot pa hpanha mé ama kaxkwa
kama tanhma kot amnhi nhipéx to ha haré ka mé ama né mar tyx né? Na kot ka mé
ama né am ama né hkot ajamaxpér két né. 13 Mého na we ra ma kaxkwa hwyr api né
kama mémoj mex pumu né man akupyn mé awyr wry né mé ama tanhma harénh to? Na
amrakati kumréx. Am paxipix ixpé Tirtlim kot mé akaxyw ixdm xwynh na pa pre amné
kurtim mé awyr wry hamri né ixpri hd mé ama tanhma harénh to ho ri ixpa.

14 —Amnepém finat Mojesja korma kapdt @ mé o pa ri na pre mé kam kax o kaga kardja
nhipéx né kyxpé mé kdm kunhd. Kagd kot mé hkamnhar xwynhjaja kot hwyr rit né
omunh né akupym mex kaxyw mé kiam kunhé. T2 ixpé Tirtim kot mé akaxyw ixam
xwynh kot paj nhjrma kaga karota pyra né kyx pé pi kahpa ha ajét. 15Ka mé te mé kot
kaga kard pumunh né akupym mexta pyra né amnhi kaxyw inhma ajamaxpér né ixkdt
amnhi xunhwy hamri né nhjrma Tirtiim mé wa ixri atir tiim né amex raha né apa ho
apa.

16 —Tirtiim kam pika piitd hkdt mé apiitd mé ajapé htyx. Né mé ajapé xaj na pre ixpé
Kra hd ixpyxi hd mé awyr inhmé. Ka mé atd amnhi kaxyw ixkoét ajamaxpér né ixkot
amnhi xam. Hamri né nhjrma atyk td nhiim Tirtdim akupym ato atir ka wa ixkuri atir
tiim né amex raha né apa ho apa. Hamri nhiim Tirtlim aa amnhi né nhjhjm aménh két
kumréx. 17 No mé ate amnhi tomnuj myrapé tanhma ixte mé anhipéx to kaxyw na pre
mé awyr inhménh két né. Am ixkukwak ri mé atir tiim né mé amex raha apa ho apa
hpram xaj na pre mé awyr inhmé pa mé awyr wry. 18 Jakama kot ka mé atd amnhi kaxyw
ixpé Tirttim Kra ha ixk6t ajamaxpér né ixkdt amnhi xdm nhiim Tirtlim ixtd apumu né ate
amnhi tomnuj myrapé tanhma anhipéx to hkét né. No két mé kot ixkdt amnhi xunhwyr
két xwynhjaja na Tirtiim ma mé kot amnhi xa htyx kama hamak tiim xa hwyr mé pama
xwynhjé ha mé haré. M€ kot ixk6ét amnhi xunhwyr két myrapé. Ané.

Mé kot amnhi tomnuj o hpimxur pram kapry 3 mé harénh

19 Nhiim Jejus ari Nikoté ma kapér né kam:

—Na pre Tirtim amné pika hwyr mé awyr inhmé. Mé ate amnhi tomnuj xwynh 2
amnhi pumunh kaxyw mé awyr inhmé. T4 nhiim mé oht6 né amnhi tomnuj gryk a kam
kapér mar pram két né. Jao ixkaga né kam ixkapér mar pram két né. 20 Ra ixpri hi ixte
mé kot tanhma amnhi tomnuj to ho pa ha mé omunh mex jakama mé kam ixkapér mar
pram két. N€ ixte mé kot tanhma amnhi tomnuj to ho pa ha mé harénh pymaj ixkdt kam

pa hpram hkét né. 2! No két mé kot ixkét amnhi xunhwyr xwynhjaja na mé kot amnhi
nhipéx o pa ha hpijaam két. Na htem amnhix ixk6t amnhi nhipéx o pa. Jakama koja mé
piitd ja hd mé omu né Tirtlim kot tanhma mé hkra hto nhiim mé ra kam hkét pix ma
amnhi nhipéx ho pa hprdm 4 mé omunh kuré kumréx. Ané.

Nhiim pre 4 Jejus Nikotéja ma kapér ané.

Juaw Paxis kot Jejus jarénh o pa ha harénh
Juaw 1.19-28

22 T3 pa mé ixpé Jejus kot ri ixpa ho ixpa xwynhjaja Jejus kot Jerujaré rliim ijapdj né
pika pé Jutej kwy kama ixpa. Jejus nhy ha Tirtiim ma mé hkrad kumrar o ri mé hkét ixpa.
23 Nhiim finat Judw Paxis haxwyja mé ixpyra né mé hkra kumrar o pa. Kri pé Sari hta kri
pé End myri pyhti rax jakama nhiim pre htem hwyr mra nhiim kama mé hkra kumra.
24 Korma mé kot haxar két ri nhiim kama mé hkra kumrar o pa.

25R6m nhiim ljaew hdja Judw Paxis kot mé pa ho mé pa xwynhjé hwyr té né Judw Paxis
kot mé hkra kumrar a tanhma mé hkukjér to nhiim mé kuma né tee ri ha axpén kukjér
o kuhé. 26 Hamri né akupym Juaw Paxis wyr té né kam:

—Kwa mé ijahkre xwynh. Pyhti pé Jotdw nhikjé ha ate méhd pumunh né tanhma mé
inhma harénh to xwynhta k6t mé pa ho mé pa xwynhjaja na xep htem apyra né mé hkra
kumrar o pa nhiim xep mé ra oht6 né mé pahkaga né mé hkét pa. Kwa xa ja ama mex
na? Ané.

27Hamri nhiim mé kuma né mé kam:

—Tyjamex kénd. Tirtiim kdm hpram xa hkét na htem mé hwyr mra nhiim mé ixpanha
mé hkrd kumra. Na ja mex. 28 [xpé Tirtlim kot mé pakaxyw dm xwynh két. Na pa pre ra
mé ama ja hd amnhi jaré ka prem inhma. Am hkukama na pre Tirtlim amné inhmé pa
mo né 3 jar ri ixpa ané.

29 —Te ixte mé umre kot amnhi nhipéx pyrak. Na htem axpén ma mé rer kaxyw nhiim
mé umreja myta wyr té né hpa ha kupy né ma ni hwyr o té né axpén ma wa kure. Hamri
nhiim hpanha méhoja axpén ta wa hakre. Nhiim umreja wa kuri hkinh né mar o xa. Ta
te ixte mé umre kot amnhi nhipéx pyrak jakama koja mé ma Tirtlim kot mé pakaxyw am
xwynhta wyr mra né kapér ma pa mé harénh ma né ixkinh né. 30 Na htem mé umre ha
hkinh két né. Mjén nyw xwynhja & na htem hkinh. Ta ja pyra né koja mé axte ixte mé
kam Jejus jarénh mar kaxyw ixwyr mrar két né. Am hwyr koja mé hpanha mra né tim
mar o kuhé. Ja mex kumréx. 31 Jejus kép kaxkwa riim amné mé pahwyr wryk xwynh
jakama kot amnhi to rax o kot mé pahpiitd mé pajakrenh par. Mé papajaja mé pahpé
pika nhd xwynh jakama Jejus kinhd mé pahte mémoj piitd omunh tohtuj anhyr. Né& pika
nhd xwynhjé jamaxpér pix o pajamaxpér o ri papa.

32 —Na hte Jejus mé kam kaxkwa kama kot mémoj pumunh xwynh kwyjé jarénh o
pa. Né kama kot mémoj mar xwynh kwy jarénh ta nhiim mé oht6 né kuma né am kuma.
33 No mé kot mar né amnhi kaxyw hkdt hamaxpér xwynhjaja na htem kuma né axpén ma
harénh o: “Na am hamri na a Tirtlim kapér jarénh ané. Na Tirtim kapér mex kumréx.”
Anhjr o axpén ma haré.

34 —Tirtlim na pre mé pahwyr Jejus mé nhiim amné mé pahwyr wry né Tirtiim Kard
nhy ha mé pama kapér jarénh o ri mé pahkét pa. 35 Tirtlim kam Krata japé htyx kumréx
jakama na pre thkram mémoj piitd haxar pa nhiim urak né hihtyx o hihtyx né mémoj
piitd ho amnhiptar o pa. 3¢ Jakama mé kot amnhi kaxyw hkét hamaxpér né hkét amnhi
xunhwyr xwynhjaja koja mé nhjrma wa kuri htir tim né mex raha né pa ho pa. No mé
kot hkaga xwynhjaja koja mé a amnhi nhipéx anh§jr két né. Koja Tirtlim mé kot amnhi
xa htyx kama hamak tlim xata wyr mé rénh pa. Ané.

1T4 nhiim Parijew nhé xwynhjaja Jejus jarénh ma. Né hkot mé pa xwynhjaja ohtd rax
0 Juaw Paxis kot mé pa xwynhjé jakrenh & mé harénh ma. N& Jejus kot mé hkra kumrar
rax o Judw Paxis jakrenh 4 harénh ma. 2 Nom Jejus na pre mé hkra kumrar két né. Am

mé ixte hkét ri mé ixpa ho mé ixpa xwynhjaja na pa prem kdm mé hkra kumrar o ri ixpa.
3 Jakama nhiim Jejus amnhi ta Parijew nhd xwynhjé jarénh ma hamri né mé kép kato né
hpanha ma akupym Garirej wyr moé pa mé ma hkét ixpa.

Méhd ni kot amnhi nhipéx nyw o amnhi nhipéx 4 harénh
Juaw 7.37-39; maanén Apokarip 22.1, 22.17

4T3 pa mé mo né korma pyka pé Samar ma axa né hkdt ixpa. > Hamri né kri pé Sika
hwyr ixp6x 0 md. Amnepém finat Jako kot hkra Juje ma pyka nhdr xwynh ta krija xa
pa mé ra hwyr ixpdx o md. ¢ Né amnepém Jako kot gobm kakwynhta wyr pdj. Nhiim ra
kaxkwa nhipdk ri myt nhjr mé nhiim Jejus ra mrar ryy kuré hkéngra né. Hamri né gébm
kakwynh my ri tém né hkékdt o nhy. 7-8 Hamri pa mé kure né mé ixapkur xa japrér
kaxyw ma krim ijapéx.

ROm nhiim Samar nh6 xwynh nija amnhim g6 runh ma té nhiim Jejus omu né kam:

—Kwa inhma anho gdta kwy pa ho ixkd. Ané.

9 Nhiim amnhi jaér pé amnhi t3 kuma. Ijaew na pre htem Samar nhd xwynhjé kuta
apkur ry mé hkoét ri pa ry mé ho mjén két né. Ry mé kutd hkom két né. Ta nhiim Jejus a
g6 ha nija wyr ané nhlim tee ri amnhi t3 kuma né kam:

—X@& pér apé ljaew td axtem né ri g6 hd ixwy. Xa ate ixpé Samar nhé xwynh 2
ixpumunh két? Han ka ri ha ixwy. Ané.

10 Hamri nhlim kuma né kdm amnhi jaré. No am amnbhi ta kuxi né kam kapér né kam:

—Na apri hd ate ixpumunh ro nhjx ka kam g6 ha ixwy pa ama hkwy. Inho gb na axte
ma. Tirtim kam amari mé ama or pram. Na htem ho ixkd hamri né mex né htir tim né
pa ho pa. Ané.

1 Hamri nhiim tee ri kot 4 6 g6 jarénh anhyrja a kuma né htyx ho gém kakwynh kama
g6 ha hkamnhix né tee ri hkukama hamaxpér né kam:

—X@& tanhma kot ka két amnhi to né inhma gbta kwy janhi? Mo kaxyw anhd g6 janhir
xa? Gom kakwynhta upym rax kéna kot ka két tanhma amnhi to né hkwy janhi. Nhjhjnh
kot ka anh6 g6 jarénh xwynhta kwy janhi pa ho ixké hamri né ixtir tfim né ixpa ho ixpa?
12 Mé inhS gom kakwynhja amnepé ma mé panhigét finat Jako nhd gébm kakwynh na
pre. Jako hkwyjaja na prem hkakwy nhiim kama g6 kato nhiim pre htem hanhi né ho
hkdm o pa. Né& hkrajaja né hkrit piitd ho hkdm o pa. Jakama na pre mé ixpé hkanréha
htamnhwyjé ma hkaga. T4 xep axtem anhd g6. Mé kot ho hkém né htir tiim kaxyw na
xep. Jakama xé xa ate amnhi to rax o mé panhigét Jako jakrenh mé? Ané.

13 Hamri nhlim Jejus kam:

—Na mé anho gbéta na htem ho ixkoé né ari kam kor o pa. 14 No ixte ama gd jarénh
xwynhta kot ka hkwy ho ixkd hamri né axte ama kor két kumréx né apa. Nhiim te
akaxwynh kam hinore hprét pyrak o ka amnhi nhipéx. Hamri né te hinore kama goja
aa gra hkét pyra né aa ajapéx két kumréx. Nhjrma atyk ta akupym atir né atir tiim né
amex raha apa ho apa. Ané.

15 Nh{im nija kuma hamri né kam:

—X06wehe? Xé tb tokyx inhma anhd géta kwy. Pa ho ixkd né axte inhma kér két né
ixpa. N& axte amné amnhim g6 janhir ma inhmrar két né. Xé tokyx inhma hkwy mé?
Ane.

Tyx g6 kumréx 4 hkamnhix né 4 ha ahwyr ané. 16 Hamri nhiim kam:

—T6 ma akupym krim té né amjén japr6 né man akupjn ixwyr wa té. Ané.

17Hamri nhiim tee ri kuma né kam:

—Ma mo inhmjén? Inhmjén két na pa hte ri ixpa. Ané.

Hamri nhiim kam:

—Ty. Na am hamri na ka & amnhi jarénh ané. 18 Na ka pre ra amjén kép 5. Né my mé
ri war apa xwynh ata te kép amjén pyrak nom kép amjén kumréx két. Ané.

19 Hamri nhiim amnhi jaér pé kot 4 kdm kapér anh§jrja ma hamri né kam:

—X& pér apri ha ate ixpumunh par pyrak. Man apé Tirtim nhy ha kapér jarénh o mé
pa xwynhjé hd man ka mé? 20 Xé inhma mémoj jaré. Nhjhym kot paj wem axpén kot

mra né Tirtiim ma mex o mex 4 haré? Amnepé ma mé panhigétjaja na prem hixét mj
nhimdk 24 api né ha kam amnhi jaré né kdm mex o mex  haré. No mé apé ljaew na ka
htem kri pé Jerujaré pix kdm mé ixte axpén kot mrar né 4 amnhi nhipéx anhjr 4 mé
inhma kard. Xa hixét nhimdk 4 mé ixte kim amnhi jarénhja xa apé omnuj mé? Ma xa
apé omnuj két? Ané.

21 Hamri nhiim Jejus kam:

—Na kot kaj mé nhjrma am Jerujaré pix kam ry hixét mij nhimdk pix a axpén wyr
akuprd né Tirtiim ma amnhi jarénh két né. 22 Mé apé Samar nhd xwynhjaja mé ate
Tirtiim ma mex o mex d harénh o apa hta apri ha kot amnhi nhipéx & omunh két. Né
tanhma hamaxpér to ho pa ha omunh két. No mé ixpé ljaew na pa mé arom kot tanhma
amnhi nhipéx to né tanhma hamaxpér to hd omunh mex. M€ inhié kukwak ri koja
Tirtlim mé kot hkét amnhi xunhwyr xwynh piitd né mé kot amnhi tomnuj rénh pa. 23 T2
koja mé piitd Mépahpam Tirtliim ma mex o mex a harénh kaxyw nhjhym pa hkét né.
Koja mé nhyri pa xa kama mé dpinh xa kaxwynh kam 4 kim amnbhi jarénh anh§jr o pa. Ja
na Tirtiim kdm hpram. No nhjyhym mrar né nhjri kuhé xa pix kama kam amnhi jarénhja
nhiim kam hpram két né.

24 —N@é Tirtlimja mé pahpyra né 7 hkét jakama na te kaxkwa né pika piitd hkét pa ho
pa. Jakama na htem nhyri pa né 6pinh xa kaxwynh kdm amnhi kaxyw kam hamaxpér
né kim mex o mex a haré nhiim ra amnhi ta mé& kuma. A mé& kot amnhi nhipéx anhyrja
na kdm hpram. Ané.

25 Nhlim pre 2 Jejus nija ma kapér ané nhiim kuma né kam:

—Ma koja xep nhjrma Tirtiim kot mé pakaxyw dm ma xwynh pé Krisja mé pahwyr
wry hamri né hpri hd mé pama mémoj piitd ho amnhirit pu mé kuma. Ané.

26 Hamri nhiim kam:

—Kwa nhilim paa. Ixte ama ixkapér xwynhja ixpé Kris na pa. Jakama na pa ixpri ha
am3 3 ixkapér ané. Ané.

27 Nhiim pre a4 kdm amnhi jarénh anh§jrja rom pa mé ixte hkdt ri mé ixpa ho ixpa
xwynhjaja ra ixujapror pa né akupyn hwyr ixpéx o mra. Hamri né amnhi jaér pé kot
Samar nhd xwynh nita ma kapér 4 omu né tee ri hkukama ijamaxpér nom tanhma ha
hkukjér to hkét né. Nija kép Samar nhd xwynh ta nhiim amnhix kdm kapér o nhy. Pa
mé omu né am omu né tanhma ha kam né hkét né. 28 Haimri nhiim nita gom kakwynh
myr ri & poti re né ma akupym krim té né hkwyjé ma awjaré. 29 Né mé kam:

—X& mé tokyx ma ixkét gobm kakwynh wyr mra né my ri méhé my mij pumu. Tirtiim
kot mé pahwyr ménh mi xwynhta na. Aa kot nhyri ixpumunh két ta kot hpri ha
ixpumunh par. Ixte tanhma amnhi nhipéx to ha ixpumunh par. Xé mé ma ixkdt mra
né ixpyra né kapér a ama. Ané.

30 Hamri nhiim mé kuma né ma hkét Jejus wyr mrar kuré kumréx.

31R6m pa mé ixte Jejus kot ri ixpa ho ixpa xwynhjaja tee ri mé ixapkur xa ho Jejus ma
né kam:

—E ota mé panhdta. Kwa mémoj py né aku man.

32 Anhyr ta nhiim mé inhma né tanhma mé inhma amnhi jarénh to. Nom amnhi ta
kuxi né amnhi jaré né mé inhma:

—Na korma. Inhoja axtem na. M€ ate inhgja pumunh két. Ané.

33 Hamri pa mé kuma né tee ri hd axpén kukja né axpén ma:

—Kwa man ra méhd mé paxwakre kama kam mémoj to té nhiim kukré na? Ané.

34 Hamri nhiim mé inhma né mé inhma:

—Na méhd kot két ri inhma mémoj to mra pa kuku? Kot paj kot mé awyr inhménh
xwynhta ma tanhma amnhi nhipéx to hamri né te ra ixapkur mex né ha ixihtyx mex
pyrak o amnhi nhipéx. T4 kot paj a8 kim amnhi nhipéx anhjr o ri ixpa raha ho ijapéx pa.
Jao te ixapkur rax pyrak.

35 Anhyr o mé inhma amnbhi jaré. Hamri né ra Samar nhd xwynhjaja mé ixwyr mrar a
mé omu né mé inhma tanhma mé harénh to nom mé ha kuxi né mé haré né mé harénh
o:

—Kot kaj mé axte mé atd mytwry kép 4 hamri nhiim ra mé apur kdm mé anhgja
hamynh ma tdm né. Nom korma. E ka mé pahwyr mé mrar xwynh néj pumu. Ra mé
kot amnhi kaxyw ixkdét hamaxpér né ixk6t amnhi xunhwyr ma tam jakama te mé apur
kam ra mé anhd jamynh ma tdm pyrak. Jakama ka mé até6 ma mé hwyr mé né mé kot
amnhi kaxyw ixkdt hamaxpér né ixkdt amnhi xunhwyr kaxyw mé kam ijaré. Hamri né
te ate ixpur kdm inhma inhd jamynh xwynh pyrak o amnhi nhipéx.

36 —Jakama koja mého kumréx mé hwyr té né mé kam Tirtlim kapér jaré hamri né te
kép 6 pahi ma hpur kdm ahkre ho pa pyrak. Nhiim mé kot mar xwynhjaja kuma nom
korma hpri ha mar tyx két né. Ta kot kaj mé até wamta kot mé hwyr té né mé kot ixkot
amnhi xunhwyr kaxyw apri hd mé kam ijarénh o mé hkét apa hamri né te apé mé anho
pahi ma hpur kdm axujamynh xwynh pyrak. Himri nhiim mé hkwyjaja mé ama né ixkot
amnhi xunhwy né ixkot ri amnhi nhipéx o pa. Ha koja nhjrma mé apyra né Tirtiim mé
wa ixri mex raha né htir tiim né pa ho pa. Ka mé amnhi ta mé omu né akinh né apa. Te
mé kot mé& hpur kdm ahkre xwynhjaja né mé kot hamynh xwynhjaja méd riinh pumunh
né hkinhta pyrak.

37 —Na htem t6ha @ mé pur kdm mé apénh xwynhjé jarénh ané né mé harénh o:
“Axtem mé ahkre xwynhjaja né axtem mé kot hamynh xwynhjaja.” Ané. T3 te mé ate
mé ujarénh ja pyrak. 38 Na pa pre ra ma mé hwyr mé aré. Mé ate apri hd mé kam ijarénh
nhiim mé kot mé amar né amnhi kaxyw ixkdt hamaxpér né ixkét amnhi xunhwyr kaxyw.
Nom mé kajaja na ka prem akumréx mé hwyr amrar né mé kam ijarénh két né. Tirtim
kapér jarénh o mé pa xwynhjaja na prem kumréx mé hwyr mra né ixkukama mé kam
ijarénh o ri mé hkét pa. Te mé kot hpur kam ahkre ho pata pyrak. T4 kot kaj mé hpanha
mé kot amnhi kaxyw ixk6t amnhi xunhwyr kaxyw apri hd mé kdm ijarénh o apa. Jakama
te mé ate mé hpur kdm méd jamynh xwynh kot amnhi nhipéxta pyrak. Ané.

Mé hkwy kot amnhi nhipéx nyw o amnhi nhipéx & mé harénh
Sikiin Korit 5.17; Wam Juaw 4.14

39 R6m nhiim Samar nhd xwynh kwyjaja nija kot mé kdm amnhi jarénh ma hamri né
urak né amnhi kaxyw Jejus kot hamaxpér. Na pre ra amnhi ta tanhma mé kam Jejus
jarénh to né mé kam harénh o:

—Ma aa kot nh§ri ixpumunh két t3 ra kot hpri ha ixpumunh par. Ixte tanhma amnhi
nhipéx to hi ixpumunh par.

Anhyr jakama nhiim mé kuma né urak né amnhi kaxyw hkét hamaxpér kuré kumréx.

40 Hamri né man mé ixwyr mra né Jejus pumu né amnhi wyr kuwy né kam:

—Pa. E kwa mé tokyx anojarét két né. Mé ma mé ixk6t mé inhd kri hwyr md né mé
ixkét ri apa grire né ari ma md. Ané.

Hamri nhiim mé kuma né mé kam:

—Tbe. Na kot paj mé ané. Ané.

Hamri pa mé ma mé hkét mé né mé d kri kama mé hkét ri ixpa ha apkati axkrut.
41Nhiim Jejus mé kam Tirtlim kapér jarénh o ri mé hkoét pa nhiim mé axte ohtd né kuma
né nita pyra né hkét amnhi xunhwy. 42 Hamri né nita wyr mra né kam:

—E na am hamri. Akumréx na ka mé inhma Jejus o amnhirit. Pa mé akét ma hwyr
mra né mé pam omu né kapér a kuma. Jao apyra né amnhi kaxyw hkét ijamaxpér né
hk6t amnhi xunhwy. Pér am hamri kép pyka piitd hkoét mé pahte amnhi tomnuj panha
amnhirer ma xwynhta na. Ané.

Garirej nhé xwynhjaja kot Jejus pumunh & mé harénh
Matéwre 13.57
43 T4 pa mé Jejus kot Samar riim ixkato né ma pika pé Garirej wyr mé. Kama Jejus nhd
kri pé Najare htd pa mé hwyr inhmor két né. 44 Na pre ra Jejus mé inhma tanhma 6 kri
nhd xwynhjé jarénh to né mé harénh o:

—Tirtlim nhy ha kapér jarénh o mé pa xwynhjaja na htem amnhi nhé kri kama mé
kam Tirtim kapér jarénh o pa nhiim mé kuma né am kuma. Jakama kot paj Najare hwyr
inhmor két né. Mé kam ixkapér mar pramre ha.

45 Anhjr jakama na pa prem hwyr inhmdr két né. Panha nham kri hd hwyr mé né hwyr
p6j hamri nhiim mé amnhi wyr Jejus pumu né hkinh né. Na prem ra kri pé Jerujaré kama
arigro pé Pas 2 mé hkinh kdm tanhma kot amnhi nhipéx to ho pa hd omu. Jakama amnhi
wyr omu né hkinh né.

Jejus kot méhd hkra ho mex 3 harénh

46 T3 pa mé korma Garirej kama ixpa né akupym kri pé Kand hwyr mé. Kama na pre
Jejus mé kam gb ho wihti nhipéx. Jakama pa mé akupym mé hwyr mé. Nhiim még pahi
nhd kéwenatdjé ho hkra myja kép a htyx né né. Nom Kana kama hkét axtem kri hs pé
Kapanail kama. 47 Jakama nhlim hipééxaja tee ri hkra pumu hiamri né ra Jejus kot Jutej
riim Kand hwyr hp6x 4 harénh ma né hkra kaxyw kdm hamaxpér né ma hwyr mér kuré
kumréx. Himri né nhyri omu né hwyr té né kam kapér kam hihtyx né kam:

—Pa. E ot pa awyr té. Na ra ixkra ixpé htyk kaxyw. Kwa ixkama axukapri né ma ixkét
md né akupym inhma ho mex. Ané.

48 Hamri nhiim kuma né kam:

—Kwa pér am ixte mé ama aa mé ate mémoj pumunh két kwy ho anh§jr 4 ixpumunh
kot pix ma na ka htem amnhi kaxyw ixko6t ajamaxpér. Nom amari amnhi kaxyw ixkot
ajamaxpér két né. Ané.

499 Hamri nhiim tee ri kuma né kam:

—Kwa tokyx. Kot kaj tokyx ixkdt amor két koja ixpé ty. Ané.

50 Hamri nhiim kam:

—Na koja apé htyk két né. Ra ixte akupym ama ho mex kéna. Mamri ma akupym md
né tokyx omu. Na ra akupym ama mex. Ané.

Hamri nhim kuma né kaxyw hkét hamaxpér kuré kumréx né ma akupym hwyr ma.
Né mdr o apkati. 52 Né korma & krf hwyr hp6x o mdr ri nhiim ra kdm mé apénh xwynhjaja
kutd mra né nhyjri pry ha hkaxpa né kam:

—Pa. Kwa na ra akra hka hakry né akupym ama mex. Ané.

52Hamri nhiim mé kuma né hkinh tyx né. Né mé kam:

—Kwa x0 wehe? Mémo ore hi na pre we ra hka hakry? Ané.

Nhiim mé kam:

—Na jaa na pre kaxkwa nhipdk ri myt nhy nhiim hka hakry né akupjm ama mex kuré
kumréx. Ané.

53 Hamri nhiim mé kuma né mé kam:

—Héxta waa né. Kwa pér am hamri Jejus kot inhma akupym mex & harénh xa ha ore
kama na pre akupym inhma mex. Na am hamri. Ané.

Hamri né amnhi kaxyw Jejus kot hamaxpér kuré kumréx. Nhiim 6rkw§y kama ri mé pa
xwynhjaja urak né amnhi kaxyw hkoét hamaxpér.

54 Nhiim Jejus 4 kdm hkra ho mex ané. Na pre ra pika pé Garirej kama mé kot mémoj
pumunh két 6 ho anh§r o tipxi né mé kam g6 pix o wihti nhipéx. T4 ra pyka pé Jutej riim
akupym mé hwyr mo né a akupym mé hkrata o mex ané.

5

Jejus kot himd my ri akupym mého ho mex 3 harénh
Juaw 7.23, 10.30-33
1 T3 mé ixpé ljaew mé ixte Tirtlim 4 ixkinh kaxyw Jerujaré hwyr akupré nhiim Jejus
haxwyja ma hwyr md. Pa mé hkot mé ixpa ho mé ixpa xwynhjaja ma hkét ma. 2Jerujaré
kama na himéja hikw§. Nhjyhynh mé kot kri hwyr 6wéhti ho gjéx xa htad hikwy. Himbja
nhixi pé na Petes. Né pu hd mé a xwynhjé nhikwy xa ha ixkre kép 5. 3 Piitd kama na
pre hte tanhma mé a kute xwynhjaja hikwy. Mé nohkre xwynhjaja né mé hyk o mé pa
xwynhjaja né mé 1 kama mé htyk xwynhjaja. Am ahpynha tanhma mé a kute xwynhjaja

ixkre hkwyja kama akupym mex pram xaj hikwy. 4 Na pre hte Tirttim kapér o mé wryk
xwynhja t6ha himd hwyr wry né gb xok. Haimri nhiim mé a xwynhjé hd kot amnhi to wa
né kumréx hwyr wryk né kama mrdr xwynhja akupym mex. Kwyjé rom akupym mex
kuré kumréx. Jakama nhiim pre hte mé a xwynhjaja akupym mex pram xaj gé xok jamar
o0 hikwy. 5Jakama nhiim méhd myja ixkre hd kama hikwy. Te omnuj né ari hikwj ha
amgra xohtd rax né. Ra ha amgra kép 38. ¢Jakama nhiim Jejus mé hwyr té né omu. Né
hpri hd omu né hamaxpér o:

—Kwa miij na hte omnuj né ri pa hkét a2 amgra xohtd rax né. E pa akupym ho mex.

Anhyr o hamaxpér hamri né kam:

—Pa. E kwa inhma amnhi jaré. Xa ama akupym amex pram? Ané.

7Hamri nhiim kuma né kam:

—Ku nhiim. Inhma tokyx akupym inhmex pram tyx kumréx kéna. No méha kot tokyx
inhmy né mé kép ixto wa né ixkumréx gd xok kama inhmrér? Na pa tee ri ixkumréx
hwyr ixtém né inhma inhmrdr pram nhiim mé xata ixpé amnhi to wa né mra né kama
mrd. Ané.

8 Himri nhiim Jejus kam:

—Ty? Tde. E naka akupym amex. E kanhma xa né akupip py né ma akupym anhdrkwy
hwyr té. Ané.

9 Hamri nhiim kuma né ra akupym mex né kanhma xa né ri mra. Né& hkinh tyx né
hikupip py né ma akupym drkwy hwyr té. ljaew nhd arigromnu pé sap a nhiim Jejus kot
akupym ho mex 10 nhim ma akupym pry ha hikupip py né o té. Nhiim Ijaew nhd pahi
hkwyja nhjhynh mra né tee ri kot sap a hpyr né o htém 3 omu né kam:

—Tk. Kwa mé pahpé [jaew na pu htem mé panho arigromnu ha paxapénh két né. Finat
Mojes kot ja né mé pahkuré hta ka axtem né akupipta py né nhjhym o té. Ané.

1 Hamri nhiim mé kuma né mé kam:

—Ty. Kot anhyr ta kot ixto mex xwynhta na 4 inhma kapér ané pa mar xa hkét kupy
né akupym inhdrkwy hwyr té. Ané.

12Hamri nhiim mé tee ri kuma né kam:

—Kwa méhd na we 4 ri ama kard ané? Ané.

13 Nhiim korma kot Jejus nhixi mar két jakama kot mé kam ahkre kaxyw hakéx né tee

ri hkwyjé kaéx d hapér rit o xa. Nom nhiim mé oht6 né pry ha mrar jakama nhiim tee ri
hapér nhiim Jejus ra ma nhjhym teé.

14 T3 nhiim ha ahtiimre nhiim Jejus Tirtim ma amnhi jarénh xa ha ixkre hwyr té né
axa né kot ho mex xwynhta pumu né kam:

—Pa. E na ka ra akupym amex. Nom kwa kér ka axte tanhma amnhi tomnuj to ho ri
apa hkét né. Kot kaj axte 4 amnhi nhipéx ané hamri né apunuj tyx o wam ate apunujta
jakre kdm ga. Ané.

15 Hamri nhlim kuma né ma té né kato. Né ma mé o pahijé hwyr té né mé kam:

—E na pa ra kot ixto mex xwynhta nhixi ma. Xep kép Jejus. Ané.

16 Hamri nhiim mé hixi ma né ha tanhma axpén ma ho kapér punuj to. Mé d arigromnu
ha kot mé ho mex o pa jakama nhiim mé axpén jakwa kama ri hixi ho ré né nhjri omu
né tanhma ha kam akjér to. 17 Himri nhiim amnhi ta mé kuma né mé kam:

—Ku nhiim. Inhipééxa Tirtim na hte apkati mé tanhma mé pahto mex to ho pa.
Jakama pa hte urak né & mé ho mex raha ho ri ixpa ané né aa mémo arigro ha ja ho
anhyr kaga hkét né.

18 Anhyr o mé kam amnhi jaré nhiim mé kuma né kama gryk tyx né. Nom mé &
arigromnu ha kot mé ho mexja pix myrapé kama gryk két. Maanén Tirtliim kép hipééxa
ha harénhja myrapé nhlim prem kama gryk tyx kumréx né axpén ma:

—Tk. Kwa na d amnhf jarénh anhyr jao te kép Tirtlim pyrak 4 amnhf jaré. E kwa pu
mé kupi ri. Ané.

Tirtdm Kra kot Hipééxa nhy ha amnhi nhipéx 3 harénh
Juaw 14.10-13

19 Hamri nhiim Jejus axte mé kép ljaew nhd pahijé ma kapér né mé kam:

—Na pa hte amnhi krad hko6t tanhma amnhi nhipéx to ho ri ixpa hkét né. Na pa hte
Inhipééxa kot tanhma amnhi nhipéx to hd omunh xa hkét urak né mé ho mex o ri ixpa.
Kwa mé amnhi kra him ja jaxa né kam ajamaxpér tyx né ho apa.

20 —nhipééxaja kam ijapéé. Na hte inhma kot tanhma mé ho mex to piitd ho amnhirit.
Ixte omunh né urak né § ha tanhma mé ho mex to ho ri ixpa kaxyw. Jakamai kot paj am
akup§m mé a xwynhjé ho mex pix o ri ixpa hkét né. Kot paj maanén mé kdm mémoj mex
o ja jakrenh o anh§r o ri ixpa ka mé ha ixpumu né ixkama ano puma ho apa.

21 _NE€ Inhipééxa kot akupym mé htyk xwynhjé ho htir jakama kot paj urak né akupym
mé htyk xwynhjé ho htir o ri ixpa. Ané.

ME htir tim né mé pa ma xwynhjé jarénh
Juaw 3.16-17, 3.36, 6.27, 6.40, 6.60, 10.28, 17.2-3; Romdan 6.23; Karatas 6.8; Xitre 1.2; Wam Juaw
2.25,5.11-13

22Nhiim Jejus ari mé kép ljaew nho pahijé ma kapér né mé kam:

—Koja nhjrma Inhipééxaja mé htir tim né mé pa ho mé pa ma xwynhjé jarénh két
né. Ja kaxyw na pre pa ixdm. 23 T4 mé piitd mé kot ja had ixpumunh né ixtd hpijaam o
ri pa kaxyw na pre mé kaxyw ixdm. Te mé kot Inhipééxa ha hpijaamta pyra né pa ixta
hpijaam o pa kaxyw. Jakama koja méhé ixta hpijaam két né hamri né maanén Inhipééxa
ha hpijaam két & amnhi to amnhirit. Tam kot mé awyr inhménh kéna. 24 Jakama koja
méhd ixkapér ma né amnhi kaxyw kot mé awyr inhménh xwynhta két hamaxpér né
ixkdt amnhi xdm. Ha koja nhjrma htyk td ma mé kot amnhi xa htyx kama hamak o pa
htlim xata wyr mor két né. Koja Inhipééxa akupym ho htir nhiim wa ixri htir tim né
mex kumréx né pa ho pa. Jakama koja méhd ixkdt amnhi xdm hamri né ra kép wa ixri
htir tlim né pa ho pa ma xwynh. Kwa mé jam ajamaxpér tyx raha ho apa.

25 —No mé kam ixkapér mar pram két xwynhjaja kép Inhipééxa mé wa ixri mé htir
tlim né mé pa ma xwynh két. T3 ixpé Tirtlim Kra jakama koja mé ixkapér ma né ixkot
amnhi xunhwy. Ha kot paj amnhi td mé omu né mé htir tiim né mé pa ma xwynh a mé
haré nhiim mé amnhix ri hkinh né pa ho pa. Kwa mé jam ajamaxpér tyx raha ho apa.

26 —N€ Inhipééxa tam kép mé ho mé htir xwynh. T2 ixpé Kra jakama na pre amnhi
pyra né ja kaxyw ixam.

27 —Ra kot mé akaxyw ixdm jakama na pre madanén ixte tanhma mé ajarénh to kaxyw
ixdm. Wa ixri mé atir tiim né apa ho apa ma xwynhjé ha mé ajarénh ry wa ixri mé atir tim
né apa hkét ma xwynhjé ha mé ajarénh kaxyw. 28-30Jakama kot paj nhjrma ra mé htyk né
mé hikwy xwynh piitd mé kam ixkapér nhlim mé inhma. Koja mé ixkapér ma hamri né
akupym htir né pika riim hapdx pa. Himri nhiim mé kot korma htir ri Tirtiim kapér kot
amnhi nhipéx hkét xwynhjaja mé kot amnhi tomnuj myrapé ma mé kot amnhi xa htyx
kama hamak tiim xata wyr ma hapéx pa. Nom nhlim mé kot amnhi to mex xwynhjaja.
Ra mé kot Tirtlim k&t amnhi nhipéx jakama koja mé ma Tirtlim mé wa ixwyr api né wa
ixri mex né hkinh raha htir tim né pa ho pa.

—Kot paj ja kaxyw tanhma mé apiitd mé ajarénh to. Nom kot paj amnhi kra hkot
inhma hpram xa hkét tanhma mé ajarénh to hkét né. Kot paj Inhipééxa kot mé awyr
inhménh xwynhta nhy ha ahpumunh tyx xa hkét tanhma mé ajarénh to. Jao am hamri
meé ajaré. Kwa mé jam ajamaxpér tyx né. No 4 ixte mé ama amnhi jarénh anh§jrja ma né
tee ri ajamaxpér két né. Ané.

ME kot Jejus kép Tirtlim Kra had harénh xwynhjé jarénh
Juaw 8.18; Wam Juaw 5.6-8

31Nhiim Jejus ari mé kép ljaew nho pahijé ma kapér né mé kam:

—E na pa ra tanhma mé ama amnhi jarénh to. Nom kop dm papxipix ixte & amnhi
jarénh anhyr ronhyx ka mé inhma né ajamaxpér o: “Ko. Na apu am hamri @ mé inhma
amnhi jarénh ané ry apu dm amnhi to héx.” Anhyjr o ajamaxpér. 32Nom papxipix na pa
hte & amnhi jarénh anh§jr két né. Inhipééxa haxwyja na hte 4 ijarénh ané. Né am hamri
na hte tanhma3 ijarénh to ho pa. Tirtiimja héx két. 33 No mé& ama pika nhé xwynhjé pix

kapér mar pram jakama na ka prem finat Judw Paxisja wyr akwyjé ré nhiim mé ma hwyr
mra né ixtd hkukja nhiim mé kam tanhma ijarénh to. Né hpri hd mé kam ijaré. 34 No mé
apé pika nhd xwynhjaja mé ate axpén ma tanhma ijarénh toja na ixpé tanhma kute hkét.
Koja méhd tanhma ixto kapér punuj to ry tanhma ijarénh mex to pa amnhi jarénh ma
né tee ri amnhi kukama ijamaxpér o ixkapri hkét né. Ta nom Judw Paxis kapérja mé ama
mex jakama na pa 8 mé ama harénh ané. Ka mé ra kot tanhma ijarénh toja ma né amnhi
kaxyw ixkot ajamaxpér né ixkoét amnhi xunhwy né nhjrma ty né ma mé kot amnhi xa
htyx kama hamak tiim xata wyr apa hkét né.

35 —Judw Paxis na pre te kané hpok mex né mémoj to amnhirit mex pyra né mé ama
Tirttim kapér o amnhirit mex o pa. Ka prem te maripdtre kot kané ha htu pyra né hwyr
akuprd né mar o akuhé. Nom hkét ajamaxpér tyx két né. 3¢ Na pre hpri hd mé ama
ijarénh o ri pa.

—T4 pa pam mé awyr wry né Inhipééxa nhj ha mé akama aa mé ate mémoj pumunh
két kwy ho anhjr o ri ixpa. M€ ate ja hd ixpumunh né Inhipééxa tam kot mé awyr
inhménh két ixpumunh kaxyw.

37 —N€ Inhipééxaja madinén ixpé Kra hd mé ama ixto amnhirit. Ra mé anhdpinh xa
kaxwynh kam kot mé ama ixto amnhirit t3 ka mé ama né am ama né ixkét ajamaxpér
két né. 38 Mé ama mé ate hk6t amnhi nhipéx o apa hpram két. Mé ate kapér mar tyx
ronhyx ka mé ixkapér ma né amnhi kaxyw ixkot ajamaxpér kuré kumréx. Ixpé Tirtiim
kot mé awyr inhménh xwynh kéna.

39 —N@ Tirtlim kapér d kaga htiim haxwyja kot tanhma ijarénh to. Ka htem wa ixri atir
tiim né apa ho apa hpram xaj kama harénh raha ho ri apa. Né kot tanhma pa ijarénh to
htd ka mé ixkapér ma né amnhi kaxyw ixkdt ajamaxpér két né. Ané.

Ijaew nho pahijaja kot Jejus kaga ha mé harénh

40Nh{im Jejus ari mé kép ljaew nhd pahijé ma kapér né mé kam:

—Né pa na ixte Inhipééxa mé wa ixri ixte mé ho mé htir tiim né mé pa ma xwynh
4 mé harénh ta ka mé amnhi kaxyw ixkot ajamaxpér két né. 41 Nom mé ate inhmex
ijarénh két t3 ja ixpé tanhma kute hkét. Am Inhipééxa pix kot inhmex 3 ijarénhja na
inhma hpram. 42Ra ixte mé apumunh mex. M& ama Tirtim kinh két. 43 Tam kot mé
awyr inhménh ta ka mé ixpumu né ixkaga né ixkdt amnhi nhipéx két né. Nom koja
méhd amnhi kra hkét mé awyr té né tanhma mé ajahkre hto ka mé ama né hkét amnhi
nhipéx kuré kumréx.

44 —Am pika nhd xwynh pixjaja kot mé amex a4 mé ajarénhja na mé ama hpram. No
Tirttim kot amnhim mé amex & mé ajarénhja mé ama hpram a mé ate amnhi jarénh
td mé ama ja pram két. Jakama na ka htem ixkaga kumréx. 45-4¢ T3 nom kot paj pam
nhjrma Tirtiim ma mé apé ixkwy hkét a mé ajarénh két né. Mo kaxyw kot pa két ri a
kdm mé ajarénh ané? Finat Mojes tdm koja ja ha kdm mé ajaré. Na ka htem tanhma
ajamaxpér to né ajamaxpér o: “Kot paj finat Mojes kot mé inhma tanhma kapér to hkét
amnhi nhipéx o ri ixpa hdmri né nhjrma Tirtlim ri ixtir tim né inhmex né ixpa ho ixpa.”
Anhj§r 0 ajamaxpér nom hkdt amnhi nhipéx két né. Mojes na pre hte pa ijarénh o pa. T2
mé ate kapér kot amnhi nhipéx ronhyx ka mé amnhi kaxyw ixko6t ajamaxpér né ixkot
amnhi xunhwy. No mé ate ixkaga jakama koja Mojes tam Tirtlim ma mé apé ixkwy hkét
d mé ajaré. 47 M€ ate Mojes kapér kdt amnhi nhipéx két jakama kot kaj mé maanén ixkot
amnhi nhipéx hkét né. Ané.

Nhiim pre 4 Jejus [jaew nho pahijé ma kapér ané.

6

Jejus kot mé ho 5.000 né mé kam mé & ha harénh
Matéwre 14.13-21; Makre 6.30-44; Rukre 9.10-17
1-4 T3 nhlim ra arigro pé Pas ahtép o md. Pasja & mé ixpé ljaewjaja na pa htem axpén
wyr akuprd né ha 6wéhti hkra nyw kwy pa né 7 hkur o ixkri. Amnepém Tirtiim kot pika

pé Ejit riim mé inhigétjé kator kaxyw nhiim prem nojarét né a hkwy hpar né 7 hkur ané.
Ta ari mé ixpé mé hkanréhd mé htamnhwyjaja jam ijamaxpér pé ixkinh kaxyw a amnhi
nhipéx ané. Jakama nhiim Jejus par krem axa né ma himd pé Garirej a rér kaxyw ma
xarma md né ré. Himéja nhixi ho pé na Tipe nhiim ha xarma md né ré. Pa mé hkét ixpa
ho ixpa xwynhjaja ma hkét ixpa.

Hamri nhiim pika nhé xwynh kwyjaja Jejus ma mér kam omu hamri né ma gd kape ha
pikap mé inhihkrep mra. Na pre ra Jejus mé kama mé a xwynhjé oht6 né akupym mé ho
mex nhiim mé axte omu hamri né ma mé inhihkrep gé my ri hpar o pa.

T4 pa mé xarma ré né par riim ijapdj né gd my ri kyxpé ixkri hpa.

5 Hamri nhiim mé inhihkrep mé mrar xwynhjaja mé ixwyr hpéx o mra nhlim Jejus
amnhi wyr mé omu né mé inhié pé Firipti ma kapér né kam:

—Kwa Firip. Mémoj kot puj mé pahwyr mé mor néjjé ma ho ané nhiim mé kuku?
Tanhma kot puj mé amnhi to né nhjri mé kam mémoj japré nhiim mé kuku? Ané.

6 Ra tdm kot tanhma mé kdm & hto ha amnhi pumunh mex td 4 mé ha Firipti kama
hamak kaxyw mé ha hkukjér ané. 7 Himri nhiim kuma né tee ri mé hkukama hamaxpér
né kam:

—Konén. M@ ohtd rax kumréx kéna. Mo mé kaxyw mé pakaxpore rax? Kot pu mé
pakaxpore ho 200 né ho mé kdm mémoj japrdr ta nhiim mé am ho hkryre né kuku né ho
Shy htu hkét né. Mé ohtd rax o mé ohtd rax kéna. Ané.

8-9 Hamri nhiim mé inhigja kuma né Jejus wyr té né kam kapér. Simaw Pétre htd
Andreja hwyr té né kam:

—E ota méhd hkrata amnhi két 6 hkwy ho md. No am grire. Na pawti kép 5 né kaxyw
0 tep axkrutre. No mé oht6 gri 4 kot két mé hipéx pa. Ané.

10 Hamri nhiim kuma né hkét mé ixpa ho mé ixpa xwynhjé ma kapér né mé inhma:

—T6e. Na hdmri. E mé kdm ané ké mé hkri pa. Ané.

Hamri pa mé kdm ané nhlim mé pé kama hkri hpa. Na prem oht6 kumréx. Mémyjé
pixjaja kép 5.000. Né kaxyw mé hpro né mé hkrajaja. Na prem ohté ho ohtd. T2 piita
hkri pa. 11-122Hamri nhlim Jejus mého hkrata pé & pawti jamy né o xa né Tirtiim ma haré
né kam:

—Pa Papaj. Na ka hte mé inhma mé inhd ho apa. Am kapxipix amex o amex. Ané.

Hamri né mé inhma pawtija gé pa mé d ri mé hkri xwynhjé ma dr o mra né ho mé piita
mé hipéx pa. Pawtija am hkryre hta nhiim Jejus tanhma ho nhiim ra ohtd rax kumréx.
Jakama pa mé 6 ri mé kam &r o mra né ho mé piitd mé hipéx pa. Nhlim Jejus hpanha tep
axkrutreta py né ma ho ané né Tirtlim ma haré hamri né amnhi xd ri mé inhma kugd pa
mé ma ho ané né. Te ho pawti nhipéx pyra né ho mé piitd mé hipéx. Haimri pa mé ixpiita
apku né inhdhy htu nhiim ari méd jakréx kwy hpra. Himri nhiim Jejus mé inhma:

—E kwa mé hkét mra né méo jakréx o akupré ké omnu hkét né. Ané.

13 Hamri pa mé kuma né ho akuproé né kawa o 12 né ho nyt. Pawti hkryreja am kép 5
pix td nhiim Jejus tanhma ho nhiim riinh kumréx. Jakama pa mé hakréx prar o kawa ho
12 né ho nyt pa. ¥ Himri nhiim mé inhihkrep mé mor xwynhjaja amnhi jaér pé Jejus kot
mé kam més ho rax & omu né ri axpén ma harénh o:

—Koky§. Tam man pre finat Mojesja amnepém mé panhigétjé ma harénh o ri pa. Ta
ra mé pahwyr wry na? 15Kwa pu mé kam pakapér kam paxihtyx né ma akupym amnhi
kot 0 mé né amnhi kaxyw dm ké mé pahto amnhiptar o pa. Ané.

Hamri nhiim Jejus amnhi t3 mé kapér ma nhiim ja kép omnuj né. Jakama nhiim mé
kép kato né ma hpanha ahte nhyri hixét 6 hwyr té.

Jejus kot g6 krahka hd htém a harénh
Matéwre 14.22-27: Makre 6.45-52
16 T4 nhlim ra kamatre pa mé Jejus kot ri ixpa ho ixpa xwynhjaja ma akupym himd
hwyr mra. 17 Nhiim korma Jejus mé ixwyr akupyn htém két jakama pa mé tee ri kama
ama hamri né akupym par ma axa né ma akupym Kapanaii hwyr xarma ixrér o ma.

18 Pu nhlim ra kdk apér tyx nhiim gb xatd kanhma hari né axpén wyr mra né axpén
tak tyx né. 19 Pa mé korma gb nhipdk ri ms. Né tee ri rrémti ho gb rénh nhipéx kapry
nom korma3 ixrér két né. Né kormd inhmdr o ixta 5 kirdm pix né. Himri nhlim ra Jejus
g0 krahka ha hpar o mé ixkét té. Pa mé ixpri hd amnhi wyr omunh mex két né ixtyx
mékard ha hkamnhix né mé inhma uma htyx kumréx. 20 T4 nhiim mé inhma ixkapér né
mé inhma:

—Tk. Kwa mé ama ma hkét né. Pa na pa mé akdt té. Ané.

21Hamri pa mé kapér ma né ixkinh né. Né amnhi wyr par kre hwyr ho api nhiim axa
pa mé xarma ixrér kuré kumréx né par kre riim ijapdx pa.

ME kot Jejus japér mrar & mé harénh

22T3 nhlim apkati nhiim xarpé mé kot Jejus wyr mrar nhiim kot mé kam & xwynhjaja
tee ri hapér o pa né axpén ma:

—Kwa nhjhym man pre we té€? Na pre hkot ri mé pa xwynhjaja pix mé 6 par kdm ma
akup§m xarma mé nom nhiim Jejusja mé hkot htém két né. Na man korma jar nhjhym
ri mrar jakama pu mé korma omunh két né. Ané.

23R6m nhiim Tipe riim par kwyja mé hwyr pdj. Jejus kot mé apkur xa ho Tirtiim wyr
né mé kam ho rax xa ha pikata wyr nhiim médn p6j. 24 Himri nhiim mé amnhi wyr omu
né tee ri par kam Jejus mé hkét mé ixpa ho mé ixpa xwynhjé japér himri né axpén ma:

—E kwa pu mé ma mé hkdt xarma mo né Kapanat kama mé hapér. Ané.

Hamri né mé kdm amnhi jaré né mé 6 par kwy hwyr agjé né ma mé hkdt xarma mén
ré. 25 Hamri né ra mé ixwyr ré né mé ixkdt poj né mé ixkaéx i Jejus pumu né hwyr mra
né kam:

—Pa mé ijahkre xwynh. Kwa na pa prem tee ri xarpé ajapér hamri né man akdt mon
ré. Kwa tanhma na ka pre we amnhi to né man tén ré? Ané.

26 Hamri nhiim mé kam:

—Na mémo kaxyw na ka wem ri ijapér o ri ixkot apa? Am jaa mé ate ixkutd axapkur
né anhdhy htu jakama na ka mé axte ixkuta axapkur pix kaxyw ijapér o ri apa. No ixte
d mé ama amnhi nhipéx anhyjr 4 ixpumu né ixpé Tirtlim Kra ha ixkét ajamaxpér két né.
Kwa mé ixpé Kra hd inhma ajamaxpér tyx né két wehe. Ané.

Jejus te kép kaxkwa riim mé paxapkur xa maati pyrak a kot amnhi jarénh

27Nhiim Jejus ari hwyr mé mrar xwynhjé ma kapér né mé kam:

—Kwa kér ka mé ri axapkur xa pix kukama ajamaxpér o ri apa hkét né. Na htem mé
apkur xa kukwak ri Tirtiim mé wa ixri htir tiim né pa ho pa hkét né. No kot kaj mé amnhi
kaxyw pa ixk6t ajamaxpér né ixkét amnhi xunhwy. Ha kot kaj mé ixkukwak ri nhjrma
atir tlim né wa ixri amex né apa ho apa. Te ixpé mé kot mé apkur xa hkur né § ha htir
tiim né pa ho pa xwynh pyrak. Ja kaxyw na pre Inhipééxa Tirtim mé awyr papxipix
inhmé pa mé awyr wry. Ané.

28 Hamri nhiim mé kuma né kam:

—Kwa tanhma kot paj wem amnhi nhipéx to nhiim Tirtiim ha mé ixpumu né mé ixto
mex né€? Ané.

29 Hamri nhiim mé kuma né axte mé kam amnhi jaré né mé kam:

—Na kot kaj mé& amnhi kaxyw pa Tirttim kot mé awyr inhménh xwynh két ajamaxpér
hamri nhlim ixtd mé apumu né tanhma mé akra hto ka mé ajamakétkati né axamnhix
akinh né tanhma amnhi nhipéx to ho ri apa. Ané.

30 Hamri nhiim mé kuma né kam:

—Tbe. Kwa axte mé inhma aa mé ixte mémoj pumunh két & ho ané. Pa mé ja hd apumu
né amnhi kaxyw akét ijamaxpér kuré kumréx. E mémo kot ka mé inhma ho ané? Kwa
tokyx mé inhma axte mémoj tanhma ho pa mé omu. 3! Amnepém finat Mojes pyra kot
kapdt @ mé panhigétjé ho pa ri na pre hte apkati mé mé kam méd mé kot kam “mana”
anhyr xwynhta g6 nhiim pre htem hkur o pa. Tirtlim kapér a kaga htiim kot ja jarénh
kot:

Na pre kaxkwa riim mé hwyr mé apkur xa ré nhiim mé hkur o pa.

Anhyr o kot harénh. Ta kot kaj Mojes né apkati mé mé inhma mé inho ho ri apa pa mé
ja ha apumu né ri korma amnhi kaxyw akét ijamaxpér japér. Ané.

32Hamri nhiim mé kam:

—Xa Mojes na pre hte mé kam kaxkwa riim mé apkur xa rénh o pa? Na tam két.
Inhipééxa na pre hte mé hwyr kuré nhtim mé hkawra né kuku né kukwak ri hihtyx né
htir né pa. T4 nhiim ra mé awyr hpanha pa ixpé Kra ha inhmé. Kwa mé ixkapér ma né
amnhi krdm haxar tyx né. 33 Na pre Tirtlim inhipéx o te amnepém kot mé hwyr kaxkwa
riim mé apkur xa rénhta pyra né amné pika hwyr inhmé. Jakama te ixpé kaxkwa riim
mé apkur xa maati wryk xwynhta pyrak. Mé ate amnhi kaxyw ixko6t ajamaxpér né ixkdt
amnhi xunhwyr hamri né ixkukwak ri wa ixri atir tiim né apa ho apa kaxyw. Ané.

34 Nhiim pre 4 Jejus mé kdm amnhi jarénh ané nhiim mé kuma nom hpri ha mar mex
két né. Am htyx ho axtem mé apkur xa mex pix d harénh 4 hkamnhix né kam:

—Kwa t6 mé inhma mé apkur xa maatita kwy go pa mé apkati mé hkur o ri ixpa. Ané.

35 Hamri nhiim mé kuma né amnhi ta mé kam:

—Na mé apkur xa kumréxja am paa. Te ixpé mé apkur xa maati pyrak. Jakama kot kaj
mé até amnhi kaxyw ixkot ajamaxpér né ixkdt amnhi nhipéx o apa ha kot kaj mé akinh
né apa. Te ra axapkur né anhdhy htu né akinh o ri apa pyrak. Jao amnhi t3 ixpumu né
akinh né ajamakétkati né ri apa.

36 —Ra mé ate ixpumunh mex td kormad amnhi kaxyw ixkot ajamaxpér két né. Kwa mé
ixkapér ma né amnhi kram haxar tyx né. 37 Tirtiim kot inhma mé 6r ma xwynhjaja koja
mé ixpumu né amnhi kaxyw ixkdt hamaxpér mex kuré kumréx. A mé kot amnhi nhipéx
anhyr xwynhjaja kot paj aa amnhi né mé hanor két né.

38 —Né ixte amnhi krad hkoét kaxkwa riim ixwryk né inhma hpram xa hkét tanhma
amnhinhipéx to ho ixpa kaxyw na pa pre ixwryk két né. Inhipééxa kot mé awyr inhménh
jakama kam hpram xa hkét pix ma na pa hte tanhma amnhi nhipéx to ho ri ixpa.

39 —T3 mo na hte Inhipééxa kim hpram? Na kot inhma mé 6r ma xwynh piitd nhyrma
wa ixkuri htir tiim né mex né pa ho paja na kam hpram. Jakama nhjrma akupym mé htir
d arigrota 2 ixte akupym mé ho htir nhiim ixte am pixire né ho ixpikunor kétja na kim
hpram.

40 —T3 kot ka mé at6 ixpé Tirtlim Kra ha ixpumu né amnhi kaxyw ixkoét ajamaxpér né
ixkdt amnhi xam. Ha kot kaj nhjrma atyk ta pa akup§m mé atir xa ha arigrota a akupym
ato atir ka wa ixkuri atir tiim né amex né apa ho apa. Ja na Inhipééxaja kam hpram. Ané.

Nhiim pre 3 Jejus mé kdm amnhi jarénh ané. 4! Himri nhiim [jaew nhd pahijaja mé
kuri mar o kuhé né tee ri kép kaxkwa riim mé apkur xa maati pyrak 4 amnhi jarénh ma
nhiim ja mé kdm mex két nhiim mé kama gryk né. 42 Jakama axpén ma ri harénh o:

—Tk. Kwa mo na ri & amnhi jarénh ané? Kép mé panhio kéna kot két ri kép kaxkwa
nhd xwynh 3 amnhi jaré. Kép Juje mé Marir wa hkra na. Mé pahte katorxa mé hipééxa
wa omunh mex kéna kot két axtem né kép kaxkwa nhé xwynh 3 amnhi jaré. Ané.

43 Hamri nhiim amnhi t4 mé kuma né mé kam:

—Kwa mé 3 ijarénh anhyjr két né. 44 Koja Inhipééxa kot mé awyr inhménh xwynhta
tanhma mé hkra hto nhiim mé ri korma amnhi ta ja ha ixpumu né amnhi kaxyw ixkot
hamaxpér. Td 4 mé kot amnhi nhipéx anhjr xwynhjaja koja mé nhjrma htyk ti pa
akupym mé ho mé htir nhiim mé wa ixri htir tiim né mex kumréx né pa ho pa.

45 —Amnepém Tirtim kapér jarénh o mé pa xwynhjaja na prem 2 ja jarénh anhjr o:
Koja Tirttim mé hkra kaxwynh kdm tanhma mé kam kapér o amnbhirit to ho pa.

Anhyjr o harénh. Jakama mé kot Tirtlim kapér mar né hkét amnhi nhipéx xwynhjaja koja
mé maanén amnhi kaxyw pa ixkdt hamaxpér né ixkét ri amnhi nhipéx o pa.

46 _N& mé apé pika nho xwynhjé hé aa mé ate ixkinha ano ho Inhipééxa pumunh két.
Am papxipix na ixte omunh. Kur{im na pa pre mé awyr wry. 47 T4 kot ka m& atd amnhi
kaxyw ixkot ajamaxpér. Ha kot kaj nhjrma wa ixkuri atir tim né amex né apa ho apa.
Kwa mé jam ajamaxpér tyx né.

48 —_N@ ixpé mé axapkurxa maati jakama pa na ixpé akupym mé ho mé htir xwynh.
49 Amnepém mé panhigétjaja korma kapdt @ mé pa ri mé kot “mana” anhjr xwynhta kur
o ri pata d na prem kukwak ri htir tiim né pa ho pa hkét né. Na prem ri pa né gaa né ri
hpigét né htyk pa. >0 Axtem kaxkwa riim mé apkur xa maati jarénh xwynhta pix kukwak
ri na htem nh§rma htyk ta akupym htir né wa ixri htir tlim né mex né pa ho pa. 51 Am
paa. Pa na htem inhi hkwy hkré hamri né wa ixri htir tlim né mex né pa ho pa. Na pa pre
ra amnhi gronh k6t mé awyr wry. Jakama ka mé at6 inhi hkwy hkré hamri né nhjrma
atyk ta pa akupym ato atir ka Tirtlim mé wa ixri atir tim né amex né apa ho apa. Ané.

52 Nhiim pre & Jejus ljaew md amnhi jarénh ané. No am mé kdm amnhi ta kuxi né
amnhi jaré. Jakama nhiim mé tee ri kuma hamri né tanhma ha axpén ma kapér to. Mé
kot hpri ha mar két né am mé kot T hkwy hkrérja pix jarénh mar jakama tee ri hamaxpér
né axpén ma:

—Kwa tanhma kot két we amnhi to né mé pama amnhi nhi hkwy gé pu mé kuku? Ané.

53-54 Hamri nhlim amnhi ta mé kuma né mé kam:

—Na mé kot inhi hkwy hkrér né ixkamré hkwy ho hkém xwynh pixjaja koja mé
nhjrma Tirtim mé wa ixri htir tiim né pa ho pa. Ixte akupym mé ho mé htir xa ha
arigrota 3 kot paj mé ho mé htir nhim mé wa ixri htir tiim né mex né pa ho pa. No kot
kaj mé inhi hkwy hkrér két né ixkamré hkwy ho akém két hamri né wa ixri atir tiim né
amex né apa ho apa hkét né. Kwa mé jam ajamaxpér tyx raha né. 55 Két inhija kép mé
apkur xa maati na. Né ixkamréja kép mé hkdm xa maati na. Jakama na htem inhi hkwy
hkré né ixkamrd hkwy ho ixkd né ra kép wa ixri mé htir tim né mé pa ho mé pa ma
xwynh. 56 Jakama kot ka mé atd inhi hkwy hkré né ixkamrd hkwy ho ixks. Hamri pa
amnhi ta apumu né akard ma axa ka te apé pa pyrak o amnhi nhipéx o apa. 57 Inhipééxa
kot mé awyr inhménh xwynhta kukwak ri na pa hte ixtir tim né ixpa ho ixpa. T4 ja pyra
né kot kaj mé inhi hkwy hkré hamri né ixkukwak ri wa ixri atir tiim né apa ho apa ma
xwynh.

58 —Jakama na pa 4 mé ama ixpé kaxkwa rlim mé axapkur xa maati ha amnhi jarénh
ané. Amnepém mé panhigétjaja na pre htem kapdt & médta kur o pa hamri né gaa né
hpigét né htyk pa. No két pa koja mé inhi hkwy hkré hamri né mé kurom wa ixri htir
tlim né mex né pa ho pa. Ané.

59 Nhiim pre 2 Jejus mé kdm amnhi jarénh ané. Korma Kapanat kama Tirtiim kapér o
mé ahkre xa ha ixkre kama & mé ahkre anhjr o xa.

MEé oht6 né mé kot Jejus kaga hd mé harénh
Siktin Korit 3.6; Sikiin Pétre 3.16

60 Hamri nhiim mé kot Jejus kot mar o mé pa xwynhjaja ohtd né a kapér anhyrja ma
né tee ri amnhi kukama hamaxpér né ha axpén ma:

—Tk. Kwa pér kapérja am ri katii. Méhd koja we kuma né hkot hamaxpér né hkamré
né 1 kur o ri hkdt pa? Na mé piitd mé kam ja mexti ha. Ané.

61 Hamri nhiim amnhi t4 mé kuma né mé kam:

—Kwa xa ixkapérja mé apé omnuj? ©2Na kot paj nhjrma ma akupym kaxkwa hwyr
api. Ixpé Tirtim kot mé akaxyw ixadm xwynh 4 ma akupym hwyr api. Himri ka mé a
ixte amnhi nhipéx anhyjr 4 ixpumu né ri korma ixkét amnhi xunhwyr japér. 63 Na htem
mémoj kur kukwak ri kép Tirtiim mé wa ixri htir tiim né pa ho pa xwynh két né. Ry
amnhi kra hkdt tanhma amnhi nhipéx to ho kép wa ixri htir tiim né pa ho pa ma xwynh
két né. Tirtlim mé wa Ixkard tdm na hte mé hkard ma agjé né mé ho Tirtlim wa ixkuri
mé htir tim né mé pa ho mé pa ma xwynh. T4 § hd na pa & mé ama ixkapér ané. Nom
mé ama amnhi td kuxi né amnhi jaré. T4 kot kaj mé ixkapér ma né ixkét amnhi nhipéx.
Ha kot kaj mé nhjrma wa ixri atir tiim né amex né apa ho apa. %465 No mé akwyjaja na
ka mé ixkapér ma né dm ama né ixkot ajamaxpér két né. Jakama na pa @ mé ama ixkapér
ané né mé ama: “Koja Inhipééxaja tanhma mé akra hto ka mé ri korma amnhi ta ixpumu
né amnhi kaxyw ixkot ajamaxpér.” Anhjr o mé ama ixkapér. Ané.

Nhiim 3 Jejus mé kam kapér ané. Ra kot mé hkukama mé omunh mex. Ra kot amnhi
kaxyw mé kot hkdt hamaxpér ma xwynhjé pumunh né maanén mé kama kot més pahi
nhihkram haxar ma xwynhja nhiim maanén ra kot amnhi kukama omunh mex. Jakama
nhiim 42 mé kam kapér ané. ¢6 Hamri nhiim mé kot hkét kapér mar o mé pa xwynh kwyjaja
tee ri kuma hamri né hkaga né axte hkot pa hkét né. 67 Himri nhiim tee ri mé kot hkaga
né ma mé mrar & mé omu né mé ixpé hkoét ixpa ho ixpa xwynh pé 12jé ma kapér né mé
inhma:

—Pa? No mé kajaja. Xa kot kaj mé urak né ixkaga né ma akupym mra na? Ané.

68 Hamri nhiim Simaw Pétre kam:

—Na kot paj mé akaga hkét né. Kapxipix na htem amnhi kaxyw akét hamaxpér jao
kép Tirtiim mé war akuri htir tim né pa ho pa ma xwynh. ¢ Ka na pre Tirtiim mé ixwyr
amé. Jakama na pa mé amnhi kaxyw akét ijamaxpér o ri ixpa. Na kot paj mé aa akaga
hkét né. Ané.

70 Hamri nhiim kuma né kam:

—Na ixte amnhi kaxyw mé apé 12jé rénh tad na ka mé at6 akwyjé hkinha axtem né
Satanasti hk6t amnhi xam. Ané.

71Nhiim pre 2 finat Jut Kariot kot mé inhd pahijé nhihkram haxarja kukama mé inhma
harénh ané. M& inhi & na pre. Né kép Simaw Kariot kra na pre. T4 ra kot mé ithkram haxar
kaxyw nhiim Jejus kot amnhi kukama omunh jakama @ mé inhma harénh ané.

7
Jejus tdjaja kot mé hkinh wyr amnhi k6t hwyr & mé harénh
Matéwre 10.36, 13.57-58

1 T4 nhiim Jejus ari Garirej kama ri pa né korma akupym Jutej wyr mor két né. Jutej
kama Ijaew nho pahijaja ra kot hd amnénh nhiim mé kot hpir 4 harénh jakama nhiim mé
umaj korma hwyr mor két né.

2T4a mé ixpé ljaew mé ixte ixkre hkryre nhipéx né ha ixkinh 3 arigroja ra ahtép o ma.
Mé ixkinhta a na pa pre htem ixpiita Jutej wyr axpén wyr akuprd né ahpynha ri amnhim
ixkre hkryre nhipéx né kama ixkri. 3 Jakama nhiim Jejus tojaja hwyr mra né kam nojarét
né amnhi két kuwy né kam:

—E kwa tokyx pu mé pahkwyjé hkdt. Ka mé kam aa mé kot mémoj pumunh két kwy
ho anh§r o ri mé hkét apa ké mé kam akapér mar pram xwynhjaja ja hd apumu. 4 Na ka
hte jar te apimxur pyrak o amnhi nhipéx. E kwa tokyx ma pu mé hkét. Ané.

5Katorxa hkot mé kép Jejus to hta korma amnhi kaxyw hkét hamaxpér két jakama na
prem 4 kam kapér ané. ¢ Himri nhiim mé kam:

—Na korma. Korma ixte mé kdm amnhi to amnhirit xa ha arigro korma kator két.
Jakama kot ka mé& ama mé hko6t amrar pram né mamri ma mé hkoét mra. 7Koja mé apumu
né kam mé akuré hkét né. Né mé akama gryk két ka mé ri tanhma amnhi nhipéx to ho
mé hkot apa. No pa kot paj mé hwyr md né mé kdm mé kot amnhi tomnuj o pa hd mé
harénh o ri mé hkét ixpa nhiim mé tee ri amnhi t3 inhma né ixkama gryk né. 8 Jakama
mé mamri ma mé hkdt ma. Kot paj korma. Korma ixte mé kam amnhi to amnhirit xa ha
arigroja korma kator két.

9 Ané nhlim mé tee ri kuma hamri né kure né ma mé hkwyjé hkét Jutej wyr mé. Nhiim
Jejus korma Garirej kama ri pa ha apkati grére. 10 Himri né korma ma hapu ha mé hkét
md. Pa mé hkét ri ixpa ho ixpa xwynhjaja ma hkét ixpa.

Me kot ahpynha tanhma Jejus jarénh to ha mé harénh
Juaw 7.37-44,9.22,10.19-21, 12.42-43

11 Rém nhiim ra mé ixpé ljaew nho pahijaja mé hkinhja kama mé pikuprénh xwynhjé
kaéx 2 Jejus japér o ri mra. N& ha axpén kukjér o mra né axpén ma:

—Kwa nok? Nhyri man we? Ané.

12 Nhiim ljaew piitd tanhma axpén ma Jejus jarénh to ho pa. N& kama mé hkwyjaja
harénh o:

—Na kot amnhi to mex o pa xwynh na.

Anhyr o harénh o pa. Né kama mé hkwyjaja axtem né haré né harénh o:

—Tk. Kot mé no kupyr o pa xwynh kéna. Ané.

13 Nom mé & pahi pymaj mé piitd mé nom tanhma harénh to hkét né. Am axpén ma
pix ma tanhma harénh to ho pa.

Jejus kot mé hkinh xwynhjé jahkre ha harénh
Makre 3.22; Juaw 5.16
14 T3 pa mé mé hwyr pdj. Jejus mé pa mé hkét ixpa ho ixpa xwynhjaja mé hwyr pdj.
Kormd mé hkinhja hapéx két ri. Himri pa mé Jejus kot Tirtliim ma amnhi jarénh xa ha
ixkreja wyr mra né agjé nhiim Jejus mé ahkre ho nhy. 15 Hamri nhiim mé inhd pahijaja
tee ri kot tanhma mé ahkre hto ha kuma né ha axpén kukja né axpén ma:
—Kwa mé pahkinha kot Tirtéim kapér o istuda hkét t3 & mé ahkre ané. Ané.

16 Himri nhim amnhi ta mé kuma né mé kam: ~
—Na na pa hte amnhi kra hkét tanhma ri mé ajahkre hto hkét né. Am kot mé awyr

inhménh xwynhta nhy ha na pa hte & mé ajahkre anhyjr o ri mé akét ixpa. 17 T4 kot kaj
mé ama Tirtlim kdm hpram xa hk6t amnhi nhipéx pram ha kot kaj mé ixte y ha ixkapér a
ixpumunh kuré kumréx. 18 Amnhi kra hkét mé kam kapér o ri mé pa xwynhjaja na htem
mé kot mé mar né mé ha hpijaam pix kaxyw tanhma mé kam kapér to ho ri pa. No két
pa na mé ate ixkapér mar né kot mé awyr inhménh xwynhta a apijaam pix kaxyw na pa
hte tanhma mé& ama ixkapér to ho ri ixpa. Jakama am hamri na pa hte mé ama ixkapér
o ri ixpa.

19 —Finat Mojes na pre mé panhigétjaja kot tanhma amnhi nhipéx to ho pa nhiim
Tirttim kot mé kam ha kard jarénh o ri mé hkoét pa hta ka mé hkot amnhi nhipéx két né.
T4 ixte hkot amnhi nhipéx két a ixto axéx né mé ate ixpir kaxyw ixtd amnhi jarénh ri
apa. Ané.

20 Hamri nhiim mé 3 Jejus kot mé kdam kapér anh§jrja ma né héx rom kam:

—Kwa mé ixt0 na pa apir ma ka ri & mé ijarénh ané? Amrakati kéna. Kwa man ka akra
axpd na? Ha na ka 4 ri akapér ané. Ané.

21 Hamri nhiim mé kam:

—Na ixte mé pahkdt xa ha arigro ha akupym méhd myta ho mex jakama na ka prem
ja ha ixpumu nhiim ja mé apé omnuj né. Né te ixte mé pahkot xa ha arigro hi ixpijaam
két xwynh pyrak 3 ijaré. 22 Nom na ka htem ixpyra né mé panhé arigromnu ha mémoj
ta axapénh o ri apa. E pa mé ama mémoj jaré ka mé inhma. Na pre finat Mojes mé pama
mé pahte mé pahkra myre pé my kwryt ka jakar & mé pama kard. Kukama higétjaja kot
kam ja had kard xa hkét. Jakama na htem mé hkra myre hapdj né ha seman pyxi né hapéx
nhiim mé kép mémy hkwryt ka jaka. 23 Mé pahkét xa ha arigro ha hd kator ta3 nhiim mé
ha seman pyxi né mé panhd arigromnu hé ha kép my kwryt ka hkwy krahta. Mojes kot
Tirtdm nhy hi ja hd mé pama kard xa hkdt. Jao mé panhd arigromnu ha apé. Ta pa pre
mé apyra né arigromnu ha ixapénh pé akupym méhd myta ho mex ka mé ja ha ixpumu
né axtem né ixtyx ri ixte amnhi nhipéx o ixpa xwynh 2 ijaré né mé ate ixpir kaxyw 2
amnbhf jaré. 24 Kwa mé amnhi krd hkot tanhma mé harénh to ho ri apa hkét né. Am mé
kot tanhma amnhi nhipéx to ho pa hd mé omu né ajamaxpér o: “Kwa xa we Tirtlim kam
jamex na?” Anhjr o man két mé ajamaxpér né ri korma tanhma mé harénh to. Ané.

25 Hamri nhiim Jerujaré nho xwynh kwyjaja ja ha kuma né tee ri hkukama hamaxpér.
Hamri né ha axpén kukja né axpén ma:

—Kwa xa tdm na mé panhd pahijaja mé kot hpir kaxyw ha amyné? 26 Ota jar mé
pakama ri pa htd nhiim mé dm omu né kdm tanhma né hkét né. Man mé am hamri
kép Kris & hkamnhix jakama kapér ma né am kuma né kép Kris d tanhma ho hkét né.
Ané.

27Hamri nhiim méhoja kuma né kam:

—Tk. Na kép Tirtlim kot mé pahwyr ménh xwynhre ha. Kép Najare nhd xwynh kéna.
M@ pahte hipééxa mé katorxa wa omunh mex. No két Tirtiim kot mé pahwyr ménh ma
xwynhta koja xep mé pahwyr kato pu mé nhjhynh htém xa hkét omunh két né. Ané.

28 Rom nhiim Jejus ari Tirtlim ma amnhi jarénh xa ha ixkreja kama mé ahkre ho nhy.
Jakama mé kot axpén ma harénh 4 amnhi t4 mé kuma né mé kam:

—Xa mé ate apri hd ixpumunh né nhyhynh ixtém xa hkét ixpumunh? Na mé ate ja
ha ixpumunh két. Na pa pre amnhi hkra hkét mé awyr inhmdr két né. Na pre mého
mé awyr inhmé. Nom kot mé awyr inhménh xwynhja korma mé ate omunh két. 29 Am
papxipix na ixte omunh. Kuriim ixwryk xwynh na pa. Kot mé awyr inhménh nhiim
kurtim ixwryk jakama ixte ixpri ha omunh par. Ané.

30 Hamri nhiim mé hkwyjaja tee ri 4 kot amnhi jarénh anhjrja ma né ri axpén ma
harénh o:

—Kwa Tirtlim kot mé pahwyr ménh a kot amnhi to héx kéna. E kwa pu mé d kot amnhi
to héx anh§jr ja 4 uné né haxa na?

Anhyr o axpén ma hd amyné. Nom korma mé kot unénh né haxar xa ha arigroja korma
kator két jakama nhlim Tirtlimja né mé omunh mex né nhim mé am kdm unénh pram
kapry. 31 No nhim mé hkwyja mé kurom kuma né kép Tirtiim kot mé pakaxyw am xwynh
d omunh kuré kumréx né amnhi kaxyw hkét hamaxpér. Himri né axpén ma harénh o:

—Kwa man kép Tirtliim kot mé pahwyr ménh ma xwynhta man na? Mé paht6 kot pu
urak né aa mé kam mé kot mémoj pumunh két o anhyr rax o ri papa? Amrakati kumréx.
Na pér tam kéna. Ané.

Péristi hkwy kot Jejus pynénh kaxyw @ mé harénh

32 Nhiim prem 4 axpén ma Jejus jarénh anhyr o kuhé hamri nhiim Parijew nho
xwynhjaja hd mé kuma. Hamri né patre krahttimjé mé mé ma Jejus wyr méd poristi
hkwy ré né mé kam:

—E mé ma Jejus wyr mra né uné né man akupyn o té. Ané.

33 Hamri nhiim mé kuma né ma hwyr mra né omu nom tokyx unénh két né. Korma
kapér 4 mar o kuhé. Nhiim Jejus ari mé kam kapér o xa né mé kam:

—Na kot paj jar mé akdt ri ixpa hd mytwry grére himri né ma akupym kot mé awyr
inhménh xwynhta wyr api. 34 Ka mé tee ri jar ijapér o ri apa nom nhyjri ixpumunh két
né. Né ma inhmdr xata wyr kot kaj mé atd ma ixkdt amér két né. Ané.

35 Hamri nhiim mé tee ri 4 kot amnhi jarénh anh§jrja ma né axpén ma:

—Kwa nhjhym koja we ma mé pu mé hkdt papa hkét né? Man mé pahkwyjaja kot
Gresjé kama mé pa xwynhjé hwyr koja ma md né hpanha meé hkét mé ahkre ho pa na?
Ha na 4 mé pama amnhi jarénh ané? 3¢ Mo na ri mé pahte tee ri hapér o papa ha mé
pajaré né mé pahte hkét pamrar két & mé pajaré? Ané.

Tirtiim Kard te kép g6 nyw pyrak a harénh
Juaw 4.13-14; Apokarip 22.1, 22.17

37Ta nhiim ra mé hkinhja hapéx kaxyw hitep xa ha arigro maatija kato. Jakama nhiim
Jejus kanhma xa né kyxpé mé hpikuprénh xwynhjé ma kapér né mé kam:

—E te mé ama kor o apa pyrak xwynhjaja. M& amné ixwyr akuprd. Kot kaj mé amnhi
kaxyw ixkot ajamaxpér pa tanhma mé ato ka mé apé Tirtlim mé wa ixri atir tlim né apa
ho apa ma xwynh.

38 —Kot kaj mé ja ha amnhi pumu hamri né ma mé kam ixkapér jarénh o ri mé hkét apa.
Te mé kam kdr nhiim mé ate mé kam gé hkwy nhiim mé kot ho hkém pyrak o mé hipéx
o ri mé hkdt apa. Haimri nhiim mé ama né mé apyra né amnhi kaxyw ixk6t hamaxpér.
Pa ixte tanhma mé atoja pyra né tanhma mé ho nhiim mé apyra né kép wa ixri htir tim
né pa ho pa ma xwynh. Ané.

39 Nhiim pre 4 Jejus mé kam kapér ané. No dm ha kuxi né mé kam kapér né hpri
ha harénh két né. Tirtlim Kard kot nhjrma mé kot amnhi kaxyw Jejus ma hamaxpér
xwynhjé karé ma gjéxja nhiim 4 mé kdm ha kuxi né harénh ané. No korma akupym
kaxkwa hwyr apir né mex o mex né hkri hkét jakama korma mé hwyr Karé rénh két né.

ME kot ahpynha tanhma Jejus jarénh to hd mé harénh
Juaw 7.11-13, 7.25, 10.19-21

40Hamri nhiim mé kot Jejus mar o hkri xwynhjaja a kapér anhjrja a kuma né ahpynha
tanhma harénh to né harénh o:

—Kwa finat Mojes pyra né kép Tirtlim nhy ha kapér jarénh o pa xwynh na na? Ané.

41 Nhiim kama mé hkwyjaja mé kam:

—Na Tirtlim kot mé pakaxyw am xwynhta na. Ané.

Nhiim kamad mé hkwyjaja ja ha mé kuma né mé kam:

—Tk. Na kép Garirej nhd xwynh kéna kot két Tirtlim mé pakaxyw am. 42 Tirtlim kapér
a kaga htiim kot kép Garirej nho xwynh a harénh két. Kép Pahi Tawi hkanréha hkagrot
nyw jakama koja urak né Jutej kama kri pé Peréj kama kato. Jao koja urak né kép Jutej
nhd xwynh.

Anhyr o ri axpén ma haré. M€ kot htyx Jejus pika pé Garirej kama kator & hkamnhix
jakama 3 axpén ma harénh ané. Nom pika pé Jutej kama na pre kato. Kri pé€ Peréj kama.
T4 no nhiim mé hkwyjaja ja hd mar két jakama kép Tirtiim kot mé pahwyr ménh xwynh
két 4 hkamnhix.

43 Jakama nhiim mé a ahpynha axpén ma harénh ané. 44 Nhiim mé hkwyjaja ra kot
unénh kaxyw ta tokyx unénh két né.

Poristi kot Jejus pynénh két @ mé harénh
Matéwre 7.28-29

45 T3 nhlim patre nho pdristijaja. M€ kot Jejus pynénh ma hwyr mrar ta hamri d kapér
anhyrja 3 kuma né tee ri hamaxpér né unénh két né. Né awjana né ahte § kama ma
akupym patre krahtlimjé mé Parijew nhd xwynhjé hwyr mra. Himri nhiim mé omu né
mé kam:

—Pa nok? Tanhma na ka mé amnhi to né unénh né ho amor két né? Ané.

46 Hamri nhiim mé kam:

—Na na pa mé unénh két né. Kapér mex kéna. Te kot mé pakapér pyrak két jakama
pa mé tee ri kapér a kuma né unénh két né. Ané.

47Hamri nhiim Parijew nh6 xwynhjaja mé kuma né mé kam:

—Tk. Kwa min ka mé ra mé urak né tanhmi kot amnhi to héx toja ma né hkét
ajamaxpér na? 48 Mé ixpé Parijew nhd xwynhjaja né mé panho pahijaja na pa htem
hkét ijamaxpér két né. 4° No két mé kot mar né hkét hamaxpér xwynhtijaja na htem
mé ixkinha finat Mojes kapér mar két né. Am Jejus kapér pix na htem kuma né hkét
hamaxpér. Myrapé koja Tirtlim tanhma mé homnuj tyx to nhiim mé ri amnhi pumu.
Ane.

Nikoté kot Jejus xyr pé kapér a harénh
Juaw 3.1-21

50 Hamri nhiim Nikotéja mé& mar o xa. Mé urak né kép Parijew nhd xwynh ti na pre ra
kamat 6 ha Jejus wyr té né kam kapér. Jakama tee ri hd mé kapér ma hamri né yr pé mé
kam kapér né mé kam:

51 —Tk. Kwa korma mé pahte pahpri ha kapér mar né tanhma kot amnhi nhipéx to ha
omunhre ha. Na pre finat Mojesja Tirtlim nhj hd mé panhigétjé ma ja jarénh o:

Kér ka mé apri hd mé kapér 4 mé ama né mé kot amnhi nhipéx 4 mé omu né ri korma
tanhma mé harénh to.

Anhyr ta ka mé korma apri ha Jejus kot amnhi nhipéx 4 omunh két ta ra kot amnhi

tomnuj xwynh & haré. Ané.

52Hamri nhiim mé tee ri kuma né kam:

—Tk. Kwa xa we urak né apé Garirej nhé xwynh ha na ka 3 yr pé akapér ané? Xa
Tirtlim kapér 4 kaga htiim kot Garirej nhd xwynhjé hé kép § ha kapér jarénh o pa xwynh
d harénh? Na 4 kot harénh anhyjr két. Ané.

53 Nhiim mé 4 Nikoté ma kapér ané hamri né anhgra né Tirtim nhdrkwy riim hapoj
né ma akupym drkw§ hwyr ahkuré ho mra.

Méhd ni kot nhdm mé mjén o amnhikati ha harénh
Xiakre 2.10-13

1Ta nhlim Jejus Tirtim nhorkwy kama mé ahkre hpa hamri né kato né ma hixét prék
pé Oriwéhti hwyr té. Hamri né ha api né nhjri né né ra gor.

2 T4 nhiim apkati né myt kator o mdr mé nhiim kanhma nhy né akupym wry né
Tirtlim ma amnhi jarénh xa ha ixkre hwyr té. No dm korma ixkre pu ha kahé hkre kama
nhy. Nhim kri nhd xwynhjaja omu né ha htu rax né nhiim tanhma mé ahkre hto ho
nhy. 3 Hamri nhiim Parijew nho xwynhjé mé Tirttim kapér tim o mé ahkre ho mé pa
xwynhjaja hwyr méhd nija o té. Na ra ham méhd pé mjén o amnhikati ho né nhiim mé
ja ha omu né uné né hpa ha kupy né ma Jejus wyr hkjénh o mé. Hamri né mé kot mar o
kuhé xwynhjé kutd am nhlim xa. 4 Himri nhiim mé Jejus ma:

—E ot pa mé awyr jahti ho té ka omu. Na ham méhd pé mjén o amnhikati ho né. Pa
mé ja hd omu né uné né man awyr o té. >E tanhma kot puj mé hipéx to? Na pre finat
Mojes Tirtlim nhy hd mé panhigétjé ma ja jarénh o:

Koja ménijé hd axtem né nham méhod pé mjén o amnhikati ho nd ka mé ja ha omu né
apiitd ahpynha kén rlinh jamy né ho htak o api.

Anhyr o kot harénh. No ka? Tanhma kot kaj mé inhm3 ja jarénh to? Tanhma kot paj mé

hipéx to nhiim ama mex né? E mé inhma tanhma mé ixte hipéx to jaré. Ané.

6 Nhiim mé 3 héx rom nija 2 Jejus kukjér ané. Kot mé kot hpir né mé kam kapér nhiim
mé kot ha mar né mé hkrahtlimjé hwyr mor né kdm kot Mojes kapér kwym ri mé ahkre
ha harénh kaxyw nhiim mé héx rom a hkukjér ané. Hamri nhiim mé kuma né tanhma
ha mé kam né hkét né. Am htyx hikét né thkrakra ho pyka kaga ho nhy. 7 Nhiim mé tee
ri omu né axte ha hkukja nhiim kanhma xa né mé kam:

—T6e. Na kot ka mé atd aa tanhma amnhi tomnuj to hkét kumréx & amnhi pumu
hamri né kam né ri kaxyw kén & py né akumréx ho hkura. K& akwyjaja ri korma akét
hkwy jamy né ho htak. Ané.

8 Hamri né akupym hiko6t né pyka kaga ho nhy. ® Himri nhiim mé tee ri kapérja kot
kuma hamri né mé kot mar o kuhé xwynhjé riim anhgra né ma mra. Mé piitd mé kot
amnhi tomnuj xwynh a amnhi pumunh mex jakama tee ri @ kot mé kam kapér anhyrja ma
né anhgra né ma akupym hpynh né axpén kot mrar o xa. Méhpigét kumréx né hpanha
mé nywjaja nhiim mé hpynh né ma axpén kdt mrar o dm kam hapéx. Nhlim Jejus ménija
pix wa ahte mé kot mar xwynhjé kuta wa arik. 1 Hamri nhlim Jejus kanhma xa né nita
ma kapér né kam:

—Pa? No mé kot ato kapér xwynhta mé? Xa na méhd kén o akuranh két né? Ane.

1 Nhiim kdm: “Ma amrakati.” Ané nhiim kam:

—Tobe. Na kot paj ijjaxwyja tanhma ato hkét né. E mamri ma akupym anhdrkwy hwyr
té. No am kér ka axte 3 amnhi nhipéx anhjr két né. Am kwari ho kwari. Ané.

Jejus kot hpri hd amnhi jarénh
Juaw 1.4; Roman 13.12-14; Epes 5.8-14; Wam Tesaron 5.5-8

12T3 nhiim arigro hd ha nhiim Jejus axte Tirtim nhorkwy hwyr té né kama mé ahkre
ho nhy né mé kam:

—Na te ixpé mé piitd mé & kané pyrak. Na hte kanéja mé kam hird mex né nhiim mé
kama3 rit mex o pa. Jao kamat k6 kama ri pa hkét né. Ja pyra né na pa hte Tirtim kot
amnhi nhipéx o amnhirit mex o ri ixpa. Kot ka mé atd amnhi kaxyw inhma ajamaxpér
né ixkdt amnhi xam hamri né tanhma amnhi tomnuj to ho apa hkét né. Am Tirtiim kim
hpram xa ko6t pix ma tanhma ri amnhi nhipéx to ho ri apa. Jao te ate kané hpdk nhira
kama3 arfit mex pyra né apé wa ixri atir tiim né apa ho apa ma xwynh. Ané.

13 Hamri nhlim Parijew nhd xwynhjaja tee ri d kapér anhjr a kuma né kam:

—Tk. Kapxipix na ka & amnhi jarénh ané. Mého kot 4 ate amnhi jarénh anhjrja kot
kot mé inhma ajarénhre ha. Jakama kot paj mé ama né 4m ama. Ané.

14 Hamri nhiim mé kam:

—Na méhd kot & ijarénh anhyr két td no am hamri na pa mé ama amnhi jaré. Ixéx
két. Mé arom ixte nhjhynh ixwryk xa hd amnhi pumunh mex. Né mé arom ma akupym
nhyhym ixapir xa hd amnhi pumunh mex. Jakama am hamri na pa & mé ama amnhi
jarénh ané. 15 Na ka htem amnhi krd hkét tanhma ri ijarénh to. No pa na pa korma
amnhi xwar tanhma mé ajarénh to hkét né. 16 Ixte tanhma mé ajarénh to ronhyx pa am
hamri mé ajaré. Nhjx pa dm papxipix amnhi kra hkét tanhma mé ajarénh to hkét né.
Nhjx maanén Inhipééxa pé kot mé awyr inhménh xwynhta inhihké ha pa wa am hamri
axpén kot tanhma mé ajarénh to. ME ate amnhi to mex d mé ajaré ry mé ate amnhi
tomnuj 4 mé ajaré. 17 Tirtlim kapér 4 kaga htiim kot ja jarénh kot:

Koja mého wa haméxkrut né tanhma mémoj jarénh to né am axpén két harénh o htipxi.
Ha kot kaj mé wa ama né am hamri wa kot harénh kot ajamaxpér kuré kumréx.
18 Anhjr o kot harénh. T2 pa @ amnhi jarénh ané nhiim Inhipééxa kot mé awyr inhménh
xwynhta maanén a ijarénh ané. Wa ixpijakrut td 4 wa ixte axpén kot amnhi jarénh anhyjr
jakama kwa mé ixte tanhma amnbhi jarénh toja ma né ixkot ajamaxpér két wehe. Ané.

19 Nh{im pre 2 Jejus mé kdm kapér ané. Hamri nhiim mé kuma né kam:

—No nhyjri na we anhipééxa ja? Ané.

Hamri nhiim mé kam:

—Na mé ate Inhipééxa pumunhre ha. M€ ate apri ha ixpumunh ronhjx ka mé maanén
apri ha Inhipééxa pumunh mex kuré kumréx. Nom mé ate ixpumunh mex két jakama
na ka mé maanén omunh mex két né. Ané.

20 Nhlim pre a Jejus mé kam kapér ané. Ari Tirtiim ma amnhi jarénh xa ha ixkreja
kama mé ahkre ho xa. Mé kot kaxpore gjénh xa kuri mé ahkre ho xa. Nhiim mé kam
hkuré xwynhjaja tee ri kot tanhma mé ahkre htoja ma né kdm unénh né haxar pram né.
Nom korma mé kot a hipéx anhyjr 2 arigro korma kator két jakama nhiim Tirtlimja né
mé omunh mex né nhiim mé am kam unénh pram kapry.

21Hamri nhiim Jejus ari mé kam kapér o xa né mé kam:

—Na kot paj nhjrma mé artim ixkato né ma akupym api. Ka mé tee ri ijapér nom nhyjri
ixpumunh két né. Himri né mé ate amnhi tomnuj o apa raha ty né mé atd ixwyr axapir
két né. Ané.

22Hamri nhlim Ijaew nhd pahijaja tee ri 4 kapér anhyrja 4 kuma né axpén ma ha hpér
o pikénh o kuhé né axpén ma:

—Kwa man ra kot amnhi pir kaxyw 2 na ri hk6t mé paxapir két 2 mé pajarénh ané na?
Ané.

23 Hamri nhiim amnhi td mé kuma né mé kam:

—Na mé kajaja mé apé pyka nhd xwynh na ka mé. No pa na mé arom ixpé kaxkwa
nhd xwynh jakama mé pajamaxpér kot axpén pyrak két. 24 Kot kaj mé ixpé kaxkwa riim
ixwryk xwynh 4 ixpumu né amnhi kaxyw inhma ajamaxpér né ixk6t amnhi xunhwyr két
ha kot kaj mé ate amnhi tomnuj o apa raha nhjrma atyk o mé kamjaja Tirtiim ma amnhi
panh3d amnhire. Ané.

25 Nhiim Jejus & mé inhd pahijé hkukama mé kot amnhi nhipéx jarénh ané nhiim mé
tee ri amnhi t4 kuma né kam:

—Kwa mé atd na ka we ri 3 mé inhma akapér ané? Ané.

Hamri nhiim mé kam:

—Na ra ixte mé ama amnhi jarénh kéna. Xan ka mé korma apri ha inhmar két né?
26 Kot paj nhjrma mé ama mé ate amnhi tomnuj piitd ho amnhirit pa. Na pa kot mé
awyr inhménh xwynhta pix x6 ri tanhma mé ama ixkapér to ho ri ixpa. Am hamri na
hte tanhma mémoj jarénh to. Na hte héx két né. Ané.

27 Nhiim pre 3 Jejus mé kdam Hipééxa kot mé hwyr ménh d harénh anhyjr t3 no nhiim
mé Hipééxa kép Tirtlim d hkét hamaxpér két né. 28 Jakama nhliim mé kam:

—Na koja mé nhjrma pi kahpa ha inh6 ka mé ri korma apri ha ixpé Tirtim riim mé
awyr ixwryk xwynh 3 ixpumu. Né ixte amnhi kra hkot ixkapér o ri ixpa hkét a ixpumu.
Né am Inhipééxa x06 ri ixpri ha ixkapér o ri ixpa ha ixpumu. 29 Ixte kdm hpram xa hkét

pix m3 tanhma ri amnhi nhipéx to ho ri ixpa jakama na hte ixtdnopxar mex o ixkét pa
ho pa. Koja aa ixkaga hkét né. Ané.

30 Hamri nhiim mé hkwyja kuma né hkwyjé rom kapér kot hamaxpér 3! nhiim amnhi
ta mé omu né mé kam:

—Na dm hamri na ka mé ta ixk6t ajamaxpér. T4 kér ka mé ixkdét amnhi xunhwy né
ixkapér kot pix ma ri amnhi nhipéx mex o ri apa. Hamri pa ja hd mé apumu né mé apé
ixkwy kumréx 3 mé ajaré. 32 Am himri na pa hte 3 ixkapér anhjr o ri ixpa. T4 kot kaj
mé ixko6t ri amnhi nhipéx o ri apa hamri né apri ha inhmar tyx né. Nom na hte korma
mémoj kot amnhi ta mé ato htyx pyrak o mé anhipéx ka mé tee ri amnhi kra hkét kam
anhirer pram kapry. T4 kot kaj mé ixk6t amnhi xunhwy né ixkét ri amnhi nhipéx hamri
né Tirtlim nhy ha tdm amnhi nhipéx. Jao ¥ had ate amnhi tomnuj ma anhiire. Ané.

33 Nhiim pre 4 Jejus mé kam kapér ané hamri nhiim mé tee ri kuma né kam:

—Kwa mé ixpé mé pahpar krax finat Apradw kanréhd htamnhwy kéna. Na pre mémoj
te kot amnhi t3 ho htyx pyrak o hipéx két né. Jakama mémo kot we mé ixpé hkanréha
htamnhwyjé ho htyx ka we ri @ mé ijarénh ané? Na amrakati kéna. T4 kwa mon ka & mé
ijjarénh ané? Ané.

34 Hamri nhiim Jejus hpri hd mé kdm awjaré né mé kam:

—Kwa mé ixkapér ma né amnhi kram haxar tyx né. Na mé kot amnhi tomnuj o mé pa
xwynhjaja te mé kot amnhi tomnuj tdm ri kot amnhi ta mé ho htyx pyrak o mé hipéx.
Jakamd nhiim mé urer két rdha né pa ho pa. Né a4 amnhi nhipéx anhjr raha ho pa.
35 Jakama ixkinha mé kép Tirtiim kwy hkét. No pa na ixpé Tirtlim Kra jakama maanén
ixpé hkwy na pa. 3¢ T4 mé kajaja. Kot kaj mé ixpé Tirtlim Kra ha ixkdt amnhi xunhwy
ha kot pa tanhma mé ato ka mé ixpyra né apé wa ixkwyy. Hamri nhiim mé ate amnhi
tomnuj te kot mé ama urer pyrak o mé anhipéx ka mé ra wa ixk6t amnhi nhipéx o ri apa.
Aneé.

Mé kép Tirtiim kra hkét xwynhjé jarénh

37 Nhlim Jejus ari mé kam kapér né mé kam:

—Na am hamri na ka mé apé finat Apradw kanréha htamnhwy ha amnhf jaré. Nom
mé apé hkanréha htamnhwy hta urak né amnhi kaxyw Tirtlim kot ajamaxpér két né.
Jakama na ka htem ixkapér ma né am ama né ixkaga. N& axtem né ixpir ma. Kop apu
Apradw ari mé akama pa ronhyx a inhipéx anh§jr két né. 38 Na pa hte Inhipééxa hkét pix
ma ri amnhi nhipéx o ri ixpa. No mé kajaja axtem né mé ate nham mé kapér két amnhi
nhipéx jakama na ka htem ixkinha Inhipééxa hkét amnhi nhipéx két né. Ané.

39 Hamri nhiim mé tee ri amnhi t3 kuma né kam:

—Tk. Kwa mon ka @ mé ijarénh ané? Mé ixte Apradw kot amnhi nhipéx o ri ixpa kéna.
Ané.

Hamri nhiim mé kam:

—Na. M@ ate hkét ri amnhi nhipéx o apa ronhjx ka mé urak né Inhipééxa kapér kot
amnhi nhipéx. 4°No na ka mé ra axtem né ixpir ma. Am hamri na pre Tirtiim inhma
awjaré pa 0 ri tanhma mé ama mémoj jarénh to ho ri ixpa hta ka mé ra axtem né ixpir
ma. Kwa xa na pre Apradwja 2 mé hipéx anhyr o pa? Na na pre 3 mé hipéx anhyjr két
né. 41 Mé ate hkdt amnhi nhipéx xwynhta axtem na. Kép Apraaw két. Né maanén kép
Tirtam két. Ané.

Hamri nhiim mé tee ri kuma né kam:

—Tk. Kwa na a mé ijarénh anhyr két né. Mé ixte Apradw kdt amnhi nhipéx xwynh
kéna. Ta ka ri axtem né d@ mé ijarénh ané. Mého hkot kot pa két wem ri axtem amnhi
nhipéx o ri ixpa? Ané.

42Hamri nhiim mé kam:

—Na mé ate Apradw kot amnhi nhipéx ronhjx ka mé ixpumu né urak né ama ixpram
né. Apraaw kot hkdt amnhi nhipéx o pa xwynhta tdm kot mé awyr inhménh nhiim mé
awyr ixwryk kéna. Na pa pre amnhi kra hkdt man mé awyr ixwryk két né. Tam na pre
mé awyr inhmé pa wry. 43 Kwa mon ka mé apri ha ixkapér mar mex két né? Na mé ama
ixkdt amnhi nhipéx pram két jakama na ka mé tee ri ixkapér ma né apri ha mar mex két

né. 44 Mé ate hkdt amnhi nhipéx xwynhta Satanasti na. Aa tdm kot amnhi nhipéx két
kumréx. Kép mé hpar o pa xwynhjé hpam maati na. Né kép mé kam héx o pa xwynhjé
pam maati na. A kot amnhi nhipéx kot anh§jr. N& kdm mé kapér mex mar pram két o pa.
Né dm héx pix o pa jakama kép mé héx xwynhjé pam. A kot amnhi nhipéx anhjr xwynh
ta ka htem hkdt amnhi nhipéx o ri apa.

45 —Na pa hte kurom dm hamri ixkapér o ri ixpa. No mé kajaja mé apé héx nhi xwynh
maatija hkra jakama mé ama ixkapér mar pram két. 46 Xa na ka pre mé atd ixte tanhma
amnhi tomnuj to ha ixpumu? Na amrakati. Ixte amnhi to mex o ri ixpa xwynh na pa. Né
tam ixkapér o ri ixpa xwynh ta ka mé inhma né am inhma né ixkdt ajamaxpér két né.
Kwa mon ka mé ja ha ixpumunh né ixkét ajamaxpér né ixkét amnhi xunhwyr két né?
47 Tirtlim krajaja na htem kapér mar tyx né hkdt amnhi nhipéx o pa. No mé apé hkra
hkét jakama mé ama kapér mar pram két. Ané.

ME kot Jejus kép Satanasti hkwy ha harénh

48 Hamri nhiim mé 3 Jejus kot mé harénh anh§jrja ma né kama gryk tyx kumréx. Hamri
né kam:

—Tk. Kwa ate amnhi tomnuj o apa xwynhti kéna. Ra Satanasti hkwy pé mékardmnuti
tanhma kot akra hto jakama na ka @ mé inhma akapér ané. Ané.

49 Hamri nhiim mé kam:

—Na mékardmnuti kot tanhma ixto hkét. Na pa hte Inhipééxa ha ixpijaam pix o ri
ixpa. Td mé ate ixkinhd ha apijaam két jakama maanén pa ixta apijaam két né. 50 Na
pa hte amnhi krad hkét mé piitd mé kot ixtd hpijaam pram xaj tanhma mé kam ixkapér
to hkét né. No mé piitd mé kot ixta hpijaam o paja na Inhipééxa kam hpram. T2 koja
nhjrma amnhi né ixtd mé hpijaam két xwynhjaja mé kot amnhi xa htyx kama hamak
tlim xata wyr mé rénh pa.

51 —Né kot ka mé atd wa ixkapér ma né ixkot amnhi nhipéx. Ha kot kaj wa ixri atir
tiim né apa ho apa. Kwa mé ixkapér ma né amnhi kram haxar tyx né. Ané.

Nhiim pre & Jejus Iljaew nho pahijé ma kapér ané. 52 Nhiim mé kuma né kam:

—Kwa pér am hamri na ka hte Satanasti nhy ha & mé htir tiim né mé pa ho pa ha mé
harénh anhyr o ri axéx o ri apa. Finat Apradw na pre ri paa né ty. Td mé kot Tirtlim nhy
ha kapér jarénh o mé pa xwynhjaja na prem urak né ri paa né maanén htyk pa. Ta ka
axtem né mé kot akapér két amnhi nhipéx o mé pa xwynhjaja ari htir tiim né pa ho pa
ha mé haré. Na na ka dm mé inhma mé ho axéx o xa. 53 Na pre mé pahpam Apradwja
kot amnhi to rax td ty né hapéx. Nhiim mé kot Tirtim nhy ha kapér jarénh xwynhjaja
maanén mé kot amnhi to rlinh td htyk pa né hapéx. Mé kot amnh to rlinh t htyk pa né
hapéx kénd kot két mé tanhma amnhi to né ari htir tiim né pa. Am mé ixte akapér mar
né atd ixpijaam pix pram x3j na ka & mé inhma mé htir tiim né pa ha mé harénh ané.
Nom na ka @ mé harénh anhyr kapry. Kot paj mé ri akapér mar két né. Ané.

54 Hamri nhiim mé kuma né mé kam:

—Na na pa hte amnhi kra hkét mé ate ixta apijaam hpram xaj tanhma mé ama ixkapér
to hkét né. Kot paj ané né am ixtyx 4 amnhi nhipéx anhyjr kapry. No Inhipééxa tam kam
mé apiitd mé ate ixta apijaam o apaja nhiim kam hpram. Mé ate Tirtiim kot amnhi nhipéx
0 apa hd amnhi to axéx xwynhta tdm na kdm mé ate ixta apijaamja nhim kdm hpram.
Ta ka htem d amnhi nhipéx anhyr két né. Na ka htem ixkuk pumu né axtem né ixte
Satanasti nhj hd mé ama ixéx o ri ixpa ha ijaré. 55 Mé ate Inhipééxa hkét amnhi nhipéx
d amnhi jarénh ta dm amnhi to axéx o ri apa. No pa na pa hte mé arom am hamri hkot
amnhi nhipéx mex o ri ixpa. 5¢ Amnepém mé pahpar krax Apradwja na pre mé awyr
ixwryk kukama ijarénh ma né mé arom inhy ha hkinh tyx né pa. Ané.

Nhiim pre  Jejus mé kdm amnbhi jarénh ané. 57 Himri nhiim mé kuma né tee ri kot mé
kam tanhma Apradw jarénh toja ma né kam:

—Tk. Xa na ka pre finat Apradwja ano ho omu? Na korma anyw kéna. Apradw
amnepém htyk né hapéx kéna kot ka két kot akukama ajarénh mar né hkinh tyx a haré.
Xan ka pre ano ho omu? Korma akator két ri na pre amnepém htyk nhiim mé haxar

kéna. Na na ka am mé inhma amnhi to axéx. Te amnepém mé hkukama apa né ate mé
omunh né mé harénh pyrak. Kwa akatat kot mé inhma awjaré. Ané.

Jejus kép rahd ho rahd xwynh 2 harénh

58 Hamri nhiim Jejus mé kam:

—Na ixéx két. Am hamri na pa 2 mé ama amnbhi jarénh ané. Amnepém korma Apradw
kator két ri na pa pre ixrdha ho ixrdha ixpa na pa. Ixraha ho ixrdha ixpa xwynh jakama
na pa pre hte inhno ho Apradw pumunh mex o ri ixpa. Kwa mé ixkapér ma né amnhi kra
him haxar tyx né. Ané.

59 Hamri nhiim mé tee ri kot @ amnhi jarénh anhyrja @ kuma né kama gryk tyx né. Né
axpén ma:

—Kwa tanhma kot we amnhi to né amnepém raha né pa ho pa xwynh 3 amnh jar&?
Tirtim pix na raha ho raha pa xwynh. Ané.

Hamri né kama gryk xaj kén rlinh kwy kawra ho ri hprét né kot ho htak o hpir kaxyw.
Nom nhiim ra amnhi td mé omu né mé kép akunok né Tirtliim ma amnhi jarénh xa ha
ixkreja riim kato né ma té.

9

Jejus kot no hkre xwynh o mex a harénh
Makre 8.22-26

1Hamri nhiim Jejus ma té pa mé hkot ri mé ixpa ho mé ixpa xwynhjaja ma hkét mra.
Hamri né nhyri no hkre xwynh pumu. Katorxa nhoxa hkre rim na pre no hkre né kato.
Hamri né ra hprék né hpry kama ahwyr o hkri. 2Ta hamri pa mé mra né omu né ha Jejus
kukja né kam:

—Kwa mémoj myrapé na pre we myti néj no hkre né kato? Xa tam kot tanhma amnhi
tomnuj to myrapé na? Xa katorxa ry hipééxa kot amnhi tomnuj myrapé na pre a no hkre
né kator ané? Ané.

3Hamri nhiim mé inhma:

—Na méhd kot tanhma amnhi tomnuj to myrapé no hkre né kator két. Am Tirt{im kot
ho mex nhiim mé kot ja hd omunh kaxyw na pre a no hkren kator ané. T2 kot paj Tirtim
nhy ha no ho mex ka mé ja ha ixpumu. Na pa hte korma3 jar pikap ri ixpa ri Tirtiim ma
tanhma amnhi nhipéx mex to ho ri ixpa. 4 Na htem arigro hd mémoj ta apé nhiim kamat
nhiim mé kam ure né apénh két né. Ja pyra né na pu htem korma pahtir ri jar pikap ri
papa ri Tirtim ma tanhma amnhi nhipéx to ho ri papa. Ta kot puj mé nhjrma ty hamri
né axte jar 3 amnhi nhipéx anhyjr két né. Jakama kwa kér pu mé ri jar pikap ri papa ri
kdm tanhma amnhi nhipéx mex to ho ri papa. > Na pa hte 4 kim amnhi nhipéx anhjr
jao te kané hird mex pyra né ixpri ha mé kam Tirtiim kot amnhi nhipéx o amnhirit mex
oriixpa. Ané.

6 Nhiim pre & Jejus mé inhma amnhi jarénh ané. Hamri né kot nohkre xwynhta no
o mex kaxyw hikét né argéx mé né ho gyw kwy nhipéx né kanhma xa né ho no kuka.
7Hamri né kam:

—E ma g gjénh xa pé Siroe hwyr té né kama amnhi no kuhd. Ané.

M@ pakapér kam Siroeja mé kot kam: “Nhyhym ménh xwynh” anhyr jarénh pyrak. Ta
nhiim Jejus hwyr kumé nhiim ma hwyr té. Hamri né kama amnhi no ha gyw kuhénh pa
jao rit mex kuré kumréx. Hamri né rit mex & amnhi pumu né hkinh tyx né ma akupym
orkwy hwyr té. 8 Himri nhiim 6rkwy kuri mé drkw§ xwynhjaja né mé kot pry kama
ahwyr o hkri hd omunh xwynhjaja amnhi jaér pé ra rit mex @ omu né tee ri hd axpén
kukja né axpén ma:

—Kwa pér pry kama ahwyr o hkri xwynhta na na? Ané.

9 Hamri nhiim kama mé hkwyjaja mé kam:

—Ty. Tam na. Ané.

Nhiim kama mé hkwyjaja mé kam:

—Na tam két. Axtem méhd na. Te kot urak nom tam két. Ané.

Anhyr o ri axpén ma haré. T4 nhiim tAm mé kam amnh jaré né mé kam:

—Ty pa kéna. Pa na pa pre hte inhno hkre né ri ixpa hta ra ixrit mex. Ané.

10 Hamri nhiim mé tee ri kuma né kam:

—Kwa no tanhma na ka we amnh to né ra arit mex?

11 Ané nhiim mé kam:

—Na mé kot kdm “Jejus” anhjr xwynhta na ixwyr té né ixkaxyw gyw kwy kagd né
ho inhno kukd. Hamri né mé kot g6 ma: “Siroe” anhjr xwynhta kama ixte amnhi no
kuhonh kaxyw hwyr inhma ané pa ma hwyr té né kama amnhi no kuhd né ixrit mex
kuré kumréx. Ané.

12Hamri nhiim mé kuma né kam:

—No nhyhjm na ato mex xwynhja ma té? Ané.

Hamri nhiim mé kam:

—Konén. Ixte nhjhym htém xa hkdt omunhre ha. Ané.

13 Hamri nhiim mé kuma né ma Parijew nhd xwynhjé hwyr o mé né mé kam haré.
14Né mé kam:

—E ot pa mé awyr jahti ho té. Na xep Jejusja jaraha akupym kdm no ho mex. Mé panhd
arigromnu htd nhiim ha no ho mex. Ané.

15 Hamri nhlim mé tee ri mé kuma né myta pumu né kam:

—E mé inhma amnhi jaré. Tanhma na ka pre we amnhi to né anohkre né akri hta ra
ano mex né? Ané.

Hamri nhiim mé kam:

—Na na pre Jejus gyw o inhno kukd né inhma ané pa gé ho amnhi no kuho né ixrit
kuré kumréx. Ané.

16 Himri nhiim mé kuma né tee ri Jejus d axpén kukjér o kuhé né axpén ma harénh o:

—Kwa mé panhg arigromnu ha kot ho mex jakama kép Tirtliim riim mé pahwyr wryk
xwynh két. Am kot amnhi tomnuj xwynh kéna. Ané.

Nhiim mé hkwyjaja harénh o:

—Kwa na. Kot amnhi tomnuj xwynh ronhjx ahpumunh tyx két no ho mex két né.
Ané.

17Hamri né hpanha no mex xwynhta ma kam:

—No ka? Ate kot ano ho mex xwynh d amnhi td harénh jakama méhd ha na ka
hkamnhix? Méhd na wehe? Ané.

Hamri nhiim mé kam:

—Konén. Man kép Tirtiim kapér jarénh o ri mé pa xwynh man. Ha na 4 inhno ho mex
ané. Ané.

18 Hamri nhlim mé tee ri kuma né axpén ma:

—Kwa pér aa nohkre hkét kéna. Na pre am amnhi to héx o pa. E kwa pu mé amnhi
wyr katorxa né hipééxa wa ha karé ké wa man té né tanhma mé pama harénh to. Ané.

Hamri né wa ha kard 19 nhiim wa mé hwyr tén axa nhiim mé wa kam:

—Pa. E mé inhma mémoj jaré. Xa we wa akrata na dm ja na? Xa tdm na ka hte wa
nohkre né kator d haré? Kwa tanhma na we amnhf to né ra rit mex? Ané.

20 Hamri nhiim wa mé kam:

—Y§ wa ixkra kéna. Na pre wa ixpé nohkre né kato. 21 T4 ra tanhma amnbh to né ra
rit mex. No wa ixte kot ho mex xwynhta pumunh két. Kwa mé tdm man hkukja né ama.
Ra aptar kéna. K& tdm man mé ama tanhma amnhi jarénh to ka mé ama.

22 Anhjr o mé kdm wa hkrata jaré. No am wa kim mé uma né a mé kam kapér ané
né mé kam Jejus nhixi jarénh két né. Na pre Parijew nhd xwynhjaja ra Jejus né mé kam
kapér né mé kam:

—Ka mé atd Tirtiim kot mé pakaxyw Jejus xam & haré hamri né axte Tirtim kapér o
mé ahkre xa ha ixkreja wyr agjéx két kumréx né ri amnhi pumu.

23 Anhyr o né mé hkuré jakama nhiim wa mé umaj & mé kdm hkra jarénh ané né kot
ho mex xwynh nhixi jarénh két né. 2 Himri nhiim mé axte amnhi wyr no mex xwynhta
a karo né kam:

—Kwa akatat kot mé inhma amnht jaré. Ate kot ano ho mex 4 harénh xwynhta na kot
amnhi tomnuj pix o pa xwynh kéna kot két ano ho mex. Jakama kwa Tirtfim noo ma
akatat kot mé inhma amnhf jaré né axéx két né. Ané.

25 Hamri nhiim mé kam:

—Ko ixte ja hd omunh két. Am ja pix na ixte omunh. Na pa pre inhno hkre né ri ixpa

hta ra ixrit mex né. Ané.
26 Hamri nhiim mé tee ri kot amnhi jarénhja & kuma né kam:

—No tanhma na we mytita amnhi to né ama ano ho mex? Ané.

27Hamri nhiim tee ri axte mé kot ha hkukjér & mé kuma né mé kam:

—Kwa ra ixte mé ama dm hamri amnhi jarénh gria. Td ka mé inhma né am inhma né
ari ha ixkukja. Man ka mé ama hkét amnhi xunhwyr pram ha na ka mé apri ha ixkukja
na? MEé ate kot amnhi nhipéx 4 apri ha harénh mar né hkdt amnhi xunhwyr pram xaj
na ka mé apri hd ama harénh pram né. Ané.

28 Hamri nhlim mé tee ri kuma né kama gryk né. Né ha kam akir né kam:

—Tk. Ka na ka hte kapér kot amnhi nhipéx. No két mé pajaja na pa htem finat Mojes
kapér kot pix ma amnhi nhipéx. 29 Mojes ma na pre hte Tirtlim kapér o pa. Jakama pa
htem am hkét pix ma amnhi nhipéx o ri ixpa. No ate kot ano ho mex & harénh xwynhta
mé ixte omunh két. Né mého nhy ha kot tanhma amnhi nhipéx to ho pa xwynhja mé

ixte omunh két. Ané.

30 Hamri nhlim tee ri mé kuma né mé kam:

—Kwa kot inhma inhno ho mex nhiim ra ixrit mex t4 ka mé tee ri hkukama ajamaxpér
né méhd nhy ha kot 4 amnhi nhipéx anhjr o pa hd omunh két 3 amnhi jaré. 31 M€ pahte
Tirtim kot amnhi nhipéx 4 omunh mex. Koja méhd kot amnhi tomnuj xwynh mémoj ta
kuwy nhiim kuma né am kuma. No két mé kot hkét ri amnhi nhipéx xwynhjaja. Né mé
kot kdm mex o mex 4 harénh xwynhjaja na htem mémoj ta kuwy nhiim mé kuma né mé
kam tanhma mémoj nhipéx to ry mé kam mémoj go. 32 Td aa mé pahte mého kot mé no
ho mex d harénh mar két ta nhiim 3 Jejus inhma inhno ho mex ané. 33 Kép Tirtim kwy
hkét ronhyx pre inhno ho mex két né. Ané.

34 Hamri nhiim mé kuma hamri né kam:

—Tk. Kwa pér dm akator kot ate amnhi tomnuj o ri apa hta na ka 3 mé inhma akapér
ané. Kwa ixkreja rim akato né ma atém kuré kumréx.

Anh§r o kdm kapér hamri né mé amnhi né hano nhiim kato né ma té.

35 T4 nhiim Jejus ra mé kot amnhi né hanor 4 harénh ma né ma hapér o té né nhyjri
omu. Hamri né amnhi td hkukja nom te nham mého ha hkukjér pyra né kam:

—Pa? Xan ka ra Tirtlim kot mé awyr ménh xwynhta amnhi kaxyw hkét ajamaxpér
na? Ané.

36 Hamri nhiim korma kot no ho omunh két jakama kép Jejus & omunh két né. Na pre
korma no hkre né am kapér pix ma. T4 ra akupym rit mex nom korma no ho omunh
két né. Jakama nhiim Jejus hwyr té né 3 kim kapér ané nhiim omu né korma kép Jejus a
omunh két né kam:

—Ty kot kaj inhma ahkre pa omu né hkét amnhi xam kuré kumréx. Ané.

37Hamri nhiim kam:

—Kwa paa. Ixte amd ixkapér xwynhta pa na pa. Ané.

38 Hamri nhiim kam:

—Kwa x6wehe Pahihti? Na kot paj amnhi kaxyw akot pix ma ijamaxpér né akot pix
ma amnhi nhipéx o ri ixpa. Ané.

Hamri né kutd hkon kra ho tém né nhy né kdm mex o mex 4 harénh o nhy. 3% Hamri
nhiim Jejus kam:

—Na ixte mé apiitd tanhma mé ajarénh to kaxyw na pa pre kaxkwa riim man mé awyr
wry. Ahpynha mé ama ixpram xwynhjé jarénh né ahpynha mé kam ixpram két xwynhjé
jarénh kaxyw. Mé kam ixpram két xwynhjaja kot hpri ha Tirtlim kapér mar mex két ta
na htem htyx ri kot mar mex 4 amnhf jarénh o pa. Jakama te mé nohkre xwynhjaja kot
amnhi nhipéx pyrak. Nom koja mé Tirtlim kapér ma né ixkdt amnhi xunhwyr japér.

Hamri né te ra rit mex pyrak o amnhi nhipéx. Jao ra hpri ha Tirtlim kapér mar mex o pa.
Ané.

40Nh{im pre 4 Jejus kdm kapér ané. Nhiim Parijew nh6 xwynh kwyjaja kot kuri mar o
kuhé xwynhjaja d kapér anhyr 4 kuma né amnhi ta kam:

—Kwa na. Xa we mé pajaja na ka @ mé inhnohkre ha mé ijarénh ané? Xa mé ixte ixpri
ha Tirtim kapér mar mex két a na ka mé ijaré 